
ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4174 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 18, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᐱᒋᐊᓚᐅᓐᖏᓐᓂᑦᑎᓐᓂᒃ 

ᑲᑎᒪᓂᑦᑎᓐᓄᑦ, ᐊᐱᕆᔪᒪᔭᕋ ᒥᔅᑕ ᓂᓐᖓᖅ 

ᑐᒃᓯᐊᖅᑎᑦᓯᓗᓂ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ, (ᑐᓵᔨᑎᒍᑦ) 

ᐱᒋᐊᓚᐅᓐᖏᓐᓂᑦᑎᓂ ᑲᑎᒪᔾᔪᑎᒃᓴᑦᑎᓐᓂ, 

ᑐᓴᖅᑎᑦᑎᒍᒪᔪᖓ ᑲᑎᒪᔨᓄᑦ, ᐊᑕᐅᓯᑐᐃᓐᓇᐅᖕᒪᑦ 

ᐱᔨᑦᓯᕋᖅᑎᕗᑦ ᐅᓪᓛᖅ. ᑖᓐᓇ ᑲᑎᒪᔩᑦ ᑲᑎᒪᕕᐅᑉ 

ᐃᓗᐊᓄᑐᐃᓐᓇᖅ ᐱᔨᑦᓯᕋᕐᓂᐊᖕᒪᑦ ᑕᐃᖕᓇ 

ᐱᔨᑲᑖᕗᑦ. ᑎᑎᕋᖅᓯᒪᔪᓂᒃ 

ᐸᐅᓐᖓᐅᑎᑦᓯᖃᑦᑕᔾᔮᓐᖏᑦᑐᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕆᐊᕐᒥᓗᑕ. ᑲᑎᒪᔾᔪᑎᒃᓴᖅ 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 265 - 3(3): ᐃᓄᒃᑎᑐᑦ 

ᐃᓕᓐᓂᐊᕐᓂᖅ ᐱᕙᓪᓕᐊᔭᕐᓂᕐᓗ ᐆᑦᑐᕋᐅᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᓯᔩ. 

ᐅᓪᓛᒃᑯᑦ ᐃᖃᓗᐃᑦ ᐱᖓᓐᓇᖓᓃᑦᑐ 

ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᖁᕕᐊᑉᐳᖓ 

ᐅᖃᓕᒪᐅᑎᒋᔪᓐᓇᖅᓱᒍ ᐊᖏᖃᑎᒌᒍᑎᐅᓯᒪᔪᖅ 

ᑲᑐᔾᔨᖃᑎᖃᓐᓂᒻᒧᑦ ᒐᕙᒪᒃᑯᑦ ᓄᓇᕘᒥ ᐊᒻᒪᓗ 

ᒐᕙᒪᒃᑯᑦ ᑲᓇᑕᒥ, ᑖᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ 

ᓄᑖᒥᒃ ᐃᓕᓐᓂᐊᖅᓯᓐᓈᓪᓗᑎᒃ ᐆᒃᑐᓐᓂᐊᒻᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᐊᕆᔭᐅᓂᐊᖅᑐᖅ 

ᑕᒪᒃᑯᐊ ᒪᒃᑯᒃᑐᑦ 

ᐱᓕᕆᐊᒃᓴᖅᑖᕈᓐᓇᖃᑦᑕᕐᓂᐊᖅᐳᑦ ᒐᕙᒪᒃᑯᓐᓂ 

ᐃᓂᖃᖅᑎᑕᐅᓗᑎᒃ ᖃᓄᑐᐃᓐᓇᖅ 

ᐱᓕᕆᑎᑕᐅᓗᑎᒃ ᐱᖓᓱᓂᒃ ᑲᑐᔾᔨᖃᑎᒌᓂᒃ. 

ᑖᓐᓇ ᐆᒃᑑᑎᒋᔭᐅᔪᖅ ᐱᒋᐊᕐᓂᐊᖅᖢᓂ ᑕᒡᕙᓂ 

ᐃᖃᓗᖕᓂ. 

 

ᐅᖃᖅᑏ, ᑖᓐᓇ ᐃᓕᓐᓂᐊᕐᓂᖅ ᐱᒋᐊᕐᓂᐊᖅᐳᖅ 

ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑕᐅᓚᐅᖅᑳᕐᓗᑎᒃ 

ᐊᔪᓐᖏᓯᖃᑦᑕᕐᓗᑎᒃ ᑕᖅᑭᓂᒃ ᓯᑕᒪᓂᒃ ᑖᒃᑯᓇᓂ 

ᑲᑐᔾᔨᖃᑎᒌᒃᑯᓐᓂ ᐱᖓᓱᓂᒃ ᐱᓕᕆᓗᑎᒃ. 

ᐃᓕᓐᓂᐊᖅᑎᑕᐅᔪᑦ ᑕᐃᒪᓐᓇ 

ᐃᑲᔪᖅᑕᐅᔪᓐᓇᖁᓪᓗᒋᑦ 

ᒪᕐᕉᓕᖓᑎᑕᐅᖃᑦᑕᕐᓂᐊᖅᐳᑦ, ᒪᕐᕉᖕᓂᒃ 

ᐃᓕᓐᓂᐊᖅᑎᑕᐅᓗᑎᒃ, ᑲᒪᒋᔭᐅᓗᑎᒃ ᑕᖅᑭᓄᑦ 

16-ᓄᑦ. ᐆᒃᑑᑎᒋᔭᐅᓗᓂ ᐱᐊᓂᒃᑐᑦ 

ᐃᓕᓐᓂᐊᕈᑎᒋᔭᒥᓂᒃ ᓲᓪᓗ ᐊᔪᓐᖏᓐᓂᕆᔭᒥᓂᒃ 

ᐃᖅᑲᓇᐃᔭᖃᑦᑕᓐᓂᐊᖅᐳᖅ ᓄᓇᕘᑉ ᒐᕙᒪᒃᑯᓐᓂ. 

ᑖᓐᓇ ᐆᒃᑑᑎᒋᔭᐅᔪᖅ ᐱᐊᓂᒃᐸᑦ 

ᖃᐅᔨᓴᖅᑕᐅᖃᑦᑕᓐᓂᐊᖅᐳᒃ, ᖃᐅᔨᓴᖅᑕᐅᓗᑎᒃ 

ᑕᐃᒪᓐᓇ ᐱᒋᐊᖅᑕᐅᒃᑲᓐᓂᕈᓐᓇᕋᔭᒻᒪᖔᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐆᒃᑐᖅᑕᐅᓂᐊᖅᑐᖅ, 

ᑕᒪᒃᑯᓂᖓᐃᓛᒃ ᖁᕝᕙᓯᑦᑎᑦᓯᕙᓪᓕᐊᓗᓂ, ᐊᒻᒪ 

ᐃᓕᓐᓂᐊᖅᑎᑦᓯᓂᐊᖅᑐᓂᒃ 

ᐃᓚᒋᔭᐅᑎᑦᓯᔭᕆᐊᖃᕐᓂᐊᕐᒪᑦ. ᑖᒃᑯᐊ 

ᐃᓚᒋᔭᐅᔪᒪᓐᓇᖅ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᑯᒻᒦᕋᑦᑎᒍᑦ ᑕᐃᒫᒃ ᑲᔪᓯᑎᑦᑎᓚᖓᔪᑦ ᒐᕙᒪᒃᑯᑦ 

ᑲᓇᑕᒦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. ᓇᑯᕐᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᓄᓇᕘᒥ ᐃᒡᓗᓕᕆᔨᔾᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

ᐃᒡᓗᓕᕆᔨᕐᔪᐊᒃᑯᑦ ᓂᕆᐅᑕᖏᑦ 

ᓴᓇᔭᐅᓂᐊᖅᑐᓄᑦ ᐅᓂᒃᑳᖅ 2013-2014 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᓪᓗ ᑲᑎᒪᔨᐅᖃᑎᒃᑲ 

ᓄᓇᕗᒻᒥᐅᑕᑦ, ᖁᕐᓗᖅᑑᕐᒥᐅᓪᓗ. ᐅᖃᖅᑏ, ᑕᐃᒪ 

ᑲᑎᒪᑐᐃᓐᓇᖅᑎᓪᓗᑕ ᓄᓇᓕᖕᓂ 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᑎᓚᐅᕐᒪᑕ 

ᑎᑎᕋᖅᓯᒪᔪᓂᑦ 2013-14 ᓄᓇᓕᖕᓂ ᑖᒃᑯᓂᖓ 

ᐃᒡᓗᑖᕐᓂᐊᖅᑐᓂᑦ ᑭᒃᑯᑐᐃᓐᓇᕐᓄᑦ 

ᐃᖅᑲᓇᐃᔭᖅᑐᓄᓪᓗ ᓄᓇᕗᒻᒥ. 

 

ᐅᖃᖅᑏ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑕ 2013-

14 ᐊᑐᕋᒃᓴᖏᑦ $28 ᒥᓕᐊᖑᓂᐊᖅᐳᑦ 

$800,000. ᑖᒃᑯᐊ $8 ᒥᓕᐊᓐ ᑐᓂᔭᐅᓂᐊᖅᑐᑎᒃ 

ᑭᒃᑯᑐᐃᓐᓇᕐᓄᑦ ᐃᒡᓗᒃᓴᕆᔭᐅᓗᑎᒃ, $5 ᒥᓕᐊᓐ 

ᐃᖅᑲᓇᐃᔭᖅᑎᓄᑦ.  

 

ᑖᒃᑯᐊ ᓄᓇᓖᑦ ᐃᒡᓗᑖᕆᐊᖃᕐᓂᖏᑦ ᓄᑖᑦ ᑖᒃᑯᐊ 

ᐃᒡᓗᓕᐅᖅᑕᐅᓂᐊᖅᑐᑦ 2013-ᒥ ᐊᕐᕕᐊᓂ, 

ᑲᖏᖅᑐᒑᐱᖕᒥ, ᐃᖃᓗᒃᑑᑦᑎᐊᒥᓗ. ᐊᕐᕕᐊᑦ 

ᐊᕙᑎᓂᒃ ᑭᒃᑯᑐᐃᓐᓇᕐᓄᑦ ᐃᒡᓗᑖᖅᑎᑕᐅᓂᐊᖅᐳᑦ 

ᑕᓪᓕᒪᓂᓪᓗ ᑲᖏᖅᑐᒑᐱᖕᒥᐅᑦ ᐊᒻᒪᓗ ᖁᓖᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐃᖃᓗᒃᑑᑦᑎᐊᕐᒥ 

ᓴᓇᔭᐅᓂᐊᖅᐳᑦ.  

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᒃᓯᒪᕗᑦ 2013-ᒥ ᖁᓕᓂᑦ ᐊᕐᕕᐊᓂ 

ᐃᒡᓗᒃᓴᓂ ᐊᒻᒪᓗ ᖁᓕᒃᑲᓐᓂᕐᓂᑦ ᐃᖃᓗᖕᓂ. 

ᑭᓯᐊᓂ ᐅᖃᖅᑏ, ᑕᒪᒃᑯᐊ ᐱᔾᔪᑎᖃᖅᑐᑎᒃ 

ᐃᒡᓗᕐᔪᐊᓕᐅᖅᑕᐅᓂᐊᖅᑐᓂᒃ ᐃᖃᓗᐃᑦ 

ᓄᓇᓕᐸᐅᔭᖓᑦ  

ᑕᐃᒪᓐᓇ ᐃᓂᒃᓴᖃᓚᐅᓐᖏᒻᒪᑕ ᐃᒡᓗᓕᐅᕐᕕᒃᓴᕐᒥᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᑖᒃᑯᐊ ᓄᓇᓕᐸᐅᔭᐃᑦ 

ᐋᖅᑭᒃᓯᓂᐊᖅᐳᑦ ᑕᕝᕙᓂ 2014-ᖑᓕᖅᐸ 

ᓴᓇᓐᓇᐅᓕᖅᐸᑦ.  

 

ᑕᐃᒪᓐᓇ ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑭᖑᕙᕆᐊᖅᓯᓚᐅᖅᐳᑦ 2013-

ᒥ ᓴᓇᔭᐅᓂᐊᓚᐅᖅᑐᓂᒃ ᐃᖃᓗᖕᓂ 2014-

ᖑᓕᖅᑐᒥ ᐊᒻᒪᓗ 2014 ᐊᕐᕕᐊᒥ ᓴᓇᓂᐊᖅᑐᑎᒃ 

2013-ᒥ, ᒫᓐᓇᐅᔪᖅ ᑕᒪᒃᑯᐊ ᓴᓇᔭᐅᓂᐊᖅᑐᑦ 

ᐃᖃᓗᖕᓂ ᐊᕙᑎᑦ 2014-ᒥ ᓴᓇᔭᐅᓂᐊᖅᐳᑦ.  

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᕗᑦ 

ᐃᒡᓗᑭᒃᓴᕐᓂᖏᓐᓄᑦ, ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ 

ᑕᒫᓂ ᓄᓇᕗᒻᒥ ᐊᒻᒪᓗᑦᑕᐅᖅ ᑕᐃᒪᓐᓇ 

ᑮᓇᐅᔭᖃᑦᑎᐊᖏᒃᑲᓗᐊᖅᑐᑎᒃ ᓴᓇᒐᓱᐊᕐᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᓕᕆᐊᓕᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᓪᓗ, ᒥᓂᔅᑕ ᐲᑕᓴᓐ. 

ᐃᓄᓕᕆᓂᐅᑉ ᐱᓇᓱᐊᕈᓯᖓ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᓪ. ᐅᖃᖅᑏ, ᐱᓇᓱᐊᕈᓯᖃᕋᑦᑕ 

ᑲᓇᑕᒥ ᐃᓄᓕᕆᓂᐅᓂᕐᒧᑦ ᐱᓇᓱᐊᕈᓯᐅᓂᕐᒧᑦ 

ᖁᔭᓐᓇᒦᕈᒪᔭᒃᑲ ᐃᓄᓕᐅᔪᑦ ᑕᐃᒪᓐᓇ 

ᐅᓪᓗᑕᒫᖅᓯᐅᑎᖃᖃᑦᑕᕐᒪᑕ ᑭᒡᒐᖅᑐᐃᓪᓗᑎᒃ 

ᓄᓇᕗᒻᒥᐅᑕᐅᔪᓂᑦ.  

 

ᐅᖃᖅᑏ, ᐃᓄᓕᕆᔨᕗᑦ ᑖᒃᑯᐊ ᐊᖑᑏᑦ ᐊᕐᓇᐃᓪᓗ 

ᐱᓕᕆᖃᑦᑕᕐᒪᑕ ᓄᓇᑦᑎᓐᓂ ᐃᑲᔪᖃᑦᑕᖅᑐᑎᒃ 

ᐊᒻᒪᓗᑦᑕᐅᖅ ᐱᑎᑕᐅᖃᑦᑕᖅᑐᑎᒃ ᖃᑕᕐᖑᑎᒌᓂᑦ 

ᐃᑲᔪᖅᑕᐅᒋᐊᖃᖅᑐᓂᒃ. ᐃᒪᓐᓇ ᐊᔪᓐᖏᑦᑎᐊᖅᐳᑦ 

ᓄᓇᑦᑎᓐᓂᑦ.  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒻᒪᕆᐅᕗᖅ ᑖᒃᑯᐊ ᖁᕕᐊᓲᑎᒋᒋᐊᖃᕋᑦᑎᒍᑦ 

ᐃᓄᓕᕆᔨᐅᔪᑦ ᐊᒻᒪᓗ ᐅᓗᕆᐊᓇᓐᖏᑦᑐᒥᒃ 

ᐃᓚᒌᑦᑎᐊᕐᓂᕐᒧᓪᓗ ᐱᓕᕆᖁᓪᓗᒋᑦ. ᐊᐱᕆᕙᒃᑲ 

ᑖᒃᑯᐊ ᑲᑎᒪᔨᐅᖃᑎᒃᑲ ᖁᔭᓐᓇᒦᖁᓪᓗᒋᑦ 

ᐃᓄᓕᕆᔩᑦ ᑕᐃᒪᓐᓇ 

ᐅᓗᕆᐊᓇᓐᖏᑦᑐᒦᑎᑦᑎᖃᑦᑕᕐᒪᑕ 

ᓄᓇᕗᒻᒥᐅᑕᐅᔪᓂᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ, 

ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 268 - 3(3): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᒫᓐᓇᐅᔪᒥ ᑐᓴᖅᑎᑦᑎᒍᒪᔪᖓ 

ᐸᕐᓇᐅᑎᒋᔭᐅᔪᓂᑦ ᐊᑐᓕᖅᑎᑕᐅᓂᐊᖅᑐᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 

ᖁᓪᓕᒃᑯᑦ ᑯᐊᐳᕋᐃᓴᒃᑯᖏᓐᓂᑦ. ᓄᕕᐱᕆ 2012-

ᖑᑎᓪᓗᒍ ᖁᓪᓕᒃᑯᑦ ᐃᖅᑲᓇᐃᔭᖅᑎᑖᓚᐅᖅᐳᑦ 

ᐃᓄᖕᓂᑦ ᐃᖅᑲᓇᐃᔭᖅᑎᑖᖅᑎᑦᑎᔨᐅᒐᔭᖅᑐᒥᑦ 

ᑖᓐᓇ ᐱᓕᕆᖃᑦᑕᕐᓂᐊᕐᓗᓂ ᖃᒪᓂᑦᑐᐊᕐᒥ 

ᐊᒻᒪᓗᑦᑕᐅᖅ ᓄᑖᓂᒃ ᑲᒪᒋᔭᖃᖃᑦᑕᕐᓂᐊᖅᑐᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᕙᓪᓕᐊᓂᖏᓐᓄᑦ. 

 

ᐅᖃᖅᑏ, ᑖᓐᓇ ᐃᓄᐃᑦ ᓯᕗᓕᖅᑎᖏᑦᑕ 

ᐱᕙᓪᓕᐊᑎᑕᐅᓂᖏᑦ ᓇᓗᓇᐃᖅᓯᓂᐊᖅᐳᖅ 

ᑖᒃᑯᓂᖓ ᐃᓄᖕᓂᑦ ᓲᕐᓗ ᐃᓕᓐᓂᐊᕐᕕᔾᔪᐊᕐᒥ 

ᐃᓕᓐᓂᐊᕌᓂᒃᓯᒪᔪᒥᑦ ᓄᓇᕗᒻᒥ ᐊᒻᒪᓗ 

ᐃᖅᑲᓇᐃᔭᖅᑎᑖᕐᓗᓂ ᐱᕙᓪᓕᐊᑎᑦᑎᓗᓂᓗ 

ᑕᒪᒃᑯᓂᖓ ᑭᒃᑯᑐᐃᓐᓇᕐᓂᑦ ᐊᑯᓂᐅᓂᐊᖅᑐᒃᑯᑦ. 

ᑖᒃᑯᐊ ᓂᕈᐊᖅᑕᐅᔪᑦ ᐃᑲᔪᖅᑕᐅᓂᐊᖅᐳᑦ 

ᑯᐊᐳᕋᐃᓴᒃᑯᑦᑎᓐᓄᑦ ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ 

ᖁᑦᑎᖕᓂᖅᓴᒧᑦ ᑕᒪᒃᑯᓂᖓ ᖃᓄᑐᐃᓐᓇᖅ 

ᐃᓕᓐᓂᐊᕈᑕᐅᕙᑦᑐᓂᒃ ᑮᓇᐅᔭᓕᕆᓂᕐᒧᑦ, 

ᖃᕆᑕᐅᔭᓕᕆᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᐊᐅᓚᑦᑎᔨᐅᓂᕐᒧᑦ. 

 

ᐅᖃᖅᑏ, ᐊᕐᕌᒍᓂᑦ ᑎᓴᒪᓂᑦ ᑕᓪᓕᒪᓂᓪᓗ 

ᐃᓕᓐᓂᐊᖅᑏᑦ ᐃᓚᐅᓂᐊᖅᑐᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓂᐊᖅᑐᑎᒃ 

ᐊᔪᓐᖏᓴᖅᑕᐅᓂᐊᖅᑐᑎᓪᓗ.  

ᐃᖅᑲᓇᐃᔭᖃᑎᒥᓄᑦ ᐃᓕᓐᓂᐊᖅᑎᑕᐅᓂᖅ 

ᑕᒪᒃᑯᐊ ᐃᓄᐃᑦ ᐃᓚᐅᑎᑕᐅᔪᑦ 

ᐃᓕᓐᓂᐊᖅᑎᑕᐅᓂᐊᖅᐳᑦ ᑕᐃᒪᓐᓇ 

ᐃᑲᔪᖅᑕᐅᒍᒪᓕᕌᖓᑕ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᑕᐃᒪᓐᓇ 

ᐸᕐᓇᒃᑎᑕᐅᑦᑎᐊᕈᓐᓇᖁᓪᓗᒋᑦ 

ᐃᓕᓐᓂᐊᕌᓂᒃᐸᓪᓕᐊᓂᖏᓐᓂᑦ. 

 

ᐅᖃᖅᑏ, ᑖᒃᑯᐊ ᑕᖅᑭᓂᑦ 12-ᖑᓂᐊᖅᑐᓂᑦ 

ᐸᕐᓇᐅᑎᖃᕐᓂᐊᖅᐳᒍᑦ ᐱᓕᕆᐊᖃᕐᓗᑕᓗ 

ᑕᒪᒃᑯᓂᖓ ᓴᓇᔭᐅᕙᓪᓕᐊᒐᔭᖅᑐᓂᒃ. 

ᓯᑎᐱᕆᖑᓂᐊᖅᑐᒥᑦ ᑕᒪᓐᓇ ᐱᓕᕆᔨᑖᕐᓂᐊᖅᐳᒍᑦ 

ᐊᐱᖅᓱᖅᑕᐅᖅᑳᕐᓗᒋᑦ 

ᐊᑐᓕᖅᑕᐅᓚᐅᖏᓐᓂᖏᓐᓂᒃ. 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᕌᓂᒃᑐᑦ 

ᓯᕗᓂᒃᓴᐅᓂᐊᖅᑐᒥ ᖁᓪᓕᕐᒥ 

ᓯᕗᓕᖅᑎᒋᔭᐅᓂᐊᕐᒪᑕ ᑕᒪᒃᑯᐊ ᐃᓄᐃᑦ.  

 

ᐃᓄᐃᑦ ᓯᕗᓕᖅᑎᑕᐅᓂᖏᑦ ᐱᕙᓪᓕᐊᓂᖅ ᑕᒪᓐᓇ 

ᒫᓐᓇᐅᔪᒥ ᓯᑕᒪᓂ ᐊᑐᖅᑎᑕᐅᓂᐊᖅᐳᒍᑦ QEC-ᑯᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᔪᓐᓇᖁᓪᓗᒋᑦ, 

ᐅᑯᐊᖑᓪᓗᑎᒃ:  

 

 ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᓪᓕᐊᓂᖏᓄᑦ 

ᑲᑎᒪᔨᕋᓛᑦ; 

 ᐃᓕᓐᓂᐊᖅᐸᓪᓕᐊᓪᓗᓂ 

ᐱᓕᕆᒋᐅᖅᓴᓂᖅ;  

 ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ 

ᐃᓄᐃᑦ;  

 ᐃᓄᐃᑦ ᐱᕙᓪᓕᐊᑎᑕᐅᓂᖏᓐᓄᑦ 

ᐸᕐᓇᐅᑏᑦ. 

 

ᐅᖃᖅᑏ, QEC-ᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏ 

ᐋᖅᑭᒃᓯᒪᔾᔪᑎᒋᔭᖏᓪᓗ ᒫᓐᓇᐅᔪᖅ 

ᓴᖅᑭᑎᑦᓯᓂᐊᕐᒪᑕ ᑭᒃᑯᑐᐃᓐᓇᕐᓄᑦ 

ᖃᐅᔨᒪᑎᑕᐅᔪᓐᓇᖁᓪᓗᒋᑦ ᐃᓄᐃᑦ 

ᐸᕐᓇᒃᑕᐅᓂᖏᓐᓄᑦ ᐃᖅᑲᓇᐃᔭᕐᓂᕐᒧᑦ 

ᑭᒃᑯᑐᐃᓐᓇᕐᓄᑦ. ᑕᐃᒪ, ᐅᐱᒋᔪᒪᔭᒃᑲ ᖁᓪᓕᕐᒥ 

ᐱᒻᒪᕆᐅᔪᒥᒃ ᐱᒋᐊᕈᑎᖃᖅᓯᒪᖕᒪᑕ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 269 - 3(3): ᓄᓇᕗᑦ 

ᒐᕙᒪᒃᑯᖓᑦ ᐃᑲᔪᖅᓱᐃᓂᖓᑦ 

ᓇᑦᑎᕋᓱᖃᑦᑕᖁᔨᔪᓂᑦ (ᐋᕆᐊᒃ) 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒥᓲᔪᑦ ᓂᕈᐊᖅᑕᐅᓯᒪᖃᑎᒃᑲ 

ᖃᐅᔨᒪᕗᑦ ᒪᑦᓯ 15-ᖑᑎᓪᓗᒍ, ᑖᓐᓇ ᐅᓪᓗᖅ 

ᖃᐅᔨᒪᔭᐅᑎᑕᐅᓇᓱᓚᐅᕐᒪᑦ ᑕᐃᒃᑯᓄᖓ 

ᓇᒡᓕᒍᓱᒃᑎᐅᓂᕋᖅᐸᒃᑐᓄᑦ ᓂᕐᔪᑎᓂᒃ 

ᐊᒻᒪᓗᑦᑕᐅᖅ ᓇᑦᑎᕋᓱᓐᓇᐅᖏᑦᑑᑎᑕᐅᓇᓱᑦᑐᓂ 

ᑕᒫᓂ ᒪᑦᓯ 16-ᖑᑎᓪᓗᒍ, ᓯᕙᑖᕝᕕᒻᒥ 

ᑕᐃᒪᐃᓕᐅᖅᑐᑦ ᓴᖅᑭᔮᖅᑎᑦᑎᓚᐅᕐᒪᑕ 

ᓄᓇᓕᐸᐅᔭᐅᔪᓂ ᓄᓇᕐᔪᐊᕐᒥ ᓇᒥᑐᐃᓐᓇᖅ. 
 

ᖁᕕᐊᓱᒃᐳᖓ ᑖᓐᓇ ᐅᓪᓗᒥ ᐱᓕᕆᕝᕕᒋᔭᕋ 

ᐃᓚᖃᖅᓯᒪᖕᒪᑦ ᑲᑐᔾᔨᖃᑎᖃᖅᓯᒪᖕᒪᑦ ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᐅᔪᓂᒃ 

ᓄᓇᕗᑦ ᓯᕗᓂᒃᓴᕗᒃᑯᓐᓂᒃ. ᑕᒪᓐᓇ 

ᐊᑭᕋᖅᑐᕋᓱᒃᑐᒍ ᓱᓕᔪᐃᓐᓇᐅᓐᖏᑦᑐᒥᒃ 

ᑐᓴᖅᑎᑦᑎᔾᔪᑕᐅᓇᓱᐊᖃᑦᑕᖅᑐᖅ ᐊᒻᒪ 

ᓇᑦᑎᕋᓱᖕᓂᕐᒥᒃ ᑕᒪᑐᒥᖓ ᐃᑲᔪᖅᓯᕋᓱᒃᑐᑕ 

ᑕᐅᓇᓂ ᓴᖅᑭᔮᖅᑎᑦᑎᓚᐅᖅᑐᑦ ᑐᕌᓐᑐᒥ, 

ᐃᓄᖃᕐᓂᕆᕙᒃᑕᖓᓂ ᒪᑦᓯ 16-ᖑᑎᓪᓗᒍ, 

ᑭᒃᑯᑐᐃᓐᓇᕐᓄᑦ ᑕᑯᒃᓴᐅᑎᑦᑎᓇᓱᒃᑐᑎᒃ 

ᐃᑲᔪᖅᓯᓂᕐᒥᓂ ᓇᑦᑎᕋᓱᖕᓂᕐᒥᒃ ᐊᒻᒪᑦᑕᐅᖅ 

ᓱᓕᔪᓂᒃ ᐅᖃᓕᒫᒐᒃᓴᓂᒃ ᓴᖅᑭᔮᖅᑎᑦᑎᓗᑎᒃ 

ᓇᑦᑎᕋᓱᖕᓂᐅᑉ ᒥᒃᓵᓄᑦ. 
 

ᒐᕙᒪᖏᑦ ᓄᓇᕘᑉ ᐃᑲᔪᖅᓰᓐᓇᖅᐳᑦ 

ᐃᑲᔪᖅᓯᑦᑎᐊᖏᓐᓇᕋᓱᒃᐳᑦ ᑕᒪᒃᑯᓂᖓ 

ᓄᓇᕘᒥᐅᓂ ᓇᑦᑎᕋᓱᖃᑦᑕᖅᑐᓂᒃ ᐊᒻᒪᓗᑦᑕᐅᖅ 

ᓄᓇᓕᖕᓂ, ᓄᓇᓕᕐᔪᐊᕆᔭᐅᔪᒥ ᐊᒻᒪᓗᑦᑕᐅᖅ 

ᓄᓇᕐᔪᐊᓕᒫᒥ ᑕᒫᓂ. ᑖᒃᑯᐊ ᓂᐅᕕᖅᐸᒃᑐᑕ 

ᕿᓯᕋᔭᖕᓂᒃ ᐊᒻᒪᓗ ᓂᐅᕕᐊᖑᑎᓐᓇᓱᒃᐸᒃᑐᑎᒍᑦ 

ᐊᒻᒪᓗᑦᑕᐅᖅ ᐃᑲᔪᖅᓯᓂᖅ ᖃᓄᖅ 

ᐃᓕᓐᓂᐊᖅᑎᑦᑎᓇᓱᒃᐸᒃᑐᑕ ᑭᒃᑯᑐᐃᓐᓇᕐᓂᒃ 

ᓇᑦᑎᕋᓱᖕᓂᐅᔪᖅ ᐱᕕᒡᔪᐊᖑᓂᖓᓂ ᐃᓄᖕᓄᑦ 

ᓄᓇᕘᒥᐅᑕᔪᓄᑦ. 
 

ᑭᖑᓂᑦᑎᓐᓂ, ᑕᒪᒃᑯᐊ ᓇᑦᑎᕋᓱᒃᑎᑦᑎᑦᑕᐃᓕᒪᔪᑦ 

ᓴᖅᑭᔮᖅᑎᑦᑎᖃᑦᑕᓚᐅᕋᓗᐊᖅᐳᑦ ᑲᓇᑕᐅᑉ 

ᑲᑎᒪᕝᕕᒡᔪᐊᕐᕕᖓᑕ ᖃᓂᒋᔮᓂ, ᑭᓯᐊᓂ ᒫᓐᓇ 

ᐊᕐᕌᒎᔪᖅ ᑕᐃᒪᐃᑦᑐᒥᒃ ᐸᕐᓇᒃᓯᒪᔪᖃᓚᐅᓐᖏᒻᒪᑦ. 

ᑕᕝᕙ ᑖᓐᓇ ᓂᕆᐅᒋᒐᓗᐊᖅᐸᕗᑦ ᑲᓇᑕᒥᐅᑦ 

ᐃᓄᓕᒫᖏᑦ ᑕᒪᑐᒥᖓ ᑕᖃᕙᓪᓕᐊᓕᕆᐊᖏᑕ 

ᓱᓕᓐᖏᑦᑐᒥᒃ ᑐᓴᖅᑎᑕᐅᖃᑦᑕᕐᓂᕐᒥᓂᒃ 

ᑕᒪᒃᑯᓄᖓ ᓇᑦᑎᕋᓱᖃᑦᑕᖁᔨᓐᖏᑦᑐᓄᑦ 

ᑭᒃᑯᑐᐃᓐᓇᕐᓄᑦ. ᑕᒪᒃᑯᐊ ᓇᑦᑎᕋᓱᒃᑎᐅᔪᑦ 

ᐊᒻᒪᓗᑦᑕᐅᖅ ᐃᓚᖏᑦ ᖃᑕᓐᖑᑎᔮᖏᓪᓘᓐᓃᑦ. 

ᑕᐃᒫᒃ ᐱᖏᓐᓂᖅᓴᐅᖔᓕᖅᑐᑎᒃ.  
 

ᐅᓪᓗᒥ ᑕᕝᕙ ᑐᓂᓯᖅᑲᐅᕗᖓ ᐃᓕᔅᓯᓐᓄᑦ 

ᓄᓇᕘᒥ ᓴᓇᔭᐅᓯᒪᔪᓂᒃ ᐃᒪᐃᑦᑐᓂᒃ. ᑖᒃᑯᐊ 

ᐊᑐᖅᑕᐅᖁᓂᐊᕋᓗᐊᖅᐸᕗᑦ ᐅᐱᒋᓗᒋᑦ ᐊᒻᒪᑦᑕᐅᖅ 

ᑖᓐᓇ ᐃᑲᔪᖅᓯᕋᓱᒡᓗᒍᓗ. ᐃᑲᔪᖅᓯᕐᓂᕗᑦ 

ᐊᑕᖏᑦᑎᐊᕐᓗᑕ ᐃᑲᔪᖅᓯᕐᓂᕗᑦ ᓄᓇᕘᑉ 

ᓇᑦᑎᕋᓱᒃᑎᓐᓂᖏᓐᓂᒃ ᓴᖅᑭᔮᕈᑎᒋᓂᐊᕐᒪᑦ 

ᐊᒻᒪᓗᑦᑕᐅᖅ ᖁᕕᐊᓲᑎᒋᓗᒍ ᐱᕕᒡᔪᐊᖑᓂᖓ 

ᓇᑦᑎᕋᓱᖕᓂᐅᔪᖅ ᑕᒫᓂ ᓄᓇᑦᑎᓐᓂ, 

ᐃᓕᖅᑯᓯᑐᖃᑦᑎᓐᓂ ᐊᒻᒪᓗ 

ᐃᓅᓯᑦᑎᐊᕆᖕᓂᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 441 - 3(3): 

ᓄᓇᕗᒻᒧᑦ ᓂᕈᐊᖅᑕᐅᓯᒪᔪᖅ 

ᐱᖁᔭᓕᐅᕐᕕᒻᒧᑦ ᐳᓚᕋᖅᐳᖅ ᓇᐅᔮᓄᑦ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᕈᒪᓪᓗᒍ ᓕᐅᓇ ᐊᒡᓘᑲᖅ, ᒥᓂᔅᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒐᕙᒪᑐᖃᒃᑯᓐᓂᑦ. 

ᐊᒻᒪᓗ ᒪᓕᒐᓕᕆᔨᕐᔪᐊᖑᔪᖅ ᑲᓇᑕᒥ 

ᓇᐅᔮᓐᓅᓐᖔᓚᐅᕐᒪᑦ ᑕᒫᓃᑎᓪᓗᖓ.  

 

ᓇᐅᔮᓄᐊᕈᓐᓇᓚᐅᖏᓐᓇᒪ ᐅᒡᒍᐊᕐᕕᒋᕙᕋ ᐊᒻᒪ 

ᕼᐊᒻᒪᓚᒃᑯᑦ ᑰᒑᕐᔪᖕᒥᑦ ᐅᒡᒍᐊᕐᕕᒋᕙᒃᑲ ᐊᒻᒪ 

ᐃᓄᖏᑦ ᓇᐅᔮᒥᐅᑦ ᐅᒡᒍᐊᕐᕕᒋᕙᒃᑲ. ᑭᓯᐊᓂ 

ᐊᖏᔪᒥᒃ ᖁᔭᓐᓇᒦᖅᐸᒃᑲ ᑐᑭᓯᔪᓐᓇᕐᒪᑕ 

ᐱᓕᕆᔭᒃᓴᖃᕌᖓᑉᑕ ᐊᔪᕐᓇᖅᐸᖕᒪᑦ. 

 

ᑲᑎᒪᑎᓪᓗᑕ ᑕᒫᓂ ᐃᑉᐸᒃᓵᓂ ᓇᐅᔮᓃᓚᐅᕐᒪᑦ, 

ᐊᒃᓱᐊᓄᒃ ᖁᔭᓐᓇᒦᖃᑦᑕᕋᒃᑯ ᐊᒡᓘᑲᖅ, ᓕᐅᓇ 

ᐊᒡᓘᑲᖅ.ᐃᒡᕕᑦ ᐊᑐᖅᖢᑎᑦ ᐅᖃᖅᑎᑦᑎᔩ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖃᑎᒋᔪᒪᕙᒃᑲ 

ᓕᐅᓇ ᐊᒡᓘᑲᕐᒥᑦ. ᖁᔭᓐᓇᒦᒃ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4178 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖃᒪᓂᑦᑐᐊᕐᒥ ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 442 - 3(3): 

ᑭᕙᓪᓕᕐᒥ ᐅᔭᕋᓐᓂᐊᖅᑎᐅᓂᕐᒧᑦ 

ᐃᓕᓐᓂᐊᕐᓂᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐱᒋᐊᓚᐅᖏᓐᓂᑦᑎᓐᓂᑦ 

ᖃᒪᓂᑦᑐᐊᒥᐅᑦ ᑕᕝᕙᐅᕗᑏᖅᐸᒃᑲ. ᐅᐱᒋᒍᒪᓪᓗᒍᓗ 

ᑖᒃᑯᐊ ᖁᕕᐊᒋᔭᑦᑎᓐᓂ.  

 

ᓯᕗᓪᓕᖅᐹᒥᒃ ᐅᐱᒋᔪᒪᔭᕋ ᕇᐱᑲ ᑲᓪᓗᒃ ᑕᐃᒪᓐᓇ 

ᑲᑎᒪᔨᓐᖑᓚᐅᕐᖓᑦ ᐸᐅᒃᑑᑎᒃᑯᓐᓄᑦ.  

 

ᐊᒻᒪᓗᑦᑕᐅᖅ ᑭᖑᓂᖓᓂ ᐊᑯᑭᑦᑐᒥᐅᑕᐃᑦ 

ᐅᐱᒋᔪᒪᓪᓗᒋᑦ ᑲᑎᒪᔨᑖᓚᐅᕐᒪᑕ ᐃᓄᐃᑦ 

ᐱᔪᓐᓇᐅᑎᖏᓐᓂ. 

 

ᐅᑲᖅᑏ, ᑕᐃᒪᓐᓇ ᐸᕐᓇᐅᑎᖃᕐᓂᖅ ᓄᓇᓕᕐᔪᐊᒥᑦ 

ᓄᓇᓕᖕᓂ ᓄᓇᕗᒻᒥᐅᑕᐅᔪᓂᑦ ᐅᔭᕋᖕᓂᐊᕐᕕᖕᒥᓗ 

ᑕᒪᓐᓇ ᐱᒻᒪᕆᐅᖕᒪᑦ.  

 

ᖃᐅᔨᒪᒐᕕᑦ ᐅᖃᖅᑏ, ᒫᓐᓇᓵᖑᓚᐅᖅᑐᖅ 

ᓯᓚᕐᔪᐊᒥᑦ ᑲᑎᒪᑎᓪᓗᒋᑦ ᑕᒪᒃᑯᐊ ᐅᔭᕋᒃᓯᐅᐸᒃᑐᑦ 

ᐱᕙᓪᓕᐊᑎᑦᑎᔨᐅᕙᒃᑐᓪᓗ ᑲᑐᔾᔨᖃᑎᒌᖏᑦ 

ᑲᓇᑕᒥ. ᐅᖃᖅᑏ, ᑕᐃᒪᓐᓇ ᑐᓴᑎᑦᑎᓚᐅᕋᒪ 

ᑕᒪᓐᓇ ᓄᓇᓕᖕᓂᒥᐅᑕᐅᒋᔭᕗᑦ 

ᐸᕐᓇᒃᓯᒪᒋᐊᖃᕐᒪᑕ ᐅᔭᕋᖕᓂᐊᕐᓂᐅᓂᐊᖅᑐᒥᑦ. 

ᑕᐃᒪᓐᓇ ᐱᕙᓪᓕᐊᑎᑦᑎᓯᓂᖅ ᓄᓇᑦᑎᓐᓂ 

ᑭᕙᓪᓕᕐᒥᑦ 

ᐃᓕᓐᓂᐊᖅᑎᑦᑎᕚᓪᓕᖅᑎᑦᑎᕙᓪᓕᐊᓕᕐᒪᑕ 

ᐃᓄᖁᑎᑦᑎᓐᓂᒃ. 

 

ᐅᖃᖅᑏ, ᐅᖃᐅᓯᖃᖃᑦᑕᖅᖢᑕ 

ᐱᓕᕆᖃᑎᒌᖕᓂᕐᒧᑦ ᑕᕝᕙᓂ. ᐅᖃᖅᑏ, 

ᐱᓕᕆᖃᑎᒌᒃᐸᓪᓕᐊᓕᕐᒪᑕ ᑕᒪᒃᑯᐊ 

ᐃᓕᓐᓂᐊᖅᑎᑦᓯᕙᓪᓕᐊᓪᓗᑎᑦ ᑭᕙᓪᓕᕐᒥᐅᓂᑦ 

ᑖᒃᑯᐊᑯᓗ ᖃᒪᓂᑦᑐᐊᒥᐅᑦ. ᓄᓇᕗᑦ ᒐᕙᒪᒃᑯᖏᑦ, 

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑦ ᑭᕙᓪᓕᕐᒥᑦ, 

ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ ᑕᒪᒃᑯᐊ ᐃᑲᔪᖅᖢᑎ 

ᑕᒪᑐᒥᖓ. 

 

ᐅᖃᖅᑏ, ᖃᐅᔨᒪᒐᐸᕕᑦ ᐃᑲᔪᖅᑕᐅᒋᐊᖃᕐᒪᑕ 

ᑮᓇᐅᔾᔭᒃᓴᐅᑎᖃᖅᐸᓪᓕᐊᓂᖏᓐᓄᑦ 

ᐱᓕᕆᕙᓪᓕᐊᓪᓗᑎᒃ. ᐱᓕᕆᐊᖃᕐᓂᖅ 

ᐅᔭᕋᖕᓂᐊᕐᓂᖅ ᑕᐃᒪᓇ ᐊᕙᑎᒥᐅᑕᐃᑦ 

ᐃᓱᒪᒋᑦᓯᐊᕐᓗᒋᑦ ᐱᓕᕆᒋᐊᖃᕐᒪᑕ. ᐊᒻᒪᑦᑕᐅᖅ 

ᓄᓇᒥᐅᑕᒋᔭᕗᑦ ᐃᓕᓐᓂᐊᖅᑎᑕᐅᑦᓯᐊᕐᓗᑎᑦ, 

ᐊᔪᓐᖏᓴᖅᑕᐅᑎᐊᕐᓗᑎᑦ ᑕᐃᒪᓐᓇ 

ᐃᖅᑲᓇᐃᔭᖅᑖᕈᓐᓇᖁᓪᓗᒋᑦ ᑮᓇᐅᔭᓕᐅᓂᕐᒧᑦ. 

ᑕᐃᒪᓐᓇᓗ ᐱᓕᕆᐊᖃᑦᓯᐊᕐᓂᖅ ᓲᕐᓗ 

ᑮᓇᐅᔭᓕᐅᓂᕐᒧᑦ ᓄᓇᑦᑎᓃᓐᖔᖅᑐᓂᑦ 

ᓄᓇᓕᖕᓄᑦ ᐅᑎᖅᑎᑕᐅᕙᓪᓕᐊᖁᓪᓗᒋᑦ. 

 

ᐅᖃᖅᑏ, ᑖᒃᑯᐊ ᖁᕕᐊᓇᒻᒪᕆᖕᒪᑕ 

ᐊᒃᓱᕈᕐᓇᖅᖢᑎᒡᓗ. ᐅᓪᓗᒥ ᑲᑎᒪᔨᐅᖃᑎᒃᑲ 

ᖁᔭᓐᓇᒦᖁᖃᑕᐅᕙᒃᑲ ᑕᐃᒪᓐᓇ 

ᐱᓕᕆᖃᑎᒌᖕᓂᐊᖅᑐᓂᑦ ᐅᔭᕋᖕᓂᐊᖅᑐᓂ 

ᐃᓄᓗᒃᑖᑦᑎᓐᓂ ᐃᑲᔪᑦᓯᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, ᒥᔅᑕ 

ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 443 - 3(3): 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ 

ᐊᑑᑎᖃᓐᖏᓚᑦ ᓄᓇᕗᒻᒧᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ, ᓴᓪᓕᕐᒥᐅᑦ,  

ᐃᒡᓗᓕᒑᕐᔪᖕᒥᐅᑦ ᐊᒻᒪ ᓄᓇᕗᒻᒥᐅᑦ ᐅᑉᓛᑰᖅᐸᒃᑲ. 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑕᐅᔪᑦ 

ᐃᓐᓇᕐᓂᑦ ᓲᕐᓗ ᖁᔭᓐᓇᒦᕈᑎᒋᕙᒃᑲ.  

 

ᐅᖃᖅᑏ, ᑲᑎᒪᔨᐅᔪᑦ ᒪᓕᒐᓕᐅᕐᕕᖕᒥ 

ᐱᔪᓐᓇᕐᓂᖃᕋᑦᑕ ᐅᖃᐅᓯᕆᔪᒪᔭᑦᑎᓐᓂᒃ 

ᐅᖃᕈᓐᓇᖅᖢᑕ. ᑲᑎᒪᔨᐅᔪᑦ ᒪᓕᒐᓕᐅᕐᕕᖕᒥ 

ᐊᔪᖏᓐᓂᖃᕐᒪᑕ ᑕᐃᒪᓐᓇ ᐊᔪᖏᑦᓯᐊᖅᑐᓄᑦ 

ᑐᓵᔨᐅᔪᓄᑦ ᓄᓇᕗᒥ. ᐅᖃᖅᑏ, ᑕᐃᒪ ᐅᓪᓗᒥ 

ᐅᖃᕈᓐᓇᖅᐳᖓ ᐅᖃᕈᓐᓇᖅᖢᖓᓗ ᑐᑭᓯᐅᒪᕗᖓ 

ᑲᑎᒪᔨᐅᖃᑎᓐᓄᑦ ᑭᒃᑯᑭᑐᐃᓐᓇᕐᓄᓪᓗ 

ᖃᓄᑐᐃᓐᓇᖅ ᐊᑐᕈᒪᔭᒃᑲ ᐅᖃᐅᓯᑦ ᐊᑐᕈᓐᓇᕋᒃᑭᑦ.  

 

ᐊᔪᕐᓇᖏᑦᑐᑯᓘᓐᖏᑦᑑᒐᓗᐊᖅ ᑕᖅᑲᒃᑯᓄᖓ 

ᐃᓐᓇᑐᖃᕐᓄᑦ ᐃᓄᒃᑎᑐᑐᐃᓐᓇᖅ ᐅᖃᓲᓄᑦ. 

ᐅᓪᓗᑕᒫᑦ ᐃᓗᐊᓐᖏᓕᐅᕈᑎᖃᖃᑦᑕᕐᒪᑕ 

ᑐᓴᐅᒪᑎᑦᑎᒐᓱᒃᖢᑎᑦ ᓇᖕᒥᓂᕆᔭᓂᑦ ᐊᒻᒪᓗ 

ᒐᕙᒪᒃᑯᓐᓂᑦ. ᑕᐃᒫᖃᐃ ᐃᓗᐊᖅᓯᕚᓪᓕᕐᓂᐊᖅᐳᖅ 

ᑕᒪᓐᓇ ᐅᖃᐅᓯᖅ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ 

ᐊᑐᓕᖅᑎᑕᐅᓯᒪᔪᐃᓐᓇᐅᓕᖅᐸᑦ.  

 

ᑕᐃᒪᓐᓇᓱᖕᓂᖓᓂᒃ ᐃᓕᓴᕆᔪᒪᕙᒃᑲ ᐊᒥᓱᑦ 

ᒪᕐᕉᖕᓂᒃ ᐅᖃᕈᓐᓇᖅᑐᖁᑎᑦᑎᓐᓂᑦ ᓄᓇᕗᒻᒥ 

ᖃᓄᓕᒫᖅ ᐃᑲᔪᕋᓱᖃᖅᑕᖅᑐᓂᑦ 

ᐃᓐᓇᖁᑎᑦᑎᓐᓂᑦ. ᐅᖃᖅᑎ, ᖃᐅᑕᒫᑦ 

ᑕᑯᖃᑦᑕᓲᖑᕗᖓ ᐃᑲᔪᕋᓱᒃᑐᒥᒃ ᐃᓐᓇᕐᒥᒃ, 

ᑮᓇᐅᔭᒃᑯᕕᖕᓂᑦ, ᑎᑎᖅᑲᕐᓂᐊᕐᕕᖕᒥ ᐅᕝᕙᓘᓐᓃᑦ 

ᓂᕆᕕᖕᒥ ᓄᓇᒋᓐᖏᑕᕐᒥᓃᑦᑐᓂᒃ, 

ᑕᐃᒪᓐᓇᐃᓐᓂᖓᓄᑦ ᐊᑭᓕᖅᓱᖅᑕᐅᒐᑎᒃ 

ᑐᓵᔨᐅᓯᖃᑦᑕᖅᑐᑦ ᐃᓕᓴᕆᔭᐅᔭᕆᐊᖃᖅᐳᑦ, 

ᐃᒃᐱᒋᔭᐅᓗᑎᑦ ᐊᒻᒪᓗ ᖁᔭᓕᔭᐅᓗᑎᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 444 - 3(3): 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒧᑦ 

ᐊᑑᑎᖃᓐᖏᓚᑦ ᓄᓇᕗᒻᒥ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᓇᖏᖅᓯᕗᖓ ᐅᓪᓗᒥ ᐅᖃᐅᓯᕆᔪᒪᓪᓗᒍ 

ᑕᐃᒫᖑᓐᖏᑦᑐᐊᓗᖕᒥᒃ ᒪᖓᑕᐃᓂᕐᒥᒃ 

ᓯᓚᐃᕐᕆᓂᕐᒥᒡᓗ ᐊᖏᓛᖑᖃᑕᐅᔪᒥᒃ 

ᓄᓇᕗᒥᐅᓄᑦ.  

 

ᐅᖃᖅᑎ, ᖃᓄᐃᓕᒐᔭᖅᐱᓪᓕ ᖃᐅᔨᓐᓂᕈᕕᑦ ᓂᖀᑦ 

ᓲᕐᓗ ᐋᐳᐃᑦ ᐸᐅᕐᖓᐃᓪᓗ ᐃᒻᒧᐃᓪᓗ 

ᓂᐊᖂᔭᐃᓪᓗ ᐅᓯᔭᐅᔪᓐᓇᕆᐊᖏᓐᓂᒃ ᐋᑐᐊᒥᒃ 

ᓄᓇᕗᒻᒥ ᐊᑭᖃᓐᖏᑦᑐᒥᒃ, ᐅᕝᕙᓘᓐᓃᑦ 

ᐱᐅᓂᖅᓴᒥᒃ, ᑮᓇᐅᔭᓕᐅᕈᑕᐅᔪᓐᓇᒻᒪᕆᒃᖢᓂ 

ᐅᓯᔭᐅᓂᖓᓄᑦ? ᐄ, ᐅᖃᖅᑎ, 

ᐊᑭᖃᓐᖏᑦᑐᖅᑕᖃᕈᓐᓇᓪᓚᕆᒃᑐᖅ ᐃᓅᓂᕐᒥ, 

ᑭᓯᐊᓂᓕ ᖁᕕᐊᓱᓗᐊᖅᑕᐃᓕᒋᑦ ᐱᔪᑑᕙᖕᒪᑕ 

ᓂᐅᕕᖅᑎᑦᑎᓐᓄᑦ ᐊᖏᔫᑎᓄᑦ.  

 

ᐅᖃᖅᑎ, ᐃᓚᖏᑦ ᓂᐅᕕᐊᒃᓴᖃᓲᑦ 

ᐊᑭᓖᖃᑦᑕᓐᖏᑦᓯᐊᒻᒪᕆᒃᑐᑦ ᑎᑭᑎᑦᑎᒑᖓᒥᒃ 

ᐋᐳᓂᑦ, ᐸᐅᕐᖓᓂᒃ, ᐃᒻᒧᖕᒥᒃ ᐊᓯᖏᓐᓂᓪᓗ 

ᓂᕿᑦᑎᐊᕙᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ 

ᐃᑲᔫᑎᒋᔪᓐᓇᖅᓯᒪᓂᕋᖅᑕᖏᓐᓂᑦ. 

ᓱᓕᔪᖅᓴᖏᒃᑯᕕᑦ, ᐅᑯᐊ ᐃᒪᐃᑦᑑᕗᑦ: ᐃᑲᔫᑎᑦ 

ᐊᑭᖏᑦ ᖃᐅᔨᒋᐊᕋᒃᓴᐅᕗᑦ ᓂᕿᑦᑎᐊᕙᓕᕆᔨᒃᑯᑦ 

ᐅᑭᐅᖅᑕᖅᑐᒥ ᖃᕆᓴᐅᔭᖃᕐᕕᖓᓂ ᐊᒻᒪᓗ 

ᐅᓯᔾᔪᑏᑦ ᐊᑭᖏᑦ ᓇᓗᓇᐃᖅᓯᒪᓪᓗᑎᑦ 

ᖃᖓᑕᓲᖅᑏᑦ ᖃᕆᓴᐅᔭᖃᕐᕕᖏᓐᓂᒃ. ᐅᖃᖅᑎ, 

ᖃᐅᔨᒋᐊᕋᓱᖁᒐᓗᐊᖅᐸᒋᑦ.  

 

ᓂᐅᕕᖃᑦᑕᖅᑐᓄᑦ ᐅᓯᔾᔪᑎᓄᑦ ᐊᑭᒋᔭᐅᔪᐃᑦ 

ᐊᑭᑭᒡᓕᒋᐊᖅᓯᒪᓐᖏᑎᓪᓗᒋᑦ ᐋᑐᕚᒥᒃ ᑭᒻᒥᕈᒻᒧᑦ 

ᖃᖓᑕᓲᖅᑎᖁᑎᑦᑎᒍᑦ $5.29 ᑮᓗᒧᑦ ᐊᑕᐅᓯᕐᒧᑦ. 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ 

ᐃᑲᔫᑎᖃᖅᐳᑦ ᑭᒻᒥᕈᒻᒧᑦ $5.40 ᑮᓗᒧᑦ. 

ᑕᐃᒪᓐᓇᐃᓐᓂᖓᓄᑦ, ᐅᖃᖅᑎ, ᐊᑭᖃᓐᖏᓪᓗᓂ 

ᐱᑐᐃᓐᓇᕋᔭᓐᖏᑦᑐᖅ, ᑮᓇᐅᔭᓕᐅᕈᑕᐅᔪᓐᓇᖅᑐᖅ 

11-ᓴᓂᑦ ᑮᓗ ᑕᒫᑦ ᓂᕿᓂᑦ ᑎᑭᑎᑦᑎᓂᕐᒧᑦ. 

ᓇᓗᓇᕋᓂᓗ, ᐅᖃᖅᑎ, ᑖᒃᑯᐊ ᐊᖏᓛᑦ 

ᓂᐅᕕᕐᕕᖁᑎᓖᒃ ᓂᐅᕕᖅᑎᒃᑯᑦ ᐊᒻᒪ ᐃᓚᒌᒃᓴᒃᑯᑦ 

ᐊᑭᓖᕙᓐᖏᑦᑐᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓯᔾᔪᑎᐅᑉ ᐊᑭᓪᓗᐊᖏᓐᓂᑦ ᓲᖃᐃᒻᒪ 

ᐊᖏᓈᖅᑐᓂᑦ ᑎᑭᓴᐃᓲᖑᓂᖏᓐᓄᑦ 

ᐊᑭᑭᒡᓕᒋᐊᖅᑕᐅᓂᕐᒧᑦ ᐊᖏᖃᑎᒌᓕᐅᕈᓐᓇᕐᒪᑎᒃ. 

 

ᐅᖃᖅᑎ, ᑖᒃᑯᐊᒃ ᓂᐅᕕᕐᕕᖁᑎᓖᒃ 

ᑮᓇᐅᔭᓕᐅᓪᓚᕆᖅᑰᔨᕘᒃ. ᐱᒋᔭᐅᔾᔪᑎᖏᑦ 

ᐊᑭᑦᑐᖅᓯᒪᕗᑦ ᐊᒻᒪᓗ ᐊᖓᔪᖅᑳᖑᓂᖏᑦ 

ᖁᕕᐊᓱᓪᓚᕆᒃᐳᑦ. ᑕᕝᕙᓕ ᓄᓇᕗᒻᒥᐅᑕᐃᑦ 

ᐱᕕᑦᑎᐊᖅᖢᑎᑦ ᐊᑭᓖᖏᓐᓇᕆᐊᖃᖅᖢᑎᑦ 

ᐊᑭᑐᓗᐊᖅᑐᐊᓗᖕᓂᒃ ᓂᕿᑖᕆᔭᒥᓂᑦ 

ᓂᕆᑎᑦᑎᓇᓱᖕᓂᐊᕐᓗᑎᑦ ᐃᓚᒋᔭᒥᓂᒃ. ᐅᖃᖅᑎ, 

ᑕᒪᓐᓇ ᑕᐃᒪᐃᑉᐸᓪᓕᐊᔪᖅ ᓂᕿᑦᑎᐊᕙᓕᕆᔨᒃᑯᑦ 

ᐅᑭᐅᖅᑕᖅᑐᒥ ᐃᑲᔫᑎᖓᑎᒍᑦ 

ᓂᕈᐊᖅᑕᐅᓯᒪᕕᓐᓂᑑᓐᖏᑦᑐᖅ ᑭᒻᒥᕈᒻᒥ ᐱᔪᑑᒐᓂ 

ᓄᓇᓕᓕᒫᓂ ᑕᐃᒪᐃᓕᖓᖕᒥᔪᖅ. 

 

ᐅᖃᖅᑎ, ᒫᓐᓇᓵᒃᑯᑦ ᓯᓚᕐᔪᐊᕐᒥ ᓄᓇᕐᔪᐊᑦ 

ᑲᑐᔾᔨᖃᑎᒌᖓᑦ ᑭᒡᒐᖅᑐᖅᑎᖓᑦ 

ᐅᖃᐅᓯᖃᓚᐅᖅᐳᖅ ᓂᕿᖃᑦᑎᐊᕐᓂᐅᑉ ᒥᒃᓵᓄᑦ 

ᓇᓗᖅᑯᑎᓂᖃᖅᖢᓂᓗ ᐃᑲᔫᑎᑦ 

ᓂᐅᕕᖃᑦᑕᖅᑐᓅᖅᑕᐅᕙᒃᑲᓗᐊᕐᒪᖔᑕ. ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓚᐅᖅᑐᐃᑦ ᐅᖃᖅᑰᔨᕗᑦ 

ᒐᕙᒪᑐᖃᒃᑯᑦ ᓈᒻᒪᖏᑦᑐᒥᒃ ᖃᐅᔨᓴᕐᓂᖃᕐᒪᑕ 

ᓂᐅᕕᕐᕕᖃᖅᑎᐅᔪᓂᑦ. ᓄᓇᕗᒻᒥ ᒐᕙᒪᖁᑎᕗᑦ 

ᐅᖃᖃᑦᑕᐃᓐᓇᖅᐳᑦ ᓂᕿᖃᑦᑎᐊᕐᓂᐅᑉ ᒥᒃᓵᓄᑦ.  

 

ᑭᓯᐊᓂᓕ, ᐅᖃᖅᑎ, ᖃᓄᐃᓕᔪᖃᓚᐅᓐᖏᓚᖅ, 

ᐊᒡᓛᑦ ᑯᐃᓐᒥᒃ ᐃᓕᓴᕆᔭᐅᔾᔪᑎᑖᖅᓯᒪᔪᖁᑎᕗᑦ 

ᐱᕙᓪᓕᐊᔪᓕᕆᔨᕗᑦ ᓱᓕᓪᓚᕆᒃᑐᓂᑦ. ᑕᒪᓐᓇ 

ᐃᑲᔫᑕᐅᓇᓱᒃᑐᖅ ᐃᑲᔫᑎᖃᖅᑐᑑᕗᖅ ᑭᓯᐊᓂ 

ᖃᔅᓰᓐᓇᑯᓗᖕᓄᑦ ᓂᐅᕕᕐᕕᖁᑎᓕᖕᓄᑦ. ᐃᒻᒪᖄ 

ᓰ.ᐲ.ᓰ-ᑯᑦ ᖃᐅᔨᒋᐊᖅᑎᖏᑦ Fifth Estate-ᑯᓐᓄᑦ 

ᐃᑲᔪᕈᓐᓇᕋᔭᖅᐳᑦ ᑕᒪᓐᓇ ᑐᓵᔭᐅᑦᑎᐊᖁᓪᓗᒍ. 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᐳᖓ 

ᐃᓱᓕᑦᓯᔪᓐᓇᖁᓪᓗᖓ ᐅᖃᐅᓯᕆᔪᒪᔭᓐᓂᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓕ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ 

ᐃᓱᓕᑦᓯᔪᓐᓇᖁᓪᓗᒍ ᐅᖃᐅᓯᒃᓴᒥᓂᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒍᓐᓇᖅᐳᑎᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ, 

ᖁᔭᓐᓇᒦᒃ, ᐅᖃᖅᑏ.  

ᐅᓇ ᓇᓗᓇᐃᑦᑎᐊᓚᐅᕐᓚᒍ: ᓂᐅᕕᕐᓂᕈᒪ 

ᓂᐅᕕᕐᓂᕈᕕᓪᓘᓐᓃᑦ ᖁᓕᓂᑦ ᕿᑐᑦᑐᒐᐅᔭᕐᓂᒃ 

ᑕᑕᑦᑐᓂᑦ ᐋᐳᓂᑦ ᐊᐅᓪᓚᖅᑎᓪᓗᒋᓪᓗ ᐋᑐᕚᒥᒃ 

ᑭᒻᒧᕈᒻᒧᑦ, ᐅᓯᔾᔪᑎᖓ 10 ᑮᓗᓄᑦ ᐊᑕᐅᓯᕐᓗ ᑮᓗ 

ᐊᑭᖃᕐᓗᓂ $5.29 ᐊᒻᒪᓗ ᓇᓗᓇᕋᓂ 

ᓂᐅᕕᖅᑎᒃᑯᑦ ᐃᓚᒌᓴᒃᑯᓪᓗ 

ᐊᑭᑭᓐᓂᖅᓴᒻᒪᕆᐊᓗᖕᒥᒃ ᐊᑭᓖᕙᒃᖢᑎᑦ. ᑕᐃᒪᓕ 

10 ᑮᓗᒻᒪᑦ $5.29-ᖑᓪᓗᓂ ᑮᓗᒧᑦ 

ᐊᑭᒋᓕᕋᔭᖅᐸᐃᑦ $52.90, ᐃᑲᔫᑎᖓᓗ ᐋᐳᓄᑦ 

ᑲᑎᓪᓗᒋᑦ $54.00, ᑕᕝᕘᓇᓗ 

ᑮᓇᐅᔭᓕᐅᕈᑎᖃᕋᔭᖅᑐᖓ $1.10-ᓂᑦ. ᑭᓯᐊᓂᓕ 

ᐃᓄᑐᐃᓐᓇᐃᑦ ᐊᒥᓲᓈᓗᐊᖅᑐᓂᑦ 

ᑎᑭᑎᑦᑎᓇᓱᒍᓐᓇᖅᑎᑕᐅᓐᖏᓚᑦ ᐸᓈᓇᓂᑦ 

ᑕᒪᓐᓇ ᐃᑲᔫᑎ ᐋᖅᑭᒃᑕᐅᓯᒪᖕᒪᑦ 

ᓂᐅᕕᕐᕕᖁᑎᖃᖅᑐᓄᑦ ᐊᖏᓛᖑᔫᖕᓄᒃ, 

ᑕᐃᒃᑯᐊᓴᐃᓐᓇᐃᑦ ᑲᑐᔾᔨᓚᐅᖅᓯᒪᔪᑦ 

ᐊᔭᐅᕆᓚᐅᖅᓯᒪᔪᑦ ᒐᕙᒪᑐᖃᒃᑯᓐᓂᒃ ᑕᒪᑐᒥᖓ 

ᐃᑲᔫᑎᓕᐅᖅᐸᓪᓕᐊᑎᓪᓗᒋᑦ ᑕᐃᔅᓱᒪᓂ. 

 

ᐅᖃᖅᑎ, ᐃᑲᔫᑎᑐᖃᐅᓚᐅᖅᓯᒪᔪᒥᒃ 

ᑎᑎᖅᑲᕐᓂᐊᕐᕕᒃ ᐊᖅᑯᑕᐅᖃᑦᑕᑎᓪᓗᒍ, ᑭᒃᑯᓕᒫᑦ 

ᐊᔾᔨᒌᒥᒃ ᐊᑭᓖᖃᑦᑕᓚᐅᖅᑐᑦ, ᓲᕐᓗ ᑎᑎᖅᑲᓄᑦ 

ᖃᖓᑦᑕᐅᑎᑎᑐᑦ. ᑭᓯᐊᓂᓕ ᓂᕿᑦᑎᐊᕙᓕᕆᔨᒃᑯᑦ 

ᐅᑭᐅᖅᑕᖅᑐᒥ ᐃᑲᔫᑎᖓᑎᒍᑦ, ᐊᖏᓛᖑᔫᒃ 

ᑎᑭᑎᑦᑎᕙᒃᑑᒃ, ᓂᐅᕕᖅᑎᒃᑯᑦ ᐊᒻᒪ ᐃᓚᒌᒃᓴᒃᑯᑦ, 

ᐊᑭᓖᖃᑦᑕᖅᐳᑦ ᒥᑭᓐᓂᖅᓴᒻᒪᕆᐊᓗᖕᒥᒃ 

ᐃᑲᔫᑎᑖᕆᕙᒃᑕᒥᖕᓂᒃ ᒐᕙᒪᑐᖃᒃᑯᓐᓂᒥᐅᑕᓂᒃ 

ᐋᑐᕚᒥ. ᑕᐃᒪᓕ ᐊᑭᖃᓐᖏᓯᐊᒻᒪᕆᒃᑐᒥᒃ 

ᑎᑭᑎᑦᑎᖃᑦᑕᖅᐸᑕ ᓂᐅᕕᕐᕕᓖᑦ ᓂᕿᒃᓴᓂᑦ 

ᑭᒻᒥᕈᒻᒧᑦ ᐊᒻᒪᓗ ᐅᓯᔨᐅᓂᖓᓄᐃᓐᓇᖅ 

ᑮᓇᐅᔭᓕᐅᕈᑎᒃ. ᓱᖕᒪᑦ ᑖᒃᑯᐊ ᓄᓇᒥᐅᑕᖁᑕᒃᑲ 

40-60 ᐳᓴᓐᑎᖏᑦ ᐊᑭᑐᓂᖅᓴᓂᒃ ᑕᐃᒪᓐᓇ 

ᖃᓪᓗᓈᑦ ᓄᓇᖏᓐᓂᒥᐅᓂᑦ ᐊᑭᓖᖃᑦᑕᖅᐸᑦ?  

 

ᐅᖃᖅᑏ, ᑕᐃᒪᓐᓇ 

ᐊᑭᑐᓗᐊᕐᓂᕋᐃᖃᑦᑕᖅᓯᒪᓪᓗᑎᒃ ᓂᐅᕕᖅᑏᑦ 

ᐊᒻᒪᓗ ᐅᓯᔭᐅᓂᖏᓐᓄᑦ 

ᐊᑭᑐᓗᐊᕐᓂᕋᖅᑕᐅᓯᒪᓪᓗᑎᒃ. ᐊᐃᑦᑖᖑᒐᓗᐊᖅᐳᖅ 

ᑕᐃᒪᓐᓈᓗᒃ ᐊᑭᓖᑎᑦᑎᖃᑦᑕᕐᒪᑕ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᓂᖓ 

ᓲᖃᐃᒻᒪ ᑖᒃᑯᐊ ᓯᕗᓕᖅᑎᒋᔭᐅᒻᒪᕆᒃᐳᑦ ᑕᒪᒃᑯᐊ 

ᓂᐅᕕᖅᑏᑦ ᑯᐊᐸᒃᑯᓪᓗ ᑮᓇᐅᔭᓕᐅᖅᑎᑕᐅᒐᒥᒃ 

ᓂᐅᕕᖅᑐᖅᑐᓂᒃ ᐊᑭᓖᑎᑦᑎᖃᑦᑕᖅᖢᑎᒃ ᑕᐃᒪᓐᓇ 

ᐃᑲᔪᖅᑕᐅᒍᓐᓇᖏᖦᖢᑕᓗ ᐊᒻᒪᓗ 

ᖃᕆᑕᐅᔭᕋᓛᒃᑯᑦ ᖃᐅᔨᒪᓐᖏᖦᖢᑕ ᐃᒪᓐᓇ 

ᖃᐅᔨᒪᑎᑦᑎᖁᔨᔪᓂᒃ ᑕᒪᒃᑯᓂᖓ 

ᐊᑐᓗᐊᕐᓂᖏᓐᓄᑦ. ᐊᒻᒪᓗ ᑕᐃᒪᖃᐃ 

ᑐᓴᖅᑎᑕᐅᒍᒪᓐᓇᐅᒐᓗᐊᖅ ᓂᐅᕕᖅᑎᓂᒃ 

ᒐᕙᒪᒃᑯᓐᓂᓪᓗ ᓱᖕᒪᑦ ᑕᐃᒪᐃᖃᑦᑕᕐᒪᖔᑕ 

ᑕᐃᒪᓐᓇ ᓂᐅᕕᖅᑏᑦ.  

 

ᐊᒻᒪᓗ ᓂᐅᕕᖅᑎᒋᔭᐅᖃᑦᑕᖅᑐᑦ ᑕᐃᒪᓐᓇ 

ᓇᑲᑎᑦᑎᖃᑦᑕᕐᒪᑕ. ᓂᕿᑦᑎᐊᕙᓕᕆᔨᒃᑯᑦ 

ᐅᑭᐅᖅᑕᖅᑐᒥ ᑕᒪᒃᑯᐊ ᐃᑲᔪᕐᓂᖅᓴᐅᖕᒪᑕ 

ᓂᐅᕕᖅᑎᓂᒃ ᐊᒻᒪᓗ ᑯᐊᐸᒃᑯᓐᓂᒃ ᐊᒻᒪᓗ 

ᓂᐅᕕᖃᑦᑕᖁᔩᓐᓇᖃᑦᑕᖅᖢᑎᒃ ᑕᒪᒃᑯᓂᖓ 

ᑖᒃᓰᔭᐃᔭᕈᑎᕗᑦ ᑲᓇᑕᒥᐅᑕᐅᓪᓗᑕ ᐊᑐᖅᑐᐅᕐᒪᑕ 

ᐃᑲᔪᖅᑕᐅᔪᓐᓇᖁᓪᓗᒋᑦ ᓂᐅᕕᕐᕕᐅᔪᑦ. 

 

ᑕᐃᒪ ᑲᑎᒪᔨᐅᖃᑎᒃᑲ ᐃᑲᔪᖁᕙᒃᑲ 

ᐱᖁᔨᕗᖔᓕᐅᕐᓗᑕ ᑖᓐᓇ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎ ᖃᐅᔨᓴᖅᑎᑕᐅᖁᓪᓗᒍ 

ᑕᒪᒃᑯᓂᖓ ᖃᓄᐃᓕᐅᖃᑦᑕᕐᒪᖔᑕ ᑲᓇᑕᒥ 

ᑖᒃᓰᔭᐃᔭᕈᑕᐅᕙᒃᑐᑦ 

ᓇᒧᓐᖓᐅᕙᓪᓕᐊᖕᒪᖔᑕᓘᓐᓃᑦ ᐃᑲᔪᕈᑕᐅᕙᒃᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 445 - 3(3): 

ᐃᓕᓴᖅᓯᓂᖅ ᐃᓄᓕᕆᔨᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓲᕐᓗ 

ᓂᕿᑦᑎᐊᕙᓕᕆᓂᕐᒧᑦ ᐅᖃᐅᓯᕆᒍᒪᓕᖅᐸᕋ, 

ᑭᓯᐊᓂ ᐊᓯᐊᓂᒃ ᐅᖃᐅᓯᒃᓴᖃᕐᓂᐊᖅᑲᐅᒐᒪ 

ᐅᓪᓗᒥ.  

 

>>ᐃᓪᓚᖅᑐᑦ 

ᖁᔭᓐᓇᒦᒃ, ᒥᔅᑕ ᓯᐊᓪ ᑖᒃᑯᓂᖓ ᐅᖃᐅᓯᕆᒐᕕᒋᑦ.  

 

ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᑦᑐᖓ 

ᐃᓕᑕᕆᒍᒪᓪᓗᖓ ᑖᒃᑯᓂᖓ ᐃᓄᓕᕆᔨᒃᑯᑦ 

ᖁᔭᓐᓇᒦᕈᒪᓪᓗᒋᑦ ᐊᒻᒪᓗᑦᑕᐅᖅ ᐊᕐᕌᒍᑕᒫᑦ 

ᑕᐃᒪᓐᓇ ᐊᒃᓱᕈᖃᑦᑕᕐᒪᑕ ᐃᓄᓕᕆᔨᒃᑯᑦ 

ᒫᔅᓯᖑᓚᐅᖅᑐᒥᑦ ᐃᓕᑕᕆᔭᐅᖃᑦᑕᖁᓪᓗᒋᓪᓗ 

ᐅᓪᓗᑕᒫᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

 

ᐃᐊᓕᐊᑦ (ᑐᓵᔨᑎᒍᑦ): ᐅᖃᖅᑏ, ᐃᓄᓕᕆᔨᒃᑯᑦ 

ᐱᓇᓱᐊᕈᓯᖃᖅᑎᓪᓗᒋᑦ ᐃᒪᓐᓇ ᑲᓇᑕᒥ 

ᐊᒃᓱᕉᑎᖃᕈᓐᓇᖁᓪᓗᒋᑦ.  

 

ᐃᓄᓕᕆᓂᖅ ᑕᒪᓐᓇ ᐱᔾᔪᑎᒋᓪᓗᒍ ᐃᒪᓐᓇ 

ᐱᓕᕆᐊᖃᕋᓱᖃᑦᑕᕐᒪᑕ ᒐᕙᒪᒃᑯᑦ 

ᐱᓕᕆᐊᕆᖁᔭᖏᓐᓂᑦ ᐊᒻᒪᓗᑦᑕᐅᖅ 

ᐃᒡᓗᓕᐅᖃᑦᑕᖁᔨᓪᓗᑎᒃ ᐱᑕᖃᕈᓘᔭᕐᒪᑦ 

ᐊᒻᒪᓗᑦᑕᐅᖅ ᐊᑭᑐᔪᒻᒪᕆᐅᓪᓗᓂ ᖃᓄᑐᐃᓐᓇᖅ 

ᐃᑲᔪᖅᑕᐅᒋᐊᖃᖅᑎᓪᓗᒋᑦ.  

 

ᐅᖃᖅᑏ, ᐅᖃᐅᑎᖕᒫᑎᒍᑦ ᑕᐃᒪᓐᓇ ᑕᒪᒃᑯᐊ 

ᐊᒃᓱᕉᑕᐅᖃᑦᑕᖅᑎᓪᓗᒋᑦ ᑕᒪᒃᑯᐊ ᐃᓄᓕᕆᓂᖅ 

ᐊᓯᐅᔨᔭᐅᑦᑕᐃᓕᒋᐊᖃᕐᒪᑦ ᐃᑲᔪᖃᑦᑕᕐᒪᑕᓗ 

ᑕᒪᒃᑯᓂᖓ ᐃᑲᔪᖅᑕᐅᒋᐊᖃᕐᓂᖅᐹᖑᔪᓂᑦ 

ᓂᐱᖃᓐᖏᑦᑐᓂᒃ. ᐊᒻᒪᓗ ᐊᖏᖃᑎᖃᖅᑐᖓ 

ᐱᒻᒪᕆᐅᖕᒪᑦ ᐅᑭᐅᖅᑕᖅᑐᒥᐅᑕᓕᒫᑦ 

ᖃᓄᐃᑦᑑᒐᓗᐊᕈᑎᒃ, ᐅᑭᐅᖃᕋᓗᐊᕈᑎᒃ, ᓇᓂ 

ᓄᓇᖃᕋᓗᐊᕈᑎᒃ ᐃᑲᔪᖅᑕᐅᒋᐊᖃᕐᒪᑕ 

ᖃᓄᑐᐃᓐᓇᖅ ᐱᔨᑦᓯᕋᖅᑕᐅᓗᑎᒃ ᑕᐃᒪᓐᓇ 

ᐃᓅᓯᖃᑦᑎᐊᕈᓐᓇᖁᓪᓗᒋᑦ.  

 

ᐅᖃᖅᑏ, ᑲᑐᔾᔨᖃᑎᒌᑦ ᐃᓄᓕᕆᓂᕐᒧᑦ ᑲᓇᑕᒥ 

ᐊᒻᒪᓗᑦᑕᐅᖅ  

ᐃᓄᓕᕆᓂᕐᒧᑦ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ 

ᑕᐃᒪᓐᓇ ᓯᕗᓕᖅᑎᐅᕙᓪᓕᐊᓂᐊᖅᐳᑦ 

ᐱᓕᕆᖃᑎᒋᓗᑎᒍᓗ ᑕᐃᒪᓐᓇ, ᐅᕙᖓ ᑕᐃᒪ 

ᐃᑲᔪᕈᒪᕙᒃᑲ ᐊᒻᒪᓗᑦᑕᐅᖅ ᐃᑲᔪᖅᑕᐅᖁᓪᓗᒋᑦ 

ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ 

ᑰᓕ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 446 - 3(3): 

ᐱᒃᑯᒍᓱᓐᓂᖅ ᔮᓐ ᓴᐅᕇᒥᒃ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᒃᓴᒃᑯᑦ 

ᑲᖏᖅᖠᓂᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ. ᐅᖃᖅᑏ, 

ᓂᑯᕕᔾᔪᑎᒋᓗᐊᖅᑕᕋ ᓂᓪᓕᐊᕐᔪᒍᒪᓪᓗᖓ 

ᐅᐱᒋᔭᕋᓄᑦ ᑲᓇᑕᒥ ᓯᕗᓕᖅᑎᐅᓚᐅᖅᓯᒪᔪᒧᑦ, 

ᑲᓇᑕᒧᓗᑦᑖᖑᓐᖏᑦᑑᒐᓗᐊᖅ but provinces.  

 

ᑖᓐᓇ ᐱᔾᔪᑎᒋᓪᓗᒍ ᐃᓱᒪᒋᔪᓐᓇᐃᕐᕕᐅᔪᒪᕗᖓ 

ᐃᓚᖏᑦ ᑕᐃᒑᓂᑦᑎᐊᖅᑕᕐᓂᖏᒃᑯᒃᑭᑦ 

ᓂᓪᓕᐅᑎᒋᓂᐊᖅᑕᒃᑲ. ᐅᐱᒋᔾᔪᑎᒋᓗᐊᕋᒃᑯ 

ᓯᕗᓪᓕᖅᐹᒥ ᐳᕌᕕᓐᓯᓂᒃ 

ᖃᓂᕐᕋᖅᑎᐅᓚᐅᖅᓯᒪᕗᖅ ᓂᕈᐊᖅᑎᓚᐅᖅᑎᓪᓗᒋᑦ 

ᑯᐸᐃᒥᑦ ᓄᖅᑲᓚᐅᕐᒪᑦ ᐅᐱᕐᖔᖑᖅᑰᖅᑐᖅ, ᒥᔅᑕ 

ᔮᓐ ᓴᐅᕇ. ᐃᓱᒪᒋᔭᒃᑯᑦ ᐅᕙᖓ ᓕᐳᕈᓂᒃ 

ᐅᖃᐅᓯᖃᓐᖏᑦᑐᖓ, ᑭᓯᐊᓂ ᐆᒥᖓ ᑲᓇᑕ 1980-

ᖑᑎᓪᓗᒍ ᐊᕕᒃᑕᐅᓕᒑᓕᓚᐅᖅᓯᒪᖕᒪᑦ ᐹᑎ 

ᑯᐸᒃᑯᐊ, ᕆᓇᐃ ᓕᕕᒃᑯᑦ ᑕᐃᒃᑯᐊ ᐊᓯᖏᓪᓗ 

ᓘᓯᐊᓐ ᐴᓵᑦᑯᑦ, ᐹᕆᓴᐅ ᓯᕗᓕᖅᑎᖏᑦ 

ᖃᑎᖦᖢᑎᒃ ᑲᓇᑕ ᐊᕕᒋᐊᖃᕐᒪᑦ ᐊᔭᐃᑦ, ᑲᓇᑕ 

ᐊᕕᑲᓴᑦᑎᐊᒻᒪᕆᓚᐅᖅᓯᒪᖕᒪᑦ 

ᓂᕈᐊᖅᑎᑕᐅᓂᐊᖅᑎᓪᓗᒋᑦ.  

 

ᑖᓐᓇ ᒪᒃᑯᒃᑐᓛᖑᓪᓗᓂ ᒥᔅᑕ ᔮᓐ ᓴᐅᕇ 

ᖃᓄᖅᑑᓕᖅᑎᓪᓗᒋᑦ ᑲᓇᑕ ᑎᓕᔭᐅᒐᒥ, 

ᓴᐱᕐᓇᕈᓇᐅᒐᓗᐊᖅ ᑯᐸᐃᒥᓗ 

ᐃᒃᓯᕙᐅᑕᖃᓐᖏᑲᐃᓐᓇᖅᖢᓂ ᑎᒍᓚᐅᖅᓯᒪᖕᒪᒍ. 

ᐅᐊᑲᓪᓚᖔᒋᓚᐅᖅᓯᒪᔭᕋ  

ᐱᓪᓚᖅᑖᖅᑐᖁᑎᖃᓚᐅᖅᑐᖅ 

ᓯᕗᓕᖅᑎᑦᑎᐊᕙᐅᓂᕐᒥᒡᓗ, ᓯᕗᓕᖅᑎᓕᒫᑎᒍᑦ 

ᖃᐅᔨᒪᒋᐊᖃᖅᑰᖅᑕᕗᑦ ᑖᓐᓇ ᐊᖑᑦ (ᑐᓵᔨᑎᒍᑦ) 

ᐊᐅᓚᓂᖃᑦᑎᐊᕈᓐᓇᓚᐅᖅᑐᖅ 

ᐊᒃᓱᕈᕐᓇᖅᑐᒃᑰᕐᓇᓕᕋᓗᐊᕌᖓᑦ, ᑭᓯᐊᓂ 

ᑲᔪᓯᑎᑦᑎᑦᑎᐊᕈᓐᓇᓚᐅᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᖃᓂᕐᕋᖅᑎᐅᓚᐅᖅᓯᒪᔪᖅ 

ᑯᐸᐃ ᐊᕕᒐᓱᐊᕐᓂᕐᒥᒃ ᐅᖃᖅᐸᓪᓕᐊᑎᓪᓗᒋᑦ 

ᐃᑲᔪᖅᑎᖃᖅᖢᓂ ᑲᓇᑕᒥᐅᑦ ᐊᒥᓱᑦ 

ᓂᕈᐊᖅᑕᐅᓯᒪᔪᑐᐃᓐᓇᐅᓐᖏᑦᑐᑦ. ᑖᔅᓱᒧᖓ ᐱᓪᓗᒍ 

ᔮᓐ ᓴᐅᕇ ᖁᔭᓐᓇᒦᕈᒪᓲᕆᒐᒃᑯ ᑲᓇᑕᒧᑦ ᐊᒃᓱᐊᓗᒃ 

ᐃᑲᔪᕐᓂᖃᕐᒪᑦ.  

 

ᐊᒻᒪᓗ ᐃᓄᖕᓂᑦ ᑯᐸᐃᒥ ᐃᒃᐱᒋᔪᓐᓇᕐᓂᕋᓚᐅᕐᒪᑦ 

ᐱᐊᓂᓕᕆᓇᓱᒃᑕᓚᐅᖅᑐᖅ ᐸᕐᓇᒃᑕᐅᓯᒪᔪᖅ. 

(ᑐᓵᔨᑎᒍᑦ) ᐸᓛᓐ ᓄᐊᑦ ᐃᓚᒋᔭᐅᓪᓗᓂ, 

(ᑐᓵᔨᑎᒎᕈᓐᓃᖅᑐᖅ) faults-ᖃᕋᓗᐊᖅᐸᑦ ᐊᒃᓱᓪᓕ 

ᑮᓇᐅᔭᓂᒃ ᐊᑐᐃᓐᓇᕈᐃᓚᐅᖅᑐᖅ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 

ᐱᐊᓂᒍᒪᓪᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔨᐅᔪᖅ ᑖᓐᓇ ᐃᑲᔪᖅᑕᐅᔪᒪᖕᒪᑦ ᐅᖃᐅᓯᒥᓂᒃ 

ᐱᔭᕇᕈᒪᓪᓗᓂ. ᐊᖏᖅᐱᓰ? ᐋᒡᒑᖅᑕᐅᓐᖏᓐᓇᕕᑦ, 

ᐊᑏ, ᒥᔅᑕ ᑰᓕ. 

  

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᐃᓛᒃ, ᐅᖃᖅᑏ ᐱᔾᔪᑎᒋᓪᓗᒍ ᐅᐱᒋᒍᒪᓚᐅᕋᒃᑯ 

ᑕᐃᒪᓐᖓᓕᒫᖅ ᖃᐅᔨᒪᔭᒥᓂᒃ 

ᐳᐃᒍᕈᓐᓇᖏᓪᓚᕆᖕᒪᑦ.  

 

ᐊᕐᕌᒍᑕᒫᑦ ᑲᑎᓚᐅᖅᓯᒪᓪᓗᒍ ᒪᕐᕈᐊᖅᑎᖅᖢᒍ 

ᖁᕕᐊᓱᒡᕕᖕᒥᓗ ᑎᑎᕋᐃᓐᓇᐅᔭᓲᖑᓪᓗᓂ  

ᖃᓄᐃᒻᒪᖔᑕ ᓄᓕᐊᑯᓗᐊᓗ ᐊᒃᓱᐊᓗᒃ 

ᐊᒃᓱᕈᕐᓇᖅᑐᒥᑦ ᐱᓕᕆᑎᓪᓗᒋᑦ ᓴᓂᐊᓂ 

ᓇᖏᖅᓯᒪᓚᐅᕐᒪᑦ, ᐅᐱᒋᖃᑦᑕᕐᓚᕗᑦ ᑕᒪᒃᑯᐊ 

ᓄᓕᐊᕗᑦ ᐊᒃᓱᐊᓗᒃ ᐅᖁᒪᐃᑦᑐᒃᑰᖅᑎᓪᓗᑕ 

ᓇᖏᕈᓐᓇᖃᑦᑕᕐᒪᑕ.  

 

ᐊᒻᒪᓗ ᑖᓐᓇ ᐅᖃᖅᑏ, ᓂᕈᐊᖅᑕᐅᔪᖅ 

ᖃᓂᕐᕋᖅᑎᓐᖑᖅᑐᖅ ᑕᐃᒪᓐᓇᑦᑕᐅᖅ ᓂᕆᐅᒃᐳᖓ 

ᕕᓕᑉ ᐳᐃᓛᑦ, ᐅᖃᐅᓯᕆᑦᑎᐊᕐᓂᖏᒃᑯᒃᑯᑯᐃᓛᒃ, 

ᐃᓱᒪᒋᔪᓐᓇᐃᕐᕕᐅᓂᐊᖅᐳᖓ. ᑖᓐᓇᑦᑕᐅᖅ 

ᓂᕆᐅᒃᐳᖓ ᑕᐃᑯᖓ ᑲᓇᑕᒥ ᑎᓕᓯᒪᔭᖓᓄᑦ 

ᐃᒃᓯᕙᐅᑕᕐᒧᑦ ᐃᓕᓇᔭᖅᐸᑦ ᐊᕕᒐᓱᔾᔮᓐᖏᑉᐸᑦ 

ᑕᐃᑲᓂ ᐱᓕᕆᖃᑎᖃᑦᑎᐊᕆᕙᕗᑦ 

ᓂᕈᐊᖅᑕᐅᕋᑖᖅᑐᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖑᓚᐅᖅᑐᕉᖅ 

ᑯᐸᐃᒃᒥᑦ ᑕᐃᑯᖓ ᖃᓕᕐᕋᖅᑎᐅᓛᓕᖁᓪᓗᒍ 

ᑲᓇᑕᒥ ᐊᕕᑦᑎᓇᓱᐊᓐᖏᒻᒪᓪᓕ, ᑲᑎᒪᑎᑦᑎᔪᒪᖕᒪᑦ.  

 

ᑖᒃᑯᐊ ᓂᓪᓕᐅᑎᒋᔪᒪᖅᑲᐅᒐᒃᑭᑦ ᐱᓗᐊᖅᑐᒥᑦ 

ᐅᐱᒍᓱᒋᐊᖃᕐᓂᕗᑦ ᒥᔅᑕ ᔮᓐ ᓴᐅᕇ ᓇᖏᓚᐅᕐᒪᑦ 

ᑲᓇᑕᒧᑦ ᐅᖁᒪᐃᑦᑐᐊᓗᒃᑰᖃᑦᑕᖅᑎᓪᓗᒍ ᐊᒻᒪᓗ 

ᓄᖅᑲᖓᑦᑎᐊᖁᕙᕗᑦ ᐱᓕᕆᐊᖓᓂᓪᓗ ᓄᑖᒥᑦ 

ᖃᓄᐃᓐᖏᑦᑎᐊᖁᓪᓗᒋᑦ ᐃᓕᒌᑯᓗᐃᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 447 - 3(3): 

ᖁᔭᓕᓂᖅ ᐆᒪᔪᕐᓂᐊᖅᑎᓂᑦ ᓇᑦᑎᓕᒻᒥ 

(ᐅᒡᔪᒃ) 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᑦᑎᓕᖕᒥᐅᑕᓪᓗ 

ᐅᓪᓛᒃᑰᖅᑐᒋᑦ. ᐅᖃᖅᑎᑦᑎᔩ,  

ᐅᕙᓂᕼᐋᖅ ᑖᑉᑯᐊ ᒪᓕᒐᓕᐅᖅᑎᐅᖃᑎᒃᑲ 

(ᑐᓵᔨᑎᒍᑦ) ᒥᓂᔅᑕᓗ ᐊᕙᑎᓕᕆᓂᕐᒧᑦ, 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᓗ 

ᒪᓕᒐᓕᐅᖅᑎᐅᖃᑎᒐ ᑕᒑᖅ ᑰᓕ 

ᐊᐅᓪᓚᐅᒪᒐᓗᐊᒻᒪᑕ ᐅᑎᖅᖢᑎᒃ ᖁᕕᐊᓱᒃᖢᑎᒃ 

ᓇᓄᐃᑦ ᒥᒃᓵᓄᑦ ᑲᑎᒪᔭᖅᑐᖅᓯᒪᒐᓗᐊᕐᒪᑕ.  
 

ᓇᑦᑎᓕᖕᒥᐅᑕᑦ, ᐅᖅᓱᖅᑑᕐᒥᐅᑕᓪᓗ, 

ᑕᓗᕐᔪᐊᕐᒥᐅᑕᓪᓗ, ᐃᖃᓗᒃᑑᑦᑎᐊᕐᒥᐅᑕᓪᓗ 

ᐅᓂᒃᑎᑕᐅᓯᒪᖕᒪᑕ ᓇᓄᖅᕼᐃᐅᕐᓂᕐᒧᑦ ᖃᕕᐅᔭᐅᑉ 

ᒥᒃᓵᓂ ᕼᐃᓚᕐᔪᐊᕐᒥᐅᑕᓄᓪᓗ ᑕᐅᑐᒃᑕᐅᓪᓗᑎᒃ 

ᒪᑐᕼᐃᒪᔭᐅᓂᖓ ᐱᔾᔪᑎᒋᓪᓗᒍ. 

ᐊᖑᓇᕼᐅᐊᖅᑎᓄᑦ ᑖᓪᕙᓂ ᓇᑦᑎᓕᖕᒥᐅᑕᓂᑦ 

ᐃᑲᔪᖅᑕᐅᑦᓯᐊᖅᕼᐃᒪᖕᒪᑕ ᑲᒪᕼᐃᐅᑦᓯᐊᕐᓂᐅᑉ 

ᓇᓅᑉ ᒥᒃᕼᐋᓄᑦ ᐅᑭᐅᓂᑦ ᖁᓕᓂᑦ ᒪᑐᕼᐃᒪᖕᒪᑦ 

ᖃᕕᐅᔭᐅᑉ ᒥᒃᕼᐋᓄᑦ ᓇᓄᖅᕼᐃᐅᑎᓂᒃ 

ᐱᔪᓐᓇᓐᖏᓪᓗᑎᒃ.  
 

ᑖᑉᑯᐊ ᐊᖑᓇᕼᐅᐊᖅᑏᑦ ᓇᑦᑎᓕᖕᒥᐅᑕᑦ 

ᖁᔭᒋᔭᐅᓪᓛᕐᓕᑦ ᖁᔭᒋᓪᓗᒋᓪᓗ ᓇᓄᕐᓂᑦ 

ᑲᒪᕼᐅᑦᓯᐊᕐᓂᐅᑉ ᒥᒃᕼᐋᓄᑦ ᐃᑲᔪᖃᑦᑕᕐᒪᑕ 

ᓄᓇᕗᒻᒥᐅᑕᓂᒃ. ᖁᔭᒋᔭᐅᖁᕙᒃᑲᑦ ᐃᑲᔪᑦᓯᐊᕐᒪᑕ 

ᑲᒪᑦᓯᐊᕐᓂᕐᒧᑦ ᐊᖑᓇᕼᐅᐊᖅᑏᑦ ᓇᑦᑎᓕᖕᒥᐅᑕᑦ. 

ᖁᔭᓐᓇᒦᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ ᑲᑎᒪᔾᔪᑎᑦᑎᓐᓂᑦ. ᑲᑎᒪᔾᔪᑎᒃᓴᖅ 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᒪᓕᒐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᓯᐅᑦᓴᒃ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 551 - 

3(3): ᓄᓇᕗᑦ ᒐᕙᒪᒃᑯᑦ 

ᐃᓚᐅᖃᑕᐅᔪᒪᓂᖓᑦ ᐃᑦᑐᒃᑯᕕᒻᒧᑦ 

ᐊᓯᔾᔨᕐᓂᐅᒐᔭᖅᑐᒧᑦ ᐊᐱᖅᑯᑕᐅᔪᓂᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᐅᓚᐅᖅᑐᒧᑦ 

ᑭᐅᔪᒪᔪᖓ. ᒫᑦᓯ 11, 2013 ᐊᐱᖅᑯᑕᐅᓚᐅᖅᑐᖅ 

551 - 3(3).  
 

ᐊᐱᖅᑯᑎᒋᓚᐅᖅᑕᖓ:  

“ᐊᐱᖅᑯᑎᒃᓴᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᕆᔭᒧᑦ 

ᒪᓕᒐᓕᕆᓂᕐᒧᑦ ᐊᐅᓚᑦᑎᔨᐅᓂᖓ 

ᐃᖅᑲᖅᑐᐃᔪᓕᕆᓂᕐᒧᑦ ᓄᓇᕗᒻᒧᑦ. 

ᑕᖅᑭᐅᓚᐅᖅᑐᒥ ᒐᕙᒪᑐᖃᒃᑯᑦ ᐊᐱᖅᑯᑎᓂᑦ 

ᑐᓐᓂᕆᓚᐅᖅᓯᒪᖕᒪᑕ ᖁᓪᓕᖅᐹᖑᔪᓄᑦ 

ᐃᖅᑲᖅᑐᐃᔨᓄᑦ ᑲᓇᑕᒥ ᐱᔾᔪᑎᖃᖅᑐᑦ 

ᐃᑦᑐᒃᑯᕕᖕᒧᑦ ᐋᖅᑭᒋᐊᕈᑎᓂᑦ. ᑖᒃᑯᐊ 

ᐊᐱᖅᑯᑕᐅᔪᑦ ᑐᕌᖓᓚᐅᖅᐳᑦ ᓇᓖᕌᕈᑎᒃᓴᓂᑦ 

ᐱᓪᓗᐊᑕᓂᓪᓗ ᐃᑦᑐᒃᑯᕕᖕᒧᑦ ᐊᓯᔾᔨᕐᓂᐅᒐᔭᖅᑐᓂᑦ. 

 

ᐊᐃᑉᐱᐅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ ᓄᓇᕗᒻᒧᑦ 

ᒪᓕᒐᓕᕆᓂᕐᒧᑦ ᐊᐅᓚᑦᑎᔨ ᐃᓚᒋᔭᐅᓚᐅᖅᐳᖅ 

ᐊᓯᖏᓐᓂᑦ ᐊᕕᒃᑐᖅᓯᒪᔪᓂᑦ 

ᓇᓗᓇᐃᖅᓯᒍᑎᖃᖅᑎᑦᑎᓪᓗᑎᑦ 

ᐱᖃᑕᐅᔪᒪᓂᕐᒥᓂᒃ ᑕᒪᑐᒥᖓ. ᓄᓇᕗᒥᐅᑦ 

ᑐᑭᓯᑦᑎᐊᕐᓂᐊᕐᒪᑕ ᓈᓚᒃᑐᑦ ᑲᑎᒪᓂᑦᑎᓐᓂ, 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᒐᕙᒪᖁᑎᕗᑦ 

ᐃᓚᐅᖃᑕᐅᔪᒪᖕᒪᖔᑕ ᑕᒪᑐᒥᖓ 

ᐱᖃᑕᐅᔪᒪᓂᕐᒥᒃ?” 

 

ᐅᖃᖅᑏ, ᑭᐅᔾᔪᑎᒐᐅᓇ:  

ᖁᓕᑦ ᑲᓇᑕᒥ ᒐᕙᒪᖃᕐᕖᑦ ᐊᒻᒪᓗ ᓄᓇᕗᒻᒥ 

ᓄᓇᑦᓯᐊᕐᒥᓗ ᓄᖅᑲᖅᑎᑦᑎᓂᕐᒧᑦ ᖃᐅᔨᒃᑲᐅᒻᒥᒃ 

ᓴᖅᑭᑦᑎᓚᐅᖅᑐᑦ ᐃᖅᑲᖅᑐᐃᔨᒃᑯᑦ.  

 

ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ 

ᐃᓚᒋᔭᐅᖃᑕᐅᓚᐅᖅᑐᖅ ᐊᐱᖅᑯᑎᒋᔭᐅᑎᓪᓗᒋᑦ 

ᑕᐃᒃᑯᐊ ᐃᑦᑐᐃᑦ ᑲᑎᒪᔨᖏᑦ, ᑭᓯᐊᓂ 

ᓯᕗᓪᓕᖅᐹᑦᑎᐊᕐᒥ ᐃᖅᑲᖅᑐᐃᔨᕐᔪᐊᑦ ᑲᓇᑕᒥ 

ᐊᐱᕆᔭᐅᓯᒪᔪᑦ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᕐᒪᖔᑦ 

ᐋᖅᑭᒋᐊᕈᑦ ᒪᓕᒐᖏᑦ ᑲᓇᑕᐅᑉ 

ᑐᓐᖓᕕᒡᔪᐊᖏᓐᓃᑦᑐᖅ ᐊᑐᖅᓯᒪᔪᖅ 1982. 

ᑕᐃᒪᐃᑦᑑᖕᒪᑦ ᓄᖅᑲᖅᑎᓐᓇᓱᓚᐅᖅᑕᕗᑦ ᑲᓇᑕᒧᑦ 

ᓄᓇᕗᒻᒧᓪᓗ ᐊᒃᑐᐃᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᐃᐊᓪ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒍᓱᑦᓯᐊᖅᓱᖓ ᐃᓕᑕᖅᓯᔪᒪᔪᖓ 

ᑖᒃᑯᓂᖓ.  

 

ᐃᓅᓱᑦᑑᔪᓂᒃ ᑕᕝᕙᓂ ᑕᕝᕙᓃᑦᑐᓂᒃ ᓯᕗᓕᖅᑎᖏᑦ 

ᓯᕗᓪᓕᖅᐹᖑᓗᑎᑦ:  

 

ᓯᐊᕋᓐ ᓄᑳᓴᒃ-ᒪᑲᓚᐃᓐ ᐊᒻᒪᑦᑕᐅᖅ ᐃᓛᓇ 

ᓇᐃᑎᖕᑲᐃᔪᓪ.  

 

ᑖᒃᑯᐊᓗ ᐃᓅᓱᑦᑑᔪᐃᑦ ᓇᒻᒥᓂᖃᕐᓂᐅᑉ ᒥᔅᓵᓄᑦ 

ᐃᒃᐸᔅᓴᕐᓗ ᐅᓪᓗᒥᓗ ᑕᕝᕙᓂ ᐃᖃᓗᓐᓂ 

ᑲᑎᒪᓯᒪᔪᐃᑦ:  

 

ᓂᐅᓪᓴᓐ ᑕᒍᕐᓈᖅ  

ᐳᕆᓐᑕ ᔨᐊᕋᕈᓯ 

ᔮᓇ ᐊᖑᓛᓕᒃ 

ᔨᐅᕆ ᑐᕌᓱ 

ᑭᐊᓕ ᒪᑲᓚᐃᓐ  

ᓕᕕᓂᐊ ᕙᓚᐅᕋᑎ 

ᔨᕋᐅᑦ ᒥᐊᓱ, ᐊᒻᒪᓗ  

ᑖᖕ-ᑖᖕ ᒍᕉᐱᓐ.  

 

ᓇᑯᕐᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᖅ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᑐᖓ ᖃᒪᓂᑦᑐᐊᕐᒥᐅᒻᒥᒃ ᑕᒫᓃᑦᑐᖃᕐᒪᑦ. 

ᐃᖅᑲᐃᑎᑦᑎᒋᐊᕈᑦ ᓇᒧᓐᖓᐅᒻᒪᖔᑦᑕ. ᑖᓐᓇ 

ᒪᒃᑯᒃᑐᖅ ᐊᕌᒍᖃᑎᒥᖕᓂᒃ ᑲᓇᑕᒥ 

ᐃᓕᓴᖅᓯᑎᑦᑎᓇᓱᖕᒪᑦ ᑲᑕᔾᔭᒐᓚᓰᓐᓈᑦ ᑖᓐᓇ 

ᐃᓐᖏᖃᑦᑕᕐᒪᑦ.  

 

ᖃᒪᓂᑦᑐᐊᕐᒥᐅᖅ ᐊᒻᒪᓗ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4185 

ᐃᓕᓴᕆᔭᐅᓯᒪᓪᓗᓂ ᑯᐃᓐ ᓇᓪᓕᐅᓂᖅᓯᐅᕈᑎᖓᓂ. 

ᑖᓐᓇ ᒪᒃᑯᒃᑐᖅ ᒫᓃᖃᑕᐅᔪᖅ ᑐᓐᖓᓱᑎᓪᓗᒍ 

ᐃᓚᖏᓪᓗ ᓂᐅᓪᓴᓐ ᑕᒍᕐᓈᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᒃ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᕕᒡᔪᐊᖅᑐᖓ ᐅᓪᓗᒥ 

ᐃᓕᓴᖅᓯᔪᓐᓇᕋᒪ ᒪᒃᑯᒃᑐᒥᒃ. ᑖᓐᓇ 

ᒥᑭᑦᑐᓪᓛᓘᑎᓪᓗᒍ ᑕᐃᒪᓐᖓᓂ ᐱᐅᕋᐅᓂᖓᓂᒃ 

ᐱᕈᖅᓴᕐᓂᖓᓗ ᑕᑯᓐᓇᖅᓯᒪᒐᒃᑯ 

ᐃᓕᓐᓂᐊᕐᕕᐊᓗᖕᒧᑦ ᑕᑉᐸᐅᖓ ᑎᑭᓱᖓᖅᖢᒍ. 

ᑖᓐᓇ ᐃᖅᑲᓇᐃᔭᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖃᓗᒃᑑᑦᑎᐊᕐᒥ. 

ᐱᔭᕐᓂᖏᑦᑐᐊᓘᒐᓗᐊᖅᑎᓪᓗᒍ. ᑖᓐᓇ 

ᐃᖅᑲᓇᐃᔮᖓ ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓗᒃ 

ᐋᖅᑭᒃᓱᐃᔨᒋᖃᑦᑕᕋᒃᑯᑦ 

ᐃᓂᒃᓴᓕᐅᖅᑎᐅᖃᑦᑕᖅᖢᓂᓗ ᑕᐃᒃᑯᓄᖓ 

ᑭᒍᑎᓕᕆᔭᐅᔭᖅᑐᖅᑐᓄᑦ. ᑐᓐᖓᓱᖁᔭᕋ ᔨᐊᓇ 

ᐊᖑᓛᓕᒃ, ᐃᓱᐊᓂ ᑕᐃᓐᓇ ᐃᒃᓯᕚᖅᑐᖅ ᐅᕙᓂ. 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ, ᔨᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᑲᑎᒪᔾᔪᑎᒃᓴᖅ 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᑲᔪᓯᓗᑕ ᑲᑎᒪᔾᔪᑎᑦᑎᓐᓂᑦ. ᑲᑎᒪᔾᔪᑎᒃᓴᖅ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 576 - 3(3): ᐱᓕᒻᒪᖅᓴᐃᓂᖅ 

ᓄᓇᓕᓐᓂ ᓈᓚᐅᓯᕆᔨᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓇᐅᔮᕐᒥᐅᑦ 

ᑰᒑᕐᔪᖕᒥᐅᑦ ᓄᓇᕗᒥᐅᑦ ᖁᔭᓐᓇᒦᖅᐸᒃᑲ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ CG&S-ᑯᓐᓄᑦ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ.  

 

ᑐᓴᓚᐅᕋᒪ ᑭᓱᒪᐅᖅᑰᖏᑦᑐᖅ. ᐅᖃᖅᑏ, 

ᑕᐃᒃᑯᐊᒎᖅ ᓄᓇᓕᖕᓂ ᓈᓚᐅᑎᕆᔨᐅᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᕙᓪᓕᐊᔪᒫᓕᕐᒪᑕ. MTO ᐊᑖᓂ. 

ᑖᓐᓇᓗ ᖁᔭᓐᓇᒦᑦᑎᐊᖅᖢᒍ ᓈᒻᒪᒋᑦᓯᐊᖅᖢᒍᓗ.  

 

ᐊᑏᑐᖅ ᑕᐃᒪ ᑎᓕᐅᕋᓗᐊᖅᐸᒃᑲ ᑕᒪᓐᓇᓘᓐᓃᑦ 

air wave-ᖑᓂᕋᖅᑕᐅᔪᖅ ᓯᓚ ᒪᓕᒐᖃᕐᒪᑦ 

ᓈᓚᐅᑎᒃᑯᑦ ᑐᓴᖅᓴᐅᓂᐊᖅᑎᓪᓗᒋᑦ 

ᐅᖃᐅᓯᑦᓴᐅᖏᑦᑐᓂᑦ ᑕᒪᒃᑯᐊ ᓄᓇᓕᖕᓂ 

ᓈᓚᑎᒃᑰᖅᑐᑦ. ᐅᖃᐅᓯᒃᓴᐅᖏᑦᑐᓄᑦ 

ᐅᖃᒪᔪᒡᕕᒃᓴᐅᖏᒻᒪᑕ CBC-ᑯᑦ, ᐃᒐᓛᒃᑯᑦ ᐊᒻᒪᓗ 

ᓄᐊᑦᐲᑦ (Northbeat), ᑲᓇᑕᒥᓗ 

ᓈᓚᐅᑎᒃᑰᖅᐸᒃᑐᑦ (National radio) 

ᑕᒪᒃᑯᐊᕈᔪᐃᑦ ᑲᓇᑕᒥ ᑕᓚᕖᓴᒃᑯᑦ (National TV).  

 

ᐅᖃᐅᓯᒃᓴᐅᖏᑦᑐᓂᑦ ᐅᖃᒪᕕᒃᓴᐅᖏᒻᒪᑕ, 

ᐊᐱᕆᔪᒪᖦᖤᖅᐸᕋ: ᑕᒪᓐᓇ ᓴᖅᑭᑉᐸᓪᓕᐊᓂᐊᓕᖅᐹ 

ᓄᓇᕗᑦ ᐃᓗᐊᓂ? ᐊᖏᖅᐸᑦ, ᖁᔭᓐᓇᒦᒃ. 

ᖃᓄᐃᒻᒪᓪᓗ ᓴᖅᑭᑉᐸᓪᓕᐊᓂᐊᕐᒪᖔᑦ? 

ᓂᓪᓕᐊᕐᔪᒍᓐᓇᖅᐸᑦ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐅᑉᓛᒃᑯᑦ ᓄᓇᕗᒻᒥᐅᑕᐃᑦ. ᒥᔅᑕ ᓂᓐᖔᖅ 

ᐊᐱᖅᑯᑎᒋᔭᐃᑦ ᑖᓐᓇ ᐄ, ᓴᖅᑭᑉᐸᓪᓕᐊᓂᐊᖅᑐᖅ. 

ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑎᔾᔪᑕᐅᖃᑦᑕᖅᑐᑦ 

ᑲᑐᔾᔨᖃᑎᒌᖓ ᕿᓄᐃᓵᕐᕕᐅᓚᐅᕐᒪᓂᓛᒃ ᑖᒃᑯᓄᖓ 

ᓄᓇᓕᖕᓂ ᑕᒪᕐᒥᓗᒃᑖᖅ.  

 

ᓄᓇᕗᒻᒥ ᓈᓚᐅᑎᐊᓛᖃᕐᒪᑕ, 

ᓈᓚᐅᓯᐊᓛᓕᕆᔩᓪᓗ ᐊᑯᓂᐊᓗ ᐃᓚᖏᑦ 

ᓈᓚᐅᑎᒃᑰᖃᑦᑕᖅᓯᒪᔫᒐᓗᐊᑦ 

ᐃᓕᓐᓂᐊᖅᓯᒫᓂᒍᓐᓇᖏᓐᓂᖏᑦ ᒪᓕᒐᐃᑦ ᒥᒃᓵᓄᑦ 

ᖃᓄᖅ ᓈᓚᐅᑎᒃᑰᕆᐊᖃᕐᒪᖔᑕ. ᑕᒪᒃᑯᐊᓗ 

ᐅᖃᐅᓯᕆᔭᑎᑦ ᐅᖃᐱᓗᖕᓃᑦ ᐊᒻᒧᖅᑎᕆᓃᑦ 

ᐃᓅᖃᑎᒥᑦ ᒪᑯᓂᖓ.  

 

ᖃᓄᐃᓘᕆᐊᖃᕐᒪᖔᑕ ᐊᐱᖅᓱᖅᐸᓪᓕᐊᓕᓚᐅᕐᒪᑕ 

ᑖᒃᑯᓄᖓᓗ ᑐᑭᒧᐊᒃᑎᑦᑎᔨ ᐃᓕᓐᓂᐊᕐᓂᕐᒧᑦ 

ᕼᐊᒻᒪᓚᒃᑯᑦ ᐱᓕᕆᔨᖏᓐᓄᑦ ᑕᒪᑐᒥᖓ ᑐᓵᓕᕋᒥ, 

ᐄ, ᐸᕐᓇᓕᖅᑐᑦ ᐃᓕᓐᓂᐊᖅᑎᑕᐅᕕᒃᓴᖏᓐᓂ 

ᓈᓚᐅᑎᐊᓛᓕᕆᔩᑦ ᓄᓇᓕᖕᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ. ᖃᑯᒍᓪᓚᕆᑭᐊᖅ 

ᐱᒋᐊᕈᒫᖅᐸ ᑕᒪᓐᓇ? ᑕᐃᒪ ᕼᐊᒻᒪᓚᒃᑯᑦ 

ᐊᖅᑯᑕᐅᓂᐊᖅᑐᒃᓴᐅᖕᒪᑕ, ᕼᐊᒻᒪᓚᒃᑯᑦ 

ᐊᖅᑯᑕᐅᓂᐊᖅᐳᖅᑲᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᕼᐊᒻᒪᓚᒃᑯᓐᓄᑦ ᐊᒥᓱᑦ 

ᐱᓕᕆᓲᖑᖕᒪᑕ ᓈᓚᐅᑎᐊᓛᓕᕆᔩᑦ, 

ᐊᖅᑯᑕᐅᓂᐊᖅᑐᖅ ᓇᓗᓇᖏᑦᑐᖅ., ᑕᒪᓐᓇ 

ᐃᓕᓐᓂᐊᕐᓂᐅᑉ ᖃᕆᑕᐅᔭᑎᒍᑦ ᐱᓕᕆᐊᖑᓂᐊᕐᒪᑦ, 

ᓇᓗᓇᖏᑦᑐᖅ ᐅᑉᓗᓂᒃ ᖃᐃᔪᓂᑦ 

ᐸᕐᓇᒃᑕᐅᕙᓪᓕᐊᓂᐊᖅᑐᖅ 

ᐃᓕᓐᓂᐊᕐᓂᐅᓇᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 577 - 3(3): ᓘᑦᑖᖅᑖᕋᓱᓐᓂᖅ 

ᐃᖅᑲᓇᐃᔭᖅᑎᒋᔭᐅᖏᓐᓇᕐᓂᖏᓪᓗ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ 

ᐅᖃᖅᑏ, ᑖᑦᓱᒪ ᖃᓂᒪᑦᑕᐃᓕᓂᕐᒧᑦ ᐊᒻᒪ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᐅᖃᐅᓯᐅᕈᓘᔭᖅᓯᒪᖕᒪᑦ 

ᑐᓴᖅᓯᒪᓕᖅᖢᑕᓗ ᓄᓇᕗᒻᒥᐅᑦ 

ᐊᑭᓖᑎᑕᓪᓚᕆᐊᓘᖃᑦᑕᓕᕐᒪᑕ ᐃᖢᐊᖅᓴᐃᔩᑦ 

ᓘᒃᑖᑦ ᒥᒃᓵᓄᑦ ᑎᓕᔭᐅᓇᓱᐊᖅᖢᑎᒃ ᐊᒻᒪᓗ 

ᐃᖅᑲᓇᐃᔭᕐᓂᐊᕐᒪᖔᑕᓘᓐᓃᑦ. ᒫᓐᓇᓵᕐᓗ 

ᓇᓗᓇᐃᖅᓯᒪᓕᖅᑐᓂ ᒐᕙᒪᒃᑯᒡᒎᖅ ᐃᒪᓐᓇ 

ᐊᖏᑎᒋᔪᒥᒃ $12-ᒥᓕᐊᓐ ᐊᑐᖅᓯᒪᓕᕐᒪᑕ 

ᓇᐃᑦᑐᒥᐅᒐᓗᐊᖅ ᐃᖅᑲᓇᐃᔭᖅᑐᑦ ᑳᓐᑐᕌᒥ 

ᑕᕝᕙᓂ ᑕᖅᑭᓂᑦ 20-ᓂᑐᐃᓐᓇᖅ ᐊᑐᖅᑲᐅᔪᐃᑦ.  

 

ᖃᐅᔨᒪᔪᒍᑦ ᒐᕙᒪᒃᑯᑦ ᐊᒥᓱᓪᓚᕆᖕᓂᒃ ᑕᒪᒃᑯᓂᖓ 

ᓇᔭᓐᖑᐊᓂᒃ ᑕᐃᓲᑦᑎᓐᓂᑦ 

ᐋᖅᑮᒋᐊᖃᖃᑦᑕᓚᐅᕐᒪᑕ ᑕᐃᒃᑯᐊ 

ᓇᔭᓐᖑᐊᖃᖅᑎᑦᑎᔩᑦ ᐊᑐᖅᖢᒋᑦ ᐊᒻᒪᓗ ᑖᓐᓇ 

ᖃᐅᔨᓚᐅᖅᖢᒍᑦ ᑖᒃᑯᐊ 

ᐊᑭᑐᔪᓪᓚᕆᐊᓘᖃᑦᑕᓚᐅᕐᒪᑕ ᓇᔭᓐᖑᐊᓂᑦ 

ᑕᐃᔭᕗᑦ.  

 

ᒥᓂᔅᑕᖃᐃ ᐅᓂᒃᑳᑦᑎᐊᕈᓐᓇᖅᐸ ᑕᒪᒃᑯᐊ 

ᐃᖢᐊᖅᓴᐃᔨᓪᓚᕇᑦ, ᓘᒃᑖᑦ ᖃᓄᖅ 

ᑎᓕᔭᐅᓪᓚᑦᑖᖃᑦᑕᕐᒪᖔᑕ ᐃᓕᖅᑯᓯᖓ ᐊᒻᒪᓗ 

ᑭᐊᑉ ᐃᓱᒪᓕᐅᖃᑦᑕᖅᐹ ᑖᓐᓇ ᑳᓐᑐᕌᒋᓂᐊᖅᑕᖓ 

ᐃᒪᐃᑦᑕᕆᐊᖃᕐᓂᖓᓂ ᑎᓕᓂᐊᕈᓂᐅᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᒥᔅᑕ ᑰᓕ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᒥᔅᑕ ᑰᓕ ᖃᐅᔨᒪᑦᑎᐊᖅᑐᖅ 

ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ 

ᒥᓂᔅᑕᕆᔭᐅᓪᓗᓂ, ᒪᑯᐊᓗ ᐱᓕᕆᐊᖑᔭᕆᐊᓖᑦ 

ᑮᓇᐅᔭᖅᑐᕈᑏᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓄᖓ ᓘᒃᑖᓄᑦ ᐋᓐᓂᐊᓯᐅᖅᑎᓄᓪᓗ 

ᐱᔭᕐᓂᖏᑦᑐᓕᕆᔨᐅᕙᒃᑲᑦᑕ.  

 

ᐅᖃᖅᑏ, ᕿᑭᖅᑕᓂ ᐋᓐᓂᐊᕕᖕᒥ ᐅᕙᓂ 

ᐃᖅᑲᓇᐃᔭᖅᑎᖃᐅᕋᑦᑕ ᖃᐅᔨᒪᔪᒃᓴᐅᕗᓯᓗ 

ᑕᐃᓐᓇ ᓴᓇᔭᐅᕙᓪᓕᐊᖕᒪᑦ ᑕᐃᑲᓂ 

ᕿᓂᖅᑎᖃᖅᑐᒍᑦ ᓘᒃᑖᓂᒃ 

ᐃᖅᑲᓇᐃᔭᖅᑎᒋᔭᒃᓴᑦᑎᓐᓂᑦ ᐊᒻᒪᓗ ᒪᑯᐊ 

ᒐᕙᒪᖃᕐᕖᓪᓗ ᐊᓯᕗᑦ, ᑕᒪᒃᑯᐊ ᐊᒃᓱᕈᖅᖢᑎᒃ 

ᓘᒃᑖᖅᑖᕋᓱᖃᑦᑕᕐᒥᖕᒪᑕ ᑕᐃᒪᐃᓕᖓᔪᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐱᔭᕐᓂᖏᑦᑐᐊᓗᒃ ᖃᐅᔨᒪᑦᑎᐊᖅᑕᕋ ᑖᓐᓇ ᑕᐃᑲᓂ 

ᒥᓂᔅᑕᕆᔭᐅᓪᓗᓂ ᕿᓂᖅᑐᓂ ᒪᑯᓂᖓ ᓘᒃᑖᓂᒃ 

ᐊᒻᒪᓗ ᐊᓯᖏᓐᓂᑦ.  

 

ᐅᖃᖅᑏ, ᑖᓐᓇ ᐃᓚᒋᐊᕈᑎᒐ ᓯᕗᓪᓕᖅ, ᑕᐃᒃᑯᐊ 

ᑳᓐᑐᕌᖃᖅᑐᓄᑦ ᒪᓕᒋᐊᓖᑦ 

ᐊᔾᔨᒌᓐᖏᑦᑐᕐᔪᐊᒻᒪᕆᐊᓗᖕᓂᒃ ᖃᐅᔨᒪᔪᖓ 

ᐃᓚᖏᓪᓗ ᑖᒃᑯᐊ ᓘᒃᑖᑦ ᐅᓪᓗᒐᓴᐃᑦ, 

ᐅᓪᓗᐊᕐᔪᑯᓗᖕᓄᑦ ᐃᖅᑲᓇᐃᔭᖃᑦᑕᖅᖢᑎᒃ 

ᓇᓗᓇᖅᖢᑎᒃ ᐊᑭᓕᖅᓱᖅᑕᐅᓂᖏᑦ 

ᐊᔾᔨᒌᒃᑎᑕᐅᒐᓗᐊᕐᒪᖔᑦ, ᐅᖃᓕᒫᖅᑕᕗᑦ 

ᒪᓕᒃᖢᑎᒃ. ᑖᓐᓇ ᒥᓂᔅᑕ ᖃᓄᐃᓕᐅᖅᐸ 

ᐊᔾᔨᒌᒃᑎᑕᐅᓕᕐᔫᒥᓂᐊᕐᒪᑕ ᓘᒃᑖᑦ ᑳᓐᑐᕌᖏᑦᑕ 

ᒪᓕᒐᖏᑦ ᐊᔾᔨᒌᓕᕐᔫᒥᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ ᒥᓂᔅᑕᕆᔭᐅᔪᖅ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᔭᕐᓂᒃ. 

ᐃᒃᓯᕙᐅᑖᖅ, ᐄ, ᐊᕗᖓᐅᔾᔨᓯᒪᔪᑦ ᑕᑯᓐᓇᕐᓗᒋᑦ 

ᓘᒃᑖᑦ ᑖᒃᑯᐊ ᒫᓃᖏᓐᓇᕐᓂᐊᖅᑐᑦ 

ᐊᖏᕌᖓᑕᐃᓛᒃ ᑳᓐᑐᕌᖏᑦ ᐊᑭᑭᓐᓂᖅᓴᐅᓲᑦ.  

ᒪᐅᖓᑦᑎᐊᖅ ᐃᖅᑲᓇᐃᔭᖅᑐᒃᓴᓂᑦ 

ᐱᓂᐊᕋᓗᐊᖅᑎᓪᓗᑕ ᐱᑕᖃᕐᓗᓂ ᑭᓯᐊᓂᐅᓲᖅ 

ᐃᖅᑲᓇᐃᔭᖅᑎᐊᖅᑐᕐᔪᐊᒻᒪᕆᐊᓘᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᑕᒪᒃᑯᐊ ᑳᓐᑐᕌᒃ 

ᐊᖏᕈᑎᒋᔭᐅᓇᓱᒃᑎᓪᓗᒋᑦ 

ᐊᑐᓕᖅᑎᑕᐅᓂᐊᖅᑎᓪᓗᒋᓪᓗ.  

 

ᓇᓕᐊᖕᓄᒃᑭᐊᕐᖑᓇ ᒥᔅᑕ ᑰᓖ ᐊᐱᖅᓱᖅᑑᒐᓗᐊᖅ, 

ᑐᓴᒐᒃᓴᑎᒍᑦ 

ᐱᕙᓪᓕᐊᔪᓕᕆᔨᒃᑰᖅᑎᑕᐅᓚᐅᕐᓂᖏᓐᓂᑦ 

ᑕᐃᓯᖅᑲᐅᖕᒪᑦ ᑕᑯᓚᐅᓐᖏᖦᖢᒋᓪᓗ ᑕᐃᒃᑯᐊ 

ᑳᓐᑐᕌᑦ ᐅᖃᐅᓯᕆᔭᖏᑦ. ᓇᓕᐊᒃ 

ᐊᑭᑭᓐᓂᖅᐹᖑᖕᒪᖔᑦ ᖃᓄᕐᓗ 

ᐋᖅᑭᒃᓱᖅᑕᐅᖃᑦᑕᕐᒪᖔᑦ ᓇᓗᔪᖓ 

ᑕᑯᓯᐅᒪᓐᖏᓐᓇᒃᑭᑦ ᐃᓚᖏᑦ ᐅᓪᓘᖕᓄᑦ ᒪᕐᕉᖕᓄᒃ, 

ᐱᓇᓱᐊᕈᓰᖕᓄᒃ ᒪᕐᕉᖕᓄᒃ ᑕᒪᓐᓇ 

ᐋᖅᑭᒃᓱᖅᑕᐅᓯᒪᖃᑦᑕᕐᒪᑕ ᐱᔭᕐᓂᖏᑦᑐᕈᓘᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᖅᑲᐅᔭᖕᓂᒃ, ᒥᓂᔅᑕ ᐃᑲᔪᕋᓱᖅᑲᐅᔭᕋ. 

ᐊᔾᔨᒌᓐᖏᑐᕐᔪᐊᒻᒪᕆᐊᓘᖕᒪᑕᐃᒃᑯᐊ. 

ᐅᖃᖅᑲᐅᒐᒪᐃᓛᒃ ᓯᕗᓪᓕᖅᐹᒥ ᓂᓪᓕᓵᖅᑎᓪᓗᖓ. 

ᐱᕙᓪᓕᐊᔪᒃᑯᑦ $2,000 ᐅᖓᑖᓄᒡᒎᖅ 

ᐅᓪᓗᐃᓐᓇᖅ ᐊᑭᓕᖅᓱᖅᑕᐅᖃᑦᑕᖅᑐᑦ ᐃᓚᖏᓪᓗ 

$1,500 ᐅᓪᓗᖅ ᐊᑕᐅᓯᖅ ᑮᓇᐅᔭᓕᐅᖅᖢᑎᒃ.  

 

ᐅᓇ ᐊᐃᑉᐸᖓ, ᑕᐃᒪ ᓄᓇᓖᑦ 

ᐃᑲᔪᖅᑕᐅᔪᕐᔪᐊᒻᒪᕆᐊᓘᒐᓗᐊᑦ ᓘᒃᑖᓄᑦ ᑕᐅᕙᓂ 

ᓄᓇᓕᖕᓃᑯᑖᖕᓂᐊᖅᑎᓪᓗᒍ ᓘᒃᑖᖅ ᐊᒻᒪᓗ 

ᐃᓅᖃᑎᖃᑦᑎᐊᕐᓗᓂ ᐱᔨᑦᑎᕐᕕᒋᔭᕐᒥᓄᑦ. 

ᒐᕙᒪᒃᑯᑦ ᖃᓄᐃᓕᐅᖅᐸᑦ ᑕᐃᒃᑯᐊ ᓘᒃᑖᑦ 

ᒫᓃᒍᒪᔪᑦ ᒫᓃᑦᑎᐊᕈᓐᓇᕐᓂᐊᕐᒪᑕ 

ᑐᓐᖓᓱᒃᑎᑕᐅᓗᑎᑦ ᓄᓇᕗᒻᒥᐅᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᖢᒍᓗ ᒥᔅᑕ ᑰᓕ 

ᐊᐱᖅᑯᑎᒋᖕᒪᒍ ᑕᒪᓐᓇ. ᐄ, 

ᑐᓐᖓᓱᒃᑎᑦᑎᑦᑎᐊᖅᑐᒍᑦ ᓘᒃᑖᓂᒃ ᑕᒫᓂ 

ᓄᓇᖃᕈᒪᔪᓂᒃ. ᐊᑕᐅᓯᐅᓐᖏᑦᑐᓂᒃ 

ᒫᓃᖏᓐᓇᓕᖅᑐᓂᒃ ᓘᒃᑖᖁᑎᖃᕋᑦᑕ.  

 

ᒥᔅᑕ ᑰᓕ ᑭᐅᔪᓐᓇᓐᖏᑕᕋ ᖃᓄᐃᑦᑐᓂᒃ 

ᐱᔪᒥᓵᕈᑎᓂᒃ ᓴᖅᑭᔮᖅᑎᑦᑎᖃᑦᑕᕐᒪᖔᑦ ᓘᒃᑖᓄᑦ 

ᒫᓃᖏᓐᓇᕈᒪᔪᓄᑦ. ᒥᔅᑕ ᑰᓕ ᒥᓂᔅᑕᕆᔭᐅᑎᓪᓗᒍ 

Memorial University-ᒥ ᑕᐃᒃᑯᓂᖓ 

ᐃᖅᑲᓇᔭᖃᑦᑕᓚᐅᖅᑐᓄᑦ 6-ᓄᑦ ᐊᕐᕌᒍᓄᑦ 

ᐱᔨᑦᑎᕐᓂᐊᕐᓗᓂ ᒪᐅᖓ ᐃᓕᓐᓂᐊᖅᑎᓪᓗᒋᑦ. 

ᐃᓕᓐᓂᐊᖅᑐᑦ ᓘᒃᑖᓐᖑᕋᓱᒃᑐᑦ ᐅᕙᓂ 

ᐃᖅᑲᓇᐃᔭᖅᑎᖃᑦᑕᓚᐅᖅᑕᕗᑦ ᓘᒃᑖᖑᓪᓚᕆᒃᑯᑎᒃ 

ᐃᒻᒪᖃ ᒪᐅᖓ ᓄᒃᑎᕈᒪᒍᑎᒃ 

ᑐᓐᖓᓱᒃᑎᑕᐅᑦᑎᐊᕐᓂᐊᕐᒪᑕ 

ᑕᐃᒪᐃᓕᖓᖃᑦᑕᖅᓯᒪᔪᒍᑦ.  

 

ᐃᑲᔪᖅᓯᓯᓐᓇᖅᖢᑕᓗ ᐃᓅᓕᓴᐃᔨᓂᒃ ᒫᓃᒍᒪᔪᓂᒃ 

ᐃᓕᓐᓂᐊᕈᑎᑦ ᓘᒃᑖᓐᖑᕋᓱᒃᑎᓪᓗᒋᑦ ᑕᒫᓂ 

ᐃᓕᓐᓂᐊᕈᓐᓇᖅᑎᖦᖢᑎᒃᑯᑦ 

ᖁᕕᐊᒋᕐᔪᐊᖃᑦᑕᖅᑕᕗᑦ ᖁᔭᓕᔭᕗᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ British Columbia-ᒥ 

$100,000-ᓂᒃ ᐊᑭᓖᖃᑦᑕᕐᒪᑕ ᓘᒃᑖᓄᑦ 

ᓄᓇᓕᐸᐅᔭᐅᒃ ᓯᓚᑖᓂ ᐃᖅᑲᓇᐃᔭᕐᓂᐊᖅᑎᓪᓗᒋᑦ. 

ᒪᑯᐊ ᐱᔪᒥᓵᕈᑏᑦ ᐋᖅᑭᒃᑕᐅᖃᑦᑕᕐᒪᑕ.  

 

ᐅᑯᐊ ᒐᕙᒪᒃᑯᑦ ᐊᑭᑦᑐᕋᐅᑎᔪᓂᒃ 

ᖃᐅᔨᒪᑦᑎᐊᕆᐊᓖᑦ ᐱᔾᔪᑎᒋᑎᓪᓗᒋᑦ ᑕᐃᒃᑯᐊ 

ᓘᒃᑖᑦ ᒪᐅᖓ ᐱᔨᑦᑎᕋᓱᖃᑦᑕᖅᑐᑦ. ᓲᕐᓗ  

ᐳᕆᑎᔅ ᑲᓚᒻᐱᐊᒥᐅᑦ ᒐᕙᒪᒃᑯᖏᑦ ᐋᖅᑭᒃᓯᓯᒪᔪᑦ 

ᓘᒃᑖᑦ ᑕᐅᕗᖓ ᓄᓇᑖᕆᐊᖅᑐᕐᓂᐊᕐᒪᑕ 

ᐃᖅᑲᓇᐃᔭᕐᒪᑕᓗ ᓄᓇᓕᐸᐅᔭᐅᑦ ᓯᓚᑖᓂ.  

 

ᖃᓄᐃᓕᐅᖅᐱᑕᓕ ᒫᓂ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅᑕ ᑰᓕ ᐊᐱᖅᑯᑎᒋᖕᒪᒍ ᑖᓐᓇ. 

ᓄᓇᕗᑦ ᖃᐅᔨᒪᔪᐃᓐᓇᐅᔪᒍᑦ ᒫᓂ ᓄᓇᖃᖅᖢᓂ 

ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ. ᒪᑯᐊ ᐋᓐᓂᐊᕕᒃᑯᑦ 

ᓱᓇᒃᑯᑖᖃᐅᕆᐊᖃᖅᖢᑎᑦ 

ᓴᓇᕐᕈᑎᒋᔭᐅᔪᓐᓇᖅᑐᓂᑦ ᓘᒃᑖᓄᑦ. 

 

ᐅᖃᖅᑏ, ᑕᐃᒫᑐᐃᓐᓇᖅ ᐃᖅᑲᓇᐃᔭᖅᑎᕗᑦ 

ᓇᒧᕈᓘᔮᖃᑦᑕᖅᑐᑦ ᐃᖅᑲᓇᐃᔮᒃᓴᓂᒃ 

ᐱᔪᒥᓲᑎᒃᓴᓂᒃ ᓴᖅᑭᔮᖅᑎᑦᑎᓕᕌᖓᑕ 

ᐅᐸᒍᑎᖃᑦᑕᖅᑐᑦ ᐊᒻᒪ 

ᒪᐅᖓᓚᐅᕆᔅᓰᓚᒐᓱᖃᑦᑕᖅᑐᒍᑦ ᓘᒃᑖᓄᑦ. ᑕᐃᒃᑯᐊ 

ᐊᑭᓕᖅᓲᑎᒋᔭᕗᑦ ᓘᒃᑖᓄᑦ 

ᐊᑭᑦᑐᕋᐅᑎᖃᑕᐅᒍᓐᓇᑦᑎᐊᖅᑐᑦ ᒫᓂ ᑲᓇᑕᒥ 

ᐅᑭᐅᖅᑕᖅᑐᒥᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 578 - 3(3): ᓄᓇᕗᑦ ᒐᕙᒪᒃᑯᑦ 

ᐃᓚᐅᓂᕆᔭᖓᑦ ᐃᑦᑐᒃᑯᕕᒻᒧᑦ ᐊᓯᔾᔨᕈᑎᓄᑦ 

ᐊᐱᖅᑯᑕᐅᔪᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ. ᖁᔭᓐᓇᒦᕈᒪᔭᕋᐅᓇ  

ᐊᐱᖅᑯᑎᒋᖅᑲᐅᔭᓄᑦ ᑭᐅᖅᑲᐅᖕᒪᑦ ᐱᔾᔪᑎᓕᒃ  

ᓄᓇᕗᑦ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑦᑐᐃᑦ 

ᑲᑎᒪᔨᖏᓐᓂ ᐊᐱᖅᑯᑎᖃᖅᓯᒪᓕᕐᒪᑦ 

ᐃᖅᑲᖅᑐᐃᔨᕐᔪᐊᒃᑯᓐᓄᓪᓗ ᑖᓐᓇ 

ᑐᓐᓂᖅᑯᑕᐅᓯᒪᓗᒍ. ᖃᖓᐅᓇ ᐱᔭᕇᖅᑕᕐᕕᒃᓴᓕᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᑖᓐᓇ 

ᒪᓕᒐᓕᐅᖅᑎ. ᒫᓐᓇ ᖃᖓ 

ᐱᔭᕇᖅᑕᕐᕕᒃᓴᖃᐅᕐᒪᖔᖅ 

ᓇᓗᓇᐃᖅᓯᒍᓐᓇᖏᑦᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᐃᖕᓇ ᐊᐱᖅᑯᑎᒋᔭᐅᓚᐅᖅᑐᖅ ᑲᓇᑕᐅᑉ 

ᒐᕙᒪᒃᑯᑦ ᐃᒪᐃᓕᖓᔪᖅ: ᑖᒃᑯᐊ 

ᐃᖅᑲᖅᑐᐃᔨᕐᔪᐊᒃᑯᑦ ᐃᓱᒫᓘᑎᒋᔭᐅᔪᓂᒃ 

ᓇᓗᓇᐃᖅᓯᖁᓪᓗᒋᑦ ᐱᔾᔪᑎᑕᐅᑎᓪᓗᒋᑦ ᐃᑦᑐᐃᑦ 

ᑲᑎᒪᔨᖏᓐᓄᑦ ᑎᒃᑯᐊᖅᑕᐅᖃᑦᑕᖅᑐᑦ. 

 

ᐅᖃᐅᓯᖅᑕᖏᑦ ᐃᒪᐃᓕᖓᔪᑦ, ᒪᓕᒐᓕᐅᕐᕕᖕᒧᑦ 

ᐱᔪᓐᓇᐅᑎᑖᖅᑎᑕᐅᓯᒪᓂᖏᑦ ᑲᓇᑕᐅᑉ 

ᒪᓕᒐᓕᐅᕐᕕᖏᑦ, ᐋᖅᑭᒃᓯᓗᑎᒃ ᒐᕙᒪᖃᕐᕕᖕᓂ 

ᐅᑭᐅᖅᑕᖅᑐᒥ ᖃᓪᓗᓈᓂᓪᓗ ᒪᓕᒐᓕᐅᕐᕕᓂᑦ, 

ᐱᖁᔭᕐᔪᐊᓕᐅᕐᓗᑎᒃ ᑕᐃᒃᑯᐊ ᑎᒃᑯᐊᖅᑕᐅᔪᒪᔪᑦ 

ᐃᑦᑐᐃᑦ ᑲᑎᒪᔨᖏᓐᓄᑦ ᐱᔾᔪᑕᐅᑎᓪᓗᒋᑦ. 

 

ᓄᓇᕘᑦ ᒐᕙᒪᒃᑯᑦ ᖃᓄᐃᓕᖓᕙᑦ ᑕᐃᒪᐃᑦᑐᓂᒃ 

ᒪᓕᒐᕐᔪᐊᓕᐅᕆᐊᒃᓴᖅ ᑕᒪᑐᒪᓂ ᓄᓇᕘᑉ 

ᒪᓕᒐᓕᐅᕐᕕᐊᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᔭᕋ ᒥᔅᑕ 

ᐃᐊᓕᐊᑦ ᑕᐃᒪᐃᑦᑐᓂᒃ ᐊᐱᖅᑯᑎᖃᕐᒪᑦ. 

ᖃᐅᔨᒪᔪᐃᓐᓇᐅᔪᒃᓴᐅᕗᓯ ᐊᒻᒪᓗ ᒥᔅᑕ ᐃᐊᓕᐊᑦ 

ᖃᐅᔨᒪᔪᒃᓴᐅᖕᒪᑦ ᑕᒪᓐᓇ ᐃᖅᑲᖅᑐᐃᔨᕐᔪᐊᒃᑯᓐᓄᑦ 

ᑐᓐᓂᖅᑯᑕᐅᓯᒪᓕᖅᑐᖅ. 

 

ᓄᓇᕗᒃᑯᓂᒃᑯᐊ ᐃᓚᒋᔭᐅᖃᑕᐅᖃᑦᑕᕐᒪᑕ ᐃᑦᑐᐃᑦ 

ᑲᑎᒪᔨᖏᓐᓄᑦ ᑎᒃᑯᐊᖅᑕᐅᖃᑦᑕᖅᑐᑦ ᐊᒻᒪᓗ 

ᐋᖅᑭᒋᐊᖅᑕᐅᓂᐊᕐᓂᖏᑦ. ᐃᒻᒪᖄ ᓯᕗᓂᒃᓴᑦᑎᓐᓂ 

ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᖅᖢᒍᓗ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᐊᒻᒪᓗ ᐊᐱᖅᑯᑎᒋᔭᐅᖕᒥᔪᖅ 

ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᖅᑐᐃᔨᕐᔪᐊᒃᑯᓐᓂ 

ᐊᐱᕆᓯᒪᖕᒪᑕ ᐱᔾᔪᑎᖃᒌᖅᑎᓪᓗᒋᑦ ᐃᑦᑐᐃᑦ 

ᑲᑎᒪᔨᖏᑦ ᓄᖑᑎᑕᐅᖁᓪᓗᒋᑦ. ᓄᓇᕗᑦ ᒐᕙᒪᒃᑯᑦ 

ᖃᓄᐃᓕᖓᕙᓪᓕ ᐃᑦᑐᐃᑦ ᑲᑎᒪᔨᖏ 

ᓴᖅᑭᔮᖏᓐᓇᕆᐊᖃᕐᒪᖔᑦ ᐅᕙᓘᓐᓃᑦ 

ᓄᖑᑎᑕᐅᒋᐊᖃᕐᒪᖔᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑕᒪᓐᓇ ᓄᑖᓪᓚᕆᐊᓘᖕᒪᑦ 

ᐱᓕᕆᐊᕆᔭᐅᔪᖅ, ᖃᓄᖅ ᑭᐅᔭᐅᖕᒪᖓᑦ 

ᐃᖅᑲᖅᑐᐃᔨᕐᔪᐊᒃᑯᓐᓄᑦ ᖃᐅᔨᒋᐊᕐᓂᐊᖅᑐᒍᑦ. 

ᐊᔾᔨᒌᖃᑦᑕᓐᖏᒻᒪᑕᐃᒃᑯᐊ ᑐᑭᓯᒍᑦᑕ 

ᓇᓗᓇᐃᓛᖅᐳᒍᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᑭᐅᔾᔪᑎᒋᖕᒪᒍ ᑕᒪᒃᑯᐊᓅᖓᔪᖅ 

ᑐᕌᖓᔪᖅ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᐊᐱᕆᓯᒪᔪᑦ 

ᐃᖅᑲᖅᑐᐃᔨᕐᔪᐊᑦ ᓄᖑᑎᑕᐅᓂᐊᕆᐊᒃᓴᖏᓐᓂᒃ 

ᐃᑦᑐᐃᑦ ᑲᑎᒪᔨᖏᑦ ᐃᓱᒪᒋᔭᐅᖕᒪᖔᑦ? 

ᖃᓄᐃᓕᖓᕙᓪᓕᑭᐊᖅ ᓄᓇᕘᑉ ᒐᕙᒪᒃᑯᑦ ᑕᒪᓐᓇ 

ᐱᔾᔪᑎᒋᑎᓪᓗᑎᒃᑯᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐄ, ᑕᒪᓐᓇ ᓄᑖᑦᑎᐊᖑᖕᒪᑦ 

ᓄᓇᕘᑦ ᒐᕙᒪᒃᑯᑦ ᓄᖑᑎᑕᐅᓂᐊᕐᒪᖔᑦ ᐃᑦᑐᐃᑦ 

ᑲᑎᒪᔨᖏᑦ ᐃᓱᒪᓕᐅᖅᓯᒪᓐᖏᑦᑐᒍᑦ ᑭᓯᐊᓂᑦᑕᐅᖅ 

ᐃᖅᑲᖅᑐᐃᔨᕐᔪᐊᑦ ᐃᓱᒪᓕᐊᖓ 

ᑐᓴᕈᒪᑦᑎᐊᕐᓂᐊᖅᑕᕗᑦ ᑕᒪᓐᓇ ᕿᒥᕐᕈᔭᐅᑎᓪᓗᒍ 

ᑲᓇᑕᐅᑉ ᒐᕙᒪᖃᕐᕕᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 579 - 3(3): ᑳᓐᓱᖃᖅᑕᐃᓕᒋᐊᕐᓂᖅ 

ᐊᒻᕐᒪ ᖃᐅᔨᓵᓕᖅᑕᐅᓂᖏᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐅᓇ ᐊᐱᖅᑯᑎᒋᓂᐊᖅᑕᕋ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᓄᑦ, ᒥᔅᑕ ᐲᑕᓴᓐᒧᑦ. ᐅᖃᖅᑏ, 

ᓇᓗᖅᑯᑎᓐᖏᑦᑐᖓ ᑭᒃᑯᓕᒫᑦ ᐅᕙᓃᑦᑐᑦ 

ᓄᖑᓱᐃᑦᑐᒧᑦ ᐃᓅᔪᓐᓃᖅᖢᑎᒃ ᐃᓚᐃᖃᑦᑕᖅᓯᒪᔪᑦ. 

ᐅᖃᖅᑏ, ᑕᒪᓐᓇ ᒪᓗᖕᓇᖅᑐᐊᓘᑎᓪᓗᒍ ᒪᑯᐊ 

ᐱᔾᔪᑎᖏᑦ ᓇᓗᓇᐃᕆᐊᖃᖅᑕᕗᑦ. ᓄᖑᓱᐃᑦᑐᓖᑦ 

ᓄᓇᕘᒥ ᐱᔾᔪᑎᒋᑎᓪᓗᒋᑦ 

ᖃᐅᔨᒪᑦᑎᐊᕆᐊᖃᖅᑐᒍᑦ ᖃᓄᐃᑦᑐᓂᒃ 

ᖃᓂᒻᒪᓯᓂᒃ ᑳᓐᓱᓂᒃ ᓴᖅᑭᑦᑐᖃᒐᔪᖕᒪᖔᑦ ᑕᒫᓂ 

ᓄᓇᕘᒥ. 

 

ᑕᐃᒃᑯᐊ ᓘᒃᑖ ᐅᓂᒃᑲᐅᓯᖃᖃᑦᑕᕆᐊᓖᑦ 

ᖃᓄᐃᑦᑐᓂᒃ ᖃᓂᒻᒪᓯᓂ ᑳᓐᓴᓂᒃ 

ᓇᓗᓇᐃᖅᑐᖃᕐᒪᖔᑦ. ᓇᓗᓇᐃᖅᓯᕕᐅᒍᓐᓇᖅᐲᑖ 

ᐅᓂᒃᑲᐅᔾᔭᐅᔪᓐᓇᖅᐱᑕᓗ ᖃᓄᐃᑦᑐᑦ ᖃᓂᒻᒪᓰᑦ 

ᑳᓐᓱᑦ ᑕᒫᓂ ᓄᓇᕘᒥ ᑕᑯᔭᐅᖃᑦᑕᕐᒪᖔᑦ ᐊᒻᒪᓗ 

ᖃᖓ ᑎᑎᕋᐅᓗᑎᒃ ᓴᖅᑭᑕᐅᓛᕐᒪᖔᑦ 

ᐊᑐᐃᓐᓇᐅᓕᕐᓗᑎᒡᓗ. ᖁᔭᓐᓇᒦᒃ ᐅᖃᖅᑏ… 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᐊᒻᒪ ᖃᐅᔨᒪᔪᒍᑦ ᖃᓂᒻᒪᓯᓖᑦ 

ᑳᓐᓱᒧᑦ, ᐃᓛᒃ ᐅᓄᖅᑐᑦ ᑳᓐᓱᑖᖃᑦᑕᕐᒪᑕ 

ᓄᓇᕘᒥᐅᑕᐃᑦ. ᑖᓐᓇ ᐋᓐᓂᐊᖅ. 

 

ᐅᖃᖅᑏ, ᒥᔅᑕ ᐊᐅᐸᓗᒃᑐᖅ ᐅᖃᐅᑎᔪᓐᓇᖅᑕᕋ 

ᕿᒥᕐᕈᓇᒃᐸᓪᓕᐊᒐᑦᑕ ᒫᓐᓇ ᖃᓄᐃᑦᑐᓂᒃ 

ᖃᓂᒻᒪᓯᓂᒃ ᑳᓐᓱᓂᒃ ᐱᑖᖃᑦᑕᕐᒪᖔᖏᑕ 

ᓄᓇᕘᒥᐅᑦ. ᐅᐱᕐᖔᖅᑕᐃᒪ ᐋᖅᑭᐊᓂᐊᒃᑕᐅᒃᐸᑦ 

ᓴᖅᑭᓛᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᒃᓗᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᖢᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒫᒃ 

ᑭᐅᖕᒪᑦ. ᐅᖃᖅᑏ, ᑳᓐᓱᐃᑦ ᐊᔾᔨᒌᖏᑦᑐᑦ ᑕᒫᓂ 

ᓴᖅᑭᔮᖅᐸᒃᑐᑦ ᓄᓇᕗᒻᒥ ᐱᔾᔪᑎᒋᓪᓗᒋ ᖃᐅᔨᒪᒍᑦᑕ  

ᓇᓗᓇᐃᖅᓯᔪᓐᓇᖅᑐᒍᑦ ᓇᓕᐊᖕᓄᑦ ᐃᑲᔫᑎᒃᓴᓂᒃ  

ᓴᖅᑭᑦᑎᓂᐊᕐᒪᖔᑦ ᐊᒻᒪᓗ ᖃᓄᖅ 

ᐋᓐᓂᐊᑖᖅᑕᐃᓕᒪᑎᑦᑎᓂᕐᒥᒃ ᓴᖅᑮᔪᒪᖕᒪᖔᑦ. 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᑦ 

ᑳᓐᓱᑖᖅᑕᐃᓕᒪᓂᕐᒧᑦ ᑐᕌᖓᔪᑦ ᒫᓐᓇ 

ᐊᑐᐃᓐᓇᕈᖅᑎᑕᐅᓯᒪᖕᒪᖔᖏᑦ ᐱᓕᕆᕝᕕᖓᓄᑦ 

ᐊᒻᒪᓗ ᖃᔅᓯᑖᓚᓂᒃ ᐊᑐᖅᓯᒪᖕᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᒃᓗᑐᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐊᐅᐸᒃᓗᑐᖅ. 

 

ᐄ, ᑳᓐᓱ ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ ᑕᒪᒃᑯᓄᖓ 

ᐋᓐᓂᐊᖅᑖᖅᐸᒃᑐᓄᑦ ᓯᕗᓪᓕᖅᐹᑦᑎᐊᖅ 

ᑳᓐᓱᑖᕆᔭᐅᖃᑦᑕᖅᑐᖅ ᐳᕙᒃᑯᑦ. 

ᑕᕝᕚᑭᑎᖅᑕᐃᓕᒪᑎᑦᑎᓂᖅ ᑕᒪᓐᓇ 

ᓴᖅᑭᔮᖅᑎᑕᕗᑦ ᓄᓇᕗᒻᒥᐅᑦ 

ᓯᒡᒐᓕᐊᖅᑐᕈᓐᓃᕐᓂᐊᕐᖓᑕ 

ᓯᒡᒐᓕᐊᖅᑐᕆᐊᔾᔮᖏᒻᒪᑕᓗ. 

ᖃᐅᔨᑲᐅᑎᒋᓐᓇᖏᒻᒪᑦ ᐳᕙᒃᑯᑦ ᑳᓐᓱᑖᖅᖢᓂ 

ᐊᕙᓂᐊᓘᓕᖅᑎᓪᓗᒍ ᑭᓯᐊᓂ 

ᖃᐅᔨᑕᐃᓐᓇᓲᖑᖕᒥᒐᑦᑕ. 

 

ᓴᖅᑭᔮᖅᑎᑦᑎᓯᒪᖕᒥᔪᒍᑦ ᐃᓇᓗᐊᒃᑯᑦ ᑳᓐᓱᓖᑦ, 

ᐃᕕᐊᖏᒃᑯᑦ ᑳᓐᓱᓖᑦ, ᐃᓗᓕᑯᓘᔭᖏᓐᓂ 

ᓈᓴᐅᑎᓂᓪᓗ ᐅᖃᐅᑎᔪᓐᓇᓐᖏᑕᕋᓗᐊᕆᔭᒋᑦ 

ᖃᔅᓯᑖᓚᓂᓪᓗ ᐊᑐᖃᑦᑕᕐᒪᖔᑦ. ᖃᐅᔨᒪᔪᒃᓴᐅᕗᖅ 

ᑖᓐᓇ ᒪᓕᒐᓕᐅᖅᑎ, ᐊᑏ 

ᐋᓐᓂᐊᕕᓕᐊᖃᑦᑕᖁᔨᒋᑦ ᑳᓐᓱᑖᕐᒪᖔᖅ 

ᖃᐅᔨᓴᖅᑕᐅᓇᓱᖃᑦᑕᕆᑦ ᐋᓐᓂᐊᑖᓕᕐᒪᖔᖅᐱᓪᓗ 

ᖃᐅᔨᒋᐊᖃᑦᑕᕆᑦ. 

ᒪᑯᐊ ᑕᐃᒪᓐᓇ ᖃᐅᔨᕙᒌᕐᓗᓂ 

ᖃᐅᔨᓴᖃᑦᑕᕐᓗᓂᓗ ᖃᔅᓯᑖᓚᑐᕐᒪᖔᑦ 

ᓇᓗᓇᓐᖏᓐᓂᖅᓴᐅᓇᔭᖅᑐᖅ ᒪᑯᐊᓗ 

ᐋᓐᓂᐊᖅᑖᖅᑐᑦ ᒫᓐᖓᑦ ᖃᓪᓗᓈᓄᑦ 

ᐅᑎᖅᑕᕋᐅᔭᓕᖃᑦᑕᕐᒪᑕ ᑲᒪᒋᔭᐅᓂᐊᕐᓗᓂ 

ᓘᒃᑖᓄᑦ ᐋᓐᓂᐊᕖᓪᓗ ᓘᒃᑖᓪᓗ ᐃᓅᓕᓴᐅᑏᓪᓗ 

ᑕᒪᒃᑯᐊ ᑮᓇᐅᔭᖅᑐᑐᕐᔪᐊᒻᒪᕆᐊᓘᖕᒪᑕ ᑳᓐᓱᑖᖅᑐᑦ 

ᑕᐃᒪᓐᓇᐅᑎᒋᔪᖅ ᑮᓇᐅᔭᖅᑐᖅᑎᒋᖃᑦᑕᖅᑐᑦ 

ᐅᓄᖅᑐᐊᓗᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᔪᓐᓇᕐᒪᑦ ᐊᒻᒪᓗ 

ᖁᔭᓕᔪᖓ ᑕᒪᕐᒃᑯᓄᖓ ᐃᓅᓕᓴᐅᑎᓂᒃ 

ᐊᑐᐃᓐᓇᕈᐃᓯᒪᖃᑦᑕᕐᓂᖏᓐᓂᑦ ᑐᓴᖅᑎᑕᐅᒐᑦᑕ. 

ᖃᐅᔨᓴᖅᑕᐅᖃᑦᑕᕐᒪᑕᓗ ᐃᓄᐃᑦ.  

 

ᐅᖃᖅᑏ, ᓂᕈᐊᖅᑎᓐᓂᒃ ᑐᓴᖅᓯᒪᒐᒪ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᓄᖅᑐᑦ ᐊᔾᔨᒌᓂᑦ 

ᐃᓱᒫᓘᑎᖃᕐᒪᑕ ᐅᓄᓗᐊᖅᑐᐃᑦ ᑳᓐᓱᑖᓕᕐᒪᑕ. 

ᑳᓐᓱᑖᕐᓂᖏᓐᓂ ᖃᐅᔨᔭᐅᓕᕐᒪᑕ ᐊᕙᓂᐊᓗᒃ 

ᐋᓐᓂᐊᖅ ᓲᕐᓗ ᑎᒥᖓᓃᑦᑐᑐᖄᓘᑎᓪᓗᒍ. 

ᑳᓐᓱᖃᓕᓐᖏᒃᑲᓗᐊᕐᒪᖔᖅ 

ᖃᐅᔨᖅᑎᑦᑎᖃᑦᑕᕈᓐᓇᖅᐲᑦ ᓄᓇᕗᑦ 

ᓄᓇᓕᖁᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᒃᓗᑐᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. 

ᐄ, ᑕᐃᒪ ᖃᐅᔨᔭᐅᓴᕋᐃᖦᖢᓂ ᐱᕐᔪᐊᕌᓘᔪᖅ 

ᐋᓐᓂᐊᕕᓕᐊᖃᑦᑕᕐᓗᓂ ᖃᐅᔨᓴᖅᑕᐅᖃᑦᑕᕐᓗᓂ 

ᐃᓅᓕᓴᐃᔩᑦ ᑕᐃᒪ ᑕᐃᑲ ᐊᑐᐃᓐᓇᐅᕗᑦ ᓘᒃᑖᑦ 

ᐋᓐᓂᐊᓯᐅᖅᑏᓪᓗ ᐋᓐᓂᐊᖏᑦᑐᓪᓗ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐊᕐᓇᐃᓪᓗ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᖃᑦᑕᕐᓂᖏᑦ. ᐊᔭᐅᖅᑐᖅᐸᒃᑲ ᑕᐃᒃᑯᐊ 

ᑭᒃᑯᓗᒃᑖᑦ ᐃᓗᐊᑦᑎᐊᖏᒃᑯᑎᒃ 

ᐋᓐᓂᐊᕕᓕᐊᖃᑦᑕᕐᓕᒃ ᖃᐅᔨᓴᖅᑕᐅᖃᑦᑕᕐᓕᑦ 

ᐃᓅᓕᓴᐃᔩᑦ ᐅᖃᓪᓚᒡᕕᒋᓗᒍᓗ 

ᑕᐃᒪᐃᓕᐅᖃᑦᑕᕆᑦ. 

 

ᐋᖅᑭᒃᓯᒪᓪᓚᕆᒃᑐᓂᒃ ᑳᓐᓱᑐᐃᓐᓇᕐᒧᑦ ᑐᕌᖓᔪᓂᒃ 

ᐋᖅᑭᒃᓯᓯᒪᓐᖏᑦᑐᒍᑦ. ᐃᓄᒃ ᑭᓇᓘᓐᓃᒃ 

ᐃᖢᐊᑦᑎᐊᖏᒃᑯᓂ ᐋᓐᓂᐊᕕᓕᐊᖃᑦᑕᕐᓕ. ᓘᒃᑖᑦ 

ᐋᓐᓂᐊᓯᐅᖅᑏᑦ ᑕᐃᑲᐅᖕᒪᑕ ᐱᔨᑦᑎᕈᒪᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕈᐊᖅᑎᒃᑲ ᐅᓄᖅᑑᑎᓪᓗᒋᑦ ᖃᐅᔨᓴᖅᑕᐅᓂᖏᑦ 

ᓇᓗᓇᓲᖑᖕᒪᑦ ᖃᓄᐃᑦᑐᒥᑦ ᐋᓐᓂᐊᖃᕐᒪᖔᑦ 

ᐃᓗᐊᓐᖏᔾᔪᑎᖃᕐᒪᖔᓪᓘᓐᓃᑦ ᖃᐅᔨᔭᐅᓴᕋᐃᑉᐸᑕ 

ᓲᖃᐃᒻᒪ ᑕᒪᓐᓇ ᐊᑐᖅᑕᐅᖃᑦᑕᖅᑐᖅ ᓘᒃᑖᓄᑦ 

ᐋᓐᓂᐊᓯᐅᖅᑎᓄᓪᓗ ᓄᓇᓕᖕᓂ ᐅᓄᖅᑐᓂᑦ. 

 

ᐅᖃᖅᑏ, ᑕᒪᓐᓇ ᒪᓗᖕᓇᖅᑐᐊᓗᒃ ᑳᓐᓱᓕᕆᓂᖅ 

ᐱᔾᔪᑎᒋᓪᓗᒍ ᖃᓄᖅᑑᕈᑎᒃᓴᓕᐅᕆᐊᖃᖅᑐᒍᑦ 

ᐋᓐᓂᐊᖓ ᑖᓐᓇ ᐱᓗᐊᓚᐅᓐᖏᓐᓂᖓᓂ 

ᖃᐅᔨᔭᐅᓴᕋᐃᖃᑦᑕᕐᓂᐊᕐᒪᑕ. 

 

ᑖᓐᓇ ᒥᓂᔅᑕᕆᔭᐅᔪᖅ ᓴᖅᑭᑦᑎᔪᓐᓇᖅᐹ ᓄᓇᕗᒻᒥ 

ᑳᓐᓱᒧᑦ ᖃᐅᔨᓴᐅᑎᓂᒃ ᐋᖅᑭᒃᓯᔪᓐᓇᖅᐸᑦ, 

ᑕᐃᒪᐃᑦᑐᓐᓇᓐᖏᑉᐸᑦ ᓱᖕᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐃᓄᓕᕆᔨᒃᑯᓪᓗ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪᐃᑦᑐᒥᑦ ᐊᖏᕈᓐᓇᖏᑦᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ, 

ᐋᓐᓂᐊᓯᐅᖅᑏᓪᓗ ᐃᖅᑲᓇᐃᔭᖃᑎᖃᕐᒪᑕ 

ᓄᓇᕗᒻᒥᐅᓂᑦ. ᐃᓄᐃᑦ ᐋᓐᓂᐊᕕᓕᐊᖃᑦᑕᕈᑎᒃ 

ᐃᓗᐊᓐᖏᓕᕌᖓᒥᑦ, ᐋᓐᓂᐊᕈᔪᖅᑰᔨᓗᑎᒡᓘᓐᓃᑦ 

ᐅᓂᒃᑲᐅᔾᔭᐅᓂᐊᖅᑐᑦ ᓱᖕᒪᑦ ᑕᐃᒪᑦᑑᖕᒪᖔᑦ 

ᐅᐸᑐᐊᕈᓂ, ᒪᔪᐊᑐᐊᕈᓂ 

ᑕᐃᒪᐃᓕᐅᖅᑕᐅᒍᓐᓇᕋᔭᖅᑐᖅ ᖃᐅᔨᓴᖅᑕᐅᓗᓂᓗ 

ᑭᓱᒧᑦ ᐃᓗᐊᓐᖏᔾᔪᑎᖃᕐᒪᖔᑦ. ᐋᓐᓂᐊᓖᑦ ᐃᒃᑯᐊ 

ᖃᓪᓗᓈᑦ ᓄᓇᖓᓐᓄᑦ ᖃᐅᔨᓴᖅᑕᐅᔭᖅᑐᓲᖑᖕᒪᑕ 

ᑳᓐᓱᖃᕋᓱᒋᔭᐅᓕᕌᖓᒥᒃ. 

 

ᓯᕗᓪᓕᐅᔾᔭᓪᓚᕆᐊᓗᒃᐳᑦ ᑕᒪᓐᓇ ᐱᓕᕆᕝᕕᑦᑎᓂᑦ 

ᓄᓇᕗᒻᒥᓗ ᑕᐃᒪᐃᑦᑑᑎᓐᓇᕐᓂᐊᖅᖢᑎᒃᑯᓪᓗ 

ᓯᕗᓂᒃᓴᑦᑎᓐᓂ ᑕᒪᒃᑯᐊ ᓂᕈᐊᖅᑎᕗᑦ 

ᓄᓇᕗᒻᒥᐅᓪᓗ ᑲᒪᒋᔭᐅᑦᑎᐊᕐᓂᐊᕐᒪᑕ 

ᑳᓐᓱᖃᖅᑎᓪᓗᒋᑦ ᐅᕝᕙᓘᓐᓃᑦ ᑲᒪᒋᔭᐅᑎᓪᓗᒋᑦ 

ᐃᓅᓕᓴᖅᑕᐅᑎᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓐ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ.  

 

ᐊᐱᖅᑯᑦ 580 - 3(3): ᓄᓘᔭᓂ 

ᐅᔭᕋᓐᓂᐊᕈᒪᓂᐅᑉ ᖃᓄᐃᓕᖓᓕᕐᓂᖓ 

(ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᒫᓐᓇ ᐊᐱᖅᓱᕈᒪᒐᒪ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᓯᕗᓕᖅᑎᖓᓐᓄᑦ. 

 

ᐅᖃᖅᑏ, ᑕᐃᔅᓱᒪᓂ ᐅᑭᐊᒃᓵᖅ ᐅᑐᐱᕆᐅᑎᓪᓗᒍ 

ᐊᐱᖅᓱᓚᐅᖅᓯᒪᖕᒥᒐᒪ ᒫᓐᓇ ᑲᔪᓯᒋᐊᕈᑎᓂᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᕈᒪᔪᖓ. ᐅᑭᐊᒃᓵᖑᓚᐅᖅᑐᒥᑦ ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ. ᑖᒃᑯᐊ ᒐᕙᒪᒃᑯᑦ 

ᐊᖏᖃᑎᒌᒐᓱᐊᕐᓂᖃᓕᕐᒪᖔᑕ ᑖᒃᑯᓂᖓ 

ᓄᓘᔮᖕᓂᑦ ᐱᓕᕆᐊᖃᕈᒪᔪᒥᑦ ᑖᔅᓱᒥᖓ. 

 

ᐅᓇᓕ ᐃᓄᒃᑎᑐᑦ ᑕᐃᖃᑦᑕᕋᒃᑯ 

ᐱᕈᖅᐸᓪᓕᐊᓇᓱᐊᕐᓂᕐᒧᑦ ᐱᓕᕆᖃᑎᒌᖕᓂᕐᒧᑦ 

ᐊᖏᖃᑎᒌᒍᑦ, ᖃᓪᓗᓈᑎᑐᑦ (ᑐᓵᔨᑎᒍᑦ) 

ᐱᕈᖅᐸᓪᓕᐊᓇᓱᐊᕐᓂᕐᒧᑦ ᐱᓕᕆᖃᑎᒌᖕᓂᕐᒧᑦ 

ᐊᖏᖃᑎᒌᒍᑦ. 

 

(ᑐᓵᔨᒃᑰᕈᓐᓃᖅᑐᖅ) ᑖᓐᓇᓗ ᔮᓐᓄᐊᕆᖑᑎᓪᓗᒍ 

ᐊᖏᕈᑕᐅᓚᐅᖅᑑᒐᓗᐊᖅ ᐊᓯᔾᔨᖅᑕᐅᖁᔭᐅᓚᐅᕐᒪᑦ 

ᕚᕙᓐᓛᓐᑯᓐᓂᑦ, ᓄᓘᔮᓕᕆᔨᒃᑯᓐᓂᑦ ᑕᐃᓐᓇ 

ᐱᔪᓐᓇᐅᑎᖓ ᐊᓯᔾᔨᐊᕐᔪᒃᑕᐅᔪᒪᓚᐅᕐᒪᑦ 

ᐋᖅᑭᒋᐊᖅᑕᐅᖁᔭᐅᓪᓗᓂ ᑐᓂᔭᐅᓚᐅᖅᑑᒐᓗᐊᖅ 

ᑖᓐᓇ. ᒫᓐᓇ ᑖᓐᓇ ᐊᖏᖃᑎᒌᒐᓱᐊᕐᓂᖅ 

ᐱᓕᕆᖃᑎᒌᖕᓂᕐᒧᑦ ᓇᓃᓕᕐᒪᖔᖅ 

ᐊᐱᕆᖅᑳᓚᐅᕐᓚᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ ᑐᓄᓂᕐᒥ. 

ᐅᖃᖅᑏ, ᑕᐃᒪᓐᓇ ᐱᓕᕆᖃᑎᒌᖕᓂᕐᒧᑦ ᒫᓐᓇᐅᔪᖅ 

ᑕᐃᒃᑯᐊ ᓄᓘᔮᓕᕆᔨᒃᑯᑦ ᐊᖏᖃᑎᒌᒃᓯᒪᓐᖏᑦᑐᒍᑦ 

ᑖᓐᓇ ᓇᓗᓇᐃᒃᑯᑕᐅᓚᐅᖅᑐᖅ ᑎᓯᐱᕆᒥ NIRB-

ᑯᓐᓄᑦ ᑲᒪᒋᔭᐅᓚᐅᕐᒪᑦ. ᑕᐃᒃᑯᐊ NIRB-ᑯᑦ 

ᐊᕙᑎᓂᑦ ᖃᐅᔨᓴᖅᑏᑦ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᖅᑐᑦ ᑕᒪᑐᒥᖓ ᓄᓘᔮᓂᑦ 

ᑕᐃᒪᓐᓇ ᐱᕙᓪᓕᐊᓂᖃᕐᓂᕐᒧᑦ ᑕᐃᒪᓐᓇ 

ᐱᓕᕆᖃᑎᒌᔾᔮᓐᖏᑦᑐᑦ ᒫᓐᓇᐅᔪᖅ ᓄᓘᔭᓕᕆᔪᓂᒃ 

Baffinland-ᑯᓐᓂᒃ. ᐅᔭᕋᖕᓂᐊᕈᓐᓇᕐᓂᕐᒧᑦ 

ᐸᐃᑉᐹᖅᑖᕈᑕᐅᓚᐅᖅᑐᖅ ᑎᓯᐱᕆᒥ 

ᕿᒥᕐᕈᔭᐅᓚᐅᖅᐳᖅ ᐊᒃᑐᖅᑕᐅᓂᕐᒧᑦ 

ᐊᕙᑎᓕᕆᔨᒃᑯᓐᓄᑦ ᑕᒪᓐᓇ ᐱᓕᕆᐊᖓᑕ 

ᐊᕙᓗᓯᒪᓂᖓ ᐊᓯᔾᔨᖅᓯᒪᓕᕐᒪᑦ ᐊᒻᒪᓗ 

ᐃᓱᒪᒃᓴᓯᐅᒃᑲᓐᓂᖁᔨᓪᓗᑎᑦ 

ᐱᓕᕆᔪᓐᓇᐅᑎᑖᕈᑎᒋᔭᐅᓚᐅᖅᑐᑦ. 

ᑕᐃᒪᓐᓇᐃᓐᓂᖓᓄᑦ ᒫᓐᓇ ᐱᕙᓪᓕᐊᔭᐃᓂᕐᒧᑦ 

ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑎᑕᖃᓐᖏᑦᑐᖅ. 

ᐅᖃᖅᑎ, ᐃᓄᖕᓄᑦ ᐊᒃᑐᖅᑕᐅᓂᕐᒧᑦ 

ᐃᑲᔫᓯᐊᕐᓂᕐᒧᓪᓗ ᐊᖏᖃᑎᒌᒍᑦ ᐅᔭᕋᖕᓂᐊᕈᒪᔪᓂᑦ 

ᐱᔭᕇᖅᑕᐅᒃᐸᑦ, ᑖᒃᑯᐊ ᑲᒻᐸᓂᒃᑯᑦ 

ᓇᒃᓯᐅᔾᔨᓕᕋᔭᖅᐳᑦ ᑲᔪᓯᓂᐊᕐᓂᕐᒧᑦ ᑎᑎᖅᑲᒥᒃ 

ᐊᖏᖃᑎᒌᓕᐅᕈᒪᓂᕐᒧᑦ ᑲᑐᔾᔨᓂᕐᒧᑦ. ᑕᒪᓐᓇ 

ᓂᕆᐅᒋᔭᕗᑦ, ᑭᓯᐊᓂ ᐱᓂᐊᖅᑐᖅ ᑕᐃᓐᓇ 

ᐊᖏᖃᑎᒌᒐᓱᖕᓂᕆᔭᖓᑦ ᐃᓄᖕᓄᑦ 

ᐊᒃᑐᖅᑕᐅᓂᕐᒧᑦ ᐃᑲᔫᓯᐊᓂᕐᒧᓪᓗ 

ᐃᓱᓕᓚᐅᖅᑎᓪᓗᒍ. ᖁᔭᓐᓇᒦᒃ ᐊᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᒪᓐᓇ 

ᓄᐃᑎᒃᑲᒃᑯ ᒥᓂᔅᑕᒧᑦ ᐅᑭᐊᒃᓵᖑᓚᐅᖅᑐᒥ, 

ᓇᓗᓇᐃᓚᐅᖅᐸᕋ ᐊᒃᑐᖅᑕᐅᓂᕐᒧᑦ ᐊᕙᑎᓕᕆᔨᒃᑯᑦ 

ᑭᖑᓪᓕᐹᖅᓯᐅᒻᒧᑦ ᑐᓵᑎᑦᑎᓂᕐᒧᑦ ᐅᓂᒃᑳᖓᑦ 

ᓄᓘᔭᑦ ᐱᔾᔪᑎᒋᓪᓗᒍ ᐅᔭᕋᖕᓂᐊᓂᕐᒧᑦ 

ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑎᓕᐅᕈᑕᐅᒐᔭᖅᑐᖅ 

Baffinland-ᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖓᑦ 

ᐃᑲᔫᑎᑕᖃᑐᐃᓐᓇᕆᐊᖃᕐᒪᑦ ᐱᖃᓯᐅᑎᓗᒋᑦ, 

"ᑎᒥᐅᔪᑎᒍᑦ ᐋᖅᑭᒃᓯᒪᔪᓄᑦ, ᐊᖏᔫᑎᓄᑦ 

ᐱᖁᑎᓄᑦ ᐊᒻᒪᓗ ᑐᓴᕈᑎᓕᕆᔾᔪᑎᓄᑦ ᐱᖁᑎᓄᑦ." 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐳᖔ ᖃᓄᖅ ᑕᒪᓐᓇ 

ᑐᑭᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑐᓄᓂᕐᒧᑦ 

ᐊᐱᕆᖕᒪᑦ. ᐅᖃᖅᑎ, ᐊᒻᒪ ᓱᓖᓛᒃ ᐅᖃᖅᑲᐅᒐᒪ 

ᒫᓐᓇᒃᑯᑦ ᐋᔩᖃᑎᒌᖕᓂᖅᑕᖃᓐᖏᒻᒪᑦ 

ᐊᖏᖃᑎᒌᒍᑎᒃᓴᒧᑦ, ᑭᓯᐊᓂᓕ ᑕᒪᑐᒪᐅᑉ 

ᐱᕙᓪᓕᐊᔭᐃᓂᕐᒧᑦ ᑲᑐᔾᔨᓂᐊᕐᓂᕐᒧᑦ ᐊᖏᖃᑎᒌᒍᑦ 

ᑐᕌᖓᓂᖃᕐᒪᑦ ᐃᑲᔫᑕᐅᖁᓪᓗᒍ ᓄᓇᕗᒻᒥᐅᓄᑦ. 

ᑕᒪᓐᓇ ᑐᑭᖃᕈᓐᓇᖅᐳᖅ ᑕᒪᒡᒌᓐᓄᒃ 

ᐃᑲᔫᑎᑕᖃᕆᐊᓕᒃ, ᓄᓇᕗᒧᑦ, ᓄᓇᕗᑦ 

ᒐᕙᒪᖓᓄᑦ ᐊᒻᒪᓄ ᓄᓇᓕᖕᓄᑦ ᐊᒃᑐᖅᑕᐅᔪᓄᑦ. 

 

ᐅᖃᖅᑎ, ᐋᔩᓕᕈᑎᒃ ᑖᒃᑯᐊ ᐊᑐᓕᖁᔭᐅᔪᐃᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᑐᖅᑕᐅᓂᕐᒧᑦ ᐊᕙᑎᓕᕆᔨᒃᑯᓐᓃᖔᖅᑐᑦ 

ᐃᓱᒪᒋᖃᓯᐅᔾᔭᐅᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᖃᖓᑦᑎᐊᖑᓚᐅᖅᑐᕐᖏᓐᓇ 

ᐱᓇᓱᐊᕈᓯᐅᓚᐅᖅᑐᒥᓪᓗᑭᐊᖅ ᐅᕙᓂ ᑲᑎᒪᕕᐅᑉ 

ᐃᓗᐊᓂ ᐊᐱᕆᔭᐅᖃᑦᑕᓚᐅᕐᒥᖕᒪᑦ ᑖᒃᑯᐊ 

ᑲᑎᒪᔨᕋᓛᖅᑕᖃᕐᒥᖕᒪᑦ ᐃᓄᒃᑎᑐᑦ 

ᐱᕙᓪᓕᐊᑎᑦᑎᑦᑎᐊᕐᓂᕐᒧᑦ ᑲᑎᒪᔨᕋᓛᑦ. 

ᑖᒃᑯᐊᓗᒎᖅ ᐃᓚᐅᖃᑦᑕᖅᖢᑎᒃ ᐅᔭᕋᖕᓂᐊᖅᑎᓂᑦ 

ᐅᔭᕋᖕᓂᐊᕈᒪᔪᓂᒡᓘᓐᓃᑦ ᓈᓚᒃᑐᖃᓕᕌᖓᑦ ᑖᒃᑯᐊ 

ᓄᓇᕗᒻ ᐊᕙᑎᓕᕆᔨᒃᑯᑦ ᓈᓚᓕᕌᖓᑦᑕ 

ᐅᖃᖃᑕᐅᔪᓐᓇᖅᖢᑎᒎᖅ. 

 

ᒥᓂᔅᑐᖃᐃ ᐅᖃᐅᑎᔪᓐᓇᖅᐹᖓ ᐊᒻᒪᓗ ᐅᓇ ᐃᒡᓗ 

ᑖᒃᑯᐊ ᖃᓄᕐᓕ ᐅᖃᕐᓂᐊᕐᒪᖔᑕ ᑖᑯᓄᖓ 

ᓈᓚᒃᑐᖃᒃᑲᓐᓂᓕᖅᐸᑦ ᐋᖅᑭᒋᐊᖅᑕᐅᖁᔭᖓᓄᑦ 

ᓄᓘᔮᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ 

ᐊᐱᕆᖕᒪᑦ. ᐅᖃᖅᑎ, ᐊᖅᑯᑎᒋᔭᐅᓪᓗᑎᒃ 

ᐱᕙᓪᓕᐊᖏᓐᓇᕈᓐᓇᕐᓂᕐᒧᑦ ᑲᑎᒪᔨᕋᓛᑦ 

ᐃᓚᐅᖃᑕᐅᓂᕆᔭᖏᑦ ᑕᒪᒃᑯᓇᓂ 

ᓈᓚᒃᑎᑕᐅᓂᐅᔪᓂ, ᐃᓚᐅᓪᓗᑎᑦ ᐊᓯᖏᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᕕᖏᑦ. 

 

ᓇᓗᓇᖏᑦᑐᖅ, ᐅᖃᖅᑎ, 

ᐱᓕᕆᐊᒃᓴᖃᖅᑎᑕᐅᓂᕗᑦ ᒪᓕᒡᓗᒍ 

ᐅᔭᕋᖕᓂᐊᓂᕐᒧᑦ ᐸᕐᓇᐅᑎᑦᑎᓐᓄᑦ ᐊᒻᒪᓗ 

ᓄᖑᓱᐃᑦᑐᓕᕆᓂᕐᒧᑦ ᐊᑐᐊᒐᑦᑎᓐᓄᑦ, ᒪᓕᒃᐸᒃᑐᒍᑦ 

ᐱᓕᕆᑎᑕᐅᓂᑦᑎᓐᓄᑦ ᐊᒻᒪᓗ ᑕᕝᕘᓇ 

ᐃᓚᐅᖃᑕᐅᕙᒃᐳᒍᑦ ᖃᓄᐃᑦᑐᑐᐃᓐᓇᕐᓂᑦ  

ᐱᕙᓪᓕᐊᔾᔪᑕᐅᔪᓂᑦ ᓄᓇᒥᐅᑕᓂᑦ ᓄᓇᕘᑉ 

ᐃᓗᐊᓂ. ᐅᖃᖅᑎ, ᓇᓗᓇᐃᕐᓂᐊᖅᐸᒃᑲ ᑕᒪᒃᑯᐊ 

ᐱᕙᓪᓕᐊᔭᖅᑕᐅᕙᓪᓕᐊᔪᑦ ᒫᓐᓇᒃᑯᑦ ᐃᓄᐃᑦ 

ᓄᓇᖁᑎᖏᓐᓃᒻᒪᑕ ᐊᒻᒪᓗ ᐅᖃᓕᒫᒐᖅ 12 ᐊᑖᓂ 

ᓄᓇᑖᕈᑎᒥ ᕿᒥᕐᕈᓂᖃᖃᑕᐅᕗᒍᑦ 

ᓂᓪᓕᖃᑕᐅᖃᑦᑕᕐᓂᕐᒥᒃ ᐃᓚᐅᖃᑦᑕᕐᓂᕐᒥᓪᓗ 

ᐱᕙᓪᓕᐊᔭᖅᑕᐅᔪᒪᔪᓂᑦ ᑕᖅᑳᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ, 

ᓇᓗᓇᐃᖅᓯᕕᒋᔪᓐᓇᖅᐸᕐᒪᖃᐃ ᐊᒻᒪᓗ ᐅᓇ ᐃᒡᓗ 

ᖃᓄᖅ ᑖᒃᑯᐊ ᐱᕙᓪᓕᐊᑦᑎᐊᖅᑎᑦᑎᓂᕐᒧᑦ 

ᑲᑎᒪᔨᕋᓛᑦ, ᖃᓄᐃᓘᖅᖢᑎᒃ ᑕᐃᒪ 

ᑐᓴᕋᓱᒃᑲᔭᖅᐸᑦ ᒥᑦᑎᒪᓕᕐᒥᐅᓂᒃ 

ᐅᖃᕆᐊᖅᑐᓚᐅᓐᖏᓐᓂᕐᒥᓂᒃ 

ᖃᐅᔨᓴᖅᑐᖃᕐᓂᐊᖅᐸᓪᓘᓐᓃᑦ, ᐱᓗᐊᖅᑐᒥ ᓄᓘᔮᑦ 

ᐱᓕᕆᐊᖑᔪᒪᓂᖓᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᓕᕆᐊᓕᒃ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓂᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. ᑖᒃᑯᐊ 

ᑲᑎᒪᔨᕋᓛᖑᔪᑦ ᖃᐅᔨᒐᓱᐊᖃᑦᑕᖅᑐᑦᕝ, 

ᖃᐅᔨᓇᓱᐊᖃᑦᑕᖅᑐᑦ ᐃᒪᓐᓇ 

ᕿᒥᕐᕈᖃᑦᑕᖅᖢᑎᒍᓪᓗ ᖃᓄᑎᒋ 

ᐱᓕᕆᐊᖃᖅᑳᕐᓂᐊᕐᒪᖔᑕ. ᓄᓇᕗᑦ 

ᒐᕙᒪᒃᑯᖏᓐᓃᑦᑐᑦ ᑲᑎᒪᔨᕋᓛᖅᑕᖃᐅᕈᓘᔭᕐᒪᑕ 

ᐃᓚᐅᖃᑦᑕᖅᖢᑎᒃ ᐊᕙᑎᒥᐅᑕᓕᕆᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᐱᕙᓪᓕᐊᔪᓕᕆᔨᒃᑯᑦ, ᑮᓇᐅᔭᓕᕆᔨᒃᑯᓪᓗ ᑕᐃᒪᓐᓇ 

ᐃᓚᐅᖃᑦᑕᖅᖢᑎᒃ ᖃᐅᔨᓴᖃᑦᑕᖅᖢᑎᒃ.  

ᐊᑲᐅᓐᖏᓕᐅᕈᑎᒋᔭᐅᓂᐊᖅᑐᓂᑦ ᐅᔭᕋᖕᓂᐊᕐᕕᖕᒧᑦ 

ᐱᓕᕆᐊᕆᔭᐅᓂᐊᖅᑐᓂᑦ. 

 

ᑖᒃᑯᐊᓗᒃᑖᑦ ᖃᐅᔨᓴᕈᑎᑦ ᕿᒥᕐᕈᒍᑎᑦ 

ᓴᖅᑭᑎᑕᐅᖃᑦᑕᖅᖢᑎᒃ ᓇᐅᒃᑯᑦ ᖃᕆᑕᐅᔭᖏᓐᓂᑦ 

ᐅᖃᐅᓯᕆᔭᐅᓯᒪᔪᓂᑦ ᑎᑎᕋᖅᓯᒪᔪᓂᑦ. ᖃᓄᖅ 

ᐋᖅᑭᑦᓱᐃᒍᓐᓇᕋᔭᕐᒪᖔᑦᑕ ᐅᔭᕋᖕᓂᐊᖅᑏᑦ 

ᐅᕝᕙᓘᓐᓃᑦ 

ᐅᓗᕆᐊᓇᖅᑕᐃᓕᒪᒍᑎᒐᒃᓴᐅᒐᔭᖅᑐᓂᓪᓗ. 

ᑕᐃᒪᓐᓇ ᑲᑎᒪᖃᑕᐅᖃᑦᑕᖅᑐᑦ ᖃᓄᖅ 

ᐱᓕᕆᓂᕆᓂᐊᖅᑕᖏᑦ ᒪᓕᒃᖢᒋᑦ. 

ᖃᐅᔨᒪᓂᖃᖅᖢᑕᓗ ᐊᒻᒪᓗᑦᑕᐅᖅ ᑲᑎᒪᔨᐅᔪᖅ 

ᐅᖃᖅᑲᐅᖕᒪᑦ ᑕᐃᔅᓱᒪᓂ ᑲᑎᒪᓐᓇᐅᑎᓪᓗᒍ 

ᐃᓅᓯᓕᕆᓂᕐᒧᑦ ᑖᒃᑯᐊ ᑲᑎᒪᔩᑦ, 

ᑲᑎᒪᔨᕋᓛᕆᔭᐅᔪᑦᑕᐅᖅ ᑕᐃᒪᓐᓇ 

ᖃᐅᔨᒐᓱᐊᖃᑦᑕᕐᒪᑕ ᐅᔭᕋᖕᓂᐊᕐᕖᑦ 

ᐱᓕᕆᒍᒪᓕᕌᖓᑕ ᐊᕙᑎᒥᐅᑕᑦ 

ᓴᓗᒪᑎᑕᐅᒋᐊᖃᕐᓂᖏᓐᓄᑦ. 

 

ᐊᒻᒪᓗ ᓄᓇᕗᑦ ᓄᓇᓖᑦ ᐊᕕᒃᑐᖅᓯᒪᓂᕆᔭᖏᓐᓂᒃ 

ᐱᑕᖃᖃᑦᑕᕆᓪᓗᓂ. ᕿᒥᕐᕈᔨᓂᑦ ᖃᐅᔨᓴᖅᑎᓂᑦ 

ᐃᑲᔪᖃᑦᑕᖅᖢᑎᒃ ᐋᔩᖃᑎᒌᖕᓂᕐᒧᑦ 

ᐱᓕᕆᖃᑎᒌᖕᓂᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 581 - 3(3): ᖃᓄᐃᒻᒪᑦ 

ᓂᕿᑦᑎᐊᕙᓕᕆᔨᒃᑯᑦ ᐅᑭᐅᖅᑕᖅᑐᒥ 

ᐊᑑᑎᖃᑦᑎᐊᓐᖏᓚᑦ? (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑲᑎᒪᔨᐅᔨᓐᓄᑦ ᐅᖃᐅᓯᖃᖅᑲᐅᒐᒪ ᓯᕗᓕᖅᑎᒧᑦ. 

 

ᑕᐃᒪᓐᓇ ᐅᖃᐅᓯᕆᖅᑲᐅᔭᒃᑲ ᐱᕙᓪᓕᐊᔪᑎᒍᑦ 

ᑐᓴᖅᓴᐅᔪᖃᖅᑲᐅᖕᒪᑦ ᐅᑭᐅᑕᖅᑐᒥᑦ 

ᓂᕿᑦᓯᐊᕙᓕᕆᔨᒃᑯᑦ ᑖᒃᑯᐊ ᐱᑦᓯᐊᖏᓐᓂᖏᓐᓄᑦ. 

ᒐᕙᒪᑐᖃᒃᑯᓪᓗ.  

ᓯᕗᓕᖅᑎ ᐅᖃᕈᓐᓇᖅᐹ ᓄᓇᕗᒻᒥᐅᑕᓄᓪᓗ 

ᐃᓱᒫᓗᒍᑎᒋᔭᖏᓐᓂᑦ ᑖᒃᑯᐊ 

ᐋᖅᑭᒃᓱᐃᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᒐᕙᒪᐅᖃᑎᒌᓕᕆᓂᕐᒧᑦ ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᓄᓇᕗᒻᒥᐅᑦ 

ᑖᑦᓱᒥᖓᓗ ᖁᔭᓐᓇᒦᖅᐸᕋ ᐊᐱᕆᖕᒪᑦ 

ᓂᕈᐊᖅᑕᐅᖃᑎᒋᓯᒪᔭᕋ. ᑕᐃᒪ ᑕᒪᑐᒪᓂ 

ᑲᑎᒪᑎᓪᓗᑕ ᓇᓗᓇᐃᖅᑐᖃᓚᐅᕐᒪᑦ ᓄᓇᕗᑦ 

ᒐᕙᒪᒃᑯᑦ ᖃᐅᔨᓴᕐᓂᐅᓂᐊᖅᑐᒥᑦ 

ᐱᒋᐊᖅᑎᑦᑎᓯᒪᖕᒪᑕ ᒫᑦᓯᖑᓕᖅᐸᑦ. ᖁᓕᑦ, 10 

ᑖᒃᑯᐊ ᓄᓇᓖᑦ ᖃᐅᔨᓴᖅᑕᐅᓂᐊᖅᑐᑦ ᑕᒪᒃᑯᓂᖓ 

ᓂᐅᕕᕐᕕᐅᑉ ᐃᓗᐊᓂ ᓂᖀᑦ ᐊᑭᖏᓐᓂᒃ 

ᐊᒻᒪᓗᑦᑕᐅᖅ ᑕᒪᓐᓇ ᐃᓅᓇᓱᐊᕐᓂᖅ ᖃᓄᖅ 

ᐊᑭᑐᑎᒋᓂᖓ. (ᑐᓵᔨᑎᒍᑦ) ᑖᓐᓇ 

ᖃᐅᔨᓴᕈᑎᒋᔭᐅᓂᐊᖅᑐᖅ ᑕᕝᕙᓂ ᑕᖅᑭᒥᑦ 

ᖁᓕᓂᑦ ᓄᓇᓕᐅᔪᓂᑦ, 

ᖃᐅᔨᓴᕈᓐᓇᕈᑎᒋᓂᐊᖅᑕᕗᑦ ᖃᑦᓯᑎᑐᖃᑦᑕᕐᒪᖔᑦ 

ᑕᒪᒃᑯᓂᖓ ᓂᕿᓂᑦ ᑖᒃᑯᐊ ᐃᓚᒋᔭᐅᓗᑎᑦ 

ᐃᑲᔪᕈᑕᐅᖃᑦᑕᖅᑐᑦ ᓂᕿᑦᑎᐊᕙᓕᕆᓂᕐᒧᑦ 

ᐊᒻᒪᓗᑦᑕᐅᖅ ᐊᑭᑐᓗᐊᖃᑦᑕᕐᓂᖏᓐᓄᑦ 

ᓂᐅᕕᐊᒃᓴᐃᑦ ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᒐᑦᑕ ᓂᕿᑦᑎᐊᕙᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐱᒋᔭᐅᖕᒪᑦ, ᐱᖁᔨᕗᖔᕐᒥᑦ 

ᐊᖏᕈᑎᖃᕋᔭᖅᐹᑦ ᑕᒪᒃᑯᐊ 

ᕿᒥᕐᕈᔭᐅᔪᓐᓇᖁᓪᓗᒋᑦ ᐊᒻᒪᓗ ᐊᐱᖅᓱᖅᑕᐅᓗᑎᑦ 

ᓂᐅᕕᕐᕕᖃᖅᑐᑦ ᖃᖓᑕᔫᖅᑎᐅᔪᓪᓗ ᐅᕙᒍᑦ 

ᐱᑦᓯᐊᖅᑕᐅᖏᓐᓂᑦᑎᓐᓄᑦ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᑖᓐᓇ ᐊᐅᓚᑦᓯᔩᑦ ᒐᕙᒪᐅᖃᑎᒌᓕᕆᔨᒃᑯᓐᓂᓪᓗ. 

ᒥᓂᔅᑕ ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ 

ᖃᐅᔨᓴᖅᑕᐅᑦᑎᐊᒃᑲᓐᓂᓚᐅᖅᑎᓪᓗᒋᑦ 

ᓇᓗᓇᐃᕆᒃᑲᓂᕐᓂᐊᕐᒪᑕ ᓇᓗᓇᖏᑦᑐᖅ ᑕᐃᒃᑯᐊ 

ᓇᓗᓇᐃᑦᑎᐊᖅᑕᐅᓚᐅᖅᑎᓪᓗᒋᑦ ᓯᕗᓂᑦᑎᓐᓂ 

ᖃᓄᐃᓕᐅᕆᐊᖃᕐᓂᐊᕐᒪᖔᑕ ᐃᑲᔫᑎᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᐄᕙ 

ᐋᕆᐊᒃ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑕᐃᒪ 

ᐃᖅᑲᓇᐃᔭᖅᑎᒥᓃᑦ ᓄᓇᕗᑦ ᒐᕙᒪᒃᑯᖏᓐᓂᓪᓗ 

ᖃᐅᔨᓴᖅᓯᖁᔨᓯᒪᕚᑦ ᓄᓇᕗᑦᒥ 

ᐊᑲᐅᓐᖏᓕᐅᕈᑎᒋᔭᐅᔪᓂᑦ ᓂᕿᑦᑎᐊᕙᓕᕆᓂᐅᑉ 

ᒥᒃᓵᓄᑦ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᐊᓪ, 

ᐊᖓᔪᖅᑳᖅ ᒐᕙᒪᐅᖃᑎᒋᓕᕆᔨᒃᑯᓐᓄ ᐄᕙ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᑕᒪᓐᓇᐃᓛᒃ ᓂᕿᐅᑉ ᐊᑭᖏᑦ ᑕᖅᑭᒐᓴᖕᓂᒃ 

ᐊᕐᕌᒍᓂᒡᓗ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᑕᒫᓂ 

ᐅᑭᐅᖅᑕᖅᑐᒥ ᓄᓇᕗᑦᒥ ᐱᓗᐊᖅᑐᒥᒃᑕᐅᖅ 

ᐊᑭᑐᔪᐊᓘᓂᖏᓐᓂᒃ ᓂᖀᑦ.  

 

ᑕᐃᒪ ᑖᒃᑯᐊ ᐋᖅᑭᒃᓯᓯᒪᕙᓪᓕᐊᖕᒪᑕ ᒪᑭᒪᓂᕐᒥ 

ᐱᓕᕆᓇᓱᐊᖅᑐᑦ, ᐊᒻᒪᓗ ᑕᐃᒃᑯᐊ 

ᑭᒡᓕᓯᓂᐊᖅᑎᑦᑎᔨᐅᔪᑦ ᓄᓇᕗᑦ ᒐᕙᒪᒃᑯᖏᓐᓂ 

ᐊᓐᑎ-poverty secretariat ᐊᒻᒪᓗ statistics 

ᓄᓇᕗᑦ ᑖᒃᑯᐊ ᖃᓪᓗᓈᑎᑐᑦ, 

ᐱᓕᕆᓇᓱᐊᖅᐸᓪᓕᐊᖕᒪᑕ. 

ᓂᕆᐅᖕᓂᖃᑦᑎᐊᖅᐳᖓ ᑖᒃᑯᐊ ᐱᓕᕆᔭᖏᑦ 

ᓴᖅᑭᑉᐸᓪᓕᐊᓂᐊᖅᑕᖏᑦ ᐅᕙᑦᑎᓐᓄᑦ 

ᖃᓄᐃᑦᑑᓂᕐᓂᒃ ᖃᐅᔨᒪᔭᑦᑎᓐᓂᒃ 

ᖃᐅᔨᑎᑦᑎᕚᓪᓕᕐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᐄᕙ 

ᐋᕆᐊᒃ. ᐱᖓᔪᖓᓐᓂᒃ ᑭᖑᓪᓕᖅᐹᖅ ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑖᓐᓇ 

ᓯᕗᓕᖅᑎ, ᑲᓇᑕᐅᑉ ᐊᖏᔪᖅᑳᖓᓄᑦ, 

ᒪᓕᒐᓕᐅᖅᑎᕐᔪᐊᑦᑎᓐᓄᓪᓗ ᑎᑎᕋᕈᓐᓇᖅᐹ, 

ᑕᑯᒃᓴᐅᓂᐊᕐᒪᑕ ᑭᒃᑯᑐᐃᓐᓇᕐᓄᑦ ᒐᕙᒪᒃᑯᑦ 

ᖃᓄᐃᓕᐅᕐᒪᖔᑕ ᑕᒪᒃᑯᐊ ᐃᒃᐱᖕᓇᕐᒪᑕ 

ᑭᒃᑯᓕᒫᓄᑦ ᓄᓇᕗᒥᐅᑕᐅᔪᓄᑦ ᐊᑭᑐᓗᐊᖅᑐᖅ. 

ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᐊᓪ, 

ᐊᖓᔪᖅᑳᖅ ᑐᑭᒧ ᒐᕙᒪᐅᖃᑎᒋᓕᕆᔨᒃᑯᓐᓄ 

ᓯᓗᓕᖅᑎ ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛ ᐱᒻᒪᕆᐅᖕᒪᑦ 

ᑐᓴᐅᒪᔭᐅᑦᑎᐊᕆᐊᖃᕐᓂᖅ ᐃᓱᒪᒋᔭᑦᑎᓐᓂᑦ, 

ᖃᐅᔨᒪᔭᑦᑎᓐᓂᒡᓗ ᐊᑭᑐᓂᐅᑉ ᐅᑭᐅᑦᑕᖅᑐᒥ, 

ᓄᓇᕗᒻᒥ. 

 

ᑕᐃᒪᓐᖓᑦ ᑲᑎᒪᖃᑎᒋᓕᕌᖓᑦᑎᒍᑦ ᑖᓐᓇ 

ᑭᒡᒐᖅᑐᖅᑎᒋᔭᕗ ᓄᓇᕗᒻᒧᑦ ᐊᒻᒪᓗᑦᑕᐅᖅ 

ᑲᓇᑕᐅᑉ ᐊᖓᔪᖅᑳᖓ ᑕᒪᓐᓇ 

ᐊᑭᑐᔪᐊᓘᓂᖏᓐᓂᒃ ᑭᓱᐃᑦ ᐱᓕᕆᔭᕆᐊᖃᖅᑐᓪᓗ 

(ᑐᓵᔨᑎᒍᑦ) ᐱᓕᕆᓂᐅᑉ ᐊᑭᖓ. 

 

(ᑐᓵᔨᒃᑰᕈᓐᓃᖅᑐᖅ) ᖃᓪᓗᓈᑎᑐ ᐅᖃᕈᒃᑯ ᑕᒪᒃᑯᐊ, 

ᓂᕿᓂᓪᓗ ᑐᓴᐅᒪᑎᑦᑏᓐᓇᓱᖃᑦᑕᕋᑦᑕ ᑕᒪᓐᓇ 

ᑲᔪᓰᓐᓇᕐᓂᐊᕐᒥᔪᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. 6. ᐅᖃᐅᓯᒃᑯᑦ ᐊᐱᖅᑯᑏ. ᑭᒡᒐᖅᑐᐃᔪᖅ 

ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4197 

 

ᐊᐱᖅᑯᑦ 582 - 3(3): ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐃᒡᓗᑐᖃᖓᑦ 

ᖁᔭᓈᖅᑕᐅᓯᒪᔪᖅ ᓴᓪᓕᓂ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎᑦᑎᔩ ᐊᐱᖅᓲᑎᒋᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧ ᐊᖓᔪᖅᑳᖑᔪᒧᑦ, ᐊᖓᔪᖅᑳᖅ. 

 

ᑕᐃᒪ ᑐᓴᐅᒪᖕᒪᑦ ᐃᒡᓗᕐᔪᐊᑐᖃᕐᒥᒃ ᑕᐃᒪ MOT-

ᑯᑦ ᐱᒋᕙᓚᐅᖅᑕᖓᓂᒃ ᐱᑕᖃᕐᒪ ᓴᓪᓕᕐᒥ ᒥᕝᕕᐅᑉ 

ᖃᓂᒋᔮᓃᑦᑐᖅ, ᑐᓴᐅᒪᓇᖅᑎᓪᓗᓂᓗ ᑖᓐᓇᒎᖅ 

ᐃᒡᓗᕐᔪᐊᖅ vet ᐸᐃᓐᔅ-ᖑᓂᕋᖅᑕᐅᔪᓄᑦ ᐊᒻᒪ 

ᐊᔅᐸᔅᑕᔅ-ᖑᓂᕋᖅᑕᒥᒃ ᐱᑕᖃᕐᓂᕋᖅᑕᐅᓯᒪᓪᓗᓂᓗ 

ᓇᓗᓇᐃᖅᑕᐅᓯᒪᒻᒪ.  

 

ᐊᕐᕌᓃᓚᐅᖅᑐᖅ ᓄᓇᒥᒃ ᐊᑐᐃᓐᓇᕈᐃᕙᓪᓕᐊᓂᕐᒧ 

ᑲᔪᓯᒋᐊᖅᑕᐅᓚᐅᕐᒪᑦ ᑖᒃᑯᐊ ᐅᓗᕆᐊᓇᓐᖏᑦᑐᐃᑦ 

ᓴᐅᔭᐅᕕᒋᔪᒫᖅᑕᖏᓐᓂᒃ ᐊᖓᔪᖅᑳᖅ ᐊᐱᕆᔪᒪᔭᕋ 

ᑮᓇᐅᔭᓕᖅᑕᐅᓯᒪᖕᒪᖔᑦ ᑕᒪᓐᓇ ᐊᐅᔭᐅᓂᐊᖅᑐᒧᑦ 

ᑲᔪᓯᔭᐅᖏᓐᓇᖁᓪᓗᒍ, ᑕᒪᒃᑯᐊ ᐅᓗᕆᐊᓇᖅᑐᐃᑦ 

ᓲᕐᓗ ᓇᑦ ᐸᐃᓐᔅ-ᓚᔭᐅᔪᐃᑦ ᐊᒻᒪ ᐊᔅᐸᔅᑕᔅ-

ᖑᓂᕋᖅᑕᐅᔪᖅ. 

 

ᐃᒍᖅᑎᖅᑕᐅᓂᕆᓂᐊᖅᑕᖓ ᑖᔅᓱᒪ 

ᐃᒡᓗᕐᔪᐊᑐᖃᐅᑉ ᑮᓇᐅᔭᓕᖅᑕᐅᓯᒪᓕᕐᒪᖔᑦ 

ᑐᑭᓯᔪᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓂᖏᐅᖓᓐ. 

ᐱᕙᓪᓕᐃᔪᓕᕆᓂᕐᒧ, ᐃᖏᕐᕋᔪᓕᕆᓂᕐᒧᓪᓗ 

ᐊᖓᔪᖅᑳᖅ ᐲᑕ ᑕᑉᑐᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ, ᐅᖃᖅᑎ, ᑕᐃᓐᓇ MOT-ᒃᑯᓐᓂ ᑕᐃᓐᓇ 

ᒥᑦᑕᕐᕕᐅᑉ ᓴᓂᐊᓃᑦᑐᖅ ᓴᓪᓕᕐᒥ, ᑖᓐᓇ 

ᖃᐅᔨᓴᖅᑕᐅᓚᐅᕐᒪᑦ ᐊᒻᒪᓗ ᖃᓄᖅ 

ᓱᕋᒃᑎᖅᑕᐅᓂᐊᕐᒪᖔᑦ, ᐲᖅᑕᐅᓂᐊᕐᒪᖔᓪᓗ 

ᐃᓱᒪᓕᐅᕈᑎᖃᖅᓯᒪᓕᖅᖢᑎᒃ ᒥᑦᑕᕐᕕᐅᑉ ᓴᓂᐊᓂ  

ᐊᒻᒪᓗᑦᑕᐅᖅ ᑕᒪᓐᓇ ᐱᓕᕆᐊᕆᔭᐅᓂᐊᖅᑐᖅ 

ᐊᐅᔭᐅᓂᐊᖅᑐᓂ ᐊᒻᒪᓗ ᐱᐊᓂᖕᓂᐊᖅᖢᑎᒍᑦ 

ᐅᑭᐅᖑᓛᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᖏᓕᐊ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᒋᔮᓄᑦ. ᒥᓂᔅᑕᖃᐃ, 

ᑐᓴᐅᒪᖃᑎᒌᖕᓂᖅ, ᐱᒻᒪᕆᐅᖃᑦᑕᕐᒪᑦ ᑕᒪᓐᓇ 

ᐅᐸᓗᖓᐃᔭᖅᑕᐅᕙᓪᓕᐊᓂᖓ ᑲᔪᓯᓂᕆᓛᖅᑕᖓᑕ 

ᐃᓛᒃ ᑖᒃᓱᒪ ᐱᓕᕆᐊᖑᓂᐊᕐᓂᖓᑕ 

ᑐᓴᐅᒪᖃᑎᒌᒃᑎᑦᑎᑦᑎᐊᕈᓐᓇᕋᔭᖅᐹ ᐅᕙᓐᓂᓪᓗ 

ᐊᒻᒪᓗ ᕼᐋᒻᒪᓚᑦ ᑲᑎᒪᔨᒃᑯᖏᓐᓂᑦ ᓴᓪᓕᕐᒥᑦ 

ᑕᒪᓐᓇ ᐱᕙᓪᓕᐊᓂᕆᔭᖓᓂᒃ 

ᐅᐸᓗᖓᐃᔭᖅᑕᐅᕙᓪᓕᐊᓂᕆᓂᐊᖅᑕᖓᓂᑦ 

ᑲᓯᔪᒃᓴᒫᖑᓂᐊᖅᑎᓪᓗᒍ ᐊᐅᔭᐅᕐᓂᐊᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪᓐᓇᐃᓕᐅᕐᓂᐊᖅᐳᖓ. 

ᑐᓴᐅᒪᑎᓐᓂᐊᖅᑕᒃᑲ ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ 

ᓄᓇᓕᖕᓂᒥᐅᑦ ᖃᓄᐃᑉᐸᓪᓕᐊᓕᕐᒪᖔᑦ ᐊᒻᒪᓗ 

ᐅᖃᖅᑏ, ᐱᔭᕇᖅᐸᓪᓕᐊᓕᓚᐅᖅᑐᒍᑦ ᐊᕐᕌᓂ ᓇᒧᑦ 

ᐃᓕᔭᐅᓂᐊᕐᒪᖔᑦ ᑖᒃᑯᐊ ᓱᕋᒃᑎᖅᑕᐅᒃᐸᑦ ᑖᓐᓇ 

ᐱᐊᓂᒃᓯᒪᓕᖅᑐᖅ ᐊᒻᒪᓗ ᐊᐅᔭᐅᕐᓂᐊᖅᑐᒥ ᑖᓐᓇ 

ᓱᕋᑦᑎᖅᑕᐅᓂᖓ ᐱᐊᓂᒃᑕᐅᓂᐊᖅᑐᖅ 

ᐃᑲᔪᖅᑕᐅᓗᑕ CGS-ᑯᓐᓄᑦ, ᓄᓇᓕᖕᓂ 

ᒐᕙᒪᓕᕆᔨᒃᑯᓐᓄᑦ ᑕᐃᓐᓇ ᓱᕋᒃᑎᖅᑕᐅᔫᓪᓗᓂ 

ᐅᓗᕆᐊᓇᖅᑐᓪᓗ ᑲᒪᒋᔭᐅᑦᑎᐊᕋᓱᒡᓗᑎᒃ, ᐊᐅᔭᖅ 

ᑕᒪᓐᓇ ᐱᓕᕆᐊᕆᔭᐅᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᒃᑐᒥᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

ᒪᓕᒐᒃᓴᖏᑦ C-10 ᐊᑦᑐᐃᓂᕆᒐᔭᖅᑕᖏᓪᓗ 

ᓄᓇᕗᒥᐅᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᑐᐱᕆ 24, 2011-ᒥ ᐊᐱᕆᓚᐅᖅᓯᒪᒐᒪ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᕐᔪᐊᖅ-C-10 

ᐱᔾᔪᑎᒋᓪᓗᒍ ᑕᕝᕙᓂ ᑭᐅᔭᐅᓪᓗᖓ ᒥᓂᔅᑕ 

ᐅᖃᓚᐅᕐᒪᑦ ᑖᓐᓇ ᒪᓕᒐᖅ ᓄᑖᖑᓂᐊᖅᑐᖅ 

ᐱᔾᔪᑎᖃᕐᓂᐊᕐᒪᑦ ᑖᒃᑯᓂᖓ ᑎᒍᔭᐅᓯᒪᓂᐊᖅᑐᓂᑦ.  

 

ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄᑦ 

ᐃᖅᑲᓇᐃᔭᖅᑎᖏᑦ ᖃᓄᖅ ᑕᒪᒃᑯᐊ ᑮᓇᐅᔭᓄᑦ 

ᐊᒃᑐᐊᓂᖃᕐᓂᐊᕐᒪᖔᑕ ᐱᖁᔭᐅᓂᐊᖅᑐᒥᑦ 

ᑕᐃᒪᓐᓇ ᐊᓄᓪᓚᒃᓰᕕᖕᒥ ᐱᔾᔪᑎᒋᓪᓗᒋᑦ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ 

ᐃᐊᓕᐊᑦ, ᐊᐱᕆᔪᖅ. ᑖᓐᓇ Bill-C-10 

ᐃᒃᐱᒍᓱᒃᑎᑦᑎᔾᔮᓐᖏᑦᑐᖅ ᐊᓄᓪᓚᒃᓰᕝᕕᑦᑎᓐᓂᑦ 

ᐊᒻᒪᓗ ᐊᓄᓪᓚᒃᓯᐊᕆᔭᑦᑎᓐᓂᑦ, ᐊᓄᓪᓚᒃᓰᕕᖕᒧᑦ 

ᐴᖅᑕᐅᕙᓪᓕᐊᔪᓂᑦ ᓄᓇᕗᒻᒧᑦ.  

 

ᑕᐃᒪ ᓇᓚᐅᑦᑖᖅᓯᒪᕗᒍᑦ ᐃᒻᒪᖃ 

ᐊᒥᓱᓐᖑᕐᓂᐊᕐᒪᑕ 25-ᐳᓴ ᐊᕐᕌᒎᓂᑦ ᐊᕙᑎᐅᔪᓂᑦ 

ᐊᒻᒪᓗᑦᑕᐅᖅ ᑕᐃᒪᓐᓇ 

ᖃᐅᔨᓴᖅᑕᐅᓪᓚᕆᒃᓯᒪᓐᖏᑦᑑᒐᓗᐊᖅ ᑕᒪᓐᓇ  

ᑮᓇᐅᔭᓄᑦ ᐱᔾᔪᑎᒋᔭᐅᔪᖅ ᖃᓄᐃᓕᖓᓂᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᑖᒃᑯᐊ ᐊᓄᓪᓚᒃᓰᕕᓕᕆᔨᒃᑯᑦ ᐃᒪᓐᓇ 

ᐱᓕᕆᐊᖃᖃᑦᑕᕐᒪᑕ ᐊᐅᓪᓛᖅᑎᑦᑎᖃᑦᑕᖅᖢᑎᒃ 

ᐊᓄᓪᓚᒃᓯᐊᓂᒃ ᑕᒪᓐᓇ ᒪᓕᒐᓐᖑᕐᓂᐊᖅᑐᖅ 

ᒐᕙᒪᑐᖃᒃᑯᓐᓄᑦ ᑕᐃᒪᓐᓇ ᐃᒃᐱᒍᓱᒃᑎᑦᑎᓂᐊᖅᐸ 

ᐊᐅᓪᓚᖅᑎᑦᑎᖃᑦᑕᕐᓂᖏᓐᓄᑦ ᑕᒫᓂᒥᐅᓂᑦ 

ᑎᒍᔭᐅᖅᑲᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᐅᓪᓚᖅᑎᑦᑎᖃᑦᑕᕐᓂᖅ ᑖᒃᑯᓂᖓ ᐊᓄᓪᓚᒃᓯᐊᓂ 

ᑕᒪᓐᓇ ᐊᑲᐅᔪᒻᒪᕆᐅᖕᒪᑦ ᓄᓇᕗᒻᒥᐅᑕᐅᔪᓄᑦ 

ᑎᒍᔭᐅᖅᑲᔪᓄᑦ. ᑖᒃᑯᐊ ᐃᖏᕐᕋᐃᓐᓇᕐᓂᐊᕐᒪᑕ 

ᐊᒻᒪᓗᑦᑕᐅᖅ ᐃᖏᕐᕋᐃᓐᓇᕈᒪᓪᓗᑎᒍ ᐱᒐᑦᑎᒍ 

ᑖᓐᓇ ᐱᖁᔭᒃᓴᖅ C-10, ᑖᓐᓇ 

ᐃᒃᐱᒍᓱᑦᑎᑕᐅᔾᔮᓐᖏᑦᑐᖅ ᑖᒃᑯᓂᖓᓕ 

ᐅᖃᐅᓯᖃᕐᒪᑦ ᑖᒃᑯᓂᖓ 

ᐊᓄᓪᓚᒃᓯᕐᔪᐊᖅᑕᐅᖃᑦᑕᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᖏᓕᖓ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ 

ᓄᓇᕗᒻᒥ ᑖᒃᑯᐊ ᐊᓄᓪᓚᒃᓯᐊᕆᔭᐅᔪᑦ 

ᓇᖕᒥᓂᖅᑕᐅᖅ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ 

ᐱᑦᑎᐊᖅᑕᐅᓐᖏᖦᖢᑎᒃ ᖃᓄᖅ ᑕᒪᒃᑯᐊ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᖃᑦᑕᕐᓂᐊᖅᐸᑦ ᐊᒻᒪᓗ ᑲᔪᓯᓂᐊᖅᐹᑦ 

ᓄᓇᕗᒻᒥ ᑖᒃᑯᐊ ᐊᓄᓪᓚᒃᓯᐊᕆᔭᐅᔪᑦ 

ᐊᒥᓱᓐᖑᖅᐸᓪᓕᐊᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᓇᓗᓇᐃᖅᓯᒪᔪᓂᒃ ᓲᕐᓗ ᐊᓄᓪᓚᒃᓰᕕᖕᒥ 

ᐅᓂᒃᑳᕐᕕᒋᔪᓐᓇᕐᓂᐊᖅᑕᕋ ᐊᒥᓱᒻᒪᕆᐅᖃᑦᑕᕐᒪᑕ 

ᑕᒪᒃᑯᐊ ᐱᑦᑎᐊᖅᑕᐅᖃᑦᑕᓐᖏᓐᓂᑯᐃᑦ 

ᐊᓄᓪᓚᒃᓯᐊᕆᔭᐅᔪᑦ ᓄᓇᑦᑎᓐᓂ, 

ᐊᐃᑦᑖᖑᒐᓗᐊᖅᐳᑦ ᑕᐃᒪᐃᑦᑑᖕᒪᑕ. 

 

ᐱᓕᕆᐊᖃᖅᑐᒍᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐱᕋᔭᒃᑕᐅᓯᒪᔪᑦ ᓄᓇᓕᖕᓂ ᓲᕐᓗ 

ᐋᖅᑭᒃᓱᖅᑕᐅᕙᓪᓕᐊᔪᓐᓇᖁᓪᓗᒋᑦ ᑕᐃᒪᓐᓇ 

ᐱᕋᔭᒃᑕᐅᓯᒪᔪᑦ ᑕᐃᒪᓐᓇ ᐃᑲᔪᖅᑕᐅᒍᑎᑖᖃᑦᑕᕐᒪᑕ 

ᑮᓇᐅᔭᓂᓪᓗ ᓲᕐᓗ ᑐᓂᖃᑦᑕᖅᖢᑎᒍᑦ 

ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ ᐱᕋᔭᒃᓯᒪᔪᓂᑦ 

ᐃᖏᕐᕋᔭᖃᑦᑕᖃᑕᐅᖁᓪᓗᒋᑦ 

ᐃᖅᑲᖅᑐᖅᑕᐅᔪᖃᕐᓂᐊᓕᕌᖓᑕ ᑖᒃᑯᐊ 

ᐱᕋᔭᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖓᔪᐊᓐᓂ ᑭᖑᓪᓕᖅᐹᕐᓗ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑭᓇᑐᐃᓐᓇᖅ ᑲᑐᔾᔨᖃᑎᒌᓪᓘᓐᓃᑦ ᖃᓄᑐᐃᓐᓇᖅ 

ᐊᐅᓪᓛᖅᑎᑦᑎᖃᑦᑕᕈᒫᖅᐸᑕ ᐊᓄᓪᓚᒃᓯᐊᕆᔭᐅᔪᓂᑦ 

ᑭᒃᑯᓐᓄᑦ ᐅᖃᕆᐊᖃᕋᔭᖅᐸᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ ᑕᐃᒪᓐᓇ 

ᐃᑲᔪᖃᑕᐅᔪᒪᔪᖅ ᓄᓇᒧᑦ ᐊᐅᓪᓛᕈᔾᔨᖃᑦᑕᕐᓂᕐᒧᑦ 

ᑖᓐᓇ ᑐᑭᒧᐊᒃᑎᑦᑎᔨ ᒥᔅᑕ JP ᕈᐃ 

ᖃᐅᔨᒋᐊᕐᕕᐅᔪᓐᓇᖅᑐᖅ ᑕᐃᒪᓐᓇ 

ᐃᓚᐅᒍᒪᒐᓗᐊᕈᕕᓪᓗ ᐃᓚᐅᒍᒪᒍᕕᑦ ᑕᐃᒪᓐᓇ 

ᐃᑲᔪᕈᓐᓇᖅᑐᖅ ᑖᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᑯᓪᓕᕐᒥ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 584 - 3(3): ᐱᓕᒻᒪᖅᓴᐃᓂᖅ 

ᓄᓇᓕᓐᓂ ᓈᓚᐅᓯᕆᔨᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑐᒍ, ᒪᒥᐊᓇᖅ ᐃᓐᓇᐅᒧᖅᑲᐃ 

ᐳᐃᒍᖅᑲᐅᒐᒪ ᑕᐃᓐᓇ ᕼᐋᒻᓚᓕᕆᔨᒃᑯᑦ, 

ᒐᕙᒪᓕᕆᔨᒃᑯᑦ ᒥᓂᔅᑕ ᑯᓱᒐᖅ ᐊᐱᕆᓂᐊᖅᖢᒍ 

ᐳᐃᒍᖅᑲᐅᓐᓂᕋᒪ ᐊᐱᖅᓱᖅᑐᖓ. ᑕᐃᒃᑯᐊ 

ᓈᓚᐅᑎᓕᕆᔨᐅᓂᐊᖅᑐᑦ local community 

radio announcer-ᖑᓂᐊᖅᑐᑦ ᑭᓯᐊᓂᖃᐃ 

ᐃᓕᓐᓂᐊᖅᓯᒪᓗᓂᐅᓕᕐᓂᐊᖅᑐᖅ, ᑕᒪᓐᓇ 

ᒪᓕᒐᒃᓴᖓ ᐊᑐᕆᐊᖃᕐᒪᓕᕆᓂᐊᖅᑐᖃᐃ? 

ᐊᐱᕆᓵᖅᑕᕋ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ ᑖᒃᓱᒥᖓ ᐊᐱᕆᖕᒪᑦ. 

ᐅᖃᖅᑎᑦᑎᔩ, ᑕᒪᓐᓇ ᐃᓕᓐᓂᐊᕐᓂᐅᓂᐊᖅᑐᖅ 

ᐃᓛᒃ ᑖᒃᑯᓄᖓ ᓈᓚᐅᓯᕆᔨᓄᑦ ᓄᓇᓕᖕᓂ 

ᐱᒋᐊᕐᓂᐊᕐᒪᑦ ᓯᑎᐱᕆᐅᓕᖅᐸᑦ. ᒫᓐᓇ 

ᐱᓕᕆᖃᑎᖃᕐᒪᑕ ᑖᒃᑯᐊ ᒥᓂᔅᑕᐅᕝᕕᒋᔭᒃᑲ ᐊᒻᒪᓗ 

ᐃᓕᓐᓂᐊᕈᑎᒃᓴᓕᐅᖅᑐᐃᑦ ᑖᒃᑯᓄᖓ ᓄᓇᓕᖕᓄᑦ 

ᓯᐱᓯ-ᑯᓐᓂᓪᓗ ᐊᓯᖏᓐᓂᓪᓗ ᐱᓕᕆᖃᑎᖃᕐᒪᑕ 

ᖃᓄᖅ ᑕᒪᓐᓇ ᓈᓚᐅᑎᒃᑰᖅᑎᐅᓂᖅ 

ᐱᔭᕆᐊᑐᑎᒋᖕᒪᖔᖅ ᖃᓄᕐᓗ 

ᓂᓪᓕᖅᑕᐃᓕᔭᕆᐊᖃᓲᖑᖕᒪᖔᑕ ᓱᓇᓂᒃ 

ᑕᒪᒃᑯᓂᖓᓗᒃᑖᖅ ᑕᒪᓐᓇ ᐃᓕᓐᓂᐊᕐᓂᖅ 

ᐊᖏᔪᐊᓘᓂᐊᕐᒪᑦ, ᓈᓚᐅᑎᒃᑰᕐᓂᖅ  

ᐱᑐᐃᓐᓇᐅᔪᓐᓃᖅᐸᓪᓕᐊᓕᕐᒪᑦ. ᑖᒃᑯᐊ 

ᓈᓚᐅᑎᒃᑰᖅᑏᑦ ᑭᑐᓂᒃ ᐱᓕᕆᓂᐊᕐᒪᖔᑕ 

ᓱᓇᓂᒡᓗ ᐃᓕᓐᓂᐊᖅᓯᒪᔪᓂᒃ ᕿᓂᕐᒪᖔᑕ ᓱᓕ 

ᑎᒍᒥᐊᖅᑕᐅᖕᒪᑦ ᑖᒃᑯᓄᖓ ᕼᐋᒻᓚᒃᑯᓐᓄᑦ. 

 

ᕼᐋᒻᓚᒃᑯᑦ ᓈᓚᐅᑎᖁᑎᒋᖕᒪᒋᑦ, ᕼᐋᒻᓚᒃᑯᑦ 

ᐱᓕᕆᔨᖁᑎᒋᖕᒪᒋᑦ, ᕼᐋᒻᓚᒃᑯᑦ ᐃᓱᒪᓕᐅᖃᑦᑕᕐᒪᑕ 

ᑭᓱᓂᑦ ᐱᓕᕆᔨᖃᕐᓂᐊᕐᒪᖔᑕ. ᑕᐃᒃᑯᐊᓕ 

ᐊᔾᔨᒌᓐᖏᑦᑐᑦ ᕼᐋᒻᓚᐃᑦ ᓇᖕᒥᓂᖅ ᐃᒪᓐᓇᐃᑦᑐᒥᑦ 

ᑕᕝᕙ ᓈᓚᐅᑎᒃᑰᖅᑎᒃᓴᒥᑦ 

ᕿᓂᖅᑐᒎᕆᐊᖃᓲᖑᖕᒪᑕ ᐊᔾᔨᒌᓐᖏᑦᑐᓂᒃ 

ᒪᓕᖕᓂᐊᖅᑐᒃᓴᐅᖕᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᐱᓪᓚᕆᐅᓂᐊᖅᑰᕐᒪᑦ ᑕᐃᒃᑯᐊ 

ᒪᓕᒃᑕᐅᔭᕆᐊᖃᓲᑦ, ᐅᖃᖅᑎᑦᑎᔩᑦ CRTC ᐊᑖᓂ 

ᑕᒪᒃᑯᐊ ᒪᓕᒐᐃᑦ ᐅᖃᓪᓚᖕᓂᕈᒪ ᓈᓚᐅᑎᒃᑯᑦ 

ᑕᒪᒃᑯᐊᖑᓲᖑᖕᒪᑕ. ᑕᐃᒃᑯᓇᓐᖔᕐᓂᐊᖅᑐᒃᓴᐅᖕᒪᑦ 

ᐃᓕᓐᓂᐊᖅᓯᒪᔭᕆᐊᖃᓪᓚᑦᑖᕐᓗᑎᒃ 

ᑭᓯᐊᓂᐅᓂᐊᓕᖅᑐᖃᐃ ᓈᓚᐅᑎᒃᑰᖅᑎᐅᔪᒪᒍᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓂᑦ, ᒥᔅᑕ ᑯᓱᒐᖅ  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᕼᐋᒻᓚᑦ ᐱᓕᕆᔨᒋᓂᐊᕐᒪᒋᑦ, 

ᐃᒻᒥᓂᒃ ᐃᓱᒪᓕᐅᓂᐊᕐᒥᔪᑦ ᑭᓇᒥᑦ 

ᓈᓚᐅᑎᒃᑰᖅᑎᖃᕈᒪᖕᒪᖔᕐᒥ. ᐃᓕᓐᓂᐊᖅᓯᒪᔪᒥᒃ 

ᐱᔭᐅᒍᑎᒃ ᐅᕝᕙᓘᓐᓃᑦ 

ᓈᓚᐅᓯᕆᓚᐅᖅᓯᒪᖏᑦᑐᒥᑦ. 

 

ᑖᒃᑯᐊ ᕼᐋᒻᓚᒃᑯᑦ ᐱᓕᕆᔨᒥᖕᓂᒃ 

ᓴᓇᔨᑖᕋᓱᓲᖑᖕᒪᑕ ᐊᐅᓚᖏᓐᓇᑦᑎᒍᑦ. ᐆᒥᖓ 

ᓈᓚᐅᑎᒃᑰᖅᑎᑖᕆᐊᖃᖅᑐᑏᖅᑎᐅᖏᓐᓇᑦᑕ  

ᕼᐋᒻᓚᒃᑯᑦ ᓇᖕᒥᓂᖅ ᓈᓚᐅᑎᒃᑰᖅᑎᒥ ᕿᓂᓕᕈᑎᒃ 

ᐃᓱᒪᖅᓱᕐᓂᐊᕐᒥᔪᑦ ᐃᓕᓐᓂᐊᖅᓯᒪᔪᒥᑦ ᐱᔪᒪᒍᑎᒃ 

ᐅᕝᕙᓘᓐᓃᑦ ᐃᓕᓐᓂᐊᖅᓯᒪᖏᑦᑐᒥᒃ ᐱᔪᒪᒍᑎᒃ. 

 

ᐱᓕᕆᔨᑖᕆᔭᖏᓪᓕ ᓇᓗᓇᖏᑦᑐᖅ ᐃᓕᓐᓂᐊᕈᑎ 

ᑖᓐᓇ ᐋᖅᑭᐅᒪᓂᐊᓕᕐᒪᑦ ᑕᐅᕗᖓ ᐊᑕᔪᒥᒃ 

ᐊᑐᖅᑕᐅᖃᑦᑕᕐᓂᐊᖅᑐᒃᓴᐅᔪᖅ. ᕼᐋᒻᓚᒃᑯᑦ ᐃᒻᒥᓂᒃ 

ᐃᓱᒪᓕᐅᕐᓂᐊᖅᑐᑦ ᑭᓇᒥᒃ ᐱᓕᕆᔨᑖᕈᒪᖕᒪᖔᕐᒥ 

ᖃᓄᕐᓗ ᐃᓕᓐᓂᐊᖅᓯᒪᑎᒋᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᖏᓕᖓ ᐃᓚᒋᐊᕈᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐅᖃᐅᓯᕆᔪᒪᓐᖏᑕᒃᑲ ᑐᓴᖃᑦᑕᖅᑕᓐᓂᒃ 

ᐱᕙᓪᓕᐊᔪᑎᒍᑦ ᐊᒻᒪᓗ ᑲᑎᒪᕕᐅᑉ ᐃᓗᐊᓂ. 

ᐃᒪᓐᓇ ᐱᓕᕆᐊᒃᓴᑦᑎᓐᓂᒃ ᑲᒪᖏᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑭᓯᐊᓂ ᑐᓴᓚᐅᕋᒪ 

ᐅᖃᓕᒫᖅᓱᖓ ᑕᒪᓐᓇᒎᖅ 

ᒪᓕᑦᑕᐅᔭᕆᐊᖃᓂᐊᕐᒪᑦ. ᕿᑭᖅᑖᓗᖕᒥᐅᑦ ᒪᐃᔭᖏᑦ 

ᐃᒃᑯᐊ ᑕᒪᑐᒥᖓ ᐱᒋᐊᖅᑰᓚᐅᕐᒪᑕ. 

 

ᖁᔭᓐᓇᒦᖅᖢᒋᑦ ᐊᒃᓱᐊᓗᒃ. ᑕᒪᓐᓇᒎᖅ ᑭᓯᐊᓂ 

ᐃᓕᓐᓂᐊᖅᓯᒪᔪᒥᒃ 

ᐱᔭᕆᐊᖃᓪᓚᑦᑖᕐᓂᐊᖅᓯᒪᓚᐅᕐᒪᑦ, ᑖᓐᓇᖃᐃ 

ᓱᓕᔪᕐᓗᑭᐊᖅ ᓱᓕᖏᑦᑑᒐᓗᐊᕐᓗᑭᐊᖅ 

ᐱᓪᓚᑦᑖᖑᓇᓱᒋᓕᓚᐅᕋᓗᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ. ᒥᓂᔅᑕ 

ᑯᓱᐸᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᐃᓕᓐᓂᐊᕐᓂᐅᓂᐊᖅᑐᖅ 

ᐱᓪᓚᑦᑖᖑᔪᖅ. CRTC-ᑯᓐᓄᑦ ᖁᕕᐊᓱᖏᑦᑐᓂᑦ. 

ᖁᕕᐊᓱᖏᒃᑯᕕᑦ ᓈᓚᐅᑎᒃᑰᕈᑕᐅᔪᓂᑦ  

ᑐᓴᒐᒃᓴᒃᑰᕈᑕᐅᔪᓂᑦ CRTC-ᑯᑦ ᕿᓂᕐᕕᐊᓲᖑᖕᒪᑕ. 

ᐊᒥᓱᓐᖑᖅᐸᓪᓕᐊᖏᓐᓇᕐᒪᑕᒎᖅ ᑕᒪᒃᑯᐊ 

ᓈᓚᐅᑎᒧᑦ ᖁᕕᐊᓱᖏᔾᔪᑕᐅᖃᑦᑕᖅᑐᑦ. 

 

ᐅᖃᐅᓰᑦ ᑕᒪᓐᓇ ᒪᓕᒃᖢᒍ MTO-ᑯᑦ ᕼᐋᒻᓚᒃᑯᓐᓄᑦ 

ᐃᓕᓐᓂᐊᕈᑎᒃᓴᓕᐅᖅᑏᑦ ᐱᓕᕆᖃᑎᖃᓕᓚᐅᕐᒪᑕ 

ᐱᖅᑯᓯᓕᕆᔨᒃᑯᓐᓂᒃ ᐅᕙᑉᑎᓐᓂ CRTC-ᑯᓐᓂ, 

CBC-ᑯᓂᓪᓗ, ᕼᐋᒻᓚᒃᑯᓂᓪᓗ. ᖃᓄᖅ ᑕᒪᓐᓇ 

ᐃᓕᓐᓂᐊᖅᑎᑕᐅᔪᓐᓇᕐᓂᖅ ᕼᐋᒻᓚᒃᓄᑦ 

ᓈᓚᐅᑎᒃᑰᖅᑎᐅᔪᓄᑦ ᐋᖅᑭᒍᓐᓇᕐᒪᖔᑦ. ᑕᒪᓐᓇ 

ᑕᐃᒪ ᐱᒋᐊᕐᓂᐊᖅᑐᖅ ᓯᑎᐱᕆᒥ 

ᐃᓕᓐᓂᐊᖅᑎᑦᓯᖃᑦᑕᕐᓂᖅ ᐃᓕᓐᓂᐊᑎᑦᓯᓂᕐᓗ 

ᓈᓚᐅᓯᕆᔨᐅᔪᓄᑦ. ᑭᓯᐊᓂ ᑖᒃᑯᐊ ᕼᐋᒻᓚᒃᑯᑦ ᓱᓕ 

ᐊᐅᓚᑦᑎᖕᒪᑕ. 

 

(ᑐᓵᔨᑎᒍᑦ) ᑭᓇᒃᑯᓐᓂ ᑕᐃᒪᓐᓇ 

ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ 

ᐅᖃᓪᓚᒃᑎᐅᖃᑦᑕᕐᓂᐊᕐᒪᖔᑕ ᕼᐋᒻᓚᒃᑯᓐᓄᑦ 

ᑲᒪᒋᔭᐅᖕᒪᑦ ᑕᐃᒪᓐᖓᑦ 

ᐱᓕᕆᐊᕆᔭᐅᖏᓐᓇᕐᓂᐊᖅᑐᖅ ᕼᐋᒻᓚᒃᑯᓐᓄᑦ. 

ᐃᓱᒪᓕᐅᖃᑦᑕᕐᓂᐊᖅᑐᑦ ᖃᓄᖅ 

ᐱᓕᕆᔨᑖᕐᓂᐊᕐᒪᖔᕐᒥᓂᒃ. ᑕᐃᒪᓐᓇ ᓇᓪᓕᐊᖕᓂᒃ 

ᐃᓕᓐᓂᐊᖅᓯᒪᔪᓂᑦ ᐃᓕᓐᓂᐊᖅᓯᒪᖏᑦᑐᓂᓪᓘᓐᓃᑦ 

ᐱᓕᕆᔨᑖᕐᓂᐊᕐᒪᖔᕐᒥ ᑖᒃᑯᐊ ᓄᓇᓕᖕᓄᑦ 

ᐱᓕᕆᐊᕆᔭᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 585 - 3(3): ᒐᕙᒪᒃᑯᑦ 

ᒪᑐᐃᖔᕐᓂᕆᔭᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᓯᕗᓕᖅᑎᒧᑦ ᐊᐱᖅᑯᑎᒋᔭᕋ ᑖᒃᑯᐊ 7-ᓂ  

ᒪᐃᔭᒃᓴᖏᑦ ᑕᒪᑉᑕ ᑐᓐᖓᓇᕐᕕᓐᖑᓂᕋᖅᑕᐅᖕᒪᑦ 

ᐃᒪᓐᓇ ᐱᓕᕆᖃᑎᒌᑦᓯᐊᕐᓂᖅ ᑐᓐᖓᓱᑦᑎᑦᑎᓂᖅ 

ᐃᓚᐅᑎᑦᓯᓂᕐᓗ. ᓯᕗᓕᖅᑎ ᐅᖃᕈᓐᓇᖅᐹ ᓄᓇᕗᑦ 

ᒐᕙᒪᒃᑯᖏᑦ ᑖᑦᓱᒥᖓ ᒪᓕᖕᒪᖔᑕ ᓱᓕ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᓕᕆᓂᕐᒧᑦ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑐᐃᔪᑦ 

ᓱᓕᔪᖅᓴᑦᑎᐊᖅᖢᑎᒡᓗ ᑖᑯᓂᖓ ᑕᒪᕐᒥᒃ ᒪᓕᒐᖅ 

ᐊᑐᐊᒐᕆᔭᒥᖕᓂᒃ. (ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ 

ᐊᖏᖃᑎᖃᖅᑐᑦ ᑖᒃᑯᓂᖓᓗᒃᑖᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓚᖏᑦ ᓄᓇᓕᖕᓂᒥᐅᑕᐅᔪᑦ ᑭᒡᒐᖅᑐᐃᖃᑦᑕᕐᒪᑕ 

ᒪᓕᒐᓕᐅᖅᑎᒋᔭᒥᖕᓄᑦ ᒥᓂᔅᑕᐅᔪᓄᑦ ᐃᓚᖏᓪᓗ 

ᒪᓕᒐᓕᐅᖅᑎᑐᐃᓐᓇᕐᓄᑦ ᑭᒡᒐᖅᑐᖅᑕᐅᓪᓗᑎ 

ᒥᓂᔅᑕᐅᖏᑦᑐᓂᒃ. ᑕᐃᒪᓐᓇ ᓄᓇᓕᖕᓂ 

ᑭᒡᒐᖅᑐᖅᑕᐅᒃᐸᑦ ᒪᓕᒐᓕᐅᕐᕕᐅᑉ ᐃᓗᐊᓂ 

ᒪᓕᒐᓕᐅᖅᑎᑐᐃᓐᓇᕐᒧᑦ, ᒪᓕᒐᓕᐅᖅᑎᒧᑦ 

ᒥᓂᔅᑕᐅᔪᒧᑦ, ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᖃᑦᑕᕋᔭᖅᐸᑦ ᑖᒃᑯᓂᖓ 

ᒪᓕᒐᓕᐅᖅᑎᐅᔪᓂᑦ ᒥᓂᔅᑕᓴᐅᔪᓂᑦ? ᐄᓘᕝᕙ 

ᐋᒡᒐᓘᕝᕙ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ, 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊ ᒥᓂᔅᑕᐅᔪᑦ ᓂᕈᐊᖅᑕᐅᓯᒪᔪᑦ  

ᑭᒡᒐᖅᑐᐃᖃᑦᑕᕐᒥᖕᒪᑕ ᓄᓇᒥᖕᓂᑦ 

ᒥᓂᔅᑕᐅᒐᓗᐊᖅᖢᑎᒃ ᐅᖃᖃᑎᖃᖃᑦᑕᖅᑐᑦ 

ᒥᓂᔅᑕᐅᖃᑎᒥᖕᓂᒃ ᑕᒪᒃᑯᓂᖓ ᐃᓱᒫᓗᒋᔭᐅᔪᓂᑦ 

ᑭᒡᒐᖅᑐᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑐᖏᓕᖓ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᐳᖓ ᑕᐃᒪᓐᓇ ᐅᖃᕐᒪᑦ. ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ 

ᑐᓴᐅᒪᑎᑦᑎᑦᑎᐊᖃᑦᑕᕐᓂᖏᓐᓄᑦ 

ᑐᑭᓯᐅᒪᑦᑎᐊᕐᓂᖏᓐᓄᑦ 19 ᑖᒃᑯᐊ ᒪᓕᒐᓕᐅᖅᑏᑦ 

ᖃᓄᐃᓕᐅᖃᑦᑕᕐᓂᖏᓐᓄᑦ. 

 

ᑕᐃᒪᓐᓇᐃᑦᑑᑎᓪᓗᒍ ᓯᕗᓕᖅᑎ ᐅᖃᕈᓐᓇᖅᐹ 

ᑖᒃᑯᐊ ᓂᕈᐊᖅᑎᒃᑲ ᐃᖅᑲᓇᐃᔭᖅᑎᒋᔭᐅᔪᑦ 

ᒐᕙᒪᒃᑯᓐᓂᑦ ᑐᓴᖅᑎᑕᐅᓚᐅᕐᒪᑕ ᐊᖓᔪᖅᑳᖃᕐᕕᒻᒥ 

ᐃᖃᓗᓐᓂ ᐅᖃᓪᓚᖃᑎᖃᖃᑦᑕᔾᔮᒍᓐᓃᕐᒪᑕᒎᖅ 

ᒪᓕᒐᓕᐅᖅᑎᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᐅᓚᑦᑎᔨ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᓯᕗᓕᖅᑎᖓᑦ, ᒥᔅ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓄᓇᕗᑦ ᒐᕙᒪᖓᑦ ᑕᐃᒪᓐᖓᑦ 

ᐅᒃᐱᕈᓱᐃᓐᓇᕐᒪᑦ ᒪᑐᐃᖓᑦᑎᐊᕆᐊᖃᖅᑐᒍᑦ, 

ᐅᒃᐱᕆᔭᐅᔭᕆᐊᖃᖅᖢᑕᓗ ᑕᒪᓐᓇᓗ 

ᑐᓴᐅᒪᖃᑦᑕᐅᑎᓂᖅ ᐱᒻᒪᕆᐅᑎᖦᖢᑎᒍᑦ. ᑕᐃᒃᑯᐊ 

ᐃᖅᑲᖅᑐᖅᑕᖏᑦ ᖃᐅᔨᒪᖏᓐᓇᒃᑭᑦ 

ᓇᓗᓇᐃᕈᒪᓐᓂᕈᓂᒋᑦ ᓇᓪᓕᐊᑦ 

ᐱᓕᕆᕝᕕᖕᒧᓪᓘᓐᓃᑦ ᖃᐅᔨᒋᐊᒃᑲᓐᓂᕐᓗᒋᑦ ᑭᓯᐊᓂ 

ᑲᒪᒋᔭᐅᑦᑎᐊᕈᓐᓇᕐᒪᑕ ᑕᐃᒪᐃᑦᑐᓐᖏᓐᓇᑦᑕ, ᐃᓛᒃ 

ᑐᓴᐅᒪᖃᑦᑕᐅᑎᑦᑎᐊᕐᓂᕐᒥᑦ ᒪᑐᐃᖓᓂᕐᒥᒡᓗ 

ᐱᓕᕆᐊᖃᕋᓱᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᓴᖅᑎᒍᒪᔭᕋ ᒥᓂᔅᑕ ᑖᓐᓇ ᑐᓴᖅᑕᐅᑦᑎᐊᕐᓂᐊᕐᒪᑦ 

ᓄᓇᕗᑦ ᒐᕙᒪᒃᑯᖏᑦ ᐃᓱᒫᓗᒍᑎᖃᖅᑐᑦ 

ᓂᕈᐊᖅᑕᕕᓂᕐᒥᓂᒃ 

ᐊᑲᐅᓐᖏᓕᐅᕈᑎᒃᓴᐅᔾᔮᓐᖏᒻᒪᑕ ᑕᐃᒪᓐᓇ 

ᐅᖃᕈᒪᒍᑎᒃ ᒪᓕᒐᓕᐅᖅᑎᒥᓄᑦ ᑕᐃᒪᓐᓇ 

ᐱᓂᐊᕐᓂᕋᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔨ ᒐᕙᒪᐅᖃᑎᒌᓕᕆᔨᒃᑯᓐᓄᑦ, 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓐᖓᓕᒫᖅ ᐅᒃᐱᕆᔭᕋ 

ᑭᒃᑯᑐᐃᓐᓇᐃᑦ ᐃᖅᑲᓇᐃᔭᖅᑎᐅᒐᓗᐊᕈᑎᒃ ᓄᓇᕗᑦ 

ᒐᕙᒪᒃᑯᓐᓄᑦ ᐊᐱᖅᓱᕈᓐᓇᖅᑐᑦ 

ᐊᑲᐅᒋᓐᖏᑕᒥᓂᒡᓗ ᐅᖃᓪᓚᒍᓐᓇᖅᑐᑦ, 

ᓇᓗᓇᐃᕆᔪᓐᓇᖅᑐᑦ ᐅᖃᐅᓯᕆᔪᒪᔭᒥᖕᓂᒃ ᑕᐅᓐᓇ 

ᐅᒃᐱᕆᓪᓚᕆᒃᑕᕋ ᑕᐃᒫᓪᓗ ᓄᓇᕗᑦ ᒐᕙᒪᒃᑯᖏᑦ 

ᑕᐃᒪᐃᑦᑕᕆᐊᖃᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᖃᐅᔨᒪᓂᐊᖅᐳᓯ ᑖᓐᓇ ᐊᐱᖅᓱᕐᓇᖅ 

ᐃᓱᓕᒻᒪᑦ. ᑖᓐᓇ ᓯᕿᕐᖑᔭᖅ ᑕᐃᒪ 

ᐱᒋᐊᒃᑲᓐᓂᓕᕐᒥᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᒪᓕᒐᓕᕆᓂᕐᒧᑦ. ᒥᓂᔅᑕ 

ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ 

 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 25 - 3(3) 

ᐊᒻᒪᓗ 27 - 3(3). 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 027 - 

3(3): ᑎᒍᔭᐅᒪᕖᑦ, ᐱᕋᔭᒃᑲᓐᓂᖃᑦᑕᕐᓂᐅᔪᑦ 

ᐊᒻᒪ ᐋᖅᑭᒋᐊᕈᑎᐅᓇᓱᒃᑐᓪᓗ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒃᓴᖃᕋᒪ 

ᑎᑎᕋᖅᓯᒪᔪᒥᒃ 27-3(3) ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎᒧᑦ. ᕕᕝᕗᐊᕆ 27-ᖑᑎᓪᓗᒍ 

ᐊᐱᖅᑯᑎᒋᓚᐅᖅᑕᖓᑕ ᑖᒃᑯᐊ 

ᐅᑎᖅᑕᖅᑎᑕᐅᖃᑦᑕᕐᓂᖏᑦ ᐊᓄᓪᓚᒃᓰᕝᕕᖕᒧᑦ. 

 

ᑖᒃᑯᐊ ᓇᓗᓇᐃᔭᖅᓯᒪᔪᒻᒪᕆᐅᖕᒪᑕ ᑎᑎᕋᖅᑎᒧᑦ 

ᑐᓂᓂᐊᖅᐸᕋ, ᑖᒃᑯᐊ ᑲᑎᒪᔾᔪᑎᒃᓴᑦᑎᓐᓄᑦ 

ᑐᓂᐅᖅᑲᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

8, ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 025 - 

3(3): ᑎᒃᑯᐊᖅᓯᓃᑦ ᐃᓚᖓ 18-ᒥ 

ᒐᕙᒪᒃᑯᓐᓂ ᐱᔨᑦᑎᕋᖅᑎᓄᑦ ᒪᓕᒐᐅᑉ ᐊᑖᓂ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐅᑎᖅᑐᖅ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᖅ ᕕᕝᕗᐊᕆ 26, 2013-

ᖑᑎᓪᓗᒍ ᓈᓴᐅᑎᓕᒃ 025-3(3) 

ᐊᐱᖅᑯᑕᐅᓚᐅᖅᑐᖅ ᔫ ᐃᓄᒃᒧᑦ, 

ᒪᓕᒐᓕᐅᖅᑎᐅᔪᖅ ᑐᓄᓂᕐᒧᑦ. ᑖᓐᓇ 

ᐊᐱᖅᑯᑕᐅᓚᐅᖅᑐᖅ ᑎᓕᔭᐅᖃᑦᑕᖅᑐᐃᑦ 

ᐃᖅᑲᓇᐃᔮᒧᑦ ᐃᓚᖓ 18 ᐱᔾᔪᑎᒋᓪᓗᒍ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ 

ᓄᖑᓐᓂᖃᖅᑐᒥᑦ.  

 

ᐅᖃᖅᑎᑦᑎᔩ, ᑖᓐᓇ ᑕᑭᔪᒻᒪᕆᐅᒻᒪᑦ ᐊᒻᒪᓗ 

ᑎᑎᕋᖅᓯᒪᔭᖏᑦ ᐅᓄᖅᑑᓪᓗᑎᑦ ᐊᐱᕆᕗᖓ 

ᑕᕝᕙᓂ ᐅᖃᓕᒫᖅᑕᒥᓂᐅᔪᓐᓇᕐᓂᕋᕐᓗᒍ. 

ᑐᓂᐅᖅᑲᕐᓂᐊᖅᐸᕗᓪᓗ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑐᒃᓯᕋᐅᑎᑦ  

ᐊᑎᓕᐅᖅᑕᐅᓯᒪᔪᑦ. 11. ᑭᐅᔾᔪᑏᑦ ᑐᒃᓯᕋᐅᑎᓄᑦ 

ᐊᑎᓕᐅᖅᑕᐅᓯᒪᔪᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᐃᑦ 

ᐱᔾᔪᑎᒋᓪᓗᒋᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 027 - 3(3): ᒪᓕᒐᒃᓴᖅ 

53, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᓂᒃᑳᕈᒪᔪᖓ ᒪᓕᒐᒃᓴᖅ 53 ᑖᓐᓇ 

ᐋᓐᓂᐊᖅᑐᓕᕆᔭᐅᓂᕐᒧᑦ ᕿᒥᕐᕈᔭᐅᓚᐅᕐᒪᑦ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᒪᓕᒐᒃᓴᖅ 

ᑲᑎᒪᒍᑕᐅᒍᓐᓇᖅᓯᖕᒪᑦ ᑲᑎᒪᑐᐃᓐᓇᖅᑎᓪᓗᑕ. 

ᐊᖏᖅᑕᐅᒍᒪᒐᓗᐊᖅᑐᖓ 68 (6) ᑖᓐᓇ 

ᐊᑐᓐᖏᓚᐅᐱᓪᓚᒡᓗᒍ ᒪᓕᒐᒃᓴᖅ 53, ᑖᓐᓇ 

ᑲᑎᒪᑐᐃᓐᓇᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓂᖏᐅᖓᓐ. ᑕᐃᒪ ᐊᖏᖅᑕᐅᔪᒪᖕᒪᑦ 68 (6) 

ᑖᓐᓇ ᒪᓕᒐᒃᓴᖅ 53 ᑲᑎᒪᒍᑕᐅᑲᐅᑎᒋᔪᓐᓇᖁᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ. ᐋᒡᒑᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ, ᑕᐃᒪ 53 

ᑲᑎᒪᑐᐃᓐᓇᕈᑕᐅᓂᐊᓕᖅᐳᖅ. 

 

12. ᐅᓂᒃᑳᖏᑦ ᑲᑎᒪᔨᕋᓛᑦ ᐊᓯᖏᓐᓂᓪᓗ. ᒥᔅᑕ 

ᓂᖏᐅᖓᓐ. 

 

*ᐅᐃᒍᓯᒪᔪᒦᑦᑐᖅ ᑲᑎᒪᔨᕋᓛᓄᑦ ᐅᓂᒃᑳᖅ 29 - 

3(3) ᐊᓪᓚᑕᐅᓯᒪᔪᖅ ᑎᑎᕋᖅᑎᒧᑦ. 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 028 - 3(3): ᒪᓕᒐᒃᓴᖅ 

55, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᓂᒃᑳᕈᒪᔪᖓ ᒪᓕᒐᒃᓴᖅ 55 

ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᐃᓕᓐᓂᐊᕆᐊᕈᒪᔪᑦ 

ᕿᒥᕈᓚᐅᕋᑦᑎᒍ ᑲᑎᒪᔨᕋᓛᖑᖏᓪᓗᑕ 

ᐊᒻᒪᓗᑦᑕᐅᖅ ᑲᑎᒪᑐᐃᓐᓇᕈᑕᐅᒍᓐᓇᖅᓯᖕᒪᑦ. 

 

ᐊᖏᖅᑕᐅᒍᒪᓪᓗᖓ ᒪᓕᒐᒃᓴᖅ 58. 68 (6) ᑖᓐᓇ 

ᐊᑐᖏᓚᐅᐱᓪᓚᒡᓗᒍ ᒪᓕᒐᒃᓴᖅ 55, ᑖᓐᓇ 

ᑲᑎᒪᑐᐃᓐᓇᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓂᖏᐅᖓᓐ. ᑕᐃᒪ ᐊᖏᖅᑕᐅᔪᒪᖕᒪᑦ 68 (6) 

ᒪᓕᒐᒃᓴᖅ 55 ᑲᑎᒪᒍᑕᐅᑲᐅᑎᒋᔪᓐᓇᖁᓪᓗᒍ 

ᑲᑎᒪᑐᐃᓐᓇᖅᑎᓪᓗᑕ. ᐋᒡᒑᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ, ᑕᐃᒪ 55 

ᑲᑎᒪᑐᐃᓐᓇᕈᑕᐅᓂᐊᓕᖅᐳᖅ. 

 

12. ᐅᓂᒃᑳᖏᑦ ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᒻᒪᓗ 

ᐊᓯᖏᓐᓂᓪᓗ. ᒥᔅᑕ ᓂᖏᐅᖓᓐ. ᒥᔅᑕ ᐃᐊᓕᐊᑦ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 029 - 3(3): 

ᐊᑐᓕᖁᔭᐅᔪᐃᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᒪᓕᒐᑦ ᐋᖅᑭᒋᐊᖅᑕᐅᔪᒪᓂᖏᓐᓄᑦ 

ᐊᑐᓕᖁᔭᑦ ᐊᒻᒪ ᐊᓯᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓗᒥ ᐅᓂᒃᑳᕈᓐᓇᖅᑐᖓ ᑐᖏᓕᖓᓂᑦ 

ᐅᓂᒃᑳᖏᑦ ᑲᑎᒪᔨᕋᓛᑦᑕ. 

 

ᒪᓕᒐᒃᓴᐃᑦ ᐱᔾᔪᑎᒋᓪᓗᒋᑦ ᑲᑎᒪᓂᕆᖃᑦᑕᖅᑕᑦᑕ 

ᓴᖅᑭᑎᑕᐅᓚᐅᖅᖢᑎᑦ ᑲᑎᒪᕕᐅᑉ ᐃᓗᐊᓄᑦ 

ᐅᑦᑐᐱᕆ 27, 2010-ᖑᓚᐅᖅᑐᒥ. 

ᐊᑐᓕᖁᔨᒍᑕᐅᔪᑦ ᑖᒃᑯᐊ  

ᐋᖅᑭᒋᐊᖅᑕᐅᖁᔭᐅᓚᐅᕐᒪᑕ ᐊᑐᐊᒐᑦᑎᓐᓄᑦ 

ᒪᓕᒐᓕᐅᖅᑎᒃᑯᓐᓂ ᐊᖏᕈᑕᐅᓂᐊᓚᐅᖅᑐᖅ 

ᑲᑎᒪᔨᓄᑦ ᓯᕗᓪᓕᖅᐹᒥ ᑲᑎᒪᑎᓪᓗᑕ 2011 

ᑲᑎᒪᕐᔪᐊᖅᑎᓪᓗᑕ. 

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᖓ 

ᑲᑎᒪᔨᕋᓛᖑᖃᑎᓐᓄᑦ ᑕᐃᒪᓐᓇ 

ᐱᓕᕆᖃᑎᒌᑦᑎᐊᓚᐅᕋᑦᑕ. ᐱᖁᔨᕗᖔᕈᑏᑦ 

ᐅᓂᒃᑳᓪᓗ ᐊᖏᕈᑎᒋᔭᐅᓚᐅᖅᐳᑦ ᑲᑎᒪᔨᕋᓛᓄᑦ 

ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᒪᓕᒐᓕᐅᖅᑎᒃᑯᑦ 

ᑲᑎᒪᔨᓕᒫᖏᓐᓄᑦ. 

 

ᑕᐃᒪᓐᓇ ᐃᑲᔪᕈᓐᓇᖁᓪᓗᒋᑦ ᑭᒃᑯᑐᐃᓐᓇᐃᓪᓗ. 

ᑕᐃᒪ ᑐᓴᖅᑎᑦᑎᒍᒪᔪᖓ ᑲᑎᒪᔨᕋᓛᑦ 

ᐋᖅᑭᒋᐊᖁᓚᐅᖅᑕᖏᓐᓂᒃ ᐊᑐᐊᒐᖏᓐᓄᑦ 

ᓄᓇᕗᒻᒥ. ᖃᐅᔨᒪᕗᖓᑦᑕᐅᖅ ᑕᐃᒪ ᑕᒪᕐᒥᒃ 

ᑲᑎᒪᔨᖏᑦ ᑲᑎᒪᒍᑕᐅᑦᓯᐊᕐᓂᐊᕐᒪᑕ. 

 

ᑲᑎᒪᔨᕋᓛᑦ ᓯᕗᓪᓕᖅᐹᑦ ᐊᑐᓕᖁᔭᖏᑦ. ᑭᐅᔾᔪᑏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐊᑐᓕᖁᔭᖏᓐᓄᑦ ᒫᓐᓇ ᓈᓴᐅᑎᓕᒃ 91 (5) 

ᒪᓕᒐᓕᐅᕐᕕᐅᑉ ᒪᓕᒐᖏᑦ ᓄᓇᕗᒻᒥ ᐅᖃᖅᓯᒪᔪᑦ 

ᑲᑎᒪᔨᕋᓛᑦ ᑐᒃᓯᕋᑐᐊᖅᐸᑦ ᐃᓕᐅᒃᑲᓂᑦ ᑭᐅᔾᔪᑎᒥᑦ 

ᓴᖅᑭᑦᑎᓂᐊᖅᐳᑦ 120 ᐅᓪᓗᑦ 

ᐊᓂᒍᓚᐅᖏᓐᓂᖏᓐᓂᒃ ᒪᓕᒡᓗᒍ ᓈᓴᐅᑎᓕᒃ 91 

(1) ᐊᒻᒪᓗ 91 (2). ᑕᐃᒪᐃᒃᑲᓗᐊᖅᑎᓪᓗᒍ 

ᒪᓕᒐᐃᑦ ᒫᓐᓇ ᓂᓪᓕᐅᑎᖃᖏᑦᑐᖅ ᒐᕙᒪᒃᑯᑦ 

ᑭᐅᔾᔪᑎᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ. 

 

ᖃᓄᖅ ᐅᖓᕙᕆᐊᖅᑕᐅᖃᑦᑕᕐᒪᖔᑦ 

ᐱᔪᓐᓇᕐᓂᖃᖏᒻᒪᑕ ᒐᕙᒪᒃᑯᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᕙᕆᐊᖁᔨᑎᓪᓗᒋᑦ ᐊᒻᒪᓗ ᐱᔪᓐᓇᕐᓂᖃᕋᑎᒃ 

ᐊᖏᖅᓯᒋᐊᔅᓴᖅ ᐋᒃᑳᖅᓯᒋᐊᔅᓴᕐᓗ ᒪᓕᒐᓕᐅᖅᑏᑦ. 

 

ᑕᐃᒪᐃᓐᓂᖓᓄᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ 

ᐅᖃᐅᓯᒃᑯᑦ ᐊᐱᖅᑯᑏᑦ, ᑎᑎᖅᑲᑎᒍᑦ ᐊᐱᖅᑯᑏᑦ, 

ᑭᐅᔾᔪᑎᖏᑦ ᐊᒻᒪᓗ ᑎᑎᖅᑲᑎᒍᑦ ᑐᒃᓯᕋᐅᑏᑦ 

ᑭᐅᔾᔪᑎᖏᑦ ᑕᐃᒪᐃᓕᖓᑐᐃᓐᓇᕐᒥᔪᑦ. ᒪᓕᒡᓗᒋᑦ 

ᑕᒪᒃᑯᐊ ᐅᖓᕙᕆᐊᕈᑏᑦ 91 

ᐋᖅᑭᒋᐊᖅᑕᐅᖁᓪᓗᒍ ᒐᕙᒪᒃᑯᑦ ᒪᕐᕈᐊᖅᑎᕐᓗᑎ 

ᑭᐅᔾᔪᑎᖏᑦ ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ 

ᑲᑎᒪᔨᕋᓛᑦ ᐅᓂᒃᑳᖏᓐᓄᑦ. ᐊᑐᓂ ᑭᐅᔾᔪᑏᑦ 

ᓇᓗᓇᐃᖅᓯᔭᕆᐊᖃᖅᑐᑦ ᑭᓱᓂᑦ ᐱᔾᔪᑎᖃᖅᖢᑎᒃ 

ᑭᖑᕙᖅᖢᑎᒃ ᓴᖅᑭᑦᑎᓂᐊᕐᒪᖔᕐᒥᒃ ᑭᐅᔾᔪᑎᓂᒃ. 

ᑲᑎᒪᔨᕋᓛᑦ ᐅᓂᒃᑳᖏᓐᓄᑦ ᐊᒻᒪᓗ 

ᐅᓪᓗᓕᖅᑕᐅᓪᓗᓂ ᑭᐅᕝᕕᒃᓴᖓ. ᑖᓐᓇ 

ᑕᐃᒪᐃᓕᖓᔭᕆᐊᓕᒃ 30 ᐅᓪᓗᓄᑦ 

ᓴᖅᑭᑦᑎᓚᐅᖅᑎᓪᓗᒋᑦ ᑲᑎᒪᔨᕋᓛᑦ ᐅᓂᒃᑳᒥᖕᓂᑦ.  

 

ᑐᒡᓕᐊ ᐊᑐᓕᖁᔭᖅ ᐱᔾᔪᑎᓕᒃ ᐅᖃᐅᓯᒃᑯᑦ 

ᐊᐱᖅᑯᑎᓂᒃ. ᐃᖅᑲᐅᒪᕗᒍᑦ ᒪᓕᒐᒃᓴᖅ 22, 

ᐱᖁᔭᕐᔪᐊᖅ ᓄᓇᕗᒻᒥ ᓂᕈᐊᕐᕖᑦ 

ᐊᖏᖅᑕᐅᓚᐅᖅᓯᒪᖕᒪᑦ 2001-ᒥ ᐊᒻᒪᓗ 

ᑕᐃᒪᐃᑦᑑᓂᖓᓂ 22-ᖑᕐᓂᐊᖅᑐᑦ ᑎᓴᒪᖏᑦ 

ᒪᓕᒐᓕᐅᖅᑏᑦ ᐊᒻᒪᓗ ᐱᒋᐊᓛᖅᑐᑎᒃ ᓄᕕᐱᕆ 

2013-ᒥ ᓂᕈᐊᕐᓂᖅᑕᖃᓚᐅᖅᑎᓪᓗᒍ.  

 

ᒫᓐᓇᐅᔪᖅ ᖁᓕᓂᑦ ᒪᓕᒐᓕᐅᖅᑎᑐᐃᓐᓇᖅᑕᓕᒃ 

ᑕᐃᒪ 7-ᓂᒃ 9-ᓄᑦ ᑎᑭᓪᓗᒍ ᒥᓂᔅᑕᑕᖃᕐᓂᐊᖅᐸᑦ 

ᑎᓴᒪᖓᓐᓂᑦ ᒪᓕᒐᓕᐅᖅᑏᑦ ᓂᕆᐅᑉᐳᒍᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑕᒫᓂ 12 ᐊᒻᒪᓗ 14-ᓂᒃ 

ᐊᑯᓐᓂᖏᓐᓃᓐᓂᐊᖅᑐᑦ. ᑕᐃᒪᐃᑦᑑᒻᒪᑦ 20-ᒥᑦ 40-

ᐳᓴᑦᑎᒧᑦ ᐅᓄᖅᓯᒃᑲᓐᓂᕐᓂᐊᖅᑐᑦ 

ᒪᓕᒐᓕᐅᖅᑎᑐᐃᓐᓇᐃᑦ.  

ᐱᔾᔪᑎᒋᓪᓗᒋᑦ ᐅᖃᐅᓯᒃᑯᑦ ᐊᐱᖅᑯᑏᑦ 

ᒪᓕᒐᓕᐅᕐᕕᒻᒥ ᐊᑐᓂ ᒪᓕᒐᓕᐅᖅᑎᑐᐃᓐᓇᐃᑦ 

ᐊᐱᖅᓱᕈᓐᓇᖅᑎᑕᐅᔪᑦ. ᒪᓕᒐᓕᐅᖅᑎ ᐊᐱᖅᑯᒻᒥᑦ 

ᓴᖅᑭᑦᑎᑎᓪᓗᒍ ᐃᓕᓴᕆᔭᐅᔾᔮᓐᖏᑦᑐᖅ ᐅᖃᖅᑎᒧᑦ 

ᑭᓯᐊᓂ ᐊᓯᓕᒫᖏᑦ ᐊᐱᖅᑯᑎᒃᓴᓖᑦ ᐊᐱᕆᒌᖅᐸᑕ.  

 

ᐅᓄᖅᓯᒋᐊᕐᓂᐊᖅᑎᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑖᓐᓇ ᐋᖅᑭᒋᐊᕆᐊᖃᕐᓂᐊᖅᑕᕗᑦ ᐅᖃᐅᓯᒃᑯᑦ 

ᐊᐱᖅᑯᑏᑦ ᑲᑎᒪᔨᕋᓛᑦ ᒪᕐᕈᐃᓐᓂᑦ 

ᓇᓖᕌᕈᑎᖃᕐᓗᑎᒃ ᐅᖃᐅᓯᒃᑯᑦ ᐊᐱᖅᓱᕐᓇᖅ 

ᐅᓄᖅᓯᒋᐊᕐᓗᒍ ᐅᕝᕙᓘᓐᓃᑦ ᐅᐃᒍᓕᖅᑕᐅᔪᑦ 

ᐱᖓᓱᓂᑦ ᒪᕐᕈᓐᖑᖅᑎᓪᓗᒋᑦ.  

 

ᒫᓐᓇ ᑕᑭᓂᖅᐹᖑᓪᓗᑕ ᐅᖃᐅᓯᒃᑯᑦ 

ᐊᐱᖅᓱᕐᓂᖃᖃᑦᑕᖅᑐᒍᑦ ᑲᓇᑕᒥ. 

 

ᐱᖓᔪᐊᓂ ᒪᓕᒐᓕᐅᖅᑏᑦ ᐅᓪᓗᒥᒧᑦ ᑎᑭᑦᑐᒍ 

1,000-ᓂᑦ ᐊᐱᖅᓱᖅᓯᒪᓕᖅᑐᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑭᓯᐊᓂᓗ ᑕᐃᒪᐃᑎᓪᓗᒍ 

ᒪᓕᒐᓕᐅᖅᑏᑦ ᐃᓚᒋᐊᕈᑎᖃᕈᓐᓇᖅᑐᑦ ᐱᖓᓱᓂᑦ. 

ᓈᓴᖅᓯᒪᔪᑦ ᒪᓕᑦᑐᒋᑦ ᐱᖓᓱᑦ 

ᐊᑐᖅᑕᐅᖏᓐᓇᐅᔭᖅᑐᑦ ᒪᓕᒐᓕᐅᖅᑎᑐᐃᓐᓇᕐᓄᑦ 

ᑕᐃᒪᓐᖓᓂᑦ ᐊᐱᖅᓱᕆᐊᕋᒥᒃ ᐅᖃᐅᓯᒃᑯᑦ.  

 

ᑕᐃᒪᐃᓐᓂᖓᓄᑦ ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ 

ᓈᓴᐅᑎᓕᒃ 39(4) ᒪᓕᒐᓕᐅᕐᕕᐅᑉ ᒪᓕᒐᖏᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐅᖃᐅᓯᒃᑯᑦ 

ᐊᐱᖅᓱᕐᓇᐅᑎᓪᓗᒍ ᐅᐃᒍᖏᑦ 

ᒪᕐᕈᑐᐃᓐᓇᐅᓕᖁᓪᓗᒋᑦ ᐱᖓᓲᓚᐅᖅᑑᒐᓗᐊᒃ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᖓᔪᖓᑦ ᐱᔾᔪᑎᖃᖅᑐᖅ 

ᐊᑎᓕᐅᕈᑕᐅᓯᒪᔪᓕᕆᓂᕐᒧᑦ. 

 

ᐃᓱᒪᓕᐅᕋᒥᑦ ᓄᕕᐱᕆ 5, 2012-ᒥ ᐅᖃᖅᑎ 

ᐅᖃᓚᐅᖅᑐᖅ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

ᓴᖅᑭᑦᑎᑕᐅᓯᒪᕗᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᑕ 

ᒪᓕᒐᐃᑦ ᒪᓕᓪᓗᒋᑦ. ᑲᑎᒪᔨᕋᓛᑦ 

ᕿᒥᕐᕈᓇᒍᓐᓇᖅᑎᓪᓗᒋᑦ ᒪᓕᒐᕐᓂᑦ 

ᓇᓗᖅᑯᑎᓐᖏᑦᑐᖓ ᕿᒥᕐᕈᓇᑦᑕᐅᓂᐊᖅᑐᑦ 

ᐅᓂᒃᑳᓕᐊᖏᑦ ᐊᑐᓕᖁᔭᖏᓪᓗ.  

 

ᐅᑭᐊᔅᓵᖅ 2012-ᒥ ᓄᖅᑲᓕᖅᑎᓪᓗᒋ ᐱᖓᔪᖓᓐᓂ 

ᒪᓕᒐᓕᐅᖅᑏᑦ ᐱᖓᔪᐊᓐᓂ ᑲᑎᒪᕐᔪᐊᖅᑎᓪᓗᒋᑦ 

ᑲᑎᓕᒫᖅᑐᒋᑦ 72 ᑎᑎᖅᑲᑎᒍᑦ ᑐᑭᓯᕋᐅᑏᑦ 

ᓴᖅᑭᑕᐅᓯᒪᓕᖅᑐᑦ ᑕᐃᒪᓐᖓᓂᑦ ᐊᐃᐳᕈ 1, 

1999-ᒥ.  

 

ᐱᖓᓱᑦ ᑐᒃᓯᕋᐅᑦ, ᐱᖓᔪᒋᔭᖏᓐᓄᑦ ᐱᔾᔪᑎᓖᑦ 

ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑎᕕᓄᓪᓘᓐᓃᑦ 

ᓄᓇᕗᑦ ᒐᕙᒪᒃᑯᖏᑦ ᒪᕐᕉᒃ ᐱᖓᓲᑎᓪᓗᒋᑦ 

ᓴᖅᑭᑕᐅᔪᑦ ᐸᓯᑦᑎᓚᐅᖅᑐᑦ 

ᐃᖅᑲᓇᐃᔭᖅᑎᒋᔭᐅᔪᓂᑦ ᓄᓇᕗᑦ ᒐᕙᒪᒃᑯᓐᓂᑦ. 

 

ᐃᓱᒫᓘᑎᖃᖅᓯᒪᔪᒍᑦ ᑖᒃᑯᐊ ᑐᒃᓯᕋᐅᑏᑦ 

ᐱᐅᒐᓗᐊᕐᒪᖔᑕ ᑕᖅᑲᒃᑯᓄᖓ 

ᓴᖅᑭᑕᐅᒍᓐᓇᖅᓯᖃᑦᑕᓲᖑᒻᒪᑕ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᑎᓪᓗᒋᑦ ᐊᑎᓕᐅᕈᑎᖃᖅᑎᓪᓗᒋᑦ 

ᐊᒻᒪᓗ ᓵᑕᐅᔪᓐᓇᖅᑎᓪᓗᒋᑦ ᑕᐃᒃᑯᐊ 

ᐅᖃᐅᓯᕆᔭᐅᔪᖅ. 

 

ᓈᓴᐅᑎᓕᒃ 43(5) ᒪᓕᒐᓕᐅᖅᑎᐅᑉ ᒪᓕᒐᖏᑦ 

ᐃᒪᐃᓕᖓᔪᑦ ᑭᐅᔪᓐᓇᕆᐊᓕᒃ ᑭᓱᓂᒃ 

ᐱᐅᓐᖏᑦᑐᓂᒃ ᓴᖅᑭᑦᑎᔪᖅᑕᖃᖅᑎᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᑭᓯᐊᓂ 

ᑐᑭᑖᖅᓯᒪᓐᖏᑦᑐᑦ ᑭᓱᑦ ᐱᐅᓐᖏᑦᑑᒻᒪᖔᖓᑦ  

ᐅᕝᕙᓘᓐᓃᑦ ᖃᓄᖅ ᐱᕙᓪᓕᐊᔾᔪᓯᕐᓂᑦ 

ᒪᓕᒋᐊᖃᕐᒪᖔᑦ ᑕᐃᓐᓇ ᒪᓕᒐᓕᐅᖅᑎ ᓵᑕᐅᔪᖅ. 

 

ᑕᖅᑲᒃᑯᓄᖓ ᐊᑐᐃᓐᓇᕈᖅᑎᑕᐅᓯᒪᔪᑦ ᑎᑎᖅᑲᑦ 

ᕿᒥᕐᕈᓇᑦᑐᒋᑦ ᐊᓯᑦᑎᓐᓂ ᒪᓕᒐᓕᐅᕐᕕᒻᒦᓐᖔᖅᑐᑦ 

ᐅᖃᖅᓯᒪᔪᑦ ᐱᐅᓯᕐᓂᑦ ᓴᖅᑭᔮᖅᑐᖃᕐᒪᑦ 

ᑎᑎᖅᑲᑎᒍᑦ ᑐᒃᓯᕋᖅᑐᖃᖅᑎᓪᓗᒍ. ᐃᓚᖏᑦ 

ᐅᓄᓐᖏᑦᑐᑎᒃ ᒪᓕᒐᖏᑦ ᐊᓯᖏᑦ 

ᐃᓗᓕᖃᐅᕈᓘᔭᖅᑐᑎᒃ ᐊᒻᒪᓗ ᑲᓇᑕᒥ ᒐᕙᒪᖃᕐᕖᑦ 

ᑭᓱᓂᒃ ᓴᖅᑭᑦᑎᔭᕆᐊᖃᓐᖏᒻᒪᖔᑦ 

ᓇᓗᓇᐃᖅᓯᓯᒪᔪᑦ ᓲᕐᓗ ᓴᖅᑭᑦᑎᔭᕆᐊᖃᓐᖏᑦᑐᑦ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᖃᓄᖅ 

ᐊᑐᖅᑕᐅᓚᐅᕐᒪᖔᑦ ᐊᓯᖏᑦ ᐊᔪᓐᖏᑎᑦᑎᑎᓪᓗᒋᑦ. 

ᐃᓚᖏᑦ ᒐᕙᒪᖃᕐᕖᑦ ᐅᖃᖅᓯᒪᔪᑦ ᑐᒃᓯᕋᐅᑏᑦ 

ᒪᓕᒐᓕᐅᕐᕕᖕᒧᑐᐃᓐᓇᖅ 

ᓴᖅᑭᑦᑕᕆᐊᖃᖅᑎᑕᐅᓪᓗᑎᒃ ᐊᓯᖏᑦ 

ᒪᓕᒐᓕᐅᕐᕕᖕᒧᑦ ᐅᕝᕙᓘᓐᓃᑦ 

ᒐᕙᒪᒃᑯᓐᓅᖅᑎᑦᑎᔪᓐᓇᖅᖢᑎᒃ ᐃᓚᖏᓪᓗ 

ᐊᑐᖅᑕᐅᐃᓕᒪᑎᑦᑎᓪᓗᑎᑦ ᐊᑎᓕᐅᖅᓯᒪᔪᓂᑦ 

ᑐᒃᓯᕋᐅᑎᓂᑦ ᓇᓗᓇᐃᖅᑕᐅᔪᓐᓇᖅᐸᑕ ᐃᓄᐃᑦ 

ᐊᓯᖏᑦ ᓂᓪᓕᐅᑎᖃᓐᖏᑎᓪᓗᒋᑦ. 

 

ᑕᒪᓐᓇ ᕿᒥᕈᓇᐅᓚᐅᖅᖢᑎᒃᑯᑦ ᑲᑎᒪᔨᕋᓛᑦ 

ᐅᖃᖅᓯᒪᓕᖅᑐᓐ ᒐᕙᒪᒃᑯᑦ ᖃᐅᔨᒪᖁᓪᓗᒋᑦ 

ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑏᑦ ᐊᒻᒪᓗ ᒐᕙᒪᒃᑯᑦ. 

ᑕᒪᒃᑯᐊ ᐊᔪᐃᓐᓈᕈᑏᑦ ᐃᓄᓐᓄᑦ ᑐᕌᖓᔪᑦ 

ᓇᓄᓇᐃᖅᑕᐅᓯᒪᓗᑎᑦ ᓴᖅᑭᑕᐅᖁᖏᖦᖢᒋᑦ ᐊᒻᒪᓗ 

ᐃᓱᒪᒋᔭᐅᖁᓪᓗᒋᑦ ᑖᒃᑯᐊ ᐃᒻᒥᓂᒃ ᐃᓄᐃᑦ 

ᓴᖅᑭᑦᑎᔪᕕᓃᑦ ᓴᐳᒻᒥᓯᒪᔪᓐᓇᕐᒪᖔᑦ. 

 

ᑲᑎᒪᔨᓛᑦ ᑕᐃᒪᐃᓐᓂᖓᓄᑦ ᐊᑐᓕᖁᔭᓕᐅᖅᐳᑦ 

43 (5) ᒪᓕᒐᓕᐅᕐᕕᖕᒥ ᒪᓕᒐᐃᑦ 

ᐋᖅᑭᒋᐊᖅᑕᐅᖁᓪᓗᒋᑦ ᓵᑕᐅᔪᓐᓇᕐᓂᐊᖏᒻᒪᑕ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓇᓗᓇᐃᖅᑕᐅᔪᓐᓇᖅᑐᑦ ᐃᓄᐃᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ.  

 

ᐊᒻᒪᓗ ᐱᕕᖃᓂᕐᓂᑦ ᓇᓗᓇᐃᖅᓯᒍᒪᕗᖓ 

ᐅᖃᖅᑎᐅᑉ ᑐᑭᒧᐊᕈᑎᖏᑦ ᒧᑯᓄᖓ ᐅᐊᔭᓅᖅᑐᑦ 

ᖃᕋᓴᐅᔮᓛᑦ ᐊᒻᒪᓗ ᐊᓯᖏᑦ ᐅᐊᔭᓅᖅᑐᑦ 

ᒪᓕᒐᓕᐅᕐᕕᖕᒦᑦᑕᕆᐊᖃᕐᓂᖏᓐᓄᑦ ᑲᑎᒪᔨᕋᓛᓄᑦ 

ᐅᐃᒍᒋᔭᐅᓗᑎᑦ ᐃᓕᔭᐅᓂᐊᖅᑐᑦ ᓄᓇᕗᑦ 

ᒪᓕᒐᓕᐅᕐᕕᐅᑉ ᒪᓕᒐᖏᓐᓄᑦ ᐊᒻᒪ 

ᐊᖏᖅᑕᐅᓂᐊᖅᖢᑎ ᒪᓕᒐᓕᐅᖅᑎᓕᒫᑦ 

ᑲᑎᒪᔨᖏᓐᓄᑦ, ᐊᖏᖅᑕᐅᓚᐅᖅᖢᑎᒃ ᐅᐱᕐᖔᑦ 

2012-ᒥ. 

 

ᐃᓱᓕᑦᑎᓕᕐᓗᖓ ᖁᔭᓐᓇᒦᖅᐸᒃᑲ ᑭᒃᑯᓕᒫᑦ 

ᑕᒪᑐᒥᖓ ᕿᒥᕐᕈᓇᑦᑎᓪᓗᑕ ᐃᑲᔪᓚᐅᖅᑐᑦ. 

 

ᒪᓕᒃᖢᒍ 91 ᐱᒋᐊᖅᑎᑦᑎᕗ ᑖᒃᑯᐊ ᑲᑎᒪᔨᕋᓛᑦ 

ᐅᓂᒃᑳᖏᑦ ᐱᔭᐅᖁᓪᓗᒋᑦ ᐊᖏᖅᑕᐅᓗᑎᓪᓗ 

ᐅᐃᒍᖏᓪᓗ ᐊᑐᓕᖁᔭᓕᐊᖏᓪᓗ ᒪᓕᒐᓕᐅᕐᕕᐅᑉ 

ᒪᓕᒐᖏᓐᓂ ᐊᖏᖅᑕᐅᓗᑎᑦ ᐊᑐᓯᒋᐊᕐᓗᒍ 

ᓯᕗᓪᓕᖅᐹᒥ ᑲᑎᒪᕐᔪᐊᓕᖅᐸᑕ ᐅᐱᕐᖔᖅ 2013-ᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐊᖏᖅᐹᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕋᖅᑕ. 

ᑕᐃᒪᐃᓕᖓᓕᖅᐳᖅ ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᕿᑭᖅᑖᓘᑉ 

ᓂᒋᐊᓄᑦ. ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 339 - 3(3): 

ᒪᓕᒐᓕᐅᖅᑎᐅᑉ ᐅᖃᐅᓯᖓ 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᐊᑑᑎᖃᓐᖏᓂᖓᓂᒃ ᓄᓇᕘᒧᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᕆᖅᑲᐅᔭᒃᑲ 

ᓴᖅᑭᑦᑐᒪᔭᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐊᖏᕋᖅᑕ. ᑲᑎᒪᔾᔪᑎᒃᓴᖅ 13. ᑎᑎᖅᑲᑦ 

ᓴᖅᑭᑕᐅᓂᖏᑦ. ᖃᒪᓂᑦᑐᐊᒧᑦ ᒪᓕᒐᓕᐅᖅᑎ. ᒥᔅᑕ 

ᐊᐅᐸᓗᒃᑐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 340 - 3(3): 

ᑎᑎᖅᑲᐅᓯᐊᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᒃ 

ᑭᒡᒐᕕᐅᑉ ᕿᒥᕐᕈᔭᐅᓂᖓᑕ ᒥᒃᓵᓄᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑦᑐᖓ ᐅᓪᓗᒥ ᓴᖅᑭᑦᑎᔪᓐᓇᕋᒪ ᑎᑎᖅᑲᓂᑦ 

ᐊᐅᓪᓚᖅᑎᑕᐅᓚᐅᖅᑐᑦ ᓄᓇᕗᒻᒥ 

ᐊᑦᑐᖅᑕᐅᓂᐊᓂᕐᒧᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᑭᒡᒐᕕᓕᕆᔪᑦ ᖃᒪᑦᑐᐊᒥ ᐊᒻᒪᓗ ᑎᑎᖅᑲᑦ 

ᑐᓐᓂᖅᑯᑕᐅᔪᑦ ᓄᓇᕗᒥ ᐊᒃᑐᖅᑕᐅᓂᐊᓂᕐᒧᑦ 

ᕿᒥᕐᕈᔩᑦ ᐱᔾᔪᑎᒋᓪᓗᒋᑦ ᖃᒪᓂᕐᔪᐊᑉ ᑐᑦᑐᐃᑦ 

ᐊᐅᓚᑕᐅᓂᖏᑦ ᕿᒥᕈᓇᑦᑕᐅᖁᓪᓗᒋᓪᓗ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ. ᒥᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 341 - 3(3): 

ᓄᓇᒥᐅᑕᓂᑦ ᐊᑐᑦᑎᐊᓂᕐᒧᑦ 

ᑮᓇᐅᔭᖃᕐᕕᒻᒧᑦ ᑮᓇᐅᔭᖏᑕ ᐅᓂᒃᑳᖏᑦ 

ᒫᔾᔨ 31, 2010 (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᒃᑐᖓ ᐱᐅᖅᓱᐊᕐᓂᕐᒧᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖁᑏᑦ ᓴᖅᑭᑦᑐᒪᔭᒃᑲ ᐅᓪᓗᒥ 2010 

ᑎᑎᕋᖅᑕᕕᓃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. 14. 

ᐱᖁᔨᕗᖔᓕᐅᕐᓂᐊᓂᕐᒧᑦ ᖃᐅᔨᒃᑲᐅᑦ. 15. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 046 - 3(3): ᓄᖅᑲᖓᑯᑖᕐᓂᖅ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᖅ ᒪᓕᒐᓕᐅᖅᑎᐊᓄᑦ. ᒪᓕᒡᓗᒍ ᒪᓕᒐᖅ 

ᓈᓴᐅᑎᓕᒃ 3. ᒫᓐᓇ ᐅᑭᐅᒃᑯᑦ 2013-ᒥ 

ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓ ᐃᓱᓕᑉᐸᑦ, 

ᓄᖅᑲᖓᓚᐅᑲᖁᓪᓗᒍ ᑲᑎᒪᒃᑲᓐᓂᓛᕐᓂᐊᕐᓗᑎᒃ 

ᒪᐃ 7, 2013. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑦ ᑕᐃᒫᑦᑎᐊᖅ. ᐱᖁᔨᕗᖔᕐᒧᑦ. 

ᓂᕈᐊᕈᕆᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. 

 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 52 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᓂᕈᐊᖅᑕᐅᓯᒪᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᓪᓗ ᒪᓕᒐᒃᓴᖅ 52, ᒪᓕᒐᖅ 

ᐋᖅᑭᒋᐊᕈᑦ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ  

ᒪᓕᒐᖓᓄᑦ, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 52 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 57 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᓂᕈᐊᖅᑕᐅᓯᒪᔪᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 

57, ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 57, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᒪᓕᒐᒃᓴᖅ 58 - ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ). ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᓂᕈᐊᖅᑕᐅᓯᒪᔪᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 

58, ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 58, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᒪᓕᒐᒃᓴᖅ 59 - ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᓂᕈᐊᖅᑕᐅᓯᒪᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 59, ᑲᑐᔾᔨᓂᕐᒧᑦ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᑲᔪᓯᕗᖅ. ᒪᓕᒐᒃᓴᖅ 59, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 60 - ᒪᓕᒐᖅ ᐱᔾᔪᑎᓕᒃ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑐᓐᖓᕕᒃ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᓂᕈᐊᖅᑕᐅᓯᒪᔪᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 

60, ᒪᓕᒐᖅ ᐱᔾᔪᑎᓕᒃ ᓄᓇᕗᒻᒥ ᒪᓕᒐᓕᕆᓂᕐᒧᑦ 

ᑐᓐᖓᕕᒃ ᒪᓕᒐᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ 

ᓂᕈᐊᕈᒪᓕᕐᒪᑕ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ?  

ᑲᔪᓯᕗᖅ. ᒪᓕᒐᒃᓴᖅ 60, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. ᐱᓕᕆᐊᖑᓂᐊᖅᑐᐃᑦ 

ᒪᓕᒐᒃᓴᖅ 47, 48, 49, 53, 54, 55 ᐊᒻᒪᓗ 56, 

ᒥᔅᑕ ᓂᖏᐅᖓᓐ ᐃᒃᓯᕙᐅᑕᕆᔭᐅᓗᓂ. 

 

ᒪᓕᒡᓗᒍ ᐱᔪᓐᓇᐅᑎᖃᖅᑎᑕᐅᓂᕋ ᒪᓕᒡᓗᒍ 

ᐱᖁᔨᕗᖔᕈᑦ 44-3(3) ᑲᑎᒪᑐᐃᓐᓇᕐᓂᐊᖅᑐᑦ 

ᓄᖅᑲᕈᒪᓕᕈᑎᒃ ᑭᓯᐊᓂ ᓄᖅᑲᕐᓗᑎᒃ. 

 

ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᖅᑐᓄᑦ 

ᐅᓪᓗᕈᒥᑕᕐᓂᐊᖅᐳᒍᑦ ᒫᓐᓇ, ᐅᑎᕐᓂᐊᕐᓗᑕ 

ᐱᒋᐊᒃᑲᓐᓂᕐᓗᑕ 1:30-ᒥ. ᖁᔭᓐᓇᒦᒃ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 12:04ᒥ ᑲᔪᓯᒃᑲᓂᖅᑐᑎᓪᓗ 

13:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᓐᓄᓴᒃᑯᑦ ᑲᑎᒪᔩᑦ. 

ᑖᓐᓇ ᑲᑎᒪᓂᖅᐳᑦ ᐱᒋᐊᖅᑎᒍᒪᓕᕆᓪᓗᒍ. ᑕᕝᕙᓂ 

ᑲᑎᒪᓂᕆᔭᑦᑎᓐᓂ ᐅᑯᐊ ᐱᓕᕆᐊᒃᓴᒫᕆᒐᑦᑎᒍᑦ 

ᒪᓕᒐᒃᓴᖅ 47, 48, 49, 53, 54, 55 ᐊᒻᒪ 56. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ, ᒥᔅᑐ ᕋᒻᐴᑦ, 

ᐅᖃᐅᓯᒃᓴᖃᖅᐲᑦ? 

 

ᕋᒻᐴᓪᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ, ᑲᑎᒪᔨᕋᓛᑦ ᑲᔪᓯᒍᒪᕗᑦ 

ᕿᒥᕐᕈᓂᑦᑎᓐᓂᑦ ᒥᒃᓴᐅᓯᔭᖅᑕᓐᓂᑦ 

ᐃᓕᖅᑯᓯᓕᕆᔨᒃᑯᓐᓄᑦ, ᑭᖑᓐᖓᓂ 

ᕿᒻᒥᕈᓇᒍᒪᓂᐊᖅᑕᕗᑦ ᐅᑯᐊ ᐱᓕᕆᕝᕖᑦ: 

ᐊᕙᑎᓕᕆᔨᒃᑯᑦ, ᒪᓕᒐᓕᐅᕐᕕᓕᕆᔨᒃᑯᑦ ᐊᒻᒪᓗ  

ᐅᑯᐊ ᕿᒥᕐᕈᓗᑎᒃᑯ ᒪᓕᒐᒃᓴᐃᑦ 47, 48, 54, 56, 

53 ᐊᒻᒪᓗ 55 ᑕᐃᒫᒃ ᑐᑭᓕᐊᖃᑎᒌᒡᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐊᖏᖃᑎᒌᒃᐱᑖ ᑖᓐᓇ ᐱᓕᕆᐊᕆᓚᐅᖅᑕᕗᑦ 

ᐃᓕᖅᑯᓯᓕᕆᔨᒃᑯᑦ ᑲᔪᓯᖁᓪᓗᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐊᖏᕐᕙᓗᒃᑐᖃᖅᑐᐊᐱᐅᕗᖅ 

ᖁᔭᓐᓇᒦᒃ. ᒥᓂᔅᑐ ᐋᕆᐊᒃ, ᑕᑲᓄᖓ 

ᐊᐱᖅᓱᖅᑕᐅᕕᖕᒨᕈᓐᓇᖅᐳᑎᑦ ᐊᒻᒪ ᐃᖅᓱᒃᑎᕗᑦ 

ᒋᓂᔅᑕᑑᓕᖅᑐᖃᐃ... 

 

ᐃᖅᓱᒃᑎᕗᑦ ᑕᕝᕙᓃᖅᑰᖏᒻᒪᑦ 

ᐃᑎᖅᑎᑦᑎᔨᐅᓪᓗᐊᕋᔭᖅᑑᒐᓗᐊᖅ 

ᐃᑲᔪᖅᑎᒋᓂᐊᖅᑕᖏᓐᓂᒃ ᑲᔪᓯᒥᐊᕐᓂᐊᕋᑦᑕ 

ᐱᓕᕆᐊᕆᓚᐅᖅᑕᑦᑎᓐᓂᒃ. ᑕᐃᒃᑯᐊ 

ᑲᑎᒪᔨᐅᖃᑎᕗᑦ ᐃᑲᔪᖅᑎᒋᓂᐊᖅᑕᖏᑦ 

ᐃᑎᖅᑎᑕᐅᔪᓐᓇᕆᐊᒃᓴᖏᓐᓂᒃ, ᒥᓂᔅᑐ ᐋᕆᐊᒃ. 

ᐊᖏᖃᑎᒌᑉᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᑕᐅᖃᑦᑕᒻᒪᑕ 

ᑕᐃᒪ ᑲᑎᒪᓂᑕᒫᑦ, ᒥᓂᔅᑐ ᐋᕆᐊᒃ, ᑕᕝᕙᓂ 

ᐃᖅᑲᓇᐃᔭᖅᑎᒋᔭᓐᓂᒃ ᑭᓇᐅᒻᒪᖔᑕ 

ᑕᕝᕙᓃᖃᑎᒋᔭᐃᑦ ᓇᓗᓇᐃᖅᓯᕕᒋᑲᐃᓐᓇᖅᑎᒍᑦ? 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑕᕝᕙᓃᖃᑎᒋᓂᐊᖅᑕᕋ 

ᑕᓕᖅᐱᑦᑎᐊᓐᓃᑦᑐᖅ ᓴᐃᒪᓐ ᐊᕙ, ᑐᒡᓕᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᑖᓐᓇᓗ 

ᐃᖅᑲᓇᐃᔭᖅᑏᑦ ᑐᓐᖓᓱᒋᑦᑎ. ᑕᐃᒪ ᑭᖑᓪᓕᖅᐹᒥᒃ 

ᐅᖃᐅᓯᒃᑯᑦ ᐅᒃᑯᐃᖅᓯᔾᔪᑏᑦ ᐊᒻᒪ 

ᐃᔅᓯᕙᐅᑕᕆᔭᐅᔪᒧᑦ ᐅᒃᑯᐃᖅᓯᔾᔪᑕᐅᔪᑦᑕᐅᖅ 

ᐱᐊᓂᓚᐅᕋᑦᑎᒍ. ᒫᓐᓇ ᒪᓕᒐᓕᐅᑎᐅᖃᑎᒋᔭᒃᑲᑦ 

ᑖᒃᑯᐊ ᐊᐱᕆᓕᖅᐸᒃᑲ ᐅᖃᐅᓯᑐᐃᓐᓇᕐᓂᑦ 

ᐊᐱᖅᑯᑎᒃᓴᐅᖏᑦᑐᓂᑦ ᐅᖃᐅᓯᒃᓴᖃᖅᑐᖃᒻᒪᖔᖅ. 

ᒥᔅᑐ ᐃᓄᒃ. 

ᐃᓄᒃ: ᒪᒥᐊᓇᖅ ᐃᒃᓯᐅᕙᐅᑕᖅ. ᐱᔨᑲᑕᑯᓗᖕᓂᓪᓗ 

ᖃᐃᖁᔨᓇᓱᑐᐃᓐᓇᕋᑖᖅᑐᖓ. ᒪᒥᐊᓇᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᔅᑐ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᒃ 

ᒥᓂᔅᑐ ᑕᒫᓃ ᐊᑐᐃᓐᓇᐅᖑᐊᖅᑕᓰᓐᓇᕋᔅᓯᒃ 

ᑐᖏᓖᓪᓗ. ᑕᐃᒪ ᐅᖃᐅᓯᖃᕈᒪᔪᖓ ᑕᕝᕗᖓ 

ᒪᑐᐃᖅᓯᕙᓪᓕᐊᑎᓪᓗᑎᑦ ᐅᖃᐅᓯᕆᓚᐅᖅᑕᕕᑦ 

ᒥᔅᓵᓄᑦ. 

 

ᒫᓂ ᓄᓇᑦᑎᓐᓂ ᓄᓇᒋᒐᓗᐊᖅᑐᒍ ᓄᓇᐃᑦ 

ᐊᓯᕙᖅᓯᒪᓪᓗᓂ ᓄᓇᓕᐅᑉ ᐅᖓᑖᓃᓗᐊᖅᑐᓂ 

ᒪᑯᐊ ᐊᑎᖅᑎᓯᒪᕙᒍᓐᓃᕋᑦᑎᒍ ᑭᖑᓪᓕᐅᔪᑎᒍᑦ 

ᐅᕙᑦᑎᓐᓂᑦ ᐊᖏᔪᑦᑎᓐᓂᑦ ᓄᓇᐃᑦ ᐊᑎᖏᑦ 

ᖃᐅᔨᒪᔭᐅᑦᑎᐊᓪᓚᕆᓂᖅᓴᐅᒐᓗᐊᖅᑎᓪᓗᒋᑦ. ᑖᓐᓇ 

ᖁᕕᐊᒋᒐᒃᑯ ᐱᓕᕆᐊᖑᕙᒃᑐᖅ ᓄᓇᐃᑦ ᑰᓪᓗ 

ᓄᓇᐅᒥᓛᒃ ᐊᑦᑎᖅᓱᐃᓂᕐᒧᑦ 

ᓄᓇᓐᖑᐊᓕᐅᖅᑲᖅᑕᐅᓪᓗᑎᒃ 

ᐊᑐᖅᑕᐅᕙᓪᓕᐊᓪᓚᕆᒻᒪᑦ ᑕᒫᓂ ᐅᕙᑦᑎᓐᓂ 

ᓄᑲᖅᑎᓄᑦ ᐊᓪᓛᑦ ᑕᐃᒃᑯᓄᖓ 

ᐊᓯᕙᕈᒪᓗᐊᓐᖑᐊᖅᐸᒻᒥᔪᓄᑦ ᑕᒪᒃᑯᐊ ᓄᓇᓐᖑᐊᑦ 

ᑭᓐᖒᒪᔭᐅᓲᖑᕙᓪᓕᐊᖃᑦᑕᖅᓯᒪᒻᒪᑕ ᒫᓐᓇᐅᔪᒧᑦ 

ᑎᑭᑦᑐᒍ. ᐅᕙᖓᓗᑦᑕᐅᖅ ᐊᓪᓛᑦ ᓇᒻᒥᓂᕐᓕ 

ᐊᑑᑎᖃᑦᑎᐊᕈᓐᓇᖅᑐᑦ ᖃᐅᔨᓯᒪᔭᒃᑲ ᓄᓇᐃᑦ 

ᐊᒥᓲᓐᖏᒥᒻᒪᑕ ᖃᐅᔨᒪᔭᒃᑲ ᓄᓇᑦᑕ ᐸᓐᓂᖅᑑᑉ 

ᓯᓚᑖᓃᑦᑐᑦ. ᐅᖓᓯᒃᑐᒨᓗᐊᕌᕐᔪᒐᐃᒐᒪ ᐅᓐᓃᑦ 

ᒪᐅᓈᖅᑐᖓ ᐃᒫ ᑭᓯᐊᓂᐅᓲᖑᒻᒪᑦ ᐊᑎᖃᐅᒻᒥᒻᒪᑕ 

ᐅᕙᓂ ᒫᓃᓕᖅᑐᖓ. 

 

ᑖᒃᑯᐊ ᑕᐃᒪᐃᓕᐅᔾᔭᐅᑯᑎᑦᑎᐊᕙᐅᒻᒪᑕ ᐊᒻᒪᓗ 

ᖃᓄᑐᐃᓐᓇᖅ ᑐᓴᐅᑏᑦ 

ᐊᑲᐃᓪᓕᐅᖅᑐᖃᖅᑐᒥᓂᐅᓕᖅᑲᑦ ᑕᒪᒃᑯᐊ 

ᐃᓅᓱᓐᓂᖅᓴᑯᓗᐃᑦ ᐱᓗᐊᓐᖑᐊᖅᑐᑎᑦ, ᐅᕙᒍᑦ 

ᑕᒪᑦᑲᑕᐅᒐᓗᐊᖅ ᓄᓇᓐᖑᐊᓂᒃ ᐱᓯᒪᑦᑎᒍᓂ 

ᑕᐃᒃᑯᓄᖓ ᐅᖃᕐᕕᒋᔭᕆᐊᓕᖏᓐᓄᑦ ᓇᒦᒻᒪᖔᖅ 

ᐊᐱᕆᔭᐅᒍᓂ ᖃᐅᔨᒪᔾᔪᑕᐅᓂᖅᓴᐅᒍᓐᓇᓕᕐᖓᑕ 

ᐊᑎᖏᑎᒍᑦ ᑕᒻᒪᕇᒃᑯᑦ ᓇᓗᑐᐃᓐᓇᖏᓪᓗᑎᒃ 

ᓄᓇᐃᑦ ᐊᑎᖏᑎᒍᑦ ᖃᐅᔨᒃᑲᐃᖃᑦᑕᕈᓐᓇᓕᕐᖓᑕ. 

ᑕᒪᓐᓇ ᖁᕕᐊᒋᒐᒃᑯ ᑕᐃᒪᐃᑦᑐᓂᓪᓗ 

ᓴᖅᑭᖅᑕᐅᓯᒪᔪᑦ ᑖᒃᑯᓇᓐᖓᑦ ᐱᐅᒋᓪᓗᒍ. 

 

ᐊᒻᒪᓗ ᐅᑯᐊ ᐅᖃᐅᓯᕆᓚᐅᖅᑕᕗᑦᑕᐅᖅ 

ᐃᓗᐊᓐᓃᖃᓯᐅᑎᒻᒥᒻᒪᑦ ᓱᓇᒃᑯᑖᑦᑎᓐᓂᑦ ᐃᓅᓪᓗᑕ  

ᐃᓄᐃᑦ ᓱᓇᒃᑯᑖᓪᓚᕆᖏᓐᓂᒃ ᐊᖑᑕᐅᒍᑎᒃ 

ᐊᖑᓇᓱᒃᑐᖅᓯᐅᑏᑦ, ᐊᕐᓇᐅᒍᑎᒃ ᐊᓐᓄᕌᓕᐅᕐᓂᖅ, 

ᒪᑯᐊ ᐃᓄᐃᑦ ᓴᓇᔾᔪᓯᖏᑦ ᒫᓐᓇᒨᓕᖅᑐᖅ  

ᐊᑦᑕᓇᖅᑐᒦᒋᐊᖏᑕ ᐊᔪᕆᑕᐅᕙᓪᓕᐊᓂᖏᓐᓄᑦ. 

ᑕᐃᒪᐃᓯᒪᕙᒌᖅᑐᓂᑦ ᐊᔪᕆᑕᐅᖃᑦᑕᕐᓂᖏᑦ 

ᐱᓗᐊᓕᓚᐅᓐᖏᓐᓂᖏᓐᓂ ᓇᐅᒃᑯᑦ 

ᖃᓄᖅᑑᕈᑎᔅᓴᒥᒃ ᐊᔪᕆᑕᐅᔾᔭᐃᒃᑯᑎᔅᓴᒥᒃ 

ᐃᓱᒪᓯᒪᔮᖅᐸᒌᓐᖏᑉᐸᑕ 

ᐃᓱᒪᓯᒪᔮᖁᒐᔭᓐᖑᐊᓕᖅᑐᒋᑦ ᐃᓱᒪᖃᑦᑕᕋᒪ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ. ᐊᑏᓐᓇᕋᓗᐊᖏᓪᓕ 

ᓇᒥᑐᐃᓐᓇᖅ ᓂᐅᕕᕐᕕᓐᓂ ᒪᑯᐊ ᑲᒦᓐᓂᓪᓗ 

ᐊᑎᖃᐅᖅᑎᑦᑎᓂᖅ ᑕᒪᔾᔭᐅᓕᕐᒪᑕ ᑭᓱᑐᐃᓐᓇᐃᑦ 

ᐊᑎᑐᐃᓐᓇᕋᓗᐊᖏᑦ ᐊᔾᔨᒋᐸᓗᓪᓗᒋᑦ 

ᓴᓇᔭᐅᒐᓱᔅᓯᒪᓂᖏᑦ. 

 

ᐃᓄᐃᑦ ᐱᖅᑯᓯᓪᓚᕆᖓᓂᒃ ᐃᓄᐃᑦ ᓴᓇᔾᔪᓯᖓᓂᒃ 

ᓴᓄᐃᓕᑎᕆᔨᐅᓗᐊᕋᔭᕆᐊᖏᑕ ᓯᕗᓂᑦᑎᓐᓂ 

ᐃᓱᒫᓗᒋᖃᑦᑕᖅᓯᒪᒐᒃᑯ. ᑖᓐᓇᓗᑭᐊᖅ ᑕᐃᒃᑯᓄᖓ 

ᑭᖑᓪᓕᕐᒥ ᓂᕈᐊᖅᑕᐅᓯᒪᓂᐊᖅᑐᓄᑦ ᑲᒪᒋᔭᐅᓗᓂ 

ᑭᓯᐊᓂᐅᓕᕋᔭᖅᑲ ᑖᒃᑯᓂᓐᖓᑦ 

ᑲᒪᒋᔭᐅᕙᒌᖅᓯᒪᓐᖏᒃᑯᓂ. 

 

ᐊᒻᒪᓗ ᑭᖑᓪᓕᖅᐹᖅ ᑕᕝᕙᓂ 

ᐅᖃᐅᓯᕆᓚᐅᕐᒥᔭᖏᑦ ᐃᓗᐊᓂ ᐅᖃᐅᓯᕗᑦ ᐃᓅᑉ 

ᐅᖃᐅᓯᖓ ᑕᒪᓐᓇ ᐊᓯᐅᔨᔾᔭᐃᖅᓯᒪᓂᕐᒥᒃ 

ᐱᓪᓚᕆᒃᓯᒪᔫᔮᖃᑦᑕᓕᖅᑑᒐᓗᐊᖅ ᑭᓯᐊᓂ 

ᑐᑭᓯᐅᒪᔭᕆᐊᖃᒻᒥᒐᑦᑕ ᐅᖃᐅᓯᖅ 

ᐃᓄᒃᑎᑑᕋᓗᐊᖅᐸᑦ ᖃᓪᓗᓈᑎᑑᕋᓗᐊᖅᑲᑦ 

ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ ᑖᕗᖓ 

ᐋᖅᑭᐸᓪᓕᐊᔪᖅ ᐊᓯᕈᖅᐸᓪᓕᐊᔪᖅ. 

 

ᑕᒪᓐᓇ ᐱᔾᔭᐃᖅᓯᒪᕕᖃᖅᐸᓪᓚᐃᖏᒻᒪᑦ 

ᐊᓯᕈᖅᐸᓪᓕᐊᔪᒥᒃ 

ᒪᓕᔅᓴᐸᓪᓕᐊᖏᓐᓇᓕᒫᖑᓱᑉᐸᓪᓚᐃᒐᑦᑕ ᐃᓅᓪᓗᑕ. 

ᐄ, ᐱᐅᔫᒐᓗᐊᖅ ᑕᒪᓐᓇ ᑕᐃᒎᓯᓕᐅᖅᑏᓪᓗ 

ᑲᒪᒋᔭᖓᑦ ᐅᕙᒍᓪᓗ ᐅᖃᐅᓯᕗᑦ ᐃᒻᒥᒃᑯᑦ  

ᐅᖃᐅᓯᖃᐅᕋᑦᑕ ᓄᓇᓖᑦ ᖃᓂᒌᒡᒍᑎᑯᓘᒐᓗᐊᑦ  

ᐃᒻᒥᒃᑯᑦ ᐅᖃᐅᓯᖃᐅᕋᑦᑕ. ᐄ, ᑕᒪᓐᓇ 

ᐱᓯᒪᑦᑎᐊᕋᓱᒋᐊᖃᓪᓚᕆᑦᑕᕗᑦ ᑕᐃᒪᐃᓕᖓᔪᓂᑦ 

ᐅᖃᐅᓯᖃᓐᓂᕋᓗᐊᖅᑐᒍᑦ. 

 

ᑖᔅᓱᒪ ᒥᓂᔅᑕᐅᔫᑉ ᑖᒃᑯᐊ ᐅᖃᐅᓯᒃᑲ ᐊᕗᖓ 

ᓇᓗᓇᐃᖅᓯᔪᓪᓚᕆᑯᓘᓪᓗᑎᑦ ᐱᓐᖏᑦᑑᖓᓗᐊᑦ, 

ᑭᓯᐊᓂ ᐊᐱᖅᓱᕐᓇᐅᓕᖅᑲᑦ 

ᐊᐱᖅᑯᑎᔅᓴᖃᕈᒪᓂᐊᕐᒥᒐᒪ ᑕᕝᕗᖓ 

ᓄᖅᑲᑲᓚᐅᖅᑐᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐅᓲᑖᐱᒃ. 

ᐊᑎᖁᑎᖃᐅᕈᓐᓃᕋᒪ ᑕᐃᒪ ᑕᕝᕗᖓ F-4-ᓚᔪᒧᑦ 

ᑕᑯᒋᐊᕈᓐᓇᕈᑦᓯ ᐅᓇ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᐃᑦ ᐊᑐᖅᑕᐅᖁᔮᑦ ᑐᑭᒧᐊᕈᑎᒋᔭᐅᔪᓂᑦ 

ᓇᓗᓇᐃᖅᓯᒪᔪᖅ. (ᑐᓵᔨᑎᒍᑦ) ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. 

$5,505,000. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᓴᒃᑯᑦ ᒥᓂᔅᑐ 

ᐃᖅᑲᓇᐃᔭᖅᑎᑎᓪᓗ. 

 

ᐆᒥᖓ ᑕᕝᕙᓃᖃᑕᐅᔪᓐᓇᕋᓱᒋᓪᓗᒍ 

ᐊᐅᓚᑦᑎᕕᐅᓂᕋᖅᑕᐅᔪᒥᒃ ᐱᓕᕆᕝᕕᖕᒥ 

ᑮᓇᐅᔭᓕᕆᓂᓕᒫᖅ. ᑕᐃᒪ ᐆᒥᖓ 

ᐱᒋᐊᕈᑎᖃᕈᒪᓪᓗᖓ, ᐃᒃᓯᕙᐅᑕᖅ, 

ᐱᓇᓱᐊᕈᓯᐅᓚᐅᖅᑐᒥ ᑮᓇᐅᔭᓕᕆᔨᒃᑯᑦ ᒥᓂᔅᑐᖓ 

ᑎᓕᐅᕋᓪᓛᕐᒪᖔᖅ ᐊᐱᖅᓱᕋᓱᒃᑎᓪᓗᖓ 

ᑕᐃᒃᑯᐊᒎᖅ ᓇᖕᒥᓂᖅ ᐱᓕᕆᕝᕖᑦ 

ᐊᐱᖅᓱᐊᓗᓚᐅᓛᖅᐸᒃᑲ ᑮᓇᐅᔭᐃᑦ ᐊᐱᖅᓲᑎᒋᔭᒪ 

ᒥᒃᓵᓄᑦ. ᑕᐃᒪᐃᒻᒪᑦ ᖁᕕᐊᓱᒃᐳᖓ ᐅᓪᓗᒥ 

ᐊᖏᓚᐅᖅᓯᒪᓪᓗᖓᓗ ᐊᐱᖅᓱᕈᒪᑦᑎᐊᖃᑦᑕᕋᒪ 

ᑐᑭᓯᔪᒪᑦᑎᐊᖃᑦᑕᕋᒪ. 

 

ᐅᓪᓗᒥ ᐱᒋᐊᕈᑎᒋᓚᐅᕐᓚᒍ ᐅᓇ ᑕᐃᒃᑯᐊ 

ᐅᖃᐅᓯᕆᓚᐅᖅᓯᒪᔭᒃᑲ ᖃᖓᑕᖃᑦᑕᕐᓂᐅᓪᓗ 

ᒥᒃᓵᓄᑦ ᐱᕕᖃᓕᑕᐃᓐᓇᕋᒪ. ᐅᓇ 

ᐊᐱᖅᑯᑎᒋᓚᐅᕐᓚᒍ. ᑕᕝᕙᓂ ᐱᓕᕆᕝᕕᐅᔪᒥ  

ᑎᑎᕋᖅᓯᒪᔪᓂ 2013-14 ᐃᓚᖃᕐᒪᑦ $1,259,000 

ᐃᖏᕐᕋᖃᑦᑕᕐᓂᕐᒧᑦ ᑐᔪᕐᒥᓂᕐᒧᓪᓗᖃᐃ. 

 

ᐅᓇ ᖃᓪᓗᓈᑦᑐᑦ travel and transportation 

ᖃᓄᖅ ᐊᔾᔨᒌᖏᒻᒪᖔᑎᒃ ᖃᐅᔨᖃᑦᑕᖏᓐᓇᒃᑯ 

ᐃᖏᕐᕋᓂᕐᒧᓪᓗ ᑐᔪᕐᒥᓂᕐᒧᓪᓘᓂᕋᕋᓱᓚᐅᕐᓚᒍᖃᐃ, 

ᑕᐃᒪᐃᓕᖃᑦᑕᕐᓂᐊᕋᒃᑯ ᑐᑭᓯᔭᐅᖃᑦᑕᕐᓂᐊᖅᐳᖓ. 

ᑕᐃᒪᓐᓇ ᐅᖃᖅᑐᖓ travel and 

transportation. 

 

ᒥᓂᔅᑕ ᐅᖃᐅᑎᓚᐅᕐᓛᖓ ᐱᒋᐊᕈᑎᖃᕐᓗᓂ 

ᑖᒃᑯᓇᓐᖓᑦ $1,259,000 ᑕᕝᕙᓐᖓᑦ 

ᐃᖅᑲᓇᐃᔭᖅᑎᓄᑦ ᖃᔅᓯᑖᓚ ᐊᑐᖅᑕᐅᓂᐊᖅᐸᑦ 

ᐃᖅᑲᓇᐃᔭᖅᑏ ᖃᖓᑕᖃᑦᑕᕐᓂᖏᓐᓄᑦ, 

ᐃᖏᕐᕋᔭᖕᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᕝᕙ ᐸᕐᓇᒃᓯᒪᔪᑦ 

ᐃᖏᕐᕋᖃᑦᑕᕐᓂᓕᕆᓂᕐᒧᑦ ᑕᐃᒪᓐᓇᐅᖕᒪᑕ 

ᐊᔾᔨᒌᓐᖏᑦᑐᑦ ᑖᒃᑯᐊ ᐊᕕᒃᑐᖅᓯᒪᓂᖏᑦ 

ᑕᑯᓂᐊᕐᒥᒐᑦᑎᒍᑦ ᓇᓕᐊᖑᖕᒪᖔᑕ ᒪᒃᐱᒐᖅ 3-ᒥ 

ᑕᑲᓇᓂ ᐊᐱᖅᑯᓯᕆᖅᑰᕐᒪᒍ, ᐃᓄᐃᑦ 

ᖃᐅᔨᒪᔭᖏᓐᓄᑦ ᑲᑎᒪᔨᖏᓐᓄᑦ, ᐃᓄᐃᑦ 

ᐅᖃᐅᓯᖏᓐᓄᑦ ᑕᐃᒎᓯᔭᖅᑎᒃᑯᓐᓄᑦ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ. 

ᑖᒃᑯᐊ ᐃᖏᕐᕋᔾᔪᑎᒃᓴᐃᑦ ᑐᔪᕐᒥᔾᔪᑎᒃᓴᐃᓪᓗ 

ᑖᒃᑯᓄᖓᓕᒫᖅ ᐊᑕᔪᑦ ᑭᓯᐊᓂ ᑖᓐᓇ 

ᐃᓱᖃᕈᓐᓇᖅᐸᑦ ᐃᓱᓕᓐᓂᐊᖅᑑᒐᓗᐊᖅ 

$1,259,000 ᑐᖔᓃᑦᑐᓐᓇᖅᐸᑦ ᑐᖔᓃᓛᕆᓪᓗᓂ, 

ᒫᓐᓇ ᖃᔅᓯᓪᓚᑦᑖᑯᓘᓂᐊᕐᒪᖔᑕ  

ᐅᖃᐅᑎᔪᓐᓇᖏᑦᑎᐊᖅᓯᒪᒐᒃᑯ ᐊᑐᕆᐊᓚᐅᓐᖏᒻᒪᑕ 

ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ 

ᐱᓕᕆᕝᕕᐅᑉ ᐃᓗᐊᓂ ᐃᓱᒪᒋᔭᐅᓯᒪᖕᒪᑦ 

$958,000-ᐸᓗᖕᓂᑦ ᐊᑐᓚᐅᖅᑐᕕᓂᐅᓇᓱᒋᓪᓗᑎᒃ 

2011-12 ᑮᓇᐅᔭᖃᐅᑎᐅᑉ, ᑮᓇᐅᔭᖃᕐᓂᐅᑉ 

ᐊᕐᕌᒍᐊᑕ ᐃᓗᐊᓂ ᐃᖏᕐᕋᓂᕐᒧᑦ ᑐᔪᕐᒥᔾᔪᑎᓄᓪᓗ. 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ ᖃᓄᓪᓚᑦᑖᖅ 

ᑖᒃᑯᐊ ᑭᓱᒧᓪᓚᑦᑖᖅ ᖃᔅᓯᑦ ᖃᖓᑕᔾᔪᑎᓄᑦ, ᖃᔅᓯᑦ 

ᑐᔪᕐᒥᔾᔪᑎᓄᑦ, ᖃᔅᓯᑦ ᓂᕆᔾᔪᑎᓄᑦ ᒪᑯᓄᖓ 

ᓇᓗᓇᐃᖅᓯᒪᔪᓂᖅᑲᐃ ᖃᐃᑦᑎᔪᓐᓇᖅᐹᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕈᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓵᑦᑎᓐᓃᑦᑐᖃᓐᖏᑦᑐᖅ 

ᓇᓗᓇᐃᖅᓯᒪᓪᓚᑦᑖᖅᑐᓂᒃ ᐅᕝᕙᓘᓐᓃᑦ 

ᓇᓕᐊᖕᓄᑦ ᐊᑐᕐᓂᐊᕐᒪᖔᑕ ᑭᓯᐊᓂ ᑭᖑᓂᖓᒍᑦ 

ᑐᓂᓯᔪᓐᓇᕋᔭᕋᓗᐊᖅᑐᒍᑦ ᑭᓱᓂᒃ ᑭᓱᓄᓪᓗ 

ᐊᑐᕐᓂᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᓂᕆᐅᒋᔭᒃᓴᖅᑖᖅᑎᑖᓐᓄᒋᖕᒪᖓ 

ᐊᒻᒪᑦᑕᐅᖅ ᐅᓇ ᐊᐱᖅᑯᑎᒋᒍᒪᖕᒥᔭᕋ ᑕᕝᕙᓂ 

ᐱᓕᕆᕝᕕᐅᑉ ᐃᓗᐊᓂ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᐅᑎᓚᐅᕐᒪᖓ, ᐅᓇᓗ ᐃᒡᓗ 

ᐅᖃᐅᑎᐅᓚᐅᖅᑐᓂᒃ ᐃᒻᒥᒃᑯᒡᒎᖅ ᑖᒃᑯᐊ 

ᐱᓕᕆᕝᕕᐅᔪᑦ ᒪᓕᒋᐊᖃᖅᑎᑕᐅᖕᒪᑕ ᑕᐃᔅᓱᒥᖓ 

ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖓᑕ ᒪᓕᒐᖏᓐᓂᑦ. 

ᑕᐃᒪᓐᓇ ᑕᐃᔭᕋ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᖃᓄᐃᓕᐅᖃᑦᑕᖅᐱᓯᓕ ᑖᓐᓇ 

ᒪᓕᒃᑕᐅᑎᓐᓇᓱᒃᖢᓯᐅᒃ ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᓄᑦ ᐊᐅᓪᓚᖅᓯᒪᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᒪᓪᓗᐊᕆᐊᖃᕐᒪᑕ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑎᒋᓗᑎᒍᑦ ᑖᓐᓇ ᑐᒡᓕᕋ ᐅᓂᒃᑳᖅᑎᑦᑐᒪᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐋᕆᐊᒃ. ᒥᔅᑐ 

ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᑦ ᐊᑐᖅᑎᑕᐅᖃᑦᑕᕐᒪᑕ 

ᒪᓕᒃᑎᑕᐅᖃᑦᑕᕐᒪᑕ ᑖᒃᑯᐊ ᑮᓇᐅᔭᑦ 

ᐊᑐᕆᐊᖃᕐᓂᖏᓐᓂᒃ ᐃᖏᕐᕋᓂᕐᒧᓪᓗ, 

ᑐᔪᕐᒥᓂᕐᒧᓪᓗ, ᓂᕆᓂᕐᒧᓪᓗ ᑕᐃᒃᑯᓂᖓ 

ᐊᑐᐊᒐᕐᓂᒃ ᒪᓕᑐᐃᓐᓇᖃᑦᑕᖅᑐᐃᑦ. 

 

ᐊᒻᒪᓗᑦᑕᐅᖅ ᑕᐃᒃᑯᐊ ᐊᖓᔪᖅᑳᖅ 

ᐅᖃᐅᓯᕆᖅᑲᐅᔭᖏᑦ ᑲᑎᒪᔨᓐᖑᖅᑎᑕᐅᓯᒪᔪᑦ ᓲᕐᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ ᐃᓄᐃᑦ 

ᐅᖃᐅᓯᖓᑕ ᑕᐃᒍᓰᑦ ᑲᑎᒪᔨᖏᑦ, 

ᑲᑎᒪᔨᕋᓛᖏᓪᓗ ᐊᒥᓲᖕᒥᖕᒪᑕ. ᑕᐃᒃᑯᐊᑦᑕᐅᖅ 

ᐃᖏᕐᕋᔭᕆᐊᖃᕌᖓᑕ ᑲᑎᒪᔭᖅᑐᕆᐊᖃᕌᖓᑕ 

ᑖᒃᑯᓂᖓ ᒐᕙᒪᒃᑯᑦ ᑮᓇᐅᔭᓕᕆᓂᕐᒧ 

ᐊᑐᐊᒐᖏᓐᓂᑦ ᒪᓕᑐᐃᓐᓇᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕙ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᒪᓕᒐᖅᑕᖃᕐᒪᑦ 

ᖃᓄᖅ ᒪᓕᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 

ᐱᓪᓚᕆᖃᑦᑕᖅᐸᑦ, ᖃᓄᐃᓕᐅᖅᑐᖃᖃᑦᑕᖅᐸ, 

ᖃᓄᖅ ᖃᐅᔨᒪᓇᓱᖃᑦᑕᖅᐸᑦ ᑖᒃᑯᐊ 

ᒪᓕᒃᑕᐅᔭᕆᐊᓖᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᑖᓐᓇ ᑕᒪᑐᒥᖓ ᐅᐃᒍᒃᑲᓐᓂᐊᓂᒃ 

ᑭᐅᑎᒃᑲᓐᓂᕈᒪᕙᕋ ᒥᔅᑐ ᐊᕙ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑐ 

ᐊᕙ. 

 

ᐊᕙ: ᖁᔭᓐᓇᒦᒃ ᐃᒃᓯᕙᐅᑕᖅ, ᐆᒃᑑᑎᒋᓗᒍᖃᐃ 

ᒐᕙᒪᒃᑯ ᐃᓗᐊᓂ ᖃᐅᔨᒪᒐᑦᑕ ᐊᐅᓪᓚᖅᓯᕙᒍᕕᑦ  

ᐃᒪᓐᓇ ᐅᓪᓗᖅ ᐊᑕᐅᓯᖅ ᓂᕆᔾᔪᑎᒃᓴᑎᑦ 

ᑭᐅᒪᔪᓐᓇᖅᑐᑦ ᖃᔅᓯᑖᓚ ᑎᑭᓪᓗᒍ, 

ᐅᑭᐅᖅᑕᖅᑐᒦᒃᑯᕕᑦ ᐊᑭᑐᓂᖅᓴᐅᕌᕐᓗᒃᖢᓂ 

ᖃᓪᓗᓈᓃᒃᑯᕕᑦ ᐊᑭᑭᓐᓂᖅᓴᐅᕌᕐᔪᒃᖢᓂ, ᑕᐃᒃᑯᐊ, 

ᓂᕐᔪᑎᓄᑦ (ᐃᒡᓚᖅᑐᑦ), ᓂᕆᔾᔪᑎᓄᑦ ᒪᓕᒋᐊᓖᑦ 

ᒪᓕᒃᑕᐅᖃᑦᑕᖅᑐᑦ.  

 

ᐊᒻᒪᓗᑦᑕᐃ ᐅᖃᐅᓯᕆᓗᒍ ᑖᒃᑯᐊ 

ᑲᑎᒪᔨᐅᓂᕋᖅᑲᐅᔭᒃᑲ ᐋᖅᑭᒃᑕᐅᓯᒪᖕᒥᖕᒪᑕ 

ᑲᑎᒪᔭᖅᑐᕈᑎᒃ ᖃᔅᓯᓂᒃ ᐅᓪᓗᓄᑦ 

ᑲᑎᒪᓂᖓᓐᓄᓪᓘᓐᓃᑦ ᐊᑭᓕᖅᓱᖅᑕᐅᔭᕆᐊᖃᖅᐸᑦ. 

ᑕᐃᒃᑯᐊᑦᑕᐅᖅ ᐊᖏᖅᑕᐅᓯᒪᔪᓂᑦ ᐊᑐᐊᒐᕐᓂᒃ 

ᒪᓕᒃᑎᑕᐅᖃᑦᑕᖅᑐᐃᑦ honorary reward-

ᖑᓂᕋᖅᑕᐅᖃᑦᑕᖅᑐᑦ ᖃᓪᓗᓈᑎᑐᑦ. ᑕᒪᒃᑯᐊᓕ 

ᓂᕆᔾᔪᑎᒃᓴᐃᑦ ᑕᒪᒃᑯᓂᖓ ᐊᑐᕆᐊᖃᖅᑕᑦᑎᓐᓂᒃ 

ᒐᕙᒪᒃᑯᑦ ᐊᑐᕆᐊᖃᖅᑕᖏᓐᓂᒃ 

ᒪᓕᑐᐃᓐᓇᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕙ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᓐᓇᖃᐃ 

ᐊᐱᕆᒍᒪᐃᑦ, ᖃᐅᔨᒪᑦᑎᐊᖅᑐᖓ ᐱᓕᕝᕕᓕᒫᑦᑎᐊᑦ 

ᓄᓇᕗᑦ ᒐᕙᒪᒃᑯᖓᑕ ᐃᓗᐊᓂ ᒪᓕᒐᖃᖅᑐᑦ, 

ᑕᔅᓱᒥᖓ ᒪᓕᒋᐊᖃᖅᖢᑎᒡᓗ. ᐆᒥᖓᓕ 

ᐊᐱᕆᓇᓱᒃᑲᓗᐊᖅᑐᖓ, ᖃᓄᖅ ᖃᐅᔨᒪᖃᑦᑕᖅᐱᓯ 

ᑖᒃᑯᐊ ᐃᖅᑲᓇᐃᔭᖅᑎᔅᓯᓐᓄᑦ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ, ᖃᓄᐃᓕᐅᖃᑦᑕᖅᐱᓯ 

ᖃᐅᔨᒪᓇᓱᖕᓂᕐᒧ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᑕᒪᒃᑯᐊ ᐊᐅᓪᓚᖅᓯᒪᔪᓕᒫᑦ ᒪᑯᓂᖓ 

ᖃᓐᖓᑦᑕᐅᑎᖓᑕᓗ ᐃᑭᔪᓐᓇᐅᑕᐅᓂᖏᑦᑕ, 

ᐃᑭᔪᓐᓇᐅᑎᕕᓂᖏᑦ ᐱᓯᒪᐃᓐᓇᕆᐊᖃᖅᐸᒃᑐᑎᒃ 

ᐊᒻᒪᑦᑕᐅᖅ ᑕᒃᓯᐅᑎᒥᓂᒃᑯᖏᑦ ᑕᐃᒪᓐᓇ 

ᓇᓕᖅᑲᖏᓐᓂᒃ ᑐᔪᕐᒥᕕᖕᒦᔾᔪᑎᒥᓂᒃᑯᖏᑦᑕᐅᖅ 

ᓇᓕᖅᑲᖏᓐᓂᒃ ᐱᓯᒪᐃᓐᓇᕆᐊᖃᖅᐸᒃᑐᑎᒃ. 

ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ ᑐᒡᓕᕐᒪ ᐊᑐᖅᖢᒋᑦ 

ᐊᒻᒪᓗᑦᑕᐅᖅ ᐸᐃᑉᐹᓂᒃ ᑕᑕᑎᕆᐊᖃᖅᐸᒃᑐᑦ, 

ᑕᒫᓃᓕᕌᖓᒥᒃ ᑭᓱᒧᑦ ᐊᑐᖅᑐᕕᓂᐅᓐᓂᕐᒪᖔᑕ 

ᖃᓄᕐᓗ ᐊᑐᖅᑐᕕᓂᐅᓐᓂᕐᒪᖔᑕ ᐅᓪᓗᓂᒡᓗ 

ᓇᓕᐊᖏᓐᓂᒃ ᐊᑐᖅᑐᕕᓂᐅᖕᒪᖔᑕ, ᑕᒪᒃᑯᐊ 

ᑎᑎᕋᖅᓯᒪᐃᓐᓇᑦᑎᐊᖃᑦᑕᕐᒪᑕ  

ᐃᖅᑲᓇᐃᔭᖅᑎᐅᓪᓗ ᐊᑎᓕᐅᖅᑐᓂᒋᑦ, 

ᐊᖓᔪᖅᑳᖓᑕᓗ ᐊᑎᓕᐅᖅᑐᓂᒋᑦ ᐊᒻᒪ ᑕᒪᒃᑯᐊ 

ᖁᑦᑎᖕᓂᖅᓴᒦᑦᑐᑦ ᐊᖓᔪᖅᑳᑦ 

ᐊᑎᓕᐅᕆᐊᖃᖅᐸᒃᑭᓪᓗᓂᒋᑦ. ᑕᐃᒫ 

ᓇᓗᓇᐃᒃᑯᑕᖏᑦ ᐱᓯᒪᔭᐅᖏᓐᓇᑦᑎᐊᖃᑦᑕᖅᑐᑦ 

ᐊᑐᖅᑕᕕᓂᖓᑕ ᑮᓇᐅᔭᑦ ᐃᖏᕐᕋᓂᖓᑕ 

ᐊᑐᕆᐊᓕᖏᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᒥᓂᔅᑕ. ᐃᒃᓯᕙᐅᑖᖅ, ᐊᐱᕆᔪᒪᓕᕐᒥᒐᒪ ᑕᕝᕙᓂ, 

ᑐᑭᓕᐅᑎᓚᒍᐊᐃᑦ, ᐊᕐᕌᒍᑦ ᑕᓪᓕᒪᑦ 

ᐊᓂᒍᖅᑎᓪᓗᒋᑦ. ᐱᓕᕆᕝᕕᖓᓂ 

ᐃᓕᖅᑯᓯᓕᕆᔨᒃᑰᖅᑕᐅᖃᑦᑕᖅᑰᓕᖅᑐᕐᖑᓇ. 

ᐃᓱᒫᓘᑎᖃᓕᓂᕐᒧᑦ ᐃᖏᕐᕋᓂᕐᒧᑦ 

ᐊᑐᕐᓂᕐᓗᒃᑕᐅᔪᖃᓕᖏᒃᑲᓗᐊᕐᒪᖔᑦ, 

ᑕᒻᒪᖅᓯᒪᔪᖅᓯᐅᑎᒃᑯᓐᓂᑦ 

ᑎᓕᓯᔭᕆᐊᖃᓚᐅᖅᓯᒪᕙᑦ ᑕᑯᓇᖁᓪᓗᒋᑦ 

ᑕᒻᒪᖅᓯᒪᔪᖅᓯᐅᑎᒃᑯᑦ, ᑕᕝᕙᓂ ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᐊᑐᕐᓂᕐᓗᒃᑕᐅᓯᒪᔪᖃᕐᓂᖏᒃᑲᓗᐊᕐᒪᖔᑦ 

ᐊᐅᓪᓚᖃᑦᑕᕐᓂᕐᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓯᒪᖏᑦᑐᖅ ᒫᓐᓇᒧᑦ ᑎᑭᑦᑐᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑐᐃᓐᓇᖅ 

ᐱᓕᕆᕝᕕᖕᒥ ᐃᖅᑲᓇᐃᔭᖅᑎᐅᔪᖅ. ᖃᓄᖅ 

ᐊᑯᓂᐅᑎᒋᔪᖅ ᐊᕐᕌᒎᑉ ᐃᓗᐊᓂ, ᖃᔅᓯᓂᑦ 

ᐅᓪᓗᓂᒡᓘᓐᓃᑦ ᐃᖅᑲᓇᐃᔮᒥᓄᑦ 

ᐊᐅᓪᓚᖅᓯᒪᓂᕋᖅᑕᐅᔪᓐᓇᖅᐸ? ᖃᔅᓯᓄᑦ 

ᐃᓱᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᖅᑎᓐᓂᒃ  

ᑲᒪᓪᓗᐊᑕᖃᑦᑕᕐᒪᑦ ᒥᔅᑕ ᐊᕙ. ᑭᐅᖁᔭᕋ ᑕᒪᑐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ 

ᐃᓕᖅᑯᓯᓕᕆᔨᒃᑯᓐᓃᓕᕋᒪ ᐊᕐᕋᒎᒃ ᒪᕐᕉᒃ 

ᐅᖓᑖᓄᑦ, ᓱᓕ ᖃᔅᓯᓂᑦ 

ᐊᐅᓪᓚᖅᓯᒪᔪᖃᕆᐊᖃᖅᑐᖃᕐᒪᖔᑦ ᓱᓕ 

ᐅᖃᐅᔾᔨᔭᕆᐊᖃᓚᐅᖅᓯᒪᖏᑦᑐᖓ, 

ᑕᐃᒪᐃᑦᑐᖃᓚᐅᖅᓯᒪᖏᑦᑐᖅ. ᐊᒻᒪᓗ 

ᐃᖅᑲᐅᒪᖏᖦᖢᖓ ᐃᖅᑲᓇᐃᔭᖅᑎᒃᓴᒥᑦ 

ᓅᑦᑐᖃᕈᓂ ᐊᑯᓂᑲᓪᓚᒃ 

ᑐᔪᕐᒥᕕᖕᒦᑦᑐᖃᕆᐊᖃᕐᒪᖔᑦ ᑕᐃᒪᐃᑦᑐᒥᒃ ᓱᓕ 

ᖃᐅᔨᓚᐅᖅᓯᒪᖏᑦᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᖔᖃᐃ 

ᐊᐱᕆᒍᒪᐃᑦ ᓇᓗᓇᐃᑦᑎᐊᕐᓂᖅᓴᐅᔪᓐᓇᖅᐳᖅ. 

ᐊᕐᕌᒎᑉ ᐃᓗᐊᓂ, ᐱᓕᕆᕝᕕᒋᔭᔅᓯ ᐃᓗᐊᓂ, 

ᐃᖅᑲᓇᐃᔭᖅᑎ. ᒪᓕᒐᖃᖅᐱᓰ ᐃᖅᑲᓇᐃᔭᖅᑎ 

ᐊᑕᐅᓯᖅ ᖃᔅᓯᓂᑦ ᐅᓪᓗᓂᑦ 

ᐊᐅᓪᓚᖅᓯᒪᓂᕋᖅᑕᐅᔪᓐᓇᕐᒪᖔᑦ ᐃᖅᑲᓇᐃᔮᒥᓂᒃ 

ᐱᔾᔪᑎᖃᕐᓗᓂ? ᐊᕐᕌᒎᑉ ᐃᓗᐊᓂ. ᖃᔅᓯᓂ ᐅᓪᓗᓂᒃ 

ᐊᑭᓕᓱᖅᑕᐅᓗᓂ ᐊᐅᓪᓚᖅᓯᒪᔪᓐᓇᖅᐸ? 

ᒪᓕᒐᖃᖅᐱᓯ ᑕᐃᒪᐃᑦᑐᒦᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᒐᔅᓯ ᑕᒪᓐᓇ, ᑖᓐᓇ ᑐᒡᓕᕋ 

ᑭᐅᖁᖕᒥᔭᕋ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ 

ᐃᓕᖅᑯᓯᓕᕆᔨᒃᑯᑦ ᓇᖕᒥᓂᑯᓗᒃ ᑕᐃᒪᐃᑦᑐᒥᑦ 

ᒪᓕᒐᖃᖏᑦᑐᐃᑦ, ᐊᑐᐊᒐᖃᖏᑦᑐᐃᑦ. ᒐᕙᒪᒃᑯᑦ 

ᒪᓕᒐᖁᑎᖏᓐᓂᑦ ᒪᓕᑐᐃᓐᓇᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑕ ᐅᖃᐅᑎᔪᓐᓇᓚᐅᖏᒻᒪᖓ. 

ᐃᓕᖅᑯᓯᓕᕆᔨᒃᑯᓪᓕᖃᐃ ᒥᓂᔅᑕᖓᑕ 

ᐅᖃᐅᑎᔪᓐᓇᖅᐹᖓ. ᑕᐃᓐᓇ ᒪᓕᒐᖅ ᐅᓪᓗᓂᒃ 

ᖃᔅᓯᓂᒃ ᐊᐅᓪᓚᖅᓯᒪᔪᓐᓇᕐᓂᕋᐃᕙ? ᐊᕐᕌᒎᑉ 

ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓱᓕ ᑖᔅᓱᒥᖓ ᑐᒡᓕᕋ 

ᑭᐅᒍᓐᓇᖁᖕᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ 

ᕿᐅᖅᑲᐅᒐᒪ ᒐᕙᒪᒃᑯᑦ ᐱᖁᔭᖏᓐᓂᑦ 

ᒪᓕᑐᐃᓐᓇᖅᑐᒍᑦ. ᑖᒃᑯᐊ ᐱᓕᕆᕝᕕᒃ 

ᐃᓕᖅᑯᓯᓕᕆᔨᒃᑯᑦ ᓇᖕᒥᓂᑯᓗᒃ ᐊᑐᐊᒐᖃᓐᖏᒻᒪᑕ. 

 

ᐅᖃᖅᑲᐅᖕᒥᒐᒪ ᑕᒪᑐᒥᖓ 

ᖃᐅᔨᒋᐊᖅᑎᑦᑎᔭᕆᐊᖃᓚᐅᖅᓯᒪᓐᖏᑦᑐᖓ. 

ᐱᔾᔪᑎᒋᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐃᓚᖏᑦ 

ᐊᐅᓪᓚᕆᐊᖃᕈᑎᒃ, ᑲᑎᒪᔭᖅᑐᕆᐊᖃᕈᑎᒃ, 

ᐃᓕᓐᓂᐊᕆᐊᕈᑎᒡᓘᓐᓃᑦ ᐊᑯᓂᐊᓗᒃ 

ᐊᐅᓪᓚᖅᓯᒪᖃᑦᑕᖏᒻᒪᑕ. 

ᑭᓯᐊᓂ ᑕᐃᒃᑯᐊ ᐊᑯᓂᑲᓪᓚᒃ 

ᐃᓕᓐᓂᐊᕆᐊᖅᓯᒪᓚᖓᔪᐃᑦ ᓲᕐᓗ educational 

leave-ᒦᑉᐸᓪᓘᓐᓃᑦ ᑕᐃᒪ ᑕᐃᒃᑯᐊ 

ᐊᑯᓂᐅᖃᑦᑕᖅᑐᑦ ᐃᓚᖏᑦ. ᖃᐅᑕᒫᖅᓯᐅᑏᓪᓗ 

ᑕᒪᒃᑯᐊ ᐊᐅᓪᓚᖅᓯᒪᓂᖏᑦ ᐊᑯᓂᐅᖃᑦᑕᓐᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᒡᒎᖅ 

ᐊᑕᐅᓯᐊᓗᖕᒥᑦ ᒪᓕᒐᖃᕐᒪᑕ ᐊᐅᓪᓚᖃᑦᑕᕐᓂᐅᑉ 

ᒪᓕᒐᖏᓐᓂᒃ. ᑖᓐᓇ ᑐᑭᓯᑦᑎᐊᖅᑕᕋ, 

ᑐᑭᓯᑦᑎᐊᕐᒥᔭᕋ ᐃᒻᒥᒃᑯᑦ ᐱᓕᕆᕝᕖᑦ 

ᒪᓕᒐᖃᓐᖏᑦᑐᒡᒎᖅ. ᐱᓗᐊᖅᑐᒥᓪᓗ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᒪᓕᒐᖃᓐᖏᑦᑐᑦ 

ᒪᓕᑐᐃᓐᓇᖅᑐᑦ ᒐᕙᒪᒃᑯᑦ ᒪᓕᒐᖃᖁᔭᐅᔪᒥᒃ.  

 

ᐊᐱᖅᑯᑎᒐ ᖃᔅᓯᓂᒃ ᑕᐃᒪ ᐅᓪᓗᓂᒃ 

ᐊᐅᓪᓚᖅᓯᒪᔪᓐᓇᕐᓂᕋᖅᑕᐅᕗᖅ ᐃᖅᑲᓇᐃᔮᓂᑦ 

ᐱᔾᔪᑎᒋᓪᓗᒍ ᐊᕐᕌᒎᑉ ᐃᓗᐊᓂ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓂᒡᒎᖅ ᑖᓐᓇ 

ᒪᓕᒐᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐊᕙᐅᑉ 

ᑭᐅᒃᑲᓐᓂᕈᓐᓇᖅᐸᒍ ᐊᖅᑯᑎᒋᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᐅᔭᐅᔪᓐᓇᖅᓯᓂᐊᖅᑐᒃᓴᐅᕗᖅ, ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, 

ᑭᐅᓪᓚᑦᑖᕈᓐᓇᖏᓐᓇᒃᑯ ᐊᐱᖅᑯᑎᖓ 

ᑐᑭᓯᑦᑎᐊᖅᑰᕈᓐᓃᕋᒃᑯ. ᐅᖃᐅᔾᔨᓚᐅᖅᓯᒪᓐᖏᑦᑐᖓ 

ᐃᖅᑲᓇᐃᔭᖅᑎᒥᒃ, ᐃᖅᑲᓇᐃᔭᖅᑎᑦᑎᔨ ᐃᓛᒃ 

ᐃᓕᖅᑯᓯᓕᕆᔨᒃᑯᓐᓄᑦ, ᐅᑯᓂᖓ ᐅᓪᓗᓂᒃ 

ᐊᒥᓲᑎᒋᔪᓂᑦ ᐅᖓᑖᓅᓐᖏᑦᑐᖅ 

ᐊᐅᓪᓛᖅᓯᒪᔭᕆᐊᖃᖅᐳᑎᑦ. ᐊᑯᓂᕕᒡᔪᐊᖅ  

ᐊᐅᓪᓛᖅᓯᒪᔪᖃᖃᑦᑕᖏᒻᒪᑦ ᐅᖃᖅᑲᐅᒐᒪ 

ᐃᓕᓐᓂᐊᕆᐊᖅᓯᒪᓐᖏᑐᐊᖅᐸᑦ. ᑖᓐᓇ 

ᑐᑭᓯᑦᑎᐊᓐᖏᑐᐃᓐᓇᖅᑕᕋ, ᐃᖅᑲᓇᐃᔭᖅᑎ 

ᐊᑕᐅᓯᖅ ᖃᔅᓯᓂᒃ ᐅᓪᓗᓂᒃ ᐊᐅᓪᓚᖅᓯᒪᔪᓐᓇᖅᐸ 

ᐊᕐᕌᒎᑉ ᐃᓗᐊᓂ? 

 

ᑖᓐᓇ ᑐᑭᓯᑦᑎᐊᓐᖏᑕᕋ, ᐅᓪᓗᓂᑦ 30-ᓂᒃ, 

ᑕᖅᑭᓂᒃ ᐱᖓᓱᓂᑦ ᑲᑎᓕᒫᕐᓗᒋᑦ ᑖᓐᓇ 

ᑐᑭᓯᑦᑎᐊᖏᓐᓂᓐᓄᑦ ᑭᐅᔪᓐᓇᓐᖏᔾᔪᑎᒋᕙᕋ 

ᑖᓐᓇ. ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᐊᒻᒪᓗ ᒥᔅᑕ 

ᐃᓄᒃ ᐃᒻᒪᖃ ᐅᔾᔨᕆᖁᓪᓗᑎᑦ ᐅᑯᐊ 

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑐᓐᓇᖅᑕᖏᓐᓂᒃ 

ᐃᓗᐊᓃᒃᑲᑦᑕ, ᐊᐱᕆᔪᓐᓇᑦᑎᐊᖅᑐᑎᑦ ᑖᒃᑯᐊ 

ᐃᓗᓕᖁᑎᒋᔭᖏᓐᓂᑦ ᒫᓐᓇ ᐱᔪᓐᓇᑦᑎᐊᖅᑐᑎᑦ 

ᑖᒃᑯᐊ ᐃᓗᓕᖁᑎᖏᓐᓂᑦ. ᒫᓐᓇ ᑲᔪᓯᒍᓐᓇᖅᐳᑎᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐱᕕᖃᖅᑎᓐᓇᕕᖓ. ᒪᒥᐊᓇᖅ 

ᑐᑭᓯᓇᑦᑎᐊᓐᖏᒃᑯᒪ. ᐃᒪᓐᓇ 

ᐅᖃᕆᐊᓐᖑᐊᖦᖤᕐᒥᓚᖓᐃᑦ. ᐃᓕᖅᑯᓯᓕᕆᔨᒃᑯᑦ 

ᐱᓕᕆᕝᕕᖓᑦᑕ ᐃᓗᐊᓂ ᐃᖅᑲᓇᐃᔭᖅᑏᑦ ᐊᕐᕌᒎᑉ 

ᐊᑕᐅᓯᐅᑉ ᐃᓗᐊᓂ ᖃᔅᓯᓂᒃ ᐅᓪᓗᓂᒃ 

ᐊᐅᓪᓚᖅᓯᒪᔪᓐᓇᖅᐸᑦ? 

 

ᒐᕙᒪᒃᑯᑦ ᓇᖕᒥᓂᖅ ᒪᓕᒐᖃᓐᖏᑦᑐᑦ 

ᖃᐅᔨᒪᓕᖅᑐᖓ, ᖁᔭᓐᓇᒦᒡᓗ 

ᑭᐅᔭᐅᑦᑎᐊᖅᑲᐅᒐᒪ, ᖃᐅᔨᒪᓕᖅᖢᖓᓗ 

ᒐᕙᒪᒃᑯᒡᒎᖅ ᐱᓕᕆᕝᕕᓕᒫᑦᑎᐊᖏᑦ ᒪᓕᒐᖃᖅᑐᑦ 

ᑖᔅᓱᒥᖓᑦᑕᐃᓐᓇᖅ. ᑕᐃᓐᓇ ᒪᓕᒐᖅ ᐅᖃᖅᓯᒪᕚ 

ᐊᕐᕌᒎᑉ ᐊᑕᐅᓯᐅᑉ ᐃᓗᐊᓂ ᐃᖅᑲᓇᐃᔭᖅᑎ ᖃᔅᓯᑦ 

ᐅᓪᓗᑦ ᑎᑭᓪᓗᒋᑦ ᐊᐅᓪᓚᖅᓯᒪᔪᓐᓇᕐᓂᕋᖅᑕᐅᕙᑦ  

ᐊᑕᐅᑦᑎᒃᑰᓐᖏᒃᑲᓗᐊᖅᐸᑦ, 

ᖃᔅᓰᖅᓱᖅᑐᐊᓘᒐᓗᐊᖅᐸᑦ ᖃᔅᓯᒧᑦ ᐃᓱᖃᖅᐸ 

ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᖅᑲᓇᐃᔭᖅᑎᕗᑦ 

ᐳᓚᕋᖃᑦᑕᕐᒪᑕ ᓄᓇᓕᖕᓄᑦ ᐃᖅᑲᓇᐃᔭᕆᐊᖅᑐᑎᒃ 

ᐃᖅᑲᓇᐃᔮᒃᓴᖓ ᑕᒪᑐᒥᖓ ᐱᓕᕆᒋᐊᖅᑐᖅᑐᑎᑦ 

ᓄᓇᓕᖕᓅᖃᑦᑕᖅᑐᑦ, ᐅᓪᓗᓂᒃ ᐃᒪᓐᓇᐅᓕᖅᑐᓂᒃ 

ᓄᓇᓕᖕᓃᑦᑕᕆᐊᖃᕋᒥᒃ ᑕᐃᒪᓐᓇᓂ 

ᓄᓇᓕᖕᓃᒃᐸᒃᑐᑎᑦ, ᓯᓚᒧᑦ 

ᓄᖅᑲᖓᑎᑕᐅᓐᖏᑐᐊᕌᖓᒥᒃ ᐊᒻᒪᑦᑕᐅᖅ 

ᐱᓕᕆᐊᒃᓴᒥᓂᒃ ᐊᑐᑐᐃᓐᓇᖅᑐᑎᑦ 

ᐊᐅᓪᓚᖅᓯᒪᖃᑦᑕᕐᒪᑕ ᓄᓇᓕᖕᓄᓪᓗ ᐊᓯᖓᓄᓪᓗ 

ᑲᑎᒪᔭᖅᑐᕐᓂᕐᒧᓪᓘᓐᓃᑦ ᐋᖅᑭᒃᓯᒪᔪᖃᖅᑰᖏᑦᑐᖅ 

ᒫᓐᓇ ᐅᓪᓗᓂᑦ ᖃᑦᓯᓂᑦ ᐊᕐᕌᒍᓕᒫᒧᑦ 

ᐱᓕᕆᖃᑦᑕᕆᐊᖃᕐᒪᖔᑕ, ᐱᓕᕆᐊᒃᓴᑦ ᐊᑐᖅᑐᒋᑦ 

ᐊᒻᒪᓗᑦᑕᐅᖅ ᐊᖏᖅᑕᐅᓯᒪᔪᑦ ᑮᓇᐅᔭᑦ 

ᐊᐅᓚᔾᔪᑎᒃᓴᖏᑦ ᒪᓕᒃᑐᒋᑦ ᑕᐃᒫᒃ 

ᐊᐅᓚᔪᓐᓇᐅᑎᖃᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᑐᖅ ᑖᓐᓇ 

ᑭᖑᓪᓕᖅᐹᖑᓗᒍ ᐊᐱᕆᔾᔪᑎᒋᓕᕐᓚᒍ 

ᑐᑭᓯᓇᕐᓂᐊᖅᑐᒃᓴᐅᓕᑕᐃᓐᓇᖅᐳᖓ. 

ᑐᑭᓯᓕᖅᑲᐅᓂᓐᓄᑦ ᐊᐱᖅᓲᑎᒋᖅᑰᖅᑕᕋ, 

ᐅᖃᖅᑲᐅᖕᒪᑦ ᒥᓂᔅᑕ ᐅᖃᖅᑲᐅᖕᒪᑕ . ᒐᕙᒪᒃᑯᒡᒎᖅ 

ᒪᓕᒐᖏᓐᓂᒃ ᒪᓕᑐᐃᓐᓇᖃᑦᑕᕐᒪᑕ. ᑐᑭᓯᓕᕆᓪᓗᖓ 

ᒪᓕᒐᖅᑕᖃᖅᑰᖏᑦᑐᖅ, ᑕᐃᒪᓐᓇ ᑕᕝᕙ 

ᑐᑭᓯᓯᑳᓪᓚᐅᔭᕆᓪᓗᖓ, ᑕᐅᕗᓐᖓᕐᔨᔪᓐᓇᖅᑐᖅ. 

ᐅᖃᖅᓯᒪᔪᖃᖏᑦᑎᐊᖅᑐᖅ ᒐᕙᒪᒃᑯᑦ ᐃᓗᐊᓂ ᐅᓪᓗᑦ 

ᖃᔅᓯᒃᑭᐊᖅ ᐊᓂᒍᖅᐸᑕ, ᑕᖅᑭᑦ ᖃᔅᓯᒃᑭᐊᖅ 

ᐊᓂᒍᖅᐸᑕ, ᐊᐅᓪᓚᖃᑦᑕᕈᓐᓃᕆᐊᖃᖅᑐᓯ. 

ᐃᒪᐃᓕᖓᔪᖃᖏᑦᑎᐊᖅᑐᒥᑦ ᑕᕝᕙ 

ᑐᑭᓯᓯᑳᓪᓚᒃᑭᕗᖔ? ᐊᖏᖅᑕᐅᑐᐃᓐᓇᕈᓐᓇᖅᑐᖓ 

ᐋᒃᑳᖅᑕᐅᑐᐃᓐᓇᕐᓗᖓᓘᓐᓃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓇᓗᓇᐃᔭᑦᑎᐊᑲᓐᓂᕐᓂᐊᕐᒪᒍ, 

ᑐᒡᓕᕐᒪ ᑖᓐᓇ ᑭᐅᔪᓐᓇᖁᒐᓗᐊᕆᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐅᕙᒍᑦ 

ᐱᓕᕆᕝᕕᖓᓂᑦ ᐃᓕᖅᑯᓯᓕᕆᔨᒃᑯᓐᓂᑦ, 

ᐊᐅᓪᓚᕈᒪᔾᔪᑎᓕᒫᑦᑎᐊᑦ ᑕᒪᕐᒥᑦᑎᐊᖑᖅᑰᖅᑐᖅ 

ᐅᕙᖓ ᑭᓯᐊᓂ, ᐊᖏᔪᖅᑳᕆᔭᐅᓪᓗᖓ 

ᐃᓕᖅᑯᓯᓕᕆᔨᒃᑯᑦ ᐃᓗᐊᓂ ᐊᐅᓚᑦᑎᕕᖓᓐᓂ 

ᐊᑎᓕᐅᖃᑦᑕᖅᑕᒃᑲ. ᐅᔾᔨᕈᓱᓕᕐᓂᕈᒪ ᐅᓇ 

ᐃᖅᑲᓇᐃᔭᖅᑎ ᐊᐅᓪᓚᒐᔪᒃᑐᖅ ᐅᕝᕙᓘᓐᓃᑦ 

ᐊᐅᓪᓚᒐᔪᓗᐊᖅᑰᔨᔪᖅ. ᐅᕙᖓ 

ᖃᐅᔨᒋᐊᕆᖃᕋᔭᕋᒃᑯ, ᐃᓛᒃ 

ᑕᐃᒪᐃᑦᑐᖃᓚᐅᖅᓯᒪᖏᑦᑐᖅ ᓱᓕ ᐅᕙᖓᓕ 

ᖃᐅᔨᒪᔭᒃᑯᑦ. ᐊᐅᓪᓚᒐᔪᒃᑳᓗᖕᒥᑦ 

ᖃᐅᔨᓚᐅᖅᓯᒪᖏᑦᑐᖓ ᑕᕝᕙᓂ 

ᐃᓕᖅᑯᓯᓕᕆᔨᒃᑯᓐᓂᑦ. 

 

ᑭᓯᐊᓂ ᐅᕙᖓ ᓇᖕᒥᓂᖅ ᐊᑎᓕᐅᖃᑦᑕᕋᒃᑭᑦ 

ᑕᐃᒃᑯᑭᐊᖅ ᐊᐅᓪᓚᖅᓯᒪᔾᔪᑎᒃᓴᐃᑦ. 

ᐅᔾᔨᖅᓲᔭᖃᑦᑕᕐᒥᔭᒃᑲ, ᓲᕐᓗ ᖃᐅᔨᓴᖅᐸᓪᓕᐊᓯᓐᓈᑦ 

ᑭᓇ ᓇᒧᓐᖓᐅᓂᐊᕐᒪᖔᑦ ᑭᓱᒧᓪᓗ 

ᐱᔾᔪᑎᖃᖅᖢᓂ, ᐃᓛᒃ ᓇᓗᓇᐃᖅᓯᒪᑦᑎᐊᖃᑦᑕᕐᒪᑕ 

ᐊᒻᒪᓗ ᐅᖃᒃᑲᓂᕐᓗᖓ ᑭᖑᓪᓕᖅᐹᒥᖃᐃ. ᑖᓐᓇ 

ᐊᐅᓪᓚᕈᑎᒃᓴᖓ ᐊᑎᓕᐅᕆᐊᖃᖅᑕᕋ 

ᐃᓚᒍᑕᖃᓐᖏᑐᐊᖅᐸᑦ ᐊᐅᓪᓚᕈᑎᒃᓴᖏᑕ 

ᐱᔾᔪᑎᖏᓐᓂ, ᓲᕐᓗ backup ᐅᕝᕙᓘᓐᓃᑦ ᓱᓇᒧᑦ 

ᐱᔾᔪᑎᖃᕐᓗᓂ ᐊᐅᓪᓚᕐᓂᐊᕐᒪᖔᑦ. 

ᐊᑎᓕᐅᔾᔮᖏᑕᕋ. ᑭᓯᐊᓂ ᑕᐃᒃᑯᐊ ᐱᔾᔪᑎᒃᓴᖏᑦ 

ᐊᑕᑦᑎᐊᑐᐊᖅᐸᑕ ᑕᕝᕙᓂ ᐊᐅᓪᓚᕈᑎᒃᓴᒧᑦ 

ᐊᑎᓕᐅᖅᑕᐅᖁᔭᐅᔪᒥᑦ, ᑕᐃᒪ ᐊᖏᕈᒃᑭᑦ 

ᐊᑎᓕᐅᕈᓐᓇᓕᑕᐃᓐᓇᕋᔭᖅᑕᒃᑲ. ᐅᖃᒃᑲᓐᓂᕐᓗᖓ, 

ᐅᔾᔨᕆᓯᒪᖏᑦᑐᖓ ᐊᐅᓪᓚᒐᔪᒃᑐᐊᓗᖕᒥᑦ ᑕᕝᕙᓂ 

ᐃᓕᖅᑯᓯᕆᔨᒃᑯᓐᓂᑦ ᐃᖅᑲᓇᐃᔭᖅᑎᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓪᓚᒐᔪᒃᑐᐊᓗᑕᖃᕐᒪᖔᑦ ᐃᓱᒫᓗᖏᑦᑎᐊᕐᒥᔪᖓ, 

ᑕᕝᕙ ᐊᐱᖅᑯᑎᒋᓇᓱᒃᑕᑐᐊᑦᑎᐊᕋ. ᐱᓕᕆᕝᕕᐅᔪᑦ 

ᐃᓗᐊᓂ ᐅᓪᓗᑦ ᖃᔅᓯᑦ ᐊᐅᓪᓚᖅᓯᒪᔪᖃᖅᐸᑦ 

ᐊᕐᕌᒎᑉ ᐃᓗᐊᓂ ᐃᓱᓕᑦᑕᕐᕕᖃᖅᐸᑦ. 

 

ᑐᑭᓯᓚᐅᕐᓚᖔ ᐃᓱᓕᑦᑕᕐᕕᖃᖏᓐᓂᕋᕐᓗᒍ? 

ᑕᐃᒪᓐᓇᓕ ᑐᑭᓯᐅᒪᓂᐊᓕᕋᒪ ᐅᕝᕙᓘᓐᓃᑦ ᓇᓗᔪᑦ, 

ᒐᕙᒪᒃᑯᑦ ᐋᖅᑭᒃᓯᓯᒪᖏᑦᑎᐊᖅᑐᑦ 

ᑕᐃᒪᓐᓇᑐᐃᓐᓇᖅ ᑭᐅᔭᐅᖃᑦᑕᕐᓂᐊᕈᒪ, ᑕᐃᒪᓐᓇ 

ᑐᑭᓯᐅᒪᓂᐊᓕᖅᑐᖓ. 

 

ᐅᓇᓕ ᐊᐱᖅᑯᑎᒋᔪᒪᔭᕋ, ᐃᒃᓯᕙᐅᑖᖅ ᑕᕝᕙᓂ 

ᐱᓕᕆᕝᕕᖓᑦᑕ ᐃᓗᐊᓂ ᐃᖅᑲᓇᐃᔭᖅᑎᑕᖃᖅᐸᑦ 

ᐃᖃᓗᐃᑦ ᐊᓯᐊᓂᑦ ᓄᓇᓕᖕᓂ ᓇᓕᐊᖕᓂᑐᐃᓐᓇᖅ. 

ᓄᓇᕗᑦ ᐃᓗᐊᓂ ᐃᖃᓗᐃᑦ ᐊᓯᐊᓂᓪᓘᓐᓃᑦ ᓲᕐᓗ 

ᕿᑭᖅᑖᓗᖕᒥ. ᖃᔅᓯᐅᕙᒃᑭᐊᕐᖓᐃᑦ ᐅᕝᕙᓘᓐᓃᑦ 

ᓇᓗᓇᐃᖅᓯᒪᔪᓐᓇᖅᐹᑦ ᖃᔅᓯᐅᒐᔭᕐᒪᖔᑕ 

ᐃᖅᑲᓇᐃᔭᖅᑎᖏᑦ ᐅᓪᓗᑦ 30 ᐅᖓᑖᓂ 

ᐃᖃᓗᖕᓃᑦᑕᕆᐊᖃᖃᑦᑕᖅᓯᒪᔪᑦ ᐊᕐᕌᒎᑉ ᐃᓗᐊᓂ 

ᐃᖅᑲᓇᐃᔮᖅᑎᑦ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᓂᖓ ᐊᐅᓪᓚᕈᑎᖃᖃᑦᑕᕐᒪᑕ 

ᑭᒡᒐᖅᑐᐃᓪᓗᑎᒃ ᒐᕙᒪᒃᑯᓐᓂᑦ ᓄᓇᕗᑦ 

ᒐᕙᒪᖏᓐᓂᑦ ᑕᒪᒃᑯᓂᖓᓗ ᑭᒡᒐᖅᑐᖅᑕᑦᑎᓐᓂᑦ 

ᑭᒡᒐᖅᑐᐃᓪᓗᑎᒃ ᐱᓕᕆᑦᑎᐊᕆᐊᖃᕐᓂᑯᒧᑦ 

ᐊᐅᓪᓚᑲᑕᖃᑦᑕᖅᑐᑦ ᐃᖅᑲᓇᐃᔭᖅᑎᖁᑎᒋᔭᕗᑦ. ᐄ, 

ᐊᓯᐊᓂᑦ ᐃᖃᓗᐃᑦ ᐃᖅᑲᓇᐃᔭᕐᕕᒃᑕᓕᒃ ᐃᒡᓗᓕᒃ, 

ᖁᕐᓗᖅᑑᖅ, ᖃᒪᓂᑦᑐᐊᕐᒥ ᐄ, ᑖᒃᑯᓇᓂ 

ᐃᖅᑲᓇᐃᔭᕐᕕᒃᑕᖃᒃᑲᓐᓂᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ, ᐊᐱᖅᓱᕐᕖᑦ ᐃᓱᓕᑲᓚᐅᕐᒥᒻᒪᑦ. 

ᐊᑎᖁᑎᖃᒃᑲᓂᓐᖏᓐᓇᒪ. ᑖᓐᓇ ᓇᒻᒪ 4,  

(ᑐᓵᔨᑎᒍᑦ) ᑎᑎᕋᕐᕖᑦ ᑲᑎᓪᓗᒋᑦ ᒪᑭᒪᐅᑏᑦ, 

$5,505,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᖅᑯᓯᓕᕆᔨᒃᑯᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᑲᑎᓪᓗᒋᑦ $10,905,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᖅᑯᓯᓕᕆᔨᒃᑯᑦ, ᐃᓕᖅᑯᓯᓕᕆᔩᑦ ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ, $5,897,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. F-7-ᒨᕐᓗᑕ. (ᑐᓵᔨᑎᒍᑦ) 

ᓇᐃᒡᓕᑎᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᐃᓐᓇᐃᑦ 

ᒪᒃᑯᒃᑐᓪᓗ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $2,322,000. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᓯᒃᕙᐅᑖᖅ. ᑖᒃᑯᓇᓂ 

ᐃᓄᑐᖃᕐᓂᑦ ᐃᓅᓯᕐᓄᕐᓗ ᑕᐃᒃᑯᐊ ᐃᓄᑐᖃᐃᑦ 

ᐃᓱᒫᓗᖃᑦᑕᕐᒪᑕ ᐃᓛᓐᓂᒃ ᐃᓅᓱᑦᑑᑎᒥᓐᓄᑦ, 

ᓄᑕᖅᑲᒥᓐᓄᑦ ᐃᓅᓂᕐᒥᒃ ᓴᓕᔭᐅᕙᓪᓛᖃᑦᑕᕐᒪᑕ 

ᑕᐃᒃᑯᐊ ᐅᖄᓪᓚᖃᑦᑕᖅᐸᑦ ᓱᓖ ᑕᐃᒃᑯᐊ 

ᐅᖄᓚᐅᒻᒧᑦ ᐃᓱᒫᓗᑦᑐᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖄᓚᐅᑎᑕᓕᒃ ᓱᓕ ᑖᒃᓱᒧᖓ 

ᐃᓱᒫᓘᑎᖃᖅᑐᖃᕌᖓᑦ ᑕᕝᕗᖓ  

ᐃᓕᖅᑯᓯᓕᕆᔨᒃᑯᑦ ᐊᒡᓚᕝᕕᖓᓄᑦ ᑐᕌᖓᔪᒥᑦ 

ᑖᓐᓇ ᐊᑭᓕᕆᐊᖃᕋᔭᓐᖏᑕᖓ ᐅᖄᓚᔫᑉ 1-800-

ᖑᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖄᓚᖃᑦᑕᖅᐸᑕ 

ᖃᓄᖅ ᐃᓱᒪᒃᓴᖅᓯᐅᓕᖅᐱᓯ, ᖃᓄᖅ ᐃᑲᔫᑎᒃᓴᓂᑦ 

ᐃᓄᑐᖃᓄᑦ ᐃᓯᒪᒃᓴᖅᓯᐅᖅᐸᓪᓕᐊᓂᐊᓕᖅᐱᓯ 

ᐃᒪᓐᓇᐃᑕᐅᓐᓂᖅᐸᑦ, ᐃᒪᓐᓇᐃᓕᔪᓐᓇᖅᑐᖅ 

ᑕᖅᑲᒃᑯᓄᖓ ᐃᓄᑐᖃᕐᓄᑦ ᓵᓚᒋᔭᐅᕙᓪᓛᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒫᓘᑎᒋᔭᐅᔪᑦ ᐱᔭᐅᔭᕌᖓᒥᒃ 

ᑖᒃᑯᐊᓗ ᐃᓱᒫᓘᑎᒋᔭᖏᑦ 

ᑲᔪᓯᑦᑎᒋᐊᖅᑎᑕᐅᖃᑦᑕᖅᑐᑦ ᑕᒪᒃᑯᓄᖓ 

ᐱᓕᕆᕕᓐᓄ ᐊᓯᖏᓐᓄᑦ ᐱᓕᕆᐊᖑᔭᕆᐊᖃᕌᖓᑕ 

ᖃᕋᓴᐅᔭᒃᑯᑦ ᑎᑎᕋᖅᖢᑎᒃ ᐄ-ᒪᐃᓪ-ᒃᑯᓂᓛᒃ 

ᑎᑎᕋᖅᑐᑎᒃ ᑕᐃᒪᓐᓇ ᐃᓱᒫᓘᑎᒋᔭᐅᔪᑦ 

ᐱᓕᕆᐊᖑᑎᑕᐅᒋᐊᒃᑲᓐᓂᕋᓱᖃᑦᑕᖅᑐᑦ, ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐄ ᒪᓕᒐᒃᓴᖏᑦ 

ᐃᓱᒪᒃᓴᒃᓯᐅᖅᐸᓪᓕᐊᓕᖅᐸᑕ ᒐᕙᒪᒃᑯᑦ ᑖᒃᑯᐊ 

ᐅᖄᓚᖃᑦᑕᕐᓂᖏᑦ ᒪᓕᒡᓗᒋᑦ ᐅᕝᕙᓘᓐᓃᑦ 

ᐃᓄᑐᖃᕐᓂᒃ ᑲᑎᒪᔨᑖᕐᓗᑎᒃ ᓄᓇᑦᓯᐊᕐᒥ 

ᐃᓐᓇᑐᖃᐃᑦ ᑲᑎᒪᔨᖃᖃᑦᑕᕐᒪᑦ ᐃᐊᑦᒪᓐᑕᒥ 

ᐃᓱᒪᕙᓪᓕᐊᓕᖅᐸᑦ ᒐᕙᒪᒃᑯᑦ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᑕᐃᓐᓇ ᑭᐅᕋᑖᖅᑕᕋ 

ᐅᐃᒍᒃᑲᓐᓂᐊᕐᔪᒡᓗᒍ, ᑕᐃᒃᑯᐊ ᑎᑎᕋᕐᕕᓕᕆᔨᖏᑦ 

ᐱᓕᕆᕝᕖᑦ ᐊᒻᒪ ᑭᐅᒃᑲᓐᓂᖃᑦᑕᕐᒥᔪᐃᑦ ᖃᓄᖅ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᓕᕆᐊᖑᖕᒪᖔᑦ ᑕᐃᔅᓱᒧᖓ ᐃᓐᓇᕐᓄᑦ 

ᑲᑎᒪᔨᓄᑦ ᐱᓕᕆᔨᑦᑎᓐᓂᑦ. 

 

ᐄ, ᑲᑎᒪᔨᑕᓕᒃ ᐃᓐᓇᕐᓄᑦ 

ᑎᒥᓐᖑᖅᓯᒪᖏᑦᑑᒐᓗᐊᑦ ᑭᓯᐊᓂ ᒐᕙᒪᒃᑯᓐᓄᑦ 

ᐱᓕᕆᔨᖏᑦ, ᐱᓕᕆᓪᓚᕆᒃᐸᒃᑐᑦ. ᑖᒃᑯᐊ 

ᑲᑎᒪᔨᐅᔪᑦ ᑐᓴᖅᑕᐅᑎᕋᑖᓚᐅᖅᑕᒃᑲ ᑕᐃᒃᑯᐊ 

ᑲᑎᒪᔪᓃᓕᖅᑐᑦ ᐊᕐᕌᒍᓄᑦ ᐱᖓᓱᓄᑦ ᑕᕝᕙ 

ᐃᓐᓇᑐᖃᕐᓄᑦ ᒫᓐᓇ ᑲᑎᒪᔨᐅᔪᑦ, ᒫᓐᓇ 

ᐃᓄᖃᖅᑐᖅ ᑕᐃᓐᓇ 10-ᓂᒃ ᐃᓐᓇᑐᖃᕐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᓄᓇᕗᑦᒥ senior 

society-ᖃᕈᒪᔪᖃᖅᐸᑦ ᑖᒃᑯᐊ ᑲᒪᒋᒐᔭᖅᑕᖓᑦ, 

ᐃᓐᓇᑐᖃᐃᑦ ᑲᑎᒪᔨᐅᔪᑦ ᐅᕝᕙᓘᓐᓃᑦ ᑖᒃᑯᐊ 

ᒐᕙᒪᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᒡᔪᒃ, ᐊᖓᔪᖅᑳᖅ 

ᔭᐃᒥᓯ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓇᓕᐊᖕᓂᒃ ᑕᒪᒃᑯᐊ ᑲᑎᒪᔨᖃᖅᑐᐃ 

ᐃᓐᓇᐃᑦ ᑲᑎᒪᔨᖏᓐᓂᑦ, ᑕᐃᒃᑯᐊ ᑎᒥᓐᖑᕈᒪᒍᑎᒃ 

ᑎᒥᓐᖑᕈᓐᓇᕐᒥᖕᒪᑕ ᒫᓐᓇ ᑕᐃᒪᐃᑦᑐᒪᒐᔭᖅᐸᑦ, 

ᑎᒥᓐᖑᕈᒪᔪᖃᖅᐸᑦ ᑕᒫᓂ ᓄᓇᕗᒻᒥ 

ᐃᑲᔪᖅᑎᒃᓴᖅᓯᐅᕈᑎᒃ ᐃᑲᔪᕈᓐᓇᕋᔭᕐᒥᔪᒍᑦ, ᑭᓯᐊᓂ 

ᒫᓐᓇ ᑲᑎᒪᔩᑦ ᑕᐃᒃᑯᐊ ᑲᒪᒋᔭᑐᐊᕗᑦ ᐃᓐᓇᑐᖃᐃᑦ 

ᑲᑎᒪᔨᖏᑦ ᓄᓇᕗᓕᒫᒧᑦ ᑐᕌᖓᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒃᓴᕋ 

ᑖᔅᓱᒧᖓ ᐊᖓᔪᖅᑳᖅ, ᐊᖓᔪᖅᑳᒧᑦ ᑖᒃᑯᐊ 

ᐃᓐᓇᑐᖃᐃᑦ ᖃᓐᖓᑐᐃᓐᓇᒃᑯᑦ ᐱᒡᒐᓇᖅᑐᒥᒃ, 

ᐱᒡᒐᓇᓐᖏᑦᑐᒦᓕᓚᐅᖅᓯᒪᓐᖏᒻᒪᑕ ᓄᓇᑦᑎᓐᓂ 

ᖃᐅᔨᖃᑦᑕᑕᒃᑲ ᑮᓇᐅᔭᐅᑉ ᒥᒃᓵᓄᑦ. ᐊᒻᒪᓗ 

ᑕᕝᕙᓂ ᑮᓇᐅᔭᖏᓐᓂ ᖃᑦᑏᓐᓇᑯᓗᓐᓂᒃ ᑕᕝᕗᖓ 

ᑐᕌᖓᔪᓂᒃ ᐃᓐᓇᑐᖃᕐᓄ ᐃᓅᓱᑦᑐᓪᓗ ᓄᓇᕗᓕᒫᒧ 

ᑐᕌᖓᒐᒥᒃ ᖃᑦᑏᓐᓇᑯᓘᔮᖅᑐᓂᒃ  

ᓄᖒᔅᓯᒃᔭᐅᓯᒪᓪᓗᑎᒃ. ᐊᒻᒪ ᑖᒃᑯᐊ ᑮᓇᐅᔭᑦ, 

ᑖᒃᑯᓄᖓ ᑐᔅᓯᕌᖏᓐᓇᕆᐊᓕᐊᓘᕙᒃᑐᑎᒃ 

ᑐᕌᖅᑕᕐᕕᓕᕆᓂᕐᒧ ᖃᓄᐃᓕᐅᕈᒪᒐᐃᒐᒥᒃ 

ᖃᓄᐃᓕᐅᕌᕐᔪᒍᒪᒐᐃᒐᒥᒃ ᐅᕝᕙᓗ 

ᐃᖅᑲᓇᐃᔭᖅᑎᑖᑦᑎᐊᕈᓐᓇᕋᑎᓪᓗ ᐊᓪᓛᑦ ᓇᒻᒥᓄᑦ 

ᑖᕗᖓᓕᒫᖅᑐᒥᒃ. 

 

ᐱᒻᒪᕆᒋᓂᕋᖅᐸᑦᑐᑎᒍᑦ, ᐱᒻᒪᕆᒐᑦᑎᒍᓕ ᐃᓅᓪᓗᑕ 

ᖃᐅᔨᒪᒐᓗᐊᖅᑐᒍᑦ ᐊᐱᖅᓱᒐᕆᓗᒋᓪᓗ, 

ᑕᐃᒪᐃᑉᐸᑲᑦᑎᒍᑦ. ᑭᓯᐊᓂ ᑕᕝᕘᓇ ᑮᓇᐅᔭᐅᑉ, 

ᐊᑐᕆᐊᑦ, ᑮᓇᐅᔭᓂ ᐊᑐᕆᐊᖃᓕᕋᐃᒻᒪᑕ 

ᑕᒪᓐᓇᑦᑕᐅᖅ ᐳᐃᒍᖅᑕᕐᔫᔮᖅᑐᓂ ᑮᓇᐅᔭᒥᒃ 

ᓂᖏᖅᓯᔾᔭᐅᓇᓱᑉᐸᒻᒪᑕ. ᒪᓐᓇ ᐊᐱᖅᑯᓯᕆᔪᒪᔭᕋ, 

ᑖᒃᑯᐊ ᐃᓐᓇᐃᑦ ᑲᑎᒪᔨᖏᑦ ᑭᓐᖔᒪᔭᖏᓐᓂᒃ 

ᐊᑑᑎᔅᓴᖃᑦᑎᐊᕐᓂᐊᑐᐊᖅᑲᑦ ᑭᓐᖔᒪᔭᖏᓐᓂᒃ 

ᑮᓇᐅᔭᓂᒃ ᑐᓂᓯᔭᐅᑦᑎᐊᖏᓐᓇᖅᑲᑦ?, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᒃᓯᕋᐅᑎᑕᖃᓲᖑᔪᖅ ᑭᓱᑐᐃᓐᓇᕐᓄᑦ 

ᑖᒃᑯᐊ ᑐᓂᓯᔪᓐᓇᖃᑦᑕᕐᒥᔪᑦ ᐊᕐᕌᒍᑕᒫᑦ 

ᐃᓐᓇᑐᖃᐃᑦ ᐅᓕᔾᔪᑎᒃᓵᕐᔪᖏᓐᓂᑦ ᑕᒫᓂ ᐊᑐᓂ 

$5,000 ᐊᑐᕐᓂᐊᖅᑕᖏᓐᓂᑦ. ᑖᒃᑯᐊ 

ᑐᒃᓯᕌᖑᐃᓐᓇᕐᓇᑎᒃ ᐱᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ 

ᑐᑭᓯᒐᒪ. ᑖᒃᑯᐊ ᐊᓯᖏᓐᓂᑦ 

ᐅᖓᑖᓅᖅᓯᔭᕆᐊᖃᖅᑲᑕ ᑕᐃᒪ 

ᐱᒡᒐᓇᖅᑐᒃᑰᖔᓕᕐᒥᓗᑎᒃ ᑭᓯᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᒃᓯᕋᕆᐊᖃᕋᔭᕐᒥᔪᑦ ᑖᒃᓱᒪ 

ᐅᖓᑖᓄᑦ ᐊᓯᐊᓂᓪᓘᓐᓃᑦ ᐊᐅᓚᔾᔪᑎᒃᓴᒥᑦ 

ᐱᓕᕆᔾᔪᑎᒃᓴᒥᑦ ᐱᔪᒪᓂᐊᕈᑎᒃ 

ᑐᒃᓯᕋᐅᑎᒃᑰᕆᐊᖃᕋᔭᕐᒥᔪᑦ ᐊᒻᒪᓗ  

ᓄᓇᓕᖕᓂᑦᑐᖃᕆᐊᖃᕐᖓᑦ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᑦᑎᔪᓐᓇᖃᑦᑕᕐᒥᖕᒪᑕ ᑖᒃᑯᐊ 

ᓄᓇᓕᖕᓅᖅᓯᒪᔪᑦ ᐃᖅᑲᓇᐃᔭᖅᑎᖁᑎᕗᑦ, ᑕᐃᒪ 

ᐃᓕᓐᓂᐊᖅᓯᒪᔪᖃᖃᑦᑕᕈᓐᓇᖅᑐᖅ ᐊᒻᒪᑦᑕᐅᖅ 

ᐊᓯᒥᓂᒃ, ᐃᓛᒃ ᐃᒻᒥᓂᒃ ᑐᒃᓯᕋᕆᐊᖃᖃᑦᑕᕋᔭᖅᑐᑦ 

ᐊᓯᐊᓂᒃ ᐱᔭᕋᐃᒐᒥᒃ ᑮᓇᐅᔭᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ, ᐄ 

ᑖᒃᑯᐊ ᓄᓇᕗᒻᒥᐅᓕᒫᑦ ᑕᐃᒃᑯᐊ ᐃᓐᓇᑐᖃᐃᑦ 

ᑐᓵᒻᒪᑕᑦᑕᐅᖅ ᖃᐅᔨᒪᖃᑎᒋᓂᐊᓕᖅᑲᒃᑲ. ᑖᓐᓇ 

ᐱᓕᕆᕕᒋᔭᓯ ᒫᓐᓇᒧᑦ ᓱᓕ ᓄᐊᑦᑎᕙᓪᓕᐊᕕᓰ 

ᐅᓂᒃᑳᓂᒃ, ᐅᓂᒃᑳᖅᑐᐊᓂᒃ ᒫᓐᓇᒧᑦ ᑕᒪᓐᓇ 

ᓇᒦᓕᖅᑭᓯ ᓄᐃᑦᑎᕙᓪᓕᐊᖏᓐᓇᕈᔅᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓄᐊᑦᑎᕙᓪᓕᐊᖏᓐᓇᖅᑐᒍᑦ 

ᐱᔭᕇᖅᓯᒪᓐᖏᑦᑐᖅ ᓱᓕ ᑕᒪᓐᓇ 

ᐱᓕᕆᐊᖑᕙᓪᓕᐊᖏᓐᓇᖅᑐᖅ, ᑖᒃᓱᒥᖓ ᑐᒡᓕᕐᒪ 

ᐅᓂᒃᑳᕆᑦᑎᐊᕐᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ 

ᐃᓐᓇᐃᑦ ᐅᓂᒃᑳᖏᑦ ᓱᓕ ᓂᐱᓕᐅᖅᑕᐅᖏᓐᓇᖅᑐᑦ 

ᐊᒻᒪᓗᑦᑕᐅᖅ ᓂᐱᓕᐅᖅᑕᐅᕙᓪᓕᐊᔪᑦ 

ᑎᑎᕋᖅᑕᐅᕙᓪᓕᐊᖏᓐᓇᖅᖢᑎᒃ. ᑕᕝᕙᓂ 2013 

ᐱᒋᐊᓚᐅᖅᑎᓪᓗᒍ ᔮᓐᓂᐊᕆᒥ ᑕᐃᒃᑯᐊ 

ᓂᐱᓕᐅᖅᑕᐅᔪᑦ ᖁᕐᓗᖅᑑᕐᒥᑦ ᐊᒻᒪᓗᑦᑕᐅᖅ 

ᐃᖃᓗᒃᑑᑦᑎᐊᒥ ᐱᐊᓂᒃᑕᐅᓚᐅᖅᑐᐃᑦ ᐊᒻᒪᓗ 

ᒫᓐᓇ ᐸᕐᓇᒃᐸᓪᓕᐊᓕᕐᒥᔪᒍᑦ ᑕᕝᕙᓂ ᐊᐃᐳᕈᒥ 

ᐱᒋᐊᕐᓗᒍ ᑕᒫᓂ ᕿᑭᖅᑖᓗᖕᒥ, ᐃᖃᓗᖕᓂ, 

ᑭᓐᖓᕐᓂ, ᑭᒻᒥᕈᕐᒥᓗ ᑖᒃᑯᐊ 

ᐱᓕᕆᔭᐅᑲᐃᓐᓇᕐᓂᐊᕐᒥᔪᑦ. 

 

ᐅᕙᑦᑎᓐᓄᑦ ᐊᒃᓱᕈᕐᓇᖃᑦᑕᕐᒪᑦ ᐃᓛᓐᓂᑦ 

ᐊᐱᖅᓱᖅᑎᒃᓴᐅᓇᔭᖅᑐᓂᒃ ᓄᓇᓕᖕᓃᓐᖔᖅᑐᓂᒃ 

ᓇᓂᓯᔭᕆᐊᒃᓴᖅ ᓲᕐᓗ ᐃᑲᕐᕋᒃᑯᓪᓘᓐᓃᑦ 

ᐃᖅᑲᓇᐃᔭᖅᑎᒃᓴᓂᒃ ᑕᒪᒃᑯᐊ ᖃᐅᔨᒪᒐᑦᑎᒍᑦ 

ᐃᓐᓇᐃᑦ ᓄᓇᖅᑲᑎᒥᖕᓄᑦ ᐊᐱᖅᓱᖅᑕᐅᖔᕈᑎᒃ  

ᐊᑲᐅᒃᓴᕐᓂᖅᓴᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᐄ, 

ᑕᒪᓐᓇ ᐅᓂᒃᑳᓂᒃ ᐃᓐᓇᐃᑦ ᐅᖃᐅᓯᖏᓐᓂᓪᓗ 

ᓄᐊᑦᑎᕙᓪᓕᐊᓂᖅ ᓱᓕ ᐱᐊᓂᓐᖏᑦᑐᖅ 

ᐊᒻᒪᓗᑦᑕᐅᖅ ᑲᔪᓯᑦᑎᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᕆᓗᒍ ᐊᐱᖅᓱᕈᒪᒻᒥᔭᒃᑲᑦᑕᐅᖅ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᓇ ᑭᖑᓪᓕᖅᐹᕆᓗᒍ 

ᐊᐱᖅᑯᑎᒋᔪᒪᔭᕋ ᑖᔅᓱᒧᖓᑦᑕᐅᖅ ᑐᓐᖓᔪᖅ 

ᐊᐱᖅᑯᑎᒋᕋᑖᖅᑕᓐᓄᑦ. ᑖᒃᑯᐊ ᐅᓂᒃᑳᑦ, 

ᐅᓂᒃᑳᖅᑐᐊᑦ ᓅᑉᐸᓪᓕᐊᔭᓯ ᓯᕗᓂᑦᑎᓐᓄᑦ ᑭᓱᒧᑦ 

ᖃᓄᐃᓕᐅᕈᑎᔅᓴᕆᓂᐊᕐᓗᒋᑦ ᐸᕐᓈᕆᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᖁᔭᓐᓇᒦᒃᑕᐅᖅ ᑖᓐᓇ ᐊᐱᖅᓱᖅᑐᖅ, 

ᐃ ᑕᒪᒃᑯᐊ ᓯᕗᓂᒃᑎᓐᓂᑦ ᐸᕐᓈᕆᔭᕗᑦ ᑖᒃᑯᐊ, 

ᑕᒪᒃᑯᓄᖓ ᐃᓕᓐᓂᐊᕐᕕᖕᒧᓪᓗ, 

ᐅᖃᓕᒫᒐᖃᕐᕕᖕᓄᓪᓗ ᐊᒻᒪᓗᑦᑕᐅᖅ 

ᑭᒃᑯᑐᐃᓐᓇᕐᓄ ᑕᒪᒃᑯᓂᖓ ᐊᑐᕈᒪᔪᓄᑦ 

ᑐᕌᒐᖃᖅᑐᒍᑦ ᑖᔅᓱᒧᖓ 

ᐊᐱᖅᓱᕐᓂᕆᔭᐅᖃᑦᑕᖅᑐᓄᑦ ᐃᓐᓇᑐᖃᕐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒥᒃ ᐃᒃᓯᕙᐅᑕᖅ. ᑕᑯᔪᐊᓗᖕᒥᒃ 

ᐅᖃᐅᓯᒃᓴᖃᖏᒃᑲᓗᐊᖅᖢᖓ 

ᐊᐱᖅᑯᑎᒃᓴᖃᕋᓗᐊᖅᖢᖓ, ᑖᔅᓱᒪ ᑲᑎᒪᔨᐅᖃᑎᒪ 

ᐅᓲᑖᐱᐅᑉ ᐸᖕᓂᖅᑑᒥ ᐅᖃᐅᓯᕆᔭᖓᑕ ᒥᒃᓵᓄᑦ. 

 

ᖃᐅᔨᒪᔭᐅᒐᑦᑕ ᐃᓄᒃᑎᒍᑦ, 

ᑎᑎᕋᖃᑦᑕᓚᐅᓐᖏᓐᓇᑦᑕ, 

ᑎᑎᕋᐅᓯᖃᓚᐅᓐᖏᓐᓇᑦᑕ ᓇᖕᒥᓂᖅ. ᑕᒪᒃᑯᓄᖓ 

ᐊᔪᕆᖅᓱᐃᔨᓂ ᐃᒃᓯᕋᕐᔪᐊᓂᓗ ᑎᑎᕋᐅᓯᕐᒥᒃ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4221 

ᑐᓂᔭᐅᓚᐅᖅᓯᒪᒐᑦᑕ, ᐄ ᖁᔭᓐᓇᒦᖅᖢᒋᓪᓗ 

ᐅᐱᓐᓇᕋᓂ, ᓲᖃᐃᒻᒪ. 

 

ᑖᓐᓇ ᖃᓪᓗᓈᑎᑐᑦ ᑎᑎᕋᖅᓯᒪᔪᖅ ᑕᐃᔅᓱᒪ 

ᐊᖓᔪᖅᑳᑉ, ᐊᑯᓂᐊᓗᒃ ᐱᖃᓐᓇᕆᓕᕐᒥᒐᒃᑯ ᐊᕙᓂ 

ᑰᒡᔪᐊᕐᒥ ᐃᓕᓐᓂᐊᖃᑎᒋᓚᐅᖅᓯᒪᒐᒃᑯ 

ᕼᐋᒻᓚᒃᑯᓐᓂᑦ ᑎᑎᕋᖅᑎᐅᓐᓂᕈᒪ, 

ᑕᐃᔅᓱᒪᓂᑲᓪᓛᓘᓕᖅᑐᖅ. ᑕᒪᓐᓇ ᑎᑎᕋᖅᓯᒪᔪᖅ 

ᑲᑎᖅᓱᖅᑕᐅᕙᓪᓕᐊᓂᖏᑦ ᐃᓄᐃᑦ ᐃᓕᖅᑯᓯᖏᑦ, 

ᖃᓪᓗᓈᑐᑦ (ᑐᓵᔨᑎᒍᑦ ᐃᓄᐃᑦ ᖃᐅᔨᒪᔭᖏᑦ 

ᓂᐱᓕᐅᖅᑕᐅᓂᖓ 

 

(ᑐᓵᔨᒃᑰᕈᓐᓃᖅᑐᖅ), ᐊᓕᐊᓇᐃᑦ ᖁᔭᓐᓇᒦᒃ 

ᑎᑎᕋᒐᒃᓴᖃᓚᐅᓐᖏᓐᓇᑦᑕ. ᐊᑏᒃ ᒫᓐᓇ ᐃᓐᓇᐃᑦ 

ᐃᓐᓇᕆᔭᕗᑦ ᐅᖃᐅᑎᔭᐅᕙᒃᑲᓗᐊᖅᑐᒍᑦ, 

ᐃᓐᓇᖃᐃᓐᓇᕐᓂᐊᖅᑐᕉᖅ, ᐃᓐᓇᐃᑦ 

ᐃᓅᔪᓐᓃᖅᐸᑕ ᐅᕙᒍᑦ ᐃᓐᓇᕈᓛᕐᒥᒐᑦᑕ. 

ᐃᓅᔪᓐᓃᕐᒥᒍᑦᑕ ᕿᑐᕐᖓᕗᑦ ᐃᓐᓇᕈᓛᕐᒥᖕᒪᑕ, 

ᐃᓅᔪᓐᓂᕐᒥᒃᐸᑕ ᐃᕐᖑᑕᕗᑦ ᐃᓐᓇᕈᓛᕐᒥᖕᒪᑕ.  

 

ᑕᐃᒪᐃᓐᓇ ᑕᐅᑐᓐᖏᓐᓇᒃᑯ. ᑕᒪᒃᑯᐊ ᐃᓐᓇᐃᑦ 

ᖃᐅᔨᒪᔭᑐᖃᖏᓐᓂᑦ, ᖃᐅᔨᒪᔪᐃᑦ ᒫᓐᓇ 

ᐊᒥᓲᔪᓐᓃᖅᐸᓪᓕᐊᖕᒪᑕ 

ᐃᓐᓇᕈᖅᐸᓪᓕᐊᒐᓗᐊᖅᑐᒍᑦ, 

ᐃᓐᓇᕈᖅᐸᓪᓕᐊᖏᓐᓇᕐᓂᐊᖅᑐᒍᑦ ᓄᓇᕐᔪᐊᑦ 

ᑕᐃᑯᖓ ᐃᓱᐊᓄᑦ, ᐄ, ᐅᒃᐱᕆᔭᕋ. ᑭᓯᐊᓂᓪᓕ 

ᒫᓐᓇ ᐅᓪᓗᒥᐅᔪᖅ ᑕᒪᒃᑯᐊ ᐃᓐᓇᕆᔭᕗᑦ 

ᖃᐅᔨᒪᔪᑦ ᐃᓅᓯᕆᓚᐅᖅᑕᖏᓐᓂᒃ. 

ᐃᓅᓯᕆᕙᓚᐅᖅᑕᖏᑦ 

ᒪᑭᑕᔾᔪᑎᒋᕙᓚᐅᖅᑕᖏᓐᓂᑦ, 

ᐅᓂᒃᑳᖅᑐᐊᑐᐃᓐᓇᐅᒐᓗᐃᑦ. 

 

ᐃᓄᐃᑦ ᖃᐅᔨᒪᔭᖏᑎᒍᑦ 

ᐅᓂᒃᑳᖅᑐᐊᑐᐃᓐᓇᓪᓚᑦᑖᖑᔫᒐᓗᐃᑦ ᓲᕐᓗᑦᑕᐅᖅ 

ᐃᒃᑯᐊᖃᐃ ᐃᔾᔪᔪᐃᑦ ᑕᐃᒪᓐᓇ ᑐᑭᖃᑦᑎᐊᕐᒥᖕᒪᑕ 

ᐃᓅᓯᑦᑎᐊᕆᖕᓂᐅᑉ ᒥᒃᓵᓄᑦ. ᐃᓄᒃᑎᐊᕙᐅᖏᒃᑯᕕᑦ 

ᖃᓄᐃᓕᓂᐊᖅᐳᑎᑦ, ᐃᓄᑦᑎᐊᕙᐅᒍᕕᑦ 

ᖃᓄᐃᓐᓂᐊᖅᐳᑎᑦ. ᓂᕐᔫᑎᓂᒃ  

ᑲᒪᔅᓱᑦᑎᐊᕈᓐᓇᕈᕕᑦ ᖃᓄᐃᓐᓂᐊᖅᐳᑎᑦ, 

ᐃᓅᖃᑎᖕᓂᒃ ᑲᒪᓱᑦᑎᐊᕈᓐᓇᕈᕕᑦ 

ᖃᓄᐃᓐᓂᐊᖅᐳᑎᑦ, ᐊᔪᖅᓴᕐᓂᖅᓴᓂᒃ 

ᐊᒃᖢᓂᖅᓴᓂᒃ ᐃᓚᖃᑦᑎᐊᖏᑦᑐᓂᒃ, 

ᐊᖓᔪᖅᑳᖃᑦᓯᐊᖏᑦᑐᓂᒃ ᑲᒪᓱᑦᑎᐊᕈᓐᓇᕈᕕᑦ 

ᖃᓄᐃᓛᖅᐳᑎᑦ. 

 

ᑖᒃᑯᐊᖑᖕᒥᖕᒪᑕ, ᑕᐃᒪᓕ ᑖᓐᓇ ᐊᖓᔪᖅᑳᖅ ᐊᒻᒪ 

ᐃᑲᔪᖅᑎᖓ, ᑐᒡᓕᖓᖃᐃ, ᐊᑏ ᑎᓕᐅᑦᑎᐊᖅᐸᒃᑲ 

ᑎᓕᐅᑦᑎᐊᕋᓱᒃᐸᒃᑲ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᑐᓚᐅᖅᓯᒪᔭᖏᓐᓂᒃ ᑕᒪᒃᑯᓂᖓ 

ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐃᓅᓯᓪᓚᑦᑖᑉ ᒥᒃᓵᓄᑦ, 

ᐃᓄᑦᑎᐊᕙᐅᓐᖏᒃᑯᕕᑦ ᖃᓄᐃᓕᓂᐊᖅᐳᑎᑦ 

ᐃᓄᑦᑎᐊᕙᐅᖏᒃᑯᕕᑦ ᐃᒪᐃᓐᓂᐊᖅᐳᑎᑦ ᓂᕐᔪᑎᑦ 

ᑲᒪᒋᑦᓯᐊᕐᓗᒋᑦ ᐃᒪᓐᓇ ᐅᖃᐅᔾᔭᐅᕙᓚᐅᕋᑦᑕ. 

ᖃᐅᔨᒪᔭᐅᖁᓐᖏᓐᓇᑦᑕ. 

 

ᒪᒃᑯᐊᑯᓘᓐᓃᖒᖅ ᐃᒃᓯᕙᐅᑕᖅ ᕿᒃᑐᕆᐊᑦ, 

ᓱᐊᕈᓰᑦ, ᐊᓇᓐᖐᑦ, ᓄᓇᒥ ᐱᕈᒃᑐᑯᓗᐃᑦ, 

ᑐᒻᒥᕋᓪᓗᐊᖅᑕᕗᑦ ᑐᒻᒥᕋᕈᓐᓇᖅᑕᕗᑦ, ᐃᒫᓂᓗ 

ᐱᕈᒃᑐᑯᓗᐃᑦ ᑐᒻᒥᕋᓪᓗᐊᖅᑕᕗᑦ 

ᐋᓐᓂᖅᑎᕈᓐᓇᖅᑕᕗᑦ ᑐᒻᒥᕋᕐᓗᒋᑦ. 

ᐅᖃᐅᑎᔭᐅᕙᓚᐅᕋᑦᑕᓕ ᐆᒪᖕᒪᑕ ᐆᒪᔪᑦ ᑕᒪᖕᒥᒃ 

ᑲᒪᒋᑦᑎᐊᖃᑦᑕᕐᓗᒋᑦ ᐱᓗᐊᖅᑐᒥ ᒥᑭᓂᖅᓴᐃᑦ. 

ᒥᑭᓂᖅᓴᐃᑦ ᑕᒪᒃᑯᐊ ᑐᖕᒥᕋᓪᓗᐊᖅᑕᕗᑦ 

ᐅᕝᕙᓘᓐᓃᑦ ᑎᒍᑐᐃᓐᓇᕐᓗᒋᑦ ᑐᖁᑎᕈᓐᓇᖅᑕᕗᑦ 

ᑕᒪᒃᑯᐊ. ᓂᕆᓂᐊᓐᖏᒃᑯᑦᑎᒍᑦ 

ᓂᕿᒃᓴᕆᓐᖏᑯᑦᑎᒍᑦ ᐊᓐᓄᕌᒃᓴᕆᓐᖏᒃᑯᑦᑎᒍᑦ 

ᑕᒪᒃᑯᐊᒎᖅ ᑲᒪᒋᑦᑎᐊᕐᓗᒋᑦ. ᑕᐃᒪᓐᓇ 

ᐅᖃᐅᔾᔭᐅᓯᒪᒐᑦᑕ ᑕᒪᒃᑯᓂᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. 

 

ᐊᑏ ᓂᐱᐅᕆᖃᑦᑕᕐᓕᑦ ᐅᓪᓗᒥ, 

ᓂᐱᓕᐅᕆᕙᓪᓕᐊᓕᑦ ᓂᐱᓕᐅᕆᕙᓪᓕᐊᓂᐊᕐᒪᑕ.  

ᑕᒪᓐᓇ ᐳᐃᒍᖅᑕᐅᓂᐊᖏᒃᑲᓗᐊᖅᐹ 

ᓂᐱᓕᐅᕆᓂᖅ? ᖃᓄᐃᒻᒪᑦ ᑎᓕᐅᓗᐊᖅᐸᕋ? 

ᑎᑎᕋᖅᓯᒪᓐᖏᒻᒪᑕ. ᑎᑎᖅᑲᖁᑎᖃᓚᐅᓐᖏᓐᓇᑦᑕ. 

 

ᑕᒪᓐᓇ ᐊᑏ ᐊᔭᐅᖅᑕᐅᕙᓪᓕᐊᓂᐊᕋᓗᐊᖅᐹ 

ᐅᑉᓗᒥ ᐱᓗᐊᖅᑐᒥᒃ? ᐄ, 

ᐃᓐᓇᖅᑕᖃᐃᓐᓇᐅᔭᕐᓂᐊᖅᑑᒐᓗᐊᖅ. ᒫᓐᓇ ᐅᓪᓗᒥ 

ᑕᒪᓐᓇ ᐊᑐᕆᐊᖃᓪᓚᑦᑖᕐᒪᑦ ᐊᑏᒃ ᑕᒪᓐᓇ 

ᐱᒋᐊᖅᑎᑕᐅᒃᑲᓐᓂᕐᓂᐊᕋᓗᐊᖅᐹ 

ᑎᑎᕋᖅᐸᓪᓕᐊᓗᒍ ᓂᐱᓕᐅᖅᐸᓪᓕᐊᓗᒍ ᐃᓄᐃᑦ 

ᐅᒃᐱᕆᔭᖏᑦ. ᑖᔅᓱᒥᖓ ᐊᐱᕆᔪᒪᕙᕋ 

ᐃᑲᔪᖅᑐᑦᑎᐊᖅᖢᒍᓗ ᐊᒻᒪᓗ 

ᐊᐱᖅᑯᑎᒃᓴᖃᔾᔮᖏᖦᖢᖓ ᑖᔅᓱᒪ ᐃᓗᐊᓂ. ᑖᓐᓇ 

ᓴᖅᑭᑎᑕᐅᑲᓂᕐᓂᐊᓱᖓᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑲᑎᒪᔩᑦ 

ᐃᖅᑲᐃᑎᒍᒪᓪᓗᓯ ᐅᖃᐅᓯᑐᐃᓐᓇᕐᓂᒃ 

ᐱᔭᕇᖅᑲᐅᒐᓗᐊᕋᑦᑕ ᐊᐱᖅᓱᓂᕐᒧᑦ 

ᐃᓱᒪᖃᓂᖅᓴᐅᒋᐊᕈᔅᓯ ᐱᐅᒐᔭᖅᑐᖅ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐊᓗᒃᑕᐅᖅ ᑖᓐᓇ 

ᐅᖃᓪᓚᕋᑖᖅᑐᖅ ᑕᒪᑐᒥᖓ. ᑕᒪᓐᓇ 

ᖁᔭᓈᔾᔮᓐᖏᑕᕗᑦ ᓯᕗᓪᓕᖅᐹᕆᔪᒪᔭᕗᑦ. 

 

ᓄᓇᓕᖕᓂ ᑕᐃᒫᒃ ᓂᐱᓕᐅᕆᓇᓱᒃᑐᑕ 

ᓂᐱᓕᐅᕆᔨᒃᓴᖅᑕᖃᑦᑎᐊᖏᒃᑲᓗᐊᕌᖓᑦ 

ᐅᑎᕐᕕᒋᒃᑲᓐᓂᖃᑦᑕᖅᑕᕗᑦ ᓄᓇᓖᑦ ᑕᐃᒫᒃ 

ᓂᐱᓕᐅᕆᔪᒪᓪᓗᑕ ᐃᓛᓐᓂᑦ ᓂᐱᓕᐅᕆᖁᔨᓪᓗᑕ 

ᑕᐃᒃᑯᓂᖓ ᓄᓇᓕᐅᔪᓂᒃ. 

 

ᑕᒪᓐᓇ ᐅᖃᐅᓯᑦᑎᐊᕙᒋᕋᑖᖅᑕᖓ. ᖁᔭᓐᓇᒦᒃ,  

ᑲᔪᓰᓐᓇᕐᓂᐊᖅᐳᕐᖏᓛᒃ ᑕᒪᓐᓇ ᒫᓐᓇ ᑕᕝᕙᓂ 

ᐸᕐᓈᕆᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᑖᓐᓇ 10 ᒥᓂᒐ 

ᐃᓕᓴᕆᓯᒪᑐᐃᓐᓇᖅᖢᒍ ᐅᖃᓪᓚᖅᑲᐅᒐᒪ. 

ᖁᔭᓐᓇᒦᒃ. ᑕᐃᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 10 

ᒥᓂᔅᖃᖅᑎᑕᐅᒐᑦᑕᐃᓛᒃ ᐊᐱᖅᓱᕐᓂᕐᒧᑦ. ᒪᓐᓇ 

ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᓐᓇ ᑲᑎᒪᔨᐅᖃᑎᒐ 

ᐅᖃᖅᑰᖅᑑᒐᓗᐊᖅ ᐱᕕᖕᒥᓂᒃ 

ᐊᑐᕈᒪᓂᖃᖅᑰᖅᑲᐅᓪᓗᓂ. 

 

ᐃᒃᓯᕙᐅᑖᖅ, ᐅᕙᖓᑦᑕᐅᖅ ᑕᐃᒃᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐃᓚᖏᑦ 

ᑕᕝᕗᖓᓪᓚᕆᒃᑐᑯᓘᒃ 

ᑐᕌᕐᓂᐊᖅᑐᒃᓴᐅᖏᑦᑑᒐᓗᐊᖅ ᑖᒃᑯᐊ ᐅᓇ 

ᐃᓐᓇᐃᑦ ᒪᒃᑯᒃᑐᓪᓗ ᒥᒃᓵᓄᑦ ᑐᕌᖅᑐᖅ ᑖᓐᓇ. 

ᓇᓗᓇᒐᓚᖅᑰᕐᒪᑦ ᖃᓄᓪᓚᑦᑖᖅ 

ᐊᐱᖅᑯᑎᒋᓇᔭᕆᐊᖓ. ᐆᒥᖓ 

ᐃᓱᒫᓗᒋᔭᖃᐃᓐᓇᖅᖢᖓ. ᐃᓛᒃ ᐅᓇ 

ᐱᔾᔪᑎᒋᓪᓗᒍ ᓯᕗᓪᓕᖅᐹᒥ, ᓄᓇᕗᑦ ᐃᓄᖏᒡᒎᖅ 

ᐃᒪᓐᓇ ᐊᒥᓲᑎᒋᖕᒪᑕ ᖃᐅᔨᒪᒐᓚᒃᑲᑦᑎᒍᑦ. 

 

ᑐᓴᖅᑎᑕᐅᖃᑦᑕᖅᖢᑕ ᓱᓕᔪᓂᒃ. ᓄᓇᕗᒡᒎᖅ 

ᒪᒃᑯᒃᑐᒡᒍᑎᐊᓗᖕᓂᒃ ᐃᓄᖃᕐᒪᑦ. ᑐᑭᖃᖅᐳᖃᐃ 

ᑖᓐᓇ ᒥᓂᔅᑕ ᓂᓪᓕᐅᑎᒋᔪᓐᓇᕐᓂᐊᖅᑕᒃᓴᐅᔮ 

ᐃᓐᓇᖅᐳᖅ ᐊᒥᓲᖏᑦᑐᑦ? ᐃᓱᒪᒋᓇᔭᕈᑦᑎᒍᑦ 

ᐊᒥᓲᖅᑰᕈᓐᓃᖅᑐᑦ ᓄᖑᖅᑰᓕᖅᑐᑦ. 

 

ᓄᖑᑉᐸᑕᓕ ᖃᓄᐃᓕᓛᓕᖅᐱᑕ? 

ᐃᓐᓇᕈᖅᓰᒃᑲᓐᓂᑲᐃᓐᓇᕐᓗᑖ? ᐃᓐᓇᕈᕐᔫᒥᒃᐸᑕ 

ᐅᕙᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐋᖅᑭᒋᐊᒃᑲᓐᓂᓛᖅᐸᕗᑦ.  

>>ᐃᓪᓚᖅᑐᑦ 

 

ᑎᑦᑎᓇᖏᑦᑑᒐᓗᐊᖅ. 

 

ᐅᓇ ᐃᒪᓐᓇ ᑕᐃᒃᑯᐊ ᐊᒥᓲᓗᐊᕈᓐᓃᕐᒪᑕ 1920-ᒥ 

ᐃᓅᓂᑰᒍᑎᒃ 90 ᐅᖓᑖᓂᑦ ᐅᑭᐅᖃᕐᓂᐅᔭᕐᒪᑕ 

ᐊᒻᒪᓗ 1930-ᖏᓂᑦ ᐃᓅᓂᑰᔪᑦ ᑕᒫᓂ 70-80-ᒧᑦ 

ᑎᑭᑦᑐᒍ. ᑕᐅᕗᖓ ᑭᓯᐊᓂ 1940-ᖏᓐᓄᑦ 

ᐃᓅᓂᑰᒐᒪ ᐅᕙᒍᑦ ᑕᕝᕙ 

ᐊᒥᓲᓛᖑᕙᓪᓗᐊᑐᐃᓐᓇᕆᐊᓖᑦ ᑕᐃᒃᑯᐊ 40-

ᖏᓐᓂᑦ ᐃᓅᓂᑯᑦ.  

 

ᐃᒪᓐᓇ ᑐᑭᖃᖅᑐᒥᒃ ᐅᖃᕋᓱᒍᑎᒋᓗᐊᖃᑦᑕᖅᑕᕋ, 

ᐃᓐᓇᑦᑕ ᑕᐃᒃᑯᐊ ᖃᐅᔨᒪᓚᐅᖅᑕᖏᑦ ᓲᕐᓗ 

ᓂᕐᔪᑏᑦ ᒥᒃᓵᓄᑦ ᓇᓅᑉ ᒥᒃᓵᓄᑦ 

ᑎᑎᕋᖅᑕᐅᓯᒪᖁᓪᓚᕆᖃᑦᑕᓚᐅᖅᓯᒪᔭᒃᑲ, ᐅᓇ 

ᐱᔾᔪᑎᒋᓪᓗᒍ ᐃᓅᑉ ᐃᓕᖅᑯᓯᖓ ᐊᒃᓱᐊᓗ 

ᓯᓚᕐᔪᐊᕐᒥ ᐊᔾᔨᒋᓐᖏᑕᖓᓂᒃ ᐃᓱᒪᔾᔪᑎᑕᖃᓕᕐᒪᑦ 

ᓄᖅᑲᖅᑎᑦᑎᔪᓐᓇᖅᑎᓪᓗᒋᑦ ᓇᑦᑏᑦ 

ᓂᐅᕐᕈᑎᒋᔭᐅᖃᑦᑕᕆᐊᖃᓐᖏᑦᑐᑦ.  

 

ᓇᑦᑏᑦ ᐊᒥᓱᓂᑦ ᐱᐅᓕᑦᑎᓯᒪᓪᓚᕆᒃᑐᑦ 

ᓇᕈᓇᒃᑎᓂᒃ ᑕᐃᒃᑯᐊ ᑲᓇᑕᒥ 

ᓇᕈᓇᒃᑎᒋᓚᐅᖅᑕᖏᑦ ᑕᐃᒃᑯᐊ ᓯᑎᕙᓐᓴᓐ, ᓚᓚᒫ, 

ᑕᐃᓐᓇᕈᓗᒃ Canadian specialist-ᒋᓚᐅᖅᑕᖓᑦ 

ᓇᑦᑎᕐᓂᑦ ᑕᐃᒃᑯᐊ ᓂᕿᖃᓪᓚᕆᖃᑦᑕᓚᐅᖅᑐᑦ 

ᐃᓚᖏᑦ. ᓄᖅᑲᖓᓇᓱᑐᐃᓐᓇᖏᒃᑳᖓᒥᒃ 

ᑐᖁᔪᒪᓐᖏᒃᑳᖓᒥᒃ ᓇᑦᑎᕐᒥᒃ ᑭᓯᐊᓂ ᓂᕆᓪᓗᑎᒃ. 

ᖃᐅᔨᒪᔪᒍᑦ ᓇᑦᑏᑦ ᐱᐅᓕᑦᑎᖃᑦᑕᖅᓯᒪᔪᑦ 

ᓇᕈᓇᒃᑎᓂᒃ ᐊᒻᒪᓗ ᓇᕈᓇᒃᑏᑦ ᐅᓂᒃᑳᖏᑦ 

ᑕᐅᑐᕋᓐᓈᕌᖓᑦᑎᒍᑦ, ᐅᖃᓕᒫᕌᖓᑦᑎᒍᑦ ᐃᓄᐃᑦ 

ᓄᓇᖓᓐᓂ  

ᓇᓄᖃᓗᐊᕐᓂᖅᓴᐅᖃᑦᑕᓚᐅᓐᖏᑦᑎᐊᖅᑐᖅ 

ᑕᐅᕙᓂ 1800, ᕿᑎᕈᔪᐊᓂᑦ.  

 

ᑖᓐᓇ ᒫᓐᓇᐅᔪᒧᑦ ᐃᓄᐃᑦ ᖃᐅᔨᒪᔭᑐᖃᖓᑦ 

ᑭᒡᓕᓯᓂᐊᖅᑎᓄᑦ ᑲᑕᒃᑎᑕᐅᓯᒪᔪᒻᒪᕆᐊᓘᖕᒪᑦ 

ᑭᒡᓕᓯᓂᐊᖅᑎᐅᓂᕋᑐᐊᕌᖓᑕ 

ᐅᒃᐱᕆᔭᐅᓕᖃᑦᑕᕐᒪᑕ ᓯᓚᕐᔪᐊᕐᒥ ᓱᓕᔪᖅ. 

ᐋᒃᑲᑦᑎᐊᒻᒪᕆᒃ, ᑭᒡᓕᓯᓂᐊᖅᑎᑦ ᐅᓂᒃᑳᖏᓐᓂᒃ 

ᑎᑎᕋᖃᑦᑕᖅᑐᑦ ᐃᓱᒪᒋᔭᕐᒥᓂᒃ ᐊᒥᓱᐊᓗᐃᑦ, ᑖᓐᓇ 

ᑐᑭᖃᕐᒪᑦ ᐃᓱᒪᒋᔭᖏᒡᒎᖅ, ᓱᓕᖏᑦᑐᖅ. 

 

ᐃᓄᐃᑦ ᖃᐅᔨᒪᔭᑐᖃᖓᑦ ᑖᓐᓇ ᐃᓐᓇᐃᑦ 

ᑎᑎᕋᖅᑕᐅᓯᒪᒃᑲᓐᓂᖁᔭᕋᓗᐊᕋᓕ ᓲᕐᓗ ᓂᕐᔪᑏᑦ 

ᒥᒃᓵᓅᖓᔪᖃᕐᓗᓂ ᐊᒻᒪᓗ ᐃᓚᖏᑦ ᐃᓅᓯᕐᒧᑦ 

ᑐᕌᖅᑐᑦ ᐃᓚᒋᑦᑎᐊᖓᕐᓂᕐᒧᑦ ᐊᒻᒪᓗ ᐃᓚᖏᑦ 

ᑕᒪᒃᑯᐊ ᐃᓕᑕᐃᓯᒪᔪᑦ ᐃᓚᖏᑦ ᐊᕐᓇᐃᓪᓘᓐᓃᑦ 

ᒥᖅᓱᖃᑦᑕᖅᑕᖏᑦ. ᑕᐃᒪᐃᑦᑐᓂᖅᑲᐃ ᑕᐃᒪᓐᓇ 

ᑕᕝᕙ ᐃᓱᒪᓯᒪᕕᓯ ᐃᒪᓐᓇ ᐃᓱᒪᒃᓴᐅᔾᔫᒥᔪᓂᑦ 

ᓴᓇᑎᑦᑎᖃᑦᑕᖅᐱᓰ ᐅᕝᕙᓘᓐᓃᑦ 

ᐃᓕᓐᓂᐊᖅᑎᑦᑎᓇᓱᖃᑦᑕᖅᐱᓯ ᑖᒃᑯᐊ ᐃᓄᐃᑦ 

ᐃᓐᓇᑐᖃᐃᑦ ᒪᒃᑯᒃᑐᓪᓗ ᐱᓕᕆᐊᖑᑎᓪᓗᒋᑦ.  

 

ᖃᐅᔨᒪᔪᖓ ᑕᑭᔪᐊᓘᖕᒥᔫᒐᓗᐊᖅ ᐃᒃᓯᕙᐅᑖᖅ 

ᑖᓐᓇ ᑐᑭᓯᔪᒪᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᒥᔅᑕ ᑰᓕ 

ᐊᐱᖅᓲᑎᒋᑦᑎᐊᕋᑖᖅᑕᖏᑦ.  

ᑖᒃᑯᐊ ᓇᓗᓇᐃᔭᑦᑎᐊᒃᑲᓐᓂᕐᓂᐊᕐᖓᒋᑦ ᑐᒡᓕᕐᒪ, 

ᑭᐅᔪᓐᓇᖅᑎᒃᑯᕕᐅᒃ ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᔅᓱᒪ 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᓐᓂᑦ 

ᓂᕐᔪᑎᓕᕆᓂᕐᒥᒃ ᒫᓐᓇᒧᑦ ᑎᑭᖦᖢᒍ ᑖᒃᑯᐊᓕ 

ᐃᓕᖅᑯᓯᓕᕆᔨᒃᑯᑦ ᐱᓕᕆᓯᒪᓐᖏᑦᑐᐃᑦ. ᐃᒻᒪᖃ 

ᐃᓱᒪᖃᖅᖢᑕ ᐊᓯᖏᑦᑕᐅᖅ ᑕᒪᑐᒥᖓ 

ᐱᓕᕆᖃᑎᒋᓗᒋᑦ, ᐃᒻᒪᖃ ᐊᕙᑎᓕᕆᔨᒃᑯᓪᓗ 

ᐅᕝᕙᓘᓐᓃᑦ ᓄᓇᕗᑦ ᐆᒪᔪᓕᕆᔨᕐᔪᐊᖏᑦ ᑕᒪᒃᑯᐊ 

ᐃᑲᔪᖅᑎᒋᓗᒋᑦ ᑕᐃᒫᒃ ᑐᕌᖓᔪᓂᒃ 

ᐱᓕᕆᕙᓪᓕᐊᓛᕈᑦᑕ ᑕᒪᓐᓇ ᐃᓱᒪᒋᓯᒪᓪᓗᑎᒍᑦ. 

 

ᒫᓐᓇᒧᓪᓕ ᑎᑭᖦᖢᒍ ᐱᓗᐊᖅᑐᒥᑦ ᓲᕐᓗ ᒥᓂᔅᑕ 

ᐅᖃᖅᑲᐅᖕᒪᑦ ᑕᒪᑐᒧᖓ ᐃᓕᖅᑯᓯᓕᕆᓂᓗᐊᕐᒧᑦ. 

ᓲᕐᓗ ᐃᓕᕇᖕᓂᓕᕆᓂᕐᒧᓪᓘᓐᓃᑦ 

ᐱᓕᕆᖃᑦᑕᖅᓯᒪᖦᖤᕋᑦᑕ ᐅᓂᒃᑳᓂᒃ, 

ᐅᓂᒃᑳᑐᖃᕐᓂᓪᓗ ᓄᐊᑦᑎᖃᑦᑕᖦᖤᕋᑦᑕ 

ᐃᓚᒌᖕᓂᐅᑉ ᒥᒃᓵᓄᑦ ᖃᑕᕐᖑᑎᒌᖕᓂᐅᓪᓗ ᒥᒃᓵᓄᑦ 

ᑕᒪᓐᓇ ᐱᓕᕆᔭᐅᓯᒪᖦᖤᕐᒪᑦ. ᐃᓐᓇᐃᓪᓗ 

ᑲᑎᒪᑎᑕᐅᖃᑦᑕᕐᓂᖏᑦ ᐃᓅᓯᓕᕆᓂᕐᒧᑦ 

ᐱᓗᐊᖅᑐᒥᒃ ᐱᓕᕆᐊᕆᔭᐅᓯᒪᓪᓗᓂ ᐊᒻᒪᓗ ᒫᓐᓇ 

ᐱᓕᕆᕙᓪᓕᐊᓕᕐᒥᔪᐃᑦ, ᐃᓄᐃᑦ 

ᐊᓐᓄᕌᓕᐅᕈᓯᖏᑕ ᐱᓗᐊᖅᑐᒥᑦ ᑕᒪᒃᑯᓂᖓ 

ᑐᒃᑐᐃᑦ ᐊᒥᖏᓐᓂᒃ ᐊᓐᓄᕌᓕᐅᕐᓂᕐᒥᑦ ᒫᓐᓇ 

ᐱᓕᕆᕙᓪᓕᐊᓂᐊᓕᖅᑐᐃᑦ. 

 

ᑕᐃᒃᑯᐊ ᐅᐊᑦᑎᐊᖅ ᐅᖃᐅᓯᕆᔭᐅᖅᑲᐅᔪᑦ 

ᓲᕐᓗᖃᐃ ᓂᕐᔪᑎᓂᑦ ᖃᐅᔨᒪᔭᕆᐊᖃᕐᓂᕐᓗ. ᐄ, 

ᑕᒪᓐᓇᑦᑕᐅᖅ ᐱᓕᕆᐊᕆᕙᓪᓕᐊᒍᑦᑎᒍᑦ 

ᓂᐱᓕᐅᖅᑕᐅᕙᓪᓕᐊᔪᓪᓗ ᑕᒪᓐᓇ 

ᐱᐅᔪᒻᒪᕆᐅᓇᔭᖅᑐᖅ, ᐃᒻᒪᖃ ᑕᒪᓐᓇ 

ᐃᓅᓯᓕᕆᓂᕈᔪᒃ ᒫᓐᓇᒧᑦ ᑲᑎᑭᖦᖢᒍ 

ᐱᓕᕆᐊᕆᓯᒪᔭᕗᑦ ᐱᐊᓂᒡᔫᒥᓯᒪᓕᖅᐸᖅᑲᐃ 

ᒫᓐᓇᕈᓗᒃ ᑕᒪᒃᑯᓄᖓ ᐊᓯᖏᓐᓄᑦ 

ᓵᑉᐸᓪᓕᐊᓇᔭᕐᒪᖔᑦᑕ, 

ᑮᓇᐅᔭᖅᑐᕈᑎᖃᕈᓐᓇᕐᓂᖅᐸᑕ ᑕᒪᓐᓇᑦᑕᐅᖅ 

ᐱᓕᕆᐊᒃᓴᑦᑎᐊᕙᐅᓇᔭᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᑉᐸᓪᓕᐊᒃᐸᓪᓕ 

ᐅᕝᕙᓘᓐᓃᑦ ᐅᓂᒃᑳᖅᑐᐊᓂᑦ ᑮᓇᐅᔭᓂᑦ 

ᑐᒃᓯᕋᕈᒪᔪᖃᕋᔭᕐᓂᖅᐸᑦ ᐊᐱᖅᓱᕈᒪᓗᓂ ᐃᓐᓇᕐᓂᑦ. 

 

ᐱᔾᔪᑎᒋᔭᕋᓕ, ᐊᑯᓂᒐᓚᒃ ᐃᓱᒪᒋᓲᕆᓕᕋᒃᑯ 

ᐃᓐᓇᐃᑦ ᓄᖑᑉᐸᓪᓕᐊᓇᓱᒋᒐᒃᑭᑦ. 

ᖃᐅᔨᒪᔪᓪᓚᕆᐊᓗᖕᓂᑦ ᐃᓅᔪᓐᓃᖅᑐᖃᖃᑦᑕᓕᕐᒪᑦ 

ᓯᓚᒥ ᐊᕗᖓ. ᓯᕗᓪᓕᖅᐸᐅᓂᖅ. 

 

ᑕᐃᒃᑯᐊ 1923 ᐃᓅᓂᑯᑦ ᐊᕗᖔᓗᒃ 

ᑲᑎᓐᖓᓂᖃᕐᒪᑕ. ᓱᓕ 

ᖃᓪᓗᓈᑎᑑᕐᓂᐅᔭᖏᒻᒪᕆᒃᑎᓪᓗᒋᑦ ᓄᓇᓖᑦ 

ᐃᓚᖏᑦ, 

ᐃᓕᓐᓂᐊᕐᕕᖃᓚᐅᕐᓂᐅᔭᓐᖏᑎᓪᓗᒋᓪᓘᓐᓃᑦ, 

1923 ᐃᓅᓂᑯᑦ, ᑕᐃᒃᑯᐊ ᓄᖑᑉᐸᓪᓕᐊ, 

ᐊᒃᓱᕈᖅᑐᒻᒪᕆᐅᓕᖅᑕ ᓲᕐᓗ. 

 

ᖃᐅᔨᔭᐅᒋᐊᒃᑲᓐᓂᖁᒐᔭᖅᑕᕋᓗᐊᒃᑲᓕ ᒪᒃᑯᒃᑐᑦ 

ᐃᓚᖏᑦ ᑮᓇᐅᔭᓂᑦ ᐱᔪᒪᖃᑦᑕᕐᒪᑕ. ᐱᓗᐊᖅᑐᒥᑦ 

ᐃᓅᑉ ᐃᓕᖅᑯᓯᖓᑦ ᓂᕐᔪᑎᖏᑦ ᓯᓚᕐᔪᐊᒥᐅᓄᑦ 

ᐊᐅᓚᑕᐅᔪᒪᓪᓚᕆᓕᕐᒪᑕ. ᓇᓄᐃᑦ ᓲᕐᓗ ᒥᒃᓵᓄᑦ 

ᐅᖃᕋᔭᕈᑦᑕ. 

 

ᓇᑦᑏᓪᓗ ᓂᐅᕐᕈᑎᒋᔪᓐᓇᐃᓕᓪᓗᑎᒍ 

ᓯᓚᕐᔪᐊᒥᐅᓄᑦ. ᓇᓄᐃᑦ 

ᑕᐃᒪᓐᓇᐃᓕᔭᐅᒐᓱᓪᓚᕆᒃᖢᑎᑦ, 

ᑲᑕᒃᐹᓪᓕᕈᑎᒋᓚᖓᓪᓗᓂᐅᒃ. ᐱᔾᔪᑎᒋᓪᓗᒋᑦ 

ᖃᓪᓗᓈᑦ ᐅᒃᐱᕆᔭᖃᕐᒪᑕ  

ᐊᑎᑐᐃᓐᓇᕈᓗᐊᓅᓇᓱᒋᔭᕋ, ᓲᕐᓗ ᐊᒃᖤᐅᓚᐅᖅᐳᖅ 

ᓇᓄᖅ. 

 

ᑕᐃᒪᓐᓈᓗᒃ ᓯᑯᒦᓐᓈᓗᒃ 

ᐃᓅᔭᕆᐊᓖᖅᑕᐅᓯᒪᒐᔭᖏᑦᑐᖅ. ᖃᑉᓗᓈᑦ 

ᐃᓱᒪᖕᒪᑕ ᑐᓐᖓᕕᖃᖅᖢᑎᒃ ᐊᑏᓐᓇᖓᓄᑦ 

ᓯᑯᒦᓐᓇᖅ ᑭᓯᐊᓂ ᐃᓅᔪᖅ ᓄᓇᒨᕈᓐᓇᖏᑦᑐᖅ. 

ᑕᐃᒪ ᓯᑯ ᓄᖑᓕᕐᒪᒡᒎᖅ ᓇᓄᐃᑦ ᓄᖑᓐᓂᐊᓕᖅᐳᑦ 

ᓂᕿᖏᑦ ᐃᓱᒪᒋᔭᐅᖏᖦᖢᑎᒃ. ᓇᑦᑏᑦ ᓄᖑᑉᐸᑕᓕ 

ᐅᕙᒃᑯᑦ ᓂᕿᖏᑦ ᓄᖑᑉᐸᑕ ᐃᓱᒫᓗᖕᓇᖅᓯᒐᔭᕐᒪᑦ. 

 

ᐃᑲᔪᖅᑐᕋᓗᐊᖅᑕᒃᑲ ᒥᓂᔅᑕᒃᑯᑦ ᑕᒪᒃᑯᐊ 

ᐃᖅᑲᓇᐃᔭᖅᑎᖏᓪᓗ ᐃᓱᒪᒃᑲᓐᓂᕋᔭᖅᐸᑕ 

ᐱᓕᕆᐊᒃᓴᒥᒃ, ᓄᖑᓗᐊᖏᓐᓂᖏᓐᓂᒃ ᐃᓐᓇᐃᑦ 

ᓂᕐᔪᑎᑦ ᒥᒃᓵᓄᑦ ᐊᐱᖅᓱᖅᑕᐅᒃᑲᓐᓂᐊᕐᔪᖁᓪᓗᒋᑦ 

ᑕᒪᑯᒃᐊᑦ. ᓲᕐᓗ ᐃᖅᑲᓇᐃᔭᖃᑎᒐ ᑕᐃᓐᓇ 

ᐊᑯᓪᓕᕐᒥᐅᖅ ᐅᖃᖅᑲᐅᖕᒪᑦ, Inuit oral history-

ᖓ ᑎᑎᕋᖅᑕᐅᒃᑲᓐᓂᕆᐊᖃᕐᒪᑦ. ᑖᓐᓇᖃᐃ 

ᐊᔭᐅᒃᑲᓐᓂᕈᓐᓇᖅᐱᓯᐅᒃ ᑐᕌᒐᕆᓗᒎᓐᓃᑦ ᑕᐃᒃᑯᐊ 

ᐃᓚᖏᑦ ᓄᖑᑉᐸᓕᐊᓪᓚᕆᖕᒪᑦ, 20-ᒥ ᐃᓅᓂᑯᑦ 

ᐊᒻᒪ 1930-ᖏᓐᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓂᑦ ᑐᓴᖃᑦᑕᕈᒪᔪᒍᑦ 

ᐅᖃᐅᔾᔭᐅᒋᐊᒃᑲᓐᓂᕐᓂᕐᒥᑦ ᖃᓄᑐᐃᓐᓇᖅ 

ᓈᒻᒪᖕᓂᖅᓴᐅᒐᔭᕐᒪᖔᑦ ᑭᒃᑯᑐᐃᓐᓇᕐᓄᑦ. 

ᑕᒪᒃᑯᐊ, ᑕᐃᒫᒃ ᐱᓕᕆᔪᖃᕈᒪᓐᓂᖅᐸᑦ 

ᐊᐱᖅᓱᖅᑎᖃᖅᐸᒃᑲᓗᐊᖅᑎᓪᓗᑕᐅᓐᓃᑦ 

ᐊᐱᖅᓱᕈᒪᔪᖃᕐᓂᖅᐸᑦ ᑮᓇᐅᔭᖃᕆᐊᖃᕐᓗᓂᓗ 

ᓂᐱᓕᐅᕆᓂᕐᒥᓄᑦ ᐃᓐᓇᑐᖃᕐᓂᑦ, 

ᑐᒃᓯᕋᕐᕕᒃᓴᑦᑎᐊᖑᔪᒍᑦ ᑕᐃᒪᑦᑐᓂᑦ ᑮᓇᐅᔭᓂᑦ, 

ᑐᒃᓯᕋᖅᑐᖃᖅᐸᑦ ᑕᑯᓂᐊᖅᑕᐅᑦᑎᐊᕈᓐᓇᕋᔭᕐᒥᔪᑦ 

ᑐᒃᓯᕋᐅᑎᖓ ᒪᓕᒡᓗᒍ. 

 

ᑕᒪᓐᓇ ᑮᓇᐅᔭᖃᖅᑎᑦᑐᓐᓇᖅᑐᖅ ᑐᒃᓯᕋᐅᑎᒃᑯᑦ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑦᑎᕙᒃᑭᓪᓗᑕ 

ᑕᐃᒪᐃᓘᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ. ᑕᐃᒃᑯᐊᑦᑕᐅᖅ ᓈᓴᐅᑏᑦ 

ᐃᓄᐃᑦ ᒪᓕᒡᓗᒋᑦ ᐊᑐᖅᑕᐸᓂᓗᒋᖃᑉᑕᕋᑉᑎᒍᑦ 

ᒐᕙᒪᓪᓚᕆᓇᓱᐊᖅᖢᑕ. ᓈᓴᐅᑏᑦᑕᐅᖅ ᑕᐅᑐᒃᖢᒋᑦ 

ᐅᑭᐅᓂᒃ ᖃᐃᕙᓪᓕᐊᔪᓂᒃ ᐃᓄᑐᖃᐃᑦ 

ᐊᒥᒡᓕᔪᐋᓘᓂᐊᕐᒪᑕ ᓄᓇᕗᑦ ᐃᓗᐊᓂ 

ᐃᓚᕙᓪᓕᐊᓗᑎᒡᓗ.  

 

(ᑐᓵᔨᑎᒎᓕᖅᑐᖅ) ᑕᒡᕙᓂ 2013-14-ᒥ 

ᐊᑐᕈᒫᕐᓂᐊᖅᑐᓂᒃ ᐅᖃᖅᓯᒪᖕᒪᑕ $608,000 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᑲᒪᔾᔪᑎᒃᓴᐃᑦ 

ᐱᑕᖃᕐᓂᖏᓐᓄᑦ. ᖃᓄᐃᑦᑐᓂᒃ ᐱᓕᕆᐊᖃᖅᐱᓯ 

ᐊᒻᒪᓗ ᐱᔨᑦᓯᕋᐅᑎᖃᖅᐱᓯ ᑖᒃᑯᐊ ᑮᓇᐅᔭᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 

ᓇᓗᓇᐃᖅᓯᒪᑦᑎᐊᒃᑲᓐᓂᕐᓂᐊᕐᒪᑦ ᑐᒡᓕᓐᓄᑦ 

ᑭᐅᔭᐅᖁᒐᓗᐊᖅᑐᒍ, ᐊᖅᑯᑎᒋᓗᑎᑦ ᑭᓯᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑖᓐᓇ 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ 

ᓇᓗᓇᐃᕋᑖᖅᑕᖓ ᑮᓇᐅᔭᖅ $608,000 

ᓇᓪᓕᐊᖕᓃᒻᒪᖔᖅ ᒪᒃᐱᖅᑐᒐᕐᒥ 

ᐊᐱᕆᑲᐃᓐᓇᕈᒃᑯᖃᐃ. ᒪᒥᐊᓇᐅᒐᓗᐊᖅ 

ᑕᐅᑐᕋᑖᓐᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐅᒡᔪᒃ, 

ᓇᓗᓇᐃᕆᐊᑲᓐᓂᕐᕕᒋᔪᓐᓇᖅᐱᑎᒎᑦ? 

 

ᐅᒡᔪᒃ: ᖁᔭᓐᓇᒦᒃ. ᑕᒡᕙᓂ 67. 67-ᒦᑦᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅᑕ ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᕐᓄᑦ 

ᐊᑐᖅᑕᐅᔪᒪᔪᐃᑦ ᑮᓇᐅᔭᑦ ᐅᖃᐅᓯᕆᕋᑖᖅᑕᖏᑦ 

ᐃᓐᓇᐃᓪᓗ ᐃᓅᓱᒃᑐᓪᓗ ᓲᕐᓗ ᑎᑎᕋᕐᒥᓘᓐᓃᑦ 

ᐃᖅᑲᓇᐃᔭᖅᑎᖃᑲᐃᓐᓇᕆᐊᖃᖅᐸᑕ ᑮᓇᐅᔭᓂᑦ 

ᑐᒃᓯᕋᖅᑕᐅᔪᓐᓇᖅᑐᑦ. ᐃᓐᓇᐃᓪᓗ 

ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᓲᕐᓗ 

ᐅᓂᒃᑳᖅᑎᑕᐅᓂᒃᑯᓘᓐᓃᑦ 

ᓂᐱᓕᐅᖅᑕᐅᓂᒃᑯᓪᓘᓐᓃᑦ. ᑕᕝᕘᓇ 

ᑮᓇᐅᔭᖃᖅᑎᑕᐅᓚᖓᖕᒥᔪᐃᑦ ᐊᒻᒪᓗ ᑕᒪᒃᑯᖓ 

ᒪᒃᑯᖕᓂᖅᓴᐅᔪᓄᑦ ᒪᒃᑯᒃᑐᖅᓯᐅᑎᓂᒃ 

ᐱᒋᐊᖅᑎᑦᑎᔪᖃᕐᓂᖅᐸᑦ ᑮᓇᐅᔭᓂᑦ 

ᐸᕐᓇᒃᓯᒪᖕᒥᔪᒍᑦ. ᑖᒃᑯᐊᑦᑕᐅᖅ ᑮᓇᐅᔭᑦ 

ᐃᑲᔫᓯᐊᖑᓂᕋᖅᑕᐅᔪᐃᑦ ᑕᒫᓂ $800,000 

ᖃᓂᒋᔮᓂ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᑖᒃᑯᐊ 

ᐸᕐᓇᒃᓯᒪᔭᕗᑦ ᐊᖏᖅᑕᐅᔪᕕᓂᐅᓐᓂᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇᑦᑕᐅᖅ 

ᑭᖑᓪᓕᖅ ᐊᐱᖅᑯᑎᒋᒍᒪᔭᕋᔭ. 2013-14 

(ᑐᓵᔨᑎᒎᓕᖅᑐᖅ) ᐅᖃᖅᓯᒪᖕᒪᑕ ᒪᕐᕉᒃ 

ᓯᕗᓪᓕᖅᐸᐅᑎᑕᐅᓂᐊᖅᑑᒃ 2013-14-ᒥᓗ  

ᑲᑎᖅᓱᐃᓂᖅ ᐃᓛᓐᓂᕐᒧᑦ ᑎᑎᕋᖅᓯᒪᔪᓂᒃ ᐊᒻᒪᓗ 

ᐸᐸᑕᐅᓗᑎᑦ ᑕᒪᒃᑯᐊ ᐊᓐᓄᕌᑦ ᐆᒃᑑᑎᖏᑦ. ᖃᓄᖅ 

ᑕᒪᒃᑯᐊ ᑐᑭᓯᒋᐊᕈᑎᒋᔭᐅᓂᐊᖅᐸᑦ 

ᐅᓂᒃᑳᕆᔭᐅᓂᐊᖅᐸᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᖑᕙᓪᓕᐊᔪᖅ ᒫᓐᓇ 

ᐃᓚᒌᖕᓂᕐᒥᒃ ᖃᐅᔨᒃᑲᓐᓂᕐᓂᖅ. ᑕᒪᓐᓇ 

ᐃᓚᒋᔭᐅᖕᒪᑦ ᒪᑯᐊᒎᖅ ᐃᓚᒌᓗᐊᖅᑐᑦ ᐃᓛᓐᓂᑦ 

ᑲᑎᖃᑦᑕᓕᕐᒪᑕ ᑕᒫᓂ ᖃᐅᔨᒪᖃᑦᑕᐅᑎᓂᕐᒧᑦ 

ᐃᓚᒌᖕᓂᕐᒥᓂᒃ. ᑕᒪᓐᓇ ᐱᓕᕆᐊᖑᕙᓪᓕᐊᔪᖅ 

ᒫᓐᓇ ᑲᑎᒪᔾᔪᑕᐅᖃᑦᑕᖅᓯᒪᓕᖅᑐᖅ ᓄᓇᓕᖕᓂ 

ᐊᔾᔨᒌᖏᑦᑐᓂᒃ. ᒫᓐᓇ ᓱᓕ ᑲᔪᓯᕙᓪᓕᐊᔪᖅ 

ᑕᐃᒪᐃᓕᐅᖅᐸᓪᓕᐊᓂᐊᖅᑐᑦ. 

 

ᑕᐃᓐᓇ ᐊᓐᓄᕌᓂᒃ ᐆᒃᑑᑎᓕᐅᕐᓂᖅ ᒫᓐᓇ ᑕᐅᕙᓂ 

ᐱᓕᕆᐊᕆᕙᓪᓕᐊᔭᕗᑦ ᐸᕐᓇᐅᑎᑦᑎᓐᓃᒻᒪᑕ ᒫᓐᓇ 

ᑲᔪᓯᓇᓱᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᓐᓄᕌᓕᐅᕐᓂᐅᑉ ᒥᒃᓵᓄᑦ ᐅᖄᓪᓚᒃᑲᕕᑦ, 

ᐊᓐᓄᕌᓪᓕᐅᕈᑎᖅᐳᑦ ᐋᔨᒋᖃᑦᑕᖏᒻᒪᑕ 

ᐋᔨᒋᒐᓚᒃᑲᓗᐊᖅᖢᑎᒃ ᑕᐅᕙᓂᓗ ᐃᓪᓗᓕᒻᒥ 

ᐱᒋᐊᕐᓂᐊᖅᑐᒋᓪᓗᑎᒃ. 

 

ᐅᖄᓪᓚᒃᑲᕕᑦ ᓄᓇᓖᑦ ᐊᓯᐊᓐᓄᑦ 

ᑖᒪᐃᓕᐅᕈᒫᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᑯᐊ ᐊᓐᓄᕌᕐᓂᑦ ᐊᔾᔨᒌᐸᓗᖕᓂᑦ 

ᐆᒃᑑᑎᓖᓂᓛᒃ ᑲᑎᓐᓇᓱᒃᓯᒪᖕᒪᑕ ᒫᓐᓇᐅᔪᖅ, 

ᐃᒡᓗᓕᒃ, ᓴᓂᕋᔭᒃ, ᓇᐅᔭᑦ ᐊᒻᒪᓗᑦᑕᐅᖅ ᐊᓯᐊᓂᑦ 

ᑕᐃᒪᐃᑦᑐᖃᕋᔭᕆᓪᓗᓂ. ᐱᔪᒪᔪᖃᓚᐅᖅᐸᑦ ᑕᒪᓐᓇ 

ᑲᔪᓯᒃᑲᓐᓂᕈᓐᓇᕐᒥᔪᖅ ᓇᓕᐊᖕᓂᑦ ᓄᓇᓖᓪᓘᓐᓃᑦ 

ᐊᑕᐅᓯᐅᓐᖏᑦᑐᓐᓇᖅᐸᑕ ᑕᐃᒫᒃᑕᐅᖅ 

ᐱᔪᓐᓇᕋᔭᕐᒥᔪᑦ ᐆᒃᑑᑎᖏᑦ ᐊᔾᔨᒌᐸᓗᑐᐊᖅᐸᑕ 

ᖃᐅᔨᒋᐊᒃᑲᓐᓂᖃᑦᑕᐅᑎᔪᒪᓪᓗᑎᒃ ᐅᕝᕙᓘᓐᓃᑦ 

ᐊᓯᐊᒍᑦ ᑐᒃᓯᕋᕐᕕᐅᒃᑲᓐᓂᕈᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕐᒥᒐᒪ ᒫᓐᓇ F-7-ᒧᑦ. (ᑐᓵᔨᑎᒍᑦ) 

ᐃᓚᒋᐊᕈᑦ ᐃᓕᖅᑯᓯᓕᕆᔨᒃᑯᑦ, ᒪᒃᑯᒃᑐᓪᓗ, 

ᐃᓐᓇᐃᓪᓗ ᑲᑎᓪᓗᒋᑦ ᐊᐅᓚᓂᕐᒧᑦ $2,322,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. F-8-ᒨᕐᓗᑕ, 

ᐃᓕᖅᑯᓯᓕᕆᔨᒃᑯᓐᓄᑦ ᓇᐃᓈᖅᓯᒪᔪᖅ ᐃᓄᐃᑦ 

ᖃᐅᔨᒪᔭᑐᖃᖏᑦ. ᑲᑎᖦᖢᒋᑦ ᐱᓕᕆᐊᒃᓴᓄᑦ. 

$1,157,000. ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᐊᐱᕆᒃᑲᓐᓂᓐᖑᓱᒃᑲᒃᑯ ᑖᔅᓱᒥᖓ ᐊᒻᒪᓗ 

ᑭᐅᔭᐅᑦᑎᐊᕈᒥᓇᕋᓗᐊᕆᕗᖅ. ᒫᓐᓇᒧᑦ ᑎᑭᑦᑐᒍ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐱᓕᕆᐊᖃᐃᓐᓇᖅᐸᒻᒪᑕ ᒐᕙᒪᐃᑦ 

ᐅᖃᐅᓯᕆᔭᐅᖏᓐᓇᖅᐸᑦᑐᓂᓗ 

ᓴᓐᖏᓂᕆᔭᐅᕙᑦᑐᓂᓗ. ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ ᐅᓪᓗᒥ ᑎᑭᓪᓗᒍ ᖃᓄᐃᑦᑐᓂᒃ 

ᓄᐊᑦᑎᓯᒪᓕᖅᑭᓯ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᑕᕝᕙᓂ ᒐᕙᒪᐅᑉ ᐃᓗᐊᓂ ᐊᑑᑎᖃᕈᓐᓇᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᑎᐊᒃᑲᓐᓂᕐᓂᐊᕐᒪᑦ 

ᑐᖓᓕᕐᒪᑦ ᖃᓄᐃᓕᖓᓕᕐᒪᖔᑕ 

ᑭᐅᒃᑲᓐᓂᕈᓐᓇᖅᑖ, ᐊᖏᑐᐊᕈᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᑦᑖᕈᓐᓇᖏᑦᑐᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᖃᔅᓯᓂᑦ 

ᓄᐊᑕᐅᓯᒪᔪᖅᑕᖃᓕᕐᒪᖔᑦ. 

 

ᐅᖃᕈᓐᓇᑐᐃᓐᓇᖅᑐᖓ ᐃᓄᐃᑦ ᖃᐅᔨᒪᔭᑐᖃᖏᑕ 

ᑲᑎᒪᔨᖏᑦ ᑲᑎᒪᓂᐊᓕᕌᖓᑕ ᐊᕕᒃᑐᖅᓯᒪᔪᓂᑦ 

ᐱᓕᕆᕕᖕᓂᒃ ᐊᓯᖏᓐᓂᓪᓗ ᖃᐅᔨᒪᑎᑦᑎᖃᑦᑕᕋᑦᑕ. 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐃᑲᔪᖅᑎᖃᕈᒪᑐᐊᕈᔅᓯ ᐱᓕᕆᕝᕕᔅᓯ ᐃᓗᐊᓂ ᐅᑯᐊ 

ᑲᑎᒪᓛᓕᕐᒥᖕᒪᑕ ᖃᓄᑐᐃᓐᓇᖅ ᐊᐱᖅᓱᕈᒪᒍᔅᓯᐅᒃ 

ᖃᓄᑐᐃᓐᓇᖅ ᑐᑭᓯᒋᐊᕐᕕᒋᔪᒪᒍᔅᓯᐅᒃ 

ᐊᑐᐃᓐᓇᐅᓛᕐᒥᔪᑦ. 

 

ᑭᓯᐊᓂ ᓯᕗᓂᑲᓪᓚᖓᒍᑦ ᖃᐅᔨᒪᑎᑦᑎᓂᐊᖅᐳᓯ 

ᓱᓇᒥᒃ ᓇᐅᒃᑯᓪᓗ ᐃᑲᔪᖅᑕᐅᔪᒪᖕᒪᖔᔅᓯ. 

ᐆᒃᑑᑎᒋᓗᒍ ᑕᒪᒃᑯᐊ ᒐᕙᒪᒃᑯᑦ 

ᒪᓕᒐᒃᓴᓕᐊᕆᕙᓪᓕᐊᔭᖏᑦ ᐱᖁᔭᒃᓴᐃᑦ 

ᑕᒪᕐᒥᑲᓴᑦᑎᐊᖑᖅᑰᖅᑐᖅ ᐃᓅᓯᕐᒧᓪᓗ ᐃᓄᖕᒧᓪᓗ 

ᐊᒃᑐᐊᓂᖃᕐᓂᐊᑐᐊᕌᖓᑕ ᑖᒃᑯᓄᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᓲᕐᓗ 

ᐅᐸᒍᑎᒋᔭᐅᖃᑦᑕᖅᑐᐃᑦ ᐱᓕᕆᕝᕕᖕᒦᓐᖔᖅᑐᐃᑦ 

ᐊᐱᖅᓱᕆᐊᖅᑐᖃᑦᑕᖅᑐᐃᑦ ᐅᓇ ᐱᖁᔭᒃᓴᖅ 

ᖃᓄᖅ ᐋᖅᑭᒋᐊᖅᓯᒪᒃᑲᓐᓂᖅᐸᑦ ᐃᓄᐃᑦ 

ᖃᐅᔨᒪᔭᖏᑎᒍᓪᓗ ᐃᓗᓕᖃᒃᑲᓐᓂᕈᓐᓇᖅᐸᑦ. 

ᖃᓄᖅ ᐊᑲᐅᓂᖅᓴᐅᕙ? ᐃᒫᒃ 

ᐊᐱᖅᓱᖅᑕᐅᖃᑦᑕᕐᒪᑕ ᑕᒪᒃᑯᐊ 

ᐃᑲᔪᖅᐹᓪᓕᖃᑦᑕᕐᒥᔪᑦ ᑕᒪᓐᓇ ᖁᕕᐊᓇᖃᑦᑕᖅᑐᖅ.  

ᐊᒻᒪᓗ ᐅᖃᐅᓯᕆᑐᐃᓐᓇᕐᓗᒍ ᑕᖅᑭᑦ 

ᐱᖓᓲᖅᑰᓕᖅᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᓄᐊᑦᑎᕙᓪᓕᐊᓯᒪᓕᕐᒪᑕ ᑖᒃᑯᓇᓂ ᐊᕕᒃᑐᖅᓯᒪᔪᑦ 

ᐃᓗᐊᓂ ᐃᓄᐃᑦ ᐃᓕᖅᑯᓯᖏᓐᓂ ᖃᓄᐃᑦᑐᓂᒃ 

ᐊᐅᓚᔾᔭᐃᖅᓯᒪᓕᕐᒪᖔᑕ. ᑕᐃᒃᑯᐊ 

ᓄᐊᑉᐸᓪᓕᐊᔭᕗᑦ ᐊᒥᓱᑲᓪᓛᓘᓕᕐᒪᑕ 

ᐊᒥᓱᐊᓘᓕᕐᒪᑕᐃᓛᒃ ᐱᓯᒪᔭᕗᑦ. ᐃᓱᒪᓇᖅᑑᒐᓗᐊᖅ 

ᐱᐊᓂᒃᑯᑦᑎᒍᑦ ᐋᖅᑭᑦᑎᐊᕌᓂᒃᑯᑦᑎᒍᑦ 

ᖃᖓᑐᐃᓐᓇᖅ ᐊᑯᓂᐅᓗᐊᓐᖏᑦᑐᖅ 

ᓴᖅᑭᑦᑐᒪᕐᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᒐᕕᓐᖓ. ᐊᐱᖅᑯᓯᔅᓴᒪ 

ᐊᐃᑉᐸᖓᓅᓪᓗᐊᑎᐊᖅᑐᒥᒃ ᑭᐅᕋᑖᕋᕕᑦ. 

ᐊᐱᖅᑯᓯᔅᓴᕆᖅᑲᐅᔭᒪ ᐊᐃᑉᐸᖓᓅᓗᐊᑉᐸᓗᑦᑐᒥᒃ. 

ᐊᐱᖅᑯᓯᕇᓐᓇᑎᐊᒻᒪᕆᓕᕐᓚᒍ 

ᐃᖅᑯᓪᓕᕋᑖᖏᓐᓇᕕᑦ ᑭᒃᑯᑦ ᑖᔅᓱᒥᖓ 

ᑭᖒᒪᑦᑎᒐᔪᓐᓂᖅᐹᖑᒻᒪᖔᑕ. ᑕᕝᕙ 

ᒥᓂᔅᑕᒐᓚᐅᒻᒪᑕ ᐱᓕᕆᐊᖃᐅᖅᑐᑎᓪᓗ 

ᐊᔾᔨᒌᓐᖏᑦᑐᓂᒃ. ᑭᒃᑯᑦ ᑖᔅᓱᒥᖓ 

ᐃᑲᔪᖅᑕᐅᔪᒪᓂᕐᒥᒃ 

ᐃᑲᔪᖅᑕᐅᔪᒪᒐᓚᓐᓂᖅᐹᖑᓯᒪᕙᑦ ᑕᕝᕗᖓ 

ᐊᑐᐃᓐᓇᐅᑎᑕᔅᓯᓐᓄᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᑖᒃᑯᐊ 

ᑭᖒᒪᑦᑎᖃᑦᑕᖅᑐᑦ ᐱᓕᕆᕝᕕᐅᔪᑦ 

ᐊᑕᖏᐸᓗᒃᑐᒃᓴᐅᔫᒐᓗᐊᑦ ᑭᓯᐊᓂ ᑕᕝᕙ 

ᐃᓕᓐᓂᐊᖅᑐᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ, 

ᐊᕙᑎᓕᕆᔨᒃᑯᓪᓗ. 

ᐊᒻᒪᑦᑕᐅᖅ ᐊᓯᖏᑦ ᑕᒪᒃᑯᐊ ᑕᐃᒫᒃ 

ᑭᓐᖒᒪᒃᓯᖃᑦᑕᖅᑐᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᓯᕗᓪᓕᖅᐹᒥ 

ᐅᖃᓚᐅᕐᓚᖓᐃᑦ. ᐃᓄᐃᑦ ᖃᐅᔨᒪᔭᑐᖃᖓᓂᒃ 

ᖃᐅᔨᒪᓐᖏᑦᑎᐊᒻᒪᕆᒃᑲᒪ 

ᐃᓱᒪᓐᖑᐊᕈᓐᓇᖏᓐᓇᒪᓘᓐᓃᑦ. ᑕᐃᒃᑯᐊ 

ᐃᓐᓇᒻᒪᕆᒃᐳᑦ ᐱᒃᑯᒋᕙᒃᑲ ᖃᐅᔨᒪᖕᒪᑕᓕ. ᑭᓯᐊᓂ 

ᖃᐅᔨᒪᓂᕆᔭᖓᑦ ᐱᒃᑯᒋᔭᕋ 

ᐊᑐᓚᐅᖅᓯᒪᓐᖏᒃᑲᓗᐊᖅᖢᒍ. ᐅᕙᖓᓗᑦᑕᐅᖅ 

ᐊᔪᓐᖏᑕᒃᑯᑦ ᐊᑐᖅᑕᐅᓇᓱᖕᓂᐊᖅᖢᒍ 

ᐱᒻᒪᕆᐅᖕᒪᑦ.  

 

ᐃᓐᓇ ᒪᓕᒐᓕᐅᖅᑎ ᐃᖅᑲᓇᐃᔭᖅᑐᓕᕆᓂᕐᒧᑦ 

ᓴᖅᑭᑦᑎᕋᑖᓚᐅᕐᒪᑦ ᖃᖓᑦᑎᐊᖑᓚᐅᖅᑐᖅ 

ᐊᑐᖅᑕᐅᖃᑦᑕᕐᓂᐊᖅᑐᓂᒡᒎᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᓪᓗᒍ ᓄᓇᕗᑦ ᐃᓗᐊᓂ 

ᐅᓪᓗᕆᔭᐅᖃᑦᑕᕐᓂᐊᖅᑐᓂᐅᖅᑰᖅᑐᖅ, 

ᐃᒃᓯᕙᐅᑖᖅ. ᑐᑭᓯᐅᒪᑲᐅᑎᒋᕗᖔ ᑖᒃᑯᐊ 

ᐱᓕᕆᕝᕕᐅᔪᑦ ᑖᓐᓇ ᐋᖅᑭᒃᓱᐃᖃᑕᐅᓚᐅᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᓄᐃᓕᐅᓚᐅᕐᒪᖔᑎᒃ 

ᑭᐅᑦᑎᐊᕐᓂᐊᕐᒪᑦ ᒥᔅᑕ ᐊᕙ ᑭᐅᔪᓐᓇᖅᑎᒃᑯᕕᐅᒃ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ ᒪᕐᕉᒃ  

ᑕᐃᒃᑯᐊ ᐱᓗᐊᖅᑐᒥᒃ 

ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒋᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᓚᒋᔭᐅᓚᐅᖅᑐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᓚᒍ, 

ᑕᐃᓐᓇ ᐊᑐᖅᑕᐅᖃᑦᑕᕐᓂᐊᓕᓵᖅᑐᖅ 

ᐊᑐᖅᑕᐅᖃᑦᑕᖁᔭᐅᓚᐅᖅᑐᕐᓗ 

ᓴᖅᑭᓐᓂᐊᓕᖅᑎᓪᓗᒍ, ᒥᓂᔅᑕ ᓇᖕᒥᓂᖅ ᑭᓱᓂᒃ 

ᑕᐃᑲᓂ ᐱᑕᖃᖁᔨᓚᐅᖅᐸ? ᑭᓱᓂᒃ ᐃᓚᖏᓐᓂ 

ᒪᓕᒐᖃᖁᔨᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᐱᓕᕆᕝᕕᕗᑦ 

ᐱᒋᐊᕈᒪᔭᖏᓐᓂᒃ ᐊᖏᖅᓯᒪᖃᑦᑕᕋᑦᑎᒍᑦ 

ᑖᒃᑯᐊᑦᑕᐅᖅ ᑕᐃᒫᒃ ᐱᓕᕆᔨᒋᒐᑦᑎᒍᑦ ᑖᒃᑯᓂᖓ 

ᐋᔩᖃᑎᖃᖅᖢᑎᒃ ᐱᓕᕆᖃᑎᖃᖅᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᓯᕗᓕᖅᑎᐅᖕᒪᑦ ᑖᒃᑯᓄᖓ, ᓯᕗᒃᑲᖅᑕᖅᑎᐅᓚᐅᖅᐹ 

ᑭᓱᓂᒡᓗ ᐃᓗᓕᖃᕆᐊᖃᕋᓱᒋᓪᓗᓂᒋᑦ 

ᐅᖃᕈᓐᓇᖅᓯᓚᐅᖅᐹ ᒥᓂᔅᑕᐅᓂᓂᑦ ᒪᓕᒃᖢᓂᐅᒃ, 

ᐅᖃᕈᓐᓇᖅᓯᓚᐅᕈᓂᓗ ᑭᓱᓂᑦ 

ᐃᓗᓕᖃᖁᓚᐅᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᖅᑎᓄᑦ ᑐᕌᖓᖕᒪᑦ 

ᐊᒻᒪ ᖃᐅᑕᒫᖅᑐᖅᓯᐅᑎᓂᑦ ᐃᖅᑲᓇᐃᔭᖅᑎᓄᑦ 

ᑐᕌᖓᖕᒪᑕ ᑕᒪᒃᑯᐊ. ᑲᑎᒪᔪᖅᓯᐅᑎᓄᑦ 

ᑐᕌᖓᓗᐊᖏᒻᒪᑦ, ᒫᓐᓇ ᑕᐃᒪᐃᓕᖓᔪᖅ. ᑖᓐᓇ 

ᑭᐅᒃᑲᓐᓂᕈᓐᓇᖅᑐᖅ, ᑐᒡᓕᕋ 

ᑭᐅᒃᑲᓐᓂᖅᑎᑦᑐᓐᓇᖅᑕᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓕ 

ᑲᒪᒋᔭᐅᓚᐅᖅᑐᐃᑦ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐅᓚᑕᐅᓚᐅᕐᒪᑕ, 

ᐅᕙᒍᓪᓕ ᐃᓕᖅᑯᓯᓕᕆᔨᐅᓪᓗᑕ ᓇᐅᒃᑯᑦ 

ᐃᑲᔪᕆᐊᖃᕈᑦᑕ ᐅᖃᐅᔾᔨᒋᐊᖃᑦᑕᓚᐅᖅᑐᒍᑦ 

ᐃᓱᒪᒋᔭᑦᑎᓐᓂᒃ ᐊᒻᒪᓗ ᒥᓂᔅᑕ ᐅᖃᕋᑖᕐᒪᑦ ᑖᒃᑯᐊ 

ᐃᖅᑲᓇᐃᔭᓂᕐᒧᑦ ᖃᐅᑕᒫᖅᓯᐅᑎᓄᑦ 

ᐊᑑᑎᖃᕐᓂᖏᓐᓄᑦ, ᓲᕐᓗ ᑖᒃᑯᓄᖓ 

ᑲᒪᒋᔭᐅᓕᖅᑐᑦ ᑭᓯᐊᓂ. ᐱᐊᓂᒃᑕᐅᖕᒪᑦ, 

ᐱᐊᓂᒃᑕᐅᖅᑰᔨᖕᒪᑦ ᐊᖏᖅᑕᐅᔭᕆᐊᖃᓕᕐᒪᑦ 

ᑖᒃᑯᓄᖓ ᐊᖏᖅᑕᐅᑎᑕᐅᓇᓱᒋᐊᖃᓚᐅᖅᑐᐃᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ 

ᓴᖅᑭᑕᐅᓚᐅᖅᑐᓂᒃ ᐅᖃᖅᓯᒪᖕᒪᑦ. ᓄᑖᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓕᖅᑯᓯᕐᓂᑦ 

ᐃᓚᓕᐅᔾᔭᐅᓂᖏᑕ ᐅᓪᓗᖓᓂ ᑎᓕᐅᕆᔾᔪᑎᓄᑦ. 

 

ᑖᒃᑯᐊᓕ ᐃᓄᐃᑦ ᐃᓕᖅᑯᓯᖏᓐᓂ 

ᐸᖅᑭᔨᒻᒪᕆᐅᓪᓗᑎᒃ, ᑎᒍᒥᐊᖅᑎᒻᒪᕆᐅᓪᓗᑎᒃ, 

ᓴᐳᔾᔨᔨᒻᒪᕆᐅᓪᓗᑎᒃ ᓴᐳᒻᒥᔭᖅᑎᐅᓪᓗᑎᒃ. ᐆᒥᖓ 

ᐃᓗᓕᒃᓴᖏᓐᓂ ᐅᖃᕐᕕᖃᕈᓐᓇᓚᐅᖏᑦᑑᖅ?  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4230 

ᐅᖃᕐᕕᖃᓚᐅᖏᑦᑑᑦ ᑭᓯᐊᓂ ᑕᐃᒃᑯᓇᓐᖓᑦ 

ᐱᔭᕇᖅᑕᐅᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᑦᑎᐊᕈᓐᓇᖅᑕᖓ, 

ᑭᐅᒃᑲᓐᓂᕈᓐᓇᖅᑕᖓᐃᓛᒃ ᑐᒡᓕᕐᒪ 

ᖃᓄᐃᓘᓪᓚᑖᖅᓯᒪᓕᕐᒪᖔᑕ ᑖᔅᓱᒪ, 

ᐅᖃᖅᑎᑦᑐᓐᓇᕈᕕᐅᒃ. ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᖃᐅᔨᒋᐊᕐᕕᐅᖃᑦᑕᓚᐅᖅᑐᒍᑦ ᐊᒻᒪᓗ 

ᐃᓚᐅᖏᓐᓇᓚᐅᖅᑐᒍᑦ ᑖᓐᓇ ᐊᑐᐊᒐᒃᓴᖅ 

ᐱᓕᕆᐊᕆᔭᐅᑎᓪᓗᒍ. ᑕᕝᕘᓇᑐᐃᓐᓇᖅ 

ᐅᖃᐅᓯᕆᔪᓐᓇᖅᑕᕋ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ ᑖᓐᓇ ᐊᑐᐊᒐᖅ 

ᑐᕌᒐᖃᕐᓂᖓᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑖᔅᓱᒥᖓ ᐊᑐᐊᒐᕐᓂᑦ 

ᑖᒃᑯᓂᖓ ᑎᒍᒥᐊᖅᑎᐅᓂᖏᓐᓂᑦ 

ᐊᐅᓚᑦᑎᔨᐅᓂᖏᓐᓄᑦ ᐅᕙᒍᓪᓕ 

ᐃᓕᖅᑯᓯᓕᕆᔨᒃᑯᑦ ᓲᕐᓗ ᐃᑲᔪᑐᐃᓐᓇᓚᐅᖅᑐᒍᑦ 

ᑕᒪᓐᓇ ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ. 

ᑲᑎᒪᖃᑕᐅᖃᑦᑕᖅᖢᑕᓗ 

ᑲᑎᒪᖃᑎᒋᖃᑦᑕᖅᖢᑎᒍᓪᓗ ᑲᑎᒪᔨᕋᓛᓪᓗ, 

ᓲᕐᓗᖃᐃ ᓴᓇᕙᓪᓕᐊᑎᑦᑎᔨᑦ ᑖᒃᑯᐊ 

ᐊᖅᑯᑎᒋᓪᓗᑎᒍᑦ ᑕᒪᑐᒧᖓ ᐃᓚᐅᖏᓐᓇᓚᐅᖅᑐᑦ 

ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᓱᒫᓗᓇᖃᑦᑕᕐᒪᑦ, ᐃᓱᒫᓗᒃᓴᕋᐃᑦᑐᓄᖅᑲᐃ ᓲᕐᓗ 

ᐅᕙᓐᓄᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐊᒻᒪᓗ ᐃᓄᐃᑦ 

ᐃᓕᖅᑯᓯᖏᓐᓂᑦ ᐸᖅᑭᒃᓯᒐᓱᐊᕐᓂᖅ 

ᐊᑐᖅᑕᐅᑎᑦᑎᓇᓱᐊᕐᓂᕐᓘᓐᓃᑦ. ᐃᒃᓯᕙᐅᑖᖅ, 

ᐅᖃᐅᓯᓐᖑᐊᑐᐃᓐᓇᑦᑎᐊᖑᖅᑰᔨᓕᕐᒪᑦ, 

ᑕᑯᒃᓴᐅᑦᑎᐊᕈᑎᕈᓗᑐᐃᓐᓇᑦᑎᐊᖑᖅᑰᔨᓕᕐᒪᑦ 

ᒐᕙᒪᑦᑎᓐᓄᑦ ᑐᑭᓯᔭᐅᔪᓐᓇᖏᑦᑐᕐᓘᓐᓃᖑᖅᑰᔨᔪᖅ 

ᖃᓄᖅ ᑐᑭᖃᕐᒪᖔᑦ. ᑕᐃᒪᐃᒃᑲᓗᐊᖅᑎᓪᓗᒍ ᓲᕐᓗ 

ᐃᓚᐅᑎᑕᐅᓐᖑᐊᑐᐃᓐᓇᖃᑦᑕᖅᑐᖅ 

ᐊᑐᖅᑕᐅᑦᑕᕐᓂᐊᕋᓂ, ᑕᑯᒃᓴᐅᑦᑎᐊᕐᓂᐊᕋᒥ. 

 

ᑕᕝᕙ ᐅᓇ ᓴᖅᑭᑕᐅᓚᐅᖅᑐᖅ 

ᐊᐱᕆᓇᓲᑎᑐᐃᓐᓇᑦᑎᐊᕋ 

ᐊᑐᖅᑕᐅᓪᓚᑦᑖᕆᐊᖃᕐᓂᕋᖅᑕᐅᒃᐸᑦ ᖃᓄᐃᒻᒪᓪᓕ 

ᐃᓗᐊᓃᑦᑐᑦ ᑕᐃᒪᐃᑦᑕᕆᐊᖃᕐᓂᕋᐃᓯᒪᓐᖏᓚᑦ 

ᐅᕝᕙᓘᓐᓃᑦ ᓇᓗᓇᐃᖅᓯᒪᑦᑎᐊᖅᐹ ᐃᓄᐃᑦ 

ᐱᖅᑯᓯᖏᓐᓂᒃ ᐊᑐᕐᓂᐅᑕᖃᖅᑎᓪᓗᒍ ᐅᓪᓗᕐᒥᑦ 

ᑖᒃᑯᐊ ᐱᓕᕆᕝᕕᖏᑦ ᒥᓂᔅᑕᐅᑉ ᑕᒪᑐᒥᖓ 

ᑎᒍᒥᐊᖅᑎᐅᖕᒪᑕ ᐃᓄᐃᑦ ᐱᖅᑯᓯᖏᓐᓂᒃ, 

ᐃᓕᖅᑯᓯᖏᓐᓂᒃ ᓯᕐᓈᖅᑎᐅᓪᓗᑎᒃ, 

ᓴᐳᒻᒥᔭᖅᑎᐅᓪᓗᑎᒡᓗ. ᐊᐱᕆᔾᔪᑎᒋᔭᕋ 

ᓇᓗᓇᐃᖅᓯᓚᐅᖅᐱᓰ ᒪᔾᔭ ᐱᖃᓯᐅᔾᔭᐅᔭᕆᐊᓖᑦ? 

ᑕᕝᕘᓇᑐᐊᑦᑎᐊᖅ ᑐᑭᓯᔪᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ 

ᐅᒃᐱᕆᔭᐅᑦᑎᐊᖃᑦᑕᖏᒃᑲᓗᐊᖅᑎᓪᓗᒋᑦ ᐃᓚᖏᓐᓄᑦ 

ᐊᑐᖅᐸᓪᓕᐊᖕᒪᖔᑦ, 

ᐊᑐᓐᖏᓐᓂᕋᖅᑕᐅᕙᒃᑲᓗᐊᖅᑎᓪᓗᒍᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖓᑦ ᒐᕙᒪᒃᑯᓐᓂᑦ ᑲᔪᓰᓐᓇᕋᓱᖕᓂᐊᖅᑐᖅ, 

ᑲᔪᓰᓐᓇᑦᑎᐊᕋᓱᖕᓂᐊᖅᑐᖅ ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐱᕙᓪᓕᐊᓂᖅ ᑕᕝᕙᓂ 

ᑐᕌᒐᕆᒐᑦᑎᒍᑦ ᐊᒻᒪᓗ ᐊᑐᖅᐸᓪᓕᐊᔪᒪᓪᓗᑎᒍᑦ. 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᒪᓕᒐᖏᑦ 

ᐃᓗᓕᕆᓂᐊᖅᑕᖏᑦ ᑭᐅᓚᐅᕐᒪᒋᑦ ᒥᓂᔅᑕᖓᑦᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᓐᓇᓗ 

ᐅᖃᓪᓚᒍᑎᔪᓐᓇᕐᓇᒍ ᖃᓄᐃᓕᖓᖕᒪᖔᑕ. ᐄ, ᑕᒪᓐᓇ 

ᑲᔪᓰᓐᓇᕐᓂᐊᕐᓂᖓ ᑕᒪᔾᔭ 

ᖁᔭᓈᑐᐃᓐᓇᔾᔮᖏᓐᓇᑦᑎᒍᑦ  

ᐅᒃᐱᕆᔭᐅᖃᑦᑕᖏᒃᑲᓗᐊᖅᑐᓪᓗᒎᖅ 

ᐊᐅᓚᔾᔭᒃᐸᓪᓕᐊᖕᒪᖔᓪᓘᓐᓃᑦ 

ᐊᑐᖅᐸᓪᓕᐊᖕᒪᖔᓪᓘᓐᓃᑦ ᐅᒃᐱᕆᒐᑦᑎᒍᑦ 

ᐊᑐᖅᐸᓪᓕᐊᔪᖅ ᒫᓐᓇᒧᑦ ᑎᑭᒃᑐᒍ 

ᐊᑐᖅᐸᓪᓕᐊᖏᓐᓇᕐᓂᐊᖅᑐᓂᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᒎᖅ 

ᐊᑐᖅᐸᓪᓕᐊᖏᓐᓇᕐᓂᐊᖅᑐᖅ. ᐅᕙᒍᑦᑕᐅᖅ 

ᐱᒃᑯᒋᔮᓗᒃᐳᑦ. 

 

ᑭᓯᐊᓂ ᐅᔾᔨᕐᓇᓗᐊᖅᑐᕈᓘᖃᑦᑕᖅᑎᓪᓗᒍ 

ᒐᕙᒪᒃᑯᓐᓄᑦ ᐊᑲᐅᓕᕌᖓᑦ ᐊᑐᕐᓂᕋᓕᖅᐸᒃᖢᒍ. 

ᐊᑲᐅᔪᓐᓃᕌᖓᓪᓗ ᖁᔭᓈᓯᑳᓪᓚᒍᓐᓇᖅᑰᔨᓪᓗᒍ. 

ᑕᕝᕙ ᐃᓱᒫᓘᑎᒋᔭᕋᓕ ᐅᕙᖓ ᑕᕝᕙ. 

ᖃᓄᑐᐃᓐᓇᖅ ᐊᑐᕐᓂᐊᕐᓂᕋᐃᔭᕌᖓᑦᑕ 

ᐊᑐᐃᓐᓇᖅᑎᑦᑕᕆᐊᖃᕋᓱᒋᓪᓚᑦᑖᖅᑕᕋ ᐃᓄᐃᑦ 

ᖃᐅᔨᒪᔭᑐᖃᖓᑦ ᐃᓄᐃᓪᓗ ᐱᖅᑯᓯᖏᑦ. 

 

ᓲᕐᓗ ᐅᓪᓗᖅᑕᖃᖃᑦᑕᕐᓂᐊᖅᐸᑦ ᐃᒃᓯᕙᐅᑖᖅ, 

ᐃᓄᐃᒡᒎᖅ ᐱᖅᑯᓯᖏᓐᓂᑦ ᐊᑐᕐᓗᑎᒃ 

ᐊᐅᓪᓛᖅᓯᒪᓂᐊᖅᐸᑕᓘᓐᓃᑦ 

ᒪᓕᒐᖅᑕᖃᕋᔭᓐᖑᐊᖅᑰᔨᕋᓗᐊᖅᐹ 

ᑏᑐᕆᐊᖅᑐᑐᐃᓐᓇᖁᓇᒋᑦ? 

ᐊᐱᕆᓇᓱᑐᐃᓐᓇᑦᑎᐊᖅᑐᖓ ᒥᓂᔅᑕᒧᑦ ᑕᒪᑐᒧᖓ 

ᑎᒍᒥᐊᖅᑎᐅᓪᓗᓯ ᑭᓱᓂᒃ ᑐᓐᖓᕕᖃᖁᔨᓚᐅᖅᐱᓯ? 

ᐅᖃᖃᑎᒋᔭᐅᖏᓐᓇᓚᐅᕐᒪᒡᒎᖅ ᐱᓕᕆᕝᕕᖓᑦ 

ᑖᒃᑯᐊ ᑭᓱᓂᒃ ᒪᔾᔭ 

ᐃᓚᐅᔭᕆᐊᖃᓪᓚᑦᑖᖅᑑᓚᐅᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᑕᒫᖅᓯᐅᑎᓄᑦ 

ᑐᕌᖓᕈᔪᖕᒪᑦ ᑖᒃᓱᒧᖓ ᑐᒡᓕᕐᓄᑦ 

ᑭᐅᔭᐅᑎᒃᑲᓐᓂᐊᕐᔪᕈᒪᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᓐᓇᑐᐃᓐᓇᖅᑐᖓ ᑕᒪᓐᓇ ᐊᑐᐊᒐᒃᓴᖅ 

ᐋᖅᑭᒃᓱᖅᑕᐅᕙᓪᓕᐊᑐᐃᓐᓇᖅᑎᓪᓗᒍ 

ᐃᓱᒪᒋᔭᑦᑎᓐᓂᑦ, ᐃᓗᐊᓃᖁᔭᑦᑎᓐᓂᑦ 

ᓂᓪᓕᖃᑕᐅᔪᓐᓇᓚᐅᕋᑦᑕ ᑕᒪᓐᓇ ᖁᔭᒋᓚᐅᖅᑕᕗᑦ 

ᐊᒻᒪᓗᑦᑕᐅᖅ ᑖᓐᓇ ᐋᖅᑭᒃᐸᓪᓕᐊᑎᓪᓗᒍ ᓲᕐᓗ 

ᐅᓪᓗᖃᖅᑎᑕᐅᑎᓪᓗᒍ ᐃᓄᐃᑦ  

ᖃᐅᔨᒪᔭᑐᖃᖏᓐᓂᓪᓘᓐᓃᑦ. ᐃᓐᓇᕐᓂᒃ 

ᐃᓐᓇᒻᒪᕆᖕᓂᒃ ᐃᓚᐅᔪᖃᐃᓐᓇᕆᐊᓕᒃ. 

 

ᐆᒃᑑᑎᒋᓐᖑᐊᖅᖢᖑ ᐅᕝᕙᓘᓐᓃᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑕᕝᕙᓂ ᐊᕕᒃᑐᖅᓯᒪᔫᑉ ᐃᓗᐊᓂ 

ᓲᕐᓗ ᐃᓕᖅᑯᓯᓕᕆᔨᒃᑯᑦ ᐅᕙᒍᑦ 

ᐃᓕᖅᑯᓯᓕᕆᔨᒃᑯᑦ ᐊᑕᖏᐊᓗᒡᓗᑕ 

ᑕᐃᒪᐃᓕᐅᕈᓐᓇᕐᓂᖏᒃᑯᑦᑕ ᐊᓯᖏᑦ 

ᐱᔭᒃᓴᖃᕐᓂᖅᐸᑕ ᓱᓇᒧᒃᑭᐊᖅ ᐱᔾᔪᑎᖃᕐᓗᑎᑦ. 

ᑕᐃᒃᑯᐊ ᐃᓚᐊᔪᕕᓃᑦ ᐃᓕᓐᓂᐊᖃᑕᐅᔪᕕᓃᓘᓐᓃᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑕᖏᓕᒫᕐᓗᑎᑦ 

ᐃᖅᑲᓇᐃᔭᖅᑏᑦ ᑲᑎᑦᑕᕆᐊᖃᖅᑐᑦ. ᑕᑯᒋᑦ 

ᐃᒪᓐᓇᐃᓕᐅᓚᐅᖅᑐᒍᑦ ᐅᑯᓂᖓ 

ᐃᓕᑉᐹᓪᓕᓚᐅᖅᑐᒍᑦ ᐅᑯᓂᖓ 

ᖃᐅᔨᕚᓪᓕᓚᐅᖅᑐᒍᑦ ᓲᕐᓗ ᓇᓗᓇᐃᔭᐃᓪᓗᑎᒃ 

ᑕᐃᒪᐃᓕᐅᕆᐊᖃᖃᑦᑕᖅᑐᐃᑦ.  

 

ᑖᒃᑯᐊ ᒪᕐᕈᑯᓘᒃ ᐆᒃᑑᑎᒋᐊᕐᔪᒃᑖᒃᑲᒃ ᓲᕐᓗ 

ᐃᑲᔪᕐᓂᕆᔪᓐᓇᓚᐅᖅᑕᕗᑦ ᑖᓐᓇ ᐊᑐᐊᒐᖅ 

ᐋᖅᑭᒃᐸᓪᓕᐊᑎᓪᓗᒍ. ᑖᒃᑯᐊ ᒪᕐᕈᐃᓐᓈᒃ 

ᐅᖃᐅᓯᕆᔮᒃᑲᒃ ᐊᓯᖏᑦᑕᐅᖅ ᐃᓗᓕᖏᑦ 

ᑎᑎᖅᑲᖏᓪᓗ ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ 

ᐱᓕᕆᓚᐅᕋᓗᐊᕐᒥᔪᒍᑦ ᑖᒃᑯᓇᓂ ᐊᑐᐊᒐᕐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᓚᐅᕐᓚᒍ ᐃᒪᓐᓇᖔᖅ. ᒥᓂᔅᑕᒧᑦ 

ᐊᐱᕆᓚᐅᖅᓯᒪᓐᖏᑦᑎᐊᕋᒪ ᓇᓕᖅᓯᖏᓐᓄᓪᓘᓐᓃᑦ 

ᑕᕝᕙᓐᖓᑦ ᒥᓂᔅᑕᒥᒃ ᑐᑭᓯᕕᒋᓚᐅᕐᓚᒍ. 

ᒥᓂᔅᑕᐅᓪᓗᓰ ᐱᕕᖃᖅᑎᑕᐅᕕᓯ 

ᐃᒪᐃᓕᐅᕐᓂᐊᖅᑐᓯ ᐃᒪᐃᓕᔪᓐᓇᖅᑎᑕᐅᕕᓰ 

ᐅᕝᕙᓘᓐᓃᑦ ᐋᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓱᓂᒃ ᐱᒋᐊᖅᑐᖃᕆᐊᖃᓕᕌᖓᑦ 

ᓄᑖᓂᒡᓘᓐᓃᑦ ᐊᓯᔾᔨᖅᑐᖃᕆᐊᖃᓕᕌᖓᓪᓘᓐᓃᑦ 

ᑖᒃᑯᐊ ᒥᓂᔅᑕᐃᑦ ᐊᐱᖅᓱᖅᑕᐅᖏᓐᓇᖃᑦᑕᖅᑐᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᒪᖔᑎᒃ ᑖᔅᓱᒥᖓ ᐅᕝᕙᓘᓐᓃᑦ ᐋᒡᒑᕐᒪᖔᑕ 

ᐋᖅᑭᒋᐊᕆᐊᖃᕐᒪᖔᑕᓪᓘᓐᓃᑦ 

ᑭᖑᕙᕆᐊᕆᐊᖃᕐᒪᖔᑕᓘᓐᓃᑦ ᖃᓄᑐᐃᓐᓇᖅ 

ᐱᕕᒃᓴᖃᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒃᑲᓐᓂᕐᓂᐊᕋᒃᑯ. ᒥᓂᔅᑕᐅᓪᓗᓯ ᑭᓱᑐᐃᓐᓇᕐᒥᒃ 

ᓄᑖᓐᖑᕆᐊᖃᖅᑐᖃᓕᕌᖓᑦ 

ᓴᖅᑭᑦᑐᖃᕐᓂᐊᓕᕌᖓᓪᓘᓐᓃᑦ 

ᓴᖅᑭᓚᐅᖅᓯᒪᓐᖏᑦᑐᒥᒃ, ᐅᖃᕈᓐᓇᖅᑎᑕᐅᕕᓰ 

ᒪᑯᐊ ᐃᓚᒋᔭᐅᔭᕆᐊᖃᕐᓂᐊᖅᑐᑦ 1, 2, 3, 4 

ᖃᓄᑐᐃᓐᓇᖅ? ᑕᐃᒪᐃᓕᔪᓐᓇᖅᑎᑕᐅᕕᓰ 

ᑕᐃᒪᐃᓕᔪᓐᓇᖅᑎᑕᐅᒍᔅᓯᓗ ᒥᓂᔅᑕᐅᓪᓗᑎᒡᓕ 

ᐃᓄᐃᑦ ᖃᐅᔨᒪᔭᑐᖃᓕᕆᔨᒃᑯᖏᓐᓄᑦ ᐃᓄᐃᓪᓗ 

ᐃᓕᖅᑯᓯᕐᒧᑦ ᐸᖅᑭᔭᒃᑕᐅᓂᖏᓐᓄᑦ, ᖃᓄᖅ ᑖᓐᓇ 

ᓴᖅᑭᑕᐅᕋᑖᓚᐅᖅᑐᖅ ᑭᓱᓂᒃ 

ᐃᓚᒋᔭᐅᖃᓯᐅᔾᔭᐅᖁᔨᓚᐅᖅᐱᑦ ᒥᓂᔅᑕᐅᓪᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᔭᖓ ᒥᔅᑕ ᐃᓄᒃ 

ᐊᐱᖅᑯᑎᑦᑎᐊᕙᐅᒐᓗᐊᖅ ᑭᓯᐊᓂ ᒥᓂᔅᑕ 

ᐃᒪᓐᓇᐃᓕᐅᔪᓐᓇᖅᐸᑦ 

ᖃᓄᐃᓕᐅᕈᓐᓇᖅᐹᖅᑐᕐᓂᖏᑦ ᒥᓂᔅᑕᓗᒃᑖᓄᑦ 

ᑐᕌᖓᓂᐊᖅᐸᑕ ᓯᕗᓕᖅᑎᑦᑎᓐᓄᑦ 

ᑭᐅᔭᐅᖃᑦᑕᖅᐸᑕ ᐃᖢᐊᕆᓇᔭᖅᖢᒍ.  

 

ᒥᓂᔅᑑᓂᖓᓄᓪᓕ ᑖᒃᑯᓂᖓ ᐱᖅᑯᓯᓕᕆᓂᕐᒧᑦ 

ᑕᐃᑲᓃᒃᑲᓗᐊᕐᒪᑦ ᑭᐅᔨᐅᓐᖏᒃᑲᓗᐊᕐᒪᑦ 

ᒥᓂᔅᑕᓗᒃᑖᓄᑦ. ᑖᓐᓇ ᐅᔾᔨᕆᔭᐅᖁᒐᓗᐊᖅᖢᒍ. 

ᓯᕗᓕᖅᑎᖃᕋᑦᑕ ᒥᓂᔅᑕᓂᒃ ᑎᒃᑯᐊᖅᓯᖃᑦᑕᖅᑐᖅ 

ᖃᓄᐃᓕᐅᕈᓐᓇᕐᓂᖏᓐᓂᒃ ᑕᐃᒃᑯᓂᖓᖔᖅ 

ᑭᐅᔪᓐᓇᖁᓪᓗᒍ ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑎᑦᑎᕋᑖᖅᑐᖅ ᖃᓄᖅ ᑭᐅᖕᒪᖔᖅᐱᐅᒃ 

ᖃᐅᔨᓐᖏᖦᖢᖓ ᑲᔪᓯᒋᐊᑐᐃᓐᓇᕐᓂᐊᓕᖅᐳᖓ. 

ᐅᓇ ᐅᕙᓃᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓃᓐᓇᑦᑕ 

ᑖᔅᓱᒧᖓᑐᐊᑦᑎᐊᖅ ᐅᖃᐅᓯᖃᕐᓂᐊᕋᓱᒋᖅᑲᐅᔪᖓ. 

 

ᒥᓂᔅᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐱᓕᕆᔨᐅᖃᑕᐅᓪᓗᓂ, ᐅᖃᐅᔾᔨᔪᓐᓇᖃᑦᑕᖅᐹ ᐅᓇ 

ᑭᓱᑐᐃᓐᓇᖅ ᓴᖅᑭᒋᐊᓂᐊᖅᐳᖅ, 

ᐱᓕᕆᐊᖑᒋᐊᕐᓂᐊᖅᐳᖅ, ᐃᒪᐃᑦᑐᓂᒃ 

ᐃᓚᖃᕆᐊᓕᒃ. ᑕᐃᒪᐃᓕᔪᓐᓇᕈᓂᓗ ᑕᐃᓐᓇ 

ᓴᖅᑭᑕᐅᕋᑖᓚᐅᖅᑐᖅ ᑭᓱᓂᑦ 

ᐃᓗᓕᖃᖁᓚᐅᖅᐸᐅᒃ? ᐊᑕᖏᖏᒃᑲᓗᐊᖅᑎᓪᓗᒋᑦ 

ᐅᖃᐅᑎᔪᓐᓇᕌᖓ ᓲᕐᓗ ᖃᔅᓯᓂᒃᑭᐊᖅ. ᓇᖕᒥᓂᖅ 

ᐃᒻᒥᓂᒃ ᑎᓕᐅᕈᑎᒋᓚᐅᖅᑕᒥᓂᒃ 

ᐃᒪᓐᓇᐅᔭᕆᐊᖃᕐᓂᕋᕐᓗᓂᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑭᐅᖃᑦᑕᕇᖅᑰᓚᐅᕐᒪᑕ ᖃᓄᖅ 

ᐃᖅᑲᓇᐃᔭᖅᑐᓕᕆᔨᒧᑦ, ᑖᒃᑯᐊ 

ᑲᑐᔾᔨᖃᑎᒌᖏᓐᓄᑦ ᐱᓕᕆᐊᖑᓯᓪᓗᑎᑦ ᑕᐃᒫᒃ 

ᑖᒃᑯᐊ ᓈᒻᒪᖏᑦᑐᖃᖅᐸᑕ ᓈᒻᒪᒋᖏᒃᑯᑎᒍᑦ 

ᐅᖃᕐᕕᒋᔪᓐᓇᖅᑕᕋᓗᐊᕗᑦᖅ ᑭᓯᐊᓂ 

ᓈᒻᒪᖏᑦᑐᖃᕐᓂᖅᐸᑕ ᖃᓄᖅ 

ᐋᖅᑭᒋᐊᒃᑲᓐᓂᕆᐊᖃᖅᑐᓂᒃ 

ᓂᓪᓕᕐᕕᒋᔪᓐᓇᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᕈᔪᑦᑎᐊᖅᑐᖔᓯᑦ, ᖃᓄᕐᓗ 

ᐊᐱᖅᑯᑎᒋᑦᑎᐊᕐᓂᐊᕆᐊᖓᓂᒃ. 

ᑐᑭᓯᓇᓐᖏᓗᐊᕐᓂᑯᒨᔪᖓᓗᑭᐊᖅ 

ᑭᐅᔭᐅᔪᓐᓇᐃᓕᑦᑎᐊᕋᒫᓯᑦ.  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒥᖓᑐᐊᑦᑎᐊᖑᖅᑰᔨᔫᒐᓗᐊᖅ 

ᐊᐱᕆᓇᓱᒃᑲᓗᐊᖅᑐᖓ. ᒥᓂᔅᓱᑕᐅᓪᓗᓂ ᐃᓄᐃᑦ 

ᖃᐅᔨᒪᔭᑐᖃᓕᕆᔨᒃᑯᖏᓐᓄᑦ ᐅᖃᕈᓐᓇᓚᐅᖅᐹ 

ᐅᕝᕙ ᐃᓚᐅᖁᔭᒃᑲ ᒥᓂᔅᑕᐅᓪᓗᖓ 

ᐃᒪᐃᑦᑐᓕᕆᔨᐅᓪᓗᖓ ᐅᕝᕙ ᐃᓚᒋᔭᐅᖁᔭᒃᑲ. 

ᑕᐃᒪᐃᓕᔪᓐᓇᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᖃᑦᑕᖅᑐᒍᑦ 

ᐅᖃᕐᕕᒃᓴᖃᖅᑎᑕᐅᖏᓐᓇᖃᑦᑕᖅᑐᒍᑦ ᐊᒻᒪᑦᑕᐅᖅ 

ᐅᖃᐅᓯᕆᖅᑲᐅᔭᖏᑦ ᑖᒃᑯᐊ ᑐᒡᓕᕐᒪ 

ᐱᓕᕆᐊᖑᓯᒪᓂᖏᑦ ᑭᐅᖅᑲᐅᓪᓗᓂᒋᑦ. ᐄ, 

ᐱᕕᒃᓴᖃᖅᐸᒃᑐᒍᑦ ᖃᓄᐃᑦᑐᑐᐃᓐᓇᕐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᐊᓕᐊᓇᐃᑦ ᐱᕕᖃᖅᑎᑕᐅᖃᑦᑕᕐᒪᑕ ᒥᓂᔅᑕᐅᔪᑦ, 

ᐱᓕᕆᐊᒥᖕᓂ ᐅᖃᕈᓐᓇᖅᑎᑕᐅᓪᓗᑎ. ᒥᓂᔅᑕ 

ᐊᐱᕆᓚᐅᕐᓚᒍ, ᑖᔅᓱᒧᖓ ᐃᓄᐃᑦ ᖃᐅᔨᒪᔭᖏᓐᓄᑦ 

ᒥᓂᔅᑕᐅᔪᖅ. ᑖᓐᓇ ᐃᓅᓯᓕᕆᔨᐅᓂᐊᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᓴᖅᑭᓚᐅᖅᑕᖓ 

ᐅᓪᓗᕆᔭᐅᔪᓐᓇᖃᑦᑕᕐᓂᐊᖅᑐᖅ, ᐊᑎᖃᕐᒪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓅᓯᕐᒧᑦ 

ᐃᓚᐅᕙᓪᓕᐊᓂᕐᒧᑦ ᐅᓪᓗᐃᑦ ᑐᓐᖓᕕᖏᑦ. 

ᒥᓂᔅᑕᐅᓪᓗᓂ ᐅᖃᕈᓐᓇᓚᐅᖅᐹ ᐅᑯᐊ 

ᐃᓚᒋᔭᕆᐊᑲᓪᓚᑦᑖᕐᓂᐊᖅᑐᑦ ᑭᓲᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᒻᒪᖏᑦᑐᓂᑦ ᑕᑯᓚᐅᖏᓐᓇᑦᑕ 

ᑕᕝᕙᓂ, ᓈᒻᒪᒋᓚᐅᖅᑕᒃᑲᓕ ᓴᖅᑭᑕᐅᔪᑦ ᑖᒃᑯᓄᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᐊᒻᒪ 

ᐊᓕᐊᓇᐃᑦ ᒥᓂᔅᑕᐅᑉ ᓈᒻᒪᒋᔮᓐᓄᒋᖕᒪᒍ ᑖᓐᓇ 

ᐋᖅᑭᒃᑕᐅᔪᕕᓂᖅ. ᑖᓐᓇ ᒪᒥᐊᓇᕋᓗᐊᖅᐳᖅ ᑖᓐᓇ 

ᐊᐱᖅᑯᑎᒋᖅᑲᐅᖏᓐᓇᒃᑯ. ᐊᐱᕆᓇᓱᒃᑲᓗᐊᖅᐳᖓ 

ᒥᓂᔅᑕᐅᔪᖅ ᑖᓐᓇ ᐱᓕᕆᐊᖑᕙᓪᓕᐊᑎᓪᓗᒍ, 

ᒥᓂᔅᑕᐅᓂᓂᒃ ᒪᓕᒃᖢᓂᐅᒃ ᐃᓄᐃᑦ ᐱᖅᑯᓯᖏᓐᓂᒃ 

ᐸᖅᑭᔭᒃᑎᐅᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 

ᑕᒪᒃᑯᓄᖓ ᒥᓂᔅᑕᐅᓂᓂ ᒪᓕᒃᖢᓂᐅᒃ ᑭᓱᓂᑦ 

ᐅᖃᓚᐅᖅᐸ ᑖᒃᑯᓄᖓ ᐱᓕᕆᕙᓪᓕᐊᓕᖅᑎᓪᓗᒋᑦ 

ᐅᕝᕙ ᐃᓚᐅᔭᕆᐊᖃᓪᓚᑦᑖᖅᑐᑦ 

ᐃᓚᒋᔭᐅᔭᕆᐊᖃᓪᓚᑦᑖᕐᓂᐊᖅᑐᑦ ᒥᓂᔅᑕᐅᓪᓗᖓᓕ 

ᐅᖃᖅᐳᖓ. ᑭᓲᕙᑦ. ᑕᐃᒪᐃᓕᔪᓐᓇᖅᓯᓚᐅᕈᓂ 

ᑐᓴᕈᒥᓇᐅᒍᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᓄᑭᐊᖅ ᑕᕝᕙᓂ 

ᑖᒃᑯᐊᖏᓛᖅ ᐅᖃᐅᓯᕆᔭᕇᖅᑲᐅᔭᒃᑲ 

ᖃᓄᐃᓚᐅᓐᖏᓐᓂᕋᖅᑐᒋᑦ ᓴᖅᑭᑕᐅᓯᒪᔪᑦ 

ᖃᓄᐃᒋᓚᐅᓐᖏᓐᓇᑦᑎᒍᑦ. ᑖᒃᑯᐊᓕ 

ᓈᒻᒪᒋᔭᐅᓐᖏᓪᓚᕆᒃᑐᑦ. ᑕᒡᕙᓐᖓᑦ 

ᑐᓴᖃᑦᑕᕈᓐᓇᖅᑕᕗᑦ ᓈᒻᒪᒋᓐᖏᑕᖏᑦ ᖃᓄᖅ 

ᓇᓗᓇᐃᖅᑕᐅᒃᑲᓐᓂᕈᓐᓇᕐᒪᖔᑕ 

ᓇᓗᓇᐃᖅᑕᐅᓇᓱᖃᑦᑕᓚᐅᖅᑑᒐᓗᐊᓂᓛᒃ 

ᖃᓄᐃᓕᖓᖕᒪᖔᑕ ᐃᖅᑲᓇᐃᔭᖅᑎᓕᕆᔨᒧᑦ ᑕᐃᒃᑯᐊ 

ᐋᖅᑭᒃᑕᐅᓯᒪᔪᑦ ᒫᓐᓇ ᐊᒃᓱᕈᕆᐊᖃᓕᕐᒥᒃᐸᑕ 

ᑖᒃᑯᓇᓐᖓᑦ ᒥᓂᔅᑕᓂ ᑕᑯᔭᐅᒃᑲᓐᓂᕋᔭᕐᒥᔪᑦ ᐅᓪᓗᖅ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᕕᐅᔪᖃᐃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᐊᐱᖅᓱᕈᓐᓇᐅᑎᒐ ᓄᖑᑦᑎᐊᒻᒪᕆᒐᓱᓕᕐᓚᒍ. 

ᐊᐃᑦᑖᖑᖃᑦᑕᖦᖤᕋᓗᐊᖅᐳᖅ ᓄᓇᕗᒻᒥᐅᓂᑦ 

ᑭᒡᒐᖅᑐᖅᖢᑕ ᐊᐱᖅᓱᕋᓱᒃᖢᑕ 

ᑭᐅᔭᐅᑦᑕᐃᓕᒫᓗᓕᕌᖓᑦᑕ, 

ᑭᐅᔭᐅᑦᑕᐃᓕᒪᓇᓱᒋᓪᓚᑦᑖᖅᖢᑕ 

ᖃᔅᓰᖅᓱᖅᖢᖓᑭᐊᖅ. ᑖᓐᓇᑦᑕᐃᓐᓇᖅ 

ᐊᐱᖅᑯᑎᒋᓕᖅᑕᕋ ᐊᒃᓱᐊᓗᒃ ᑐᑭᓯᓇᕋᓱᒋᓕᖅᑕᕋ 

ᐃᒃᓯᕙᐅᑕᖅ. 
 

ᐊᐱᖅᑯᑎᑐᐃᓐᓇᑦᑎᐊᖑᓇᓱᒋᓕᖅᑕᕋᓗᐊᕋ ᒥᓂᔅᑕ 

ᐅᖃᕈᓐᓇᓚᐅᖅᐹ ᐅᓇ ᐋᖅᑭᒃᓱᖅᑕᐅᑎᓪᓗᒍ ᐅᑯᐊ 

ᐃᓚᐅᖁᔭᒃᑲ, ᐃᓗᐊᓃᖃᑕᐅᖁᔭᒃᑲ. ᖃᓄᐃᒻᒪᓪᓘᓐᓃᑦ. 

ᑖᓐᓇ ᑭᐅᔭᒃᓴᐅᓐᖏᒻᒪᖔᑦ ᑐᑭᓯᓐᖏᑦᑎᐊᓕᖅᑐᖓ 

ᒥᓂᔅᑕᐅᖕᒪᑦ, ᐅᖃᕈᓐᓇᕐᒪᑦ 

ᐃᒪᐃᓘᕐᓂᐊᖅᑐᓰᕈᓐᓇᕐᒪᑦ, ᐅᑯᐊ ᐃᓚᐅᔭᕆᐊᓖᑦ. 

ᑐᓴᕈᒪᑐᐃᓐᓇᑦᑎᐊᖅᑐᖓ ᓄᓇᕗᒻᒥᐅᑎᒍᑦ 

ᑐᓴᐅᒪᔪᐃᓐᓇᐅᓂᐊᕋᑦᑕ ᑖᔅᓱᒥᖓ ᐅᓪᓗᕐᒥᖅ 

ᐊᑐᕈᒪᓕᕌᖓᑦᑕ. ᑭᓱᓂᑦ ᑐᓐᖓᕕᖃᖅᐱᑕ. 

ᑐᓴᕈᒪᑐᐃᓐᓇᑦᑎᐊᖅᑕᕋ ᒥᓂᔅᑕ ᑭᓱᓂᒃ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐅᔭᕆᐊᖃᖅᑎᑦᑎᓚᐅᕐᒪᖔᑦ? 

ᑐᓴᔾᔮᒃᓴᕆᔪᓐᓃᕐᒥᔭᕋ 

ᐊᐱᖅᑯᑎᒋᒃᑲᓐᓂᓐᖑᐊᖦᖤᕐᒥᓚᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ. ᑭᐅᖏᓐᓇᕋᓱᒃᑲᓗᐊᖅᑐᒍ ᑕᐃᒫᒃ 

ᓈᒻᒪᒋᓚᐅᕋᑦᑎᒍᑦ, ᑖᒃᑯᐊ ᐋᖅᑭᒃᓯᒪᓂᖏᑦ ᒫᓐᓇ 

ᐃᓚᒋᐊᕆᐊᖃᖅᐸᑕ, ᐃᓚᒋᐊᕆᐊᖃᕋᔭᖅᑐᑦ ᑭᓯᐊᓂ 

ᐃᓚᒋᐊᒃᑲᓐᓂᓗᐊᓚᐅᓐᖏᒻᒪᑕ ᑖᒃᑯᐊ ᐋᖅᑭᒃᑕᐅᓯᒪᔪᑦ 

ᐃᓚᒋᐊᒃᑲᓐᓂᓚᐅᓐᖏᒻᒪᑕ, ᐃᓚᒋᐊᑲᑕᒐᓱᒡᓗᒋᑦ 

ᑭᖑᕙᕆᐊᕐᓂᖏᓪᓗ ᑕᒪᔾᔭᐅᒐᔭᕐᒥᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᒡᑕ ᐋᕆᐊᒃ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᑭᓗᐊᖅᑐᒋᔭᐅᓕᕐᓂᕐᒥᒍᒪ ᐅᖃᐅᑎᔭᐅᓛᕆᕗᖓ 

10 ᒥᓂᑦᔅ ᐱᐊᓂᓐᖏᒃᑲᓗᐊᖅᑎᒡᓗᒍ. 

 

ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᓲᖃᐃᒻᒪ 

ᐊᑐᕆᐊᖃᕋᑦᑎᒍᑦ. ᒫᓐᓇ ᐅᓪᓗᒥ ᐱᓗᐊᖅᑐᒥᒃ 

ᑖᓐᓇ ᒥᓂᔅᑕ ᐋᕆᐊᒃ ᐊᑐᕐᓗᑎᒍᑦ, ᑕᑎᒋᓗᑎᒍᑦ, 

ᑕᐱᕆᓗᑎᒍᑦ ᑭᓯᐊᓂᐅᖕᒪᑦ ᐃᓄᐃᑦ 

ᖃᐅᔨᒪᔭᑐᖃᖓᓐᓂᒃ ᒥᓂᔅᑑᖕᒪᑦ. ᑕᐃᒪᑐᖅ 

ᒥᓂᔅᑑᖃᑎᒋᔭᒥᓂᒃ ᑕᒫᓂ ᐱᓕᕕᖕᓂᑦ 

ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᓂᒃ ᐊᑏᒃ 

ᑎᓕᐅᕆᒃᑲᓐᓂᕐᓂᐊᖅᑯᖅ. ᑖᓐᓇᓕ ᐃᑲᔪᖅᑎᖓ 

ᐊᔪᓐᖏᑦᑎᐊᕐᒪᑦ ᐱᔪᓐᓇᑦᑎᐊᕐᒪᑦ. ᓲᕐᓗ 

ᐃᒪᐃᓐᓇᐃᓐᓇᑦᑕ ᐊᕗᖓ ᓄᓇᕗᑦ ᒐᕙᒪᒃᑯᖏᑦ. 

 

ᐅᖃᓪᓚᒋᐊᖅᑐᕈᑎᒃ ᑕᕆᐅᕌᓗᐃᑦ 

ᐊᑭᐊᓐᓂᕐᒥᐅᑖᓘᓐᓄᑦ ᐅᖃᒡᓚᕆᐊᖅᑐᕈᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᒪᓕᑦᑎᐊᕐᓗᒋᑦ, ᑕᐱᕆᓗᒋᑦ, 

ᑕᑎᒋᓗᒋᑦ, ᑐᓐᖓᕕᒋᓗᒋᑦ ᐅᖃᓪᓚᒍᓐᓇᖅᖢᑎᒃ 

ᒪᓕᒐᓕᐅᕐᕕᐅᑉ ᐃᓗᐊᓃᓕᕌᖓᑦᑕ ᓄᓇᕗᒥᓪᓚᕆᒃ. 

ᑕᒡᕙ ᐊᔪᓐᓇᖅᓯᑳᓪᓚᒃᐳᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᑲᔪᖅᑕᐅᔪᒪᓗᐊᕈᓐᓃᖅᖢᑎᒃ. 

ᑕᐅᕗᖓ ᓄᓇᕗᑦ ᐊᓯᐊᓄᐊᕌᖓᒥᒃ ᐄ, 

ᑐᓐᖓᕕᒋᔭᕗᑦ, ᒪᑭᑕᔾᔪᑎᒋᔭᕗᑦ, ᐃᑲᔪᖅᑎᒋᔭᕗᑦ. 

 

ᐱᓇᓱᒃᑲᓗᐊᖅᑐᒍᑦ ᐊᔪᕐᓇᖅᑐᐊᓘᖕᒪᑦ ᑕᒪᓐᓇ 

ᖃᓄᐃᒻᒪᒃᑭᐊᖅ ᐊᐱᕆᔪᒪᕙᕋ ᒥᓂᔅᑕ. ᑖᓐᓇ 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᑦ ᐅᒃᐱᕆᔭᖏᑦ 

ᐊᔭᐅᒃᑲᓐᓂᖅᓯᒪᓂᐊᖅᐹ ᓯᕗᓕᖅᑎᑦ ᑲᑎᒪᓕᕌᖓᑕ 

ᐅᕝᕙᓘᓐᓃᑦ ᐃᑲᔪᖅᑎᓂᒃ ᐅᖃᐅᑎᓗᓂᐅᒃ ᑐᒡᓕᓂ  

ᑲᑎᒪᓕᕌᖓᑕ. ᑖᓐᓇ ᒪᑯᐊ ᑐᒡᓕᐅᔪᑦ ᐊᒃᓱᐊᓗᒃ 

ᐱᔪᓐᓇᕐᕕᖃᐅᕐᒪᑕ ᓂᖅᓴᐅᒪᑕᓘᓐᓃᑦ ᒥᓂᔅᑕᒥᒃ. 

ᑖᓐᓇᓗ ᐊᑐᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᔭᐅᖅᑐᐃᒃᑲᓐᓂᕐᓂᐊᖅᐹᑦ? 
 

ᑖᓐᓇ ᐊᖅᑯᑎᒋᒐᑦᑎᒍᑦ ᐅᕙᓐᓄᓪᓕ ᐳᖅᑐᓛᖑᖕᒪᑦ 

ᒥᔅᑕ ᔭᐃᒥᓯ ᐋᕆᐊᒃ ᒥᓂᔅᑕᐅᓂᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᓴᖅᑭᑎᑦᑎᕙᓪᓕᐊᓂᕐᒧᑦ ᓄᓇᕗᑦ 

ᐃᓗᐊᓂ ᐊᒻᒪ ᐅᒃᐱᕆᓪᓗᒍ ᐱᔪᓐᓇᕐᓂᐊ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᒃᐱᕈᓱᖕᓂᐊ 

ᐅᒃᐱᕆᒋᓪᓗᒍ ᐊᒻᒪ ᑐᒡᓕᐊᑕ ᐊᕙ ᑕᒪᓐᓇᑕᐅᖅ 

ᐅᒃᐱᕆᑦᑎᐊᕐᒪᒍ ᐊᔭᐅᕈᓐᓇᑦᑎᐊᖅᖢᓂᐅᒡᓗ. ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᑕᕝᕙ 

ᐃᓯᕐᕕᒃᓴᑐᐊᕆᒐᑦᑎᒍᑦ ᓯᕗᓕᐅᑦᑎᕗᑦ ᑲᑎᒪᓕᕌᖓᑕ. 

ᑕᒪᓐᓇ ᐱᔪᓐᓇᕐᓂᓕᒫᕐᒥᓂᖃᐃ ᐊᔭᐅᕋᓱᖕᓂᐊᖅᐹ? 

ᑐᑭᓯᔪᒪᖦᖤᕋᓗᐊᖅᐳᖓ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐋᕆᐊᒃ.  
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ ᑕᒪᑐᒥᖓ 

ᐊᒃᓱᕉᓴᑦᑎᐊᕐᒪᑦ ᐱᓕᕆᐊᑦᑎᓐᓂᒃ. ᑖᒃᑯᐊ 

ᓴᖅᑭᑕᐅᔭᕌᖓᑕ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᒻᒪ 

ᐋᖅᑭᒃᓯᔾᔪᑕᐅᓂᐊᖅᑐᑦ ᐊᑐᖅᑕᐅᖁᔭᐅᓕᖅᑐᓂᒃ 

ᑕᒪᒃᑯᓂᖓ ᐃᓚᖃᖃᑦᑕᖅᑐᑦ ᐃᓄᐃᑦ Societal 

Value-ᖑᓂᕋᕋᑖᖅᑕᖏᓐᓂᒃ ᐃᓚᖃᕋᔪᒃᑑᖃᑦᑕᖅᑐᑦ. 

ᑖᒃᑯᐊ ᑕᐃᒪᐃᓕᖓᖃᑦᑕᕐᓂᐊᖅᑐᑦ 

ᐊᔭᐅᕐᕕᖃᑦᑎᐊᖃᑦᑕᖅᑐᖅ ᑐᒡᓕᕋ ᑕᒪᑐᒥᖓ 

ᐊᒻᒪᑦᑕᐅᖅ ᐊᔭᐅᖅᑐᕆᑦᑎᐊᖃᑦᑕᕆᕗᒍᑦ ᒥᓂᔅᑑᔪᑦ 

ᑖᔅᓱᒥᖓ. ᑖᓐᓇ ᖁᔭᓈᖅᑕᐅᖃᑦᑕᖏᑦᑐᖅ ᐊᒻᒪ 

ᑲᑎᒪᔪᓕᕆᓂᕐᓗ ᐊᒻᒪᑦᑕᐅᖅ ᐃᓄᐃᑦ Societal 

values ᓕᕆᓂᖅ ᑲᑎᑦᑎᐊᕈᓐᓇᖅᑰᔩᖏᒻᒪᑎᒃ ᑭᓯᐊᓂ 

ᑕᒪᓐᓇ ᐊᑐᐃᓐᓇᑦᑎᐊᕐᓂᐊᕆᐊᖓ 

ᐊᔭᐅᖅᑐᕋᓱᖕᓂᐊᖅᐸᕗᑦ-ᖏᓛᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᓐᖓᖅ.  
 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖏᑦ. ᖃᐅᔨᒪᔭᒃᑯᑦ ᐱᕈᖅᓴᖅᑎᓪᓗᖓ 

ᐊᑐᖅᐸᓚᐅᖅᓯᒪᖕᒥᒐᒃᑯ ᐃᒻᒪᑲᓪᓛᓘᓕᖅᑐᖅ 

ᐃᓕᓐᓂᐊᕆᐊᓚᐅᓐᖏᓐᓂᓐᓂᑦ. 

ᐃᓕᓐᓂᐊᖅᑎᑕᐅᕙᓚᐅᖅᓯᒪᒐᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᐃᓚᔮᕇᖑᓂᖅ ᑕᕝᕙᐅᕗᖅ 

ᑐᓐᖓᕕᒃ. ᐅᖃᖅᑐᖃᖃᑦᑕᕐᒪᑦ ᑭᒃᑯᓐᓄᑦ ᑖᒃᑯᐊ 

ᐸᖅᑭᔭᐅᓂᐊᖅᐸᑦ ᐃᓚᔮᕇᑦ ᒪᑯᐊᓗ ᐃᓚᖏᑦ. 

ᐃᒻᒥᓂᒃ ᑭᓯᐊᓂ ᐸᖅᑭᓗᑎᐅᔭᕆᐊᖃᕐᒪᑕ. 

 

ᓱᖕᒪᓪᓕᑭᐊᖅ ᐊᖏᕐᕋᖅᓯᒪᓐᖏᑎᓪᓗᑕ ᓱᖕᒪᒃᑭᐊᖅ. 

ᖃᐅᔨᒪᒐᑦᑕ ᐊᔾᔨᒌᖏᑦᑑᒐᑦᑕ ᓂᕿᕗᓪᓗ ᑕᒪᒃᑯᐊ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑯᐊᓗ ᐃᓚᒌᑦ ᐃᒻᒥᓂᒃ ᓱᕈᓯᕐᒥᒃ ᑲᒪᒍᓐᓇᖅᑎᓪᓗᒋᑦ 

ᑕᐃᒪᓐᓇ ᑐᑭᑖᖅᑎᑕᐅᓯᒪᕗᖅ ᐃᓚᔮᕇᑦ 

ᑲᑎᓐᖓᓂᖏᓐᓄᑦ. 

 

ᓄᓇᕗᒻᒦᖔᖅᑎᓪᓗᑕ ᐅᖃᐅᓯᖃᖃᑦᑕᖅᑐᒍᑦ 

ᐃᓄᐃᑦ ᐱᖅᑯᓯᖏᓐᓂᒃ ᐃᓅᓯᖏᓐᓂᒃ 

ᑕᒪᒃᑯᓂᖓᕈᔪᒃ. ᑕᐃᒫᒃ ᑭᓯᐊᓂᐅᖕᒪᑦ. 

ᑰᑕᑖᖅᑎᑕᐅᓂᐊᕈᑦᑕ ᑑᒑᓖᑦ, ᓇᓄᐃᑦ, 

ᓂᕐᔪᑏᓪᓘᓐᓃᑦ ᑕᐃᒃᑯᐊ ᐊᖑᓇᓱᒃᐸᒃᑐᑦ 

ᐅᓄᓐᖏᓗᐊᕐᓂᕋᖅᑕᐅᓕᖅᑐᑦ ᑕᒪᒃᑯᐊ 

ᐅᖃᐅᓯᕆᔭᐅᓕᕌᖓᑕ ᑲᑎᒪᔾᔪᑕᐅᑲᑕᓕᕌᖓᑕᓗ 

ᐃᓄᐃᑦ ᐱᒻᒪᕆᐅᒋᓛᖏᑦ 

ᐱᑕᖃᑦᑕᐅᑎᒋᑐᐃᓐᓇᖏᓪᓗᑎᑦ ᒪᓕᒐᕐᓂ, 

ᑐᓐᖓᕕᒋᔭᐅᒻᒪᕆᒡᓗᑎᑦ. 

 

ᑕᒪᓐᓇ ᓈᒻᒪᓐᖏᓗᐊᖅᐸᑦ, ᑕᒪᒃᑯᐊ ᐃᓅᓪᓗᑕ 

ᐱᒻᒪᕆᐅᒋᔭᕗᑦ ᐅᒃᐱᕆᔭᖏᓪᓗ 

ᐃᓚᓕᐅᑎᓯᒪᑦᑎᐊᓕᖁᓪᓗᒋᑦ ᑖᕗᓐᖓᓕᒫᖅ 

ᒪᓕᒐᕐᒥ ᑐᑭᖃᓕᕐᓗᓂ ᓴᐳᒻᒥᔭᐅᓯᒪᓕᕐᓗᑎᒃ 

ᐅᖃᐅᓯᕆᓕᕌᖓᑦᑎᒃᑯᑦ ᐃᓄᐃᑦ ᐱᒻᒪᕆᐅᒋᔭᖏᑦ 

ᒪᓕᒐᕐᒥ ᐃᓚᖃᓯᐅᔾᔭᐅᓯᒪᔭᕆᐊᓕᒃ ᐅᕙᓂᓗ 

ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓯᒪᓗᓂ. ᐃᒃᓯᕙᐅᑕᖅ, 

ᑕᐃᒪᐃᓕᖓᔪᓐᓇᖅᑐᒍᑦ ᑭᓯᐊᓂ ᐃᓕᖅᑯᓯᓕᕆᔨᒃᑯᑦ 

ᑕᐃᒪᐃᑦᑐᒥᒃ ᓴᖅᑭᑦᑎᒃᐸᑕ. 

 

ᑕᑎᒋᔭᐅᔪᖅ ᑖᓐᓇ ᒥᓂᔅᑕ ᐊᒻᒪᓗ ᖃᐅᔨᒪᓪᓗᖓ 

ᐊᔪᓐᖏᑦᑎᐊᖅᑐᕐᖑᓇ ᑕᐃᒪᓐᓇᐃᑦᑐᒥᒃ ᒪᓕᒐᕐᒥᒃ 

ᓴᖅᑭᑦᑎᔪᒪᒍᓂ ᑕᐃᓐᓇᓗ ᐃᓄᐃᑦ ᐱᒻᒪᕆᐅᒋᔭᖏᑦ 

ᐃᓕᔭᐅᓗᓂ ᐅᒃᐱᕈᓱᒃᑲᒥᓗ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ. ᒥᔅᑕ ᐊᕙ, ᒥᓂᔅᑕᑎᒍᑦ, 

ᐊᔪᓐᖏᑦᑎᐊᒻᒪᕆᖕᒪᑦ ᖃᐅᔨᒪᓪᓗᓂᓗ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ. 

ᑕᐃᒪ ᓇᓗᓇᐃᖅᑕᐅᓯᒪᖁᔭᕋ ᐃᒃᑯᐊ ᐱᖃᑎᕗᑦ 

ᐅᖃᐅᑎᔪᒪᔭᒃᑲ ᖃᓄᖅᑑᕈᑎᒋᑦᑎᐊᕐᓂᐊᖅᐸᓯᐅᒃ 

ᑕᒪᒃᑯᐊ ᐃᓅᓪᓗᑕ ᐅᒃᐱᕆᔭᕗᑦ ᐱᒻᒪᕆᐅᒋᔭᖏᓪᓗ 

ᐊᒻᒪᓗ ᑕᖅᑲᒃᑯᓄᖓ ᑭᒃᑯᑐᐃᓐᓇᕐᓄᑦ ᒐᕙᒪᐅᒐᑦᑕ 

ᑖᒃᑯᐊ ᒪᓕᒐᐃᑦ ᐃᓗᐊᓄᑦ ᐃᓕᔭᐅᔭᕆᐊᓖᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᖅ, ᑖᒃᑯᐊ 

ᐊᒃᓱᕈᑦᑎᐊᖁᖦᖤᕋᐊᖅᐹᒃᑲ ᑕᒪᕐᒥᒃ 

ᐃᓚᓐᓇᕆᓪᓗᒋᑦ. ᓱᓕᔪᒥᒃ ᐅᖃᖅᐳᖓ 

ᐱᔪᓐᓇᕐᓂᖃᑦᑎᐊᕐᒪᑎᒃ ᖃᐅᔨᒪᒐᒃᑭᒃ ᑕᒪᕐᒥᒃ. 

ᐃᒻᒪᖄ ᐃᓛᓐᓂᑦ ᒥᓂᔅᑑᖃᑎᖓᓂᒃ 

ᐊᔪᖅᑎᑕᐅᖃᑦᑕᕐᓂᐊᖅᑐᒃᓴᐅᔫᒐᓗᐃᑦ 

ᒥᓂᔅᑑᖃᑎᖏᑦᑕᐅᖅ ᑕᐃᒃᑯᐊ 

ᐱᔪᓐᓇᑦᑎᐊᕋᓗᐊᕐᒪᑕ. ᐋᑐᐊᒥᑐᐃᓐᓇᐅᖏᑦᑐᖅ 

United Nations-ᒥᑐᐃᓐᓇᐅᓐᖏᑦᑐᖅ ᑕᕆᐅᑉ 

ᐊᑭᓂᑐᐃᓐᓇᐅᖏᑦᑐᖅ ᑕᒪᓐᓇ 

ᐅᖃᐅᓯᐅᖃᑦᑕᑐᐃᓐᓇᓐᖏᓪᓗᓂ, ᐊᖏᕐᕋᑦᑎᓐᓂᑦ 

ᐃᒡᓗᕐᔪᐊᑦᑎᓐᓂᒃ ᐆᒪ ᐃᓗᐊᓂ ᐃᒡᓘᑉ. ᐊᑏᒃ 

ᓴᖅᑭᑎᑕᐅᕙᓪᓕᐊᓚᐅᕐᓕ 

ᐊᒃᓱᕉᑎᒋᑦᑎᐊᕐᓂᐊᕋᓗᐊᖅᐸᖓᖃᐃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᒥᐊᖅᑳᕐᓗᖓ 

ᐊᒃᓱᕉᑎᒋᑦᑎᐊᖅᑑᔮᖅᑐᑎᑦ ᐃᓚᖏᑦ ᐅᕙᑦᑎᓐᓂᒃ 

ᑕᒪᓐᓇ ᐃᓄᐃᑦ ᐃᓕᖅᑯᓯᑐᖃᖓ 

ᑕᐃᒪᐃᓐᓇᓱᓐᖏᒃᑲᓗᐊᖅᑐᒍᑦ 

ᐊᒃᓱᕉᑎᒋᑦᑎᐊᖅᑕᕗᑦ ᑲᑎᒪᕙᒃᑐᑕᓗ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᒃᓯᕙᐅᑕᖓᓐᓄᑦ ᑕᒪᓐᓇ 

ᓴᖅᑭᔮᖏᓐᓇᖅᑎᓐᓇᓱᒃᐸᒃᑕᕗᑦ ᐊᒻᒪᑦᑕᐅᖅ ᑖᔅᓱᒪ 

ᑖᓐᓇ ᐊᑐᖅᑐᒍ ᑐᒡᓕᕋ ᑖᒃᑯᓂᖓ 

ᐱᓕᕆᐊᕆᔭᐅᑦᑎᐊᖅᑐᖅ. ᐄ, 

ᐊᒃᓱᕉᑎᒌᓐᓇᑦᑎᐊᕐᓂᐊᖅᐸᕗᑦ ᑖᕗᖓ 

ᓱᓕᕝᕕᒃᓴᕗᑦ ᐃᓱᓕᓐᓇᓱᖕᓂᖓᓂ. ᑭᖑᓪᓕᖅᐳᑦ 

ᑕᐃᒪᐃᖁᒐᓗᐊᕆᕙᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖄᕐᔪᒃᑐᖓ ᑖᒃᑯᓄᖓ 

ᐊᒥᓱᐊᓗᖕᓂᐅᖏᑦᑑᒐᓗᐊᖅ, ᑭᓯᐊᓂ ᓯᕗᓪᓕᖅᐹᒥᒃ 

ᐅᓇ ᓂᑉᓕᕈᒪᓪᓗᒍ. ᑖᓐᓇ ᑮᓇᐅᔭᖓ $1,157,000 

ᓈᒻᒪᒃᑑᔮᓐᖏᒻᒪᑦ ᓂᓪᓕᐊᕐᔪᒃᑕᐅᔫᑉ ᒥᒃᓵᓄᑦ 

$400,000-ᒐᓚᑐᐃᓐᓇᒐᓚᐅᓗᐊᖅᑐᓂᒃ ᑖᓐᓇ 

ᑐᓂᕐᕈᑎᒃᓴᑐᐃᓐᓇᐅᔪᖅ. ᑖᔅᓱᒪᖃᐃ 

ᐅᖓᑎᖔᖓᓂ ᑮᓇᐅᔭᑦ ᐊᑐᒐᒃᓴᐅᔪᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᓱᓇᐅᓪᓗᐊᖏᒻᒪᕆᒃᑎᓪᓗᒍ 

ᑖᓐᓇ mark-ᑕᕗᑦ ᐊᖏᓗᐊᑐᐃᓐᓇᕐᓂᖅᓴᐅᓕᖅᐸᑦ. 

 

ᓲᕐᓗ ᐃᓱᖃᔾᔮᖏᑦᑐᖅ ᑎᒍᓯᒍᑦᑕ ᐃᓄᐃᑦ 

ᖃᐅᔨᒪᔭᑐᖃᖓ ᑖᓐᓇ ᐊᑐᖅᑕᐅᓂᐊᓕᖅᐸᑦ ᑖᓐᓇ 

ᐱᓕᕆᕕᖕᒥ IQ ᐅᓪᓗᐃᑦ ᑎᑭᒃᑳᖓᑕ 

ᑕᐃᒪᐃᑦᑑᔮᕐᒪᑦ ᒫᓐᖓᑐᐃᓐᓇᖅ. ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᒐᓱᐊᖅᑕᕋ ᐅᓇ, 

ᓱᓇᐅᖕᒪᖔᖅ ᒪᓕᒃᑕᐅᕙᒃᑐᑯᑎᖏᑦ ᐊᑐᖅᑕᐅᓲᖅ 

ᑖᒃᑯᐊ IQ ᐅᓪᓗᓄᓪᓘᓐᓃᑦ IQ ᐱᓕᕆᐊᖑᑎᑕᐅᔪᑦ 

ᐋᖅᑭᒃᓯᒪᒐᓚᒃᐹᑦ ᐊᒥᓲᔪᒃᓴᐅᖕᒪᑕ ᑕᐃᒃᑯᐊ IQ 

days-ᒍᑕᐅᒍᓐᓇᖅᑐᑦ ᐱᓕᕆᕕᖕᒥ ᑖᓐᓇ 

ᓯᕗᓪᓕᖅᐹᖑᓪᓗᒍ ᖃᓄᐃᓕᖓᓪᓗᓂ 

ᐋᖅᑭᒃᓯᒪᓲᖑᖕᒪᖔᖅ ᐊᐱᖅᑯᑎᒋᔭᕋ. ᑕᐃᓐᓇ 

ᓇᓗᓇᐃᕐᓂᖅᐸᑦ ᐅᓪᓗᒧᑦ ᐊᑐᖅᑕᐅᔪᒧᑦ 

ᒪᓕᒐᖃᖅᐸᑦ ᑭᐊᑉ ᐊᖏᓲᕆᕙᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᔪᖅ 

ᑖᔅᓱᒥᖓ. ᑖᓐᓇ ᑭᐅᑦᑎᐊᕈᓐᓇᖅᑰᕐᒪᒍ ᑐᒡᓕᕐᒪ 

ᐊᖏᓲᕆᖕᒪᒋᑦ ᖃᓄᐃᑦᑐᓪᓘᓐᓃᑦ ᐊᐱᖅᑯᑎᒋᔭᑎᑦ 

ᑭᐅᒃᑲᓐᓂᖁᒐᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ ᑖᒃᑯᐊ 

ᑮᓇᐅᔭᖅᑐᕈᑎᒃᓴᖏᑦ ᐅᖃᐅᓯᕆᕋᑖᖅᑕᖏᑦ 

ᒪᓕᒐᓕᐅᖅᑎᐅᑉ ᐃᓱᒪᒋᑐᐃᓐᓇᖅᑕᕋ  

ᖃᔅᓰᓐᓇᑯᓘᖅᑰᔨᓂᖏᓐᓄᑦ $1.2 

ᒥᓕᐊᑲᓴᑐᐃᓐᓇᐅᖕᒪᑕ ᒪᕐᕉᖕᓂᓪᓗ 

ᐃᖅᑲᓇᐃᔭᖅᑎᖃᖅᖢᑎᒃ. 

 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᓐᖏᑦᑐᖅ 

ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐱᓕᕆᐊᖑᔪᖅ ᐱᓕᕆᐊᖑᕙᓪᓕᐊᓂᐊᖅᑐᕐᓗ 

ᒐᕙᒪᒃᑯᑦ ᐃᓗᐊᓂ ᐊᖏᒡᓕᕙᓪᓕᐊᓂᖓᓂ, ᐃᒻᒪᖃ 

ᐅᖃᑐᐃᓐᓇᖅᑐᖓ ᑐᒃᓯᕋᒃᑲᓐᓂᓛᖅᐳᒍᖅᑲᐃ 

ᓯᕗᓂᕆᓛᖅᑕᑦᑎᓐᓂ ᑕᒪᓐᓇ ᓴᖅᑭᖅᐸᓪᓕᐊᓂᖓ 

ᒪᓕᒡᓗᒍ. ᓲᕐᓗ ᐅᖃᐅᓯᕆᓗᒍ ᐃᓄᐃᑦ 

ᐅᖃᐅᓯᖓᓐᓄᑦ ᓴᐳᒻᒥᔭᐅᕕᒃᓴᒨᖁᔭᐅᓕᖅᑐᖅ 

ᒪᓕᒃᖢᒍ ᐅᑭᐅᖅ ᑐᒃᓯᕋᒃᑲᓐᓂᕆᐊᖃᓚᐅᕋᑦᑕ 

ᐊᑐᓕᖅᑎᑕᐅᔭᕆᐊᖃᕐᒪᑦ, ᑖᓐᓇᑦᑕᐅᖃᐃ 

ᑕᐃᒪᐃᓐᓇᔭᕐᒥᔪᖅ.  

 

ᑖᒃᑯᐊᓕ ᐅᓪᓗᖃᖅᑎᑕᐅᒑᖓᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᖃᓄᖅ ᒪᓕᒐᖃᕐᒪᖔᑕ 

ᐊᐱᖅᑯᑎᒋᖅᑲᐅᔭᖓ ᐊᕕᒃᑐᖅᓯᒪᔪᐃᑦ ᐱᓕᕆᕝᕖᑦ 

ᐊᒻᒪᓗ ᑎᒥᐅᔪᑦ ᓇᖕᒥᓂᖅ ᐋᖅᑭᒃᓱᖅᓯᒪᔭᒥᖕᓂᒃ 

ᐊᑐᖃᑦᑕᖅᑐᐃᑦ ᐊᔾᔨᒌᖃᑦᑕᖏᒻᒪᑕ, 

ᐊᔾᔨᒌᓐᖏᓐᓂᑦᑎᓐᓄᑦ ᐱᔾᔪᑎᒋᓪᓗᒍ. 

ᐆᒃᑑᑎᒋᓐᖑᐊᕐᓗᒍᖃᐃ ᐃᓕᖅᑯᓯᓕᕆᔨᒃᑯᓐᓂᑦ 

ᑕᐃᒪᐃᓕᐅᖅᑎᑦᑎᓂᐊᕈᒪ ᐃᒻᒪᖃ ᑕᒪᑐᒧᖓ 

ᐃᓚᒌᖕᓂᕐᒧᓪᓘᓐᓃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᓂᕐᒧᑦ 

ᐊᐅᓪᓚᖏᒃᑲᓗᐊᕐᓗᑕ, ᓄᓇᓕᐊᓐᖏᒃᑲᓗᐊᕐᓗᑕ, 

ᐃᖃᓪᓕᐊᖏᒃᑲᓗᐊᕐᓗᑕ ᐱᕕᑖᕐᓗᑕ ᐃᒡᓘᑉ 

ᐃᓗᐊᓂ, ᑎᑎᕋᕐᕕᑦᑕᓘᓐᓃᑦ ᓯᓚᑖᓂ ᓇᓂᑭᐊᖅ 

ᑲᑎᕝᕕᖕᒥ ᐱᓕᕆᐊᕆᔪᓐᓇᕋᑦᑎᒍᑦ ᓲᕐᓗ 

ᐱᓕᕆᕝᕕᒃ ᓇᖕᒥᓂᖅ ᐸᕐᓇᒃᓯᒪᔭᒥᖕᓂᒃ 

ᐊᑐᖃᑦᑕᖅᑐᐃᑦ. 

 

ᐊᒻᒪᓗ ᐅᕙᖓᓕ ᐱᓕᕆᕝᕕᖓᓂᑦ ᑕᒪᓐᓇ 

ᐋᖅᑭᒃᓱᖅᐸᓪᓕᐊᓕᕌᖓᑦᑎᒍᑦ ᐅᓪᓗᕆᔭᐅᓂᐊᖅᑐᖅ  

ᐅᕙᖓ ᑭᓯᐊᓂ ᐱᓕᕆᕝᕕᖕᒧᑦ ᐊᖓᔪᖅᑳᖑᓂᕋ 

ᒪᓕᒃᖢᒍ ᐊᖏᕆᐊᖃᖅᑕᕋ. 

ᑕᐃᒪᐃᓐᓇᓱᒋᖕᒥᔭᕋᑦᑕᐅᖅ ᑕᒪᒃᑯᐊ 

ᐊᕕᒃᑐᖅᓯᒪᔪᐃᑦ ᑐᒡᓕᕐᒧᑦ ᐊᖏᖅᑕᐅᓚᐅᖅᑎᓪᓗᒋᑦ 

ᑕᒪᓐᓇ ᐅᓪᓗᖃᖅᑎᑕᐅᓂᖅ ᑲᔪᓯᖃᑦᑕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕚᓪᓕᖅᑐᒍᑦ 

ᑖᓐᓇ. ᐅᓇ ᑐᓵᔪᓄᑦ ᐅᕙᓐᓄᓪᓗ ᐱᓗᐊᖅᑐᒥᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᕕᐅᔪᓂᒃ 

ᓯᕗᓪᓕᐊᑎᑕᐅᔪᑦ ᐅᕗᖓᐃᓐᓇᖅ 

ᒐᕙᒪᒃᑯᓐᓄᐃᓐᓇᖅ ᑐᕌᓗᐊᖅᑑᔮᕐᒪᑦ. ᑖᓐᓇᖃᐃ 

ᑕᐃᒪᐃᓪᓚᕆᒃᐳᕐᖓᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑕᒪᑐᒥᖓ 

ᑭᐅᒃᑲᓐᓂᖁᒐᓗᐊᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᖏᑦ ᓲᕐᓗ 

ᑖᒃᑯᓄᖓ ᒐᕙᒪᒃᑯᓐᓄᖅᑲᐃ ᐱᓂᐊᕐᓂᕆᔭᖏᓐᓄᑦ 

ᑐᕌᖓᓗᐊᖅᑐᐃᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐃᓗᐊᓂ 

ᑲᑎᒪᔨᕋᓛᖑᓂᕋᖅᑕᐅᔪᑦ ᑐᑦᑕᕐᕖᑦ ᑕᕝᕙᓂ 

ᐸᕐᓇᒍᑎᒃᓴᓂᑦ ᑕᐃᒪᐃᓕᖓᔪᐃᑦ. ᒐᕙᒪᒃᑯᑦᑕᐅᖅ 

ᐃᓗᐊᓃᓐᓇᖅ ᐱᓕᕆᐊᖏᓐᓄᑦ ᑖᒃᑯᐊ 

ᑲᒪᖃᑦᑕᖅᑐᑦ ᑭᓯᐊᓂᓕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᒥᒃᓵᓄᑦ 

ᐱᓕᕆᔪᒪᔪᖅᑕᖃᖅᐸᑦ ᓄᓇᓖᑦ ᐃᓗᐊᓂ 

ᐅᕝᕙᓘᓐᓃᑦ ᑎᒥᐅᔪᓂᑦ, ᑕᐃᒃᑯᓇᖓᑦ ᑮᓇᐅᔭᓂᑦ 

ᑐᒃᓯᕋᕈᑎᒃᓴᓂᑦ, ᑐᑭᓯᕋᖃᑦᑕᐅᕈᓐᓇᖅᑐᐃᑦ. ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᒐᕙᒪᒃᑯᑦ 

ᐱᓂᐊᕐᓂᖏᓐᓄᑦ ᑭᓯᐊᓂ ᒫᓐᓇᒧᑦ ᑎᑭᖦᖢᒍ 

ᐅᖃᐅᓯᖃᖃᑦᑕᖅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕙ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᕚᓪᓕᖅᑕᕋᓗᐊᕋ ᑭᓯᐊᓂ ᐅᓇ ᑕᐃᒃᑯᐊ IQ 

ᐅᓪᓗᖃᕐᓂᐊᖅᐸᑕ ᓲᕐᓗ 

ᐱᕙᒌᔭᖅᓯᒪᔪᖃᓪᓗᐊᖅᑐᖅ ᓲᕐᓗᓕ ᑖᒃᑯᐊ 

ᐊᐅᓚᑦᑎᔩᑦ ᐃᒻᒥᖕᓂᒃ ᖃᓄᐃᓘᕈᒪᒍᑎᒃ 

ᓯᓚᒦᓐᓂᐊᕈᑎᒃ ᑕᐃᒃᑯᐊ ᑕᖅᑳᓂ 

ᓯᓚᒨᓐᖓᐅᔾᔨᒍᓐᓇᖅᑐᒥᑦ ᐊᐃᒃᓯᖃᑦᑕᖅᐹᑦ 

ᐅᕝᕙᓘᕝᕙ ᖃᐅᔨᒪᔫᔮᕆᔭᕐᒥᖕᓂ ᖃᓄᖅ 

ᒪᓕᒐᖃᖏᑉᐸᑦ ᐱᓕᕆᐊᖃᖏᑉᐸᑦ 

ᖃᓄᕈᓗᑐᐃᓐᓇᖅ ᓴᓇᓯᒪᑦᑎᐊᖏᑦᑑᔮᕐᓗᓂ 

ᐊᑐᖅᑕᐅᑐᐃᓐᓇᕆᐊᖃᕐᓂᖓ ᐱᓪᓗᒍ 

ᐊᐱᖅᑯᑎᒋᓗᐊᖅᑕᕋ. ᐃᓚᖏᑦ 

ᐊᐅᓪᓚᕆᐊᖃᖏᒃᑯᑎᒃ ᐊᐅᓚᖏᖦᖢᑎᒃ, 

ᖃᓄᐃᖏᖦᖢᓂ ᑭᓯᐊᓂ ᐃᓚᐅᒍᓐᓇᖅᐳᖃᐃ 

ᓈᓚᒍᓐᓇᖅᑐᖅᑕᖃᕆᕗᖃᐃ ᐱᒍᓐᓇᕆᕚ 

ᑕᐃᒪᓐᓇ? ᒪᓕᒐᖅᑕᖃᓐᖏᑎᓪᓗᒍ ᐱᓕᕆᕕᖕᒥᓗ 

ᓇᓗᓇᖅᑐᒐᓛᔫᔮᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᒃᑲᓐᓂᕈᓐᓇᖅᐸᒍ ᑐᒡᓕᕐᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪ 

ᑕᐃᒪ ᐊᕕᒃᑐᖅᓯᒪᔪᐃᑦ ᓇᖕᒥᓂᖅ ᐸᕐᓇᖃᑦᑕᕐᒪᑕ 

ᐱᓂᐊᕐᓂᕆᔪᒪᔭᕐᒥᖕᓂ ᖃᓄᐃᓘᕐᓂᕆᔪᒪᔭᒥᖕᓂᒃ. 

 

ᑖᓐᓇᓕ ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᑉ 

lecture program-ᑕᖃᕐᒪᖔᑦ. ᐄ, ᑕᐃᒪᐃᑦᑐᓂᑦ 

ᐱᑕᖃᖃᑦᑕᖅᑐᖅ. ᒫᓐᓇᕈᓘᓚᐅᖅᑐᖅ ᑖᒃᑯᐊ 

ᑕᐃᒪᐃᓘᖅᑐᖃᓚᐅᕐᒪᑦ ᑐᓵᑎᑦᑎᓂᖅ ᐃᓐᓇᕐᓂᑦ 

ᒪᕐᕉᖕᓂᒃ ᖃᐃᖁᔭᐅᓯᒪᔪᖅᑕᖃᖅᖢᓂ. 

ᐱᓗᐊᖅᑐᒥᒡᓕ ᑕᐃᒃᑯᐊ ᐅᓂᒃᑳᓚᐅᖅᑑᒃ ᐃᖃᓗᐃᑦ 

ᐱᕈᕕᒡᔪᐊᓚᐅᖏᓐᓂᖓᓂᒃ ᒥᑭᓱᖓᖅᑎᓪᓗᒍ 

ᖃᓄᐃᖅᑑᓚᐅᕐᒪᖔᑦ ᐃᓄᖏᓪᓗ 

ᖃᓄᐃᑑᓚᐅᕐᒪᖔᑕ. ᖃᓄᕐᓗ 

ᐃᓕᖅᑯᓯᖃᓚᐅᕐᒪᖔᑕ ᒫᓐᓇᒧᑦ ᑎᑭᖦᖢᒍ. ᑕᐃᒫᒃ 

ᐅᓂᒃᑳᖅᑐᖃᖅᖢᓂ ᑐᓴᕈᒥᓇᖅᑐᐊᓘᓚᐅᖅᑐᖅ 

ᐊᒻᒪᓗ ᐊᓯᔾᔨᕈᑎᕕᓂᐊᓗᐃᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᓐᖑᐊᖅᑑᔮᓕᖅᖢᒋᑦ ᐃᖃᓗᖕᓄᐃᓐᓇᑯᓗᒃ 

ᐋᖅᑭᒃᓯᓯᒪᔪᒥᒃ ᐅᓂᒃᑳᑐᐃᓐᓇᖅᐳᖓ. 

 

ᑕᐃᒃᑯᐊᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐅᕙᓂ ᐃᖃᓗᖕᓃᑦᑐᐃᑦ ᐅᐸᒍᒪᔪᐃᑦ ᑐᓵᔪᒪᔪᐃᑦ 

ᐊᒥᓲᓗᐊᒻᒪᕆᓕᓚᐅᕐᒪᑕ. ᑕᐃᒪᐃᑦᑑᓂᖓᓄᑦ 

lecture programs-ᓂᑦ ᐃᓐᓇᕐᓂᑦ 

ᖃᐃᖁᔨᓪᓗᑎᑦ, ᑖᔅᓱᒪ ᐅᖃᐅᓯᐅᔪᒪᔫᑉ ᓲᕐᓗᖃᐃ 

ᐊᖑᓇᓱᖕᓂᐅᑉ ᒥᒃᓵᓄᑦ ᓂᕐᔪᑎᑦ ᒥᒃᓵᓄᑦ 

ᐅᖃᐅᓯᖃᕐᓂᐊᖅᐸᑕ. ᐄ, ᐊᖑᓇᓱᒃᑎᐅᓂᕐᒥᑦ 

ᖃᐃᖁᔨᔪᖃᕐᓗᓂ. ᐃᖃᓗᐃᑦ ᒥᒃᓵᓄᑦ 

ᖃᓄᐃᑦᑑᓚᐅᕐᒪᖔᑦ ᐅᖃᐅᓯᖃᕐᓂᐊᖅᐸᑕ, 

ᐃᖃᓗᐃᑦ ᖃᓄᐃᑦᑑᓚᐅᖅᓯᒪᓂᖓᓂᑦ ᐃᓐᓇᕐᒥᑦ 

ᖃᐃᖁᔨᔪᖃᕐᓗᓂ. ᐄ, ᑕᐃᒫᒃ 

ᐱᑕᖃᕈᓐᓇᖃᑦᑕᖅᑐᖅ ᑖᒃᑯᐊ ᐊᕕᒃᑐᖅᓯᒪᔪᐃᑦ 

ᓇᖕᒥᓂᖅ ᐋᖅᑭᒃᓱᐃᖃᑦᑕᖅᑐᐃᑦ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕙ. 

ᐊᑎᖁᑎᖃᕈᓐᓃᕋᒪ. ᑕᕝᕗᖓ F-8-ᒨᕐᓗᑕ. 

ᐃᓕᖅᑯᓯᓕᕆᔨᒃᑯᑦ. ᐱᓕᕆᕕᖕᒧᑦ ᓇᐃᓈᕈᑎᒃ. 

ᐃᓄᐃᑦ ᖃᐅᔨᒪᑐᖃᖏᑦ. (ᑐᓵᑎᓯᑎᒎᓕᖅᑐᖅ) 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ. 

$1,157,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ F-3-ᒨᕐᓗᑕ. 

ᐱᓕᕆᕕᒻᒧᑦ ᓇᐃᓈᕈᑎᒃ. ᐃᓕᖅᑯᓯᓕᕆᔨᒃᑯᑦ. 

ᐃᓗᓕᖏᑦ. ᐊᑭᓕᐅᑎᑦ. ᑖᓐᓇ ᐱᓕᕆᕕᒃ 

ᓇᐃᓈᕈᑏᓚᔪᖅ, ᒪᒥᐊᓇᖅ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ. $25,786,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᑖᓐᓇ 

ᐱᖅᑯᓯᓕᕆᔨᒃᑯᓐᓄᑦ ᐱᓕᕆᕕᖑᔪᖅ 

ᐱᔭᕇᕈᓐᓇᖅᓯᒐᑦᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒥᓂᔅᑐ 

ᐱᕕᖃᖅᑎᑉᐸᒋᑦ ᒪᑐᔾᔪᑎᖃᓐᓂᕐᒧᑦ. ᒥᓂᔅᑐ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᑦᑕᐅᖅ ᖁᔭᓐᓇᒦᒃ ᑖᒃᑯᐊ 

ᐊᐱᖅᓱᖃᑦᑕᕋᑖᖅᑐᑦ ᐅᖃᐅᔾᔨᒋᐊᖃᑦᑕᕋᑖᖅᑐᓪᓗ 

ᑕᕝᕙᓃᑎᓪᓗᑕ. ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 

ᐱᓕᕆᐊᖑᔪᓐᓇᕐᓂᖏᑦ ᐱᓕᕆᐊᖑᓂᐊᕐᒥᔪᑦ 

ᑖᒃᑯᓄᖓ ᐃᖅᑲᓇᐃᔭᖅᑎᐅᔪᓂᒃ. 

 

ᐊᒻᒪᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ ᐱᓕᕆᐊᖅ ᐊᒻᒪ 

ᐊᑐᐃᓐᓇᐅᕋᑖᖅᑐᖅ ᑕᐃᒃᑯᐊ 

ᐅᖃᐅᓯᓕᕆᔨᒃᑯᓐᓂᓪᓗ ᑮᓇᐅᔭᓕᕆᔨᒃᑯᓐᓂᓪᓗ 

ᑕᒫᓂ ᐊᑐᐃᓐᓇᖅᑕᖃᖃᑖᕐᒥᖕᒪᑦ 

ᑕᕝᕙᓃᓐᖑᐊᑕᖅᓯᓇᕐᒪᑕ ᖁᔭᓐᓇᒦᕆᕙᒃᑲ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ ᐊᒻᒪ 

ᖁᔭᓐᓇᒦᒃ ᐃᖅᑲᓇᐃᔭᖅᑏᑦ, ᒥᔅᑐ ᐊᕙ. ᐃᖅᓱᒃᑎ, 

ᑖᒃᑯᐊ ᐃᑲᔪᑲᐃᓐᓇᒃᑭᒃ. 

 

ᑕᐃᒪ ᐊᓯᐊᓅᕐᓂᐊᕐᒥᒐᑦᑕ ᐱᓕᕆᕕᒻᒧᑦ 

ᐊᕙᑎᓕᕆᓂᕐᒧᑦ. 

 

ᐃᖅᑲᐃᑎᑦᑎᔾᔪᑎᑐᐃᓐᓇᕐᒥᒃ ᐃᑦᓯᕙᐅᑕᐅᓂᐊᖅᑐᑦ 

ᑭᓇᓕᒫᖅ ᑕᕝᕗᖓᖃᑦᑕᖅᑐᖅ ᐅᖃᓲᖑᒻᒪᑦ 

ᐅᖃᐅᓯᑐᐃᓐᓇᕐᓂᑦ ᐱᕕᖃᖅᑎᑦᑎᓪᓗᓂ 

ᐅᒃᑯᐃᖅᓯᔾᔪᑕᐅᔪᓂᑦ ᐱᐊᓂᒃᓯᒪᔪᖃᓕᕌᖓᑦ. ᐊᒻᒪ 

ᐊᐱᖅᑯᑎᓪᓗᐊᑕᓄᑦ 

ᐱᕕᖃᖅᑎᑕᐅᒃᑲᓐᓂᓕᖃᑦᑕᕆᓪᓗᑎᒃ ᑕᕝᕙᓂ 

ᒪᑉᐱᖓᖅᑎᒎᓕᕋᐃᖓᑦᑕ. ᑕᐃᒪᓐᓇᐃᑦᑑᓂᖓ 

ᐱᔾᔪᑎᒋᓪᓗᒍ ᐅᖃᐅᓯᕆᒋᐊᓐᖓᖅᑕᓯᓘᓐᓃᑦ 

ᓇᐃᓈᖅᓯᒪᓂᖅᓴᐅᒋᐊᕋᐅᔭᖃᑦᑕᕈᑦᑎᐅᒃ ᑕᒪᓐᓇ 

ᐃᓱᒪᒋᒋᐊᕐᓗᒍ. ᑖᒃᑯᐊᓗ 

ᐃᒃᓯᕙᐅᑕᐅᖃᑦᑕᖅᑐᑦᑕᐅᖅ ᒪᓕᒐᒃᓴᖏᓐᓂᒃ ᐅᕙᓂ 

ᓵᑦᑎᓐᓃᑦᑐᖃᖃᑦᑕᕐᒪᑦ ᑲᔪᓯᑦᑎᐊᕈᓐᓇᖁᓪᓗᑕ 

ᑲᑎᒪᓂᕆᔭᕗᑦ ᐅᐃᒪᓇᖅᑑᓗᐊᖁᓇᒍᓗ ᑕᒪᓐᓇ 

ᐱᔾᔪᑎᒋᓪᓗᒍ 

ᐃᖅᑲᐃᑎᑦᑎᔾᔪᑎᒋᒃᑲᓐᓂᑐᐃᓐᓇᖅᐸᕋ. 

 

ᒫᓐᓇ ᐅᖃᐅᔾᔭᐅᑲᐃᓐᓇᕋᒪ ᑕᒪᓗᒐᔅᓴᖅᑕᖃᒻᒪᒡᒎᖅ 

ᓄᖅᑲᖓᓚᐅᐱᓪᓚᓚᖓᔪᒍᑦ 15 ᒥᓇᒥᒃ ᐊᒻᒪ 

ᐅᑎᕈᑦᑕ ᐊᕙᑎᓕᕆᔨᒃᑯᓐᓂᑦ 

ᑲᔪᓯᕝᕕᒋᒋᐊᕐᓂᐊᖅᓱᑎᒍᑦ. ᖁᔭᓐᓇᒦᒃ. 

>>ᓄᖅᑲᑲᐃᓇᖅᑐᑦ 15:43ᒥ ᑲᔪᓯᒃᑲᓂᖅᑐᑎᓪᓗ 

16:03ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᑦᑎ. 

ᑲᔪᓯᒋᐊᕐᓂᐊᕋᑦᑕ ᑕᐃᒪ ᐊᕙᑎᓕᕆᔨᒃᑯᓐᓂᑦ. 

(ᑐᓵᔨᑎᒍᑦ) ᐊᐱᕆᔪᒪᓕᕐᒥᔭᕋ ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ, 

ᐊᐱᖅᓱᖅᑕᐅᕕᖕᒧᐊᖁᓪᓗᒍ ᒪᑐᐃᕈᑎᖃᖁᓪᓗᒍ. 

ᒥᓂᔅᑕ ᐋᕆᐊᒃ. ᑲᔪᓯᒋᐊᕈᓐᓇᖅᓯᕗᑎᑦ, ᒥᓂᔅᑕ 

ᐋᕆᐊᒃ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᑉᐳᖓ ᐅᓪᓗᒥ 

ᑕᕝᕙᓃᒍᓐᓇᕋᒪ ᐅᖃᐅᓯᖃᓐᓂᐊᕐᓗᖓ 

ᐸᕐᓇᐅᑎᒋᓯᒪᔭᑦᑎᓐᓂᒃ ᐊᑐᕈᒫᕐᓂᐊᖅᑕᖅᑎᓐᓂᓪᓗ 

2013-2014-ᒥ ᐅᖃᐅᓯᖃᕐᓂᐊᕐᓗᖓ. 

 

ᐅᕙᑎᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ 2013-

2014-ᒥ $23,994,000-ᖑᒻᒪᑕ, ᑖᒃᑯᐊ $1.26 

ᒥᓕᐊᓂᒃ ᐅᓄᖅᓯᒋᐊᓚᐅᕐᒪᑕ 2012-2013-

ᖑᓚᐅᖅᑐᓂᒃ. ᐅᓄᖅᓯᒋᐊᕈᑎᖏᑦ ᑖᒃᑯᐊ 

ᑲᑎᓪᓗᒋᑦ $327,000 ᑮᓇᐅᔾᔭᒃᓴᐅᑎᒃᓴᓄᑦ ᓄᑖᒥᒃ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᓐᓄᑦ 

ᐊᖏᖃᑎᒌᒍᑎᖃᓚᐅᕐᓂᖏᓐᓂᒃ, $826,000 

ᐅᓄᖅᓯᒋᐊᕈᑏᑦ ᒐᕙᒪᒃᑯᑦ ᐃᓚᐅᓕᖅᑎᓪᓗᒋᑦ 

ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ. ᑕᒪᒃᑯᓂᖓ ᓄᓇᒥ 

ᐱᕙᓪᓕᐊᔪᓂᒃ ᐅᔭᕋᖕᓂᐊᖅᑎᓂᑦ ᑕᒫᓂ ᓄᓇᕗᒻᒥ 

ᐊᒻᒪᓗ $107,000 ᐃᖅᑲᓇᐃᔭᖅᑎᑖᓚᐅᕋᑦᑕ 

ᐆᒪᔪᓕᕆᔨᒥᒃ ᐊᕐᕕᐊᓂ. 

 

ᐃᒃᓯᕙᐅᑕᖅ, ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᕐᒪᑕ ᐊᔾᔨᒌᓐᖏᑦᑐᓂᑦ 

ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᑕᒪᑐᒨᓇ 

ᑲᑐᔾᔨᖃᑎᒋᕙᒃᑐᒋᑦ ᐊᔪᕐᓇᓐᖏᑐᐊᕌᖓᑦ. 

ᑲᔪᓯᓂᖃᑦᑎᐊᖅᓯᒪᐃᓐᓇᓚᐅᖅᐳᒍᓪᓗ ᑕᒪᒃᑯᐊ 

ᑮᓇᐅᔭᐃᑦ ᑖᕗᓐᖓᓕᒫᕋᓱᓐᓂᑎᓐᓂᒃ. 2012-

2013-ᒥ $3.4 ᒥᓕᐊᓐ ᐅᖓᑖᓂ  

ᑮᓇᐅᔭᖅᑖᕈᓐᓇᖅᓯᓚᐅᖅᐳᒍᑦ ᒐᕙᒪᐃᑦ ᐊᓯᖏᓐᓂᒃ 

ᐊᔾᔨᒌᓐᖏᑦᑐᓄᑦ ᐱᓕᕆᐊᕆᔭᑦᑎᓐᓄᑦ. 

ᑕᐃᒪᓐᓇᓴᐃᓐᓈᕐᓂᐊᕋᓱᒋᕗᒍᓪᓗ 2013-2014-ᒥ. 

 

ᑖᕗᓐᖓᓕᒫᕋᓱᒍᒪᓪᓗᑕ ᐃᑲᔫᑕᐅᓂᖓᑎᒍᑦ 

ᓄᓇᕗᒻᒥᐅᓄᑦ, ᐊᕙᑎᓕᕆᔨᒃᑯᑦ ᐊᐅᓚᓂᕐᒧᑦ 

ᐸᕐᓇᐅᑎᖓᑦ ᐊᒻᒪᓗ ᑮᓇᐅᔭᖅᑑᑎᒃᓴᖏᑦ 

ᑐᕌᖓᓂᖃᖅᐳᑦ ᓯᕗᓪᓕᐅᔾᔭᐅᒋᐊᓕᖕᓄᑦ 

ᑐᕌᒐᓄᓪᓗ ᓇᓗᓇᐃᖅᑕᐅᓯᒪᔪᑦ ᑕᒪᑉᑕᒥ. 

ᑲᔪᓰᓐᓇᕋᓱᒻᒥᔪᒍᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐊᒻᒪᓗ 

ᑲᒪᒋᔭᕆᐊᖃᖅᑕᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᐅᑉ ᐊᑖᓂ ᐱᔾᔪᑎᖃᖅᑐᒥᒃ 

ᐊᐅᓚᑦᑎᓂᕐᒥᒃ ᓄᓇᒥᐅᑕᓂᑦ ᐊᒻᒪᓗ 

ᐱᖁᑎᕐᔪᐊᖑᔭᕆᐊᖃᖅᑐᑦ ᑲᔪᓯᑎᑕᐅᖁᓪᓗᒋᑦ. 

 

ᐊᕙᑎᑦᑎᓐᓂ ᑲᒪᑦᑎᐊᕐᓂᖅ ᐱᓪᓗᐊᑕᕇᓐᓇᖅᐸᕗᑦ 

ᑐᕌᖓᕙᒃᑕᑦᑎᓐᓂ. ᑕᒪᑐᒨᓇ 

ᐱᓕᕆᖃᑎᖃᖅᐸᒃᐳᒍᑦ ᒐᕙᒪᓂᑦ ᐊᒻᒪ 

ᓇᖕᒥᓂᕆᔭᓂᑦ ᑕᒪᒃᑯᐊ ᐊᖏᔫᑎᑦ ᐱᓕᕆᐊᖑᔪᐃᑦ 

ᓄᓇᕗᒻᒥ ᑲᔪᓯᓂᖃᖁᓪᓗᒋᑦ ᒥᑭᓈᕈᓐᓇᖅᑐᒥᒃ 

ᐊᒃᑐᐃᓂᖃᖁᓪᓗᒋᑦ ᐊᕙᑎᒧᑦ. 

ᐅᑕᖅᑭᑐᐃᓐᓇᕋᓱᖕᓇᑕ 

ᓱᕈᕐᓇᖅᑐᖃᖅᑕᐃᓕᑎᑦᑎᓇᓱᒃᐸᒃᐳᒍᑦ 

ᖃᐅᔨᓴᖃᑦᑕᖅᑐᑕᓗ 

ᒪᓕᒃᑎᑕᐅᔭᕆᐊᖃᖅᑎᑦᑎᓂᖅᑎᒍᓪᓗ ᐊᕙᑎᒥᒃ 

ᓴᐳᒻᒥᐅᓴᕐᓂᕐᒧᑦ ᒪᓕᒐᐅᑉ ᐊᑖᒍᑦ. 

ᖃᐅᔨᓴᐃᓐᓇᕐᓂᐊᖅᐳᒍᑦ ᓴᐳᒻᒥᐅᓴᕐᓗᒍᓗ 

ᐊᕙᑎᕗᑦ ᒫᓐᓇᒧᑦ ᓯᕗᓂᒃᓴᒧᓪᓗ 

ᑭᖑᕚᖑᓂᐊᖅᑐᓄᑦ.  

 

ᐊᕐᕌᒎᓂᐊᖅᑐᒥ ᐊᕙᑎᓕᕆᔨᒃᑯᑦ 

ᐊᔭᐅᖅᑐᐃᖏᓐᓇᕐᓂᐊᖅᐳᑦ ᓯᕗᓕᐅᕆᓂᖃᕐᓂᕐᒥᒃ 

ᐃᓕᖅᑯᓯᑦᑎᐊᕙᐅᓛᓂᓪᓗ ᐊᑐᖃᑦᑕᓂᕐᒥᒃ ᐊᕙᑎᒥᒃ 

ᕿᒥᕐᕈᓂᕐᒥᒃ ᐃᓚᐅᖃᑦᑕᕐᓗᑎᑦ ᑭᒡᒐᕕᒻᒥ, 

Meliadine-ᒥ ᐊᓯᖏᓐᓂᓪᓗ ᐱᓇᓱᐊᒐᓂᑦ. ᑕᐃᒪ 

ᓇᓗᓇᐃᖅᓯᓚᐅᕋᒪ ᐅᐱᕐᖔᑦᑕ ᐱᒋᐊᓕᕐᓂᖓᓂ, 

ᖁᕕᐊᓱᑉᐳᖓ ᐊᕙᑎᓕᕆᔨᒃᑯᑦ ᑲᑐᔾᔨᓯᒪᓕᕐᒪᑕ 

ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂᑦ ᓄᑖᒥᒃ ᐊᕙᑎᒥᒃ 

ᕿᒥᕐᕈᓂᕐᒧᑦ ᐃᓕᓐᓂᐊᕈᑎᒥᒃ ᐅᑭᐅᖑᓂᐊᖅᑐᒥ 

ᐊᒡᒋᖅᑐᒥ. 

ᐃᓕᓐᓂᐊᖏᓐᓇᖅᑎᑦᑎᓂᐊᖅᐳᒍᑦ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑎᓄᑦ ᑖᒃᑯᐊ ᑲᒪᔨᐅᓕᕈᒫᕐᒪᑕ ᓄᓇᕗᒻᒥ 

ᐊᕙᑎᖓᓂᒃ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᖅᑎᖏᓐᓄᑦ. ᑕᒪᓐᓇ ᐃᑲᔫᑎᖃᕐᓂᐊᖅᐳᖅ 

ᐱᓕᕆᔪᓐᓇᖅᓯᕙᓪᓕᐊᓂᑦᑎᓐᓂᑦ ᐊᐅᓚᑦᑎᓂᕐᒥᒃ 

ᐊᔾᔨᒌᓐᖏᑦᑐᓂᑦ ᓄᑖᓂᑦ ᐱᕙᓪᓕᐊᔭᐅᔪᓂᑦ 

ᓄᓇᕗᒻᒥ. 

 

ᐅᑭᐅᖑᓕᖅᑐᓂ ᑭᖑᓪᓕᕐᓂ, ᐊᕙᑎᓕᕆᔨᒃᑯᑦ 

ᐃᑲᔪᕋᓱᒃᓯᒪᕗᑦ ᓄᓇᕗᒻᒥᐅᑦ ᐋᖅᑭᒋᐊᕋᓱᒃᑎᓪᓗᒋᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᐊᕐᕌᒎᓂᐊᖅᑐᒥ 

ᐊᑐᓕᖅᑎᑦᑏᓐᓇᕋᓱᖕᓂᐊᖅᐳᒍᑦ ᐅᐸᒋᐊᖅᑐᕘᒥᒃ, 

ᓄᓇᕗᒻᒥ ᑐᕌᖅᐸᓪᓕᐊᒍᓯᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐋᖅᑭᒋᐊᕐᓂᕐᒧᑦ. 

ᑎᑎᕋᕆᐊᓐᖓᐅᑎᒃ ᓯᓚᐅᑉ ᐊᓯᔾᔨᕐᓂᖓᓄᑦ 

ᐋᖅᑭᐅᒪᒋᐊᕐᓂᕐᒧᑦ ᖃᓄᖅᑑᕋᓲᑎᒃ ᐸᕐᓇᐅᑎᒃ 

ᒫᓐᓇ ᐱᓕᕆᐊᖑᕙᓪᓕᐊᕗᖅ, ᑲᑐᔾᔨᖃᑎᒋᓗᒋᑦ 

ᐱᓕᕆᖃᑕᐅᔪᐃᑦ ᓄᓇᕗᒻᒥᐅᓪᓗ ᐊᒻᒪᓗ 

ᐱᔭᕇᕐᕕᒃᓴᐅᑎᖃᖅᑐᓂ 2013-2014-ᒥ. 

 

ᑕᕝᕙᓂ 2013-2014-ᒥ ᑕᐃᒪ 

ᐱᓕᕆᒃᑲᓐᓂᕐᓂᐊᖅᐳᒍᑦ ᐱᕙᓪᓕᐊᑎᑦᑎᓂᕐᒧᑦ 

ᐸᕐᓇᐅᑕᐅᔪᒃᓴᐅᑕᐅᓂᐊᖅᑐᓂᑦ ᒥᕐᖑᐃᖅᓯᕐᕕᖕᓄᑦ 

ᑖᒃᑯᓇ ᓯᐊᒻᒪᖅᑎᕐᕕᐅᓐᖏᑦᑐᓂ ᓄᓇᓕᖕᓂ 

ᑰᒑᕐᕈᒻᒥ ᑲᖏᖅᑐᒑᐱᒻᒥᓗ ᐊᒻᒪᓗ 

ᖃᐅᔨᓴᐃᓐᓇᕐᓗᑕ 

ᒥᕐᖑᐃᖅᓯᕐᕕᑦᑕᖃᕆᐊᖃᕐᓂᖓᓄᑦ ᓴᓂᑭᓗᐊᕐᒥ 

ᐊᕐᕕᐊᑦ ᐊᒻᒪᓗ ᓇᐹᖅᑐᖃᖅᑐᒥᓂᕐᒥ. 

 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕈᑎᖓᑦ ᓄᓕᐊᔪᒃ 

ᐱᐊᓂᓚᐅᖅᐳᖅ ᖃᐅᔨᓴᕐᓂᕐᒧᑦ 2012-ᖑᓚᐅᖅᑐᒥ 

ᐊᒻᒪᓗ ᐃᖃᓗᒃᓯᐅᖃᑦᑕᖅᑐᑎᒃ ᖃᓕᕋᓕᓐᓂᒃ 

ᐊᒻᒪᓗ ᐃᖃᓗᔾᔪᐊᓂᑦ ᖃᐅᔨᓴᕐᓂᕐᒧᑦ 

ᓄᓇᓐᖑᐊᓕᐅᖅᑐᑎᒃ ᓴᓂᐊᓂ ᐸᓐᓂᖅᑑᖅ, 

ᕿᑭᖅᑕᕐᔪᐊᖅ ᐊᒻᒪᓗ ᑲᖏᖅᑐᒑᐱᐅᑉ. ᑕᐃᒪ 

ᑕᕆᐅᒥ ᑖᒃᑯᐊ ᐅᒥᐊᕐᔪᐊᑦ ᖃᓕᕋᓕᓐᓂᐅᑏᑦ 

ᐸᓐᓂᖅᑑᒥ ᐃᑎᓂᖅᓴᒧᑦ 

ᖃᓕᕋᓕᓐᓂᐊᕈᓐᓇᖁᓚᐅᖅᑕᕗᑦ ᐊᑯᑭᑦᑐᓂ 

ᐊᑐᖅᑕᐅᖃᑦᑕᖅᑐᑦ ᐊᑐᕐᓗᑎᑦ ᑭᓯᐊᓂ ᓄᑖᖑᓪᓗᓂ 

ᓄᓇᕗᒥ. 2013-2014-ᒥ ᐱᓇᓱᐊᕈᒪᓂᐊᖅᐳᒍᑦ  

ᓂᐅᕐᕈᑎᖃᕋᓱᓐᓂᕐᒥᒃ ᓂᐅᕐᕈᑎᒃᓴᓕᐅᕐᓂᕐᒥᓪᓗ 

ᐃᖃᓗᓐᓄᑦ ᒥᖅᑯᓕᓐᓄᓪᓗ ᓄᓇᕘᑉ ᐃᓗᐊᓂ.  

 

ᐃᒃᓯᕙᐅᑕᖅ, ᑕᑯᒍᓐᓇᖅᐳᑎᑦ ᐊᕙᑎᓕᕆᔨᒃᑯᑦ 

2013-2014-ᒥ ᑮᓇᐅᔭᖅᑐᕈᑎᒋᔪᒪᔭᖏᓐᓂ 

ᐊᐅᓚᓂᕐᒧᓪᓗ ᐸᕐᓇᐅᑎᖓ ᐃᑲᔪᖅᑐᐃᕗᑦ 

ᐱᔭᕆᐊᖃᖅᑐᓂᑦ ᓯᕗᓪᓕᐅᖁᔭᐅᔪᓂᓪᓗ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪᓗ ᐃᑲᔫᑎᖃᓪᓚᕆᑦᑐᑎᑦ 

ᓄᓇᕗᒥᐅᓄᑦ. ᖁᔭᓐᓇᒦᒃ. 

 

ᐊᐱᖅᓱᖅᑕᐅᒍᒪᒍᒪ ᖁᕕᐊᓱᑦᑎᐊᕐᓂᐊᖅᐳᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐋᕆᐊᒃ. ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐋᕆᐊᒃ. ᑲᑎᒪᔩᑦ ᐊᖏᖅᐹᑦ ᐊᐱᖅᓱᖅᑕᐅᓂᐊᖅᑐᑦ 

ᐃᓯᖅᑎᑕᐅᖁᓪᓗᒋᑦ? 

 

ᐃᓚᐃᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, 

ᐃᑲᔪᖅᑎᒋᓂᐊᖅᑕᖏᑦ ᐃᓯᖅᑎᓚᐅᕐᒥᒃᑭᑦ. 

 

ᖁᔭᓐᓇᒦᒃ. ᒥᓂᔅᑐ ᐋᕆᐊᒃ (ᑐᓵᔨᑎᒍᑦ) 

ᐊᒡᓚᒃᑕᐅᓯᒪᓂᐊᕐᒪᑦ ᑭᒃᑰᖕᒪᖔᑕ 

ᐊᐱᖅᓱᖅᑕᐅᕕᖕᒦᖃᑎᒋᓂᐊᖅᑕᑎᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᑕᐃᕕᑎ ᐊᕿᐊᕈᒃ, 

ᑐᒡᓕᕋ, ᐊᒻᒪ ᑕᓕᖅᐱᓐᓃᖓᖅᑐᖅ ᓯᑏᕝ ᐱᒃᓯᑕᓐ, 

ᑕᐃᕕᑎᐅᑉ ᑐᓪᓕᒃᑲᓐᓂᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᐃᖅᑲᓇᐃᔭᖅᑏᒃᑭᒡᓗ ᑖᒃᑯᐊ ᑐᓐᖓᓱᑦᑎᐊᕆᑦᑎᒃ.  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᑲᑎᒪᔨᕋᓛᓄᑦ ᓄᓇᓕᖕᓂ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᐃᒃᓯᕙᐅᑕᖓᑦ 

ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓱᒃᐳᖓ ᐱᑕᖃᖅᑎᑦᓯᔪᓐᓇᕋᒪ 

ᒪᑐᐃᖅᓯᔾᔪᑎᓂᒃ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᖏᑦ 

ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᑎᓪᓗᒋᑦ ᑖᒃᑯᓂᖓ 

2013-2014 ᑮᓇᐅᔭᖅᑑᑎᒃᓴᑦ ᐊᒻᒪ 2013-2016 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐊᕙᑎᓕᕆᔨᒃᑯᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᑦᓱᒪ ᐱᓕᕆᕕᐅᑉ 

ᑐᒃᓯᕋᖅᑕᖏᑦ 2013-2014 ᐊᐅᓚᔾᔪᑎᓄᑦ, 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑑᑎᒃᓴᑦ 

ᐅᓄᕐᓂᖃᖅᑐᑦ $23.994 ᒥᓕᐊᓐ 

ᐅᓄᖅᓯᒋᐊᖅᓯᒪᔪᑦ 7 ᐳᓴᓐ ᑕᐃᒪᓐᖓᓂᒃ 

ᓴᖅᑭᑎᑕᐅᓚᐅᕐᒪᑕ ᐱᓕᕆᕕᐅᑉ 2012-2013 

ᑮᓇᐅᔭᖅᑑᑎᒃᓴᖏᓐᓂ. ᑖᒃᑯᐊ ᐅᓄᕐᓂᖏᑦ 

ᐃᓂᐅᔪᑦ ᑕᒡᕙᓂ ᐱᓕᕆᕕᐅᔪᒥ 128.5. ᑖᓐᓇ 

ᐅᓄᖅᓯᒋᐊᖅᓯᒪᔪᖅ ᓯᑕᒪᓂᒃ 4 ᑕᒡᕙᓐᖓᑦ 2012-

2013 ᑮᓇᐅᔭᖅᑑᑎᒃᓴᓂ.  

 

ᒥᓂᔅᑕ ᒫᓐᓇᒫᖅ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔨᐅᖃᑕᐅᔪᑦ ᓴᖅᑭᑎᑦᓯᔪᓐᓇᓚᐅᕐᒪᑕ 

ᖃᑦᓯᑲᓪᓚᖕᓂᑦ ᐅᖃᐅᓯᒃᓴᓂᒃ, ᐃᓱᒫᓘᑕᐅᔪᓂᓪᓗ. 

 

ᑖᑦᓱᒪ ᐱᓕᕆᕕᑉ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᑦ ᐸᕐᓇᐅᑎᖏᑦ ᐱᑕᖃᖅᑎᑦᓯᖕᒪᑕ 

ᑐᑭᓯᒋᐊᕈᑎᒃᓴᓂᒃ ᐃᓚᖓᓐᓄᑦ 

ᓯᕗᓪᓕᐅᔾᔭᐅᓯᒪᓚᐅᖅᑐᑦ. ᐅᖃᖅᓯᒪᔪᑦ “ᑖᒃᑯᐊ 

ᐃᓐᓇᒻᒪᕇᑦ ᐅᖃᐅᔾᔨᒋᐊᕆᓂᕐᒧᑦ ᑲᑎᒪᔨᕋᓛᑦ 

ᐃᓚᐅᕝᕕᒋᓯᒪᔭᖏᑦ ᐊᒻᒪ ᐃᓚᐅᓯᒪᓪᓗᑎᒃ 

ᐃᓘᓐᓇᖏᓐᓄᑦ ᐊᕙᑎᓕᕆᓂᕐᒧᑦ 

ᐱᒋᐊᖅᑎᑕᐅᓯᒪᔪᓂᒃ.” ᑖᒃᑯᐊ ᑲᑎᒪᔨᕋᓛᑦ 

ᐃᑲᔪᖅᓱᐃᕗᑦ ᐱᓕᕆᕕᐅᔫᑉ 

ᐃᓚᓕᐅᔾᔨᒐᓱᐊᕐᓂᖓᓂᒃ ᐃᓄᐃᑦ ᐅᒃᐱᕆᔭᖏᓐᓂᒃ 

ᐱᓕᕆᐊᒥᓄᑦ ᐊᒻᒪ ᑐᓴᖅᑎᑕᐅᒋᐊᕈᒪᓂᐊᖅᑐᑦ 

ᐱᓪᓗᒋᑦ ᑕᒪᒃᑯᐊ ᐱᖏᐊᖅᑎᑕᐅᓯᒪᔪᑦ. 

 

ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᐅᓪᓗᐊᓂ ᕕᕝᕗᐊᕆ 11, 

2011, ᑖᒃᑯᐊ ᒐᕙᒪᑐᖃᒃᑯᑦ ᑐᓴᖅᑎᑦᓯᓚᐅᕐᒪᑕ 

ᑖᒃᑯᐊ ᖃᓄᐃᓕᐅᕆᐊᕈᑎᖃᕐᓂᖏᓐᓂᒃ ᑖᒃᑯᓇᓂ  

ᓄᓇᕐᔪᐊᓂ ᑕᐅᖅᓰᖃᑦᑕᕐᓂᕐᒧᑦ ᑲᑐᔾᔨᖃᑎᒌᑦ 

ᐊᑭᕋᖅᑐᖅᑐᒋᑦ ᑕᕆᐅᑉ ᐊᑭᐊᓂ ᓄᖅᑲᖅᑎᑦᓯᓂᖏᑦ 

ᑲᓇᑕᒥᑦ ᓇᑦᓯᕐᓂᒃ ᓴᓇᓯᒪᔪᓂᒃ. ᑕᒪᓐᓇ ᑐᓴᒐᒃᓴᖅ 

ᐅᖃᐅᓚᐅᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ 

ᐋᖅᑭᒃᓯᖁᔨᓂᐊᕐᓂᖏᑦ ᓄᓇᕐᔪᐊᓂ 

ᑕᐅᖅᓰᖃᑦᑕᕐᓂᕐᒧᑦ ᑲᑐᔾᔨᖃᑎᒌᓂᒃ 

ᐋᖅᑭᒋᐊᕈᑕᐅᔪᒃᓴᓄᑦ ᑲᑎᒪᔨᐅᓗᑎᒃ. ᒥᓂᔅᑕ 

ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᑦ 

ᑐᓴᖅᑎᑕᐅᓚᐅᕐᒪᑕ ᑖᒃᑯᐊ ᓄᓇᕐᔪᐊᓂ 

ᑕᐅᖅᓰᖃᑦᑕᕐᓂᕐᒧᑦ ᑲᑐᔾᔨᖃᑎᒌ ᓱᓕ 

ᕿᒥᕐᕈᓯᒪᓐᖏᒻᒪᑕ ᐅᖃᐅᓯᐅᔪᒥᒃ ᐊᒻᒪ ᑖᓐᓇ 

ᐱᓕᕆᕕᐅᔪᖅ ᑮᓇᐅᔭᖃᖅᑎᑦᓯᓪᓗᓂ 

ᐃᑲᔫᑎᓂᐊᖅᑐᓂᒃ ᒪᓕᒐᓕᕆᔭᐅᓂᕐᒧᑦ ᐊᑭᐅᔪᓄᑦ 

ᑐᕌᖓᔪᓂᒃ ᑕᒪᑐᒧᖓ. ᑲᑎᒪᔩᑦ ᕿᓚᓈᕈᑎᖃᖅᐳᑦ 

ᑐᓴᖅᑎᑕᐅᒋᐊᕋᔭᕐᓂᕐᒥᓂᒃ ᑕᒪᑐᒧᖓ ᐅᖃᐅᓯᒃᓴᒧᑦ. 
 

ᓄᓇᕗᒥ ᐆᒪᔪᓕᕆᓂᕐᒧᑦ ᒪᓕᒐᖅ 

ᐊᖏᕈᑕᐅᓚᐅᖅᑐᑦ ᓯᕗᓪᓕᖅᐹᒥ ᒪᓕᖓᓕᐅᖅᑎᓄᑦ 

ᐊᕐᕌᒍᐊᓂ 2003. ᑖᒃᑯᐊ ᐆᒪᔪᓕᕆᓂᕐᒧᑦ 

ᐃᓂᓪᓚᒃᐸᓪᓕᐊᔾᔪᑕᐅᑲᐃᓐᓇᖅᑐᑦ ᒪᓕᒐᒃᓴᑦ 

ᐊᒥᓱᕈᖅᑎᑕᐅᓚᐅᖅᑐᑦ Part II ᑕᒡᕙᓂ ᔫᓂ 2005 

ᑎᑎᕋᖅᑕᐅᓯᒪᔪᑦ ᑖᒃᑯᓇᓂ ᒪᓕᒐᕐᓂᑦ 

ᑐᑭᓯᒋᐊᕐᕕᖕᒥ, ᓈᒪᔪᑦ ᓄᑖᑦ ᒪᓕᒃᑕᐅᒋᐊᓖᑦ ᓱᓕ 

ᐊᖏᕈᑕᐅᓯᒪᓐᖏᑦᑐᑦ. ᑖᒃᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᖃᑦᓯᑲᓪᓚᖕᓂᑦ 

ᓈᓚᒃᑎᑦᑎᓯᒪᓕᕐᒪᑕ ᑕᐃᒪᓐᖓᓂᒃ 2003 ᐱᓪᓗᒋᑦ 

ᓄᒃᓯᕋᖅᑕᐅᔪᑦ ᓄᑖᑦ ᒪᓕᒋᐊᓖᑦ ᐊᑖᒍᑦ ᐱᖁᔭᐅᑉ. 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᓐᓇ 

ᐃᓚᖓᑦ ᓯᕗᓪᓕᐅᑎᓯᒪᔭᖏᑦᑕ ᐊᕐᕌᒍᐊᓂ 2012-

2013 “ᐱᐊᓂᒃᑕᐅᖁᓪᓗᒍ ᐊᑐᓕᖅᑎᑕᐅᔾᔪᑎᖏᑦ 

ᑖᓐᓇ ᐆᒪᔪᓕᕆᓂᕐᒧᑦ ᒪᓕᒐᖅ ᐊᒻᒪ ᒪᓕᒋᐊᓖᑦ.” 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᒥᒃ 

ᐊᒻᒪ ᐃᑲᔪᖅᑎᖏᓐᓂᒃ ᐱᓕᕆᖃᑎᒌᖁᓪᓗᒋᑦ 

ᐋᖅᑭᒃᓯᒐᓱᐊᕐᓗᑎᒃ ᓇᓪᓕᐊᑐᐃᓐᓇᕐᓂᒃ 

ᐅᖃᐅᓯᒃᓴᓂᒃ ᑭᖑᕙᕆᐊᖅᑎᑦᓯᓯᒪᐃᓐᓇᖅᑐᓂᒃ 

ᑕᒪᒃᑯᓂᖓ ᒪᓕᒐᒃᓴᓂᒃ ᐊᒻᒪ ᕿᓚᓈᕈᑎᖃᖅᐳᑦ 

ᑕᒪᑐᒥᖓ ᐆᒪᔪᓕᕆᓂᕐᒧᑦ ᒪᓕᒐᐅᑉ ᒪᓕᒐᒃᓴᖏᑦ 

ᐊᖏᕈᑕᐅᑎᓪᓗᒋᑦ.  
 

ᐃᒃᓯᕙᐅᑖᖅ, ᔫᓂ 5, 2012-ᒥ, ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ ᑐᓴᖅᑎᑎᒍᑎᖃᓚᐅᕐᒪᑕ 

ᐱᕙᓪᓕᐊᔪᑎᒍᑦ ᑕᐃᒍᖅᑕᐅᔪᒥᒃ, “ᐊᓪᓚᖑᐊᑦ 

ᑐᒑᖏᑦ ᑕᐅᖅᓰᖃᑦᑕᐅᑎᒍᑕᐅᓂᖏᓐᓄᑦ 

ᓄᖅᑲᖅᑎᑕᐅᓯᒪᔪᓐᓃᖅᑎᑕᐅᓂᖏᓐᓄᑦ ᐊᑕᐅᓯᖅ 

ᓄᓇᓕᒃ ᓄᖅᑲᖅᑎᑕᐅᓯᒪᐃᓐᓇᕋᓗᐊᖅᖢᓂ.” 

ᑐᓴᒐᒃᓴᓂᒃ ᑎᑎᕋᖅᓯᒪᔪᖃᓚᐅᖅᖢᓂ 

“ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ 

ᓯᓚᕐᔪᐊᒥ ᑕᐅᖅᓰᖃᑦᑕᐅᑎᒍᑎᑦ ᐊᓪᓚᖑᐊᑦ  

ᑐᒑᖏᓐᓂᒃ ᓄᓇᕗᒥ ᓄᓇᓕᖕᓂ 

ᑲᔪᓯᑎᑎᖁᔨᓂᖏᑦ. ᑖᓐᓇᑐᐊᖅ ᐊᐅᓱᐃᑦᑐᒥᒃ 

ᑕᐅᖅᓰᖃᑦᑕᐅᑎᔪᓐᓇᖏᑦᑐᑐᐊᖑᑎᑕᐅᓕᖅᖢᑎᒃ,” 

ᐅᖃᖅᓯᒪᓚᐅᖅᖢᑎᒡᓗ “ᐊᐅᓱᐃᑦᑐᒥᐅᑦ 

ᓄᖅᑲᖅᑎᑎᓯᒪᐃᓐᓇᕐᕕᐅᓂᐊᕐᒪᑕ ᑐᒑᓂᒃ 

ᑕᐅᖅᓰᖃᑦᑕᐅᑎᑦᑕᐃᓕᓂᕐᒧᑦ ᓯᓚᕐᔪᐊᒥᒃ ᑐᒑᓂᒃ , 

ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ 

ᖃᐅᔨᓴᖅᓯᒪᒍᑎᖃᖏᒻᒪᑕ ᑐᑭᓯᒋᐊᕈᑎᓂᒃ 

ᑐᓂᐅᖃᖅᑕᐅᓂᖏᓐᓄᑦ ᐊᒥᓲᓂᖏᓐᓄᓪᓗ 

ᐊᓪᓚᖑᐊᑦ ᑕᐃᑲᓂ Jones Sound-ᒥ, Smith 

Sound ᐅᕙᓘᓐᓃᑦ Parry Channel-ᒥ.” 

ᑲᑎᒪᔨᕋᓛᑦ ᖁᕕᐊᓱᒍᑎᖃᓚᐅᖅᐳᑦ ᑕᒪᓐᓇ 

ᑐᓴᖅᑎᑎᒍᑕᐅᓂᖓᓄᑦ 

ᑐᓴᖅᑎᑕᐅᒃᑲᓐᓂᕈᒪᖃᑦᑕᕐᓂᐊᕐᓗᑎᒡᓗ 

ᐃᖃᓗᓕᕆᔨᒃᑯᓐᓂᑦ ᑕᕆᐅᕐᒥᐅᑕᓕᕆᔨᒃᑯᓐᓂᓪᓗ 

ᐊᒻᒪᓗ ᐊᐅᓱᐃᑦᑐᒥᐅᑦ ᐱᓕᕆᖃᑎᒌᖕᓂᖏᓐᓄᑦ 

ᖃᐅᔨᓴᕈᑎᓂᒃ ᖃᐅᔨᒪᒍᑎᓂᒡᓗ ᐊᓪᓚᖑᐊᑦ 

ᖃᑦᓯᐅᓂᖏᓐᓄᑦ ᐊᐅᓱᐃᑦᑐᑉ ᓴᓂᐊᓂ.  

 

ᑲᑎᒪᔨᕋᑦ ᐅᔾᔨᕈᓱᒃᐳᑦ ᑐᓴᖅᑎᑎᒍᑕᐅᓚᐅᖅᑐᖅ 

ᐊᒃᑐᐱᕆ 2009-ᒥ ᐊᑎᓕᐅᕈᑕᐅᓚᐅᖅᑐᒥᒃ 

ᐊᑯᑭᑦᑐᒥᐅᑦ ᐱᖃᑎᒋᓪᓗᒋᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦ Baffin Bay-ᒥ ᓇᓄᐃᑦ 

ᖃᑦᓯᐅᓂᖏᓐᓄᑦ ᐱᔾᔪᑎᖃᖅᖢᑎᒃ 

ᑐᓴᖅᑎᑕᐅᒍᑕᐅᓂᖏᓐᓄᑦ. ᐃᖅᑲᓇᐃᔭᕐᕕᐅᑉ 

2011-2014-ᒥᓗ ᐱᓕᕆᓂᕐᒧᑦ 

ᐸᕐᓇᐅᑎᒋᓯᒪᔭᖏᓐᓂ ᐅᖃᖅᓯᒪᓚᐅᕐᒪᑕ 

“ᑲᑐᔾᔨᓪᓗᑎᒃ ᑲᑎᒪᔨᕋᑦ ᖃᓄᐃᓕᐅᕈᑕᐅᓂᐊᖅᑐᓂᒃ 

ᐱᓕᕆᐊᖃᕐᓂᐊᕐᒪᑕ ᓄᖑᐊᓂ 2010-2011-ᒥᓗ. 

ᐆᒃᑑᑎᖃᕐᓗᑎᒃ ᐱᓕᕆᐊᖃᕐᓂᐊᖅᐳᑦ 

ᖃᐅᔨᓴᕐᓂᕐᒧᑦ ᖃᖓᑕᔫᒃᑯᑦ ᐅᓂᒃᑳᓕᐅᕐᓗᑎᒡᓗ 

ᐅᑭᐅᒥ 2010-2011-ᒥᓗ. ᖃᑦᓯᓂᒃ 

ᐊᓪᓚᖑᐊᕈᓐᓇᖅᑎᑕᐅᓂᖏᓐᓄᑦ 

ᐊᑐᐃᓐᓇᐅᑎᑎᓂᐊᖅᐳᑦ ᐱᒋᐊᕐᓂᖓᓂ 2012-

2013-ᓗ.” ᑲᑎᒪᔨᕋᒫᑦ ᓂᕆᐅᒃᐳᑦ 

ᑐᓴᖅᑎᑕᐅᖃᑦᑕᕈᒪᓪᓗᑎᒃ ᑕᒪᑐᒪ ᒥᒃᓵᓄᑦ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ 2011-2014 

ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓂ 

ᐅᖃᖅᓯᒪᖕᒥᖕᒪᑕ “ᖃᖓᑕᔫᒃᑯᑦ ᖃᐅᔨᓴᕐᓂᐊᕐᒪᑕ 

ᒪᕐᕈᐃᓕᖓᔪᓂᒡᓗ ᐆᒃᑑᑎᖃᕐᓗᑎᒃ ᖃᖓᑕᔫᒃᑯᑦ 

ᖃᐅᔨᓴᓚᐅᖅᖢᑎᒃ 2010−ᒥ. ᓯᕗᓪᓕᑦ 

ᖃᐅᔨᓴᕈᑕᐅᓚᐅᖅᑐᑦ ᖃᖓᑕᔫᒃᑯᑦ ᓴᓂᕋᔭᐅᑉ 

ᓴᓂᐊᓂ ᓇᓗᓇᐃᖅᑕᐅᓯᒪᓚᐅᖅᖢᑎᒃ 

ᐊᐅᓚᒍᑕᐅᓂᐊᕐᒪᑕ ᐊᓪᓚᖑᐊᖃᑦᑕᕈᑕᐅᓗᑎᒃ. 

ᖃᖓᑕᔫᒃᑯᓪᓗ ᐸᕐᓇᒃᓯᒪᓂᐊᓚᐅᖅᖢᑎᒃ 2011-

2012−ᒥᓗ ᐅᐊᓕᓂᖓᓄ ᑕᓯᐅᔭᕐᔪᐊᑉ ᐊᒻᒪᓗ 

Baffin Bay−ᒥ. ᖃᐅᔨᓴᐃᓐᓇᖅᐳᑦ  

ᐱᓕᕆᒍᑎᒋᓂᐊᖅᑕᒥᖕᓂᒡᓗ ᖃᐅᔨᓴᕈᑎᖃᖅᖢᑎᒃ 

ᐊᑲᐅᓂᖅᓴᒃᑯᑦ ᓈᓴᖅᑕᐅᒐᔭᕐᓂᖏᓐᓄᑦ.” ᑲᑎᒪᔨᑦ 

ᑎᓕᐅᕆᕗᑦ ᒥᓂᔅᑕᒥᒃ ᑕᒪᒃᑯᐊ ᐃᓐᓇᑐᖃᓄᑦ 

ᐊᖑᓇᓱᐊᖅᑎᓄᓪᓗ ᐃᓱᒫᓗᒍᑕᐅᓯᒪᔪᑦ 

ᐊᑐᖅᑕᐅᑦᓯᐊᖁᓪᓗᒋᑦ ᐊᑲᐅᓂᖅᓴᒃᑯᑦ ᐊᓪᓚᖑᐊᓂᒃ 

ᖃᐅᔨᓴᕈᑎᑦ ᐆᒪᔪᓂᒡᓗ ᓄᓇᕗᒥ ᒥᓂᔅᑕᒥᓪᓗ 

ᑐᓴᖅᑎᑕᐅᒍᒪᓪᓗᑎᒃ ᓂᕆᐅᒃᖢᑎᒃ ᖃᖓᑕᔫᒃᑯᑦ 

ᓈᓴᐃᒍᑕᐅᓚᐅᖅᑐᓂᒃ ᐅᐊᓕᓂᖓᓂ ᑕᓯᐅᔭᕐᔪᐊᑉ 

ᐊᒻᒪᓗ Baffin Bay−ᒥ ᓇᓄᕐᓂᒃ ᓈᓴᐃᓂᖏᓐᓄᑦ 

ᓂᕆᐅᒋᓪᓗᒋᒡᓗ ᑐᓴᖅᑎᑕᐅᒍᑕᐅᓂᐊᕐᓂᖏᓐᓄᑦ 

ᐱᔪᓐᓇᖅᓯᑐᐊᖅᐸᑦ. 

 

ᐃᖅᑲᓇᐃᔭᕐᕕᐅᑉ 2013-2016-ᒥᓗ ᐱᓕᕆᓂᕐᒧᑦ 

ᐸᕐᓇᐅᑎᒋᓯᒪᔭᖏᓐᓂ ᑐᓴᖅᑎᑎᒍᑎᖃᖅᐳᑦ 

ᓯᕗᓪᓕᖅᐸᐅᖁᓚᐅᖅᑕᒥᖕᓂᒃ ᐱᔾᔪᑎᖃᖅᖢᑎᒃ 

ᐅᕙᑦᓯᐊᕈᒃᑲᓐᓂᐅᑎᓪᓗᒍ. ᐅᖃᖅᓯᒪᓪᓗᑎᒃ 

“ᓄᓇᕗᒥ ᓇᓄᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᑦ 

ᐱᒋᐊᖅᑕᐅᓯᒪᓕᕐᓂᖏᓐᓄᑦ 

ᐱᐊᓂᒃᓯᒪᓂᐊᕋᓱᒋᓪᓗᑎᒡᓗ 2013-ᖑᓕᖅᐸᑦ. 

ᓄᓇᓕᖕᓂᒥᐅᑦ ᐳᓚᕋᖅᑕᐅᓂᐊᖅᐳᑦ ᐅᐱᖔᒥ 

2012-ᒥ.” ᑲᑎᒪᔨᑦ ᓂᕆᐅᒃᐳᑦ 

ᑐᓴᖅᑎᑕᐅᖃᑦᑕᕈᒪᓪᓗᑎᒃ ᑕᒪᑐᒪ ᒥᒃᓵᓄᑦ. 

 

ᐆᒪᔪᓕᕆᓂᕐᒧᑦ ᒪᓕᒐᖓᓂ ᐃᓚᖓᓂ 177 ᒥᓂᔅᑕ 

ᓴᖅᑭᑎᑎᒋᐊᖃᕐᒪᑦ ᐅᓂᒃᑳᓂᒃ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᐱᓕᕆᐊᕆᔭᐅᓂᖓᓄᑦ ᓄᓇᒥᐅᑕᐃᑦ 

ᐸᐸᑕᐅᓯᒪᒋᐊᖃᕐᓂᖏᓐᓄᑦ ᑮᓇᐅᔭᖁᑎᓂᒃ. ᔫᓂ 

8, 2010−ᒥ ᒥᓂᔅᑕ ᓴᖅᑭᑎᑎᓚᐅᖅᐳᖅ ᑲᑎᒪᕕᐅᑉ 

ᐃᓗᐊᓄᑦ 2006-07, 2007-08, ᐊᒻᒪᓗ 2008-09 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ. ᐃᖅᑲᓇᐃᔭᕐᕕᐅᑉ 

2010-2013−ᒥᓗ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᓐᓂ. ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖃᕐᒪᑕ ᓯᕗᓪᓕᐅᖁᔨᓪᓗᑎᒃ 

“ᓄᓇᒥᐅᑕᐃᑦ ᐸᐸᑕᐅᓯᒪᒋᐊᖃᕐᓂᖏᓐᓄᑦ 

ᑮᓇᐅᔭᖁᑎᖏᓐᓂᒃ ᐊᑐᖅᑕᐅᓂᐊᕐᓗᑎᒃ 

ᑕᐃᒪᖓᓕᒫᖅ ᖃᐅᔨᒪᒍᑎᒋᔭᐅᓂᐊᕐᓗᑎᒃ 

ᐊᑐᖅᑕᐅᑦᓯᐊᖁᓪᓗᒋᑦ ᐆᒪᔪᐃᑦ ᐃᓂᖏᓪᓗ 

ᑕᐃᒪᓐᓇ ᐃᓕᓐᓂᐊᖅᑎᑎᒍᑕᐅᖃᑦᑕᕐᓗᑎᒃ, 

ᖃᐅᔨᓴᕈᑕᐅᖃᑦᑕᕐᓂᐊᕐᓗᑎᒡᓗ 

ᐸᐸᑕᐅᔪᒃᓴᐅᒍᑕᐅᓗᑎᒡᓗ.” ᐅᖃᖅᓯᒪᓪᓗᓂᓗ 

ᐱᓕᕆᒍᑎᒃᓴᖏᑦ ᐸᕐᓇᒃᑕᐅᓯᒪᔪᑦ 

ᑎᑎᕋᖅᑕᐅᓯᒪᓕᖅᖢᑎᒃ ᓯᕗᓪᓕᖅᐹᒃᑯᑦ.” 

ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ ᓴᖅᑭᑎᑕᐅᖁᓪᓗᒋᑦ 

ᑲᑎᒪᕕᐅᑉ ᐃᓗᐊᓄᑦ 2009-2010, 2010-2011 

ᐊᒻᒪᓗ 2011-2012 ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᐱᖁᔭᐃᑦ ᐃᓚᖓᓃᑦᑐᑦ ᒪᓕᒡᓗᒋᑦ. 

ᓇᓗᓇᐃᕈᒪᒻᒥᔭᕋ, ᐃᒃᓯᕙᐅᑖᖅ, ᐅᓪᓗᒥᒃᑲᓐᓂᖅ 

ᒥᓂᔅᑕ ᓴᖅᑭᑎᑦᓯᖅᑲᐅᒻᒪᑦ ᑕᒪᒃᑯᓐᓂᖓ ᑎᑎᖅᑲᐃᑦ 

ᐃᓚᖓᓂᒃ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ 2013-2016-ᒥᓗ 

ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓂ 

ᓯᕗᓪᓕᖅᐸᐅᖃᑕᐅᖁᓚᐅᖅᑕᖏᓐᓂᒃ ᐱᔾᔪᑎᖃᕐᒪᑕ 

ᑐᒃᑐᓂᒃ ᐊᐅᓚᑦᓯᓂᕐᒧᑦ. ᐅᖃᖅᓯᒪᓪᓗᓂ 

“ᓄᓇᓕᖕᓂ ᑲᑎᒪᑎᑎᖃᑦᑕᕐᓂᐊᕐᓂᕐᒧᑦ ᑕᒪᐃᓐᓂᒃ 

ᐱᓕᕆᐊᖃᖅᑐᓂᒃ ᑕᒪᒃᑯᓂᖓ 

ᐱᐊᓂᒃᑕᐅᓂᐊᕐᓂᖏᓐᓄᑦ. ᓂᕆᐅᒋᔭᖃᖅᐳᑦ 

ᑐᒃᑐᓂᒃ ᐊᐅᓚᑦᓯᓂᕐᒧᑦ ᐸᕐᓇᐅᑎᖏᓐᓂᒃ 

ᐱᐊᓂᒍᑎᖃᕐᓂᐊᕐᓂᕋᐃᓪᓗᑎᒃ ᓄᕐᖑᐊᓂ 2011-

2012-ᒥᓗ.” ᑲᑎᒪᔨᑦ ᐱᐊᓂᒃᓯᒪᔪᓂᒃ 

ᓂᕆᐅᒋᔭᖃᕐᓂᐊᖅᐳᑦ ᑕᒪᒃᑯᓂᖓ 

ᑎᓕᐅᕆᓪᓗᑎᒡᓗ ᒥᓂᔅᑕᒥᒃ ᓴᖅᑭᑎᑎᖁᓪᓗᒍ 

ᑲᑎᒪᕕᐅᑉ ᐃᓗᐊᓂ ᐱᔪᓐᓇᖅᓯᑐᐊᕈᓂ. 

 

ᐃᖅᑲᓇᐃᔭᕐᕕᐅᑉ 2013-2016-ᒥᓗ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᓐᓂ ᑐᓴᖅᑎᑎᒍᑎᖃᖅᐳᑦ 

ᑕᒪᒃᑯᓂᖓ ᓯᕗᓪᓕᖅᐸᐅᖁᔭᐅᓚᐅᖅᓯᒪᔪᓂᒃ. 

ᐅᖃᖅᓯᒪᓪᓗᑎᒃ “ ᑕᒪᒃᑯᓂᐊ 

ᐱᓕᕆᐊᖃᕐᓂᐊᕐᓂᖏᓐᓄᑦ ᐊᑐᓂ. ᒪᓕᒡᓗᒋᑦ 

ᓄᓇᕗᒥ ᐃᖃᓗᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᒻᒪ 

ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐃᑦ, ᐃᖃᓗᓕᕆᔨᒃᑯᑦ 

ᑕᕆᐅᕐᒥᐅᑕᓕᕆᔨᒃᑯᓪᓗ ᖃᐅᔨᓴᕐᓂᕐᒧᑦ 

ᐱᓕᕆᐊᖃᐃᓐᓇᕐᒪᑕ. ᑕᒪᒃᑯᓂᖓ ᐃᑎᔪᒥ ᓯᒡᔭᒥᓗ 

ᐱᓕᕆᐊᒥᖕᓂᒃ. ᐊᕐᕌᒍᒐᓴᖕᓂ 

ᓇᓗᓇᐃᒃᑯᑦᓯᖅᑐᐃᓂᐊᖅᖢᑎᒃ 

ᓂᐅᕐᕈᑎᒃᓴᐅᓂᖏᓐᓂᒡᓗ 

ᐸᕐᓇᒃᓯᒪᒍᑎᖃᕐᓂᐊᖅᖢᑎᒃ ᑖᒃᑯᓄᖓ ᓄᓇᕗᒥ 

ᐃᖃᓗᓕᕆᔨᓄᑦ ᐊᒻᒪᓗ ᓄᓇᕗᒥ ᓇᑦᓯᖅᓯᐅᕐᓂᕐᒧᑦ 

ᐊᒻᒪ ᐊᑯᓂᐅᔪᒃᑯᑦ ᐊᒥᓕᖕᓂᒃ ᐱᔾᔪᑎᖃᕐᓗᑎᒃ.” 

ᑲᑎᒪᔨᕋᓛᑦ ᑐᓴᐅᒪᑎᑎᖏᓐᓇᖃᑦᑕᕐᓂᐊᖅᐳᑦ 

ᑕᒪᒃᑯᓂᖓ ᐱᓕᕆᐊᕆᔭᒥᖕᓂᒃ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ 2013-16-ᒥᓗ 

ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓂ 

ᐅᕙᑦᑎᐊᕉᓯᒪᓕᖅᑐᒥ. ᐅᖃᖅᓯᒪᔪᖅᑕᖃᕐᒪᑦ 

ᐃᖅᑲᓇᐃᔭᕐᕕᒃ “ᐊᕐᕌᒍᒐᓴᓂ ᐃᖃᓗᒃᐱᖕᓂᒃ 

ᖃᐅᔨᓴᕐᓂᐊᕐᓂᖏᓐᓄᑦ ᐱᓕᕆᖃᑎᖃᕐᓗᑎᒃ 

ᐃᖃᓗᓕᕆᔨᒃᑯᓐᓂᒃ ᑕᕆᐅᕐᒥᐅᑕᓕᕆᔨᒃᑯᓐᓂᒡᓗ 

ᐃᖃᓗᒃᓯᐅᖃᑦᑕᕈᓐᓇᖁᓪᓗᒋᑦ ᓄᓇᓕᖕᓂᒥᐅᑕᐃᑦ 

ᓇᓂᑐᐃᓐᓇᖅ ᕿᑭᖅᑖᓗᖕᒥ. ᐅᖃᖅᓯᒪᓪᓗᑎᒡᓗ 

ᐃᖃᓗᓕᕆᕕᒃᑖᕈᒪᓪᓗᑎᒃ 

ᓂᐅᕐᕈᑎᒃᓴᖃᖃᑦᑕᓕᖁᓪᓗᒋᑦ ᓄᑖᓂ ᓄᓇᓕᖕᓂ.” 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ  

ᓴᖅᑭᑎᑎᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᑮᓇᐅᔭᓂᒃ 

ᐊᑐᖅᓯᒪᔭᖏᓐᓂᒃ ᖃᓄᐃᓕᐅᕈᑎᒋᓯᒪᔭᖏᓐᓂᒡᓗ 

ᒪᓕᒡᓗᒋᑦ ᐃᖃᓗᓕᕆᒍᑎᒃᓴᖏᓐᓂᒃ, ᐃᖃᓗᖕᓂᒃ 

ᓂᐅᕐᕈᑎᒃᓴᓂᒃ ᐊᒡᔭᖅᑐᐃᑎᓪᓗᒋᑦ ᐃᑲᔪᕈᑎᒃᓴᓂᒡᓗ 

ᐃᓕᓐᓂᐊᕈᑎᒃᓴᓂᒡᓗ 

ᑐᓴᖅᑎᑕᐅᖃᑦᑕᕈᒪᓂᐊᖅᖢᑎᒡᓗ ᑕᒪᑐᒪ ᒥᒃᓵᓄᑦ. 

  

ᑲᑎᒪᔨᑦ ᐅᔾᔨᕈᓱᓚᐅᖅᐳᑦ ᐊᒃᑐᐱᕆ 31, 2011−ᒥ, 

ᒥᓂᔅᑕ ᑐᓴᖅᑎᑎᓚᐅᕐᒪᑦ ᐅᖃᐅᓯᒃᑯᑦ ᑲᑎᒪᕕᐅᑉ 

ᐃᓗᐊᓂ ᐅᓂᒃᑳᖃᖅᖢᓂ 2011−ᒥ ᓂᐅᕐᕈᑎᒃᓴᓂᒃ 

ᐃᖃᓗᓕᕆᓂᕐᒧᑦ ᖃᓄᐃᓕᐅᕈᑕᐅᓯᒪᔪᓂᒃ. ᒥᓂᔅᑕ 

ᐅᖃᓚᐅᖅᖢᓂ “ᓄᓇᕗᒥᐅᑦ ᑎᒍᒥᐊᕐᒪᑕ 9,350 

ᑕᓐᔅ ᐅᖓᑖᓄᑦ ᐅᖁᒪᐃᓐᓂᖃᖅᑐᓂᒃ 

ᖃᓕᕋᓕᒃᑕᐅᔪᓐᓇᖅᑐᓂᒃ ᑖᒃᑯᓇᓂ ᐃᒪᕐᓂ, 

ᐃᖃᓗᒃᑕᐅᓂᐊᖅᖢᑎᒡᓗ 2011-ᒥ, 

ᑮᓇᐅᔭᓕᐅᕈᑕᐅᔪᒃᓴᐅᓪᓗᑎᒃ 

ᐱᓕᕆᐊᒃᓴᐅᓂᐊᖅᖢᑎᒡᓗ ᓄᓇᕗᒥᐅᓄᑦ.”  
 

ᐅᖃᓚᐅᕐᒥᔪᖅ ᑖᒃᑯᐊ “ᓄᑖᑦ ᖃᐅᔨᓴᐃᓂᕐᒧᑦ 

ᐅᒥᐊᕐᔪᐊᖅ, ᐊᑎᐊ MV Nuliajuk ᓄᓕᐊᔪᒃ, 

ᖃᐅᔨᓴᐃᓂᖃᓚᐅᕐᒪᑦ ᑎᓄᔾᔨᕕᖕᒥ ᐊᒻᒪ ᓴᓂᐊᓂ 

ᑲᖏᖅᑐᒑᐱᐅᑉ ᐊᒻᒪ ᕿᑭᖅᑕᕐᔪᐊᑉ.” ᑖᒃᑯᐊ 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐅᔾᔨᕈᓱᒋᐊᒃᓴᖅ 

ᑖᓐᓇ ᐱᓕᕆᕕᐅᔫᑉ ᐱᓕᕆᐊᖏᓐᓂᒃ 

ᐃᑲᔪᖅᓱᐃᓪᓗᑎᒃ ᐃᖃᓗᒐᓱᐊᕐᓂᕐᒥᑦ ᑕᒫᓂ 

ᓄᓇᕗᒥ ᐊᒻᒪ ᕿᓚᓈᕈᑎᖃᖅᐳᑦ 

ᑐᑭᓯᒋᐊᖅᑎᑕᐅᓛᕐᓂᕐᒥᓂᒃ ᑕᒪᓐᓇ ᐱᒻᒪᕆᐅᔪᖅ 

ᐱᓪᓗᒍ. 

 
 

ᐃᒃᓯᕙᐅᑖᖅ, ᑖᑦᓱᒪ ᐱᓕᕆᕕᐅᑉ ᑐᒃᓯᖃᐅᑎᖏᑦ 

2013-2016 ᐱᓕᕆᐊᒃᓴᓄᑦ ᐸᕐᓇᐅᑏᑦ 

ᐱᑕᖃᖅᑎᑦᓯᖕᒪᑕ ᑐᑭᓯᒋᐊᖅᑎᑦᑎᔾᔪᑎᓂᒃ ᐱᓪᓗᒋᑦ 

ᓯᕗᓪᓕᐅᑎᓯᒪᓚᐅᖅᑕᖓᑦ, “ᐋᖅᑭᒃᓱᐃᓗᑎᒃ 

ᑯᕕᔪᖃᕐᓂᖅᐸᑦ Level II ᐃᓕᓐᓂᐊᕈᑎᒃᓴᓂᒃ 

(ᐊᕙᑎᓕᕆᓂᕐᒧᑦ ᖃᐅᔨᓴᐃᔩᑦ) ᓄᓇᕗᒧᑦ” 

ᐅᖃᖅᓯᒪᖕᒪᑕ ᐃᖅᑲᓇᐃᔭᖅᑎᑖᕋᑖᓚᐅᖅᑎᓪᓗᒋᑦ 

ᒪᓕᒃᑎᑦᑎᔩᑦ ᐊᒻᒪ ᒪᓕᒋᐊᓕᖕᓄᑦ ᐊᐅᓚᑦᑎᔨ 

ᑕᒪᓐᓇ ᓯᕗᓪᓕᐅᔾᔭᐅᓯᒪᔪᑦ 

ᐱᐊᓂᒃᑕᐅᓂᐊᖅᑐᕆᔭᐅᖕᒪᑦ 2012.” ᑖᒃᑯᐊ 

ᐱᓕᕆᕕᐅᑉ ᑐᒃᓯᕋᐅᑎᖏᑦ 2013-16 

ᐱᓕᕆᐊᒃᓴᓄᑦ ᐸᕐᓇᐅᑎᓂ ᐅᖃᖅᓯᒪᖕᒥᔪᑦ ᑖᓐᓇ 

ᐱᓕᕆᕕᐅᔪᖅ ᐋᖅᑭᒃᓱᐃᓂᐊᕐᓂᖓᓂᒃ ᐊᑐᖅᓯᒪᔪᑦ 

ᐅᖅᓱᐊᓗᐃᑦ ᐊᒻᒪ ᐅᖅᓱᐊᓗᕕᓃ 

ᐊᐅᓚᑕᐅᓂᖏᓐᓄᑦ ᒪᓕᒋᐊᓖᑦ.” ᑖᒃᑯᐊ 

ᑲᑎᒪᔨᕋᓛᑦ ᖁᕕᐊᓱᒃᐳᑦ ᐅᔾᔨᕈᓱᒋᐊᒃᓴᖅ ᑖᓐᓇ 

ᐱᓕᕆᕕᐅᔪᖅ ᐱᓕᕆᖃᑎᖃᕐᓂᖓᓂᒃ 

ᒪᓕᒃᑎᑦᑎᔨᓂᒃ ᑕᒪᓐᓇ ᐱᓪᓗᒍ ᐊᒻᒪ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓚᓈᕈᑎᖃᖅᐳᑦ ᑐᑭᓯᒋᐊᖅᑎᑕᐅᓂᐊᕐᓂᕐᒥᓂᒃ 

ᑕᒪᓐᓇ ᐱᒋᐊᖅᑎᑕᐅᔪᖅ ᐱᓪᓗᒍ. 

 
 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐊᕙᑎᓕᕆᔨᒃᑯᑦ 

ᐱᓕᕆᖃᑎᖃᕐᓂᖏᓐᓄᑦ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓂᒃ ᑕᒪᐃᓐᓂᒃ ᑭᓈᓗᒍᑎᓕᕆᓂᕐᒧᑦ 

ᐊᒃᑕᕐᕕᓕᕆᓂᕐᒧᓪᓗ ᐊᐅᓚᑦᓯᓂᕐᒥᒃ ᓄᓇᕗᒥ 

ᓂᕆᐅᒃᐳᓪᓗ ᑕᒪᒃᑯᐊ ᐱᐊᓂᒃᓯᒪᒍᒪᓪᓗᓂᒋᑦ 

ᐊᐅᓚᑦᓯᓂᖅ ᐊᒃᑕᕐᕕᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂᒃ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᓪᓗ ᑕᐃᑦᓱᒪᓂ 

ᐱᔾᔪᑎᒋᔭᐅᓚᐅᖅᑐᑦ ᐃᒪᖅ 

ᐊᑐᖅᑕᐅᖃᑦᑕᕐᓂᖏᓐᓄᑦ ᖃᐅᔨᓴᕐᓂᕐᒧᑦ 

ᓚᐃᓯᓐᓯᓂᒃ ᐃᓄᓕᕆᔨᑐᖃᒃᑯᓐᓄᑦ 

ᐸᕐᓇᒃᑕᐅᓯᒪᔪᓂᒃ ᓄᓇᕗᒥ ᓄᓇᓕᓕᒫᓄᑦ. ᑕᒪᒃᑯᐊ 

ᐃᒪᕐᒥᒃ ᐊᑐᕐᓂᕐᓂᕐᒧᑦ ᐅᓂᒃᑳᓕᐅᖅᑕᐅᓯᒪᔪᑦ 

ᓇᓗᓇᐃᖅᓯᓯᒪᑦᓯᐊᕆᐊᖃᕐᓂᖏᓐᓄᑦ ᓄᓇᕗᒥᐅᑦ 

ᑭᓈᓗᖁᑎᖏᑦ ᐊᒃᑕᑯᖃᕐᕕᖏᓪᓗ 

ᓈᒻᒪᖏᓐᓂᖏᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᖅᑲᓇᐃᔭᕐᕕᐅᑉ 

ᑮᓇᐅᔭᖅᑐᕈᑎᖏᓐᓂ ᐃᑲᔫᓯᐊᖅᑎᑎᓂᕐᒧᑦ 

ᑐᓂᕐᕈᓯᐊᖅᑎᑎᓂᕐᒧᓪᓗ ᐊᖑᓇᓱᐊᖅᑎᓄᑦ 

ᐃᑲᔪᕈᑎᒃᓴᓂᒃ ᓱᓕ ᐊᓯᔾᔨᖅᑕᐅᓯᒪᖏᒻᒪᑕ 

ᐊᑯᓂᐅᓕᖅᑐᖅ ᐊᕐᕌᒍᒐᓴᓄᑦ. ᑲᑎᒪᔨᑦ ᑎᓕᐅᕆᕗᑦ 

ᒥᓂᔅᑕᒥᒃ ᕿᒥᕐᕈᔭᐅᖁᓪᓗᒋᑦ ᑕᒪᒃᑯᐊ 

ᑮᓇᐅᔭᖅᑖᕈᑎᒋᔭᐅᕙᒃᑐᑦ. 

 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᒃᓴᒃᑲ ᐱᐊᓂᒃᐳᑦ 

2013-2014-ᒥᓗ ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ 

2013-2016-ᒥᓗ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᑦ 

ᐊᕙᑎᒥᐅᑕᓕᕆᔨᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖅᑕᖃᖅᑐᖃᖅᐹᑦ 

ᒥᓂᔅᑕᐅᑉ ᒪᑐᐃᕈᑎᖏᓐᓄᑦ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ) ᖁᔭᓐᓇᒦᑦᑎᐊᖅ 

ᐃᒃᓯᕙᐅᑕᖅ. ᖁᔭᓐᓇᒦᕌᓗᒃ ᑕᒪᑐᒪ ᒥᒃᓵᓄᑦ  

ᓂᓪᓕᐅᑎᖃᕈᓐᓇᕋᒪ ᒪᑐᐃᖅᓯᔾᔪᑎᖃᖅᑲᐅᑎᓪᓗᒍ 

ᑖᓐᓇ ᒥᓂᔅᑕ ᐋᕆᐊᒃ.  

 

ᒪᒃᐱᒐᖅ 3-ᒥ ᒥᓂᔅᑕᐅᑉ 

ᐅᖃᐅᓯᒋᖅᑲᐅᔭᖏᓐᓃᑦᑐᖅ. ᐱᐅᔪᒥᒃ 

ᓴᖅᑭᑦᑐᖃᖅᑲᐅᖕᒪᑦ ᒥᕐᖑᐃᖅᓯᕕᓕᐅᕈᒪᓪᓗᑎᒃ 

ᑰᒑᕐᕈᒃ ᐆᒃᑑᑎᒋᑐᐃᓐᓇᕐᓗᒍ. ᑕᒪᓐᓇ 

ᓂᕆᖑᒋᓯᒪᓕᕋᑦᑎᒃᑯᑦ ᐊᑯᓂᑲᓪᓚᒃ 

ᐊᑐᓕᖅᑎᑕᐅᓛᕐᓂᐊᕐᓂᖓᓗ ᓂᕆᐅᒋᕙᕗᑦ 

ᒥᕐᖑᐃᖅᓯᕐᕕᓕᐅᕐᓂᐊᖅᑎᓪᓗᒋᑦ. 

 

ᐄ, ᐃᓚᒋᐊᕈᑎᖃᓗᐊᓐᖏᑦᑐᖓ ᓴᓖᑦ 

ᑕᑯᒋᐊᖅᑐᕐᓂᐊᕋᒃᑯ ᐊᑯᓂᐊᓗᒃ 15-ᓄᑦ ᐊᕐᕌᒍᓄᑦ 

ᒐᕙᒪᓕᕆᓯᒪᓕᕋᒪ ᓄᓇᕘᓚᐅᖅᑎᓐᓇᒍᓗ ᓯᓖᑦ 40 

ᐊᕐᕌᒍᑦ ᐅᖓᑖᓂ ᓄᓕᐊᕆᓕᕋᒃᑯ 

ᓯᕗᓪᓕᐅᑎᓯᒪᓂᐊᕋᒃᑯ ᐊᐅᓪᓚᕆᐊᖅᑐᓕᕋᒪ. 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. ᐸᐃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓃᑦᑐᖅ ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓐᖓᓱᒋᑦ, ᒥᓂᔅᑕᕆᔭᐅᔪᖅ. ᖁᕕᐊᓱᒃᑐᖓ 

ᖃᒪᓂᑦᑐᐊᕐᒥᐅᑦ ᓄᓇᕗᒻᒥᐅᓪᓗ ᑐᓐᖓᓱᒃᑎᑦᑎᔪᒍᑦ 

ᑖᒃᑯᐅ ᐅᖃᐅᓯᕆᓵᖅᑕᖏᑦ ᒥᒃᓵᓅᖓᔪᑦ 

ᐸᐸᑦᑎᔨᐅᒐᑦᑕ ᐊᕙᑎᒥᒃ ᑕᒪᒃᑯᐊᓗ 

ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐅᖃᐅᓯᕆᖅᑲᐅᒐᕕᒋᑦ 

ᐊᒃᑐᖅᓯᓗᐊᓕᓐᖏᒃᑲᓗᐊᕐᒪᖔᖅ ᑕᖅᑲᔅᓱᒥᖓ  

ᐊᕙᑎᑦᑎᓐᓂᒃ ᓴᐳᒻᒥᐅᓴᖅᑕᐅᓯᒪᓂᖏᓐᓄᓪᓗ 

ᒪᓕᒐᖅ ᑕᐃᓐᓇ ᐊᑐᖅᑕᐅᓕᕐᒪᖔᖅ.  

 

ᐊᕕᒃᑐᖅᓯᒪᔪᓂᒃ ᓄᓇᓕᖕᓂᓪᓗ ᓯᕗᒃᑲᖅᑕᖅᑏᑦ 

ᐊᒻᒪᓗ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑏᑦ 

ᓴᖅᑭᑕᐅᓚᐅᖅᓯᒪᔪᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ 

ᐃᓄᐃᑦ ᐱᖅᑯᓯᖏᑦ ᐅᖃᐅᓯᖏᑦ ᓄᓇᕗᒡᓗ. 

ᑕᐃᒪᐃᑦᑑᖕᒪᑦ ᖁᕕᐊᓇᖅᑐᖅ ᑕᐃᒪᐃᑦᑐᓂᒃ 

ᑐᓴᖅᖢᓂ.  

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐊᖏᕐᕋᑦᑎᓃᑦᑐᑦ 

ᓄᓇᕗᒻᒥᓗ ᑕᐃᒪᐃᑦᑐᓂᑦ ᑐᓴᕈᒥᓇᖅᑐᓂᒃ 

ᐅᖃᐅᑎᖃᖅᑎᓪᓗᒋᑦ. ᒪᒃᐱᒐᖏᑦᑎᒍᑦ 

ᕿᒥᕐᕈᓇᓕᕈᑦᑕ ᐊᐱᖅᑯᑎᒃᓴᖃᒃᑲᓐᓂᕐᓂᐊᕋᑦᑕ 

ᑕᒪᐅᓐᖓᑲᓚᐅᖅᑐᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑖᓐᓇ ᐱᓕᕆᕝᕕᒃ ᐱᓪᓚᕆᐅᖕᒪᑦ 

ᒥᓂᔅᑕ ᑐᓐᖓᓱᑦᑎᐊᕆᑦ ᑐᒡᓕᐊᓗ ᐊᒻᒪ ᑖᓐᓇ 

ᑐᒡᓕᒃᑲᓐᓂᐊ ᑕᒪᕐᒥ.  

 

ᐱᓕᕆᕝᕕᖓᑕ ᒥᒃᓵᓄᑦ ᓂᓪᓕᕈᒪᓪᓗᖓ ᐃᓛᒃ 

ᐊᐱᖅᑯᑎᒃᓴᖃᓕᕐᒥᔪᖓ ᐆᒻᒪᔪᓕᕆᔨᔾᔪᑎᑦᑕ 

ᒥᒃᓵᓄᑦ ᓂᓪᓕᕐᓂᐊᓵᖅᑎᓪᓗᖓ 

ᐅᓂᒃᑳᓚᐅᐱᓪᓚᒍᒪᓪᓗᖓ ᐅᓇ ᐱᔾᔪᑎᒋᓗᐊᖅᖢᒍ. 

 

ᑭᒡᓕᓯᓂᐊᖅᑎᑦ ᓲᕐᓗ ᐃᓱᒪᒋᔭᖓ, ᓯᔨᓕᓯᓂᐊᖅᑎᑦ 

ᐊᔾᔨᒌᖅᑰᖅᑑᖅ ᐃᓱᒪᒋᔭᖏᑦ. 

ᐊᖏᓂᖅᓴᖅᑕᖃᖅᑰᕐᒪᑦ. ᐃᓛᓐᓂ ᑭᒡᓕᓯᓂᐊᖅᑎᐅᑉ 

ᐃᓱᒪᒋᔭᖓᑦ ᓱᓕᓂᕋᖅᑕᐅᓕᖅᖢᓂᐅᖃᑦᑕᕐᒪᑦ.  

ᐃᓅᑉ ᐃᓱᒪᒋᔭᖓ ᓱᓕᔪᑦ 

ᐃᓱᐱᔭᐅᔪᑐᐃᓐᓇᐅᓂᕋᖅᑕᐅᓕᖅᖢᓂ ᑐᑭᓯᓇᖅᐹ.  

 

ᑕᐃᒪᓐᓇ ᐃᓱᒪᒋᑎᓪᓗᒍ ᐅᓂᒃᑳᓚᖓᒐᒪ 

ᐃᓱᒪᑐᐃᓐᓇᐅᖕᒪᖔᑦ ᓱᓕᔫᖕᒪᖔᑦ ᐃᕝᕕᑦ 

ᓂᕈᐊᓚᖓᒐᕕᑦ. ᑕᐃᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᐱᕆᓪᓚᕆᒃᑲᒃᑭᑦ ᐃᓐᓇᕐᓄᑦ 

ᐅᓂᒃᑲᐅᔾᔭᐅᒑᖓᒪ. ᑕᐅᕙᓂ 40-50 

ᐊᕐᕌᒎᓪᓗᐊᓕᖅᑐᖅ ᑭᕙᒡᓕᕐᒥ ᐅᓂᒃᑲᐅᔾᔭᐅᒐᒪ 

ᖁᕕᐊᓇᖅᑐᐊᓘᒋᓚᐅᕋᒃᑭᑦ. ᑕᐃᕙᓂᒎᖅ 50 

ᐅᑭᐅᑦ ᕿᒻᒥᖃᖃᑦᑕᖅᑎᓪᓗᒋᑦ ᐃᔾᔪᕐᓂᑦ ᑭᓯᐊᓂ 

ᐱᕐᕌᖃᖃᑦᑕᓚᐅᕐᒪᑕ ᐅᑭᐅᓪᓚᕆᐊᓗᒃᑯᑦ. 

ᑕᐅᕙᓂᒎᖅ ᐃᓛᓐᓂᒃ ᐱᐊᒃᓴᐅᑎᖃᕐᒪᑦ ᓇᓄᕋᕐᒥᑦ 

ᐊᔪᕐᓇᕐᒪᕆᖃᑦᑕᓚᐅᖅᓯᒪᔪᖅ. ᑖᓐᓇ ᖃᓄᖅ 

ᑐᑭᖃᓕᖅᐸ? 

 

ᓇᓄᕋᐅᑎᖃᕈᓐᓇᕐᓂᓐᖏᑦᑐᖅᑲᐃ, 

ᓇᓐᓄᖃᑦᑕᕐᓂᓐᖏᑦᑐᖅᑲᐃ ᐅᒡᕙᓘᒡᕙ 

ᓇᓄᖃᓐᖏᓗᐊᖃᑦᑕᕐᓂᖅᐸ? ᐅᕙᒃᑯᓪᓕ 

ᐅᔾᔨᕆᑲᐅᑎᒋᓚᐅᖅᓯᒪᔭᕋ 

ᓇᓄᖃᓐᖏᓐᓂᖅᓴᒻᒪᕆᐊᓘᓐᓂᕐᒪᑦ. ᓲᖅ 

ᓇᓐᓄᖃᑦᑕᕌᖓᑦᑕ ᑕᐃᓐᓇ ᖃᓪᓗᓈᖅ 

ᐃᓱᒪᒐᔭᖅᑐᖅ ᐃᓅᓐᖏᑦᑐᖅ ᒥᖅᑯᓖᑦ 

ᐊᒥᐊᓱᐊᓘᒐᓗᐊᕐᒪᑕᑦᑕᐅ ᓇᑦᑏᓪᓕ 

ᒥᖅᑯᖃᖏᒻᒪᑖ? ᒥᖅᑯᓖᑦ ᐅᒡᕙᓘᓐᓃᑦ ᑐᒃᑐᐃᑦ? 

ᓇᐅᒃ, ᑕᐃᒪᐃᓚᐅᓐᖏᑦᑐᑦ, 

ᓇᓄᕋᐅᒋᐊᖃᖃᑦᑕᓚᐅᖅᑐᑦ ᐱᐊᒃᓴᐃᓂᐊᕈᑎᒃ 

ᐅᓪᓛᑕᒫᑦ ᐅᑉᓗᒃᑯᑦ ᓄᖑᑉᐸᑦ. ᓇᓄᕋᖅ 

ᐱᐅᓛᖑᖕᒪᑦ. ᑖᓐᓇ ᓇᓗᓇᐃᒃᑯᑕᕆᐅᔭᓲᕋ 

ᑕᐃᑦᓱᒪᓂ ᓇᓄᖃᓐᖏᓐᓂᖅᓴᓪᓚᕆᐅᓯᒪᓂᖓ ᓲᖅ 

ᐃᓱᒪᑐᐃᓐᓇᐅᓇᓱᒋᔭᐅᓚᐅᖅᐹᑦ ᐃᓄᒃ ᐃᓱᒪᒋᔭᖓ 

ᐅᕝᕙᓘᓐᓃᑦ ᓱᓕᕙ? 

ᓇᓄᖃᓐᖏᓐᓂᖅᓴᐅᓚᐅᖅᓯᒪᖕᒪᑦ.  

 

ᑖᒃᑯᓂᖓ ᐊᐱᖅᓱᒐᓗᖕᓂᐊᖅᑐᖓ ᐅᐊᑦᓯᐊᕈ 

ᑕᒡᕗᖓ ᐆᒪᔪᓕᕆᓂᕐᒨᖅᐸᓪᓕᐊᑎᓪᓗᑕ ᑖᓐᓇ 

ᐃᓅᑉ ᐃᓱᒪᒋᔭᖓ ᖃᐅᔨᒪᔭᖓ 

ᐃᓱᒪᑐᐃᓐᓇᐅᒋᔭᐅᖃᑦᑕᕐᒪᑦ ᓲᕐᓗ ᐊᑐᓐᖏᑦᑐᖅ 

ᖃᐅᔨᒪᓪᓗᖓᓗ ᓈᓴᐃᖃᑦᑕᖏᒃᑲᓗᐊᕋᑦᑕ ᐃᓄᒃ, 

ᑭᒡᓕᓯᓂᐊᖅᑎ, ᖃᐅᔨᒪᒐᓚᓲᖅ 

ᕿᒃᑐᕆᐊᖃᓗᐊᓐᖏᓐᓂᐊᖅᑑᓚᐅᖅᑐᕉᖅ ᐊᕐᕌᓂ 

ᐊᐱᕆᔫᓪᓗᐊᖅᑐᖓ (ᑐᓵᔨᑎᒍᑦ) ᖃᓄᖅ 

ᖃᐅᔨᒐᕕᑦ? ᓈᓴᓚᐅᕋᕕᒌᑦ? ᐃᓛᓐᓂᒃᑯᑦ ᑕᒪᒃᑯᐊ 

ᑲᖐᒋᔭᐅᔪᑦ ᓇᓕᖅᑯᑕᖅᑕᐅᔪᓪᓘᓐᓃᑦ ᓱᓕᔫᓲᑦ.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᓂᖓ 

ᐊᐱᖅᑯᓯᓕᕆᓂᐊᕋᒪ ᐋᖅᑭᒋᐊᕆᐊᖃᖅᑰᕋᑦᑕ,  

ᐃᒃᓯᕙᐅᑖᖅ. ᑕᕝᕗᖓ ᐃᓱᓕᑲᐃᓐᓇᖅᐳᖓ 

ᓇᑉᐸᕈᑐᐃᓐᓇᖅᑎᓪᓗᖓ. ᖁᔭᓐᓇᒦᒃ.  

 

ᐃᓚᖓᑦ ᑲᑎᒪᔨ: ᐊᑐᕐᓚᒎ?  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐅᔾᔨᕆᖃᑕᐅᕋᑖᖅᑐᒍᑦᑕᐅᖅ ᑖᔅᓱᒥᖓ. 

ᐊᑎᖁᑎᖃᕈᓐᓃᖅᑐᖓᓗ ᑕᐃᒪ 

ᒪᒃᐱᒐᕐᓅᕆᐊᕈᓐᓇᖅᓯᒐᑦᑕ. ᑖᓐᓇ I-4. 

(ᑐᓵᔨᑎᒎᓕᖅᑐᖅ) ᐊᕙᑎᓕᕆᔨᒃᑯᑦ 

ᓇᐃᒡᓕᑎᖅᓯᒪᔪᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ. 

$4,325,000. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᐅᖃᐅᓯᐅᖅᑲᐅᔪᑦ ᑐᑭᓯᒋᐊᕈᒪᔾᔪᑎᑐᐃᓐᓇᒃᑲ 

ᐅᓄᕐᒪᑕ ᑕᕝᕙᓃᓪᓚᑦᑖᕐᒪᖔᓪᓗ ᐅᕙᓂᓘᓐᓃᑦ 

ᒪᒃᐱᖅᓱᐃᔾᔪᑎᓂᒃ ᐱᓕᕆᐊᕆᔭᕆᐊᖃᖅᑲᐅᕐᒪᖔᒃᑯ 

ᓇᓗᕐᓚᒃᑲᒪ ᑕᒻᒪᕈᒪ, ᐃᒃᓯᕙᐅᑖᖅ, 

ᐊᔪᕆᖅᓯᐅᑎᐊᓗᖕᓂᐊᕋᕕᓐᖓ.  

 

ᐅᕙᓂ I-4, ᖃᓪᓗᓈᑎᑑᖓᔪᓂᒃ ᐃᖅᑲᓇᐃᔭᖅᑏᑦ 

ᐊᔪᕈᓐᓃᖅᐸᓪᓕᐊᖏᓂᑦ ᐊᔪᕈᓐᓃᓴᖅᑕᐅᓂᖓᓗ I-

4-ᒦᒃᑯᑦᑕ. ᐅᓇ ᐊᐱᖅᑯᑎᒋᔪᒪᖅᑲᐅᓪᓗᒍ ᐅᕙᓂ 

ᐅᖃᐅᓯᐅᓯᒪᔪᖅ ᐸᕐᓇᒃᑕᐅᔪᓂᒡᒎᖅ ᐃᓐᓇᐃᑦ 

ᖃᐅᔨᒪᔨᑕᕆᔭᐅᔪᑦ ᑲᑎᒪᔨᕋᓛᑦ. 

ᑕᕝᕙᓃᖃᑕᐅᔪᓐᓇᕐᓂᖅᐸᑦ 

ᑕᕝᕙᓃᖃᑕᐅᓇᓱᓚᐅᕐᓚᖅᖢᒍᓗ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑭᓱᓪᓚᑦᑖᓕᕆᔨᐅᓂᐊᕐᒪᖔᑕ ᓇᓃᒻᒪᖔᑕᓗ 

ᑭᒃᑰᖕᒪᖔᑕᓗ ᖃᓄᐃᓕᐅᖅᑎᐅᖕᒪᖔᑕᓗ? ᐅᕙᓂ 

ᐅᖃᖅᓯᒪᑦᑎᐊᖅᑰᔨᖏᒻᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᐊᐱᕆᔪᑏᑦ  

ᐊᐱᖅᓱᖅᑕᐅᕕᖕᒦᑦᑐᓂᒃ? ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 

ᑲᑎᒪᔨᑕᖃᕆᐊᖃᖅᑎᑕᐅᓲᖑᖕᒪᑕ ᑲᑎᒪᔨᖃᖅᑐᑦ 

ᒫᓐᓇᑐᐊᖑᓐᖏᑦᑐᖅ ᑲᑎᒪᔨᖃᖅᓯᒪᔪᑦ. ᑕᐃᔅᓱᒪ 

ᖃᓄᐃᓕᐅᕐᒪᖔᑕ ᑕᐃᕕᑎ ᐊᕿᐊᕈᒃ ᑐᒡᓕᕐᒪ 

ᑭᐅᔪᓐᓇᖅᑎᒃᑯᕕᐅᒃ ᑭᐅᔪᓐᓇᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ.  

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 9-

ᖑᔪᐃᑦ ᑲᑎᒪᔩᑦ. ᑲᑎᒪᔩᑦ ᐊᑎᖏᑦ ᑕᒫᓂ 

ᑎᑎᕋᖅᓯᒪᓐᖏᑕᐃᓐᓇᕆᓪᓗᒋᑦ. ᐃᒃᓯᕙᐅᑖᖅ, 

ᐃᓕᔅᓯᓐᓄᑦ ᑐᓂᒐᒃᓴᐅᒐᔭᖅᓱᑎᑦ. ᐊᒻᒪᓗ, ᑖᓐᓇ 

ᐃᓐᓇᕐᓄᑦ ᑲᑎᒪᔨᐅᔪᖅ ᓴᖅᑭᑕᐅᓯᒪᖕᒪᑦ ᑖᓐᓇ 

ᐆᒪᔪᓕᕆᓂᕐᒧᑦ ᐱᖁᔭᖓᑎᒍᑦ. ᑕᐃᑰᓇ ᑭᓱᒥᒃ 

ᐱᓕᕆᒐᔭᕐᒪᑕᑭᐊᖅ ᐅᓂᒃᑳᖅᓯᒪᒐᒃᑭᑦ ᐊᒻᒪᓗ 

ᖃᓄᐃᓕᐅᖃᑦᑕᖅᑕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᖃᓄᐃᓕᐅᖃᑦᑕᕐᒪᖔᑕ 

ᖃᐅᔨᒪᓐᖏᑦᑎᐊᕋᒪ. ᖃᓄᐃᓕᐅᖃᑦᑕᖅᐸᑦ 

ᐱᒃᑯᒋᒐᒃᑯ ᑖᓐᓇ ᐊᑐᖅᑕᐅᑦᑎᐊᖁᓪᓗᒋᓪᓘᒐᓗᐊᖅ 

ᐊᑑᑎᖃᑦᑎᐊᖁᓪᓗᒋᓪᓘᒐᓗᐊᖅ. 

ᖃᐅᔨᒪᓂᖅᓴᖅᑕᖃᖅᑰᖏᒻᒪᑦ ᐃᓐᓇᕐᓂᒃ ᐊᕙᑎᐅᑉ 

ᓂᕐᔪᑎᓪᓗ ᓄᓇᐅᓪᓗ ᐃᒪᐅᓪᓗ ᒥᒃᓵᓄᑦ. 

 

ᑕᐃᒃᑯᐊ ᐱᓯᒪᓐᖏᑕᕈᓗᒋᒐᒃᑭᑦ 

ᐊᖑᓇᓱᒃᑐᓕᕆᓂᕐᒧᑦ ᒪᓕᒐᕐᔪᐊᑦ ᑕᐃᑲᓂ  

ᑎᑎᕋᑦᑎᐊᖅᓯᒪᓂᕋᖅᑰᖅᑕᕋᓗᐊᖓ. 

ᐅᓂᒃᑲᐅᑎᐊᕐᔪᑯᓗᒍᓐᓇᖅᐹᑎᒍᑦ ᓄᓇᕗᒻᒥᐅᑎᒍᑦ 

ᑭᓱᓕᕆᓪᓚᑦᑖᖅᑐᓄᑯᐊ ᐊᒻᒪᓗ ᖃᔅᓰᓱᖅᖢᑎᑦ 

ᐊᕐᕌᒍᒥ ᑲᑎᒪᖃᑦᑕᖅᐸᑦ ᐊᒻᒪᓗ ᑭᐊ 

ᑲᑎᒪᖁᖃᑦᑕᖅᐸᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᑖᓐᓇ ᑖᒃᑯᓂᖓ 

ᐊᐱᖅᓱᖅᑐᖅ, ᑖᒃᑯᐊ ᐱᔾᔪᑎᒋᓪᓗᒋᑦ, ᐄ ᑖᒃᑯᐊ 

ᐱᕕᒡᔪᐊᕆᔭᕗᑦ, ᖃᐅᔨᒪᖕᒪᑕ ᑕᒪᑐᒥᖓ 

ᐱᓕᕆᐊᒥᖕᓂᒃ. ᐄ, ᓴᖅᑭᑦᑎᔪᓐᓇᓚᐅᖅᐸᕗ ᑖᒃᑯᐊ 

ᖃᓄᖅ ᑲᑎᒪᔾᔪᑎᖃᖃᑦᑕᖅᓯᒪᖕᒪᖔᑕ 

ᐅᓂᒃᑳᖅᓯᒪᔪᓂᒃ ᑕᐃᒃᑯᐊ ᐊᐱᖅᑯᓯᕆᔭᖏᑦ 

ᐃᓚᖏᑦ, ᐄ ᑲᑎᒪᑎᑦᑎᖃᑦᑕᖅᐳᒍᑦ ᑖᒃᑯᓂᖓ 

ᑲᑎᒪᔪᓐᓇᕌᖓᑕ ᐱᖓᓱᐊᖅᑎᖅᓯᒪᓕᖅᑐᒍᑦ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᒃᓴᑭᓗᐊᖃᑦᑕᖅᓯᒪᒐᑦᑕ, 

ᐃᖅᑲᓇᐃᔭᖅᑎ 

ᓈᖕᒪᓐᖏᓗᐊᖃᑦᑕᖅᓯᒪᓚᐅᕐᓂᖏᓐᓂ ᐊᕐᕌᓂ 

ᐊᑕᐅᓯᐊᑐᐃᓐᓇᖅᖢᑎ ᑲᑎᒪᓯᒪᓚᐅᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᐅᓇ ᐊᐱᖅᑯᑎᒋᔭᐅᕈᑕᐅᑲᐃᓐᓇᖅᑐᖅ 

ᐃᖅᑲᐃᑎᒋᔭᐅᕈᒪᑐᐃᓐᓇᖅᑐᑎ ᐊᖓᔪᖅᑳᖅ 

ᐅᓂᒃᑳᕐᕕᐅᒐᓛᒍᓐᓇᕐᒪᖔᒪ ᐃᓄᒃ, 

ᖃᓄᐃᓕᐅᓪᓚᖅᑖᖃᑦᑕᕐᒪᖔᑕ 

ᐊᐱᕆᑲᐃᓐᓇᕋᓗᐊᖅᑲᐅᒻᒪ ᑖᓐᓇ 

ᑭᐅᔭᐅᑲᐃᓐᓇᕈᓐᓇᖅᑲᖃᐃ ᐱᐅᒐᔭᖅᑐᖅ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᐄ ᑖᒃᑯᐊ ᖃᓄᐃᓕᐅᖃᑦᑕᕐᒪᖔᑕ 

ᐅᓂᒃᑳᕆᑦᑎᐊᕈᓐᓇᖅᑕᖏᑦ ᑖᔅᓱᒪ 

ᑕᓕᖅᐱᑦᑎᐊᓃᑦᑑᑉ ᑐᒡᓕᒃᑲᓐᓂᑦᑕ ᒥᔅᑕ ᐱᓐᑭᓴᓐ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᐱᓐᑭᓴᓐ. 

 

ᐱᓐᑭᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᑖᒃᑯᐊ ᐃᓐᓇᐃᑦ ᐋᖅᑭᒃᑕᐅᓚᐅᖅᑐᑦ ᐊᖓᔪᖅᑳᒧᑦ 

ᐅᓂᒃᑳᖅᑕᕐᕕᒋᔭᐅᓂᐊᕐᒪ ᖃᐅᔨᒪᔨᑕᕆᔭᐅᓂᐊᕐᒪᓗ 

ᑭᓱᑐᐃᓐᓇᕐᒧ. ᑖᒃᑯᐊ ᐃᓱᒪᒃᓯᖅᑐᑦ ᐊᕐᕌᓂ 

ᐊᓂᒍᖅᓯᒪᔪᓂᑦ ᑖᒃᑯᐊ ᐃᓐᓇᐃᑦ ᑲᑎᒪᔨᖏᑦ  

ᐱᓕᕆᕐᔪᐊᕐᓂᐊᕋᑦᑕ ᓲᕐᓗ ᑐᒃᑐᓕᕆᓂᐅᑉ ᒥᒃᓵᓂᑦ 

ᐋᖅᑭᒃᓯᓂᐊᓕᕋᑦᑕ ᑕᐃᒃᑯᐊ ᐃᑲᔪᖅᑎᒋᓚᐅᖅᑕᕗᑦ 

ᐊᒻᒪᓗ ᐊᕙᑎᒥᒃ ᑲᒪᑦᑎᐊᕐᓂᖅ ᑖᒃᑯᓂᖓ 

ᑲᒪᒋᔭᖃᓚᐅᕐᒥᔪᑦ. ᑕᐃᒃᑯᐊ ᐃᓐᓇᐃᑦ 

ᐊᑐᖅᑕᐅᖃᑦᑕᖅᑐᑦ ᑕᐃᒪᐃᑦᑐᓕᕆᕐᔪᐊᖅᑎᓪᓗᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐱᓐᑭᓴᓐ, ᐃᓄᒃ. 

 

ᐃᓄᒃ: ᖁᔭᓐᓇᒦ ᐃᒃᓯᕙᐅᑕᖅ. ᐊᖓᔪᖅᑳᒎᖅ 

ᑐᓴᕆᐊᖅᑐᕐᕕᒋᖃᑦᑕᖅᑕᖏᑦ ᐊᓕᐊᓇᐃᑦ, 

ᐊᕙᑎᓕᓂᕐᒧᓪᓗ ᐱᔭᕆᐊᑐᔪᐊᓘᓇᓱᒋᒐᒃᑯ, 

ᑭᓱᒥᒃᑭᐊᕐᖓᐃᑦ ᓇᖕᒥᓂᒻᒪᕆᒃ ᑖᓐᓇ ᐊᖓᔪᖅᑳᖅ 

ᑖᒃᑯᓄᖓ ᑐᓴᕆᐊᖅᓯᒪᓕᖅᐸ ᐆᒥᖓᑐ 

ᐊᔪᕆᖅᓯᐅᑎᓚᐅᓐᖓ. ᑭᓱᒥᒃᑭᐊᖓᐃ ᑕᐃᒃᑯᓄᖓ 

ᐃᑲᔪᕆᐊᖅᑕᐅᔪᒪᖃᑦᑕᖅᓯᒪᓕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᓄᒃ, ᐊᖓᔪᖅᑳᖅ 

ᔭᐃᒥᓯ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᒫᓐᓇ ᓱᓕ ᑖᒃᑯᐊ ᐊᑕᐅᓯᐊᖅᑐᓂ 

ᐊᑕᐅᓯᐊᖅᖢᑎᒃ ᐊᕐᕌᓂ ᑲᑎᒪᓯᒪᖕᒪᑕ ᐊᕐᕌᒎᒃ 

ᒪᕐᕉᒃ, ᒪᕐᕉᖑᖅᑰᔨᑕᐃᓐᓇᕐᒪᑕ ᑕᕝᕙᓂ 

ᐊᖓᔪᖅᑳᖏᓐᓂ ᒥᓂᔅᑕᐅᕕᓐᓂ ᒫᓐᓇ ᓱᓕ 

ᑖᒃᑯᓇᓐᖓᑦ ᑐᓴᖅᑎᑕᐅᓚᐅᖏᑦᑐᖓ 

ᑐᓴᕆᐊᕐᕕᒋᓚᐅᕐᒥᓇᒋᑦ 

ᑲᑎᒪᒐᓚᖏᑦᑎᐊᖅᓯᒪᓚᐅᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐄ ᖁᔭᓐᓇᒦᒃ 

ᐊᐱᖅᓱᒃᑲᓐᓂᕐᓂᐊᓕᖅᐳᖓ ᐱᕕᖃᓕᕐᓂᕈᒪ 

ᓯᕗᓂᑦᑎᓐᓂ ᑲᑎᒪᔅᓲᔭᓕᖅᐸᑕ. ᑕᕝᕙᓂᑦᑕᐅᖅ 

ᐱᖃᓯᐅᔾᔨᓯᒪᖕᒪ ᐃᓕᓐᓂᐊᖅᑎᑦᑎᓂᖅ ᐅᓇ 

ᐊᖓᔪᖅᑳᖅ ᐅᓂᒃᑳᖏᓐᓂᑦ ᒪᒃᐱᖅᑐᕋᖓᓂ 3 

ᐱᖓᔪᐊᓂᒃ, ᐅᖃᖅᓯᒪᖕᒪᑦ ᑲᔪᓯᔪᒃᑯᑦ 

ᐃᑲᔪᐃᓐᓇᕐᓂᐊᖅᐳᒍᑦ ᐃᓕᓐᓂᐊᖅᑎᐅᔪᓂᒃ 

ᐊᕙᑎᓕᕆᓂᕐᒧ ᐃᓕᓐᓂᐊᖅᐸᓪᓕᐊᔪᓂᒃ. 

ᐅᓂᒃᑲᐅᑎᒃᑲᓐᓂᐊᕐᔪᓚᐅᕐᓛᖓ, ᐅᓇ 

ᐱᐅᔪᒻᒪᕆᐊᓘᓱᒋᒐᒃᑯ ᑖᓐᓇ ᐊᕙᑎᓕᕆᓂᕐᒧ 

ᐃᓕᓐᓂᐊᕐᓂᐅᖃᑦᑕᖅᑐᖅ ᐱᓗᐊᖅᑐᒥᒡᓗᖃᐃ 

ᒥᑦᑎᒪᑕᓕᖕᒥ ᑲᔪᓯᑦᑎᐊᖅᑐᒻᒪᕆᐊᓘᓚᐅᕐᒪ, 

ᐱᐅᔪᒻᒪᕆᐊᓘᓇᓱᒋᒐᒃᑯ ᑖᓐᓇ 

ᐃᓕᓐᓂᐊᖅᑕᐅᖃᑦᑕᖅᑐᖅ ᖃᓄᖅ ᑖᓐᓇ ᑐᑭᖃᕐᒪᖔ, 

ᖃᓄᒃᑲᓐᓂᖅ ᐃᑲᔪᓕᒑᕕᑦ ᑖᔅᓱᒥᓐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᓄᒃ, ᐊᖓᔪᖅᑳᖅ 

ᔭᐃᒥᓯ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᐄ, ᑖᓐᓇᐃᓪᓛᒃ ᐱᐅᒋᑦᑎᐊᕋᑦᑎᒍ 

ᓂᕆᐅᒋᑦᑎᐊᖅᑕᕗᑦ ᓴᖅᑭᑦᑐᖃᑦᑎᐊᓛᕐᒪᖔᖅ 

ᐃᓕᓐᓂᐊᕐᓂᐅᖃᑦᑕᖅᑐᖅ. 

ᐃᓕᓐᓂᐊᕐᓂᐅᓯᒪᓕᖅᑐᖅ ᐊᒻᒪᓗ 

ᐃᓕᓐᓂᐊᕐᓂᐅᖃᑦᑕᕐᓂᐊᖅᑐᖅ. ᑖᓐᓇ 

ᓴᖅᑭᑦᑐᖃᖅᐸᓪᓕᐊᓂᖓᓘᓐᓃᑦ ᑐᒡᓕᕐᒪᑦ ᒥᔅᑕ 

ᐊᕿᐊᕉᑉ ᑭᐅᔪᓐᓇᖅᐸᒍ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙᓃᓛᒃ 

ᐊᕐᕌᒍᒋᔭᑦᑎᓐᓂ ᓴᖅᑭᕋᑖᖅᑐᖅ ᑖᓐᓇ ᖃᓪᓗᓈᑎᑐᑦ 

ᐅᖃᖅᑕᐅᖃᑦᑕᖅᑐᖅ Environmental 

Assessment. ᑖᒃᑯᓄᖓ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑐᑯᓗᐃᑦ ᑖᒃᑯᓂᖓ ᓴᖅᑭᑦᑎᕋᑖᓚᐅᕋᑦᑕ 

ᑕᒫᓂᓗ ᐊᕐᕌᒍ ᑲᔪᓯᓐᓈᖁᔪᒥᓇᕐᓂᐊᖅᖢᓂ 

ᑖᒃᓱᒧᖓ ᐃᑲᔫᑎᒃᓴᑦᑎᓐᓂ ᑐᕌᖓᔪᒥᑦ ᓇᖕᒥᓂᕐᓗ 

ᐃᖅᑲᓇᐃᔭᖅᑎᕗᑦ ᑖᒃᑯᓂᖓ 

ᐃᓕᓐᓂᐊᖅᑎᑦᑎᔭᖅᑐᖃᑦᑕᖅᓱᑎ ᑖᒃᑯᐊᑦᑕᐅᖅ 

ᐅᖃᐅᓯᖅ. ᑖᔅᓱᒪᐅᑉ ᐃᓚᖏᓐᓂᒃ 

ᐃᖅᑲᓇᐃᔭᖅᑎᕗᑦ ᐅᖃᕆᐊᖅᑐᖃᑦᑕᖅᓱᑎᑦ ᐊᒻᒪᓗ 

ᐃᑲᔪᖃᑦᑕᖅᓱᑎᒃ. ᓲᕐᓗ ᐅᐊᕈᑎᒥᑦ 

ᑯᕕᔪᖃᓕᕐᓂᖅᑲᑦ ᐊᒻᒪᓗ ᐆᒪᔪᓕᕆᓂᕐᒧᑦ 

ᑕᒪᒃᑯᓄᖓ ᐊᔾᔨᒌᓐᖏᑦᑐᓂᑦ ᓴᖅᑭᑦᑐᖃᕋᐃᒻᒪᑦ 

ᐃᑲᔪᕆᐊᖃᑦᑕᖅᓱᑕ ᑭᓯᐊᓂ ᑕᒫᓂ ᐊᕐᕌᒎᔪᒥᑦ 

ᑖᓐᓇ Environmental Assessment-ᒧ ᑐᕌᖓᔪᒥᑦ 

ᓴᖅᑮᓚᐅᖅᑐᒍᑦ ᑖᒃᑯᓄᖓᓗ ᐃᓕᓐᓂᐊᖅᑐᓄᑦ 

ᑐᕌᖓᓪᓚᕆᖕᓂᐊᓕᖅᖢᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᓂᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᕙᓪᓕᐊᑦᑎᐊᑯᓘᔭᑕᐃᓐᓇᖅᖢᖓ 

ᐊᐱᖅᑯᑎᒃᑲᖃᐃ ᑐᑭᓯᓇᑦᑎᐊᕐᔫᒥᑕᐃᓐᓇᕐᒪᑕ. 

 

ᐅᓇ ᑕᕝᕙᓂ ᐊᐱᖅᑯᑎᒋᔪᒪᖕᒥᔭᕋ ᐊᕐᕌᒎᑉ 

ᐅᖓᑖᓄᑦ ᑕᖅᑭᓄᑦ 18-ᓂᒃ ᒪᓕᒐᓕᐅᖅᑎᐅᓕᕋᒪ, 

ᒪᓕᒐᓕᐅᖅᑎᓐᖑᓚᐅᖅᓯᒪᒐᒪ ᓯᕗᓪᓕᖅᐹᒥᒃ 

ᐱᓕᕆᐊᕆᖃᓯᐅᑎᓚᐅᖅᓯᒪᔭᕋ 

ᑎᓕᐅᖅᑕᐅᔾᔪᑎᒋᓪᓗᒍᓗ. ᓇᖕᒥᓂᕐᓗ 

ᐱᓕᕆᐊᕆᔪᒪᓪᓗᒍ ᒥᑦᑎᒪᑕᓕᖕᒥᑦ 

ᐆᒪᔪᕐᓂᐊᖅᑎᑖᒃᑲᓐᓂᕆᐊᖃᕐᓂᕗᑦ. ᐊᕐᕕᐊᕐᒥᐅᑦ 

ᑐᓱᓐᓇᒦᒃ ᐆᒪᔪᕐᓂᐊᖅᑎᑖᒃᑲᓐᓂᕐᓂᐊᖅᑐᑦ. 

ᐊᓕᐊᓇᐃᑦ. ᒥᑦᑎᒪᑕᓕᖕᒥᐅᑎᒍᑦ ᐅᖃᐅᔾᔭᐅᓚᐅᖅᑕ 

ᖃᓄᐃᒻᒪᓪᓕ ᐱᔪᓐᓇᖏᒻᒪᖔᑦᑕ? 

ᐱᔪᒪᓇᓱᐃᓐᓇᖅᑎᓪᓗᑕ ᑭᓱᒥᒡᓕ ᒥᑦᑎᒪᑕᓕᖕᒥᐅᑎᒍᑦ 

ᐊᔫᑎᓕᐊᓘᕕᑕ? ᑕᐃᒃᑯᐊ ᐱᔾᔪᑎᒋᔭᕗᑦ 

ᐅᒃᐱᕐᓇᖅᑐᖃᓐᖏᒻᒪᑕ, ᐅᒃᐱᕐᓇᓐᖏᓗᐊᕐᒪᑕᓘᓐᓃᑦ, 

ᓴᓐᖐᓗᐊᕐᒪᑕᓘᓐᓃᑦ, ᐊᑑᑎᖃᓐᖏᓗᐊᕐᒪᑕᓘᓐᓃᑦ? 

ᖃᓄᐃᒻᒪᓪᓕ ᒥᑦᑎᒪᑕᓕᖕᒥ ᐊᔪᖅᐱᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᒪᒃᑯᐊᖏᓛᒃ ᓄᓇᓕᓕᒫᑦᑎᐊᑦ 25-

ᖑᔪᑦ ᑮᓇᐅᔭᒥᑦ, ᑮᓇᐅᔭᖅᑕᖃᑐᐃᓐᓇᖅᐸᑦ 

ᐆᒪᔪᕐᓂᐊᖅᑎᖃᖅᑕᐃᓐᓇᖃᖅᑎᑦᑐᒪᔭᕋᓗᐊᕗᑦ 

ᑭᓯᐊᓂ ᑖᒃᑯᐊ ᐊᕐᕕᐊᕐᒥᐅᑦ 

ᐃᓄᒋᐊᖕᓂᖅᐹᖑᖃᑕᐅᓕᕐᒪᑕᒎᖅ, ᐃᖃᓗᐃᑦ 

ᐃᓄᒋᐊᖕᓂᖅᐹᑦ, ᐊᕐᕕᐊᑦ ᐊᓪᓕᑐᐃᓐᓇᐅᓪᓗᓂ 

ᐃᓄᒋᐊᖕᓂᖓ ᓄᓇᕘᒥ ᑕᐃᒪᐃᓕᖓᖕᒪᑦ, 

ᑕᐃᒪᐃᑦᑐᓂᐅᖕᒪᑦ ᐊᒻᒪᑦᑕᐅᖅ ᓂᕐᔪᑎᓕᕆᒋᐊᖃᕐᓂᖓ 

ᐊᖏᔪᒻᒪᕆᐅᕙᓪᓕᐊᓪᓗᓂ, ᐊᑕᐅᓯᕐᒥᑦ 

ᐆᒪᔪᕐᓂᐊᖅᑎᖃᖅᑐᑎᒃ, ᑖᓐᓇ ᑖᒃᑯᐊ 

ᐱᕈᖅᐸᓪᓕᐊᓂᕐᒧᑦ ᓴᖅᑭᔮᖅᑎᑦᑎᕕᐅᓚᐅᖅᑐᑕ 

ᐱᑕᖃᕆᐊᖃᕐᓂᖓᓂ. ᑕᐃᒪ ᒫᓐᓇ ᒥᑦᑎᒪᑕᓕᖕᒥᑦ 

ᑖᒃᑯᐊ ᓂᕐᔪᑎᑦ, ᓂᕐᔪᑎᓕᕆᓂᖏᑦ 

ᐃᓄᒋᐊᒃᑐᑲᓪᓚᐅᖕᒥᔫᒐᓗᐊᑦ.  

 

ᒥᑦᑎᒪᑕᓕᒃ ᓂᕐᔪᑎᓕᕆᓂᖏᑦ ᑭᓯᐊᓂ ᒫᓐᓇ 

ᓈᒻᒪᖕᒪᑕ ᐊᑕᐅᓯᕐᒥᑦ ᐆᒻᒪᔪᕐᓂᐊᖅᑎᑕᖃᕆᐊᖓ 

ᓄᓇᓕᖓᓄᑦ ᓈᒻᒪᑲᓚᐅᕐᒪᑦ ᑖᓐᓇ ᑕᐃᒪᐃᓕᖓᕗᖅ. 

ᑭᓯᐊᓂᓕ ᐃᖅᑲᓇᐃᔮᒃᓴᖃᑲᓪᓚᓗᐊᓕᕐᓂᕌᓐᖓᑦ 

ᐆᒻᒪᔪᕐᓂᐊᖅᑎᒥᑦ ᐊᓯᐊᓂ ᓄᓇᓕᖕᓃᓐᖔᖅᑐᓂᑦ 

ᑎᓕᓯᖃᑦᑕᕈᓐᓇᖅᐳᒍᑦ ᑐᒃᓯᕋᕐᕕᐅᔭᕌᖓᑦᑕ, 

ᐃᑲᔪᖅᑕᐅᔪᒪᓕᕌᖓᑦᑕ, ᑕᐃᓐᓇ 

ᐃᑲᔪᖅᑕᐅᔭᕆᐊᖃᖅᑑᔮᓕᕌᖓᓪᓘᓐᓃᑦ 

ᐆᒪᔪᕐᓂᐊᖅᑎᒋᔭᖓ ᒥᑦᑎᒪᑕᓕᖕᒧᑦ ᒫᓐᓇᒧ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᖁᔭᓐᓇᒦᒡᓗ ᑕᒪᓐᓇ 

ᑐᑭᓯᓇᖅᓯᕙᓪᓕᐊᕋᔮᖕᒪᑦ. 

 

ᐊᒃᓱᑦ ᒥᑦᑎᒪᑕᓕᖕᒥᐅᑎᒍᑦ 

ᓂᕐᔪᑎᓕᕆᓐᖏᓗᐊᖅᑐᒍᑦ. ᒥᒃᑎᒪᑕᓕᒡᓗ 

ᓂᕐᔪᑎᖃᕐᓂᖅᐹᖑᖃᑕᐅᕙᒃᖢᓂ ᑭᓱᑐᐃᓐᓈᓗᖕᓂᒃ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᐊᓗᖕᓂᒃ, ᐊᒃᓱᑦ ᓂᕐᔪᑎᑭᒃᓴᖅᑐᒍᑦ. 

 

ᑕᕝᕙᓂ ᓄᓇᓖᑦ ᐆᒪᔪᕐᓂᐊᖅᑎᑖᕈᒪᒐᒥᒃ ᓲᕐᓗ 

ᒥᑦᑎᒪᑕᓕᒃ, ᒥᑦᑎᒪᑕᐅᓕᐅᑉ ᓄᓇᓕᐅᓪᓘᓐᓃᑦ 

ᐱᔪᒪᓂᕆᔭᖓ ᐊᑑᑎᖃᓚᐅᖅᓯᒪᔾᔮᖏᑦᑑᖅ 

ᐱᓕᕆᕝᕕᐅᔪᖅ ᐅᒃᐱᕈᓱᓕᓚᐅᓐᖏᓐᓂᖓ? 

ᑕᐃᒪᓐᓇ ᑐᑭᓯᖅᑰᖅᐳᖔ, ᑐᑭᓯᑦᑎᐊᖅᐳᖓ 

ᑕᐃᒪᓐᓇ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᖃᓐᖏᑦᑐᒍᑦ ᑕᐃᒫᑦ ᒥᒃᑎᒪᑕᓕᒃ 

ᓂᕐᔪᑎᖃᓐᖏᓗᐊᕐᒪᑦ ᑭᓯᐊᓂ ᐅᖃᖅᑐᒍᑦ ᒪᓐᓇ 

ᐊᑕᐅᓯᕐᒧᑦ ᐱᓕᐊᖑᔪᓐᓇᑑᔮᕐᒪᑦ 

ᐱᓕᕆᐊᖑᔪᓐᓇᕐᒪᓂᓛᒃ ᐃᖅᑲᓇᐃᔭᖅᑎᒧᑦ 

ᐊᕙᑎᓕᕆᔨᒧᑦ. ᑖᐃᒪ ᐅᖃᖃᑦᑕᕋᓗᐊᖅᑎᓪᓗᑕ 

ᑐᒃᓯᕋᕝᕕᐅᖃᑦᑕᐃᓐᓇᕈᓐᓇᖅᑐᒍᑦ ᐊᒻᒪ ᖃᓄᖅ 

ᓇᐅᒃᑯᑦ ᐃᑲᔪᕈᓐᓇᕐᒪᖔᑕ ᑖᓐᓇ ᐱᓕᕆᕝᕕᒋᔭᕗᑦ 

ᖃᐅᔨᓇᓱᖃᑦᑕᓐᓇᕐᓂᐊᖅᑐᒍᑦ ᑖᒃᑯᓂᖓ 

ᓄᓇᓕᐅᔪᓂᒃ ᒥᒃᑎᑕᒪᓕᑐᐊᖑᖏᑦᑐᒥᒃ ᓄᓇᕘᒥ 

ᓄᓇᓕᓕᒫᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ ᐅᔾᔨᕈᓱᖕᒪᑦ ᐅᖃᓐᖏᒪᓪᓗ ᒥᑦᑎᒪᑕᓕᒃ 

ᓂᕐᔪᑎᖏᑦᑐᐊᓅᕋᖅᖢᓂᐅᒃ, ᖁᔭᓇᖅᑐᕈᓘᕗᖅ 

ᓄᓇᖃᕋᑦᑕ ᓂᕐᔪᑎᖃᑦᑎᐊᖅᑐᒥᒃ. 

ᐊᐱᕆᓇᓲᑎᒋᔭᕋᓕ ᒥᑦᑎᑕᓕᖕᒥᐅᑎᒍᒃ 

ᐅᒃᐱᕈᓱᑦᑎᐊᒻᒪᕆᓕᕋᑦᑕ ᓂᕐᔪᑎᓕᖕᒪᕆᐊᓘᖕᒪᑦ. 

ᒥᓂᔅᑕ ᐅᖃᕋᑖᖅᖢᓂᒃ ᓂᕐᔪᑎᖃᓐᖏᓐᓂᕋᓗᓂᐅᒃ 

ᐅᖃᓚᐅᓐᖏᖕᒪᑦ. ᓂᕐᔪᑎᓕᖕᒪᕆᐊᓘᖕᒪᑦ 

ᐊᔾᔨᒌᓐᖏᑦᑐᒻᒪᕆᐊᓗᖕᓂᒃ ᑕᐃᒃᑯᐊᓗ ᐊᓯᖏᑦ 

ᐱᓕᕆᐊᖑᔪᓐᓇᕐᓂᐊᖅᑐᑦ ᐅᓄᖅᑐᒻᒪᕆᐊᓘᒡᓗᑎ 

ᐱᓕᕆᐊᖑᕙᓪᓕᐊᔭᕆᐊᓖᓪᓗ 

ᓂᕐᔪᑎᓕᕆᓂᑑᖏᖕᒪᑦ. ᐃᒫᒍᓪᓗ 

ᐃᖏᕐᕋᖃᑦᑕᖅᐸᓪᓕᐊᔪᒪᔪᖕᒪᕆᐊᓘᒡᓗᑎᒃ 

ᒥᕐᖑᐃᓯᕐᕕᒃ ᒪᑯᐊᕈᓘᔮᓘᒻᒪᑕ. 

ᑐᑭᓯᑦᑎᐊᓚᐅᕐᓚᖓ.  

 

ᐱᔾᔪᑎᓕᐅᕋᓱᒃᑐᐊᓘᒐᓗᐊᕈᒃᑕ ᒥᑦᑎᒪᑕᓕᖕᒥᐅᑎᒍᑦ 

ᐅᕝᕙᓘᓐᓃᑦ ᓄᓇᓕᒃ, ᒥᓂᔅᑕᐅᔪᖅ 

ᐅᒃᐱᕈᓱᓕᓚᐅᖏᓐᓂᕐᒥᓂᒃ ᐊᖏᔾᔮᖏᑦᑐᖅ. 

ᓄᓇᓖᑦ ᐅᖃᓪᓚᒃᑖᖅᑐᕈᓘᓇᓱᒃᖤᖅᐸᓕᕋᓗᐊᖅᐸᑕ 

ᓄᓇᒋᒐᒥᐅᒃ ᐅᖃᔨᒪᒐᒥᒃ ᓄᓇᓂ, ᖃᐅᔨᒪᒐᒥᐅᒃ 

ᐱᓕᐊᕆᐊᒃᓴᑦ. ᑕᒪᒃᑯᐊ 

ᐱᔾᔪᑎᒃᑎᐊᕚᓘᒋᒐᓱᒃᑕᕋᓗᐊᕗᑦ 

ᑕᒪᐅᖓᑐᐃᓐᓈᖏᓐᓇᐅᔭᕐᓂᐊᖅᑐᑦ ᒥᓂᔅᑕ 

ᓇᖕᒥᓂᖅ ᐅᒃᐱᕈᓱᓕᓚᐅᖏᓐᓂᕐᒥᓂᒃ ᓄᓇᓖ 

ᐅᖃᕈᓱᕈᓗᒃᖤᕋᓗᐊᖅᐸᑦ. ᑕᐃᒫᒃ ᑐᑭᓯᓚᐅᕐᓛ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇ ᒫᓐᓇᐃᓛᒃ ᐅᖃᖃᑦᑕᕋᑦᑕ 

ᐅᖃᖃᑦᑕᕋᒪᐃᓛᒃ ᒫᓐᓇᐅᓂᖓᓂᒃ ᖃᐅᑕᒫᖅᓯᐅᑏᑦ 

ᑕᒪᒃᑯᐊ ᐊᐅᓚᔾᔪᑎᖏᑦ ᐆᒪᔪᕐᓂᐊᖅᑎᖓᑦᑕ 

ᐊᖑᒪᑎᔪᓐᓇᕐᒪᑦ ᐊᖑᒪᑎᔪᓐᓇᕐᒪᒋᑦ. ᑕᐃᒪ 

ᐊᖑᒪᑎᔪᓐᓇᐃᓕᓯᒪᑲᐃᓐᓇᓚᐅᖅᑑᒐᓗᐊᖅ 

ᖃᓂᒪᖃᑦᑕᕐᓂᖓᓂᒃ ᒫᓐᓇ 

ᖃᓄᐃᑦᑑᔭᖅᑑᑎᖏᓐᓇᑦᑎᒍ. ᐱᔾᔪᑎᖏᓐᓂᒃ 

ᖃᐅᔨᑎᑕᒃᑲᓐᓂᑦᑎᑕᐅᖃᑦᑕᕈᑦᑕ ᑕᐃᒫᒃ  

ᑕᑯᓇᒃᑲᓐᓂᕈᓐᓇᑦᑕᕗᑦ ᑭᓯᐊᓂ ᒫᓐᓇᐅᓂᖓᓂᓕ 

ᑮᓇᐅᔭᓂᒃ ᐸᕐᓇᒃᓯᒪᔪᖃᓐᖏᑦᑐᖅ 

ᐊᕙᑎᓕᕆᔨᒃᑲᓐᓂᕐᓂᑦ ᓇᒥᑐᐃᓐᓇᖅ ᐊᕐᕕᐊᑦ 

ᐊᓯᐊᓄᑦ ᐃᓕᓯᓂᐊᕐᓂᕋᕐᓗᑕ. ᑖᓐᓇ 

 

ᖃᓄᐃᓕᖓᒃᑲᓐᓂᕐᒪᖔᑦ ᑐᒡᓕᕐᒪ 

ᐅᓂᒃᑳᕆᒃᑲᓐᓂᕈᓐᓇᖅᐹ, ᐅᖃᖅᑎᑦᑐᓐᓇᕈᑯᐳᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᓄᓇᓖᑦ ᕿᒥᕐᕈᐊᖃᑦᑕᐃᓐᓇᐅᔭᖅᑐᒍᑦ 

ᖃᓄᐃᓕᐅᖅᐸᓪᓕᐊᓂᖏᓐᓂ ᑕᒫᓂᓗ 

ᐃᖅᑲᓇᐃᔭᖅᑎᖃᐅᑦᑎᐊᖅᑐᑕ ᑕᒫᓂ 

ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᒌᑦ ᑖᒃᑯᐊ 

ᐃᑲᔪᖅᑕᐅᓪᓗᑕ ᑕᒪᒃᑯᓂᖓ ᖃᓄᖅ 

ᐱᓕᕆᓕᕐᒪᑕᑭᐊᖅ ᓄᓇᓖᑦ ᐊᒻᒪᓗ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑭᐊᖅ 

ᑕᐃᒪᓐᓇᐃᓕᖓᔪᓂᑦ ᐱᕙᓪᓕᐊᖃᑦᑕᕋᑦᑕ. 

ᐃᓛᓐᓂᒃᑯᑦ ᐊᔾᔨᒌᓐᖏᑦᑐᓂᒃ 

ᓴᖅᑭᑎᑦᑎᔭᕆᐊᖃᓲᖑᓪᓗᑕ ᑕᐃᒪᓐᓇᐃᓕᖓᓪᓗᑕ, 

ᐱᓗᐊᓐᖑᐊᖅᑐᒥ ᑕᒪᒃᑯᐊ ᓇᓄᕐᓄᑦ 

ᑎᑭᕋᖅᑕᐅᖃᑦᑕᖅᑐᑦ 

ᐱᓗᐊᕐᓂᖃᒃᑲᓂᕐᔪᐊᖅᑎᓪᓗᒋᑦ ᐃᖅᑲᓇᐃᔭᖅᑎᕗᑦ 

ᐃᑲᕐᕋᖏᑦ ᑕᐅᕗᖓᐅᔨᓗᐊᓕᖅᑎᓪᓗᒋᑦ 

ᐃᑲᔪᖅᑎᒃᑲᓐᓂᕐᒥᑦ ᓴᖅᑭᑎᑦᑎᑲᐃᓐᓇᖃᑦᑕᖅᑐᑕ 

ᑕᐃᒪᐃᓐᓇᐃᓕᐅᖃᑦᑕᕋᑦᑕ ᑭᓯᐊᓂ ᑕᒪᒃᑯᐊ 

ᐅᓪᓗᑕᒫᖅᑕᖅᓯᐅᑕᐅᔪᐃᑦ ᕿᒥᕐᕈᐊᖃᑦᑕᖅᑕᕗᑦ 

ᐊᕐᕌᒍᑕᒫᑦ ᐃᖅᑲᓇᐃᔭᖅᑎᕗᑦ ᐃᓚᒋᓪᓗᑎᒍ ᐊᒻᒪᓗ 

ᓄᓇᓕᓐᓂᑦ ᑐᓴᕆᐊᖃᕋᐃᒐᑦᑕ ᑐᓴᕆᐊᖃᑦᑕᖅᑐᑕ 

ᑕᐃᒪᓐᓇᐃᓕᖓᔪᒍᑦ. ᑖᔅᓱᒪ ᒪᓕᒐᓕᐅᖅᑎᐅᑉ 

ᐅᖃᐅᓯᕆᓯᒪᔭᖓ ᑐᓵᓪᓗᑎᒍ ᑕᒪᓐᓇᓗ 

ᕿᒥᕐᕈᐊᑦᑎᐊᓯᕐᒪᓇᓱᑦᑕᕗᑦ ᒥᑦᑎᒪᑕᓕᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ 

ᓄᓇᓕᓐᓂ ᐃᓗᐊᓂᖏᓕᐅᕈᑎᒋᖃᑦᑕᖅᑕᑦᑕ 

ᐃᓚᖓ ᓇᓂᑐᐃᓐᓇᖅ ᑐᓵᔮᓘᖃᑦᑕᕋᓗᐊᖅᑐᒍᑦ 

ᖃᓄᐃᓕᔭᐅᒋᐊᖅᑕᕐᓂᐊᕐᓇᑕᓗ, 

ᑐᓵᔭᐅᔪᐊᓐᓅᒐᓗᐊᑦ. ᐊᒻᒪᓗ ᑐᓱᓐᓇᒥ deputy 

minister ᐅᖃᖅᑎᓪᓗᒍ ᐃᓛᒃ ᒥᓂᔅᑕᐅᑉ 

ᐃᖅᑲᓇᐃᔭᖅᑎᖓ ᐅᖃᖅᑎᓪᓗᒍ ᑕᒫᓂᓗᒎᖅ 

ᐃᖅᑲᓇᐃᔭᖅᑎᖃᑦᑎᐊᖅᑐᑎᒃ. ᓄᓇᓕᓐᓂᓕᑐᖅ  

ᐃᖅᑲᓇᐃᔭᖅᑎᖃᑦᑎᐊᖃᑦᑕᓚᐅᖅᑕ ᐃᓕᔅᓯᑎᑐᑦ, 

ᓲᕐᓗ ᒐᕙᒪᒃᑯᑦ ᐱᓕᕆᕝᕕᖏᑎᑐᑦᑕᐅᖅ ᓄᓇᓕᕗᑦ 

ᑲᔪᑦᑎᐊᖅᐸᓪᓕᐊᖃᑦᑕᕐᓂᐊᕐᒪᑕ. 

ᐊᔾᔨᒌᓐᖏᑦᑑᔭᕋᒃᑯᐊᓯᑦ ᐅᓇ ᑐᓴᐅᒪᑐᐃᓐᓇᕐᓂᖅ 

ᐊᒻᒪᓗ ᐱᓕᕆᐊᖃᕋᓱᐊᕐᓂᖅ. 

ᑐᓴᑐᐃᓐᓇᖅᑕᐅᖃᑦᑕᖅᑐᓂ ᓄᓇᓕᓐᓃᓐᖔᖅᑐᓂ 

ᐋᖅᑭᑉᐸᓪᓕᐊᓇᓐᖏᑦᑎᐊᖅᑐᖅ, 

ᐱᕙᓪᓕᐊᓇᓐᖏᑦᑎᐊᖅᑐᖅ. ᒐᕙᒪᒋᔭᕗᑦ 

ᑐᓴᑐᐃᓐᓇᓐᖏᔾᔫᒥᖃᑦᑕᕐᓂᖅᓴᐅᕙᓪᓕᐊᔪᓐᓇᕐᓂᖅᐸ

ᑕ, ᑐᓴᑐᐃᓐᓇᖃᑦᑕᕐᓂᕐᒧᑦ ᑲᔪᓯᕙᓪᓕᐊᔾᔮᖏᓐᓇᑦᑕ. 

 

ᑐᑭᓯᐅᒪᓚᐅᕐᓚᖔ ᑕᒪᓐᓇᒎᖅ 

ᑕᑯᓇᑦᑕᐅᑦᑎᐊᖃᑦᑕᕐᒪᑦ 

ᐃᖅᑲᓇᐃᔭᖅᑎᖃᑦᑎᐊᖅᑐᐊᓘᓪᓗᑎᓪᓗ ᑖᒃᑯᐊ, 

ᑐᑭᓯᐅᒪᓚᐅᕐᓚᖔ ᒥᑦᑎᒪᑕᓕᒻᒧᓪᓗ 

ᐅᖃᕈᓐᓇᓚᐅᕐᓚᖔ ᐆᒪᔪᕐᓂᐊᖅᑎᑖᕆᐊᒃᓴᖅ 

ᓂᕆᐅᓐᖏᑦᑎᐊᒻᒪᕆᓚᐅᖅᑕ. ᑕᐃᒪᓐᓇ 

ᑐᑭᓯᐅᒪᔪᓐᓇᓕᖅᑐᖓᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᒻᒪᑦ ᑕᒪᑐᒥᖓ. ᒫᓐᓇ 

ᐊᔪᕐᓇᑲᓚᐅᖅᑐᖅ, ᑕᒫᓂ ᐊᕐᕌᒍᒥ ᐸᕐᓇᒃᓯᒪᓐᖏᑦᑐᒍᑦ 

ᐆᒪᔪᕐᓂᐊᖅᑎᓂᒃ ᓴᖅᑭᑦᑐᖃᒃᑲᓂᕐᓂᐊᕆᐊᖓ 

ᒥᑦᑎᒪᑕᓕᒻᒥ, ᑭᓯᐊᓂ ᑖᓐᓇ 

ᐊᑐᐃᓐᓇᐅᑏᓐᓇᕐᓂᐊᖅᑕᕗᑦ ᐃᑲᔪᖅᑕᐅᔭᕆᐊᖃᕌᖓᑕ 

ᐃᑲᔪᕆᐊᖏᓐᓇᖃᑦᑕᕈᓐᓇᕐᓂᐊᖅᑐᑦ ᑕᒫᓐᖓᑦ 

ᓄᓇᓕᖕᓂᑦ ᐊᓯᐊᓂᑦ ᐅᕝᕙᓘᓐᓃᑦ ᐃᖃᓗᓐᓂᑦ, 

ᐅᕝᕙᓘᓐᓃᑦ ᒥᑦᑎᒪᑕᓕᒻᒦᑲᐅᑎᒋᔪᒥᑦ 

ᐃᖅᑲᓇᐃᔭᖅᑎᑦᑕ ᐃᓚᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᐊᓯᐊᓄᑦ 

ᐅᖃᕈᓐᓇᖅᓯᕋᑖᕋᑦᑕ ᑕᐃᒪ ᑖᓐᓇ ᒥᔅᑕ ᐃᐊᓕᐊᑦ? ᒥᔅ 

ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᐃᑲᓂ 

ᑕᓗᕐᔪᐊᓂ ᐆᒪᔪᓕᕆᔨᖃᖅᑐᒥᓂᐅᒐᑦᑕ ᐅᑭᐅᓂᒃ 

ᐊᒥᓱᓂᑦ, ᐅᖓᓪᓕᕐᒥᐅᒍᓂᓗᑭᐊᖅ ᑖᓐᓇ ᐅᓂᒻᒪᑦ 

ᑕᓗᕐᔪᐊᕐᒥ. ᒪᓪᕉᓐᓂ 

ᓴᓇᔪᖃᖅᑳᕆᐊᖃᖅᑐᕕᓂᐅᑎᓪᓗᒍ ᑕᐃᑲᓂ 

ᐊᑕᐅᓯᖏᓐᓇᐅᒻᒪᑦ. 

 

ᑖᓐᓇ ᑕᓗᕐᔪᐊᓃᑦᑐᖅ ᑕᒡᕙᓗ 

ᓴᓇᒐᖅᑖᕈᒪᔪᖃᖅᐸᑦ ᓄᓇᓕᐅᑉ ᐊᓯᐊᓂᑦ 

ᐃᓪᓗᒃᓴᖃᕋᓂ. ᑕᐃᒃᑯᐊ ᐃᓕᓴᖅᑐᓂᑦ ᒫᓂ  

ᑕᓗᕐᔪᐊᓄᑦ ᐆᒃᑐᕋᓗᐊᕐᒪᑕ ᐃᒡᓗᒃᓴᖃᓐᖏᒪᓐᖒᖅ 

ᑕᐃᑯᖓ ᓅᓚᐃᑦᑐᖅ. ᑕᐃᒪᑦᑕᐅᖅ ᐅᖅᓱᖅᑑᖅ 

ᐊᑕᐅᓯᕐᒥᑦ ᐆᒪᔪᓕᕆᔨᒃᓴᒥᒃ 

ᓴᓇᐅᒐᒃᓴᖃᕋᓗᐊᕆᒡᓗᓂᒃ ᑖᒻᓇᑦᑕᐅᖅ ᓱᓕ 

ᐃᓂᖃᓐᖏᒻᒪᑦ. ᐃᒡᓗᒃᓴᓂᒋᐊᒃᓴᖅ 

ᖃᐅᔨᒪᓐᖏᑕᕋᓗᐊᕋ ᑭᓯᐊᓂ ᒪᓪᕈᒻᒪᕇᒃ 

ᓴᓇᐅᒐᒃᓴᒃ ᑕᓗᕐᔪᐊᓂ ᐃᒡᓗᒃᓴᖃᖏᒡᓗᑎᒡᓗ.  

ᑕᐃᒪᓐᓇ ᑐᕌᖅᐸᓪᓕᐊᔪᓐᓇᖅᑰᒐᑉᑕ. 

 

ᓴᓇᐅᒐᒃᓴᑦᑎᐊᕙᐅᒐᓗᐃᑦ ᓴᑉᑯᐊᑦ ᓄᓇᑉᑎᓐᓂ 

ᐃᑲᔪᖅᑐᒃᓴᑦ. ᐃᒡᓗᒃᓴᖃᖃᑦᑕᓐᖏᒻᒪᑕ ᐃᓕᓴᐃᔩᑦ, 

ᐆᒪᔪᓕᕆᔩᑦ ᐊᐱᖅᓱᐃᔨᓐᓄᑦ, probation officer-

ᓄᑦ ᑖᑉᑯᐅᓂᖓ ᐃᒡᓗᒃᓴᓂᑦ 

ᐊᔪᖅᓴᖅᐸᓪᓕᐊᓕᕋᑉᑕ, ᐃᓕᓴᖅᑐᓐᓂᑦ 

ᐆᒃᑐᖃᑦᑕᖅᑑᒐᓗᐃᑦ ᑭᓯᐊᓂ ᐃᒡᓗᒃᓴᖃᓐᖏᒻᒪᑦ, 

ᖃᓄᖅ ᑖᒻᓇ ᑲᒪᒋᓇᓱᐊᖅᐱᓯᐅᒃ ᑕᓗᕐᔪᐊᓂᓗ 

ᐅᖅᓱᖅᑐᒥᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᖅᓱᖅᑐᖅ, 

ᑭᓯᐊᓂ ᖃᓄᐃᓕᖓᓪᓚᑦᑖᕐᒪᖔᑕ ᑭᖑᓪᓕᕐᒧᑦ 

ᑭᐅᔪᓐᓇᑕᖓᖃᐃ ᑖᔅᓱᖓ ᒥᔅᑕ ᐱᓐᑭᓴᓐ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᓐᑭᓴᓐ. 

 

ᐱᓐᑭᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᓱᓕᔪᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ 

ᐃᒡᓗᖃᑦᓯᐊᖏᒻᒪᑕ ᐃᖅᑲᓇᐃᔭᖅᑎᓄᑦ ᐊᒻᒪᓗᑕᐅᖅ 

ᑕᒪᓐᓇ ᑭᖑᕙᕆᐊᕈᑕᐅᖃᑦᑕᖅᓯᒪᖕᒪᑦ 

ᐃᖅᑲᓇᐃᔭᖅᑎᑖᕐᓂᕐᒧᑦ. ᓱᓕᔪᕐᓗ ᑖᓐᓇ 

ᑕᐃᒪᐃᓐᓇᐃᒻᒪᑦ ᓄᓇᓕᖕᓂᑦ ᐃᓚᖏᓐᓂᒃ. ᐄ, 

ᑕᐃᒪ ᐱᓕᕆᐊᕆᒋᐊᖃᕋᑦᑎᒍᑦ ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᓇ 

ᓯᕗᓪᓕᖅᐸᐅᑎᑕᐅᖃᑦᑕᕐᒪᑕ ᐊᓯᖏᓐᓂᒃ  

ᐃᖅᑲᓇᐃᔭᖅᑎᒃᓴᓂᑦ ᑕᒪᒃᑯᐊ ᐆᒪᔪᓕᕆᔩᑦ 

ᐊᑖᓃᓐᓂᖅᓴᐅᖕᒪᑕ ᓄᓇᓕᖕᓅᖅᑕᐅᖃᑦᑕᕐᓂᖏᑦ 

ᐃᒡᓗᖃᓐᖏᑎᓪᓗᒋᑦ.  

 

ᑕᐃᒪᓐᓇ ᐃᒪᐃᓐᓇᐃᓕᐅᖃᑦᑕᖅᓯᒪᔪᒍᑦ 

ᐊᔪᕐᓇᖏᒃᑳᖓᑦ ᐃᖅᑲᓇᐃᔭᖅᑏᑦ ᓄᓇᓕᖕᒧᑦ 

ᐊᓯᐊᓅᓚᐅᐱᓪᓚᒡᓗᒍ 

ᐊᕙᒻᒧᒐᖅᑕᖅᑎᑕᐅᖃᑦᑕᖅᖢᑎᒃ ᑕᐃᒪᓐᓇ 

ᐆᒃᑑᑎᖃᖅᓯᒪᒐᑦᑕ ᐃᓛᓐᓂᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᖅᓯᒪᓐᖏᒻᒪᑕ ᑭᓯᐊᓂ 

ᐃᒡᓗᒃᓴᖅᑖᕌᖓᑦᑕ. ᑕᐃᒪᑐᖅ 

ᐃᒡᓗᒃᓴᖃᕐᓂᖅᓴᐅᓚᐅᖅᑕ ᑭᓯᐊᓂ ᐊᒥᒐᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᑭᓴᓐ, ᒥᔅ ᐅᒡᔪᒃ. 

 

ᐅᒡᔪᒃ: ᐄ ᖁᔭᓐᓇᒦᒃ ᐃᒃᓯᕙᐅᑕᖅ. ᑖᑉᑯᐊ 

ᕼᐊᓇᐅᑉᑲᑦ ᑕᐅᑐᒃᖢᒋᑦ ᐱᖓᓴᒻᒪᕆᐅᒻᒪᑕ. 

ᐊᑕᐅᓴᓯᖅ ᐅᖅᓱᖅᑑᒥ, ᒪᓪᕉᒃ ᑕᓗᕐᔪᐊᓐᓂ 

ᐃᑲᔫᑎᔪᓐᓇᑦᑎᐊᖅᖢᑎᒡᓗ ᐊᖑᓇᓱᐊᖅᑎᓂᒃ 

ᓄᓇᓕᐅᑉ ᐃᓗᐊᓂ. ᖃᓄᖅ ᑕᐅᑐᖅᑰᑉᐸᑦ 

ᖃᑯᔾᔭᕆᒃ ᐃᒡᓗᒃᓴᖃᕐᓂᐊᕆᐊᑕ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ ᑖᓐᓇ ᑐᒡᓕᕐᒪ ᒥᔅᑕ ᐊᕿᐊᕉᑉ 

ᖃᓄᐃᓕᖓᓕᕐᒪᖔᑕ ᑭᐅᔪᓐᓇᖅᐸᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐸᕐᓇᑦᑕᐅᕙᒡᓕᐊᔪᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᑖᒃᑯᐊ 

ᐅᖃᐅᓯᕆᑦᑎᐊᖅᓯᒪᒐᑦᑎᒍᑦ ᐊᒻᒪᓗ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᑦᑎᐊᖅᐳᒍᑦ ᑕᒫᓂ ᐊᕐᕌᒎᓂᐊᖅᑐᒥᑦ 

ᐃᒡᓗᒃᓴᓂ ᓴᖅᑭᒃᑐᖃᕈᒫᕆᐊᒃᓴᖓᓐᓂᑦ. ᑖᒃᑯᐊ 

ᐅᖃᐅᓯᕆᖃᑦᑕᖅᑕᕗᑦ ᕿᑎᕐᒥᐅᑦ ᓄᓇᓕᖁᑎᖏᑦ 

ᐃᓄᖃᓐᖏᓐᓂᖏᓐᓄᑦ ᐱᔾᔪᑎᒋᓪᓗᒍ. ᑖᓐᓇ 

ᓂᕆᐅᒋᑦᑎᐊᖅᑕᕘᒐᓗᐊᖅ ᐃᒡᓗᒃᓴᒥᑦ 

ᓴᖅᑭᑦᑐᒪᒋᐊᒃᓴᖓᓐᓂᒃ ᑖᒃᑯᓄᖓ ᓄᓇᓕᓐᓄᑦ. 

ᑭᓯᐊᓂ ᐅᕙᒍᑦ ᐊᐅᓚᓐᖏᓐᓇᑦᑎᒍᑦ ᑭᓯᐊᓂ 

ᐅᖃᐅᓯᕆᑦᑎᐊᖃᑦᑕᖅᑕᕗᑦ ᐊᒻᒪᓗ 

ᓴᖅᑮᖁᔨᑦᓯᐊᖅᑐᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᐄ, ᐊᐱᕆᕙᓪᓛᕐᓂᓐᖏᑦᓲᒐᓗᐊᖅᑐᖓ 

ᐃᓱᒪᒋᔭᐅᖁᔭᕋ ᐅᓇ ᑕᒫᓐᓂ ᐃᖃᓗᖕᓂ 

ᐃᓕᓴᖃᑦᑕᕐᒪᑕ ᐆᒪᔪᓕᕆᔨᒃᓴᐃᑦ. ᐆᒃᑐᖅᑐᖃᕈᒪᔪᖅ 

ᑕᓗᕐᔪᐊᓂ ᑭᓯᐊᓂ ᐃᒡᓗᒃᓴᖃᓐᖏᒻᒪᑦ. ᑖᒻᓇ 

ᐃᓱᒪᒋᔭᐅᑦᓯᐊᕆᐊᓕᒃ. ᓄᓇᖃᑦᑎᓄᐊᒃᑯᑦ 

ᓴᓇᐅᒐᖅᑖᖁᖃᑦᑕᕋᑉᑎᒍᑦ ᓱᑉᑯᑐᐃᓐᓇᕐᓄᑦ 

ᒐᕙᒪᒃᑯᓐᓄᑦ ᓈᒻᒥᓂᓕᕐᓄᑦ ᓱᓇᑐᐃᓐᓇᕐᓄᑦ. 

ᐃᑲᔫᑎᖃᒡᓗᐊᕐᓂᐊᕐᒪᑦ. ᑖᒻᓇ 

ᐃᓱᒪᒋᔭᐅᖁᓪᓗᐊᖅᑕᕋ ᓴᓇᐅᒐᖅᑖᕈᒪᔪᑦ 

ᐃᓅᓱᒃᑐᓐᖑᐃᑦ ᐃᓕᓴᖅᑖᖅᐸᓪᓕᐊᓕᖅᑐᑦ 

ᑕᑉᐱᑲᓐᓂ ᓯᓚᑦᑐᖅᓴᕐᕕᖁᑕᐅᔪᑦ. ᑖᒻᓇ 

ᐃᓱᒪᒋᔭᐅᖁᑦᓯᐊᖅᑕᕋ. ᖁᔭᓐᓇᒦᒃ, 

ᐊᐱᖅᑯᑕᐅᓐᖏᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑐ ᑰᓕ. 

ᒪᒥᐊᓇᖅ. ᒫᓐᓇ ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᔪᒪᓪᓗᖓ ᒥᓂᔅᑕ ᓱᓇᒥᒃ ᐊᕙᑎᓕᕆᔨᒃᑯᑦ 

ᐱᔭᒃᓴᖃᕐᒪᖔᑕ, ᒥᓂᔅᑕᕆᔭᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓵᑦᑎᓐᓃᓚᐅᕐᒪᑕ 

ᑭᐅᒋᐊᖅᑐᖅᓯᒪᓪᓗᑎᑦ ᐊᐱᖅᑯᑎᒋᔪᒪᔭᑦᑎᓐᓄᑦ 

ᐱᕙᓪᓕᐊᔭᐃᓂᕐᒧᑦ ᐊᖏᖃᑎᒌᒍᑏᑦ ᒥᒃᓵᓄᑦ 

ᑕᒪᒃᑯᐊ ᐅᔭᕋᖕᓂᐊᕐᕖᑦ ᐊᐅᓚᓕᖅᐸᑕ. ᑖᒃᑯᐊᓕ  

ᐊᕙᑎᓕᕆᔨᒃᑯᑦ ᓱᓇᒥᒃ ᐱᔭᒃᓴᖃᖅᐸᑦ ᑕᒪᑐᒪᓂ 

ᐋᔩᕈᑕᐅᒐᔭᕐᓂᕐᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᐃᐊᓕᐊᑦ. ᒥᓂᔅᑐ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ 

ᐅᖃᐅᑎᒃᑲᓐᓂᑐᐃᓐᓇᖃᑦᑕᖅᑕᕗᑦ. ᑖᒃᑯᓇᓐᖓᑦ 

ᐃᖅᑲᓇᐃᔭᖅᑎᑦᑎᓐᓄᑦ 

ᐅᖃᐅᔾᔭᐅᒋᐊᒃᑲᓐᓂᑐᐃᓐᓇᖃᖅᑕᖅᑐᑦ ᖃᓄᖅ 

ᐱᓕᕆᐊᒃᓴᒃᑲᓐᓂᕐᓂᑦ ᑖᒃᑯᓂᖓ 

ᐊᐱᖅᑯᓯᕆᔭᖓᓂᒃ ᐃᓚᒋᔭᐅᓪᓚᕆᓐᖏᑦᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓵᔨᒥᒃ ᐅᑕᖅᑭᑐᐃᓐᓇᖃᑖᖅᑐᖓ. 

ᖃᐅᔨᔪᒪᑐᐃᓐᓇᖅᑐᖓ ᑐᓴᖅᑕᕋ ᒪᓕᒡᓗᒍ, ᒥᓂᔅᑕ 

ᐅᖃᖅᑲᐅᖕᒪᑦ ᐱᓕᕆᕕᖓᒎᖅ 

ᐱᓕᕆᖃᑎᖃᖅᐸᓐᖏᒻᒪᑕ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐱᕙᓪᓕᐊᔭᐃᓂᕐᒧᑦ ᐊᖏᖃᑎᒌᒍᑎᓕᐅᕋᓱᖕᓂᕐᒧᑦ. 

ᐊᐱᕆᔪᒪᔪᖓ ᖃᓄᐃᒻᒪᑦ 

ᑕᐃᒪᓐᓇᐃᓕᖓᑦᑕᕐᒪᖔᖅ. 

 

ᐃᒃᓯᕚᓕᕌᖓᒪ ᐃᓱᖃᑦᑕᕋᒪ 

ᖃᓄᐃᓕᐅᖅᑐᖃᕋᔭᕐᒪᖔᖅ ᐊᖏᔪᒥᒃ 

ᓴᖅᑭᑦᑐᖃᖅᐸᑦ ᓲᕐᓗ ᓄᓘᔮᖕᓂ ᐊᒻᒪᓗ 

ᐃᓱᒫᓘᑎᖃᖅᓯᒪᓪᓗᑎᑦ ᓄᓇᓖᑦ ᐃᓚᖏᑦ, ᑐᒃᑐᐃᑦ 

ᒥᒃᓵᓄᑦ ᓲᕐᓗ ᐃᒃᐱᐊᕐᔪᖕᒥ ᐊᒻᒪᓗ ᑖᕙᓂ 

ᐃᒡᓗᓕᖕᒥᑦᑕᐅᖅ ᐊᒻᒪᓗ ᓴᓂᕋᔭᖕᒥ 

ᐃᓱᒫᓘᑎᖃᕋᔭᕐᒪᑕ ᐊᐃᕕᕐᓂᑦ ᐊᓯᖏᓐᓂᓪᓗ 

ᐃᒪᕐᒥᐅᑕᓂᑦ ᔅᑏᓐᔅᐱ-ᒥᒃ. 

 

ᑐᑭᓯᐊᔭᒃᑯᓪᓕ ᐱᕙᓪᓕᐊᔭᐃᓂᕐᒧᑦ 

ᐊᖏᖃᑎᒌᒍᑎᓕᐅᕐᓂᖅ ᑮᓇᐅᔭᐃᑦ ᓴᖅᑭᑉᐸᒃᑐᑦ 

ᓄᓇᕗᒻᒧ ᐱᔭᐅᓪᓗᓂ. ᐅᕙᒍᓪᓕ ᓄᓇᕘᖑᓪᓗᑕ 

ᑕᐃᑲᐅᖦᖤᖅᐳᖅ ᐃᓄᖕᓄᑦ ᐊᒃᑐᖅᑕᐅᓂᕐᒧᑦ  

ᐃᑲᔫᓯᐊᕐᓂᕐᒧᓪᓗ ᐊᖏᖃᑎᒌᒍᑎᐅᑉ ᐃᓕᖅᑯᓯᖓ 

ᑕᒪᓐᓇᓗ ᐱᔾᔪᑎᖃᓐᖏᑦᓯᐊᒻᒪᕆᒃᑐᖅ ᓄᓇᕗᑦ 

ᒐᕙᒪᒃᑯᖓᓐᓂᒃ. ᑭᓯᐊᓂᓕ ᖃᐅᔨᓴᐃᓂᑎᒍᑦ  

ᐃᒻᒪᖄ ᐆᒪᔪᕆᔭᐅᕙᓐᖏᑦᑐᑦ 

ᐱᕈᖅᑐᕆᔭᐅᕙᓐᖏᑦᑐᓪᓗ 

ᑎᑭᑎᑕᐅᑲᓪᓚᒃᑐᒥᓂᐅᓐᓂᖅᐸᑕ, ᐃᒻᒪᖄ ᐊᐃᕖᑦ, 

ᑕᒪᓐᓇᓕᖃᐃ ᑐᑭᖃᓐᖏᓚᖅ ᐊᐃᕙᑦᑎᓐᓂ 

ᐃᓚᐅᔭᕆᐊᖃᖅᑐᓯ. 

 

ᐱᓗᐊᖅᑐᒥ ᐃᓄᖕᓄᑦ ᐊᖏᖃᑎᒌᒍᑎᐅᒐᔭᖅᑑᑉ 

ᐃᓗᓕᖏᑦ ᖃᐅᔨᓇᑎᒍᑦ ᐊᒻᒪᓗ 

ᐊᕙᑎᓕᕆᔨᒃᑯᓐᓄᑦ ᓵᓐᖓᔭᐅᓕᕋᔭᕐᒪᑕ 

ᖃᐅᔨᓴᖁᓪᓗᒋᑦ ᖃᓄᐃᑦᑐᑦ ᐆᒪᔪᐃᑦ 

ᐊᓯᐅᔨᓕᕐᒪᖔᑦᑎᒍᑦ ᐃᓚᔭᐅᓕᕐᒪᖔᑕᓘᓐᓃᑦ 

ᐊᒥᓱᕈᖅᐸᓪᓕᐊᖕᒪᖔᑕᓘᓐᓃᑦ ᐊᒻᒪᓗ 

ᐅᔭᕋᖕᓂᐊᕐᕕᒃ ᐊᐅᓚᓂᐊᕐᓂᖅᐸᑦ ᐅᑭᐅᓂᑦ 

ᐊᕙᑎᓂᑦ ᑖᕗᖓ ᐅᑭᐅᓄᑦ 100-ᓄᑦ, 

ᓂᕆᐅᒋᒐᔭᓐᖑᐊᕋᒃᑯᓕ ᐊᕙᑎᓕᕆᔨᒃᑯᑦ 

ᐱᖃᑕᐅᓂᖃᕈᒪᒐᔭᖅᑐᑦ ᐆᒪᔪᐃᑦ ᒥᒃᓵᓅᖓᔪᓂᑦ. 

ᐃᓚᐅᓐᖏᑉᐸᑕ ᑐᓴᕈᑎᖃᕋᔭᓐᖏᑦᑐᒍᑦ ᐆᒪᔪᐃᑦ 

ᒥᒃᓵᓄᑦ.  

 

ᐊᒻᒪ ᒥᔅᑕ ᑰᓕ ᐅᖃᖅᑲᐅᖕᒪᑦ ᑕᐃᒃᑯᐊ 1940-ᒥ 

ᐃᓅᓚᐅᖅᑐᒥᓃᑦ ᑕᕝᕙᐅᒍᓐᓃᑐᐃᓐᓇᕆᐊᖃᕐᒪᑕ 

ᐅᑭᐅᑦ ᐊᕙᑎᑦ ᖃᐃᔪᓂ ᖃᐅᔨᒪᓂᖏᑦ 

ᐃᓱᒪᒋᓪᓗᒋᑦ. ᑕᕝᕘᓇ ᐊᓯᐊᒍᑦ 

ᖃᐅᔨᒪᓂᖃᕐᕕᐅᔪᓐᓇᖅᑐᓂᑦ 

ᐱᑕᖃᕆᐊᖃᕐᓂᐊᖅᑐᒍᑦ 

ᖃᓄᐃᑉᐸᓪᓕᐊᓕᕋᓗᐊᕐᒪᖔᑕ ᐆᒪᔪᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᕆᐊᖅᑲᐅᒐᓗᐊᕋᒪ 

ᑐᓴᖅᑎᑦᑎᕙᒃᑲᑦᑕ ᐱᕙᓪᓕᐊᔪᓕᕆᔨᒃᑯᓐᓂᑦ 

ᑕᒪᒃᑯᓂᖓ, ᑭᓯᐊᓂᓕ ᐃᓚᐅᒻᒪᕆᓐᖏᓇᑦᑕ. 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ 

ᓂᓪᓕᕈᓐᓇᖅᑎᒃᑯᕕᐅᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᐋᕆᐊᒃ. ᒥᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᐊᐱᖅᑯᑎ ᐱᔾᔪᑎᒋᓪᓗᒍ. ᑕᒪᓐᓇ 

ᐱᓕᕆᖃᑎᒌᓐᓂᕐᒧᑦ ᐊᖏᕈᑕᐅᓯᒪᔪᖅ 

ᐋᔩᖃᑎᒌᖃᑦᑕᕋᑦᑎᒍ ᑕᐃᒪᓐᓇ  

ᓇᓗᓇᐃᒃᑯᑕᖅᑖᑎᓚᐅᖅᑎᓪᓗᒋᑦ ᑖᒃᑯᐊ 

ᓄᓇᒥᐅᑕᓂᒃ ᐱᕙᓪᓕᐊᓂᐊᖅᑐᖅ. ᑖᓐᓇ 

ᓇᓗᓇᐃᒃᑯᑕᖅ ᓇᓗᓇᐃᖅᓯᓯᒪᖃᑦᑕᖅᐳᖅ 

ᓇᓪᓕᐊᓂᒃ ᐱᓕᕆᖃᑎᖃᖃᑦᑕᕐᓂᐊᕐᒪᖔᑦᑕ 

ᖃᐅᔨᓴᕐᓂᕐᒧᑦ ᑕᒪᒃᑯᐊ ᐱᖁᔭᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᐊᕙᑎᒥᐅᑕᓕᕆᔨᒃᑯᓪᓗ ᑲᓇᑕᐅᒥ 

ᐊᒻᒪᓗ ᐱᓕᕆᖃᑎᒋᔭᖏᑦ. 

 

ᑕᐃᒪᓐᓇ ᐱᓕᕆᖃᑎᒌᓐᓂᖅ ᑖᓐᓇ 

ᐊᖏᕈᑎᒋᔭᐅᔪᖅ ᐱᓕᕆᒋᐊᕈᓐᓇᖅᓯᓂᕐᒧᑦ 

ᐊᖏᖅᑕᐅᑐᐊᖅᐸᑕ ᑖᒃᑯᐊ ᐅᔭᕋᓐᓂᐊᖅᑏᑦ. 

ᑕᐃᒪᓐᓇ ᐱᓕᕆᖃᑎᒌᖃᑦᑕᖅᑐᒍᑦ ᐅᖅᓱᐋᓗᒻᒥᒃ 

ᐊᑭᑭᓪᓕᒋᐊᖅᓯᓯᒪᔭᑎᑕᐅᓂᐊᕐᓂᖏᓐᓄᑦ 

ᐅᔭᕋᓐᐊᕐᕕᒃ ᑕᒪᓐᓇ ᑲᒪᒋᔭᐅᓪᓗᓂ 

ᐊᑐᖅᑕᐅᒋᐊᖃᖅᖢᓂ ᑲᒻᐸᓂᐅᔪᒧᑦ 

ᐃᑲᔪᕐᓂᖃᕆᐊᖃᖅᖢᓂ ᐱᓕᕆᐊᕆᔭᐅᔪᒧᑦ 

ᓄᓇᕗᑦ ᒐᕙᒪᒃᑯᖏᓐᓄᓪᓗ. ᐃᓕᓐᓂᐊᑎᑦᑎᓂᖅ 

ᐃᖅᑲᓇᐃᔭᖅᑎᑦᑎᓂᖅ ᐱᖁᑎᕐᔪᐊᓕᐅᓂᖅ ᑭᓯᐊᓂ 

ᐆᒪᔪᓂᒃ ᖃᐅᔨᓴᕐᓂᕐᒧᑦ ᐱᔾᔪᑎᖃᓗᐊᕌᓗᖏᑦᑐᖅ. 

ᑕᐃᒪᓐᓇ ᑕᕝᕙ ᐱᓕᕆᒋᐊᕐᓂᐊᑎᓪᓗᒋᑦ ᑕᒪᓐᓇ 

ᐱᓕᕆᖃᑎᒋᖃᑦᑕᖅᑕᕋᓗᐊᖅᐳᑦ ᐅᔭᕋᓐᓂᐊᕐᕕᒻᒥ 

ᓲᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᒐᒪ ᖁᔭᓐᓇᒦᒃ ᐊᒻᒪᓗᑦᑕᐅᖅ 

ᐊᐱᖅᑯᑎᒋᒍᒪᔭᕋ ᐱᔾᔪᑎᖃᖅᑐᖅ ᑖᒃᑯᐊ ᐊᑐᐊᒐᐃᑦ 

ᐸᕐᓇᒃᓯᒪᔾᔪᑎᒋᔭᐅᔪᓪᓗ. ᑕᐃᒪ 

ᐊᕙᑎᒥᐅᑕᓕᕆᔨᒃᑯᑦ ᖃᐅᔨᓴᕐᓂᐊᕈᑎ ᓄᓇᕗᒻᒥ 

ᓇᓂᑐᐃᓐᓇᖅ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᒪᓕᒋᐊᖃᕋᔭᖅᐸᑦ ᖃᐅᔨᓴᕐᓂᐊᕐᓂᕐᒧᑦ 

ᓯᓚᑖᓃᖔᖅᑐᓂᒃ ᓄᓇᕗᑦ? ᑕᐃᒪᓐᓇ ᓄᓇᕗᑦ 

ᖃᐅᔨᓴᕐᕕᒻᒥᒃ ᐱᖃᑦᑕᖅᐹᑦ? ᑕᐃᒪᓐᓇᐃᑉᐸᑦ 

ᒪᓕᒋᐊᖃᖅᐹᑦ ᑖᒃᑯᐊ ᓇᐅᒃᑯᑦ ᐱᓕᕆᐊᕆᔭᖏᑦ 

ᒪᓕᓪᓗᒋᑦ? ᖁᔭᓐᓇᒥᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓪᓕᖅᐱᑦᑎᐊᓃᑦᑐᖅ 

ᑐᒡᓕᑲᓐᓂᕗᑦ ᑭᐅᑎᑦᑐᓐᓇᕈᕕᐅᒃ ᖁᔭᒋᒐᔭᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ.  

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᖓᓱᓂᒃ ᑖᓐᓇ ᐊᐱᖅᑯᑎᖃᖅᑰᕐᒪᑦ. 

ᓯᕗᓪᓕᖅᐹᖅ ᑖᓐᓇ, ᖃᐅᔨᓴᖅᑕᐅᖃᑦᑕᖅᐱᑖ 

ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒐᒃᓴᕐᓂᑦ 

ᒪᓕᖃᖅᖢᑕ? ᐄ, ᑖᓐᓇ ᐊᖏᖅᐸᕋ ᐊᒻᒪᓗ 

ᖃᐅᔨᓴᖅᑎᕗᑦ ᓲᕐᓗ ᐱᔪᓐᓇᐅᑎᑖᖅᑐᖃᖅᐸᑦ 

ᑕᒪᒃᑯᐊ ᐱᓕᕆᐊᕆᔭᖅᐳᑦ ᑕᒪᒃᑯᐊ ᒪᓕᒋᐊᖃᕐᒪᑕ 

ᑖᒃᑯᓂᖓ.  

 

ᑐᖏᓕᖓ ᐊᐱᖅᑯᑎᖃᖅᑰᖃᐅᒻᒪᑦ ᑖᒃᑯᐊ 

ᐱᓕᕆᐊᕆᔭᖅᐳᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ 

ᖃᐅᔨᓴᖅᑎᑦᑎᒎᖃᑦᑕᕆᐊᖃᕐᒪᖔᑕ, 

ᐋᔩᖃᑎᒋᒍᑎᖃᖃᑦᑕᖅᑐᒍᑦ ᒥᑭᔫᑕᐅᓂᖏᓐᓂᒃ 

ᑭᓯᐊᓂ ᑖᒃᑯᑎᒎᓈᕆᐊᖅᑐᑦ ᐊᕙᑎᓂᒃ 

ᐊᕙᑎᒥᐅᑕᓕᕆᓂᕐᒧᑦ ᖃᐅᔨᓴᖅᑎᓄᑦ. ᑕᒪᒃᑯᐊ 

ᒥᑭᔫᑎᐅᔪᑦ ᓲᕐᓗ ᓱᖁᑎᒋᓐᖏᒃᑲᓗᐊᖅᖢᒋᑦ 

ᐋᔩᖃᑎᒌᖃᑎᒋᖃᑦᑕᖅᑕᕗᑦ.  

 

ᑭᖑᓪᓕᖅᐹᖅ ᐊᐱᕆᖅᑲᐅᔭᐃᑦ, ᐱᑕᖃᕐᓂᖅᐸᑦ 

ᑐᓴᑦᑎᐊᖃᐅᓐᖏᓇᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑭᐅᔪᖅ ᑕᒪᐃᓐᓂᒃ. 

ᖃᐅᔨᒍᒪᑐᐃᓐᓇᖅᑲᐅᔪᖓ ᒐᕙᒪᐅᓪᓗᑕ  

ᒪᓕᒋᐊᖃᕐᒪᖔᑦᑕ ᑕᒪᒃᑯᓂᖓ 

ᐊᖅᑯᑎᒋᔭᐅᒋᐊᖃᖅᑐᓂᒃ.  

 

ᑕᐃᒪ ᑖᒃᑯᐊ ᓴᓇᔭᐅᔪᒃᓴᐃᑦ ᓴᓇᔭᐅᕙᓪᓕᐊᔪᑦ 

ᐱᔾᔪᑎᒋᓪᓗᒋᑦ ᓲᕐᓗ ᓈᓴᐃᓂᖅ ᑐᑦᑐᓂᒃ ᐊᒻᒪᓗ 

ᓇᓄᕐᓂᑦ. ᑕᐃᒪᓐᓇ ᒪᓕᑦᑕᐅᒋᐊᖃᖅᑐᑦ 

ᐊᔾᔨᒋᒃᓴᐃᓇᖅᐸᖏᑦ? ᑕᐃᒪᓐᓇ ᖃᐅᔨᓴᕐᓂᕐᒨᑦ 

ᐃᓱᒪᒋᔭᐅᖃᑦᑕᖅᐹᑦ ᐅᕝᕙᓘᓐᓃᑦ 

ᐅᓪᓗᑕᒫᖅᓯᐅᑎᒋᔭᐅᖃᑦᑕᖅᐸᑦ 

ᐊᕙᑎᒥᐅᑕᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᓐᒃᓯᓐ ᑕᒪᑐᒥᖓ 

ᑭᐅᒃᑲᓐᓇᕈᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓯᓐ. 

 

ᐱᒃᓯᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᕐᒥᒃ 

ᑕᒪᒃᑯᐊ ᖃᐅᔨᓴᕈᑎᒋᖃᑦᑕᖅᑕᕗᑦ ᓲᕐᓗ ᓈᓴᐃᓂᖅ 

ᑐᒃᑐᓂᒃ, ᓇᓄᕐᓂᒡᓗ ᐊᒻᒪᓗ ᖃᐅᔨᓴᒐᒃᓴᑦᑎᓐᓂᖅ 

ᓄᐊᒃᓯᖃᑦᑕᕐᓂᖅ, ᑕᒪᓐᓇ 

ᐱᔪᓐᓇᑎᖃᕆᐊᖃᓲᖑᒐᑦᑕ ᑕᐃᒪᓐᓇ 

ᖃᐅᔨᓴᖅᑕᐅᒋᐊᖃᓲᖑᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓯᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᐊᔨᒌᓐᖏᑦᑐᑦ ᖃᐅᔨᓴᕈᑕᐅᒐᑦᑐᖅ 

ᖃᓄᖅ ᐅᖃᓪᓚᖃᑎᖃᖃᑦᑕᖅᐱᓯ ᓄᓇᓕᖕᓂ, 

ᖃᓄᖅ ᑕᒪᓐᓇ ᐱᓕᕆᐊᕆᖃᑦᑕᖅᐱᓯᐅᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐋᕆᐊᒃ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4255 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᐃᒪᐃᓕᐅᖅᐸᒃᑐᓄᑦ 

ᑖᔅᓱᒪᓱᓕ ᒥᔅᑕ ᓯᑏᔅ ᐱᓐᒃᓯᓐ ᑭᐅᔪᓐᓇᕐᒥᔭᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓯᓐ. 

 

ᐱᒃᓯᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓐᓇ ᓲᕐᓗ ᐅᖃᓪᓚᖃᑎᒋᒋᐊᖃᖃᑦᑕᕗᑦ 

ᖃᐅᔨᓴᕆᐊᓚᐅᖏᓂᑦᑎᓂᒃ ᐱᔪᓐᓇᐅᑎᒃᑯᑦ 

ᓄᓇᕗᑦ ᒐᕙᒪᒃᑯᓐᓃ ᐃᖅᑲᓇᐃᔭᖅᑎᐅᒐᓗᐊᖅᐸᑦ 

ᐃᖅᑲᓇᐃᔭᖅᑎᐅᖏᑉᐸᓪᓘᓐᓃᑦ ᑕᐃᒪᓐᓇ 

ᑲᑎᒪᖃᑎᖃᕐᓂᐊᕐᓗᓂ ᓄᓇᓕᖕᓂᒥᐅᑕᐅᔪᓂᒃ 

ᑐᓴᑦᑎᑦᓯᒋᐊᖃᖅᑐᖅ ᐊᖑᓇᓱᐊᖅᑐᓕᕆᔨᒃᑯᑦ 

ᑲᑎᒪᔨᒃᑯᖏᑦᑎᒍ ᐊᔾᔨᒌᖏᑦᑐᑎᒍᑦ ᐊᓯᖏᓐᓂᓪᓗ 

ᓄᓇᓕᖕᓂᒃ. 

 

ᓄᓇᓕᐅᔪᑦ ᐃᓱᒫᓗᒍᑎᖃᖅᐸᑕ ᑖᒃᑯᓂᖓ 

ᖃᐅᔨᓴᕈᑕᐅᓂᐊᖅᑐᓂᒃ. ᑖᒃᑯᐊ ᖃᐅᔨᓴᖅᑏᑦ ᓲᕐᓗ 

ᐃᒫᓗᒍᑎᒋᔭᐅᔪᓂᒃ ᐋᖅᑭᒃᓱᐃᒋᐊᖃᖅᑐᑦ. ᑕᐃᒪ 

ᐊᑭᓱᐃᖅᑐᕐᓂᖅᓴᐅᓪᓗᑕ ᑕᒪᒃᑯᐊ ᖃᐅᔨᓴᕈᑕᐅᔪᑦ 

ᐋᖅᑭᒋᐊᖅᑕᐅᖃᑦᑕᖅᑐᑦ ᓄᓇᓕᖕᓂᒥᐅᑕᔪᑦ 

ᐃᓱᒫᓗᒋᔭᖏᑦ ᐊᖅᑭᒃᑕᐅᓚᐅᖅᖢᑎᒃ. ᑕᒪᓐᓇ 

ᑐᓴᖅᑎᖃᑦᑕᖅᑕᕗᑦ ᑕᒪᕐᒥᐅᖓᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓯᓐ. 

ᐊᑎᖁᑎᖃᕈᓐᓃᕋᒪ ᑕᕝᕙᓂ I-4ᒥ. 

ᐊᕙᑎᒥᐅᑕᓕᕆᔨᒃᑯᑦ ᓇᐃᓇᖅᓯᒪᓂᖏᑦ ᑖᒃᑯᐊ 

ᑮᓇᐅᔭᓂᒃ $425,000,000. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᓂᒃ 

ᐊᑐᖅᑐᒃᓴᓂ ᑕᕝᕙᓂ I-4ᒦᓐᓂᑎᓐᓂᒃ 

ᐊᐱᖅᓱᕈᓐᓇᖂᕋᑦᑕ, ᐃᒃᓯᕙᐅᑖᖅ. 

ᐊᐱᕆᔪᓐᓇᑎᒃᑯᕕᖓ ᐅᓇ ᐊᐱᖅᑯᑎᒋᔪᒪᓪᓗᒍ 

ᐱᕈᔪᒃᑐᓄᑦ ᐃᑲᔫᑎᑦ. ᐃᒻᒪᖄ 

ᐊᐅᓪᓚᖅᓯᒪᔪᖅᓯᐅᑎᓄᖅᑲᐃ ᐱᕈᔪᑦᑐᓄᑦ 

ᐊᓯᐅᔨᔪᖃᑦᑎᓪᓗᒍ ᐃᑲᔫᑎᑦ $80,000-

ᖑᖃᑦᑕᖅᓯᒪᖕᒪᑦ ᐅᔾᔨᕆᑳᓪᓚᐅᔭᕋᒃᑯ $40,000-

ᖑᓇᓱᖁᔭᐅᓪᓗᓂ. ᑖᒃᑯᐊ ᑐᑭᓯᐅᒪᑦᑎᐊᕈᒃᑯᑦ 

ᐃᒃᓯᕙᐅᑖᖅ ᑭᓇᑐᐃᓐᓇ ᐊᖑᓇᓱᒃᑐᖅᓯᐅᑎᒥᓂᒃ 

ᐊᓯᐅᔨᒍᓂ ᐃᑲᔪᒪᔾᔪᑎᑖᕋᓱᒍᓐᓇᖂᕐᒪᑦ ᑕᕝᕘᓇ, 

ᐊᐱᕆᖅᑳᕐᓚᒍ $80,000-ᖑᖃᑦᑕᖅᓯᒪᑎᓪᓗᒍ  

ᖃᓄᐃᓯᑳᓪᓚᐅᔭᕋᒥ ᑕᐃᒪ $40,000-

ᖑᖅᑎᑕᐅᓇᓱᒃᐸᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐅᔾᔨᕆᑎᑕᐅᕋᑖᕋᒪ ᑖᓐᓇ ᐊᐱᖅᑯᑎᒋᔭᐃᑦ ᐅᕙᓂ 

I-5ᒥᓕᒑᖕᒪᒡᒎᖅ, program management-ᒥ 

ᑕᐃᑯᓐᓇᕈᑦᑕ, ᕿᓄᐃᓵᒃᑲᓐᓂᐊᐱᒍᓐᓇᕈᕕᑦ. 

ᐊᑎᖁᑎᖃᕈᓐᓃᕋᒪ ᒫᓐᓇ I-4ᒧᑦ, 

ᐊᕙᑎᒥᐅᑕᓕᕆᔨᒃᑯᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

$4,325,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. I-5ᒨᖅᑐᒍᑦ 

ᐊᑎᐅᖅᑳᖅᓯᒪᖅᑲᐅᓂᖓ ᐱᔾᔪᑎᒋᓪᓗᒍ ᒥᔅᑕ ᑰᓕ 

ᓯᕗᓪᓕᐅᑎᑲᐃᓐᓇᓕᖅᐸᕋ ᒥᔅᑕ ᐃᓄᒃ 

ᑭᖑᓪᓕᐅᓂᐊᖅᐳᑎᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦ. ᐊᐱᖅᑯᑎᒋᓂᐊᖅᑕᒃᑲᐅᑯᐊ 

ᐊᒥᓱᒐᓚᐅᒻᒪᑕ ᑕᕝᕗᖓ ᓯᕗᓪᓕᖅᐹᒥ. ᐅᓇ 

ᐱᒋᐊᕈᒪᓪᓗᒍ ᐅᕙᓂ 

ᐃᑲᔪᖅᑎᒋᔭᐅᖃᑕᐅᖃᑦᑕᖅᑐᑦ ᐃᑲᔫᑎᓂᑦ 

ᑐᓂᔭᐅᖃᑦᑕᖅᑐᑦ ᑮᓇᐅᔭᑦ. ᑖᒃᑯᐊ 

ᐆᒪᔪᕐᓂᐊᖅᑎᒃᑰᖅᑰᕐᒪᑕ ᐊᒻᒪ ᓇᒻᒥᓂᖃᖅᑐᑦ 

ᐃᓚᖏ ᑕᐃᒃᑯᐊ ᑦᒥᒥᒧᑦ, ᑮᓇᐅᔭᐃ 

ᑐᓂᔭᐅᕈᓘᔭᓲᑦ. ᑖᒃᑯᐊ ᒥᒃᓵᓄᑦ ᒐᕙᒪᒃᑯ 

ᐃᓯᒪᒋᔭᖃᕐᒪᖔᑕ ᖃᓄᐃᓕᖓᖕᒪᖔᑕ ᑖᒃᑯᑦ 

ᑮᓇᐅᔭᑦ ᐆᒪᔪᕐᓂᐊᖅᑎᒃᑯᓐᓂ ᐃᑲᔫᑕᐅᖃᑦᑕᖅᑐᑦ 

ᒥᑭᓗᐊᖏᓐᓇᓪᓚᕆᖕᒪᑕ 

ᐱᓕᕆᐊᒃᓴᖃᓪᓚᕆᖃᑦᑕᓕᖅᑎᓪᓗᒍ ᐅᓪᓗᒥᐅᔪᖅ. 

ᑎᑭᑉᐸᓪᓕᐊᔪᓪᓗ ᐊᖏᖅᑕᐅᔪᒪᒡᓗᑎᒃ 

ᖃᐅᔨᓴᕐᓂᐊᖅᑐᑦ ᓄᓇᓕᖕᓄᑦ 

ᓄᖅᑲᕈᓐᓇᐃᓕᑦᑎᐊᒻᒪᕆᖃᑦᑕᕐᒪᑎ 

ᐆᒪᔪᕐᓂᐊᖅᑎᒃᑯ ᑲᑎᒪᔨᖏ ᑲᑎᒪᖃᑦᑕᓕᕌᖓᒥ. 

$12,000 ᐅᖓᑖᓄ ᑐᓂᔭᐅᖃᑦᑕᖅᒃᓗᑎᒃ 

ᑮᓇᐅᔭᖕᓂ ᒐᕙᒪᒃᑯᓐᓂ. ᖃᐅᔨᒪᒐᓚᒃᐱᑕᖃᐃ 

ᖃᓄᖅ ᐱᓕᕆᐊᖏᑦ ᒐᕙᒪᒃᑯᓐᓄᑦ 

ᑐᕌᖓᓂᖅᓴᐅᖕᒪᖔᑕ ᐅᕝᕙᓗ ᓄᓇᓕᖕᓄᐃᓐᓇᖅ 

ᑐᓴᕐᕕᒋᔪᒪᒐᓗᐊᖅᑕᒃᑲ ᑖᓐᓇ ᐱᒋᐊᕐᓗᒍ 

ᐱᓕᕆᐊᖓᑦ ᖃᓂᒃᑑᔮᕆᒻᒪᖔᔾᔪᒃ ᒐᕙᒪᒃᑯᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᕝᕙᖓᓕ ᒐᕙᒪᒃᑯᓐᓂ, ᐃᓛ ᓄᓇᕗᑦ  

ᒐᕙᒪᒃᑯᖏᓐᓃᑦᑐᐃ ᑐᓂᓯᔭᐅᕌᕐᔪᖃᑦᑕᖅᑑᒐᓗᐊᑦ 

ᑭᓯᐊᓂ ᐊᖏᕈᑕᐅᓗᐊᖅᑎᑕᐅᖃᑦᑕᑦ ᖄᔅᓯᓂᑦ 

ᓄᓇᑖᕐᓂᕐᒧᑦ ᒪᓕᒡᓗᒍ ᑖᒃᑯᓂᓐᖓ 

ᐆᒪᔪᓕᕆᔨᕐᔪᐊᒃᑯᓐᓂ 

ᐃᑲᔪᖅᑕᐅᔭᕆᐊᖃᖅᓯᒪᓂᖏᑦ ᐱᖃᓯᐅᑎᓯᒪᖕᒥᖕᒪᑕ 

ᑖᒃᑯᓄᖓ ᑮᓇᐅᔭᓂᒃ 

ᐃᑲᔫᓯᕆᖃᑦᑕᕆᐊᖃᖅᓯᒪᔾᔪᑎᒃ. ᑖᓐᓇ 

ᐃᓚᒃᑲᓐᓂᕈᓐᓇᖅᑕᖓ ᓴᐅᒥᑦᑎᓐᓃᑦᑑᑉ ᑐᒡᓕᕐᒪ 

ᐊᒥᓱᐊᖅᑎᐊᓗᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᔅᓯᕙᐅᑕᖅ, 

ᐃᓚᒋᐊᒃᑲᓐᓂᕐᓗᒍ ᑖᒃᑯᐊ ᐊᒥᒐᕆᐊᖅᐸᑕ ᑖᓐᓇ 

ᐊᕐᕌᒍᑕᒫᖅᑐᖅᓯᐅᑎᖏᓐᓄ ᑐᕌᖓᖅᑐᒧᑦ ᑖᒃᑯᐊ 

ᐊᖏᕈᑎᒃᑰᖓᓯᒪᓕᖅᑐᐃᑦ ᑖᒃᑯᐊᓪᓗ ᑕᒫᓂ 

ᑮᓇᐅᔭᐃᑦ ᓂᕈᐊᖅᑕᐅᓇᓱᒃᑐᐃᑦ 

ᐃᓚᓕᐅᑎᔭᐅᖃᑦᑕᖅᓱᑎᒃ. ᐊᒥᒐᕋᐃᑉᐸᑕ 

ᐅᖃᓪᓚᑦᑐᖃᕆᐊᖃᕈᓂ ᒐᕙᒪᒃᑯᓐᓃᖔᖅᑐᒥᒃ 

ᐅᕝᕙᓘᓐᓃ ᖃᐅᔨᓴᖅᑎᖁᑎᑦᑎᓐᓂ ᑖᒃᑯᐊ 

ᑲᑎᒪᐅᑎᕈᔪᖏᑦ ᐊᑭᓕᖅᓱᒃᑲᓐᓂᖃᑦᑕᖅᓱᑎᒍᑦ 

ᐊᓯᐊᒍᑦ ᑕᐃᒪᓐᓇᐃᓕᖓᓪᓗᑎᒃ. ᑭᓯᐊᓂ ᑖᓐᓇ 

ᐊᕐᕌᒍᑕᒫᖅᑐᖅᓯᐅᑎᖓ ᑲᑎᑕᐃᒻᒪᕆᑉᐸᓕᖅᓱᒍ 

$120,000-ᑖᖃᑦᑕᓕᖅᑐᐃᑦ ᓄᓇᕘᑦ 

ᒐᕙᒪᑐᐊᖑᖏᑦᑐᒥᒃ, ᒐᕙᒪᑐᖃᒃᑯᓂᓪᓗ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕿᐊᕈᒃ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᐅᓚᔾᔭᑦᑐᖃᖅᑐᕕᓂᐅᕌᕐᔪᒃᑑᔮᕐᒪ ᑕᕝᕘᓇ 

ᑮᓇᐅᔭᑦ, ᖃᖓᓂᒡᓕ 

ᐊᑭᑦᑐᕆᐊᓚᐅᖅᓯᒪᒍᓐᓃᖅᐱᓯᐅᒃ ᑖᒃᑯᐊ 

ᓇᓗᓇᓐᖏᑦᑐᖅ ᓂᕐᔪᑎᑦ ᖃᓄᐃᕈᓘᔭᕌᖓᑕ 

ᐃᑲᔪᖅᑎᒋᒋᐊᖃᖃᑦᑕᕐᓚᕆᒃᑐᓯᐅ, ᐅᕝᕙᓘᓐᓃ 

ᐆᒪᔪᓕᕆᔨᖃᓐᖏᓗᐊᖅᐸᑕ. ᖃᖓᓕ 

ᐊᑭᑦᑐᕆᐊᓚᐅᖅᓯᒪᕕᓯᐅ ᑭᓐᖑᓪᓕᖅᐹᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᒪᓐᖓ ᑕᐃᓐᓇ ᐅᓂᒃᑳᕆᕋᑖᖅᑕᕗ 

ᐱᒋᐊᖅᓯᒪᓕᖅᑎᓪᓗᒍ ᒫᓐᓇᒧ 

ᐊᑭᑦᑐᕆᐊᓚᐅᖅᓯᒪᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᕐᕌᒍᑕᒫ ᒐᕙᒪᒃᑯᑦ 

ᑕᒡᕙᓂ ᐅᖃᓕᒫᖅᑕᕐᓂᓗ ᑮᓇᐅᔭ ᐱᔭᔅᓴᖏᑦ, 

ᐊᑭᑦᑐᕆᐊᖃᖃᑦᑕᕐᒪᑕᓕ ᒐᕙᒪᒃᑯ budget-ᖏ 

ᓲᑭᐊᖅ. ᑕᐃᒃᑯᐊᓕ ᐱᓕᕆᐊᖏ 

ᐊᖏᒡᓕᕙᓪᓕᐊᖏᓐᓇᖅᒃᓗᑎᒃ ᓄᓇᕗᑦᒥᐅᓄ 

ᒐᕙᒪᒃᑯᓐᓄᓪᓗ ᑲᒪᒋᖁᔭᐅᔪᑦ ᓱᐳᓯᓚᐅᖅᓯᒪᒐᑎᒃ, 

ᑖᓐᓇᓕᖃᐃ ᑕᐃᒪᐃᖏᓐᓇᕐᓂᐊᖅᐳᓇᐃ 

ᑕᐅᕗᖓᓕᒫ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊᖏᓛᒃ ᑮᓴᐅᔭᖅᑖᖏᑦ ᑕᒪᐅᖓ 

$125,000-ᒦᕈᔪᖃᑦᑕᖅᑐᑦ ᑲᑎᑦᑐᒋᑦ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ. ᑖᓐᓇ 

ᖃᓄᐃᓕᖓᓪᓚᑖᕝᕐᒪᖔᑦ ᒥᔅᑕ ᐱᓐᔅᑕᓐ 

ᐅᖃᐅᓯᕆᒃᑲᓐᓂᕈᓐᓇᖅᑕᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᓐᑭᓴᓐ. 

 

ᐱᓐᑭᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᔾᔮᕆᖃᖏᑐᔅᓴᐅᔪᖓ ᑭᓯᐊᓂ ᓄᓇᑖᓂᕐᒧᑦ 

ᐊᖏᕈᑏᑦ ᐊᑎᓕᐅᖅᑕᐅᒻᒪᑕ ᓄᓇᕗᑦ ᒐᕙᒪᒃᑯᑦ 

ᐊᖑᓇᓱᑦᑐᓕᕆᔨᒃᑯᓐᓂᑦ 

ᑮᓇᐅᔭᖅᑖᑎᑦᑎᕙᓚᐅᖅᓯᒪᔪᖅ. ᐊᖏᕈᑏᑦ 

ᐊᑎᓕᐅᖅᑕᐅᒻᒪᑕ. ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ 

ᑲᓇᑕᐅᑉ ᑎᒍᔭᐅᓕᓚᐅᖅᓯᒪᔪᖅ ᖄᒃᑲᓐᓂᐊᒍᑦ 

ᑐᓂᓯᖃᑦᑕᖏᒃᖢᑕ.  

ᑕᐃᒃᑯᓄᖓᓕ ᐱᔭᔅᓴᑖᖅᑎᑕᐅᓯᒻᒪᑦ, 

ᐱᔭᔅᓴᓐᖑᖅᑎᑕᐅᒻᒪᑦ. ᐋᔩᕐᓂᒃᑯᑦ ᑕᒪᒃᑯᐊ 

ᐋᖅᑭᑦᓯᒪᔪᑦ ᐊᖑᓇᓱᑦᑐᓕᕆᔩᑦ 

ᑮᓇᐅᔭᖃᖅᑎᑦᑕᐅᓂᐊᕐᒪᑕ. ᒫᓐᓇ ᐋᔩᕈᑎᒋᔭᕗᑦ 

ᓱᓕ ᐊᒥᒐᖏᓂᖅᓴᐅᔪᓂᑦ 

ᑮᓇᐅᔭᖃᖅᑎᑕᐅᖃᑦᑕᕈᓐᓇᓂᐊᕐᒪᑕ 

ᐊᖑᓇᓱᑦᑐᓕᕆᔩᑦ ᑲᓇᑕᐅᑉ ᒐᕙᒪᒃᑯᖏᓐᓄ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᑭᓴᓐ. ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪᓐᓇᐅᒐᓗᐊᖅᑎᓪᓗᖓ ᖃᓪᓗᓇᐅᔭᕐᓂᐊᕋᒪ 

ᑐᑭᓯᓇᓗᐊᕌᓗᖅᑰᖏᒻᒪᑦ ᑖᒃᑯᐊ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ.  

 

ᐅᖃᖅᓯᒪᔪᖅᑕᖃᕐᒪᑦ ᐃᖅᑲᓇᐃᔮᑦ ᐱᔨᑦᑎᕈᑏᓪᓗ 

ᒪᑯᐊ ᑐᑭᒧᐊᖅᑎᐊᓂᖅᓴᐅᔭᕆᐊᖃᖅᑎᑕᐅᓪᓗᑎᓐ 

ᐃᓚᒋᔭᐅᖃᑕᐅᓪᓗᑎᑦ ᐊᖑᓇᓱᑦᑐᓕᕆᔨᒃᑯᑦ 

ᑕᐃᔅᓱᒪᓂ. ᑲᑐᔾᔨᖃᑎᒌᖑᓂᕋᖅᐸᓚᐅᖅᓯᒪᔭᕗᑦ 

ᑕᐃᒃᑯᐊ ᐊᖏᕈᑏᑦ ᑲᐊᑎᓕᐅᖅᑕᐅᓚᐅᖅᑎᓐᓇᒋᑦ. 

ᑭᓯᐊᓂ ᐊᔾᔨᒌᑦᑎᓐᓂᐊᕈᑦᑎᒃᑯ ᓄᓇᓕᓕᒫᑦ 

ᑎᒥᖁᑎᖃᐅᕐᒪᑕ ᐊᖑᓇᓱᑦᑐᓕᕆᔨᓂᑦ ᐊᒻᒪ 

ᑕᐃᒃᑯᐊ ᐊᖑᓇᓱᑦᑐᓕᕆᔩᑦ ᐊᑎᓕᐅᖅᓯᒪᓪᓗᑎᓪᓗ 

ᐋᖅᑭᑦᑕᐅᓱᖓᑦᑎᐊᖅᖢᑎᓪᓗ. 

 

ᐅᖃᖅᑐᖃᓚᐅᖅᓯᒪᖏᑦᑐᖅ ᐱᔭᔅᓴᖏᑦ ᓄᓇᕗᑦ 

ᒐᕙᒪᒃᑯᓃᓐᖔᖅᑐᑦ ᑕᐃᒃᑯᓄᖓ ᑲᓇᑕᐅᑉ 

ᒐᕙᒪᒃᑯᖏᓐᓄᒡᒎᖅ ᑐᓐᓂᖅᑯᑕᐅᔪᑦ 

ᐃᒪᐃᓕᖓᔪᖅᑕᖃᖏᒻᒪᑦ. ᑕᐃᒃᑯᐊ 

ᐊᖑᓇᓱᑦᑐᓕᕆᔩᑦ ᐊᑎᓕᐅᖃᑕᐅᓯᒪᔪᑦ 

ᐊᑎᓕᐅᖃᑕᐅᓯᒪᖏᑉᐸᑕ ᐃᖏᕋᓇᔭᖅᑰᖏᒻᒪᑕ. 

ᐅᓄᖅᑐᑦ ᑎᒥᓐᖑᖅᑎᑕᐅᓯᒪᔪᓂᒃᑯᐊ 

ᐊᑎᓕᐅᖃᑕᐅᓯᒪᖃᑦᑕᓚᐅᖏᒻᒪᑕ ᓄᓇᑖᓂᕐᒧᑦ 

ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑎᓐᓇᒋᑦ.  

 

ᑭᓯᐊᓂ ᐊᑎᓕᐅᖅᑕᐅᖃᑕᐅᓯᒪᑉᐸᑕ 

ᐃᖏᕋᓂᐊᖅᐸᑕᓗ ᓄᓇᕗᑖᓂᕐᒧᑦ ᐊᖏᕈᑏᑦ 

ᐋᔩᕈᑎᒋᔭᐅᓚᐅᖅᑐᑦ ᑮᓇᐅᔭᖃᖅᑎᑕᐅᓂᐊᕐᒪᑕ. 

ᐱᔭᔅᓴᖅᑖᕆᓯᒪᔭᖏᑦ ᑕᑯᓐᓇᖅᖢᒋᑦ ᓄᓇᕗᑦ 

ᒐᕙᒪᒃᑯᑦ ᐱᔭᔅᓴᓂᑦ ᐃᒪᓐᖔᑎᖅᓯᒪᖏᑦᑐᑦ 

ᐅᓄᑦᑲᓂᖅᑐᓂᑦ ᑎᒍᒥᐊᓕᕐᒪᑕ. 

ᑎᒥᓐᖑᖅᑎᑕᐅᓯᒪᔪᑦ ᐊᐅᓚᒍᓐᓇᖏᒻᒪᑕ 

$120,000-ᒧᑦ ᐊᕐᕌᒎᑉ ᐊᑕᐅᓯᐅᑉ ᐃᓗᐊᓂ 

ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊᓗ 

ᐃᓱᒪᒋᖃᓯᐅᖃᑎᒋᓗᒋᑦ, ᐃᓄᒃ ᐊᑕᐅᓯᖅ 

$120,000-ᑐᕋᔭᖅᑐᖅ ᑮᓇᐅᔾᔭᔅᓵᒥᒍᑦ.  

ᑖᓐᓇᐅᒐᓗᐊᖅᑎᓪᓗᒍ ᐊᓯᐊᓄᑦ ᓅᓐᓂᐊᕋᒪ, ᓲᕐᓗ 

ᐊᖑᓇᓱᑦᑎᓄᑦ ᐃᑲᔫᑎᒋᔭᐅᖃᑦᑕᖅᑐᑦ ᑖᓐᓇᑦᑕᐅᖅ 

ᓱᕐᕋᔅᓯᒪᖏᒻᒥᔪᖅ $1,000-ᖃᑦᑕᕐᒪᑦ ᑐᓂᔭᐅᔪᑦ 

ᓄᓇᓕᓐᓄᑦ ᐊᑐᓂ. ᐅᖃᐅᓯᕇᓐᓇᐅᔭᖅᑐᒍ 

ᐊᒃᓱᖏᔾᔫᒥᑎᑦᑎᓇᓱᓚᐅᖅᑕ 

ᑕᐃᒪᐃᓘᕋᓗᐊᖅᑎᓪᓗᑕ ᐊᖑᓇᓱᑦᑎᓄᑦ ᐃᑲᖃᔫᑏᑦ 

$1,000-ᕌᑐᐃᓐᓇᖅᑐᑦ. ᖃᖓᑕᐃᒪ ᓄᓇᓕᖁᑎᕗᑦ 

ᐊᒥᒐᓐᖏᓂᖅᓴᓂᑦ ᑮᓴᐅᔭᖃᖅᑎᑦᑐᓐᓇᖅᐱᑕ ᖃᖓ 

ᐊᒻᒪᓗ ᖃᖓ ᐊᑭᑦᑐᕆᐊᓛᖅᐸ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒫᓐᓇ ᐸᕐᓇᔅᓯᒪᖏᑦᑐᒍᑦ ᑖᓐᓇ 

ᐃᓚᒃᑲᓐᓂᕆᐊᖓ ᐅᖃᐅᓯᕆᔭᖓ 

ᐸᕐᓈᕆᓯᒪᖏᑕᕗᑦ ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐃᔅᓯᕙᐅᑖᖅ. ᐃᒻᒪᖃ 

ᐊᐱᕿᑦᑎᐊᒻᒪᕆᓪᓗᒍ. ᑖᒃᑯᐊᖃᐃ ᓄᓇᓕᓐᓂ 

ᐃᓚᖓᓂ ᐃᒃᑮᕐᓇᓗᐊᖅᑎᓪᓗᒍᓗ ᑐᒃᑐᓪᓗ 

ᐅᖓᓯᓗᐊᕌᖓᑕ ᐊᓯᖏᓪᓘᓅᓐᓃᑦ ᓂᕐᔪᑎᑦ 

ᐱᔭᐅᔪᒪᔪᑦ ᐃᖃᓘᓐᓂᖅᐸᑕ ᓄᓇᓕᓐᓄᑦ ᓄᕌᖅᑐᑦ. 

ᑖᓐᓇ ᐃᓱᒪᒋᔭᐅᒐᔭᕐᒪᖔᑦ, ᐃᓱᒪᒋᔭᕋᓗᐊᕗᑦ.  

 

ᐳᐃᒍᖅᑕᐅᓯᒪᖁᓐᖏᑦᑐᒋᑦ ᓱᓇᓗᑦᑖᑦ 

ᐊᑭᒃᑐᕆᐊᖃᑦᑕᕐᒪᑕ ᐊᕐᕌᒍᑕᒫᑦ. ᐊᒻᒪᓗ 

ᖃᐅᔨᒪᓪᓚᑦᑖᖅᑐᖓ ᐊᖑᓇᓱᑦᑏᑦ 

ᐊᖑᑎᓪᓚᕆᐊᓗᐃᑦ ᐃᓚᖏᑦ ᓄᖅᑲᖓᖃᑦᑕᓕᕐᒪᑕ 

ᐊᐅᓚᐅᑎᑖᕐᓂᖅ, ᐅᒥᐊᖅᑖᕐᓂᖅ ᐊᔪᓕᐅᖅᑲᓪᓗᑎᒃ, 

ᐊᔪᓕᓪᓚᕆᒻᒪᑕ. ᐃᑲᔫᑎᑕᖃᓐᖏᒻᒪᑦ,  

ᑮᓇᐅᔭᒃᑯᕕᓐᓂᓪᓗ ᐊᑐᖅᑐᐊᔾᔮᒐᑎᒃ. ᖃᓄᕐᓕᑭᐊᖅ 

ᑕᐃᒃᑲᐊ ᐊᖑᓇᓱᑦᑏᑦ 

ᐃᑲᔪᕆᐊᒃᑲᓐᓂᕈᓐᓇᖅᐱᑎᒍᑦ?  

 

ᑕᐃᑲᓐᖓᑦ ᓂᐅᕕᕐᕕᓐᓂᑦ ᐱᓂᐊᕈᓂ 4 

ᐳᓴᖃᕆᐊᖃᕐᒪᑦ ᓇᑉᐸᖓᑕ ᓇᑉᐸᖏᓂᒃ ᐳᓴᒥ 

ᐱᒋᐊᖃᖃᑦᑕᕐᒪᑕ ᐊᑭᓕᕆᐊᓐᖓᐅᑎᖃᕐᓗᑎᒃ. 

ᖃᓄᐊᓗᓪᓕᑭᐊᖅ ᐃᒃᑯᐊ ᐃᑲᔪᕈᓐᓇᖅᑕᕗᑦ, 

ᐅᕝᕙᓗ ᐅᕝᕙ ᓂᕆᐅᒋᐊᖃᓐᖏᒻᒪᕆᑉᐸᑦ ᓄᓇᕗᑦ 

ᒐᕙᒪᒥ ᖃᖓ ᑭᓯᐊᓂ ᐅᕝᕙᓘᓐᓃᑦ 

ᑮᓇᐅᔭᒃᑯᕕᓐᓂᑦ ᓇᒻᒥᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᖏᓛᒃ ᐊᒃᓱᕈᐃᓐᓇᖅᑐᐊᓘᒐᓗᐊᑦ 

ᐊᖑᓇᓱᖃᑦᑕᖅᑐᑦ. ᑕᐃᒪ ᐊᓯᐊᓂᑦ ᓄᓇᓕᓐᓂ 

ᐊᖑᓇᓯᓐᓂᐊᓂᕐᒧᑦ ᑮᓇᐅᔭᓂᒃ 

ᐱᑕᖃᖅᑎᑦᑎᓲᖑᒻᒥᔫᒐᓗᐊᑦ ᑖᒃᑯᐊ ᒐᕙᒪᒃᑯᑦ ᑭᓯᐊᓂ 

ᐄ, ᑖᒃᑯᐊ ᐅᖃᐅᓯᕆᔭᖏᑦ ᐅᖃᕋᑖᖅᑕᖏᑕ ᒫᓐᓇ 

ᑮᓇᐅᔭᓂᑦ ᐃᓚᒃᑲᓐᓂᕆᐊᖏᑕ ᐸᕐᓇᒃᓯᒪᓂᕋᖅᑲᐅᔭᒃᑲ, 

ᒥᔅᑕ ᐊᕿᐊᕈᒃ ᑭᐅᒃᑲᓐᓂᕈᓐᓇᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᓂᔅᑕ 

ᐊᕿᐊᕈᒃ.  

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ 

ᓄᓇᓕᓐᓄᑦ ᐃᑲᔫᑎᒋᔭᐅᖃᑦᑕᖅᑐᐃᑦ 

ᐅᖃᐅᓯᕆᔭᐅᕋᑖᖅᑐᑦ ᑕᕝᕙᓂ 

ᑲᔪᓯᑎᑦᑏᓐᓇᕋᓱᔅᓯᒪᓪᓗᑕ ᒫᓐᓇᒧᑦ ᑎᑭᑦᑐᒍ. ᑖᒃᑯᐊ 

ᐱᔭᐅᖃᑦᑕᖅᑐᐃᑦ ᓄᓇᓕᓐᓂ ᑕᐃᒪᓐᓇᐃᓪᓗᐊᕐᒪᑕ 

ᑕᕝᕗᓐᖓᓲᑦ ᒫᓐᓇᒧᑦ ᑕᐃᒪᓐᓇᐃᓕᖓᓪᓗᑎᒃ.  

ᒪᑯᐊ ᐱᓕᕆᖃᑦᑕᖅᑕᕗᑦ 

ᕿᒥᕐᕈᐊᒃᑲᓐᓂᕈᓐᓇᖃᑦᑕᕋᑦᑎᒍ 

ᕿᒥᕐᕈᐊᕐᕕᔅᓴᖃᖅᑐᑕᓗ ᑕᕝᕙᓂ ᐊᐅᓚᓄᕐᒧᑦ 

ᐸᕐᓇᐅᑎᑎᒍᑦ, ᑕᐃᒪᓐᓇᓕᖓᓪᓗᑎᒃ. ᑖᒃᑯᐊ ᓇᒻᒥᓂᖅ 

ᐊᖑᓇᓱᑦᑏᑦ ᓯᑭᑑᖏᓐᓂᑦ ᐅᖃᐅᓯᕆᕋᑖᖅᑕᖏᑦ 

ᑕᒪᒃᑯᐊ ᑖᒃᓱᒧᖓ ᑐᕌᖓᔪᒥᓪᓕ 

ᓴᖅᑭᔮᖅᑎᑦᑎᖃᑦᑕᖏᓐᓇᑦᑕ. ᐊᔾᔨᒌᓐᖏᑦᑐᓂᒃ 

ᓴᖅᑭᔮᖅᑎᑦᑎᓲᖑᒻᒪᑕ ᑕᒫᓂ ᓄᓇᕗᑦ ᐃᓗᐊᓂ 

ᑭᓯᐊᓂ ᐊᕙᑎᓕᕆᓂᕐᒧᑦ ᑐᕌᖓᔪᒥᑦ ᑕᕝᕗᖓ. ᑖᒃᑯᐊ 

ᐊᖑᓇᓱᑦᑏᑦ ᐃᑲᔫᓯᐊᖅᑖᕆᒍᓐᓇᕋᔭᖅᑕᖏᓐᓂᑦ 

ᑐᕌᖓᓪᓚᕆᑦᑐᓂᒃ ᓴᖅᑭᔮᖅᑐᖃᖃᑦᑕᖏᑦᑐᖅ. ᑕᒪᒃᑯᐊ 

ᐊᒥᖁᑎᕈᔪᖏᑦ, ᐊᒥᕐᓂᒃ ᓂᐅᖅᑯᑎᖃᕈᒪᒍᑎᒃ 

ᑕᒪᒃᑯᓄᖓ ᐃᑲᔫᑎᕈᔪᓐᓂᑦ ᓴᖅᑭᔮᖅᑎᑦᑎᖔᖅᑐᑕ, 

ᑕᐃᒪᓐᓇᐃᓕᖓᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓ ᑮᓇᐅᔭᖃᑦᑎᐊᓐᖏᑦᑐᒎᒐᓗᐊᖅ ᑭᓯᐊᓂ 

ᒪᑯᐊ ᐊᒃᖢᓐᖏᑎᑦᑎᒃᑲᓐᓂᕋᓱᓐᓂᖅ ᑕᒪᓐᓇ 

ᒐᕙᒪᒃᑯᓐᓄᑦ ᐅᖃᐅᓯᕆᔭᐅᖏᓐᓈᓗᑦᑎᓪᓗᒍ 

ᐱᒋᐊᕈᑎᒋᑦᑎᐊᕙᐅᓇᔭᖅᑐᖅ. ᑕᐃᒃᑯᐊ 

ᓄᓇᕗᒻᒥᐅᑦ ᐊᖑᓇᑐᑦᑏᑦ ᐃᒻᒥᓂᒃ 

ᒪᑭᒪᒍᓐᓇᖁᓪᓗᒋᑦ ᐃᒻᒥᓂᕆᔪᓐᓇᕐᓂᕐᒥᒃ 

ᒐᕙᒪᒃᑯᓐᓄᑦ ᐃᓴᖓᔭᑐᐃᓐᓇᕈᓐᓃᕐᓗᑎᐅᓇᔭᕐᒪᑕ 

ᐱᐅᓂᖅᓴᐅᓇᔭᖅᑐᖅ ᑕᐃᒫᒃ 

ᐃᑲᔫᓯᐊᖅᑖᖅᑎᑕᐅᖃᑦᑕᖅᐸᑕ 

ᓂᖃᐃᓱᓐᖏᖔᕐᓗᑎᒃ.  

 

ᐊᒃᖢᓐᖏᒃᑯᕕᑦ ᒐᕙᒪᒃᑯᓐᓄᑦ 

ᐃᑲᔪᖅᑕᐅᑦᑎᐊᓲᖑᔪᑎᑦ ᑭᓯᐊᓂ ᐊᒃᖢᒍᕕᑦ 

ᑮᓇᐅᔭᓂᒃ ᐅᑎᖅᑎᒋᐊᑐᓐᖏᑦᑐᓂᒃ ᐱᔪᓐᓇᕋᔭᖅᑐᒃ 

ᑯᐊᐸᒃᑯᑦ, ᓂᐅᕕᖅᑎᒃᑯᑦ, ᑮᓇᐅᔭᒃᑯᕕᒃᑯᑦ ᑕᐃᒃᑲᐊ 

28-ᐳᓴᕌᓗᓐᓂᑦ ᐊᑭᑦᑐᕆᐊᖅᑎᑦᑎᖃᑦᑕᕐᒪᑕ 

ᐊᖑᓇᓲᑎᐅᑦᑕᑐᐊᖅᐸᑦ ᓲᕐᓗ ᐊᖑᓇᓱᑦᑎ ᑕᐃᒫᒃ 

ᑭᖑᕙᕐᓗᓂ ᐊᑭᓕᒃᓴᐃᔭᖅᐸᑦ. 

 

(ᑐᓵᔨᑎᒍᑦ ᓄᖅᑲᖅᑐᖅ) 

ᐅᒥᐊᖅᑖᕈᓐᓇᖃᑦᑕᕐᓂᐊᓕᖅᑐᒍᑦ ᕿᐊᓐᖒᔫᑦ, 

ᖃᒪᑕᐅᔭᐃᑦ, ᕿᒻᒥᖃᕐᓂᖅ ᐊᔪᓕᖅᐸᓪᓕᐊᒐᑦᑕ 

ᑕᒫᓂ ᓄᓇᕗᒻᒥ. ᑖᓐᓇ ᐊᐱᖅᑯᑎᒐ 

ᓇᐃᓈᕋᓱᑦᑕᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑖᒃᑯᓂᖓ 

ᐊᒃᓱᕉᕋᓱᑦᑐᖅ ᐊᖑᓇᓱᑦᑎᒋᖃᑦᑕᑕᑦᑎᓐᓂᒃ. ᑕᐃᒪ 

ᖃᐅᔨᖃᑦᑕᕋᒪ ᑐᓂᔭᐅᖃᑦᑕᖅᑐᓂᒃ 

ᐃᑲᔫᓯᐊᖑᕙᑦᑐᓂᒃ ᓄᓇᕗᑦ ᑐᓐᖓᕕᒃᑯᓐᓂ 

ᑕᕝᕙᑐᐊᕐᓕ ᑕᕝᕙᖓᓕ ᒐᕙᒪᒃᑯᓐᓂ ᑕᐃᒪᐃᑦᑐᒥᒃ  

ᐱᑕᖃᓐᖏᑦᑐᖅ. ᐊᖑᓇᓲᑎᔅᓴᓂᒃ ᑐᓂᔭᐅᔪᓂᒃ 

ᐱᖁᑎᕐᔪᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓯᐊᓂᓕᑦᑕᐅᖅ 

(ᑐᓵᔨᑎᒎᓕᖅᑐᖅ) ᓯᕗᓕᖅᑏᑦ ᑲᑎᒪᔨᖏᑦ 

ᐃᓱᒪᖅᓱᖅᑐᒍᑦ ᒐᕙᒪᐃᑦ ᐃᓱᒪᖅᓱᖅᐳᑦ. ᐊᖏᕈᑏᑦ 

ᒐᕙᒪᒃᑯᓐᓂᒃ 

ᐃᒪᐃᓕᐅᕈᓐᓇᖏᔾᔪᑏᓚᓯᒪᓐᖏᑎᐊᖅᑐᑦ 

ᑮᓇᐅᔭᖅᑎᒍᑦ ᐃᑲᔪᕈᒪᒍᑎᑦ. 

ᑮᓇᐅᔭᑭᑦᑐᕐᔪᐊᒻᒪᕆᐋᓗᐃᖏᒃᑯᐊ ᑕᐃᒃᑯᐊ 

ᒥᑭᑦᑐᑯᓗᐃᑦ ᑐᓐᖓᕕᒃᑯᓐᓂ ᐱᔭᐅᖃᑦᑕᖅᑐᑦ. 

ᒐᕙᒪᒃᑯᑦ ᐱᔪᒪᑐᐊᕈᑎᑦ 

ᐃᑲᔫᓯᐊᑕᖅᑎᑦᑎᔪᓐᓇᖅᑐᖅ. 

 

ᓲᕐᓗ ᕿᑐᕐᖏᐅᖏᑦᑐᓂᒃ 

ᐊᑐᖅᑐᐊᖅᑎᑦᑎᔪᓐᓇᖅᑐᑦ ᐅᕝᕙᓘᓐᓃᑦ 

ᕿᑐᕐᖏᐅᕈᑎᖏᑦ ᖃᒧᑕᐅᔭᖅᑖᖅᑐᓄᑦ 

ᕿᑐᕐᖏᐅᕈᑎᖏᓐᓂᒃ 

ᐊᑭᓖᑎᑦᑎᖏᓪᓗᑎᐅᒍᓐᓇᖅᑐᑦ ᓲᕐᓗ 

ᒥᓂᔅᑕᐅᖃᑕᐅᓐᓂᕈᒪ ᐊᒻᒪ ᐃᖃᓗᓐᓄᑦ 

ᓄᑦᑎᕆᐊᖃᕐᓂᕈᒪ ᐃᒡᓗᒪ ᐊᑭᓕᐅᑎᖏᑦ 

ᑮᓇᐅᔭᖅᑐᕈᑏᑦ ᒐᕙᒪᒃᑯᓐᓄᑦ 

ᐊᑭᓕᖅᓱᖅᑕᐅᓇᔭᖅᑐᖅ. ᐊᑐᐊᒐᖅᑕᖃᕐᒫᑦ? ᐋᒡᒐ 

ᑕᐃᒪᐃᑦᑐᑕᖃᖏᒃᑯᓗᐊᖅᑎᓪᓗᒍ. ᑭᓯᐊᓂ 

ᐃᑲᔪᕈᓐᓇᖏᑕᕗᑦ ᐊᖑᓇᓱᑦᑏᑦ ᑕᐃᒪᓐᓇ 

ᐃᑲᔪᕈᓐᓇᖏᑕᕗᓂᒃᑯᐊᓚᕖᑦ ᒥᓂᔅᑕᐅᔪᑎᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑲᔫᑎᔅᓴᕆᖃᑦᑕᖅᑕᖓᓱᓂᑦ 

ᒐᕙᒪᒃᑯᑦ ᐊᓯᐅᔨᔪᓂᓪᓗ ᐃᑲᔫᑎᔅᓴᖃᖅᐸᑭᓪᓗᑎᑦ 

ᓱᕋᐃᔭᐅᔪᓂᓪᓗ ᐃᑲᔫᑎᔅᓴᖃᖅᐸᑭᓪᓗᑎᑦ 

ᐱᖁᑎᖏᑦ ᐊᖑᓇᓲᑎᖏᑦ 

ᐱᓇᓲᑎᓪᓚᕆᑐᐊᕆᓕᕌᖓᒋᑦ 

ᐃᑲᔫᓯᖅᑕᖅᐸᑭᓪᓗᓂ. 

ᐃᑲᔫᑎᔅᓴᖅᑕᖃᓐᖏᓐᓂᕋᕐᓗᒍ ᐅᖃᓐᖏᑦᑐᖓ 

ᐊᒻᒪᑦᑕᐅᖅ ᐃᑲᔪᕈᓐᓇᕐᓂᒻᒥᒍᑦ ᐃᑲᔪᖃᑦᑕᖅᑐᑦ. 

ᑖᓐᓇ ᒥᔅᑕ ᐊᕿᐊᕈᒃ ᑕᒪᑐᒥᖓ 

ᐅᖃᕆᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ.  

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᓕ 

ᐊᕙᑎᓕᕆᓂᐅᑉ ᒥᔅᓵᓄᑦ ᐊᕙᑎᓕᕆᓂᕐᒧᑦ 

ᑐᕌᖓᑦᑎᐊᖅᑐᒥᒃ ᑖᔅᓱᒧᖓ ᓯᑭᑑᕈᔪᓂᒃ ᐃᑲᔫᑎᓂᒃ 

ᑐᕌᖓᓪᓚᕆᑦᑐᒥᒃ ᐋᖅᑭᓯᓯᒪᓇᑕ. ᑕᒪᒃᑯᐊ 

ᓂᐅᕐᕈᑎᒋᔭᐅᖃᑦᑕᖅᑐᑦ ᐊᑐᖅᑕᐅᒍᒪᒍᑎᒃ 

ᖃᒧᑎᖏᑦ ᓂᐅᕐᕈᑎᒋᖃᑦᑕᖅᑕᖏᓐᓂᒃ ᑕᐃᒪᓐᓇ 

ᓴᖅᑭᔭᖅᑎᑦᑎᒍᓐᓇᖅᓱᑕ ᑖᔅᓱᒧᖓ ᐊᖑᓇᓱᑦᑎᐅᑉ 

ᐱᓕᕆᔪᒪᔭᖓᓂ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᓇᒻᒥᓂᖅᑖᕋᓱᑦᑐᐃᑦ 

ᑕᒪᒃᑯᓂᖓ ᐃᑲᔫᓯᐊᒃᑲᓐᓂᕈᓐᓇᕆᓪᓗᑎᑦ 

ᑕᐃᒪᓐᓇᐃᓕᖓᒻᒪᑕ. ᑭᓯᐊᓂ ᐊᕙᑎᓕᕆᓂᐅᒃ 

ᑮᓇᐅᔭᐃᑦ ᓴᖅᑭᔮᖅᑐᑦ ᒫᓐᓇᐅᔪᖅ ᑕᕝᕗᖓᓪᓚᕆᒃ 

ᑐᕌᖓᔪᒥᒃ ᓴᖅᑭᔮᖅᑐᖃᕐᓇᓂ ᐊᓯᐊᒍᑦ ᐊᓯᖓᑦᑎᒍᑦ 

ᐃᑲᔪᖅᑎᐅᔪᓐᓇᑦᑎᐊᖅᓱᑕ 

ᑕᐃᒪᓐᓇᐃᓕᖓᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑐᑭᓯᒐᓗᐊᖅᑕᒃᑲ ᑖᒃᑯᐊ ᑭᐅᔾᔪᑎᑦ 

ᐊᒻᒪᓗ ᖁᔭᓐᓇᒦᒃ ᑭᓯᐊᓂ 

ᐃᑲᔪᒃᑲᓐᓂᕆᐊᖃᖅᑰᖅᑕᕋᓗᐊᕗᑦ 

ᓄᓇᕗᒻᒥᐅᖁᑎᕗᑦ ᐃᓄᐃᑦ ᐃᓕᖅᑯᓯᖓ 

ᓄᖑᐸᓪᓕᐊᓪᓚᕆᑦᑎᓪᓗᒍ 

ᐃᑲᔪᖅᑕᐅᓐᖏᓗᐊᖅᑐᓪᓚᕆᐅᓇᓱᒋᒐᒃᑭᓪᓕ 

ᒐᕙᒪᒃᑯᓐᓄᑦ. ᐃᑲᔫᑎᔅᓴᓂᒃ 

ᐃᖅᑲᖅᓴᕈᓐᓇᖅᓯᒋᐊᖃᕋᑦᑕ ᐃᓕᓐᓄᑦ 

ᑐᓂᕐᔪᑎᒋᓗᐊᖅᐸᒃᑲ. ᖃᓂᕐᕋᖅᑎᖃᕐᓗᓂ. 

 

ᑭᓯᐊᓂ ᐊᖑᓇᓯᑎᑦ ᓯᕗᓕᖅᑎᒃᑯᓐᓂ ᐱᔪᒪᔭᒥᒃ 

ᐃᒃᐱᒋᔭᐅᓕᕈᓐᓇᕐᒪᑕ ᑕᐃᒃᑯᐊ ᓄᑕᐅᓐᖏᑦᑑᓕᕐᒪᑕ 

ᐃᓚᖏᑦ ᐋᖅᑭᒋᐊᖅᑑᓪᓗᐊᖅᑰᕋᑦᑕ. 

ᓂᕆᐅᒻᒪᑕᑦᑕᐅ ᑕᐃᒪᓐᓇ ᓇᒻᒥᓂᖃᖅᑐᑎᑐᑦ, 

(ᑐᓵᔨᑎᒍᑦ) ᑲᒻᐸᓂᕋᓛᖑᒍᕕᑦ ᑭᓲᒐᓗᐊᕈᕕᑦ 

ᐃᓄᐃᑦᑕᐅ ᐊᖑᓇᓱᑦᑎᖏᑦ ᐅᓄᖅᑐᐊᓘᒻᒪᑕ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4260 

ᐃᑲᔪᖅᑕᐅᔪᒪᔪᑦ. ᐃᑲᔪᕈᓐᓇᖏᑦᑕᕗᑦ ᒫᓐᓈᓚᒡᓗᓂ 

ᓈᒻᒪᖏᑦᑐᖅ. 

 

ᐊᓯᖏᓐᓂ ᐊᐱᖅᑯᑎᒃᓴᖃᒃᑲᓂᕐᓂᐊᖅᑐᖓᐅᒐᓗᐊᖅ. 

ᐃᓚᖏᓄᑯᐊ ᐅᕙᓂ ᑎᑎᕋᖅᑕᐅᓯᒪᔪᑦ 

ᖃᐅᔨᒪᒡᓗᖓᓗ ᖃᔅᓯᒥᓂᑯᓗᒃᑲ ᓄᖑᓕᕐᒪᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑖᑦᓱᒧᖓ ᐅᖃᐅᓯᕆᕋᑖᖅᑕᖓᓐᓄᑦ 

ᓂᓪᓕᕈᒪᑳᓪᓚᒻᒪᖔᖅᐱᑦ. ᒥᓂᔅᑕ ᐋᕆᐊᒃ. 

 

ᐋᕆᐊᒃ: ᐄ ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊᖑᔪᑦ 

ᐅᖃᐅᓯᕆᔭᖏᑦ ᐅᖃᐅᓯᑦᑎᐊᕙᐃᑦ ᐊᒻᒪ 

ᐃᓱᒪᔅᓴᖅᓯᐅᕈᑎᑦᑎᐊᕙᐅᒻᒪᑕ 

ᖁᔭᓈᑐᐃᓐᓇᔾᔮᖏᒻᒥᔭᕗᑦ ᓇᐅᒃᑯᑐᐃᓐᓇᖅ 

ᐊᐅᓚᔾᔭᒋᐊᖅᑐᖃᕈᓐᓇᖅᐸᑦ ᐱᒋᐊᕐᕕᒃᓴᐅᓛᕐᒥᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙᓂ ᑕᐃᓐᓇ 

ᐊᐱᖅᑯᑎᒋᒋᐊᖅᑲᐅᔭᕋ ᐅᐸᓚᐅᓐᖏᓐᓂᓐᓂ 

ᐅᑯᓇᓂ ᑎᑎᕋᖅᓯᒪᔪᓂᑦ 

ᑐᑭᓯᒋᐊᖅᑳᑲᐃᓐᓇᓚᐅᕐᒥᓚᖓᐃ. ᐃᖃᓗᓕᕆᓂᕐᒧᑦ 

ᐅᓇ ᑎᑎᕋᖅᓯᒪᒻᒪᑦ. ᐃᑲᔪᖅᑐᕐᓗᒋᑦ 

ᐊᕐᕌᒍᑐᐃᓐᓇᐅᓐᖏᑦᑐᒥᑦ ᖃᐅᔨᓴᕐᓂᖅ 

ᐃᖃᓗᓕᕆᓂᖅ ᖃᐅᔨᓴᖅᑕᐅᓂᖓ 

ᐱᓕᕆᖃᑎᒋᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᓂᐅᕐᕈᑎᖃᖃᑦᑕᕐᓂᖅ ᖃᓄᖅ 

ᐱᕈᖅᐸᓪᓕᐊᑎᑕᐅᒍᓐᓇᕐᒪᖔᖅ ᓄᓇᕗᓕᒫᒥᑦ 

ᑕᐃᒪᓐᓇᐸᓘᔭᖅ ᐅᑯᐊ ᖃᓪᓗᓈᑎᑑᖓᒻᒪᑕ. 

ᓄᓇᕗᒻᒥᐅᑎᒍᑦ ᑐᓴᐅᒪᑦᑎᐊᕐᓂᐊᕐᒥᒐᑦᑕ ᖃᓄᖑᓇ 

ᑐᑭᓕᒃ? ᖃᓄᐃᓕᐅᕋᓱᓐᓂᐊᖅᑐᐊᓐᓅᓕᖅᐱᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᓲᕐᓗ ᑖᓐᓇ ᒥᔅᑕ 

ᐱᒃᓴᓐ ᑭᐅᔪᓐᓇᖅᑕᖓᖃᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᑦᑎᐊᕈᒪ ᖃᓄᐃᓕᐅᖅᐸᑦ 

ᓂᐅᕐᕈᑎᖃᕋᓱᓐᓂᕐᒧᑦ ᑕᐃᒃᑯᐊ ᑖᓐᓇ 

ᒪᑐᐃᖓᑦᑎᐊᖅᑐᖅ ᐃᑲᔪᖃᑦᑕᖅᖢᒃᑎᒃᑯᒡᓗ 

ᑕᐃᒃᑯᐊ ᐃᖃᓗᓕᕆᓃᑦ ᖃᐅᔨᓴᖅᑕᐅᓂᖏᓐᓂᒡᓗ 

ᐊᒻᒪᓗ ᐃᓚᖃᖅᖢᓂ ᐃᖃᓗᓕᕆᓂᕐᒥᑦ 

ᓚᐃᓴᑖᕋᓱᓐᓂᕐᒥᑦ ᐅᒥᐊᒡᓗ ᐅᒥᐊᕐᔪᐊᖅᑲᐃ, 

ᐅᒥᐊᕐᔪᐊᖅᑲᐃᒡᓘᒡᓃᑦ. 

 

ᐊᐱᖅᑯᑎᒋᔭᐅᔪᖅ ᐅᓇ ᑕᒡᕗᖓᑲᐃᓐᓇᕐᓚᒍ 

ᑐᑭᓯᑎᒋᐊᒃᑲᓐᓂᖁᓇᐅᒐᓗᐊᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ 

ᑐᑭᓯᑦᑎᐊᖅᑰᓐᖏᒻᒪᒍ ᐊᐱᖅᑯᑎᒐ. 

ᑐᑭᓯᓇᑦᑎᐊᕐᓂᐊᕋᒪᐃ ᐃᓄᒃᑎᑐᑦ 

ᐅᖃᐅᓯᕆᓚᐅᕐᓚᒍ. 

 

ᐃᑲᔪᖅᑐᕐᓗᒋᑦ ᐊᕐᕌᒍᑐᐃᓐᓇᐅᓐᖏᑦᑐᒥᑦ 

ᖃᐅᔨᓴᕐᓂᖅ ᐃᖃᓗᐃᑦ ᑎᓱᐊᔪᑦ 

ᓂᐅᕐᕈᑎᒃᓴᐅᓕᕈᓐᓇᕐᒪᖔᑕ ᓄᓇᕗᑦ ᐃᓗᐊᓂ, 

ᓄᓇᕗᓕᒫᑦ ᐃᓗᐊᓂ ᐱᓕᕆᖃᑎᒋᓗᒋᑦ 

ᐃᒪᕐᒥᐅᑕᓕᕆᔨᒃᑯᑦ, ᖃᓄᐃᓕᐅᕐᓂᐊᖅᐱᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ ᑖᓐᓇ.. ᔫ 

ᐊᐱᖅᑯᓯᕆᔭᖓ ᑖᑦᓱᒪ ᒥᔅᑕ ᐱᓐᑭᓴᓐ 

ᑭᐅᔪᓐᓇᖅᑕᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) : ᖁᔭᓐᓇᒦᒃ, ᒥᔅᑕ 

ᐋᕆᐊᒃ. ᒥᔅᑕ ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ 

ᐃᒪᕐᒥᐅᑕᓕᕆᔨᒃᑯᓐᓂ ᐊᓯᖏᓐᓂᒡᓗ 

ᐃᖃᓗᓕᕆᓂᖅ ᖃᑦᓯᐅᖕᒪᖔᑦ ᓈᓴᐃᓗᒋᑦ 

ᓂᐅᕐᕈᑕᐅᓇᓱᖕᓂᖏᓐᓄᓪᓗ ᐱᓕᕆᐊᖃᕐᓂᐊᖅᑐᒍᑦ 

ᓂᐅᕐᕈᑎᒃᓴᖃᖃᑦᑕᕈᓐᓇᕐᓂᐊᕐᒪᑕ 

ᐊᖏᒡᓕᒋᐊᕐᓗᒋᓪᓗ ᑕᐃᒃᑯᐊ 

ᓂᐅᕐᕈᑎᖃᕐᕕᒋᖃᑦᑕᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓯᑕᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ 

ᑖᔅᓱᒧᖓ ᐅᓇ ᐊᐱᖅᑯᑎᒋᓚᐅᕐᒪᒍ, ᑕᐃᒪ ᓄᓇᓖᑦ 

ᖃᐅᔨᓴᕐᕕᐅᔪᐃᓐᓇᐅᓂᐊᖅᐹᑦ ᐃᖃᓗᖕᓂ 

ᑎᓱᐊᔪᓂᒃ 

ᓂᐅᕐᕈᑎᖃᖃᑦᑕᕈᓐᓇᕐᓂᖅᓴᐅᓂᐊᓕᕐᒪᖔᑕ 

ᐅᕝᕙᓘᓐᓃᑦ ᓄᓇᓖᑦ ᓂᕈᐊᖅᑕᐅᓯᒪᔪᒃᑯᑦ ᑭᓯᐊᓂ? 

ᓄᓇᕗᒻᒥ ᓄᓇᓕᓕᒫᑦ ᐃᓚᐅᒋᔭᐅᑎᑕᐅᓂᐊᖅᐸᑦ 

ᑖᔅᓱᒧᖓ ᐊᒻᒪᓗ ᖃᓄᖅ ᐊᑯᓂᐅᑎᒋᔪᒥᒃ 

ᐱᓕᕆᐊᖑᓂᐊᖅᐸᖅ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ ᑖᓐᓇ ᑐᒡᓕᕋ ᒥᔅᑕ ᐊᕿᐊᕈᒃ 

ᑭᐅᔪᓐᓇᖅᐹ ᐊᐱᖅᑯᑎᒋᔭᒧᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑭᒃᑯᑦ 

ᐃᓛᒃ ᓄᓇᓖᑦ ᓇᓪᓕᐊᖑᖕᒪᑕᑭᐊᖅ ᒫᓐᓇ 

ᑎᑎᕋᖅᓯᒪᓂᖏᑦ ᑭᓯᐊᓂ ᑐᔅᓯᕋ ᐅᖃᕈᒪᒍᓂ ᑖᔅᓱᒪ  

ᒥᔅᓵᓄᑦ ᖃᐅᔨᒋᐊᒃᑲᓐᓂᖅᑐᖃᕈᒪᒍᓂ ᐃ 

ᐊᑐᐃᓐᓇᑦᑎᐊᖑᖃᑦᑕᖅᑐᒍᑦ ᑖᒃᑯᐊ 

ᓄᓇᓕᓕᒫᓄᕈᓐᓇᔮᖏᑦᑐᑦ ᓇᓗᓇᖏᑦᑎᐊᖅᑐᖅ 

ᒫᓐᓇᐅᔪᖅ ᖃᐅᔨᓴᕐᓂᕈᔪᖕᒧᑦ ᑐᕌᖓᔪᐃᓪᓕ ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕆᐊᖃᖃᑦᑕᕐᒪᑕ ᑖᒃᑯᐊ 

ᐃᖃᓗᒃ ᑕᕆᐅᕐᒥᐅᖏᑦᑐᖅ ᐃᖃᓗᖕᓄᑦ ᑐᕌᖓᔪᓂᒃ 

ᑕᐃᒪᐃᓐᓇᐃᓕᖓᑎᓪᓗᒍ ᓄᓇᓖᑦ 

ᐃᓚᒋᔭᐅᔪᒪᑐᐊᕈᑎᒃ ᑐᓴᕐᕕᒋᔪᒥᓇᑦᑎᐊᖅᑐᖅ 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓖᑦ 

ᐃᓚᐅᔪᒪᒍᑎᒃ ᐅᖃᕈᓐᓇᑦᑎᐊᖅᑐᑦ ᑕᒪᓐᓇᓱᓕ 

ᐱᒋᐊᖅᓯᒪᖏᓛᖅ? ᐅᕝᕙᓗ ᖃᔅᓯᑦ ᓄᓇᓖᑦ 

ᐃᓚᐅᔪᒪᓯᒪᓕᖅᐸᑦ? ᐊᒻᒪᓗ ᐃᓚᐅᔪᒪᔪᒥᒃ 

ᐅᖃᖏᑦᑐᖅ ᐃᓚᐅᑎᑕᐅᔾᔮᖏᑦᑑᖅ? ᑭᓯᐊᓂ 

ᐃᓚᐅᔪᒪᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᑲᔪᓯᑐᐃᓐᓇᕐᓂᐊᕋᒪ ᒥᔅᑕ ᐊᕿᐊᕈᕐᒧᑦ ᑖᓐᓇ 

ᐅᖃᐅᓯᕆᕋᑖᖅᑕᖓ ᐃᓚᒋᖕᒪᒍ. ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖏᑦ ᓄᓇᓖᑦ 

ᑕᐃᒪᐃᓐᓇᐃᓕᐅᖅᐸᓪᓕᐊᓯᒪᓪᓗᑎᒃ ᐊᒻᒪᓗ 

ᐃᓚᒋᐊᖅᓯᒃᑲᓐᓂᕈᒪᖃᑦᑕᕋᑦᑕ ᑖᒃᑯᐊ ᐃᖃᓗᖁᑎᕗᑦ 

ᐱᔭᐅᒍᒪᕙᓪᓕᐊᑐᐃᓐᓇᕐᒪᑕ ᑕᐃᒪᓐᓇ ᓄᓇᓕᒃ 

ᐃᓚᒋᔭᐅᓐᓂᖏᒃᑯᑎᒃ ᑐᓴᕐᕕᒋᔪᒥᓇᑦᑎᐊᖅᑐᖅ. 

ᑭᓯᐊᓂ ᑭᒃᑯᓪᓚᕇᑦ ᓄᓇᓖᑦ ᓇᓪᓕᐊᒃ 

ᐱᓯᒪᓕᕐᒪᑕᑭᐊᖅ ᐊᒻᒪᓗ 

ᖃᐅᔨᓴᖅᑕᐅᕙᓪᓕᐊᖕᒪᑕᑭᐊᖅ. 

 

ᑕᐃᑲᓂ ᒫᓐᓇᐅᔪᖅ ᐃᖅᑲᐅᒪᔭᒃᑯᑦ ᑭᓐᖓᐃᑦ 

ᖃᓂᒋᔮᓂ ᑖᓐᓇ ᖃᐅᔨᓴᖅᑕᐅᕙᓪᓕᐊᓪᓗᓂ. ᑖᒃᑯᐊᓗ 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᒪᕐᒥᑕᐅᓕᕆᔨᒃᑯᑦ 

ᐱᓕᕆᖃᑎᒋᓪᓗᑎᒍᑦ ᐊᕐᕌᓂ ᐅᖓᑖᓂ ᑖᒃᑯᐊ 

ᐃᒡᓗᓕᒃ ᐊᒻᒪᓗ ᓴᓂᕋᔭᒃ ᐃᖃᓗᖁᑎᖏᑦ ᑕᐃᑯᖓ 

ᖃᖏᖅᖠᓂᕐᒧᑦ ᐊᐅᓪᓚᖅᑎᑕᐅᒍᓐᓇᖅᓯᓚᐅᖅᓱᑎᒃ. 

ᑕᐃᒪᓐᓇ ᐊᖏᓕᕙᓪᓕᐊᖕᒪᑦ ᑖᓐᓇ 

ᐱᕈᖅᐸᓪᓕᐊᕐᔪᐊᕐᒪᑦ ᐃᖃᓗᖁᑎᕗᑦ 

ᓂᐅᕕᖅᑕᐅᒍᒪᑎᓪᓗᒋᑦ ᑖᒃᑯᐊ 

ᐊᒥᓱᕈᖅᐸᓪᓕᐊᖁᔪᒥᓇᑦᑎᐊᕐᒪᑕ 

ᑕᐃᒪᓐᓇᐃᓪᓕᖓᓪᓗᑎᒃ 

 

ᑖᓐᓇ ᓄᓇᓖᑦ ᑐᓴᐅᒪᓐᓂᖏᑉᐸᑕ ᐅᕝᕙᓘᓐᓃᑦ 

ᐃᓚᒋᔭᐅᔪᒪᒃᐸᑕ ᐄ, ᐃᒻᒥᓂᒃ ᓴᖅᑭᑎᑦᑎᐊᖃᑦᑕᕐᓕᑦ 

ᖁᔭᓐᓇᒦᒃ ᐃᒃᓯᕙᐅᑕᖅ. 
 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᖂᕋᒪ 

ᓄᓇᓕᓕᒫᑦ ᑐᓴᐅᒪᑎᑕᐅᔪᑦ ᐃᓚᐅᔪᒪᒍᔅᓯ 

ᐅᖃᐅᔾᔨᒋᑦᑎ. ᐃᒪᓐᓇᓕ ᐃᓱᒪᖃᕋᓗᐊᖅᖢᖓ 

ᒥᓂᔅᑕ ᑎᓕᐅᕈᓐᓇᕐᓂᕈᒃᑯ ᑎᓕᐅᕈᓐᓇᖏᑕᕋᓗᐊᕋ 

ᖃᓄᐃᓕᐅᖁᓗᒍ ᑎᓕᐅᕈᓐᓇᕐᓂᕈᒃᑯ ᐅᕙᒍᑦ 

ᐊᐱᕆᖏᒃᑲᓗᐊᖅᑎᓪᓗᑕ ᑕᒪᓐᓇ ᑐᓴᕈᒥᓇᕆᒐᒃᑯ 

ᓄᓇᕗᒻᒥᐅᓕᒫᓂᒃᓗ ᐊᒃᑐᐃᓂᖃᕐᓂᐊᕐᒪᑦ ᐅᓐᓃᑦ 

ᐃᒻᒥᒃᑯᑦ ᐊᐱᖅᓲᔭᖏᒃᑲᓗᐊᖅᑎᓪᓗᑕ ᒥᓂᔅᑕ 

ᐅᓂᒃᑳᖅᓯᒪᔪᓂᒃ ᐅᕙᑦᑎᓐᓄᓕᒫᖅ 

ᑐᓴᖅᑎᑦᑎᒋᐊᕈᑎᓂᒃ ᑖᔅᓱᒧᖓ ᓴᖅᑭᑦᑎᔪᓐᓇᖅᐸ 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒫᒃ ᓴᖅᑭᑦᑎᔪᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕᒥᑦ 

ᓂᕆᐅᓐᓂᐊᖅᐳᖓ ᑕᒪᑦᑕᖃᐃ ᓂᕆᐅᓐᓂᐊᖅᐳᒍᑦ. 

 

ᑕᐃᔅᓱᒧᖓ ᐊᐱᖅᑯᑎᒋᒋᐊᕐᖓᖅᑲᐅᔭᓐᓄᑦ 

ᐅᑎᕈᓐᓇᕈᒪ ᐃᒃᓯᕙᐅᑖᖅ, ᐱᕕᖃᖅᑎᒃᑯᕕᓐᖓ 

ᓱᓕ. ᑖᓐᓇ ᐱᕈᔪᑦᑐᓄᑦ, ᐱᖁᑎᒥᓐᓂᒃ ᐊᓯᐅᔨᔪᓄᑦ 

ᓯᓚ ᐱᓪᓗᒍ ᐅᖃᖅᑲᐅᒐᒪ $80,000-ᓂᑰᒐᓗᐊᕐᒪᑦ 

$40,000-ᖑᖅᑎᑕᐅᓇᓱᒻᒪᑦ 

ᐅᔾᔨᕆᐊᓪᓚᐅᔭᖅᑲᐅᒐᒃᑯᐊᓯᑦ 

ᐱᔾᔪᑎᑦᑎᐊᕙᐅᔮᓗᐊᓂᑦ ᐅᖃᐅᔾᔭᐅᓚᐅᕐᒥᓚᖓ, 

ᐅᖃᐅᔾᔭᐅᓚᐅᕐᒥᑕ ᓄᓇᕗᒻᒥᐅᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᑦᑎᐊᕐᒥᒻᒪᒍ 

ᖃᐅᔨᒪᔭᐅᒃᑲᓐᓂᕐᓂᐊᓕᕆᕗᖅ. ᑕᐃᒪ $80,000- 

ᖃᑦᑕᔪᒐᓗᐊᕐᖓᑦ ᐃᓛᒃ ᑕᐃᒪᐃᑦᑐᒧᑦ ᐱᕈᔪᑦᑐᒧᑦ  

ᑮᓇᐅᔭᒃᓴᐅᔪᖅ. ᑭᓯᐊᓂ ᒫᓐᓇ ᑕᐃᒃᑯᓄᖓ 

ᓂᕐᔪᑎᓄᑦ ᑐᒃᓯᕌᕆᔭᐅᖃᑦᑕᖅᓯᒪᔪᔪᑦ ᓂᕐᔪᑎᓄᑦ 

ᓱᕋᐃᔭᐅᔪᓄᑦ ᓇᓄᕐᓄᑦ ᐱᓗᐊᖅᑐᒥᒃ 

ᐃᑲᔫᑎᒃᓴᓐᖑᖅᑎᓯᒪᒻᒪᑕ ᐊᕝᕙᖏᑦ $40,000 

ᑕᕝᕙᓐᖔᑦ ᑕᐃᒫᒃ ᑖᓐᓇ ᐃᓚᓐᖓᕆᐊᖅᓯᒪᕗᖅ 

$40,000-ᖑᖅᑎᓯᒪᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᑦ 

$40,000-ᓂᒃ ᐃᓚᓐᖓᖅᑕᐅᔪᒪᕙ? ᐱᓪᓗᒎ ᑖᓐᓇ 

$80,000 ᓄᖑᑕᐅᖃᑦᑕᓚᐅᓐᖏᒻᒪᑦ ᐅᕝᕙᓘᓐᓃᑦ 

ᐱᓪᓗᒍ ᓇᓄᕐᓄᑦ ᐱᕈᔪᖃᑦᑕᖅᑐᑦ, 

ᓱᕋᐃᔭᐅᖃᑦᑕᖅᑐᓪᓗ ᐅᓄᖅᓯᕙᓪᓗᐊᓂᖓᓄᑦ 

ᑕᐃᒃᑯᐊ ᑮᓇᐅᔭᖃᕐᓂᖅᓴᐅᔭᕆᐊᖃᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑭᐅᒡᒍᓯᖏᓐᓂᑦ ᓱᓕᔪᖅ 

ᑕᐃᒫᒃ ᓄᖑᑕᐅᖃᑦᑕᓚᐅᓐᖏᑦᑐᓪᓗ ᐊᒻᒪᓗ ᑕᐃᓐᓇ 

ᑐᒃᓯᕌᕆᔭᐅᖏᓐᓇᖃᑦᑕᓚᐅᖅᑐᖅ ᓂᕐᔪᑎᓄᑦ 

ᓱᕋᐃᔭᐅᔪᓄᑦ ᑖᓐᓇ ᓴᖅᑭᓐᓇᓱᓕᕐᖓᑦ 

ᑕᕝᕗᓐᖓᖔᖅᓯᒪᔪᑦ ᐃᓚᖏᑦ. ᑖᓐᓇ 

ᐃᓚᒃᑲᓐᓂᕈᓐᓇᖅᑕᖓ ᑭᐅᒡᒍᓯᖓ 

ᖃᓄᐃᓕᖓᑦᑎᐊᕐᒪᖔᑦ, ᒥᔅᑕ ᐱᓐᑭᓴᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓕᔪᖅ ᑖᒃᑯᐊ $80,000 

ᑮᓇᐅᔭᖁᑎᒋᔭᐅᓚᐅᖅᑐᖅ 

ᐊᑐᖅᑕᐅᓗᐊᖃᑦᑕᓚᐅᓐᖏᒻᒪᑕ 

ᑐᒃᓯᕋᕐᕕᐅᓗᐊᖃᑦᑕᓚᐅᓐᖏᒻᒪᑕ ᑕᒪᕐᒥᒃ 

ᐊᕝᕙᓪᓗᐊᖏᑦ ᐊᑐᖅᑕᐅᖃᑦᑕᔪᒻᒪᑕ 

ᑭᒥᓂᖅᓴᐃᓪᓘᓐᓃᑦ. ᑕᐃᒪᓐᓇ ᐃᓚᖏᑦ 

ᕿᐱᓗᑦᑕᐅᖃᑦᑕᓚᐅᕐᒪᑕ ᐆᒪᔪᑦ ᓲᕐᓗ ᓇᓄᕐᓄᑦ 

ᓱᕋᖅᑎᖅᑕᐅᖃᑦᑕᕐᓂᖏᑦ ᐱᖁᑎᖏᑦ ᑕᐃᒪᓐᓇ 

ᐋᖅᑭᔅᓯᒋᐊᖃᓕᓚᐅᕋᑦᑕ ᑖᒃᑯᓄᖓ ᐆᒪᔪᓄᑦ 

ᓱᕋᑦᑕᐅᔪᓂᒃ ᓇᓄᕐᓄᑦ. 

 

ᒪᕐᕉᓕᖓᓕᕐᒪᑕ ᑖᒃᑯᐊ ᐆᒪᔪᕐᓄᑦ ᓱᕋᑦᑕᐅᔪᑦ 

ᑐᓂᕐᕈᑎᒃᓴᐃᑦ. 

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4263 

ᐊᒻᒪᓗ ᐱᑕᖃᒃᑲᓐᓂᕆᓪᓗᓂ ᐊᔾᔨᐸᓗᖓᓂ 

ᑕᐃᒪᓐᓇ ᐆᒪᔪᕐᓄᑦ ᓱᕋᖅᑎᖅᑕᐅᑦᑕᐃᓕᖁᓪᓗᒋᑦ 

ᑖᒃᑯᐊ ᐊᖑᓇᓱᐊᕈᑎᒋᔭᐅᔪᑦ ᐃᑲᔪᖅᑕᐅᒍᓐᓇᕐᒪᑕ 

ᑕᐃᒪᓐᓇ ᓱᕋᔾᔭᐃᒃᑯᑎᒋᔭᐅᓂᐊᕐᓗᑎᒃ. $40,000-

ᖑᓚᐅᖅᑐᑦ ᐲᖅᑕᐅᓚᐅᕐᒪᑕ ᑕᕝᕙᓐᖓᑦ 

ᐱᕐᓗᐊᕿᔭᐅᓂᖏᓐᓄᑦ ᑖᒃᑯᐊ 

ᐊᖑᓇᓱᐊᕈᑎᒋᔭᖏᑦ ᓄᑖᒥᒃ ᐃᓕᓯᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ 

ᑐᓴᕐᓇᒐᔪᓲᖑᒻᒥᒻᒪᑦ ᐅᓄᖅᑐᐊᖅᑎᑲᓪᓚᑦᑐᓂ, 

ᒐᕙᒪᒃᑯᒡᒎᖅ ᐃᑲᔫᑎᒧᑦ ᑕᑯᔅᓴᐅᑎᑕᖏᑦ 

ᑎᒍᔭᕆᐊᒃᓴᖏᑦ, ᑎᑭᑦᑕᕆᐊᒃᓴᖏᓪᓘᓐᓃᑦ 

ᐊᔪᕐᓇᑦᑎᐊᖅᑐᖅ ᐅᓇᖅᑐᐊᖅᑎᐊᓗᒃ ᑕᐃᒫᒃ 

ᑐᓴᕐᓇᖃᑦᑕᕐᒪᑦ. ᑕᕝᕙᒎᖅ ᑭᓱᑐᐃᓐᓇᕐᒥᒃ ᐃᑲᔫᒥᒃ 

ᐱᔪᒪᔭᖃᕋᓱᓕᕋᒥ ᐸᐃᑉᐹᕌᓗᐃᑦ ᐊᔪᕈᑎᔅᓵᓗᐃᑦ 

ᓴᖅᑭᐸᓪᓕᐊᔪᐋᓗᑐᐃᓐᓇᐅᕗᑦ. ᒪᒥᐊᓇᖅᑑᒐᓗᐊᖅ 

ᑖᓐᓇ ᑐᓴᒪᔪᐊᓪᓚᖃᑦᑕᖅᓯᒪᒋᕙᕋᑦᑕᐅᖅ 

ᐃᑲᔪᖅᑕᐅᔪᒪᓇᓱᒃᑐᕕᓂᐅᒐᓗᐊᑦ 

ᐊᖏᖅᑕᐅᓐᖏᓚᐅᖅᖤᖅᐳᑦ. ᓲᕐᓗ ᑮᓇᐅᔭᖅ 

ᐊᑐᐃᓐᓇᐅᒐᓗᐊᖅᖢᒍ ᐊᑐᐃᓐᓇᐅᑎᒃᑲᓗᐊᖅᖢᒍ 

ᒪᓂᒪᑎᒃᑲᓗᐊᖅᖢᒍ ᐱᔭᐅᑎᑦᑕᐃᓕᒪᓯᓐᓇᖅᖢᒍ. 

ᑕᐃᒪᐃᓪᓚᑦᑖᖅᑰᔨᖃᑦᑕᕐᒪᑕ ᑕᒪᒃᑯᐊ 

ᐃᑲᔫᑕᐅᓇᓱᑦᑎᑕᐅᔪᑦ. 

ᐊᑐᖅᑎᑦᑕᐃᓕᒪᓇᓱᖅᑮᔨᓪᓗᒍᓗ 

ᐊᔪᕐᓇᖅᑎᓐᓇᓱᐊᖅᓯᒪᖅᑰᔨᓪᓗᒍᓗ. 

ᐅᓄᓐᖏᑦᑑᒐᓗᐊᓂᒃ ᑐᑭᓕᐅᔾᔨᕕᐅᕌᕐᓚᓚᐅᕐᓚᖓ 

ᖃᓄᐃᒃᑯᒪ ᖃᓄᖅ ᑭᓱᒧᑦ ᐱᖁᑎᒐ ᓱᕋᑉᐸᑦ 

ᐃᑲᔪᖅᑕᐅᔪᓐᓇᖅᐳᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐊᑐᐃᓐᓇᐅᑎᑕᕗᑦ 

ᐊᔪᕐᓇᐃᓐᓇᕋᓱᓐᖏᑦᑑᒐᓗᐊᑦ ᑭᓯᐊᓂ 

ᒪᓕᒐᖅᑕᖃᖅᑎᑦᑐᒋᑦ ᑭᓯᐊᓂᐅᕙᒻᒥᒻᒪᑕ 

ᑭᒃᑯᑐᐃᓐᓇᕐᓄᑦ ᑮᓇᐅᔭᕆᔭᐅᒻᒪᑕ ᑖᒃᑯᐊ 

ᐊᑐᖅᑕᕗᑦ ᐊᒻᒪᑦᑕᐅᖅ ᑕᑕᑎᕆᐊᓖᑦ 

ᑕᑕᑎᒋᐊᖃᑐᐃᓐᓇᕐᖓᑕ ᑎᑎᕋᕆᐊᖃᑐᐃᓐᓇᕐᒪᑕ 

ᐱᔪᒪᓇᓱᐊᒡᒐᕐᓗᓂ ᐊᖏᖅᑕᐅᓂᖏᑉᐸᑕ ᓱᓕ 

ᐱᒋᐊᒃᑲᓐᓂᕈᓐᓇᖃᑦᑕᖅᑐᑦ ᐊᖏᖅᑕᐅᖏᑦᑑᒐᓗᐊᑦ. 

ᑖᔅᓱᒪ ᖃᓄᐃᓕᖓᓪᓚᑦᑖᕐᒪᖔᑕ ᓇᓕᐊ  

ᐊᐱᖅᑯᓯᕆᒃᑲᓐᓂᕋᑖᖅᑕᖓᑕ ᐃᓚᖓ ᒥᔅᑕ ᐱᓐᑭᓴᓐ 

ᑭᐅᔭᐅᒍᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ.  

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᒻᒪᑎᒃ ᑖᒃᑯᐊ ᑮᓇᐅᔭᖅᑖᕐᕕᐅᔪᓐᓇᖅᑐᑦ. ᐱᖃᑖ 

ᑖᓐᓇ ᓱᕋᑦᑐᑎᖅᑕᐅᑉᐸᑕ ᑖᒃᑯᐊ 

ᑮᓇᐅᔭᖅᑖᖅᑎᑕᐅᒍᓐᓇᖅᖢᑎᑦ ᓲᕐᓗ ᓯᓚᒥ 

ᐱᔾᔪᑎᖃᕐᓗᑎᑦ ᑕᐃᒪᓐᓇ ᐊᓯᐅᔨᑉᐸᑕ ᐱᖁᑎᒥᓐᓂᒃ 

ᐊᖑᓇᓱᐊᕈᒥᓐᓂᒃ. ᑕᐃᒪᓐᓇᐃᑦᑐᒥᒃ 

ᐱᑎᑕᐅᓂᐊᕐᓗᓂ ᑭᓇᑐᐃᓐᓇᖅ 

ᑮᓇᐅᔭᖅᑖᖃᑦᑕᕆᐊᖃᖅᑐᖅ ᐊᖑᓇᓱᐊᕐᓂᕐᒧᑦ 

ᓂᐅᕐᕈᑎᖃᖃᑦᑕᕐᓗᓂ 25%-ᓂ 

ᐱᑎᑕᐅᒍᓐᓇᖅᖢᓂ. ᒥᑭᔫᒐᓗᐊᖅ ᑖᓐᓇ. ᑖᒃᑯᐊ 

ᓇᓪᓕᐅᒃᑯᒫᓕᕆᔨᒃᑯᓐᓂᒃ ᐱᔭᐅᓯᒪᒻᒪᑦ.  

 

ᐊᒻᒪᓗᑦᑕᐅᖅ ᑐᖏᓕᖓ, 

ᑮᓇᐅᔭᖅᑖᖅᑎᑕᐅᒍᓐᓇᖅᖢᓂ ᐱᖁᑎᖏᑦ ᓲᕐᓗ 

ᐃᒡᓗᕋᓛᖏᓪᓗ ᐊᐅᓪᓛᖅᓯᒪᕝᕕᖓᓂ ᓱᕋᑦᑕᐅᑉᐸᑕ 

ᓇᓄᕐᓄᑦ. ᐃᒪᓐᓇ ᑮᓇᐅᔭᖏᑦ 

ᐃᒪᓐᓇᐃᒋᐊᖃᓐᖏᒃᑲᓗᐊᖅᖢᑎᑦ 

ᐅᖃᖅᓯᒪᓐᖏᒃᑲᓗᐊᖅᖢᑎᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᑖᒃᑯᓇᓐᖓ 

ᐊᕙᑎᒥᐅᑕᓕᕆᔨᒃᑯᓐᓂ ᑕᐃᒪᓐᓇ ᐱᔪᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᕗᓐᖓᑲᑕᕈᓘᔭᕐᓂᐊᖏᓐᓇᑦᑕ 

ᖃᐅᔨᒪᖃᑦᑕᐅᑎᒋᐊᑲᐃᓐᓇᖅᑕ. ᐆᒥᖓᑐᐊᑦᑎᐊᖅ 

ᐅᖃᐅᓯᖃᕋᒪ ᐊᓯᐅᔨᓂᐊᓗᒻᒧᑦ ᐅᑎᕐᕕᐅᓂᖅ. 

ᐊᕙᑎᒧᑦ ᓯᓚᒧᓪᓘᓐᓃᑦ ᐱᖁᑎᓂᒃ ᐊᓯᐅᔨᓂᖅ. 

ᐊᐃᑉᐸᖓᓂ ᐊᐱᖅᓲᑎᒋᔪᒪᒍᒃᑯ 

ᐊᐱᖅᓲᑎᒋᐋᓗᓐᓂᐊᕆᕙᕋ ᐃᒻᒥᒃᑯᑦ. ᑖᓐᓇ ᑐᑭᖓ 

ᑭᐅᔭᐅᖁᒃᖤᕋᓗᐊᖅᐸᕋ ᐊᐱᖅᑯᑎᒋᕋᑖᖅᑕᒪ 

ᐃᓚᖓ. ᑭᓲᕙ ᐊᕙᑎᒧᑦ ᓱᕋᑦᑎᔭᐅᔪᖅ? ᐊᕙᑎ  

ᐱᓪᓗᒍ ᓯᓚ ᐱᓪᓗᒍ ᓱᕋᐃᔪᖅ ᐱᕈᔪᑦᑐᖅ, ᑭᓱᓂ 

ᐃᓗᓕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓗᓕᖏᑦ 

ᐅᖃᐅᓯᕆᔪᓐᓇᖅᑕᖏᑦ ᒥᔅᑕ ᐱᓐᑭᓴᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ.  

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᓕᖓᔪᖅ ᑭᓇᑐᐃᓐᓇᖅ ᐊᓯᐅᔨᑉᐸᑦ 

ᐊᖑᓇᓱᐊᕈᑎᒥᓂᒃ ᑕᑕᑎᕆᒋᐊᖃᖅᑐᖅ 

ᓇᐃᑦᑐᑯᓗᒃ ᒪᕐᕉᒃ ᒪᒃᐱᒑᒃ. ᑕᐃᒪ ᐊᑎᓕᐅᕐᓗᓂᒋᒃ 

ᐃᒪᓐᓇ ᓱᓕᓂᕋᐅᑎᒋᔭᐅᔪᓂᒃ ᖃᐅᔨᒪᔨᑎᖃᕐᓗᓂ, 

ᐆᒪᔪᓕᕆᔨᒧᐊᒃᖤᖅᐳᖅ ᐊᖑᓇᓱᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᕿᒥᕐᕈᔭᐅᒃᖤᖅᐳᖅ ᑖᓐᓇ 

ᑕᑕᑎᖅᑕᖓ ᐊᒻᒪᓗ ᐊᖓᔪᖅᑳᖃᕐᕕᒻᒧᐊᖅᑕᐅᑕᖅᑯ. 

ᑕᐃᒪᓐᓇ ᑕᕝᕙ ᑕᐃᒪᓐᓇ ᐃᓕᖅᑯᓯᖃᖃᑦᑕᖅᑐᑦ 

ᑕᒪᕐᒥᓗᒃᑖᖅ. 

 

ᑖᒃᑯᐊ ᐊᐱᖅᑯᑎᒋᔭᖏᖅᑲᐃ ᐱᖅᑲᐅᖏᓐᓇᒃᑭᑦ 

ᑐᓴᖅᑲᐅᔨᓐᓇᒃᑭᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓯᓐ. ᒥᔅᑕ ᐃᓄᒃ 

ᐃᒪᓐᓇᐃᓕᖅᑲᐅᖕᒪᑦ ᖃᓄᖅ ᑐᑭᖃᕐᒪᖔᑦ 

ᑕᐃᒪᓐᓇ ᓯᓚᒥᒃ ᐱᔾᔪᑎᖃᓪᓗᓂ ᐱᕐᓗᐊᕿᒃᐸᑦ 

ᖃᓄᐃᒃᑐᒥᒃ ᐱᕐᓗᐊᕿᔪᖃᖅᐸᑦ ᓯᓚᒥᒃ 

ᐱᔾᔪᑎᖃᕐᓗᑎᒃ ᖃᓄᖅ ᑐᑭᖃᖅᑎᑕᐅᕙᑦ. ᒥᔅᑕ 

ᐱᒃᓴᓐ ᑕᐃᒪ ᑭᐅᔪᓐᓇᖅᓯᕕᐅᒃ? 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒪᓐᓇ ᓇᓗᓇᐃᒃᓯᑦᓯᐊᕋᕕᑦ ᑕᐃᒪ ᓯᓚᒥᒃ 

ᐱᔾᔪᑎᖃᕐᓗᓂ ᐱᕐᓗᐊᕿᔪᖃᖅᐸ ᐱᖁᑎᖏᓐᓂᒃ 

ᐃᓄᓪᓚᒃᑖᕐᒧᑦ ᐱᔾᔪᑎᖃᓐᖏᑉᐸᑦ ᑕᐃᒪ 

ᐱᕐᓗᐊᕿᑉᐸᑦ ᓲᕐᓗ ᑕᐃᒪᓐᓇ ᐱᕐᓗᐊᕿᒃᐸᑦ 

ᓯᖁᒥᒃᓯᒃᐸᑦ ᑕᐃᒪᓐᓇ ᓱᓇᒥ ᐱᔾᔪᑎᖃᕋᔭᖏᒻᒪᑦ. 

ᐄ, ᑖᒃᑯᐊ ᐊᓯᐅᔨᔭᖏᑦ ᑖᒃᑯᐊ ᓯᓚᒧᑦ 

ᐱᔾᔪᑎᖃᕋᓱᒋᔭᐅᒐᔭᓐᖏᑐᑦ ᐊᒻᒪᓗ ᓯᓚᒥᒃ  

ᓂᕆᐅᓇᖏᑦᑐᒥᒃ ᓯᓚᑦᓴᐅᖏᔾᔪᑎᖃᖅᐸᑦ ᑖᒃᑯᐊ 

ᑕᒪᕐᒥᒃ ᑐᒃᓯᕋᐅᑎᒋᔭᐅᔪᑦ ᐃᒻᒥᑰᓕᖓᓗᑎᒃ 

ᖃᐅᔨᓴᖅᑕᐅᒐᔭᖅᑐᑦ. 

ᑭᐅᑦᑎᐊᕐᓂᖅᓴᐅᒐᓗᐊᖅᐳᖓᖃᐃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑖᒃᑯᐊ ᑐᑭᓯᑦᑎᐊᕈᒃᑭᑦ 

ᐱᔪᒪᓇᓱᒃᑲᓗᐊᕈᒪ 

ᐊᖏᖅᑕᐅᓚᖅᓯᒪᔾᔮᖏᑦᑎᐊᒻᒪᕆᑦᑐᖓ ᑖᒃᑯᐊᓕ 

ᒪᓕᒡᓗᒋᑦ, ᑐᑭᓯᑦᑎᐊᕈᒃᑭᑦ ᒪᓕᒐᖏᑦ ᑖᒃᑯᐊ. 

 

ᐅᓇ ᐊᐱᖅᑯᑎᒋᓚᐅᕐᓚᒍ ᑐᑭᓕᐅᑎᓚᐅᓪᓚᒍ, 

ᐊᖑᑎᑦ ᐊᖑᓇᓱᒃᑎᒻᒪᕇᓪᓗ ᓯᓈᓄᐊᒐᔪᒃᑐᐊᓘᖕᒪᑕ 

ᐆᒃᑲᕈᔾᔮᓘᒍᑎᒃ ᐃᓄᖏᑦ ᑕᒪᖓ 

ᑐᕙᒧᐊᕈᓐᓇᕋᓗᐊᕐᓗᑎᒃ ᐱᖁᑎᖏ ᐊᓯᒃᐸᑕ, 

ᐃᑲᔪᖅᑕᐅᔪᓐᓇᕋᔭᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᓇᓗᓇᐃᔭᐃᖅᑕᐅᑎᓪᓗᒋᑦ ᑕᐃᒪ 

ᐅᖃᐅᓯᕆᔭᐅᕋᑖᕐᖓᑕ ᑕᐃᒪᐃᑐᐃᓐᓇᕆᐊᖃᑦ… 

high risk ᖃᓪᓗᓈᑎᑐᑦ ᐅᖃᐅᓯᕆᔭᐅᕋᑖᖅᑐᑦ  

ᑕᐃᒪᐃᑐᐃᓐᓇᕆᐊᖃᓪᓚᕆᑦᑑᔮᑦᑎᓪᓗᒍ ᐊᑐᕋᓱᒃᐸᒍ 

ᑖᓐᓇ ᐱᔪᓐᓇᖏᔾᔪᑎᒋᔭᒪᕐᒥᖕᒪᑦ ᑕᐃᒫᒃ 

ᐊᖏᑦᑕᐅᖏᔾᔪᑎᖃᕋᔭᖅᑐᖅ ᑖᓐᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᓄᓇᕗᒻᒥᐅᑦ ᐊᖑᓇᓱᑦᑎᖏᑦ 

ᑐᑭᓯᑦᑎᐊᕐᓂᐊᕐᒪᑕ, ᐅᕙᓐᖓᑦ ᐃᓱᒪᒋᔭᒃᑯᑦ 

ᐅᓄᖅᑐᒻᒪᕆᐊᓗᐃᑦ ᐊᖑᓇᓱᒻᒪᕇᑦ 

ᓂᕿᔅᓴᒃᓯᐅᕋᓱᖃᑦᑕᕐᒪᑕ ᐃᖕᒥᖕᓄᑦ ᐃᓚᒥᖕᓄᑦ 

ᓄᓇᖅᑲᑎᒥᖕᓄᓪᓗ ᓯᓈᓂ. 

ᓂᕐᔪᑎᖃᕋᔪᓐᓂᖅᐹᖑᓲᖑᖕᒪᑦ ᐅᐱᕐᖔᒃᑯᓪᓗ. 

ᓱᓇᐅᕝᕙᓕᐅᑯᐊ ᐱᕈᔪᒃᑯᑎᒃ ᐃᑲᔪᖅᑕᐅᔾᔮᓇᑎᒃ, 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᒃᑯᐊ ᑐᒃᓯᕋᐅᑕᐅᔪᑦ ᐊᑐᓂ 

ᑕᑯᓐᓇᑦᑕᐅᔾᔪᑎᖃᖃᑦᑐᑦ 

ᑕᑯᓐᓇᑦᑕᐅᔾᔪᑎᖃᖃᑦᑕᕐᒪᑕ 

ᑐᒃᓯᕋᑐᖃᖃᑦᑕᐃᓐᓇᕈᓐᓇᑐᑦ ᓇᓕᐊᒃᑯᑐᐃᓐᓇ, 

ᓇᓕᐊᓐᓂᑐᐃᓐᓇᖅ ᑖᓐᓇ 

ᓇᓗᓇᐃᒃᑲᓐᓂᕈᓐᓇᖅᑕᖓ ᒥᔅᑕ ᐱᓐᒃᓯᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᔪᓐᓇᕋᔭᖅᑑᒐᓗᐊᑦ ᓯᓈᓂᓗᑎᒃ ᖃᓄᐃᓐᓂᖓᓄᑦ  

ᑕᐃᒪᓐᓇᒃ. ᑭᓯᐊᓂ ᐃᓱᒪᒋᔭᐅᓇᔭᖅᑐᑦ ᐊᓯᐅᔨᑉᐸᑦ 

ᐱᖁᑎᒥᒃ ᓯᓈᓂ ᓇᓪᓕᐅᒃᑯᒫᖃᕋᔭᖅᑐᖅ ᓲᕐᓗ 

ᐆᒃᑑᑎᒋᓗᒍ, ᓯᓚᒃᓯᐊᖑᖏᑦᑐᓘᓕᕐᓂᖅᐸᑦ ᓯᓈᓂ 

ᐱᖁᑕᐃᖅᓯᖅᐸᓪᓗ ᓯᓚ ᐱᐅᖏᓐᓂᖓᓄᑦ. 

 

ᑖᓐᓇ ᓯᓈᓃᑦᑐᖅ ᐃᒪᓐᓇ ᓯᑯᒃᑰᕈᓂ ᓵᒃᑐᑯᓗᒃᑯᑦ 

ᐅᔨᑦᓱᑦᑎᓯᐊᖏᓪᓗᓂᓗ ᑕᐃᒪᓐᓇ 

ᐊᑭᓕᖅᑕᐅᒐᔭᖏᑦᑐᖅ. 

 

ᖃᓄᐃᑦᑑᓂᖏᑦ ᒪᓕᒡᓗᒋᑦ ᐱᔭᐅᖃᑦᑕᖅᑐᑦ ᑖᒃᑯᐊ 

ᑮᓇᐅᔭᑦ. ᑖᒃᑯᐊ ᑕᒪᕐᒥᑦ ᐊᔾᔨᒌᓐᖏᑦᑐᑦ 

ᐃᓱᒪᒋᔭᐅᖃᑦᑕᖅᑐᑦ ᖃᐅᔨᓴᖅᑕᐅᖃᑦᑕᖅᑐᑦ 

ᖃᓄᐃᑑᓯᒪᓂᖏᑦ ᒪᓕᒡᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ) ᖁᔭᓐᓇᒦᒃ. ᒥᔅᑕ ᐱᒃᓴᓐ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᓐᓇ 

ᓇᓗᓇᖅᓯᔪᐊᓘᖃᑦᑕᕐᒪᓇᐃ ᐊᐱᖅᓱᕋᓱᑦᑎᒡᓗᖓ 

ᐊᐱᖅᓱᖅᑲᐅᒐᒪ ᑭᓱᑦ, ᖃᓄᐃᑦᑐᖃᕈᓂ 

ᐃᑲᔪᖅᑕᐅᔾᔪᑎᑖᖅᑐᖃᑐᐃᓐᓇᕆᐊᖃᖅᐸ? ᐅᒡᕙᒎᖅ 

ᐃᓱᒪᓇᓐᖏᒻᒪᕆᑦᑐᑦ ᐅᖃᐅᓯᐅᖅᑲᐅᔪᑦ ᐃᓚᒋᒡᓗᒍ 

ᐊᑦᑕᕐᓇᖅᑐᒻᒦᓇᑲᐅᑎᒋᔪᖅ ᖃᓪᓗᓈᑎᑐᑦ high 

risk. ᐊᖑᓇᓱᓐᓂᖅ ᓇᓂᑐᐃᓐᓇᑦᑎᐊ, 

ᖃᖓᑐᐃᓐᓇᑦᑎᐊᖅ ᐊᑦᑕᕐᓇᖅᑐᒦᑲᐅᑎᒋᓇᓱᒋᔭᕋ. 

ᓯᓚ ᓇᓗᓇᕐᒪᑦ, ᐊᕙᑎᕗᑦ ᓇᓗᓇᕐᒪᑦ, ᑭᓱ 

ᖃᓄᐃᓕᑳᓪᓚᓐᓂᐊᕐᒪᖔᑦ ᓇᓗᓇᕐᒪᑦ. 

ᐊᔪᕐᓇᕐᓂᕋᖅᑕᐅᖅᑲᐅᒡᓗᓂ 

ᑕᑯᓇᑦᑕᐅᔪᓐᓇᔅᓯᑳᓪᓚᒃᑭᒡᓗᑎᒡᓗ ᐃᓚᖐᑦ? 

ᑕᐃᓐᓇ ᑐᑭᓯᕗᖓ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐋᕆᐊᒃ: ᐄ ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᐊᔪᕐᓇᖅᑐᓪᓗ, ᐊᔪᕐᓇᐃᑦᑐᒡᓗ ᑕᐃᒫᒃ 

ᑐᓴᐅᒪᖃᑦᑕᖅᑲᐅᒻᒪᒋᑦ ᑐᓴᖅᑭᓇᓱᖃᑦᑕᖅᑲᐅᕙᕗᑦ. 

ᑭᓯᐊᓂ ᐅᖃᖃᑦᑕᕐᒥᔪᒍᑦ ᑕᐃᒪ ᐱᕈᔪᑦᑐᖃᕌᖓᑦ 

ᑐᒃᓯᕋᐅᑎᓂᑦ, ᐱᓇᓲᑎᓂᒃ, ᐆᑦᑑᑎᓂᒃ  

ᑎᑎᕋᐃᓐᓇᖃᑦᑕᕐᓕᑦ ᐊᖏᖅᑕᐅᖏᑦᑐᑦ, 

ᐊᖏᖅᑕᐅᔪᓪᓘᖃᑦᑕᕐᓂᐊᖅᑐᑦ ᑐᒃᓯᕋᐅᑎᒋᔭᐅᔪᑦ. 

 

ᑭᓯᐊᓂ ᐊᖏᖅᑕᐅᖏᑦᑑᒐᓗᐊᑦ ᐃᓚᖏᑦ 

ᐊᖏᖅᑕᐅᔭᕆᐊᖃᓪᓚᕆᑦᑑᒡᓗᑎᒃ 

ᐱᒋᐊᒃᑲᓐᓂᕈᓐᓇᖅᑐᑦ ᑖᓐᓇ 

ᑕᑯᓇᑦᑕᐅᒋᐊᒃᑲᓐᓂᖁᒡᓗᓂᐅᒃ. ᑕᐃᒪᓐᓇ 

ᑕᑯᓇᑦᑕᐅᒃᑲᓐᓂᕆᐊᖃᕐᓂᐊᕐᒪᑦ. ᐃᓛᓐᓂ 

ᐊᖏᖅᑕᐅᓚᕿᔪᓐᓇᕐᒥᔪᑦ ᑕᐃᒫᒃ 

ᐱᒋᐊᒃᑲᓐᓂᖅᑐᖃᕌᖓᑦ. ᑐᒃᓯᕋᖃᑦᑕᕐᓕ, 

ᑕᑕᑎᕆᖃᑦᑕᒡᓕᑦ ᑕᐃᒃᑯᓂᖓ ᑎᑎᕋᕐᕕᒃᓴᓂᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

(ᑐᓵᔨᑎᒍᑦ) ᖃᐅᔨᒪᒐᒪ ᑕᐃᒪᓐᓇ 

ᐊᑭᓕᖅᑕᐅᔾᔮᖅᑐᒃᓴᐅᖏᒃᑲᓗᐊᖅᑐᖓ 

ᖁᐃᔭᖅᑐᕆᐊᖃᓪᓚᕆᓕᕋᒪ ᒪᒥᐊᓇᐅᒐᓗᐊᖅ ᒥᔅᑕ 

ᐃᓄᒃ ᖃᐃᓚᐅᐱᒡᓚᒡᓕ ᐃᓇᖏᑦᑎᒋᓂᐊᕐᒫᖓ. 

ᐃᒪᓐᓇ ᖁᐃᑐᐃᓐᓇᕆᐊᖃᕋᒪ 

ᐊᖒᑐᐃᓐᓇᕆᐊᖃᕋᒪ ᐊᑏ ᐃᒃᓯᕚᓚᐅᕆᑦᑐ. 

 

ᐃᓄᒃ: ᐃᒃᓯᕙᐅᑕᕋ ᖃᐅᓯᓐᖏᑦᑑᒐᓗᐊᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᐃᓄᒃ): ᑕᐃᒪᓕᖃᐃ 

ᐊᑎᓕᐅᒃᑲᓐᓂᐊᓪᖥᓗᒍᓐᓇᓕᖅᑯᖓᖃᐃ ᐅᐊᑦᑎᐊᕈ. 

ᒥᔅᑕ ᐊᐅᐸᓗᑦᑐᖅ. 

 

ᐊᐅᐸᓗᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᕕᐊᓇᖅ ᐃᒃᓯᕙᐅᑕᖅ ᑕᐃᒪᓐᓇ 

ᐊᕙᑎᒥᐅᑕᓕᕆᓂᕐᒥᑦᑕᐅ ᐃᓱᒫᓗᒍᑎᖃᕋᒪ. 

 

ᐃᒃᓯᕙᐅᑕᖅ, ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ 

ᐱᒡᔪᑎᒋᒡᓗᒋᑦ ᓯᕗᓪᓕᖅᐸᐅᖁᔭᖏᑦ 2012-2013-

ᒥ ᒪᑉᐱᒐᖓᓂ 132 ᑕᒡᕙᓂ ᐱᖓᔪᖓᓐᓂ 

ᑎᑎᕋᖅᓯᒪᔪᒥᑦ ᑕᐃᑲᓂ ᖃᒪᓂᑦᑐᐊᑉ ᑰᖁᑎᖏᓐᓂᒃ 

ᑕᐃᑲᓂ ᐅᖃᐅᓯᖃᕐᒪᑕ ᖃᓄᐃᓕᖓᓂᖓ 

ᐱᒡᔪᑎᒋᒡᓗᒍ ᐅᖃᖅᓯᒪᒡᓗᑎᒃ ᑕᐃᒪᓐᓇᒎᖅ 

ᐱᓕᕆᕙᒡᓕᐊᒻᒪᑕ ᑰᒡᓂᒃ ᑕᒫᓂ 

ᐋᔩᖃᑎᒌᒃᐸᒡᓕᐊᒡᓗᑎᒃ ᐊᐱᕆᒍᒪᔪᖓ ᓱᒻᒪᑦ  

ᑭᖑᕙᕆᐊᕈᑎᖃᖅᐸᑦ ᑖᒃᑯᓂᖓ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᑦᑐᖅ. 

ᒥᓂᔅᑕ ᐋᕆᐊᒃ. 

 

ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ ᑖᓐᓇ ᒥᔅᑕ 

ᐱᓐᑭᓴᓐ ᑭᐅᒋᐊᒃᑲᓐᓂᕈᓐᓇᖅᑕᖓ, 

ᑭᐅᔪᓐᓇᖅᑕᖓᐃᓛᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᐋᔩᖃᑎᒌᒍᑕᐅᔪ ᑕᒪᒃᑯᐊ ᐊᐅᓕ ᐊᑐᖅᑕᐅᖕᒪᑕ, 

ᐃᓛ ᓄᖅᑲᖅᑎᑕᐅᓯᒪᓐᖏᑦᑑᒐᓗᐊᑦ ᑭᓯᐊᓂ 

ᓱᒃᑲᐃᓕᕚᓪᓕᖅᓯᒪᔪᑦ ᓐᑎ-ᒃᑯ ᑖᒃᑯᐊ 

ᐃᖅᑲᖅᑐᐃᕕᒻᒨᖅᑎᑦᓯᒐᓱᐊᖅᑎᓪᓗᒋᑦ 

ᓄᐃᑖᕈᑕᐅᓯᒪᔪᓂᒃ ᑲᓇᑕᐅ ᒐᕙᒪᒃᑯᖏᑦ ᑕᐃᒪᓐᓇ 

ᐃᖅᑲᖅᑐᐃᕕᖑᖅᑎᑕᐅᒐᓱᐊᖅᒃᓗᑎᒃ 

ᐱᒍᒪᐃᑦᓯᐊᕈᓐᓃᖅᑑᔮᕐᒪᑕ ᑕᐃᒪ ᑕᒪᓐᓇ 

ᐱᔾᔪᑎᒋᓪᓗᒋᑦ ᑕᐃᒪᓐᓇ ᐱᔾᔪᑎᖃᖃᑕᐅᔪᖅ, 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᒪᒃᐱᒐᖅ 133-ᓂᒃ, ᑖᒃᑯᓂᖓ 

ᓯᕗᓪᓕᖅᐸᐅᑎᑕᐅᒌᖄᖅᑐᑦ 2013-2014 

ᑐᖏᓕᖓᓂ ᑕᒡᕙᓂ ᐱᖓᔪᖓᓂ ᐃᓄᐃᑦ ᑖᒃᑯᐊ 

ᐃᑲᔪᕈᑎᒃᓴᕆᒐᔭᖅᑕᖏ ᑲᓇᑕᒥᒃ ᑖᒃᑯᐊ ᑰᖁᑎᖏ 

ᐱᔾᔪᑎᒋᓪᓗᒋᑦ ᓯᑕᒪᖓᓐᓂᓗ ᐃᑲᔪᖅᑕᐅᓗᑎᒃ 

ᓄᓇᓕᖕᒥᐅᓄᑦ, ᑰᒑᕐᔪᒃ ᐊᒻᒪᓗᑦᑕᐅ ᐃᒪᓐᓇ 

ᑕᐃᑲᓂ ᑰᒋᔭᐅᔪᑦ ᓴᓐᓂᖓᔪᓕᖕᒥᓪᓗ ᐊᓯᖏᓐᓂᓗ 

ᑕᐃᒪ ᑲᑎᒪᔩ. ᒥᓂᔅᑕ ᐅᖃᕈᓐᓇᖅᐸ ᑕᐃᑲᓂ Back  

River ᑖᓐᓇ ᐃᓕᑕᕆᔭᐅᓯᒪᓂᐊᕐᓂᖓᓄ 

ᑰᖑᓂᖓᓄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᑖᓐᓇ ᐅᖃᐅᓯᕆᕋᑖᖅᑕᖓᑕ, 

ᐅᖃᐅᓯᕆᕋᑖᖅᑕᖓ ᐃᓚᒋᐊᒃᑲᓐᓂᕈᓐᓇᖅᑕᖓ 

ᒥᔅᑕ ᐱᒃᓴᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᐅᖃᓪᓚᖃᑎᒌᑦᑑᒐᓗᐊ ᓱᓕ ᒫᓐᓇ, 

ᒫᓐᓇᓵᖑᓚᐅᖅᑐᒥᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏ ᐃᓱᒫᓗᒍᑎᖃᓚᐅᕐᒪᑕ ᑕᐃᑲᓂ 

ᓂᕈᐊᖅᑕᐅᓯᒪᓂᖓᓄᑦ Back River-

ᖑᓂᕋᖅᑕᐅᔪᖅ ᑲᑎᒪᖃᑎᒋᓚᐅᕋᑦᑎᒍ 

ᑕᖅᑭᐅᓚᐅᖅᑐᒥ. ᑖᒃᑯᐊ ᐃᓱᒫᓘᑎᒋᔭᖏ 

ᐅᖃᓪᓚᐅᑎᒋᓪᓗᒋᑦ, ᐱᔾᔪᑎᖃᓚᐅᕐᒪᑕ 

ᐃᓱᒫᓗᒍᑎᖃᓚᐅᕐᒪᑕ 

ᐃᕐᓗᐃᓕᐅᕈᑎᖃᑐᐃᓐᓇᕆᐊᖃᕐᓂᕐᒧ ᑕᐃᒪᓐᓇ 

ᓂᕈᐊᖅᓯᒪᓂᖏᓐᓄ ᑰᖕᒥ ᑕᐃᑲᓂ Back River-

ᖑᓂᕋᖅᑕᐅᔪᒥᒃ ᑲᑎᒪᖃᑎᒋᓚᐅᕋᑦᑎᒍ 

ᑕᖅᑭᐅᓚᐅᖅᑐᒥ ᑕᐃᒪᓐᓇ 

ᐅᖃᓪᓚᖃᑎᖃᐃᓐᓇᖅᑐᒍ ᐅᖃᐅᓯᖃᐃᓐᓇᖅᑑᒐᓗᐊ 

ᑕᐃᒪᓐᓇ ᑎᒃᑯᐊᖅᑕᐅᒐᔭᕐᓂᖓ Back River ᓱᓕ 

ᓂᕆᐅᒋᔭᖅᐳ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑕᐃᒪ ᖁᔭᓐᓇᒦᖅᐳᖓ ᑖᒃᑯᐊ ᐊᕙᑎᒥᐅᑕᓕᕆᔨᒃᑯ 

ᐅᖃᕐᒪᑕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 

ᑎᑎᖅᑲᐅᓯᐊᓚᐅᕐᒪᑕ ᐃᒪᓐᓇ ᓂᕈᐊᖅᑕᐅᓯᒪᓂᖓ 

Back River ᐱᐅᒋᔭᐅᓐᖏᒻᒪ ᑕᒪᓐᓇ 

ᑮᓇᐅᔾᔭᒃᓴᐅᑎᓄᑦ 

ᐊᑲᐅᓐᖏᓕᐅᕈᑎᒋᔭᐅᔪᓐᓇᕋᔭᕐᓂᖏᓐᓄ.  

 

ᐅᐃᒪᔮᖅᑎᑕᐅᖅᑰᕐᒪᑕ ᑖᕙᓂᒥᐅᑕᐅᔪᑦ 

ᐃᓕᖅᑯᓯᕆᔭᐅᔪᓂᒡᓗ ᐅᕙᖓᓗ ᑕᒪᓐᓇ 

ᓯᕗᓪᓕᖅᐸᐅᖁᔪᓂᒡᓗ ᐊᒻᒪᓗ ᒪᑐᐃᕈᑕᐅᓚᐅᖅᑐᑦ 

ᐊᕙᑎᒥᐅᑕᐃ ᖃᐅᔨᓴᖅᑕᐅᓚᐅᓐᖏᑎᓪᓗᒋᑦ ᐊᒻᒪᓗ  

ᐊᕙᑎᒥᐅᑕ ᐱᔾᔪᑎᒋᓪᓗᒋᑦ 

ᐃᑲᔪᕈᑕᐅᓂᐊᕋᓗᐊᕐᒪᑕ ᑕᒪᒃᑯᐊ ᐃᓄᖕᓄᑦ 

ᓄᓇᕗᒻᒥᐅᑕᐅᔪᓄᑦ ᐊᒻᒪᓗ ᓄᓇᑖᕈᑎᖃᖅᑐᓄᑦ. 

ᐃᒪᓐᓇᐃᓕᖓᔫᔮᕐᒪ, ᐃᓄᐃᑦ ᑲᑐᔾᔨᖃᑎᒌᒃᑯᖏ 

ᑭᕙᓪᓕᕐᒥ ᐊᑭᕋᖅᑐᖅᑑᔮᕐᒪᑕ, 

ᑎᒃᑯᐊᖅᑕᐅᓯᒪᓂᖓᓄᑦ Back River ᐃᒪᓐᓇ 

ᑮᓇᐅᔾᔭᒃᓴᐅᑕᐅᔪᓐᓇᕋᔭᕐᓂᖓᓄ. 

 

ᑖᒃᑯᐊ ᑎᑎᖅᑲᐅᓯᐊᓚᐅᕐᒪᑕ ᑕᐃᒪᓐᓇ ᐊᒻᒪᓗ 

ᐊᕙᑎᒥᐅᑕᓕᕆᔨᒃᑯᑦ ᑎᒃᑯᐊᖅᓯᒐᓱᐊᖅᒃᓗᑎ 

ᑖᔅᓱᒥᖓ Back River-ᒥᒃ ᑎᑎᖅᑕᐅᓯᒪᓪᓗᓂᓗ. 

ᐊᐱᕆᒍᒪᔭᕋ ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ 

ᓇᑭᑐᐃᓐᓇᑲᓐᓂᖅ, ᓇᑭᑐᐃᓐᓇᖅ 

ᑎᑎᕋᕐᕕᐅᓚᐅᕆᕙ ᐊᑭᕋᖅᒃᓗᖅᑐᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐅᐸᓗᒃᑐᖅ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᒫᓐᓇ ᓱᓕ 

ᑎᑎᖅᑲᐅᓯᐊᒃᑲᓐᓂᓚᐅᖅᓯᒪᖏᑦᑐᒍ ᐊᓯᖏᓐᓂ 

ᑕᐃᒃᑯᐊ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᐃᒪ 

ᑎᑎᖅᑲᐅᓯᐊᕐᕕᒋᓯᒪᔭᑐᐊᕋ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓐᓇᖏᑦᑐ ᑕᐃᒃᑯᐊ ᖃᒪᓂᑦᑐᐊᕐᒥᐅᖃᑎᒃᑲᑦᑕᐅ 

ᐅᖃᓗᖃᑎᒌᑲᓐᓂᕐᓂᐊᕐᒥᒐᑦᑎᒃᑯ ᑖᒃᑯᓂᖓ 

ᐋᖅᑭᑎᒃᑲᒻᒫᓂᐊᖅᒃᓗᑕ ᓄᓇᑉᑎᓐᓂ 

ᐅᖃᕕᓪᓗᐊᒪᒋᓐᓇᕐᓂᐊᕐᓗᒍᓗ ᓄᓇᖅᑲᑎᒋᔭᕗ 

ᑕᐃᒃᑯᐊ ᑐᑭᓯᒃᑲᓐᓂᕐᓂᐊᕐᒪᑎ ᑖᒃᑯᐊ ᑎᑭᓯᓂᖅ. 

 

ᖃᐅᔨᒪᕙᓪᓕᐊᓂᐊᒃᑭᓐᓂᕐᓗᑎᒡᓗ ᑖᓐᓇ 

ᐱᕙᓪᓕᐊᓂᐊᕐᒪᖔ ᐃᑲᔪᖅᑕᒐᐅᓂᐊᕐᒪᖔᓪᓘᓐᓃ  

ᑕᐃᒃᑯᐊ ᖃᒪᓂᑦᑐᐊᕐᒥᐅᑕᐃᑦ ᓂᑉᓕᕐᕕᒋᓂᐊᕐᒪᒍ 

ᓇᓗᓇᓐᖏᒻᒪᑦ ᑕᐃᒃᑯᐊ ᐃᑲᔪᖅᑎᒋᒻᒫᖅᖢᒋᑦᑕᐅᖅ 

ᖃᒪᓂᑦᑐᐊᕐᒥᐅᑕᐃᑦ ᑖᒃᑯᓂᖓ 

ᐋᖅᑭᑐᒐᐅᓚᐅᖅᑐᓂᑦ ᑖᑉᓱᒥᖓ 

ᓂᑉᓕᐅᑎᒃᑲᓐᓂᕈᐊᖅᖠᓐᓇᓚᐅᖅᑕᖓ. 

 

ᐊᐱᖅᑯᓯᐅᓐᖏᑦᑑᒐᓗᐊᖅ, ᑕᐃᑉᑯᐊ 

ᖃᒪᓂᑦᑐᐊᕐᒥᐅᑕᓂᒃ ᑐᕌᕐᕕᒋᔭᐅᒃᑲᓐᓂᕐᓂᐊᕐᒪᑕ 

ᑖᑉᑯᐊ ᓇᓗᓇᓐᖏᑦᑐᖅ. ᒪ'ᓇᐅᔪᑎᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 

ᒫᓐᓇᒃᑯᑦ ᐱᔭᕇᓚᐅᔾᔮᖅᑰᔨᓐᖏᓐᓇᑦᑕ 

ᐊᑯᓂᐅᓂᐊᖅᑰᖅᖢᑕᓗ ᒫᓐᓇ ᐃᒻᒪᖃ 15 ᒥᓇᒥᒃ 

ᓄᖅᑲᖓᓇᐅᑲᑦᑕ ᑕᖃᐃᖅᓯᓪᓗᑕᓗ ᑕᒧᐊᒃᓴᐃᓪᓗ 

ᐅᕙᓃᒻᒪᑕ. ᐅᑎᕐᓂᐊᖅᐳᒍᑦ 15 ᒥᓇᒥᒃ ᒫᓐᓇ 

ᓄᖅᑲᖓᓚᐅᑲᒃᑐᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓇᖅᑐᑦ 18:15ᒥ ᑲᔪᓯᒃᑲᓂᖅᑐᑎᓪᓗ 

18:35ᒥ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ 

ᐅᑎᖅᑐᐊᐱᐅᒻᒥᒐᑦᑎ. ᑖᔅᓱᒧᖓ 

ᐱᓕᕆᐊᕆᖅᑲᐅᔭᑦᑎᓐᓄᑦ ᑲᔪᓯᐅᔭᕐᓂᐊᕋᑦᑕ. ᒫᓐᓇ 

ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᕐᓂᐊᕋᒪ ᒪᑉᐱᖅᑐᒐᕐᒥ 129 ᐊᕙᑎᓕᕆᔨᒃᑯᑦ 

ᐊᐅᓚᓂᕐᒧᑦ ᐸᕐᓇᐅᑎᖓᓄᑦ 2013-2016-ᒧᑦ. 

ᑕᕝᕙᓃᑦᑐᖅ ᓄᓇᕗᒻᒥ ᐃᖃᓗᒐᓱᓐᓂᕐᒧᑦ 

ᐱᓕᒻᒪᖅᓴᐃᓂᕐᒧᑦ ᑲᑐᔾᔨᖃᑎᒌᒃᑯᑦ $150,000-

ᖑᓪᓗᑎᑦ. ᑐᓴᕈᒪᑐᐃᓐᓇᖅᑐᖓ ᑖᒃᑯᐊ  

ᐱᓕᒻᒪᖅᓴᐃᓂᕐᒧᓪᓚᑦᑖᓄᑯᐊ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᑦᓯᕙᐅᑕᖅ. ᑖᓐᓇ ᐃᖅᑲᓇᐃᔭᖅᑎᒧᓪᓗ 

ᐊᒻᒪᑦᑕᐅᖅ ᐃᓕᓐᓂᐊᕐᓂᕐᒧᑦ ᑕᐃᒫᒃ ᑖᒃᑯᓄᖓ 

ᑐᕌᖓᔪᖅ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᔭᒃᑯᑦ ᐱᓕᒻᒪᖅᓴᐃᓂᐅᑉ ᐃᓚᒋᔭᖓ 

ᐃᒪᕐᒦᑎᑕᐅᖃᑦᑕᕐᓗᑎᑦ 

ᐅᒥᐊᕐᔪᐊᓕᐊᕈᔾᔭᐅᓚᐅᖅᑎᓐᓇᒋᑦ ᑕᐃᑲᓂ 

ᐃᖃᓗᐃᑦ ᐳᐃᔾᔪᕌᕐᕕᐊᓃᑉᐸᒃᑐᑎᑦ, ᑕᐃᓐᓇᓗ 

ᐊᑐᖅᑕᐅᖅᑰᕈᓐᓃᖅᑐᓂ. ᑕᒪᓐᓇ 

ᐊᑭᑦᑐᕈᑕᐅᒃᑲᓐᓂᕐᓂᐊᖅᐹ ᐅᕝᕙᓘᓐᓃᑦ 

ᑮᓇᐅᔭᒃᓴᒃᑲᓐᓂᕐᓂᑦ ᑐᒃᓯᕋᕋᓱᓐᓂᐊᖅᐹᑦ 

ᒐᕙᒪᒃᑯᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᑦᓯᕙᐅᑕᖅ. ᑖᓐᓇ ᑭᐅᑦᑎᐊᕈᓐᓇᖅᑕᖓ ᒥᔅᑐ 

ᐱᒃᓴᓐ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ $150,000 ᐃᑲᔫᑎᒋᖃᑦᑕᖅᑕᕗᑦ 

ᑖᒃᑯᓄᖓ ᑲᑐᔾᔨᖃᑎᒌᒃᑯᓐᓄᐊᖅᐸᒃᑕᕗᑦ 

ᐊᐅᓚᓂᖏᓐᓄᑦ ᑐᕌᖓᓪᓗᓂ. ᐊᓯᖏᓐᓃᖔᖅᑐᓂᑦ 

ᑮᓇᐅᔭᖅᑖᖃᑦᑕᓚᐅᖅᑐᑦ ᐱᓇᓱᐊᒐᖏᓐᓄᑦ 

ᐃᓕᓐᓂᐊᖅᑎᑦᑎᓂᖏᓐᓄᑦ. 

ᐊᑭᑦᑐᕈᑕᐅᑐᐃᓐᓇᕆᐊᓖᑦ ᓄᓇᓕᓐᓂ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4269 

ᐳᐃᔾᔪᕌᕐᕕᑦᑕᖃᓐᖏᓐᓂᖓᓄᑦ. ᑕᒪᑐᒥᖓ 

ᖃᓄᖅᑑᕋᓱᒋᐊᖃᕐᓂᐊᖅᑐᐃᑦ 

ᑮᓇᐅᔭᖅᑖᕐᕕᒋᕙᒃᑕᒥᓐᓂᒃ ᐅᕙᑦᑎᓃᖔᓐᖏᑦᑐᓂᑦ. 

 

ᑭᐅᑦᑎᐊᖅᑐᒃᓴᐅᒐᓗᐊᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐱᒃᓴᓐ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᓐᓇᐃᓐᓂᖓᓄᑦ ᓂᕆᐅᓇᕋᔭᓐᖏᑦᑐᖅ 

ᑮᓇᐅᔭᒃᑲᓐᓂᕐᓂᑦ ᑐᒃᓯᕋᕋᔭᕆᐊᖏᓐᓂᒃ ᑖᒃᑯᓄᖓ 

ᐊᑭᑦᑐᕈᑕᐅᓕᐊᕿᒐᔭᕐᓂᖏᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᑦᓯᕙᐅᑕᖅ. ᑐᓴᖅᑎᑕᐅᔪᖓ ᑖᓐᓇ ᐊᓯᒃᑲᓐᓂᐊᓂᒃ 

ᕿᓂᒃᑲᓐᓂᕆᐊᖃᔾᔮᖏᑦᑐᒍᑦ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐱᒃᓴᓐ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓯᐊᓄᑦ, ᑕᐃᒪ ᐊᔾᔨᓕᐊᒥᓂᕐᓂᑦ 

ᓴᖅᑭᓚᐅᖅᑕᒃᑲᓂᒃ ᐅᖅᓱᐅᓗᖃᐅᑏᑦ 45-ᓂᑦ 

ᖃᓪᓗᑎᓂᑦ ᐃᒪᖃᓲᓂᑦ ᓯᔾᔭᒥ ᓇᓂᔭᐅᓚᐅᖅᑐᐃᑦ 

ᐊᐅᓱᐃᑦᑐᒥ. ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕈᓐᓇᖅᐸᖃᐃ ᓱᓇᒧᑦ ᑕᒪᓐᓇ 

ᐅᖅᓱᐊᓗᒃ ᐊᑐᕐᓂᐊᕐᒪᖔᖅ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᑦᓯᕙᐅᑕᖅ. ᑖᓐᓇ ᑭᐅᔪᓐᓇᖅᑕᖓ ᒥᔅᑐ ᐊᕿᐊᕉᑉ. 

ᖁᔭᓐᓇᒦᒃ ᐃᑦᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓇᓄᕐᓄᑦ ᖃᐅᔨᓴᕐᓂᐊᖅᑐᐃᑦ ᑕᑉᐹᓂ 

ᐊᐅᓱᐃᑦᑑᓪᓗ ᐊᑯᑭᑦᑐᐃᓪᓗ ᐊᑯᓐᓂᖓᓐᓂ 

ᑖᔅᓱᒧᓐᖓ ᑐᕌᖓᔪᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕿᐊᕈᒃ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᓇ ᓴᖅᑭᑕᕕᓃᖅ 

ᖃᐅᔨᓴᐃᔨᐅᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ 

ᐊᐅᓚᔾᔪᑎᔅᓴᖓᓄᑦ ᐃᓛᒃ ᐱᓕᕆᐊᖓᓄᑦ ᑐᕌᖓᔪᑦ 

ᑕᐃᒃᑯᓂᖓ ᐱᓕᕆᖃᑎᖃᕐᓂᐊᖅᑐᒍᑦ 

ᐊᑯᑭᑦᑐᕐᒥᐅᓂᑦ ᓇᓄᓕᕆᑎᓪᓗᒋᑦ ᑕᑉᐹᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᖅᑲᐅᔭᕋ ᐅᓇ ᒥᓂᔅᑕ ᐅᖃᖅᑲᐅᒻᒪᑦ 

ᑖᒃᑯᓂᖓᔅᓴᐃᓐᓇᕉᖅ ᒪᓕᖓᕐᓂᒃ ᒪᓕᖃᑦᑕᖅᑐᑦ 

ᐊᓯᖏᓐᓄᑦ ᐊᑐᖅᑕᐅᖃᑦᑕᖅᑐᓂᒃ 

ᖃᐅᔨᓴᐃᓕᕌᖓᑕ ᐊᒻᒪᓗ ᓄᓇᓕᓐᓂ 

ᑐᑭᓯᓇᓱᓐᓂᖅᑕᖃᖃᑦᑕᖅᑐᓂ. ᖃᖓ ᑕᐃᒃᑯᐊ 

ᐅᖅᓱᐊᓗᐃᑦ ᑎᑭᓚᐅᕐᒪᑕ ᐊᐅᓱᐃᑦᑐᕐᒧᑦ ᑭᓯᐊᓂ 

ᓱᒻᒪᑦᑕᐅᖅ ᑭᓱᓄᑦ ᐊᑐᖅᑐᒃᓴᐅᑕᐅᒻᒪᖔᖅ 

ᖃᐅᔨᒪᓚᐅᓐᖏᓚᑦ, ᓱᒻᒪᓪᓕᑭᐊᖅ ᑭᓱᒧᑦ 

ᐊᑐᕐᓂᐊᕐᒪᖔᑦ ᓇᓗᓚᐅᖅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑕᐃᒃᑯᐊ 

ᖃᐅᔨᒪᓐᓂᖏᒻᒪᑕ ᑎᑭᑕᐅᓚᐅᓐᖏᓂᕐᒥᓂᒃ 

ᖃᑦᑕᐅᔭᓄᑦ. ᑖᓐᓇ ᒥᔅᑕ ᐱᒃᓴᓐ ᑕᒪᑐᒥᖓ 

ᐅᖃᐅᓯᖃᕆᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᓪᓚᖃᑎᒋᓚᐅᖅᑕᕗᓂᒃᑯᐊ 

ᖃᐅᔨᓴᐃᓂᐊᖅᑎᓗᑕ ᖃᓄᐃᑦᑑᓂᐊᕐᒪᖔᖓ. 

ᒪᒥᐊᓇᖅᑑᒐᓗᐊᖅ ᐅᖅᓱᐊᓗᐃᑦ 

ᐅᖃᐅᓯᕆᓚᐅᓐᖏᑖᓗᒋᒐᒃᑭᑦ 

ᓱᑯᑦᑎᐊᒎᕐᓂᐊᕐᒪᖔᑕᓗ. ᐅᖅᓱᐊᓗᒻᒥᑦ ᑎᑭᑕᐅᒐᒥᒃ 

ᑐᑭᓯᑎᖅᑳᓚᐅᓐᖏᓐᓇᑦᑎᒃᑯᑦ. 

 

ᐃᑉᐸᒃᓴᖅ ᓇᓗᓇᐃᖅᓯᓚᐅᖅᑐᒍᑦ ᖃᑦᑕᐅᔭᐃᑦ 

ᓇᒧᓐᖓᖅᑕᐅᓂᐊᕐᒪᖔᑦ ᐊᒻᒪᓗ 

ᓄᑦᑎᖅᑕᐅᓂᐊᓕᖅᑐᑎᒃ ᐅᓪᓗᓂᒃ ᖃᐃᔪᓂᑦ. 

ᑕᒪᓐᓇ ᐋᖅᑭᖅᑰᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᒃᓴᓐ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᓕᐅᕈᓘᔭᖅᑎᓪᓗᒋᑦ ᑕᑉᐹᓂ ᖁᑦᑎᑦᑐᕐᒥᑦ 

ᑐᑦᑐᓕᕆᑦᑕᕋᓗᐊᖅᐸᑕᓘᓐᓃᑦ ᑲᓇᑕᐅᑉ 

ᒐᕙᒪᒃᑯᖏᓪᓗᐃᒃᑯᐊ ᒥᕐᖑᐃᖅᓯᕕᓕᕆᓪᓗᑎᒃ. 

ᐅᓄᖅᑐᕈᓘᔮᓗᓐᓂᑦ ᓄᓇᕗᒻᒥ 

ᐊᑦᑐᖅᑕᐅᓂᐊᕐᓂᕐᒧᑦ ᕿᒥᕐᕈᔩᑦ ᐊᒥᓱᓂᒃ 

ᑕᑕᑎᖅᓯᒪᔪᓂᒃ ᕿᓂᕐᕈᓇᖃᑦᑕᕐᒪᑕ ᐊᒻᒪᓗ 

ᐸᐃᑉᐹᑯᔅᓱᐊᓗᓐᓂᑦ ᓴᖅᑭᑦᑎᖃᑦᑕᖅᑐᑎᒃ. ᑕᐃᒃᑯᐊ 

ᐆᑦᑐᖅᑐᑦ ᖃᐅᔨᓴᕈᒪᔪᓪᓘᓐᓃᑦ ᓇᓂ ᓂᖀᑦ, 

ᐅᖅᓱᐊᓗᐃᑦ, ᐃᓕᔭᐅᓯᒪᔭᕆᐊᖃᕐᒪᖔᑦ 

ᑭᓱᕈᓘᔮᓗᓐᓂᑦ ᐃᓗᓕᖃᖃᑦᑕᕐᒪᑕᐃᒃᑯᐊ ᑐᒃᓯᕌᓖᑦ 

. 

ᒥᓂᔅᑕᕆᔭᐅᔪᖅ ᑭᐅᒍᑎᒃᓴᕆᔭᖏᑦ ᒪᓕᒐᖏᓪᓗ 

ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᓄᓇᕗᒻᒥ 

ᐊᑦᑐᖅᑕᐅᓂᐊᕐᓂᕐᒧᑦ ᕿᒥᕐᕈᔨᓄᑦ. 

ᓇᓗᓇᐃᖅᓯᓚᐅᖅᐹᑦ ᑖᒃᑯᐊ ᑲᑎᒪᔩᑦ ᑕᐃᒃᑯᐊ 

ᖃᑦᑕᐅᔭᐃᑦ 44-ᖑᓚᐅᖅᑐᑦ ᐃᒃᑯᐊ ᓱᐴᔫᖅᓯᐅᑏᑦ 

ᐆᒪᔪᓕᕆᔨᐅᑉ ᑎᑎᕋᕐᕕᖓᑕ ᖃᓂᒋᔭᑦᑎᐊᖓᓂ 

ᐃᓕᔭᐅᓯᒪᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑭᐅᔾᔪᑎᒋᒃᑲᓐᓂᕈᓐᓇᖅᑕᖏᑦ 

ᒥᔅᑕ ᐱᒃᓴᓐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᖃᑦᑕᐅᔭᐃᑦ ᓄᓇᓖᑦ ᐃᓗᐊᓃᑦᑐᑦ NIRB-

ᑯᑎᒎᓐᖏᒻᒪᑕ. 

 

ᐅᖃᕈᓐᓇᕆᓪᓗᖓ ᖃᑦᑕᐅᔭᓂᒃ ᐃᓕᓯᖃᑦᑕᖅᑐᒍᑦ 

ᓄᓇᓖᑦ ᐃᓗᐊᓂ ᐊᒻᒪᓘᓐᓃᑦ ᑕᖅᑳᓂᑐᐃᓐᓇᖅ 

ᐃᓛᒃ ᐃᓄᐃᓐᓇᕐᓂᑦ. 

ᖃᓄᐃᑦᑐᖃᓚᐅᖅᓯᒪᓐᖏᑦᑐᑦ, ᓯᕗᓪᓗᖅᐹᑦᑎᐊᕐᒥ 

ᑖᓐᓇ ᐃᓱᒫᓘᑎᒋᔭᐅᓪᓚᕆᒋᐅᓚᐅᖅᑐᖅ 

ᓄᓇᓕᓐᓄᑦ. 

 

ᑕᐸᐃᒐᓚᒻᒪᕆᑦᑐᒍᓪᓘᓐᓃᑦ ᐊᐅᓱᐃᑦᑐᕐᒥᐅᑦ 

ᐃᓱᒫᓘᑎᖃᓚᐅᕐᒪᑕ ᖃᑦᑕᐅᔭᐃᑦ ᓄᓇᓖᑦ 

ᐃᓗᐊᓄᑦ ᐃᓕᔭᐅᓯᒪᑎᒡᓗᒋᑦ. ᑕᐃᒪᐃᑦᑑᓂᖓᓄᑦ 

ᐊᓯᐊᓄᑦ ᐃᓂᒃᓴᖏᓐᓂ ᕿᓂᓕᕋᑦᑕ 

ᓇᓂᓯᓕᑕᐃᓐᓇᓚᐅᖅᑐᒍᑦ ᓄᓇᖁᑎᑦᑕ ᐃᓗᐊᓄᑦ 

ᐃᓕᓪᓗᑎᒃᑯᑦ. ᕿᒥᕐᕈᓇᑦᑎᐊᖃᑦᑕᕐᓂᐊᓕᖅᑐᒍᑦ 

ᐅᖅᓱᐊᓗᖕᓂᑦ ᐅᕝᕙᓘᓐᓃᑦ ᖃᑦᑕᐅᔭᕐᓂᑦ 

ᓇᒧᓐᖓᖅᓯᖃᑦᑕᕐᒪᖔᑦᑕ ᑕᐃᒫᒃ 

ᐊᑲᐅᓐᖏᓕᐅᕈᒻᒥᑦ ᓴᖅᑭᑦᑐᖃᒃᑲᓐᓂᔾᔮᖏᒻᒪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐃᓱᒫᓘᑎᒋᓗᐊᓐᖑᐊᖅᑕᕋ ᐱᖓᓱᓂᒃ 

ᓄᓇᖁᑎᖃᕋᒪ ᐃᓚᖓ ᐅᕙᓐᓄᑦ 

ᐅᖃᐅᔾᔭᐅᓚᐅᖅᑐᖓ ᑕᒪᑐᒪ ᐅᖃᐅᓯᕆᔭᐅᒌᕐᒪᑦ 

ᐅᖃᖅᑐᖃᓚᐅᕐᒪᑦ. ᖃᓄᐃᓕᒐᔭᖅᐸ 44-ᓂᒃ 

ᖃᑦᑕᐅᔭᖅᑕᖃᖅᑎᒡᓗᒍ ᑐᕌᓐᑐᒧᑦ 

ᐃᓕᔭᐅᕈᓗᑐᐃᓐᓇᕐᓗᓂ ᓯᔾᔭᖓᑕ ᖃᓂᒋᔮᓄᑦ 6-

ᓯᓄᒡᓗ ᑕᖅᑭᓄᑦ ᑕᐃᑲᓃᑎᑕᐅᓗᓂ ᑖᓐᓇ 

ᑲᒪᒋᔭᐅᓯᒪᓕᖅᑐᖏᓛ. ᓇᓂᓕᑭᐊᖅ ᒐᕙᒪᖃᕐᕕᓐᓂ 

ᐊᓯᖏᓐᓂ ᑕᐃᒪᓐᓇ ᖃᑦᑕᐅᔭᓂᑦ 44-ᕌᓗᓐᓂᒃ 

ᓱᐴᔫᓐᓂᒃ ᐊᑐᖅᑐᒃᓴᓂᑦ ᓯᔾᔭᒦᑦᑐᖃᖅᐸ 6-ᓯᓄᑦ 

ᑕᖅᑭᓄᑦ ᖃᓄᐃᓕᔭᐅᓇᔭᖅᐸᒃᑭᐊ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᓄᐃᒃᑲᔭᖅᑑᔮᖅᑑᑎᑦᑎᓐᓂᒃ 

ᑭᐅᔪᓐᓇᖏᓐᓇᑦᑕ ᐊᐱᖅᓱᖅᑕᐅᑎᓪᓗᑕ ᑕᒫᓂ. 

ᒫᓐᓇ ᑖᓐᓇ ᖃᐅᔨᒃᑲᓐᓂᕈᑎᒋᒐᑦᑎᒍᑦ 

ᐃᓱᒫᓗᒋᔭᐅᔫᑦ ᓄᓇᓕᖕᓂᑦ 

ᐃᓱᒫᓗᒋᔭᐅᖃᑦᑕᓐᖏᓯᒪᔫᒐᓗᐊᑦ ᐊᕐᕌᒍᒐᓵᓗᖕᓂᒃ 

ᐊᑐᓚᐅᖅᑕᑦᑎᓐᓂᑦ ᒫᓐᓇ ᑖᓐᓇ ᓴᖅᑭᔮᖅᑎᑕᐅᖕᒪᑦ 

ᐱᓕᕆᔾᔪᑎᒋᒋᐊᒃᑲᓐᓂᕈᓐᓇᕐᓂᐊᓕᕐᒥᔭᕗᑦ ᑕᒫᓂ 

ᓄᓇᕘᒥ ᑐᕌᓐᑐᒥᐅᓐᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐸᐃᖅᑐᖓ 

ᐊᕙᑎᓕᕆᔨᒃᑰᒐᔅᓯ ᓴᐳᒻᒥᐅᓯᖅᓯᒪᔭᕆᐊᖃᖅᑯᖅᑐᓯ 

ᑕᖅᑲᓐᓇ ᐊᕙᑎᕗᑦ ᐊᒻᒪ ᑕᐃᒪᐃᓐᓇᐅᑎᓪᓗᒍ 

ᐃᓱᒫᓘᑎᖃᕐᒥᔪᒍᑦ. 

ᐃᒃᐱᐊᕐᔪᖕᒥ ᑕᒫᓂᖃᐃ ᐊᕙᑎᖏᓐᓃᑦᑐᓂᒃ 

ᖃᑦᑕᐅᔭᖅᑕᖃᕐᒪᑦ 45-ᒑᓚᐅᓪᓗᑎᒃ. 

ᖃᑦᑕᐅᔭᑯᔅᓱᐊᓗᐃᑦ ᖃᓂᒋᔮᓃᑎᑕᐅᓪᓗᑎᒃ ᐊᒻᒪᓗ 

ᐊᑐᖅᑕᐅᔪᒃᓴᐅᑕᐅᓪᓗᑎᒃ ᑐᒃᑐᓂᒃ ᖃᐅᔨᓴᓕᕈᑎᒃ. 

ᑖᒃᑯᐊ ᒪᕐᕉᒃ ᓄᓇᓖᒃ ᐃᓱᒫᓘᑎᖃᕐᒪᑎᒃ 

ᐊᓯᖏᓐᓂᑦᑕᐅᖅ ᓄᓇᓕᖕᓂᑦ 

ᐃᓱᒫᓘᑎᑕᖃᐅᖅᑐᒃᓴᐅᕗᖅ ᑕᒪᓐᓇ 

ᕿᒥᕐᕈᓇᑦᑎᐊᕐᓂᐊᖅᐸᓯᐅᒃ ᐊᒻᒪᓗ ᖃᓄᐃᑦᑐᓂᑦ 

ᐊᓯᔾᔨᕈᑎᒃᓴᓂᒃ ᐋᖅᑭᒃᓯᓂᐊᖅᐱᓯ?. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᓐᓇᐃᓛᒃ 

ᐸᕐᓈᕆᒋᐊᖅᐸᓪᓕᐊᓕᑕᐃᓐᓇᖅᑐᖅ ᒫᓐᓇ 

ᖃᓄᐃᓕᖓᓂᐊᕐᒪᖔᖅ ᒥᔅᑕ ᐊᕿᐊᕈᒃ 

ᐅᖃᒃᑲᓐᓂᕈᓐᓇᖅᑐᖃᐃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᓂᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ): 

ᐃᒃᐱᐊᕐᔪᖕᒥᐅᓄᑦ ᐄ ᓱᓕᔪᖅ ᑐᒃᑐᓄᑦ ᑕᐃᓐᓇ 

ᑐᒃᑐᓂᑦ ᖃᐅᔨᓴᓕᕈᑎᒃ ᑕᐃᒃᑯᐊ ᐅᖅᓱᐊᓗᐃᑦ 

ᐊᑐᖅᑕᐅᓂᐊᖅᑐᑦ ᐊᔾᔨᒌᓐᖏᑦᑐᐃᓐᓇᐅᖃᑦᑕᕐᒪᑕ 

ᒪᑯᐊ ᐊᑐᖅᑕᐅᔪᑦ. ᐆᒃᑑᑎᒋᓗᒍ ᐃᒃᐱᐊᕐᔪᖕᒥ 

ᐸᕐᓇᐅᓯᐅᖅᓯᒪᔪᒍᑦ. 

 

ᑕᐃᒃᑯᐊ ᖃᑦᑕᐅᔭᑦ ᖃᐅᔨᓴᐃᕝᕕᐅᓂᐊᖅᑐᒧᑦ 

ᖁᓕᒥᒎᓕᐅᑉ ᒥᕝᕕᒋᖃᑦᑕᕐᓂᐊᖅᑕᖓᓄᑦ 

ᖃᓂᒋᔮᓄᑦ ᐃᓕᔭᐅᓂᐊᕐᓗᑎᒃ ᑕᐃᒪᓐᓇ 

ᐱᐅᓯᖃᒡᒍᒐᑦᑕ ᑕᐃᒃᑯᐊ ᖃᑦᑕᐅᔭᐃᑦ 

ᐊᒡᔭᖅᑕᐅᖃᑦᑕᖅᑐᑦ ᐊᑲᐅᓂᖅᐹᒧᑦ ᖁᓕᒥᒎᓕᖕᓄᑦ 

ᒥᕝᕕᐅᖃᑦᑕᕐᓂᐊᖅᑐᓂᑦ ᐃᓛᓐᓂᒃᑯᓪᓗ 

ᐊᔾᔨᒌᖃᑦᑕᖏᒻᒪᑕᐃᓛᒃ ᐊᑐᖅᑕᐅᔪᑦ. ᐃᓚᖏᑦ 

ᓄᓇᓖᑦ ᐋᖅᑭᒃᓯᓯᒪᑦᑎᐊᖅᑐᑦ 

ᓄᒃᑎᕋᖃᑦᑕᖅᖢᑎᒃᓗ ᐃᓂᒃᓴᕆᓂᐊᖅᑕᖏᓐᓂᒃ 

ᖃᑦᑕᐅᔭᕐᓄᑦ ᑕᐃᒫᒃ ᐊᐅᓚᑦᑎᔭᕆᐊᒃᓴᖅ 

ᐱᔭᕐᓂᖏᑦᑑᒐᓗᐊᖅ ᑭᓯᐊᓂ ᐊᕙᑎᕗᑦ 

ᐃᓱᒫᓗᑎᒋᔭᐅᑎᓪᓗᒍ.  

ᐄ, ᐋᖅᑭᒃᓯᓯᒪᕙᒌᖅᑐᒍᑦ ᖃᓄᐃᓕᔪᖃᖅᐸᑦ 

ᐃᕐᖓᖅᑐᖃᖅᐸᑦ ᑯᕕᔪᖃᖅᐸᓪᓘᓐᓃᑦ ᑕᐃᒃᑯᐊ 

ᖃᑦᑕᐅᔭᐃᑦ ᐊᑐᖃᑦᑕᖅᑕᕗᑦ ᐊᑭᑭᓐᓂᖅᐹᒃᑯᓪᓗ 

ᓄᒃᑎᖃᑦᑕᖅᖢᑎᒃᑯᑦ ᖃᐅᔨᓴᐃᓕᖄᖓᑦᑕ ᑕᐃᒃᑯᐊ 

ᖃᑦᑕᐅᔭᐃᑦ ᐅᖅᓱᒋᔭᐅᖃᑦᑕᖅᑐᑦ ᖁᓕᒥᒎᓕᖕᓄᑦ 

ᐅᑎᖅᑕᕋᐅᔭᖅᑎᓪᓗᒋᑦ ᖃᐅᔨᓴᐃᕝᕕᐅᔪᒥ 

ᓄᓇᓕᖕᓄᓪᓗ. 

 

(ᑐᓵᔨᒃᑯᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓱᒫᓗᑎᖃᕋᒪᐃᓛᒃ ᖃᐅᔨᒪᓪᓗᖓᓗ 

ᐆᒃᑐᓯᐅᑐᐃᓐᓇᖃᐅᒐᒪ ᑭᓯᐊᓂ ᐊᖏᕐᕋᖃᖅᖢᖓ 

ᓇᖕᒥᓂᖅ ᓇᓪᓕᐅᒃᑯᒫᖅᑕᐅᓂᐊᖅᐸᑦ ᑖᓐᓇ ᐃᒡᓗ 

ᒪᑯᐊᓗ ᐅᖅᓱᐊᓗᖃᐅᑏᑦ 

ᐃᑭᐊᕐᒥᖃᑦᑎᐊᕆᐊᖃᖅᖢᑎᒃ 

ᓇᓪᓕᐅᒃᑯᒫᖅᑕᐅᓯᒪᓂᐊᖅᐸᑕ ᑯᕕᓂᐊᖏᒻᒪᑦ 

ᐅᖅᓱᐊᓗᒃ. ᑖᓐᓇ ᑕᐃᒪᐃᓕᐅᖄᕆᐊᓖᑦ ᓇᖕᒥᓂᖅ 

ᐃᒡᓗᓖᒃ ᓇᓪᓕᐅᒃᑯᒫᕐᒥ ᓂᐅᕕᓚᐅᖏᓐᓂᕐᒥᓂ 

ᐊᕐᕌᒍᒧᑦ ᐊᑐᕐᓂᐊᖅᑐᒥᒃ ᒪᓕᒐᐃᑦ ᑕᒪᒃᑯᐊ 

ᐊᔾᔨᒌᖏᑦᑑᑕᐅᖕᒪᑕ. 

 

ᖃᓄᐃᓕᐅᕈᑎᒃᓴᓂᒃ ᕼᐋᒻᓚᒃᑯᑦ ᐱᖃᖅᐸᑦ ᐃᓛᒃᑯᑦ 

ᐊᕙᑎᓕᕆᔨᒃᑯᑦ ᓴᖏᓂᖅᓴᓂᒃ 

ᒪᓕᒐᖃᕆᐊᖃᖂᕐᒪᑦ. ᑕᖅᑲᖕᓇ 

ᓴᐳᒻᒥᐅᓯᖅᑕᐅᓯᒪᓂᐊᕐᒪᑦ ᑕᐃᒪᓐᓇ 

ᐋᖅᑭᒃᓯᒪᓂᐊᖅᐸᑕ ᐊᕙᑎᓕᕆᔨᒃᑯᑦ ᑕᐃᒪ 

ᑳᓐᑐᕌᒃᑎ 44-ᓂᒃ ᖃᑦᑕᐅᔭᕐᓂᒃ ᑎᑭᑎᑦᑎᒍᓂ  

ᐃᒃᓯᖕᓇᕐᓗᒋᓪᓗ ᓯᒡᔭᒥ ᐃᓕᔅᓯᐅᓇᔭᖅᑐᒃᓴᐅᔪᑦ. 

 

ᐅᓇ ᐅᑯᐊ ᑕᕝᕙᓃᑦᑕᕆᐊᖃᖏᑦᑐᑦ ᐅᑯᐊ 

ᓯᒡᔭᒦᑦᑕᕆᐊᖃᖏᑦᑑᓚᔨᐅᒐᔭᕐᒪᑕ ᑕᑉᐸᐅᖓᖅᓯᒐᒥ 

ᒫᓃᑎᑐᐃᓐᓇᕐᓂᐊᖅᑕᕗᓄᑯᐊᓚᔪᖃᓚᐅᕐᒫᑦ 6-ᓄᑦ 

ᑕᖅᑭᓄᑦ ᑖᓐᓇ ᑐᑭᓯᒍᓐᓇᖏᑕᕋ ᓱᖕᒪᑦ 

ᐊᔾᔨᒌᖏᑦᑐᓂᒃ ᒪᓕᒐᖃᐅᕐᒪᖔᖏᑦ ᒐᕙᒪᒃᑯᑦ 

ᐊᒻᒪᓗ ᐱᓯᓂᓯᕆᔭᐅᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

(ᑐᓵᔨᑎᒍᑦ) ᑕᐃᒫᒃ ᖃᓄᐃᓕᓇᔭᖅᐹᓕ 

ᐃᒪᐃᑦᑐᖅᑕᖃᖅᐸᑦᓚᓕᖕᒥᒐᕕᑦ? ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ ᐅᖃᐅᑕᐅᖅᑲᐅᔪᖅ ᑖᓐᓇ 

ᐸᕐᓈᖃᖅᓯᒪᔪᒍᑦ ᖃᓄᖅ ᐱᕈᔪᒃᑐᖃᑳᓪᓚᖕᓂᖅᐸᑦ 

ᖃᓄᖅ ᐱᓕᕆᐊᖑᒐᔭᕐᒪᖔᑦ ᑭᓯᐊᓂ 

ᑭᐅᒃᑲᓐᓂᕈᓐᓇᖅᐸᐅᒃ ᒥᔅᑕ ᐊᕿᐊᕈᒃ ᑕᒪᓐᓇ 

ᐊᐱᖅᑯᓯᕆᔭᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ (ᑐᓵᔨᑎᒍᑦ) ᐃ, 

ᐊᔾᔨᒌᖏᑦᑐᓂᒃ ᒪᓕᒐᓂᒃ ᐊᑐᖃᑦᑕᖏᑦᑐᑦ ᐃᓛᓕ 

ᐅᕙᒍᑦ ᐊᕙᑎᓕᕆᔨᐅᔪᒍᑦ ᒪᓕᒐᖅᑕᖃᐅᖅᑐᖅ 

ᖃᓄᖅ ᖃᔅᓯᓂᒃ ᖃᑦᑕᐅᔭᓂᒃ 

ᐃᓕᓯᓯᒪᔪᓐᓇᕐᒪᖔᖅᐱᑦ ᒪᓕᒐᖅᑎᒍᑦ 50-ᓄᑦ 

ᑎᑭᓯᒪᔪᑦ 50-ᐅᒃᐸᑕ ᐊᑕᐅᓯᕐᒦᖅᑐᑦ 

ᐊᕙᓗᓕᐅᖅᑕᐅᔭᕆᐊᓕᒃ ᐃᕐᖓᖅᑐᖃᖅᐸᑦ 

ᑯᕕᔪᖅᑕᖃᖅᐸᓪᓘᓐᓃᑦ ᑕᕝᕙᓂᑐᐃᓐᓇᖅ 

ᑕᕝᕙᓃᓐᓂᐊᕐᒪᑕ ᒪᐅᖓᕈᓘᔮᔾᔮᖏᒻᒪᑕ.  

 

ᒪᓕᒐᖅᑕᖃᐅᖅᑐᖅ ᑕᐃᒪᐃᑦᑐᓂᒃ 

ᐊᑐᖅᑕᐅᖃᑦᑕᖅᑐᓂᒃ ᐊᔾᔨᒌᖏᒻᒪᑕ ᐅᓄᖏᑦᑐᓄᑦ  

ᐅᓄᖅᑐᓄᓪᓗ ᐊᑐᖅᑐᒃᓴᐃᑦ ᐊᔾᔨᒌᖏᑦᑐᓂᒃ 

ᒪᓕᒐᖃᐅᕐᒪᑕ ᓇᐅᑦᑎᖅᓱᑦᑎᐊᖃᑦᑕᖅᑕᕗᑦ ᑕᒪᒃᑯᐊ 

ᐊᒻᒪᓗ ᐊᕙᑎᓕᕆᔨᒃᑯᑦ ᑕᐃᒫᑐᐃᓐᓇᖅ 

ᐊᑐᖃᑦᑕᕐᒥᔪᑦ ᒪᓕᖃᑦᑕᖅᖢᑎᒃᑯᓪᓗ ᑕᐃᒃᑯᐊ 

ᒪᓕᒐᓕᐊᕆᔭᐅᓯᒪᔪᑦ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᐃᐊᓕᐊᑦ (ᑐᓵᔨᑎᒍᑦ) ᐃᓵᖅᑲᐅᕖᑦ ᐅᕝᕙᓘᓐᓃᑦ 

ᐱᔭᕇᖅᐱᑦ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒡᕙᓂ 125-ᒥ 

ᐱᕙᒌᔭᖅᓯᒪᔪᖅ ᐸᕐᓇᐅᑎᒥ 2015-16 ᖃᕝᒋᐅᔭᐅᑉ 

ᒥᒃᓵᓄᑦ ᖃᐅᔨᓴᖅᐸᓪᓕᐊᓂᐊᖅᑐᕆᔭᐅᖕᒪᑕ ᓇᓄᐃᑦ 

ᒥᔅᓵᓄᑦ. 

 

ᖃᐅᔨᒪᓪᓗᖓᓗ ᐊᖑᓇᓱᐊᖅᑏᑦ ᓄᖑᖅᓯᐅᑎᓂᒃ 

ᓇᓚᐅᑦᑖᖃᑦᑕᕐᒪᑕ ᐃᑭᒍᓱᒃᖢᑎᒃ ᐃᓄᖅᑭᐅᑎᓂᒃ. 

ᑕᐃᒪᓐᓇ ᐃᓄᐃᑦ ᐃᓕᖅᑯᓯᕆᑦᑎᐊᖏᑖᓄᑦ 

ᑐᕌᖅᐸᓪᓕᐊᓕᕐᒪᑕ ᑖᑉᑯᐊ ᑲᒪᒋᔭᐅᖃᑦᑕᖅᑑᒐᓗᐃᑦ 

ᐆᒪᔪᓕᕆᔨᓄᑦ ᓄᓇᓕᓐᓂ ᑲᑎᒪᔨᓄᑦ. ᑕᐃᒪᓐᓇ 

ᐃᓕᖅᑯᓯᖃᓕᕐᒪᑦ. ᐊᑏ ᐃᓕᒍᓐᓂ ᓇᓴᕐᒥᒃ 

ᐊᒧᔭᐅᓂᐊᖅ. ᑕᐃᒪᓐᓇ ᓇᓚᐅᑦᑖᖅᑕᐅᓪᓗᑎᒃ. 

ᑖᒻᓇ ᐃᓅᑉ ᐃᓕᖅᑯᓯᕆᓐᖏᒻᒪᕆᑦᑕ. ᐃᓅᑉ 

ᐃᓕᖅᑯᓯᐊ ᐃᓅᓱᑦᑐᓄᐊᖅ ᓇᓐᓄᒋᐅᖁᔭᐅᒍᓂ 

ᓇᓐᓂᐊᕈᔾᔭᐅᖃᑦᑕᖅᑐᖅ ᐃᓚᖏᓐᓄᑦ.  

 

ᑖᒻᓇ ᐅᖃᐅᓯᕆᔪᒪᒐᒃᑯ ᓯᕗᓪᓕᐅᔾᔪᒥᒃ 

ᐃᖢᐊᕆᓐᖏᓪᓗᒍ. ᑕᐃᓐᓇ ᖃᕆᐅᔪᐊ ᒥᔅᓵ 

ᒪᑐᔭᐅᓯᒪᒻᒪᑦ ᖃᖓᒻᒪᕆᓪᓕᑭᐊᖅ ᑖᒻᓇ ᒪᑐᔭᐅᔪᖅ 

ᖃᑉᓯᓂᓪᓗ ᐅᑭᐅᓄᑦ ᒪᑐᔭᐅᓯᒪᓂᐊᕆᐊᔅᓴᖅ 

ᑐᑭᓯᑦᑎᐊᕈᒪᔫᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᖅ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓇᓴᕐᒧᑦ ᐊᒧᓯᖃᑦᑕᕐᓃᑦ 

ᐃᓱᒪᖅᓲᑎᒋᔭᐅᖃᑦᑕᖅᑐᑦ ᓄᓇᓕᖕᓂ ᐅᕙᒍᑦ 

ᒐᕙᒪᒃᑯᓐᓂᒃ ᐋᖅᑭᒃᑕᐅᓯᒪᓐᖏᑦᑐᑦ ᑕᒪᓐᓇ. 

ᓄᓇᓖᑦ ᖃᓄᑐᐃᓐᓇᖅ ᑖᔅᓱᒥᖓ  

ᓇᓐᓄᒐᓱᒃᑎᑦᑎᔪᒪᒍᑎᑦ ᐃᓱᒪᖅᓲᑎᖃᖅᑐᑦ. 

ᑕᐅᕙᓂ ᐱᖓᓱᓂᒃ ᓇᓐᓄᒐᒃᓴᖃᖅᑐᑦ. 

 

ᐊᒻᒪᑦᑕᐅᖅ ᑲᑎᒪᖃᑎᖃᖅᓯᒪᓕᖅᑐᑦ ᑖᒃᑯᓂᖓ 

ᓄᓇᓕᖕᓂ ᐅᖅᓱᖅᑑᒥ, ᑕᓗᕐᔪᐊᖅ ᐊᒻᒪ 

ᐃᖃᓗᒃᑑᑦᑎᐊᕐᒥ ᐋᔩᖃᑎᖃᖅᓯᒪᓕᖅᑐᑦ ᑕᒫᓂ 

ᔮᓐᓄᐊᕆᐅᓚᐅᖅᑐᒥ ᐊᒻᒪ ᑕᒪᓐᓇ ᖃᐅᔨᓴᕆᐊᕐᓂᖅ 

ᑕᐅᕙᓂ ᓈᓴᐃᓂᖏᓛᖅ ᓇᓄᕐᓂᒃ 

ᐱᒋᐊᕐᕕᒃᓴᖃᕋᓱᒃᑐᑦ 2014-15-ᒥᓗ 

ᐱᓕᕆᕝᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ.  

 

ᐅᒡᔪᒃ: ᑐᑭᓯᐅᒪᔪᖓ ᐃᖃᓗᒃᑑᑦᑎᐊᕐᓗ 

ᐅᖅᓱᖅᑑᕐᓗ ᓂᑭᑦᑖᖃᑦᑕᖅᑐᑦ ᓇᓄᓯᐅᖅᑎᓄᑦ. 

ᐅᑭᐅᖅ ᐅᕙᓐᓂ ᐊᑕᐅᓯᕐᒥᒃ ᐃᖃᓘᒃᑐᑦᑎᐊᕐᒧᑦ 

ᐅᑭᐅᖅ ᐅᕙᓂ ᐅᖅᓱᖅᑑᒦᒻᒪᒡᒎᖅ. ᑕᐃᒪᓐᓇ 

ᓂᑭᑦᑖᕈᑎᖃᑦᑕᖅᖢᑎᒃ. ᐊᑕᐅᓯᕐᒥᒎᖅ 

ᑕᓗᕐᔪᐊᕐᒥᐅᓪᓗ ᓱᑕᖃᓐᖏᓪᓗᑎᑦ ᖃᓕᒎᔭᐅᑉ 

ᒥᔅᓵᓄᑦ. ᑖᓐᓇ ᑐᑭᓯᐅᒪᑦᑎᐊᖅᑕᕋ. ᑖᒻᓇ 

ᑭᐅᓐᖏᓐᓇᕕᐅᒃ ᖃᑉᓯᓂᒃ ᐅᑭᐅᓂᒃ 

ᒪᑐᓯᒪᓂᐊᖅᑐᖅ ᑖᒻᓇ ᓇᓄᖅᓯᐅᕐᓂᖅ ᖃᕆᐅᔭᒧᑦ 

ᑕᓗᕐᔪᐊᕐᒥᐅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᓱᓕ ᑭᐅᑦᑎᐊᔾᔮᖏᓐᓂᕙᕋ 

ᖃᖓ ᒪᑐᐃᓛᕐᒪᖔᖅ. ᓈᓴᖅᑕᐅᓚᐅᕐᓂᖏᑦ 

ᑭᓯᐊᓂ ᑕᒫᓂ ᐱᓕᕆᐊᖑᓛᕐᒪᑕ 2014 

ᐱᓕᕆᐊᖑᔭᕇᖅᓯᒪᓕᖅᐸᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓂᒃ 

ᐋᕿᒃᑕᐅᓇᓱᒍᓐᓇᖅᓯᓛᕐᒥᔪᖅ ᖃᓄᖅ 

ᖃᔅᓯᑲᓐᓂᕐᓂᒃ ᓇᓐᓄᒍᓐᓇᖅᓯᓛᕐᒪᖔᑕ 

ᐅᕝᕙᓘᓐᓃᑦ ᓇᓐᓄᒍᓐᓇᖏᒃᑲᓐᓂᓛᕐᒪᖔᑕ. 

ᑕᐃᒃᑯᓇᓐᖓᑦ ᐱᓕᕆᐊᒃᓴᖑᓛᕐᒥᔪᑦ 

ᐆᒪᔪᓕᕆᔨᕐᔪᐊᒃᑯᓐᓂ ᓄᓇᕗᒻᒥ ᓈᓴᐃᓂᖓ 

ᐊᕙᑎᓕᕆᒃᑯᑦ ᐱᔭᕇᖅᓯᒪᓕᖅᑲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ.  
 

ᐅᒡᔪᒃ: ᖁᔭᓐᓇᒦᒃ. ᑐᑭᓯᑦᑎᐊᖅᑰᕋᒪ ᐅᑭᐅᓂᒃ 

ᖃᑉᓯᑦ ᐃᓪᓗᐊᖅᓯᔭᐅᓐᖏᑦᑐᑦ ᒪᑐᓯᒪᓂᐊᕆᐊᔅᓴᖅ. 

ᑕᐃᒪᓐᓇ ᑐᑭᓯᒐᒪ. ᑕᕝᕙᓂᓪᓗ ᐊᖏᕈᑎᓂ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᓯᒪᔪᖃᖅᖢᓂ ᑖᒻᓇ ᐱᒋᐊᖅᐸᑦ ᒪᑐᓯᒪᓂᖅ 

ᐅᑭᐅᖅ 7 ᖄᖏᖅᐸᑕ 

ᖃᐅᔨᓴᖅᑕᐅᑲᐅᑎᒋᓂᐊᖅᖢᑎᑦ ᖃᔅᓯᐅᓛᖏᑕ 

ᓇᓄᐃᑦ ᖃᒡᒋᐅᔭᐅᑉ ᒥᔅᓴᓂ. ᑖᓐᓇ ᑕᑦᓇᐃᑉᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ.  
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᕈᓐᓇᖏᑦᑐᒍᑦ ᖃᔅᓯᓂᒃ 

ᐊᕐᕌᒍᓂᒃ ᑖᒃᑯᐊ ᓇᓐᓄᒐᒃᓴᐃᑦ 

ᐱᖓᓱᐃᓐᓇᐅᓂᐊᕐᒪᖔᑕ ᑭᓯᐊᓂ 

ᓇᐃᓴᖅᑕᐅᓂᒃᑯᑦ ᑕᒃᑯᐊ 

ᖃᔅᓰᓐᓇᕈᕆᐊᖅᓯᒪᓚᐅᖅᓯᒪᖕᒪᒎᖅ. ᑕᐃᒪᓐᓇ 

ᓇᓐᓄᒐᒃᓴᐅᔪᑦ ᖃᓄᖅ ᓇᓅᔪᑦ. ᑭᓯᐊᓂ ᑕᐃᒃᑯᐊ 

ᓇᓐᓄᒃᑕᐅᖃᑦᑕᕐᓂᖏᑦ ᓇᓪᓕᐊᒃ 

ᓇᓐᓄᒐᒃᓴᖃᖃᑦᑕᕐᓂᐊᕐᒪᖔᑕ ᖃᔅᓯᓂᒃ HTO-

ᑯᓐᓂᒃ ᐋᖅᑭᒃᑕᐅᓯᒪᔪᓐᓇᖃᑦᑕᕐᒪᑦ. ᑖᓐᓇ ᒥᔅᑕ 

ᐱᓐᒃᑎᓐ ᑭᐅᒃᑲᓐᓂᕈᓐᓇᑐᖅ ᐃᓚᖓᓂᒃ 

ᐊᐱᖅᑯᓯᕆᕋᑖᖅᑕᖓᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 
 

ᐱᒃᓴᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐄ 

ᐊᖏᖃᑎᒋᔭᕗᓂᒃᑯᐊ ᓄᓇᓖᑦ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᓂᒃ. ᑖᒃᑯᐊ 

ᐊᖏᕈᑏᑦ ᐊᑐᓕᖅᑐᑦ 12-ᓄᑦ ᐊᕐᕌᒍᓄᑦ, 

ᐱᒋᓕᑕᐃᓐᓇᖅᑐᓂᒃᑯᐊ 

ᐋᔩᖃᑎᒌᒐᓱᓕᑕᐃᓐᓇᖅᑐᓂᒃᑯᑦ ᑕᐃᒃᑯᐊ ᐊᖏᕈᑏ 

ᐊᓯᖔᖏᓐᓂᒃ ᐊᑐᕐᓂᐊᕐᒪᑕ. ᑕᒪᑐᒪᓂ ᑖᓐᓇ 

ᐊᕐᕌᒥ ᑕᐃᒪᐃᓕᐅᖅᖤᖅᐳ ᐊᒻᒪᓗ ᒥᓂᔅᑕ 

ᐅᖃᖅᑲᐅᖕᒪᑦ ᐃᓛᒃ ᑐᓴᒃᑲᐃᖅᑲᐅᖕᒪᑦ 

ᐋᔩᖃᑎᒌᓕᑕᐃᓐᓇᖅᑕᕗᓂᒃᑯᑦ ᒫᕐᕉᒃ 

ᑕᖅᑭᐅᓕᖅᑑᖅ, ᐊᒻᒪ ᖃᐅᔨᓴᐃᔪᒪᓪᓗᑕ 2014-15-

ᒥ. ᑖᒃᑯᐊ ᒪᕐᕉᒃ ᐱᒋᐊᖅᑎᓯᒪᓕᖅᑑᒃ ᑖᕙᓂ 

ᖃᖏᐅᔭᕐᒥ ᒫᓐᓇ. 

 

ᑭᐅᔭᐃᓐᓇᕆᕙᒃᑲᖃᐃ ᑕᒃᑯᐊ 

ᐊᐱᖅᑯᑎᒋᖅᑲᐅᔭᑎᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑕᑉᓱᒪᓂᓐᖑᖅᑐᖅ ᒪᑐᔭᐅᒪᑦ ᑖᓐᓇᓗ ᐊᖏᕈᑦ 2.9 

ᐅᖃᓕᒫᖅᓯᒪᒻᒪ (ᑐᓵᔨᑎᒍᑦ) ᑕᐃᒃᑯᐊ  

ᐊᖏᖃᑕᐅᔪᓕᒫᑦ 7 ᐊᕐᕌᒐᑦ ᐊᓂᕈᕌᖓᑕ 

ᑐᓴᐅᒪᔾᔪᑎᓂᒃ ᓴᖅᑭᖃᑦᑕᕐᓗᑎᒃ ᐱᔾᔪᑎᓕᖕᓂᒃ 

ᖃᓄᖅ ᓄᓇᖅ ᓄᓇᐃᑦ ᐊᐅᓚᑕᐅᓂᐊᕐᒪᖔᖏᑦ. 

ᐅᑯᐊ ᖃᖏᐅᔭᐅᑉ ᒥᒃᓵᓅᖓᔪᓄᑯᐊ ᐅᖃᐅᓯᕆᔭᒃᑲ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᑐᓯᒪᒃᓵᓕᖕᒪᑦ 

ᑕᓗᕐᔪᐊᕐᒥᐅᑕᓄᕙᓪᓛᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒥᔅᑕ 

ᐅᖃᐅᓯᕆᒃᑲᓐᓂᕈᓐᓇᖅᑕᖓ 

ᑲᑎᖃᑎᖃᖅᓯᒪᖕᒪᖔᑕᓘᓐᓃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᔾᔨᖏᓐᓂᒃ ᐱᓯᒪᔪᒥᓇᖅ ᐱᓯᒪᖅᑰᕋᕕᑦ ᐊᖏᕈᑏᑦ 

ᐊᔾᔨᖏᓐᓂᒃ, ᑲᑎᒪᖃᑎᒌᓐᓇᖃᑦᑕᖅᑕᕗᓂᒃᑯᐊ 

ᐊᖑᓇᓱᒃᑐᓕᕆᔨᒃᑯᑦ ᑕᐅᕙᓂ ᐊᕕᒃᑐᖅᓯᒪᔪᓂᒃ 

ᐃᖅᑲᓇᐃᔭᖅᑎᖏᓐᓂᒡᓗ. ᑕᐃᒃᑯᐊ ᓄᓇᓖᑦ 

ᐊᑕᐅᓯᐊᕐᓇᑎᒃ ᖃᐅᔨᓴᐃᖁᔨᖃᑦᑕᖅᓯᒪᔪᑦ 

ᓄᑖᖑᕆᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᑐᓴᐃᒪᔾᔪᑏᑦ ᐱᓯᒪᔭᕗᑦ. ᑕᒪᑐᒪᓂ ᐊᕐᕌᒍᒥ 

ᐸᕐᓈᕆᕙᓪᓕᐊᓕᖅᑕᕗᑦ ᐊᕐᕌᒍᑦ ᐊᑐᕐᓂᐊᕐᒪᑦ. 

 

ᑭᐅᕗᖓᖃᐃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅ ᐅᒡᔪᒃ. 

 

ᐅᒡᔪᒃ. ᐄ ᒪᒥᐊᓇᖅ ᑕᑲᓐᓇ ᐱᓯᒪᖏᒻᒪᑦ 

ᐊᖏᕈᑕᐅᔪᒪᔪᒥᒃ ᑖᑉᓱᒪ ᑭᓯᐊᓂ 

ᐊᖏᕈᑎᓕᐅᕌᖓᑦᑕ ᐅᒃᐱᕈᓱᖃᑦᑕᕋᑉᑕ 

ᑕᐃᒪᐃᓐᓂᐊᖅᑐᖅ. ᐱᕙᓪᓛᖅᑐᒥᒃ  

ᒐᕙᒪᒦᖔᖅᑎᓪᓗᒍ. ᖃᓄᖅ ᐃᕿᐊᒋᔭᐅᔪᕕᓂᐅᕙ 

ᐅᕝᕙᓘᓐᓃᑦ ᓇᓄᐃᑦ ᐃᓱᒫᓗᒋᔭᐅᔪᕕᓂᐅᓗᑎᒃ 

ᑭᖑᕙᕆᐊᖅᑎᑕᐅᓯᒪᕙ ᑖᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᕿᐊᒋᔭᐅᓂᑯᒨᓐᖏᑦᑐᖅ 

ᐱᓕᕆᐊᖃᑦᑎᐊᕋᓱᖕᓂᑯᒧᑦ ᒪᑯᓂᖓ ᐱᓕᕆᐊᒃᓴᑦ 

ᐊᓯᖏᓐᓂᖅ, ᒫᓐᓇ ᑕᐃᒪ ᐱᓕᕆᖕᒪᑕ Baffin Bay 

ᑕᒃᐹᓂ ᕿᑭᖅᑖᓘᒃ ᕿᑎᖓᓂ ᑕᒪᓐᓇ 

ᐱᔭᕇᖅᑕᐅᓯᒪᓕᖅᑐᖅ ᑕᐅᕗᖓ ᐱᓕᕆᒋᐊᓛᕐᒪᑕ 

ᐊᒻᒪᑦᑕᐅᖅ Kane Basin-ᖑᓂᕋᖅᑕᐅᔪᒥᒃ 

ᐱᓕᕆᒋᓪᓗᑎᒃ ᑖᒃᑯᐊ ᐱᔭᕇᖅᑕᐅᓯᒪᓕᑐᐊᖅᐸᑎᒃ 

ᒫᓐᓇ ᐸᕐᓇᒃᑎᒍᑦ ᐊᒻᒪ ᐋᔩᖃᑎᖃᖅᓯᒪᓕᖅᑐᑕ 

ᓄᓇᓕᖕᓂ ᑕᐅᕙᓂ. 

 

ᑖᓐᓇ ᑲᔪᓯᓛᖅᑐᖅ 2014-2015-ᖑᓕᖅᐸᑦ 

ᑕᐅᕙᓂ ᓇᓄᓕᕆᓂᖅ ᑭᖑᓂᖓᓂ. ᑕᐃᒪ 

ᖃᓄᐃᓕᖓᓛᕐᒪᖔᑕ ᓇᓐᓄᒐᒃᓴᐃᑦ 

ᐆᒪᔪᓕᕆᔨᕐᔪᐊᒃᑯᓐᓂᑦ ᓄᓇᕘᑉ 

ᐆᒪᔪᓕᕆᔨᕐᔪᐊᒃᑯᓐᓂᒃ 

ᐋᖅᑭᒃᑕᐅᒋᐊᕈᓐᓇᖅᓯᓛᕆᓪᓗᓂ ᐊᒻᒪ 

ᐋᔩᖃᑎᒌᖕᓂᖅᑕᖃᕈᓐᓇᖅᓯᒐᔭᕆᓪᓗᓂ ᑕᐃᔅᓱᒪᓂ 

ᐱᔭᕇᖅᑕᐅᓯᒪᓕᑐᐊᖅᐸᑕ ᓇᐃᓴᖅᑕᐅᓂᖏᑦ 

ᓇᓄᐃᑦ. ᐃᕿᐊᒋᔭᐅᖏᑦᑎᐊᖅᑐᖅ ᑭᓯᐊᓂ ᒫᓐᓇ 

ᐸᕐᓇᒃᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖁᑎᑦ ᐃᒃᓯᕙᐅᑕᖅ. ᑖᒻᓇᑦᑕᐅᖅ ᐱ 

ᑐᓴᒐᒃᓴᕕᓂᖅ ᒐᕙᒪᑦ (ᑐᓵᔨᑎᒍᑦ) ᓄᓇᕗᑦ 

ᒐᕙᒪᒃᑯᑦ ᐸᕐᓇᐅᑎᒋᒍᒪᔭᖓᑦ (ᑐᓵᔨᒃᑯᕈᓐᓃᖅᑐᖅ) 

ᑐᓴᒐᒃᓴᕕᓂᐅᔪᖅ ᒐᕙᒪᒃᑯᓐᓂᖔᖅᖢᓂ ᑖᒻᓇ ᐃᓛᒃ 

ᑕᐅᑐᖕᓇᖅᑐᐸᓇᓘᖕᒪᑦ. (ᑐᓵᔨᑎᒍᑦ) ᓄᓇᓖᑦ  

ᑎᒥᖑᖅᑎᑕᐅᓯᒪᔪᑦ ᐊᒻᒪᓗ ᐃᑯᐱᒡᕕᓕᕆᔨᒃᑯᑦ 

ᑮᓇᐅᔭᓂᒃ ᐊᑐᐃᓐᓇᕈᐃᓂᐊᖅᑐᑦ ᐱᔾᔪᑎᒋᓪᓗᒋᑦ 

ᓇᓐᓄᒍᓐᓇᐃᓪᓕᑎᑕᐅᓂᖅ (ᑐᓵᔨᑎᒎᕈᓐᓃᖅᑐᖅ). 

ᐊᑐᖅᑕᐅᔪᕕᓂᐅᕙ ᐊᑐᖅᑕᐅᔪᕕᓂᐅᒃᐸᑦ 

ᖃᕝᓰᖅᑕᖅᖢᑎᒃ ᒐᕙᒪᒃᑯᑦ ᓇᓄᕕᓂᕐᓂᒃ ᐅᖅᓱᑑᒧᑦ 

ᐊᒡᔭᖅᓯᓯᒪᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ ᑖᓐᓇ ᑕᐅᕙᓂ ᐅᖃᐅᓯᕆᖂᕋᑖᕐᒪᒍ 

ᒪᐃ 30, 2002-ᒥ ᑖᒃᑯᐊ ᑎᑎᖃᑦ 

ᑕᐃᒪᐃᓕᖓᕙᑦ? ᒫᓐᓇ ᖃᓄᐃᓕᖓᓯᒪᖕᒪᖔᑕ 

ᐅᓪᓗᒥᒨᖓᔪᒥᒃ ᖃᓄᐃᓕᐅᖅᓯᒪᔪᖃᕐᒪᖔᑦ ᑕᕝᕙᓂ 

ᐊᑐᐃᓐᓇᕆᖏᓐᓇᑎᒍᑦ ᑭᓯᐊᓂ 

ᖃᐅᔨᑎᒋᐊᕈᓐᓇᕐᓂᐊᖅᑕᕗᑦ ᒫᓐᓇ ᑭᖑᓂᖓᓂ 

ᒫᓐᓇᐅᔫᑉ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᑎᑕᐅᓂᐊᕋᑉᑕᓗ ᖁᔭᓇᖅᐳᖅ ᑖᓐᓇ 2001-ᒥ 

ᑐᓴᒐᒃᓴᕕᓂᖅ ᒐᕙᒪᒃᑯᓐᓂᖔᖅᖢᓂ ᐅᑯᐊ 

ᐱᔭᐅᔪᒪᔪᑦ ᑖᓐᓇ ᐃᓛᒃ ᑎᑎᕋᖅᓯᒪᔪᖅ 

ᐅᖅᓱᖅᑑᒥᐅᑕᖒᖅ ᓇᓄᕕᓂᕐᒥᒃ 

ᐊᒡᔭᕐᕕᐅᖃᑦᑕᕐᓂᐊᖅᑐᑦ ᓇᓄᖅᑐᖃᑦᑕᕐᓂᐊᕐᒪᑕ 

ᑖᒻᓇ 2001-ᒥ ᑐᓴᒐᒃᓴᕕᓂᖅ.  

 

ᑕᒻᓇ ᐊᐃᑉᐹ ᐊᐱᖅᑯᑎᒋᔪᒪᔭᕋ ᐱ ᐃᑦᓱᐊᖅᑐᕐᕕᒃ 

Gulf of Boothia ᑕᓗᕐᔪᐊᑉ ᑕᕆᐅᖅ  

ᐃᑦᑐᐊᖅᑐᕐᕕᒃ ᑕᕆᐅᖓᓃᒻᒪᑦ 

ᐅᖅᓱᖅᑑᕐᒥᐅᑕᑦᑕᐅᖅ ᑕᓪᓕᒪᓂᒃ ᓇᓄᖅᓯᐅᑎᓂᒃ 

ᑐᓂᔭᐅᖃᑦᑕᕐᒪᑕ ᑕᓗᕐᔪᐊᒃᑰᖅᑳᕐᓗᑎᒃ ᑕᐅᓄᖓ 

ᐃᑦᓱᐊᖅᑐᕐᕕᖕᒧᑦ ᓇᓐᓂᐊᕈᓐᓇᕐᒪᑕ ᖃᓄᕐᓕ ᑖᒃᑯᐊ 

ᐅᖅᓱᖅᑑᕐᒥᐅᑕᑦ ᓇᓐᓂᐊᕈᒪᔪᑦ 

ᐃᑲᔪᖅᑕᐅᖃᑦᑕᖅᐸᑦ ᑖᕗᖓ ᐃᑦᓱᐊᖅᑐᕐᕕᖕᒧᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ ᑖᓐᓇ ᖃᓄᐃᓕᖓᓯᒪᖕᒪᖔᑦ 

ᑭᐅᔪᓐᓇᖅᐹ ᒥᔅᑕ ᐱᒃᓴᓐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑮᓇᐅᔭᓂᒃ ᐱᑕᖃᖏᑦᑐᒍᑦ ᐊᑐᖅᑕᐅᒍᓐᓇᕋᔭᖅᑐᓂᒃ 

ᑖᒃᑯᓇᓂ ᓄᓇᓕᖕᓄᑦ ᖃᓄᐃᑐᐃᓐᓇᖅ 

ᑮᓇᐅᔭᖅᑖᕈᓐᓇᖅᑑᒐᓗᐊᑦ ᓄᓇᓕᖕᓂ 

ᑐᒃᓯᕋᕈᓐᓇᖅᑐᑦ ᐱᑎᑕᐅᓚᐅᕐᒪᑕ ᑕᐃᑲᓂ 

ᐃᑲᔪᖅᑕᐅᒍᑕᐅᒐᔭᖅᑐᓂᒃ ᐊᖑᓇᓱᐊᖅᑎᓄᑦ 

ᑮᓇᐅᔭᓂᒃ ᐱᒍᓐᓇᖅᖢᑎᒡᓗ. ᐊᖑᓇᓱᐊᖅᑏᑦ 

ᑕᐃᒃᑯᐊ ᑮᓇᐅᔭᕐᓂᒃ ᑐᒃᓯᕋᕈᓐᓇᖅᖢᑎᒃ ᑖᒃᑯᓇᓂ 

ᑕᓪᓕᒪᓂᒃ ᓇᓐᓄᒍᑎᓂᒃ ᐱᓂᐊᖅᖢᑎᒃ ᐃᓛᒃ 

ᐱᑕᖃᖏᑦᑐᒍᑦ ᑕᒡᕙᓂ ᐃᖅᑲᓇᐃᔭᕐᕕᑦᑎᓂ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᐃᑲᔫᑎᒃᓴᒥᑦ 

ᑕᑯᔪᓐᓇᖅᐱᑖ ᑖᒃᑯᓄᖓ ᐅᖅᓱᖅᑑᕐᒥᐅᑕᓄᑦ 

ᑖᕗᖓ ᐃᔾᔪᐊᖅᑐᕕᒻᒧᑦ ᓇᓐᓂᐊᕈᓐᓇᖁᓪᓗᒋᑦ 

ᒑᓴᓖ ᐊᑭᑐᖃᑦᑕᕐᒪᑦ, ᑕᐅᕗᖓᓗ ᑕᓗᕐᔪᐊᒃᑰᕐᓗᑎᒃ  

ᑭᓯᐊᓂ ᓇᓐᓂᐊᕈᓐᓇᖅᑐᑎᒃ. ᐊᐱᕆᖅᑳᕈᒪᔪᖓ 

ᖃᑦᑎᓂᒃ ᓇᓄᖅᓯᐅᑎᓂᒃ ᐊᑐᖃᑦᑕᖅᐸᑦ ᐊᓪᕌᓂ 

ᐆᒃᑑᑎᒋᓗᒍ ᑕᐅᕗᖓ ᐃᔾᔪᐊᖅᑐᕕᒻᒧᑦ ᐃᓕᖓᔪᓂᑦ 

ᐅᖅᓱᖅᑑᕐᒥᐅᑕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑲᔪᖅᑕᐅᔪᑎᒃᓴᖅᑕᖃᖃᑦᑕᖅᑐᖅ 

ᓄᓇᓕᖕᓄᑦ ᐅᖓᓯᒋᐊᖅᑐᓂᒃ ᑕᕝᕙ 

ᐊᑎᖃᖅᑎᑕᐅᕙᑦᑐᖅ (ᑐᓵᔨᑎᒍᑦ) ᓄᓇᓕᓐᓂ 

ᐊᖑᓇᓱᖃᑎᒌᒍᑕᐅᔪᖅ (ᑐᓵᔨᒃᑰᕈᓐᓃᖅᑐᖅ) 

$45,000-ᖃᑦᑕᕐᒪᑦ ᐊᕐᕌᒍᓕᒫᒧᑦ 

ᐊᑐᖅᑕᐅᔪᐃᓐᓇᐅᒐᔪᐃᑦᑐᒻᒪᕆᐅᓪᓗᓂᓗ. ᑖᓐᓇ 

ᐊᑐᖅᑕᐅᔪᓐᓇᕐᒥᔪᖅ, ᑭᓯᐊᓂ ᑕᐃᒃᑯᐊ 

ᓇᓐᓄᖅᑕᕕᓂᖏᑦ ᖃᑦᑎᐅᓂᕐᒪᖔᑕ ᒫᓐᓇ 

ᐊᑐᐃᓐᓇᕆᓐᖏᒻᒥᔭᕗᑦ ᑕᐅᕙᓐᖓᑦ 

ᐃᔾᔪᐊᖅᑐᕐᕕᖕᒥᖅᑲᐃ. ᑕᐃᒃᑯᐊ 

ᑐᓴᖅᑕᐅᑎᒃᑲᓐᓂᕈᓐᓇᕐᒥᔭᕗᑦ ᒪᓕᒐᓕᐅᖅᑎᒧᑦ 

ᑖᔅᓱᒧᖓ ᐊᐱᖅᓱᖅᑐᒧᑦ ᐊᑐᐃᓐᓇᐅᓕᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 2015-16-

ᒥᑦ ᐊᑐᖅᑕᐅᔪᒪᔪᖅ ᐱᒋᐊᖅᑐᕕᓂᐅᑉᐸᑦ ᖃᑦᑎᓂᒃ 

ᐅᑭᐅᓂᒃ ᖃᐅᔨᓴᕋᔭᖅᐸᑦ ᐃᒪᓐᓇ 

ᐅᖃᐅᔾᔭᐅᒐᓗᐊᕋᒪ ᓇᓚᐅᑦᑖᖅᑐᑦ ᓯᑕᒪᓂᒃ 

ᐅᑭᐅᓂᒃ. ᑖᒃᑯᐊ ᐊᖏᕈᑕᐅᔪᕕᓂᕐᓂᑦ ᑕᑯᓪᓗᒋᑦ 

ᖄᑭᐅᑎᓯᒪᐸᓇᓘᒻᒪᑕ ᓯᕗᕙᕆᐊᖅᑕᐅᔪᓐᓇᖅᐸᑦ 

ᑖᒃᑯᐊ ᖃᐅᔨᒋᐊᖅᑕᐅᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐱᔭᕇᕋᓱᖕᒪᑕ Kane Basin-

ᒥᓗ ᐊᒻᒪᓗ Baffin Bay-ᒥ ᑕᒪᒃᑯᓂᖓ ᓇᓄᕐᓂᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕇᕐᕕᒃᓴᖃᓕᖅᑐᓂᓗ ᑭᖑᓪᓕᖅᐹᖑᓕᖅᑐᓂᓗ 

ᑕᒫᓂ ᐊᕐᕌᒍᒥ ᓈᓴᐃᓂᖅ. ᑖᓐᓇ 

ᓯᕗᕙᕆᐊᖅᓯᒪᔪᖅ 2015-16-ᒥ 

ᓈᓴᖅᑕᐅᕕᒃᓴᖃᓚᐅᖅᑑᒐᓗᐊᖅ ᒫᓐᓇ 2014-15-

ᒥᑦ ᐱᓕᕆᕕᒃᓴᕆᓕᕋᑦᑎᒍᑦ. ᒪᕐᕉᖕᓂᒃ ᐊᕐᕌᒎᖕᓂᒃ 

ᑕᐃᒪ ᑕᐅᕙᓂ ᐱᓕᕆᒐᔭᓐᖑᐊᕆᓪᓗᑎᒃ ᓇᓄᕐᓂᒃ 

ᓈᓴᐃᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᔮᒃᑲ ᒪᕐᕉᒐᓗᐊᕐᓂᐊᖅᑑᒃ, ᐱᖃᑖ 

ᐅᓇ ᓯᕗᓪᓕᖅᐹᖅ ᑕᒡᕙᓂ ᐅᖃᓕᒫᖅᑎᓪᓗᑎᑦ 

ᑕᐃᖅᑲᐅᔭᕋᓗᐊᑦ ᑕᐃᓐᓇ ᓄᓕᐊᔭᐅᑉ ᒥᒃᓵᓄᑦ 

ᐱᓕᕆᐊᖑᖃᑦᑕᖅᑐᖅ. ᑕᕝᕙᓂ 

ᑮᓇᐅᔭᖅᑐᕈᑎᒋᓂᐊᖅᑕᖓ ᐅᖃᐅᓯᐅᓂᖅᓴᐅᖕᒪᑦ 

ᖃᐅᔨᔪᒪᒐᓗᐊᖅᑐᖓ ᑕᐃᒃᑯᐊ ᐃᖃᓗᒡᔪᐊᕈᓗᐃᑦ 

ᖃᐅᔨᓴᖅᑕᐅᔭᕆᐊᖃᕐᒪᖔᑕ, 

ᐊᑑᑎᖃᓗᐊᖅᑑᔮᕋᑎᒡᓗ ᑕᒪᐅᖓ ᓄᓇᕗᒻᒥᐅᓄᑦ, 

ᓲᖅ ᖃᐅᔨᓴᖅᑕᐅᒋᐊᖃᖦᖤᕆᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓖ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓕᐊᔭᕐᖏᓛᒃ ᑖᓐᓇ 

ᐱᓕᕆᓯᒪᐃᓐᓇᖅᑐᖅ ᑕᒫᓂ ᐱᓗᐊᖅᑐᒥ 

ᐅᖃᐅᓯᕆᖅᑲᐅᔭᖓ ᓄᓇᓕᖕᓂ ᐱᖓᓱᓂᑦ ᑖᒃᑯᐊ 

ᐱᔭᕇᑦᑎᐊᖅᐸᑕ ᐊᓯᐊᓅᕈᒫᖅᑐᒍᑦ. 

 

ᐃᖃᓗᒡᔪᐊᑦ ᑕᐃᒃᑯᐊ ᖃᐅᔨᓴᖅᑕᐅᖃᓯᐅᔾᔭᐅᔪᑦ 

ᑖᔅᓱᒪ ᒥᔅᑕ ᐊᕿᐊᕉᑉ ᐅᖃᐅᓯᕆᒃᑲᓐᓂᕈᓐᓇᖅᐹ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖃᓗᔾᔪᐊᑦ ᒥᒃᓵᓄᑦ ᖃᓄᖅ 

ᐱᔭᐅᒍᓐᓇᖏᓐᓂᖅᓴᐅᕌᕐᔪᒐᔭᕐᒪᑕᑭᐊᖅ ᑖᒃᑯᐊ 

ᖃᓕᕋᓖᑦ ᖃᓕᕋᓕᓐᓂᐊᖅᑎᓄᑦ ᑕᐃᒪᓐᖓᑦ 

ᖃᐅᔨᓴᖅᑕᐅᓯᓐᓈᖅᑐᑦ ᑖᔅᓱᒧᖓ ᑐᕌᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᓐᓇ 

ᐱᓐᖑᐊᖑᑐᐃᓐᓇᖅᑑᔭᕐᒪᓪᓕ ᐅᕙᒃᑯᑦ. 

ᒐᕙᒪᑐᖃᒃᑯᑦ ᖃᐅᔨᓴᖃᑕᐅᓚᐅᖅᖢᓂᔾᔪᒃ 

ᖃᓄᐃᒻᒪᖔᑕ. ᑮᓇᐅᔭᓂᒃ 

ᑎᒍᖅᓴᐃᕈᓘᔮᑐᐃᓐᓇᐅᔮᕆᒐᒃᑯᓕ ᑕᐃᒃᑯᐊᓗ 

ᖃᐅᔨᓴᖅᑕᐅᔪᑦ. 

ᓂᕆᓗᐊᖃᑦᑕᕈᓐᓃᕈᑦᑏᓚᔭᐅᒐᓗᐊᕈᑎᒡᓗ 

ᐃᖃᓗᒃᑕᐅᖃᑦᑕᖅᑐᓂᒃ ᓱᕈᓯᔾᔮᒐᑎᒃ. ᑕᒪᓐᓇ 

ᐱᖏᒋᒐᒃᑯ. 

 

ᑕᐃᒃᑯᐊᓕ ᐊᐅᔭᖅᓯᐅᖅᑏᑦ ᖃᓄᖅ 

ᐊᔾᔨᒌᓐᖏᓐᓂᖅᓴᐅᖕᒪᖔᑕ ᐅᑭᐅᒃᑯᓪᓗ 

ᐃᖃᓗᒐᓱᖃᑦᑕᖅᑐᑦ ᖃᐅᔨᒪᒐᒪ ᐊᑖᓂ ᓇᖅᑲᖓᓂ 

ᖃᐅᔨᓴᖃᑦᑕᖅᑑᔮᖅᖢᑎᒃ ᐊᐅᔭᒃᑯᑦ 

ᐃᖃᓗᒃᓯᐅᓚᖓᒃᐸᑕ. ᑕᐃᒪᐃᓕᖓᒋᐊᖃᓪᓚᕆᒃᐹ 

ᐊᐅᔭᒃᑯᑦ ᐃᖃᓗᒐᓱᖕᓂᐊᖅᐸᑕ ᖃᓕᕋᓕᖕᓂᒃ 

ᒥᒃᓵᓄᑦ ᐅᕝᕙᓘᕝᕙ ᐅᑭᐅᒃᑯᑦ ᐊᑐᖃᑦᑕᖅᑕᖓᑕ 

ᖃᓂᒋᔮᖓᓂ ᐊᐅᔭᒃᑯᑦ ᐃᖃᓗᒐᓱᒍᒪᒍᑎᑦ 

ᓈᒻᒪᒃᐸ? ᑖᔅᓱᒥᖓ 

ᑐᑭᓯᑎᑕᐅᔪᒪᒃᑲᓐᓂᕐᓇᐅᒐᓗᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᒡᔪᐊᓕᕐᓂᖅ ᑕᒪᓐᓇ 

ᐊᑑᑎᖃᕐᓂᕋᖅᑕᐅᕋᑖᕐᒥᖕᒪᑦ ᖃᓄᖅ 

ᐱᔭᐅᓐᖏᓂᖅᓴᐅᑲᓐᓂᕈᓐᓇᕐᒪᖔᑕ 

ᐃᖃᓗᒡᔪᐊᖅᑐᓂᒃ. ᐃᖃᓗᒐᓱᑦᑎᓂᒃᑯᐊ 

ᖃᓕᕋᓕᒐᓱᒃᑐᑦ ᐃᖃᓗᒡᔪᐊᕈᒪᖃᑦᑕᖏᒃᑲᓗᐊᕐᒪᑕ 

ᖃᓄᖅ ᐱᔭᐅᓐᖏᓂᖅᓴᐅᑲᓐᓂᕈᓐᓇᕐᒪᖔᑕ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᖑᒃᑲᓐᓂᓕᕐᒪᑕᒎᖅ. ᑖᓐᓇ 

ᐊᐱᖅᑯᓯᕆᔭᖓᑕ ᐃᓚᖓ, ᒥᔅᑕ ᐱᓐᑭᓴᓐ 

ᑭᐅᒃᑲᓐᓂᕈᓐᓇᖅᑕᒃᓴᕆᔭᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ.  

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐱᖅᑯᑎᓪᓚᑦᑖᑦ ᑕᒪᕐᒥᒃ 

ᐱᖅᑲᐅᖏᑦᑕᕋᓗᐊᒃᑲ. 

 

ᑭᓯᐊᓂ ᑖᒃᑯᐊ ᐃᖃᓗᒡᔪᐊᑦ ᖃᐅᔨᓴᖅᑕᐅᖃᑦᑕᕐᒪᑕ 

ᒪᕐᕉᖕᓂᒃ ᐱᔾᔪᑎᖃᖅᖢᑎᑦ. ᑕᒪᒃᑯᐊ 

ᓂᕆᓗᐊᖃᑦᑕᕐᒪᑕ ᖃᓕᕋᓕᖕᓂᒃ ᑕᐃᒪᓐᓇ 

ᑐᑭᓯᕚᓪᓕᕈᒪᓪᓗᒋᑦ. ᑖᒃᑯᐊ ᐃᖃᓗᒡᔪᐊᑦ ᐊᒻᒪᓗ 

ᖃᓕᕋᓕᖕᓂᒃ ᓂᕆᖃᑦᑕᕐᓂᕆᔭᖏᑦ ᑕᐃᒪᓐᓇ 

ᖃᐅᔨᓴᖅᑕᐅᖃᑕᐅᓂᐊᕐᒪᑕ. ᐃᖃᓗᒡᔪᐊᓪᓗ 

ᑕᒪᒃᑯᐊ ᐊᑲᐅᓐᖏᓕᐅᕈᑎᒋᔭᐅᖃᑦᑕᕐᒪᑕ 

ᓄᓗᐊᖏᓐᓄᑦ. ᐃᒪᓐᓇ ᒪᑦᓯᑕᐅᑎᑦᑕᐅᖃᑦᑕᕐᒪᑕ 

ᐃᖃᓗᒡᔪᐊᑦ. ᑕᐃᒪᓐᓇ ᐱᔾᔪᑎᖃᖅᖢᑎᑦ ᒪᕐᕉᓐᓂᒃ 

ᖃᐅᔨᓴᕐᓂᐊᖅᐳᑦ ᑐᑭᓯᕚᓪᓕᕈᒪᓪᓗᑎᑦ ᑖᒃᑯᓂᖓ 

ᐃᖃᓗᒡᔪᐊᓂᒃ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐᓇ 

ᖃᐅᔨᓴᖅᑕᐅᖃᑕᐅᓂᐊᖅᑐᑦ.  

 

ᐊᐱᖅᑯᑎᖃᖅᑰᒃᑲᓐᓂᖅᑲᐅᖕᒪᑦ, ᐅᑭᐅᒃᑯᓪᓗ 

ᐊᐅᔭᒃᑯᓪᓗ ᐃᖃᓗᒃᓯᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᖃᐅᔨᒪᔪᔅᓴᐅᔪᖅ ᑲᑎᒪᔨᐅᔪᖅ ᑕᒪᕐᒥᓗᑦᑖᖅ ᑖᒃᑯᐊ 

ᐃᑎᔪᒦᑦᑐᑦ ᖃᓕᕋᓖᑦ ᑕᐅᕙᓂ Cumberland 

Sound-ᒥ ᐅᑭᐅᒃᑯᑦ ᐱᔭᐅᖃᑦᑕᕐᒪᑕ ᐊᒻᒪᓗᑦᑕᐅᖅ 

ᐊᐅᔭᒃᑯᑦ ᐃᖃᓗᔅᓯᐅᓂᕐᒧᑦ ᑕᐃᒪᓐᓇ ᐅᒥᐊᒃᑯᑦ 

ᐱᖃᑦᑕᕐᒪᑕ ᑕᐃᒃᑯᐊ ᐊᑯᑭᑦᑐᒥᐅᑦ 

ᖃᓕᕋᓕᒃᓯᐅᖃᑦᑕᕐᒪᑕ ᐊᐅᔭᒃᑯᑦ. ᑕᐃᒪ ᑕᐃᒪᓐᓇ 

ᖃᐅᔨᕚᓪᓕᕈᒪᓪᓗᑎ ᖃᓄᐃᑦᑐᓂᒃ ᐊᑐᕋᔭᕐᒪᖔᕐᒥᒃ 

ᐊᑯᑭᑦᑐᒥᐅᑕᐅᔪᑦ ᐃᔾᔪᐊᕐᓗᒋᑦ ᓄᓇᕗᒻᒥᐅᑦ 

ᐃᖃᓗᒃᓯᐅᕈᓐᓇᓕᕋᔭᕐᒪᑕ ᐊᐅᔭᒃᑯᑦ ᐅᑭᐅᒃᑯᓪᓗ 

ᐅᑭᐅᒃᑯᑐᐃᓐᓇᐅᖏᑦᑐᖅ. 

ᑕᐃᒪᓐᓇᖃᐃ ᑭᐅᕚᓪᓕᖅᐸᕋᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᒃᓴᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᐅᔭᐅᒍᒪᑐᐃᓐᓇᖅᑲᐅᔪᖓ ᖃᓄᖅ ᑕᒪᓐᓇ 

ᖃᓕᕋᓕᒃᑐᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᐊᐅᔭᒃᑯᓪᓗ ᐅᑭᐅᒃᑯᓪᓗ ᐃᖃᓗᒃᓯᐅᖃᑦᑕᕐᓂᖅ 

ᐱᔾᔪᑎᒋᓪᓗᒍ ᑖᒃᑯᐊ ᐃᖃᓗᐃᑦ ᐱᔭᐅᖃᑦᑕᕐᒪᑕ 

ᐊᐅᔭᒃᑯᓗᐊᖅ ᓇᓂᑐᐃᓐᓇᖅ. 

ᖃᓄᐃᑦᑑᒃᑲᓐᓂᖅᑐᓂᒃ ᐊᑐᕈᒪᕕᓯ 

ᐃᖃᓗᒃᐹᓪᓕᕐᓂᖅᓴᐅᖃᑦᑕᕈᓐᓇᖁᓪᓗᒋᑦ 

ᓄᓇᕗᒥᐅᑦ? ᑕᐃᒪᓐᓇ ᓯᓚᕐᔪᐊᓗᑦᑖᒥ 

ᐊᑐᖅᑕᐅᖃᑦᑕᕋᓗᐊᕐᒪᓪᓕ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᓱᓕᔫᒐᓗᐊᖅ ᑭᓯᐊᓂ 

ᐸᖕᓂᖅᑑᒥ ᑕᐃᒪᐃᓕᐅᖅᑐᖃᖃᑦᑕᖅᓯᒪᓚᐅᓐᖏᒻᒪᑦ 

ᐊᐅᔭᒃᑯᑦ ᐃᒪᐅᑎᓪᓗᒍ ᖃᓕᕋᓕᒐᓱᖕᓂᕐᒥᒃ. ᑖᓐᓇ 

ᑕᐃᒃᑯᐊ ᖃᐅᔨᒪᔪᑦ ᐊᑐᖃᑦᑕᖅᓯᒪᔪᑦ ᐊᑯᑭᑦᑐᒥᐅᑦ 

ᐃᓕᓐᓂᐊᖅᑎᑦᑎᔭᖅᑐᓯᒪᔪᔪᑦ ᐸᖕᓂᖅᑑᒥ ᖃᓄᕐᓕ 

ᐊᑐᖅᑕᐅᔪᓐᓇᕐᒪᖔᖅ ᑕᒫᓂ. ᐄ 

ᐊᑐᖅᑕᐅᔪᓐᓇᕐᓂᐊᓕᕐᒥᔪᖅ ᑕᒪᓐᓇ 

ᐃᓕᑕᐅᕙᓪᓕᐊᒍᓂ ᐸᓐᓂᖅᑑᒥ. ᒫᓐᓇ ᐊᐅᔭᖅ 

ᐃᓕᓐᓂᐊᖅᑕᐅᓚᐅᕐᒪᑕ 

ᐊᑐᖅᑕᐅᔪᓐᓇᖅᓯᓛᖅᑐᒃᓴᐅᓕᕐᒥᔪᖅ ᑭᖑᓂᖓᓂ 

ᓯᕗᓂᕆᓛᖅᑕᑦᑎᓐᓂ ᑕᐅᕙᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᐄ ᖁᔭᓐᓇᒦᒃ. ᐄ 

ᖁᔭᓐᓇᒦᕈᑎᒋᕙᕋ ᑕᒪᓐᓇ ᐃᒃᓯᕙᐅᑕᖅ 

ᐃᒪᓐᓇᐃᓕᐅᕋᓱᑦᑐᖓ ᑲᓇᑕᒥᐅᑕᐅᔪᑦ 

ᖃᓕᕋᓕᖕᓂᑦ ᐃᖃᓗᒃᓯᐅᖃᑦᑕᕐᒪᑕ ᑕᒪᒃᑯᐊ 

ᐊᑐᖃᑦᑕᖅᑕᖏᑦ ᓱᖕᒪᑕᓕ? ᓄᓇᕗᒻᒧᑦ 

ᐊᔾᔨᐅᖏᑦᑑᒻᒪᑕ? ᑕᐃᒫᒃ ᐊᐅᔭᒃᑯᑦ 

ᖃᓕᕋᓕᒃᓯᐅᖃᑦᑕᕈᓐᓇᕋᓗᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᑭᐅᖅᑕᖅᑐᒥᐅᖃᑎᒋᓪᓗᑎᒍᓪᓗ 

ᑖᕙᒃᑯᐊ ᓯᑯᓕᖕᒥᐅᑕᐅᖃᑎᒋᓪᓗᑎᒍᑦ 

ᑕᒫᓂᑐᐃᓐᓇᖅ ᐃᒪᕐᒥᐅᖃᑎᒋᒐᑦᑎᒍᑦ 

ᖃᓄᐃᒻᒪᖔᖅ ᒥᓂᔅᑕ ᐱᖕᑕᓐ ᑭᐅᒃᑲᓐᓂᕈᓐᓇᖅᐹ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᐱᔾᔪᑎᖃᓗᐊᖅᑐᑦ ᑕᒪᒃᑯᐊ ᑲᓇᖕᓇᒥᐅᑕᐃᑦ 

ᖃᓕᕋᓖᑦ ᖃᓪᓗᓈᓃᒻᒪᑕ ᐊᖏᔪᐊᓗᖕᓄ 

ᐅᒥᐊᕐᔪᐊᓄᓪᓗ ᐃᖃᓗᒃᓯᐅᖅᑕᐅᖃᑦᑕᖅᖢᑎᒃ 

ᐃᖅᑲᒥᐅᑕᐃᑦ ᓄᓗᐊᓄᑦ ᐊᖏᔪᐊᓗᖕᓄᑦ 

ᐱᔭᐅᖃᑦᑕᕐᒪᑕ ᐊᕐᕌᒎᓯᒪᓕᖅᑐᐃᑦ. ᐸᓐᓂᖅᑑᒥᐅᑦ 

ᐃᓱᒫᓗᒍᑎᖃᖅᓯᒪᖕᒪᑕ ᑕᐃᒪᓐᓇ ᐊᑐᖃᑦᑕᕐᓂᖏᑦ 

ᐃᑎᔪᒥᑦ ᑕᒪᒃᑯᓂᐊ ᓄᓗᐊᕌᓗᖕᓂᑦ ᑕᐃᒪᓐᓇ 

ᐱᖁᔨᖃᑦᑕᕈᓐᓃᖅᓯᒪᖕᒪᑕ ᑕᒪᒃᑯᓇᓂ 

ᖃᓂᒋᔭᐅᔪᓂᑦ ᐃᓄᐃᑦ ᓄᓇᖓᓐᓄᑦ. 

 

ᐊᑯᑭᑦᑐᒥᐅᓪᓕ ᖃᐅᔨᓴᕈᒪᖕᒪᑕ ᓄᓇᕗᒻᒥ. ᑕᐃᒪᓐᓇ 

ᐊᐅᓚᓴᕈᑦᑎᒃᑯᑦ ᓲᐊᑐᖃᑦᑕᖅᖢᑎᒃ ᒥᑭᓐᓂᖅᓴᓂᑦ 

ᑕᒪᒃᑯᓂᖓ ᐅᒥᐊᓂᑦ ᑕᒪᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇ ᐱᔾᔪᑎᖃᖅᖢᑎᒃ ᖃᐅᔨᓴᕐᓂᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) ᐄ, ᑕᒪᒃᑯᐊ 

ᐱᒻᒪᕆᐅᖕᒪᑕ ᐅᖃᐅᓯᕆᔭᐅᔪᑦ ᒥᓂᔅᑕᒥᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᖅ, ᐆᒥᖓ 

ᐊᐱᕆᒃᑲᓐᓂᕈᒪᓕᖅᑐᖓ ᐊᒻᒪ ᖁᔭᓐᓇᒦᒃ. ᑕᐅᓄᖓ 

ᑕᐃᒃᑯᐊ ᓇᓄᐃᑦ ᒥᒃᓵᓄᑦ ᐅᐱᐅᑕᐅᕙᓚᐅᖅᑎᓪᓗᓯ 

ᐊᒻᒪ ᑲᓇᑕ ᐊᒻᒪᓗ ᑕᐃᒃᑯᐊ ᑲᑐᔾᔨᖃᑎᒌᒐᓚᐃᑦ 

ᑐᓐᖓᕕᒃᑯᑦ ᑕᐱᕇᒃᑯᑦ ᐅᑭᐅᒐᓴᒐᓚᐃᑦ 

ᐱᓕᕆᓯᒪᓕᕐᒪᑕ ᑖᒃᓱᒪ ᒥᒃᓵᓄᑦ. 

ᑖᓐᓇ ᐱᓕᕆᐊᖑᒃᑲᓐᓂᕆᐊᖃᕐᓂᐊᖅᑑᔮᖅᖢᓂ 

ᐅᓗᕆᐊᓇᒐᓚᒃᑑᔮᓚᐅᕐᒪᑦ ᑕᕆᐅᑉ ᐊᑭᐊᓂ 

ᑐᒃᓯᕋᐅᑕᐅᔪᖅ ᓵᓚᒃᓴᕋᔭᓚᐅᖅᐸᑉ ᑕᐃᒃᑯᓄᖓ 

ᑭᓯᐊᓂ ᓇᓄᓕᕆᔾᔪᑎᑦ ᓈᓴᐃᔨᑦ ᑭᒡᓕᓯᓂᐊᕐᓂᕐᒧᑦ 

ᐱᔭᕆᐊᖃᕐᒪᑖᓚᖃᑦᑕᕐᒪᑖᖅᖢᑎᒃ 

ᑐᑭᓯᐅᒪᔾᔪᑎᒋᓐᖏᓗᐊᕋᒃᑯᓕ ᐃᒪᓐᓇ 

ᑐᑭᓯᐅᒪᔫᔮᓚᐅᕐᒪᑕ ᑭᒡᓕᓯᓂᐊᕐᓂᕐᒧᑦ 

ᖃᐅᔨᓴᐅᑎᒋᖃᑦᑕᖅᑕᖏᑦ ᑲᓇᑕ ᓇᓄᐃᑦ ᒥᒃᓵᓄᑦ 

ᓈᒻᒪᖏᒻᒪᑕ. ᓲᖅ ᐃᓄᐃᒻᒪᕆᒃ ᑲᑎᒪᔨᖏᓐᓄᑦ 

ᑐᓂᔾᔪᑎᒋᒡᓗᒋᑦ ᐅᑭᐅᒐᓵᓗᐃᑦ 

ᐱᓕᕆᐊᕆᔪᒪᓪᓗᓂᔾᔪᒃ ᐃᒻᒥᖕᓂᒃ ᑭᓯᐊᓂ 

ᐃᓕᓐᓂᐊᓯᒪᓂᕐᒧᑦ ᑎᑎᖅᑲᖃᖅᑐᑦ ᑕᐃᑲᓐᖓᑦ 

ᐴᖅᑕᐅᓯᒪᔪᑦ ᓇᓄᓕᕆᔪᓐᓇᖅᓯᒐᔭᓚᐅᖅᖢᑎᒃ. 

 

ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᐃᑦ 

ᐅᓂᒃᑳᒐᓚᒍᓐᓇᖅᐸ. ᑖᒃᑯᐊ ᐆᒃᑑᒪᔭᐅᓂᐊᖅᑐᓄᑦ 

ᐸᕐᓇᖕᓂᐊᕐᒪᖔᖅᐱ ᖃᓄᖅ ᑕᒪᓐᓇ 

ᐱᓕᕆᐊᖑᑦᑎᐊᒃᑲᓐᓂᕈᓐᓇᕐᒪᖔᖅ ᓇᓄᐃᑦ ᒥᒃᓵᓄᑦ 

ᐅᒃᐱᕈᓱᒃᑑᔮᓐᖏᑦᑎᐊᕐᒪᑕ ᑲᓇᑕᒥ 

ᐊᐅᓚᑦᑎᓕᕆᓕᐊᕆᔭᖏᓐᓂᑦ ᓇᓄᐃᑦ ᒥᒃᓵᓄᑦ 

ᑐᓴᕈᒪᓐᓇᐅᒐᓗᐊᖅ ᐸᕐᓇᒃᓯᒪᓂᐊᕐᒪᖔᖅᐱᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ ᖁᔭᓐᓇᒦᒃ. 

ᐃᒃᓯᕙᐅᑕᖅ ᐊᒻᒪ ᑖᓐᓇ ᖁᔭᓐᓇᒦᒃ ᑕᒪᑐᒥᖓ 

ᐊᐱᕆᖕᒪᑦ ᐊᓱᒫᓗᒌᓐᓇᖅᑕᖅᑎᓐᓂᒃ ᐃᓛᒃ 

ᑕᐃᒃᓱᒪᓂ ᓂᕈᐊᕐᓇᐅᓇᖅᑎᓪᓗᒍ ᑕᐅᕙᓂ 

ᖃᓂᒌᒃᑑᔮᓚᐅᖅᑑᔮᖅᑑᒐᓗᐊᑦ ᑭᓯᐊᓂ 38 

ᑖᔅᓱᒥᖓ 2/3-ᓂᑦ ᓂᕈᐊᕆᐊᖃᓚᐅᕐᒪᑕ 

ᓵᓚᒃᓴᕐᓂᐊᕈᑎᒃ. ᑕᐃᒪ 38-ᖑᓚᐅᕐᒪᑕ ᓂᕈᐊᖅᑐᑦ 

84-ᒥᓂᒃ ᑐᐊᕕᕐᓇᖅᐸᑕ ᑭᓯᐊᓂ 84-ᖑᓐᓂᖅᐸᑕ 

ᑭᓯᐊᓂ ᓂᕈᐊᖅᑐᑦ ᑖᔅᓱᒥᖓ ᐊᖏᕐᓗᑎᒃ 

ᓵᓚᒃᓴᑲᓴᓚᐅᖅᑐᑦ.  

 

ᐄ, ᐸᕐᓇᒃᓯᒪᓂᐊᖅᑕᕗᑦ ᑖᓐᓇ 

ᐸᕐᓇᖅᑕᐅᓯᒪᓂᐊᖅᑐᖅ ᐊᕐᕌᒍᑦ ᐱᖓᓱᑦ 

ᑲᑎᒪᓂᖃᓛᒥᖕᒪᑕ ᑕᐃᒃᑯᐊ CITES-ᖑᓂᕋᖅᑕᐅᔪᑦ, 

ᑕᐃᒃᑯᐊ ᐸᕐᓇᒃᓯᒪᓚᐅᖅᑕᕗᑦ ᐱᐅᓚᐅᖅᑑᒐᓗᐊᑦ 

ᐸᕐᓇᒃᑕᐅᓯᒪᓕᖅᖢᓂ ᐃᖅᑲᓇᐃᔭᖅᑎᓂᒃ 

ᐱᓗᐊᖅᑐᒥ, ᐃᑲᔫᑎᖃᓪᓚᕆᓚᐅᖅᑐᑦ, ᑖᓐᓇ 

ᖃᐅᔨᒪᔪᑦ ᒥᔅᑕ ᑰᓕ ᐊᒻᒪᓗ ᑕᐃᔅᓱᒧᖓ 

ᖃᐅᔨᓂᕆᓚᐅᖅᑕᕗᑦ ᑲᑎᒪᓂᐅᓚᐅᖅᑐᒥ 

ᐊᑐᕐᒥᓗᒋᑦ ᐸᕐᓇᒃᑐᖃᒃᑲᓐᓃᓛᕆᓪᓗᓂ ᑖᔅᓱᒥ 

ᐊᕐᕌᒍᓂ ᐱᖓᓱᓂᒃ, ᐱᓕᕆᐊᖑᓂᐊᖅᑐᖅ ᑕᒪᓐᓇ. 

ᓄᖅᑲᐅᑎᔾᔮᖏᑦᑐᖅ ᐸᕐᓇᖕᓂᒃ. 

ᓂᕐᔪᑎᑦᑎᓐᓂᒃ ᓇᓄᕐᓂᒃ ᐱᓗᐊᖅᑐᒥᒃ ᑲᒪᓂᕗᑦ 

ᓄᓇᖅᑲᐅᑎᔾᔮᖏᑦᑐᖅ ᐊᒻᒪᓗᑦᑕᐅᖅ ᑕᒪᒃᑯᐊ 

ᓄᖃᑦᑕᕐᕕᖃᖃᑦᑕᖅᑐᑦ ᒫᓐᓇᓱᓕ ᑕᐃᒪᐃᓕᖓᖕᒪᑕ 

ᓄᖃᖅᑕᕐᕕᖃᕐᓂᐊᖅᑐᑦ 

ᐊᑐᖅᑕᐅᔪᓐᓇᑦᑎᐊᖃᑦᑕᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍ):ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 

ᒥᓂᔅᑕᐅᔪᖅ ᐊᒻᒪᓗ ᑕᒪᒃᑯᐊ 

ᐊᒃᓲᑎᒋᒃᑲᓐᓂᕈᒪᒐᑦᑎᒍᑦ 

ᓂᕈᐊᖅᑎᒃᓯᒐᓱᒃᑲᓐᓃᖅᑰᕐᒪᑕ ᑕᐃᒃᑯᐊ 

ᐊᑭᕋᖅᑐᖅᑐᑦ ᑮᓇᐅᔭᖃᖅᓯᐊᖅᓱᑎᒡᓗ ᒫᓐᓇ 

ᒫᓐᓇᐅᔪᖅ ᐸᕐᓇᐅᑎᖃᖅᐸᓪᓕᐊᔪᐊᓘᔪᒃᓴᐅᖕᒪᓪᓗ.  

 

ᑕᐃᒪᓐᓇ ᑲᑎᒪᒍᑎᖃᒃᑲᓐᓂᖅᑐᕕᓂᐅᓕᕐᓂᕈᑦᑕ 

ᐃᒪᓐᓇ ᐃᓱᒫᓗᒍᑎᒋᔭᕋ ᐅᓇ 

ᓇᓂᓯᒋᐊᖃᕐᓂᐊᖅᑐᒍᑦ ᐊᑲᐅᓛᒥᒃ, ᐃᒪᓐᓇ 

ᖃᐅᔨᓴᖅᑎᓄᑦ ᖃᐅᔨᓴᖅᑎᑦᓯᓗᑕ, ᓈᓴᐃᓂᐊᕐᓗᑕ 

ᓇᓄᕐᓂᒃ ᑕᒪᒃᑯᐊ ᓲᕐᓗ ᐅᒃᐱᕆᔭᐅᔪᒃᓴᐅᒐᔭᖅᑐᓂᒃ. 

ᐅᖃᕈᓐᓇᖅᑐᖓ ᑕᒪᓐᓇ ᖃᐅᔨᓴᕈᑕᐅᓚᖅᑐᖅ 

2010-ᒥ ᑭᕙᓪᓕᕐᒥᐅᑦ ᐃᖢᐊᕆᔭᐅᓚᐅᖏᒻᒪᑕ 

ᓈᓴᐃᓚᐅᕋᓗᐊᖅᖢᑎᒃ ᐱᖁᔨᓯᒪᓪᓗᑎᑦ 

ᑭᕙᓪᓕᕐᒥᐅᑕᐃᑦ. ᓇᓄᐃᑦ ᐃᒪᓐᓇ 

ᓄᖑᑕᐅᓂᐊᕐᓂᕋᖅᑕᐅᓚᐅᖅᖢᑎᒡᓗ ᑖᒃᑯᐊ 

ᓱᓕᓐᖏᑦᓯᐊᓚᐅᖅᓯᒪᖕᒪᑕ ᑖᒃᑯᐊ ᖃᐅᔨᓴᕈᑏᑦ. 

ᓱᓇᑐᐃᓐᓇᖅᑎᒍᑦ ᖃᐅᔨᓴᕈᑕᐅᓚᐅᖅᑎᓪᓗᒋᑦ 

ᓱᕙᓕᑭᐊᖑᓚᐅᕐᒪᑕ. 

 

ᒥᓂᔅᑕ ᐊᐱᕆᒍᒪᔭᕋ ᖃᓄᖅ ᖃᐅᔨᓴᕈᑏᑦ ᑖᒃᑯᐊ 

ᐅᒃᐱᕆᔭᐅᖃᑦᑕᖅᐸᑭᐊᖅ ᓯᓚᕐᔪᐊᕐᒥᐅᑕᐅᔪᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ ᓴᖏᔪᓂᓪᓕ ᖃᐅᔨᒪᔪᒍᑦ 

ᐱᓂᑭᓇᓱᒡᓗᑎᒍᑦ ᐱᔾᔮᖏᑕᕗᑦ, ᑖᓐᓇ ᐱᓐᒃᓯᓐ 

ᖃᓄᐃᑦᑑᒻᒪᖔᑦ ᑭᐅᔪᓐᓇᑐᒃᓴᐅᕗᖅ ᒥᔅᑕ ᐱᓐᒃᓯᓐ 

ᐅᖃᖅᑎᒃᑲᓐᓂᕈᒃ ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᓱᓇᑐᐃᓐᓇᑦᑎᒍᑦ ᖃᐅᔨᓴᕐᕈᑕᐅᔪᑦ 

ᖃᓄᐃᑦᑑᒋᐊᖃᕐᒪᖔᑕ ᓇᓗᓇᕐᓚᖕᒪᑦ 

ᐅᖃᐅᓯᕆᓂᐊᕐᓗᒍ ᐊᒃᓱᕈᓐᓇᕐᓂᖅᓴᐅᖕᒪᑦ 

ᐊᔪᕐᓇᕐᓂᖅᓴᐅᖕᒪᑦ ᑕᐃᒪᓐᓇ 

ᐅᒃᐱᕆᔭᐅᓂᐊᕐᒪᖔᑕ 

ᐅᒃᐱᕆᔭᐅᓂᐊᖏᒻᒪᖔᑕᓘᓐᓃᑦ 

ᖃᐅᔨᓴᕈᓐᓇᖅᑐᒍᑦ. ᐊᑭᕋᖅᑐᖅᑕᐅᓂᐊᕐᒪᖔᑕ 

ᑖᒃᑯᐊ ᖃᐅᔨᒪᖏᓐᓇᑦᑎᒍᑦ ᐊᔪᖏᓐᓇᓱᒃᖢᓂ 

ᑕᐃᒃᑯᐊ ᖃᐅᔨᓴᕈᑕᐅᔪᑦ ᑕᒪᕐᒥ 

ᐊᑭᕋᕆᔭᐅᔪᓐᓇᕐᒪᑕ. 

 

ᑕᐃᒪᓐᓇ ᖃᐅᔨᓴᕈᑎᒋᔭᖅᐳᑦ ᑕᒪᓐᓇ 

ᑲᔪᓯᑦᑎᐊᖅᓯᒪᔫᒐᓗᐊᖅ. ᐊᒻᒪᓗ 

ᐊᑲᐅᓯᕚᓪᓕᖅᑎᒐᓱᐊᖏᓐᓇᑕᕘᒐᓗᐊᕐᓗ 

ᐊᑲᐅᓂᖅᓴᒃᑯᑦ ᑕᐃᒪᓐᓇ ᐱᓕᕆᐊᕆᔭᖅᐳᑦ 

ᐊᑲᐅᒋᔭᐅᖁᐃᓐᓇᖅᑕᕋᓗᐊᖅᐳᑦ ᓄᓇᓕᖕᓄᓪᓗ. 

ᒪᕐᕉᖕᓂᒃ ᖃᐅᔨᓴᕈᑎᖃᕋᑦᑕ ᑕᒪᒃᑯᐊ 

ᐅᒃᐱᕆᔭᐅᕙᓪᓕᐊᔫᒐᓗᐊᑦ ᐃᓚᖓᒍᑦ. 

 

ᖃᐅᔨᒪᒐᑦᑕ ᐊᒃᓱᕉᑎᒋᔭᕆᐊᖃᕋᑦᑎᒍᑦ 

ᓴᐳᒻᒥᓗᒋᓪᓗ ᖃᐅᔨᓴᕈᑎᒋᖃᑦᑕᖅᑕᕗᑦ ᐃᓛᒃ 

ᓄᖅᑲᖁᔨᖕᒪᑕᐃᓛᒃ 

ᐊᖑᓇᓱᐊᖅᑕᐃᓕᒪᑎᑦᓯᖁᔨᓪᓗᑎᒃ ᑕᒪᒃᑯᓂᖓ 

ᓇᓄᕐᓂᒃ ᓯᓚ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ 

ᑕᐃᒫᒃ ᐅᖃᐅᓯᖃᖃᑦᑕᖅᖢᑎᒃ ᐊᒥᐊᓕᑲᒥᐅᑦ 

ᓄᓇᖏᑦ ᑕᐃᒪᖃᐃ ᑲᔪᓯᖏᓐᓇᕈᒪᒐᓗᐊᖅᐳᒍᑦ  

ᑕᐃᒪᓐᓇ ᓵᓚᒃᓴᐃᓐᓇᖃᑦᑕᕐᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑕᐃᒪ ᐱᒻᒪᕆᐅᖕᒪᑦ ᑖᒃᑯᐊ ᓱᓇᑐᐃᓐᓇᓕᕆᔨᑎᒍᑦ 

ᖃᐅᔨᓴᕈᑕᐅᔪᑦ ᓇᓄᕐᓂᒃ ᖃᐅᔨᓴᕐᓂᕐᒥᒃ 

ᓈᓴᖅᑕᐅᑦᓯᐊᕐᓂᖏᓐᓂᒃ ᐱᔾᔪᑎᖃᕆᐊᖃᕋᑦᑕ 

ᐱᔪᓐᓇᐅᑎ ᓚᐃᓴᓐᓰᓪᓗ ᐱᑕᖃᕆᐊᖃᐃᓐᓇᕐᒪᑕ. 

ᑖᒃᑯᐊ ᖃᐅᔨᓴᖅᑏᑦ ᖃᐅᔨᒪᑦᑎᐊᕈᓐᓇᖁᓪᓗᒋᑦ 

ᓈᓴᖅᑕᒥᓂᒃ ᓇᓄᕐᓂᒃ ᑖᒃᑯᐊ ᓱᓇᑐᐃᓐᓇᕐᒧᑦ 

ᖃᐅᔨᓴᕐᓂᕐᒧᑦ ᑖᒃᑯᐊ ᓇᓚᐅᑦᓵᑐᐃᓐᓇᖃᑦᑕᕐᒪᑕ 

ᓇᓚᐅᑦᓵᑐᐃᓐᓇᕐᓂᖅ ᑭᒡᓕᓯᓂᐊᕐᓂᐅᖏᒻᒪᑦ. 

 

ᑕᐃᒪᓐᓇ ᐱᓕᕆᖃᑎᖃᕐᓂᐊᕐᓗᓯ ᐃᒫᒃ 

ᐊᑭᕋᖅᑐᖅᑕᐅᒋᐊᖃᖏᓐᓇᑦᑕ ᑕᐃᒫᒃ 

ᐊᑭᕋᖅᑐᖅᑕᐅᓂᐊᖏᓪᓗᑕ 

ᖃᓄᐃᓕᐅᕆᐊᖃᕐᓂᐊᖅᐱᑕ ᐱᖁᔭᓕᐅᕆᐊᖃᖅᐱᑖ 

ᐅᕝᕙᓘᓐᓃᑦ ᐊᓯᐊᒍᑦ ᖃᐅᔨᓴᕈᑎᖃᕆᐊᖃᖅᐸᑕ. 

ᑕᐃᒃᑯᐊ European Union-ᑯᑦ ᐃᒪᓐᓇ ᐅᕝᕙ 

ᐱᒍᒪᔭᖓ ᐅᕝᕙᐅᖦᖤᖅᐳᖅ ᐃᒪᓐᓇ ᐅᖃᖅᑐᔮᕐᒪᑕ 

ᓇᓗᓇᐃᒃᑯᑕᖅᑖᕆᐊᖃᕋᑦᑎᒍᒡᒎᖅ ᑕᒪᕐᒥᒃ 

ᓇᓄᓗᒃᑖᑦ ᑕᐃᒪᓐᓇᓗ 

ᑕᐅᖅᓰᖃᑦᑕᐅᑎᒋᒋᐊᖃᑦᑕᖏᓪᓗᒋᑦ ᐱᕋᔭᐅᑎᒃᑯᑦ. 

ᖃᓄᐃᑦᑐᒃᑲᓐᓂᕐᓂᒃ ᐊᑐᕐᓂᐊᕐᒪᖔᑦᑕ ᓇᓗᓇᕐᒪᑦ 

ᐃᒪᓐᓇ ᓇᓄᕐᓂᒃ ᖃᐅᔨᓴᕐᓂᕐᒧᑦ ᖃᐅᔨᒪᔫᒐᓗᐊᓂᒃ 

ᑕᒪᒃᑯᓂᖓ ᖃᐅᔨᓴᖅᑎᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᑦᓱᒧᖓ 

ᒥᓂᔅᑕ ᐋᕆᐊᒃ ᓂᓪᓕᕈᒪᖕᒪᖔᖅᐱᑦ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ ᐃᓛᒃ ᐱᓕᕆᒃᑲᓐᓂᕆᐊᖃᕐᓂᐊᖅᑐᑦ 

ᑕᒪᓐᓇ ᓇᓄᓕᕆᓂᖅ 

ᓄᖅᑲᕐᓂᐅᓴᖁᔨᖏᑦᑎᐊᖅᑐᒍᑦ. 

ᒫᓐᓇ. ᑕᒪᒃᑯᐊ ᓂᐅᕕᐅᑕᐅᔪᓐᓇᖅᑐᓕᒫᑦ ᑕᒫᖓᑦ 

ᓄᓇᕘᒥᒃ ᓂᕕᓐᖓᑖᖃᐃᓐᓇᕆᐊᓕᑦ ᓴᕕᕋᔭᖕᒥᒃ 

ᐊᒻᒪᑦᑕᐅᖅ ᑭᓱᓂᒃᑯᐊ ᕿᓰᑦ 

ᓇᒧᖓᖅᐸᓪᓕᐊᖕᒪᖔᑕ ᓇᓗᓇᐃᒃᑯᑕᕐᒥᒃ 

ᓇᓗᓇᐃᒃᑯᑕᖃᖅᑎᑉᐸᓕᖕᒥᒐᑦᑎᒍᑦ 

ᖃᐅᔨᒪᓇᓱᐃᓐᓇᖅᑐᒋᑦ ᓇᒧᖓᖅᐸᓪᓕᐊᖕᒪᖔᑕ. 

ᑕᒪᓐᓇ ᐊᑐᕈᓐᓇᕆᓪᓗᓂ ᓇᓄᕋᕐᓄᑦ tracking 

system ᐃᓛᒃ ᑕᒪᒃᑯᐊ ᐅᖃᐅᓯᕆᔭᖏᑦ 

ᓂᕈᐊᖅᑕᐅᓯᒪᔫᖃᑎᒪ ᑕᑯᒋᐊᕈᓐᓇᖅᑕᕗᑦ ᓇᓕᐊᒃ 

ᐊᑐᕈᓐᓇᕐᒪᖔᑦ ᐊᒻᒪᑦᑕᐅᖅ 

ᑕᑯᒋᐊᒃᑲᓐᓂᕈᓐᓇᕆᕗᒍᑦ ᑕᒫᖓᑦ 

ᐅᒃᐱᕆᔭᐅᔾᔪᑎᒃᓴᒃᑲᓐᓂᕐᓂᒃ ᓄᓇᕐᔪᐊᒧᑦ ᑖᓐᓇᓕ 

ᓇᓄᓕᕆᓂᕆᔭᕗᑦ ᓄᓇᕘᒥ ᐱᐅᔪᒻᒪᕆᐅᓗᒃ 

ᐋᖅᑭᑦᑎᐊᖅᓯᒪᔪᒻᒪᕆᐊᓘᖕᒪᑦ ᐊᒻᒪᓗ 

ᐋᖅᑭᑦᑎᐊᖅᐸᓪᓕᐊᑐᐃᓐᓇᖅᑐᓂ ᑕᒪᒃᑯᓂᖓ 

ᓇᓄᓕᖕᓂ ᖃᐅᔨᓴᕈᒪᔪᓂᒃ ᐃᓚᖏᓐᓂᒃ 

ᖃᐅᔨᒋᐊᕐᕕᐅᖃᑦᑕᖅᑐᖅ ᓄᓇᕗᑦ ᒐᕙᒪᖏᑦ 

ᖃᓄᕐᓕ ᐱᓕᕆᖕᒪᖔᑕ ᖃᓄᖅ 

ᐱᓕᕆᑦᑎᐊᒃᑲᓐᓂᕈᓐᓇᕐᒪᖔᑕ. 

 

ᒥᔅᑕ ᐊᕿᐊᕈᒃ ᑕᒪᓐᓇ 

ᐅᖃᐅᓯᕆᒃᑲᓐᓂᕈᓐᓇᒻᒪᕆᒃᐸ ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ ᑐᓴᕐᓂᑦᑎᐊᖅᑐᖅ 

ᑕᐃᒪᐃᓐᓇᐃ - ᐊᒃᓱᕈᐃᓐᓇᕐᓂᐊᖅᓱᑕ ᑖᒃᑯᐊ 

ᐊᔾᔨᒌᖏᑦᑐᑦ ᑎᒦᑦ ᖃᐅᔨᓴᖅᑎᐅᓂᕋᖃᑦᑕᖅᑐᑦ 

ᐊᒻᒪᓗ ᖃᐅᔨᓴᕐᓂᐅᖃᑦᑕᖅᑐᑦ ᑕᐃᒪᓐᓇᐃᑎᓪᓗᖏᑦ 

ᑖᒃᑯᐊ ᐊᒃᓱᕈᑎᒋᒃᑲᓐᓂᕐᓂᐊᕐᒥᔭᕗᑦ ᑕᓪᓕᒪᐃᑦ 

ᓄᓇᓕᐸᐅᔭᐃᑦ ᑲᑐᔾᔨᖃᑎᒌᖏᒻᒪᑎᒃ ᑖᒃᑯᐊ ᖃᓄᖅ 

ᐊᖏᖃᑎᒌᖃᑎᒌᒍᓐᓇᑦᑎᐊᕐᓂᖅᓴᐅᓂᐊᕋᑦᑕᑭᐊᖅ 

ᑖᓐᓇ ᖃᐅᔨᓴᕐᓂᐅᑉ ᒥᔅᓵᓄᑦ. 

 

ᐃᓚᖏᑦ ᐊᖏᖃᑎᒋᑦᑎᐊᓕᖃᑦᑕᖏᓐᓂᖅᓱᑕ 

ᑖᒃᑯᐊ ᐅᖃᐅᓯᕆᑦᑎᐊᓚᐅᖅᓱᑎᒍ ᑖᔅᓱᒪ 

ᑎᑎᕋᖅᓯᒪᔪᑦ. ᐊᔾᔨᑦᑎᐊᖏᓐᓂ ᐱᓯᒪᔪᑦ 

ᐊᓯᖔᖓᓂ ᐅᖃᓲᖑᖕᒪᑕ ᑕᐃᒪᓐᓇᐃᓕᖓᔪᓂᑦ 

ᑖᓐᓇᖃᐃ ᐊᖏᖃᑎᒌᑦᑎᐊᕐᓗᑕ ᑭᓲᑉ 

ᐅᓗᕆᐊᓇᖅᑐᒦᓚᐅᓂᒻᒪᒃᑭᐊ ᐊᒻᒪᓗ 

ᑎᑎᕋᖅᓯᒪᔪᖃᑐᐊᖅᑲᑦ ᐅᑯᐊ ᓄᓇᐃᑦ 

ᐊᒥᓲᒍᓐᓃᖅᐸᓪᓕᐊᓕᖅᑐᐃᓚᔪᑦ ᐱᓯᒪᕋᐃᒻᒪᑕ 

ᐅᓗᕆᐊᓇᖅᑐᒦᓐᓂᐊᖅᑕᐅᓇᓲᖑᖕᒪᑕ. 

ᑭᓯᐊᓂ ᑕᒫᓂ ᖃᐅᔨᒪᔭᑦᑎᓐᓂ ᐊᒥᓱᕈᓗᐊᓕᖅᓱᑎᒃ 

ᐊᒥᓲᒍᓃᖅᐸᓪᓕᐊᓕᖅᓱᑎᒃ, ᑕᐃᒪᓐᓇᐃᓕᖓᔪᓂᒃ 

ᐊᔾᔨᒌᖏᑦᑐᓂᒃ. 

 

ᑖᒃᑯᐊ ᑎᒥᐅᔪᐃᑦ ᐊᔾᔨᒌᖏᑦᑐᐃᑦ 

ᐊᒃᓱᕉᑎᒋᑦᑎᐊᕐᓗᑎᒍ ᐃᑲᔪᖅᑎᒌᓪᓗᑕᓗ ᐊᒻᒪᓗ 

ᐊᖏᖃᑎᒌᑦᑎᐊᕋᓱᓪᓗᑕ ᑖᓱᒥᖓ ᒥᔅᓵᓄᑦ, 

ᒫᓐᓇᐅᔪᖅ ᖃᐅᔨᓴᖅᑏᑦ ᐊᒥᓱᐃ ᐅᖃᐅᓯᖏᑦ 

ᐊᑐᖅᑕᐅᔪᓐᓇᖅᑑᒻᒪᑕ. ᑖᓐᓇ 

ᐋᖅᑭᑦᑎᐊᒃᑲᓐᓂᕆᐊᓕᒃ, ᓇᓗᓇᕈᓐᓂᖅᓯᒪᖕᒪ 

ᖁᔭᓐᓇᒦᕐᒥᕙᕋ ᒪᓕᒐᓕᐅᖅᑎ ᑖᔅᓱᒥᖓ 

ᓴᖅᑮᑎᑦᑎᑦᑎᐊᖅᑐᑯᓖᖕᒪ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᕿᐊᕈᒃ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᑕᐃᒃᑯᐊ 

ᑕᐅᓇᓃᑎᓪᓗᑕ ᔫᑳᓐ ᒥᐊᓕᒐᓪᓗ 

ᐱᒋᐊᖅᑎᑦᑎᓚᐅᓐᖓ ᑕᐃᒃᑯᐊ ᓄᓇᒥ 

ᐊᑦᑕᕐᓂᖅᐹᒦᓕᖅᑎᓪᓗᒋᑦ ᓲᕐᓗ 

ᓂᐅᕐᕈᑕᐅᔪᓐᓇᐃᓪᓕᑦᑎᐊᒻᒪᕆᒃᑲᔭᕐᒪᑕ ᓇᓄᕋᐃᑦ 

ᓯᓚᕐᔪᐊᑦᒧ, ᑲᓇᑕᒥ ᑭᓯᐊᓂ ᐊᒻᒪᓗ ᐊᑭᖏᑦ 

ᑲᑕᒐᐃᔭᓪᓚᐅᓪᓚᕆᒃᑐ ᓇᓗᓇᓐᖏᑦᑐᖅ. 

 

ᐊᒻᒪ ᐸᓯᔭᐅᖃᑦᑕᕐᒪᑦ ᑲᓇᑕ ᕈᔅᓯᐊᒧ ᐱᓗᐊᖅᑐᒥᒃ, 

ᑲᓇᑕᒐᒎᖅ ᓇᓐᓄᒃᑐᑦ ᐊᒥᓲᓗᐊᓕᕐᓂᖏᓐᓄᑦ ᓲᕐᓗ 

ᐊᑭᑦᑐᕆᐊᖅᑎᑦᑎᓗᐊᓕᕐᒪᑦ ᐊᑭᑦᑐᕆᐊᕐᓂᖓᓄᑦ 

ᖃᓄᖓᓴᕈᑕᐅᓗᐊᓕᕐᒪᑦ ᑖᓐᓇ. ᑕᒫᓂ ᑲᓇᑕᒥᓕ 

ᖃᓄᖓᓴᖅᑐᖃᖃᑦᑕᖅᑰᖏᑦᑎᐊᒻᒪᕆᖕᒪᑦ ᓇᓄᐃᑦ 

ᒥᒃᓵᓄᑦ. 

 

ᑖᓐᓇ ᐃᒻᒪᖄ ᐊᖓᔪᖅᑳᖅ ᐃᑲᔪᖅᑎᕗᓪᓗ 

ᐅᓂᒃᑳᕈᓐᓇᖅᐱᖅᑲᐃ 

ᐅᖃᖃᑎᒌᒃᑲᓐᓂᕈᓐᓇᕐᒪᖔᑦᑎᒍᑦ ᕈᔅᓯᐊᒃᑯᑦ 

ᐊᒥᓲᓂᖅᐹᖑᖃᑕᐅᖅᑰᕐᒪ ᓇᓄᐃᑦ ᑕᐅᕙᓂ, ᑲᓇᑕ 

ᓴᓂᐊᓂ. ᓇᓄᐃᑦ ᒪᓕᒐᖏᓐᓂ 

ᐋᖅᑭᑦᑎᐊᖅᑎᔾᔫᒪᒐᔭᕐᒪᑕ ᑕᐅᕙᓂᖔᖅ  

poaching-ᖃᑦᑕᕐᒪᑕ ᓇᓄᐃᑦ ᒥᒃᓵᓄᑦ 

ᓂᐅᕐᕈᑎᒋᓕᖅᖢᒋᑦ ᓯᓚᕐᔪᐊᒧᑦ ᖃᓄᖓᓴᖅᖢᑎ 

ᐱᔭᐅᔪᑦ ᑲᓇᑕᒥᐅᖅᑰᖏᑦᑐᖅ. 

 

ᐊᖓᔪᖅᑳᖃᐃ ᑖᑦᓱᒥᖓ ᐅᖃᖃᑎᒋᒍᓐᓇᕐᓂᐊᕈᑦᑕ 

ᐅᑭᐅᖅᑕᖅᑐᒥ ᑲᑎᒪᔨᒃᑯᓪᓘᓐᓃᑦ ᑖᓐᓇ 

ᑐᐊᕕᕐᓇᖅᑑᓗᒍ ᐋᖅᑭᒃᑲᓐᓂᕆᐊᓕᐅᒐᓗᐊᖅ, 

ᑲᓇᑕ ᐸᓯᔭᐅᖔᓕᓚᐅᕐᒪᑦ ᕈᔅᓯᐊ 

ᐸᓯᔭᐅᒐᔭᕋᓗᐊᖅᖢᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᓐᓇᐃᓛ 

ᑕᐃᒥᓕᖓᓂᕋᖅᑕᐅᓚᐅᖅᑑᒐᓗᐊᖅ ᕈᔅᓯᐊᒃᑯᓐᓂ 

ᑭᓯᐊᓂ ᓱᓕᖕᒪᖔᑦ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ 

ᑕᐃᒪᐃᓪᓚᖅᑖᕐᒪᖔᑦ ᑲᓇᑕᐅᑉ ᓇᓄᖏᑦ 

ᐊᑐᖅᑕᐅᕐᒪᖔᑕ ᐱᕋᔭᖕᓂᕐᒧ. ᐄ, ᑕᒪᓐᓇ 

ᖃᐅᔨᒋᐊᒃᑲᓐᓂᕈᓐᓇᓪᓚᕆᒃᑕᕗᑦ ᑕᐃᒪᐃᒻᒪᖔᑦ 

ᒐᕙᒪᑐᖃᒃᑯᑦ ᐊᑐᕐᓗᒋᑦ, ᐊᑐᕆᐊᖃᕈᑦᑎᒍᑦ ᐄ, 

ᐱᒋᐊᕈᓐᓇᖅᑕᕗᑦ ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐊᓂᖅᓴᖅ 

ᐊᓂᔭᕆᐊᖃᓚᐅᑲᖅᑲᐅᕗᑎᒃ, 

ᑕᔭᒻᒥᓂᓕᒃᑲᓐᓂᑯᓘᓕᖅᑐᖓ. 

 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᐅᑎᕐᕕᒋᔪᒪᒐᒃᑯ 

ᐃᑲᔫᓯᐊᕐᓇᖅᑐᖃᕈᓐᓇᑳᓪᓚᒃᑲᔭᕐᒪᖔ ᐅᑯᓂᖓ 

ᑐᑭᓯᔪᒪᓗᐊᑐᐃᓐᓇᖅᖢᖓ. ᑕᐃᒃᑯᐊ ᖃᓄᖅ 

ᐃᑲᔪᖅᑕᐅᔪᖃᕈᓐᓇᖅᐸᑦ ᐱᕈᔪᒃᑐᖃᖅᑎᓪᓗᒍ 

ᐊᓯᐅᔨᔪᖃᖅᑎᓪᓗᒍ. ᑕᐃᒃᑯᐊ ᑐᓐᖓᕕᐅᔪᑦ, 

ᑐᓐᖓᕕᑐᐃᓐᓇᐅᖏᖕᒪᑕ ᐊᒃᓱᖕᒪᕆᐊᓗᒡᓕᐊᓯᑦ 

ᐅᕙᖓ ᓇᖕᒥᓂᖅ ᐊᖏᖃᑎᒌᓐᖏᑕᕋᓗᐊᒃᑲ 

ᐊᖑᓇᓱᖕᓂᖅ ᐅᓗᕆᐊᓇᖅᑐᒦᔅᓴᐃᓐᓇᕐᒪᑕ. 

ᐊᖑᓇᓱᒋᐊᖅᑐᖅ, ᐅᓇ ᐊᐱᖅᑯᑎᒋᔪᒪᓪᓗᒍ 

ᐱᓗᐊᖅᑐᒥ ᒫᓐᓇ ᐱᒃᑯᓇᖃᑦᑕᕐᒪ ᒐᕙᒪᒋᔭᕗᑦ  

ᐅᖃᐅᓯᖃᐃᓐᓇᖅᑐᐊᓘᖕᒪᑕ ᑳᒃᑕᐃᓕᒪᓂᕐᒥᑦ 

ᓄᓇᕗᒻᒥᐅᑦ, ᑳᒃᑎᑦᑎᑦᑕᐃᓕᒪᓂᕐᒥᑦ 

ᓂᕿᖃᖅᑎᑦᑎᓂᕐᒥᒃ. ᑕᒪᓐᓇ ᐊᒃᓱᒻᒪᕆᐊᓗᒃ 

ᐱᒃᑯᒋᒐᒃᑯ ᐃᑲᔪᖅᑎᒌᖕᓂᐅᖕᒪᑦ ᓄᓇᕗᑦ ᐃᓗᐊᓂ. 

 

ᐅᓇ ᐅᑯᐊ ᑖᓐᓇᓗ ᐅᖃᐅᓯᐅᖏᓐᓇᖅᑐᖅ ᐅᓇᓗ 

ᐊᕙᑎᓕᕆᔨᒃᑯᑦ ᒪᓕᒐᖓᑦ ᐃᒻᒥᓄᑦ 

ᐊᑭᕋᖅᑑᑎᖅᑰᔨᒋᕐᓚᒻᒪᕆᒃᖢᒋᑦ. ᐆᒥᖓ 

ᐱᔾᔪᑎᖃᖅᑐᖓᐃᑦ ᐃᒃᓯᕙᐅᑖᖅ: ᐊᒃᓱᒻᒪᕆᐊᓗᒃ 

ᑕᐃᒪᓐᓇ ᐅᖃᐅᓯᖃᖅᑎᓪᓗᒋᑦ ᒐᕙᒪᒋᔭᕗᑦ 

ᑖᒃᑯᐊᓗ ᓂᕿᒃᓴᖅᓯᐅᖅᑎᕗᑦ ᐊᖑᓇᓱᒃᑏᑦ 

ᐃᓚᒥᖕᓄᑦ ᓂᕿᒃᓴᖅᓯᐅᖅᑐᑦ, ᓄᓇᖅᑲᑎᒥᖕᓄᑦ. 

 

ᓂᕿᒃᓴᖅᓯᐅᖅᑐᑦ 

ᐃᑲᔪᖅᑕᐅᓇᓱᒍᒪᔭᕆᐊᖃᖅᑐᖃᖅᐸᑕ 

ᐊᔪᕐᓇᖅᑐᖅᓯᐅᓛᖑᖅᑰᔨᓪᓗᑎᒃ, 

ᐱᔭᕆᐊᑐᓛᖑᖅᑰᔨᓪᓗᓂ 

ᑮᓇᐅᔭᓕᐅᖏᓐᓂᖅᐹᖑᓪᓗᑎᒃ, 

ᖃᐅᔨᒪᔪᐃᓐᓇᐅᒐᑦᑕ ᐊᖑᓇᓱᖕᓂᕐᒧᑦ 

ᑮᓇᐅᔭᓕᐅᖅᑐᐊᓗᒃᑕᖃᕈᓐᓇᐃᓕᖕᒪᑦ ᐅᓪᓗᒥ. 

ᑮᓇᐅᔭᓕᐅᖏᓐᓂᖅᐹᖑᓪᓗᑎᒃ ᐊᖑᓇᓱᒍᑎᖏᓪᓗ 

ᐊᑭᑐᓂᖅᐹᖑᓪᓗᑎᒃ, ᐅᒥᐊᖏᑦ, ᐊᐅᓚᐅᑎᖏᑦ, 

ᐃᖏᕐᕋᔾᔪᑎᖏᑦ, ᓯᑭᑑᖏᑦ, ᐱᕈᔪᒃᑯᑎᒡᓗ 

ᐱᔮᖅᑯᒻᒨᓐᖏᑦᑐᖅ, ᐱᔮᖅᑯᒻᒨᓐᖏᓇᓱᒋᒐᓗᐊᕈᑎᒃ 

ᐱᔭᕆᐊᑐᓂᖅᐹᖑᖅᑰᔨᓪᓗᓂ 

ᐊᖏᖅᑕᐅᓇᓱᒋᐊᒃᓴᖅ.  

 

ᑖᒃᑯᐊ ᒐᕙᒪᐅᑉ ᐱᓕᕆᕝᕕᖏᒃ ᒪᕐᕉᒃ ᓲᕐᓗ 

ᐃᒻᒥᖕᓄᑦ ᐊᑭᕋᖅᑑᔾᔫᒃ ᐊᐃᑉᐸᖓᓘᓇ 

ᖃᓄᑐᐃᓐᓇᓕᒫᖅ ᐃᑲᔪᕈᓐᓇᕈᑦᑕ 

ᑳᒃᑎᑦᑎᑦᑕᐃᓕᒪᓂᕐᒥᑦ ᓄᓇᕗᑦ ᐃᓗᐊᓂ 

ᓴᖅᑭᔮᖁᔨᔪᖅ, ᐊᐃᑉᐸᖓᓘᓇ ᑕᒪᒃᑯᓂᖓ 

ᓂᕿᒃᓴᖅᓯᐅᕈᓐᓇᖅᑐᓄᑦ ᐃᑲᔫᑎᒃᓴᐅᒐᓗᐊᓂᑦ 

ᐊᔪᕐᓇᖅᑎᑦᑎᔪᐊᓘᖅᑰᔨᔪᖅ. ᐅᑯᐊ ᒪᓕᒑᓗᖏᑦ 

ᓴᐱᕐᓇᑲᐅᑎᒋᖕᒪᑕ. ᐅᖃᐅᓯᐅᖅᑲᐅᔪᕐᓕ ᑖᒃᑯᐊ 

ᒪᓕᑦᑐᒋᑦ ᖃᓄᕐᓕᑭᐊᖓᐃᑦ ᑕᒪᒃᑯᐊ 

ᓂᕿᒃᓴᖅᓯᐅᖅᑐᑦ ᖃᓄᕐᓕᑭᐊᖅ ᐃᒻᒥᖕᓄᑦ 

ᐊᖏᖃᑎᒌᓐᖏᑦᑐᐊᓘᖅᑰᔨᓪᓗᑎᒃ ᒐᕙᒪᐅᑉ 

ᐃᓗᐊᓂ. 

 

ᐅᓇᓕ ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑖᖅ ᑖᓐᓇ 

ᐋᖅᑭᒃᓯᒪᓂᕆᔭᖓᑦ ᐅᖃᖅᑐᖃᖅᑲᐅᖕᒪᑦ 

ᐊᖑᓇᓱᒃᑎᐅᔪᕉᖅ ᐱᕈᔪᒃᑯᓂ ᐊᓯᐅᔨᒍᓂ 

ᐊᖑᓇᓱᒍᑎᒥᓂᒃ, ᓂᕿᒃᓴᖅᓯᐅᕈᑎᒥᓂᒃ ᑎᑎᖅᑲᓂᒃ 

ᑎᑎᕋᕆᐊᖃᖦᖤᖅᐳᖅ ᓄᓇᓕᖕᓂ 

ᐆᒪᔪᕐᓂᐊᖅᑎᐅᓂᕋᕋᑦᑎᒍᓪᓕ ᓄᓇᑦᑎᓐᓂᑦ, 

ᐃᓚᖏᓐᓂᓂᒃᑯᐊ 

ᓄᓇᒥᐅᑕᓕᕆᔨᐅᓂᕋᖅᑕᐅᖃᑦᑕᖅᑰᓕᖅᑐᑦ, 

ᓄᓇᑦᑎᓐᓂᓕ ᐆᒪᔪᕐᓂᐊᖅᑎᐅᓂᕋᖅᑕᕗᑦ. ᑖᓐᓇᒎᖅ 

ᑖᔅᓱᒧᓐᖓᖅᑕᐅᖦᖤᖅᐳᕉᖅ. ᑖᓐᓇ ᐱᓇᓲᑎᒋᔭᐅᔪᖅ 

ᐃᑲᔪᖅᑕᐅᔪᒪᓇᓱᐊᕈᑎᒃ. ᓯᕗᓪᓕᖅᐹᒥ ᐊᐱᖅᑯᑎᒐ, 

ᑖᓐᓇ ᓄᓇᓕᖕᓂ ᐆᒪᔪᕐᓂᐊᖅᑎ ᖃᓄᖅ 

ᐅᖃᕐᕕᖃᖅᑎᒋᕙᑦ ᑖᔅᓱᒧᖓ? ᖁᔭᓐᓇᒦᒃ, 

ᐃᒃᓯᕙᐅᑖ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᒃᓴᓐ 

ᐅᖃᐅᓯᕆᖅᑲᐅᔭᖓ ᓇᓗᓇᐃᒃᑲᓐᓂᕈᓐᓇᖅᑕᖓ 

ᐊᐱᖅᑯᑎᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐊᑕᐅᓯᕐᒥᒃ ᐆᒪᔪᓕᕆᔨᖃᖅᑐᒍᑦ, 

ᓄᓇᒥᐅᑕᓕᕆᔨᖃᖅᑐᒍᑦ ᓄᓇᓕᖕᓂ 

ᐃᓐᓄᒃᓯᒪᔪᖅᑕᖃᓐᖏᑦᑐᖅ ᐊᑕᐅᓯᕐᒥᒃ, 

ᐃᓐᓄᒃᓯᒪᔪᖅᑕᖃᓐᖏᑎᓪᓗᒍ ᐊᕕᒃᑐᖅᓯᒪᔪᓂᑦ 

ᑲᒪᔨᐅᔪᖅ ᖃᐅᔨᓴᓲᖅ 

ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑦ. ᑖᓐᓇ ᓄᓇ ᐃᒻᒪᖃ 

ᐃᖅᑲᓇᐃᔭᑲᐃᓐᓇᖅᑐᒥᒃ ᐃᓕᓯᓗᑎᒃ ᐅᕝᕙᓘᓐᓃᑦ 

ᐊᓯᐊᓂᒃ ᓄᓇᒦᑦᑐᒥᑦ ᑕᐃᑯᓐᖓᖅᑎᑦᑎᓗᑕ. 

ᖃᓄᖅᑑᕈᑎᒋᔭᐅᕈᓘᔭᓲᖅ ᑕᐃᓐᓇ 

ᐊᑐᐃᓐᓇᐅᖃᑦᑕᕐᓂᐊᕐᒪᑦ ᐆᒪᔪᓕᕆᔨ. 

ᐃᓛᓐᓂᓚᐅᓱᖔᓗᒃ ᑭᓯᐊᓂ 

ᐅᖃᕐᕕᒃᓴᖅᑕᖃᖃᑦᑕᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐊᓗᐃᑭᐊᖓᐃᑦ ᐊᐱᕆᖃᑦᑕᖅᑐᖓ ᐃᓛᓐᓂᑦ, 

ᒪᒥᐊᓇᖅ ᐃᒃᓯᕙᐅᑕᖅ ᑐᑭᓯᓇᕐᓂᖏᒃᑯᒪ. 

 

ᐆᒪᔪᕐᓂᐊᖅᑎᒎᖅ ᑐᓂᔭᐅᔭᕆᐊᖃᕐᒪᑦ 

ᐱᕈᔪᒃᑐᐊᓘᓚᐅᕋᒪ ᐅᕝᕙ ᑎᑎᕋᖅᑕᒃᑲ 

ᐱᓇᓱᒍᒪᔾᔪᑎᒃᑲ ᐃᑲᔪᖅᑕᐅᔪᓇᓲᑎᒃᑲ ᐅᕙᓂ 

ᐱᔪᓐᓇᕐᓂᕋ ᒪᓕᒃᓗᒍ. ᐆᒪᔪᕐᓂᐊᖅᑎ ᑖᒃᑯᓂᖓ 

ᑎᒍᓯᒍᓂ ᖃᓄᖅ ᐅᖃᕈᓐᓇᖅᑎᒋᕙ ᑖᔅᓱᒪ  

ᒥᒃᓵᓄᑦ? ᐅᓇ ᑲᔪᓯᔭᕆᐊᓕᒃ ᐅᓇ 

ᐃᓱᒪᒋᔭᐅᓐᓇᔪᒋᐊᖃᖏᑦᑐᖅ, ᐅᓇ 

ᐃᓱᒪᒃᓴᓯᐅᕈᑕᐅᔪᓐᓇᖅᑐᖅ, ᖃᓄᐃᓕᐅᕈᓐᓇᖅᐸ 

ᓄᓇᓕᖕᓃᑦᑐᖅ ᐆᒪᔪᕐᓂᐊᖅᑎᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒃᓗ ᑖᓐᓇ ᐊᐱᖅᑯᑎᒐᔭᓂ 

ᓇᓗᓇᐃᕆᐊᒃᑲᓐᓂᕐᒪᒍ ᑕᕝᕙ 

ᑭᐅᔪᓐᓇᖅᓯᒃᑲᓐᓂᖅᑕᖓ ᒥᔅᑕ ᐱᒃᓴᓐ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑐᑭᓯᔮᓗᑕᐃᓐᓇᕆᕙᕋ ᑕᐃᓐᓇ ᐆᒪᔪᓕᕆᔨ 

ᕿᒥᕐᕈᓇᑦᑎᐊᕋᔭᖅᑕᖓ ᑕᒪᕐᒥᒃ 

ᑕᑕᑎᖅᑕᐅᒐᓗᐊᕐᒪᖔᖓ ᐃᓱᒪᓕᐅᕐᕕᖃᖏᑦᑐᖅ 

ᑭᓯᐊᓂ ᐊᑐᓕᖁᔭᓕᐅᕈᓐᓇᖅᑐᖅ ᑖᓐᓇ 

ᑕᑕᑎᖅᓯᒪᔪᖅ ᐊᖏᖅᑕᐅᓇᔭᕐᒪᖔᖓ ᐅᕝᕙᓘᓐᓃᑦ 

ᐋᒃᑳᖅᑕᐅᓗᓂ. ᓇᖕᒥᓂᖅ ᐊᖏᖅᓯᔪᓐᓇᖏᑦᑐᖅ 

ᐋᒃᑳᖅᓯᔪᓐᓇᖏᑦᑐᕐᓗ. ᑕᐃᒪᐃᑦᑐᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᖏᒻᒪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᕗᖓ 

ᓄᓇᑦᑎᓐᓂ ᓇᓂᑐᐃᓐᓇᖅ ᓄᓇᑦᑎᓐᓂ 

ᐆᒪᔪᕐᓂᐊᖅᑎᖃᖅᑐᑎᒍᑦ ᓄᓇᑦᑎᓐᓂ 

ᑕᐃᒪᐃᑦᑐᓕᕆᔨ ᐆᒪᔪᕐᓂᐊᖅᑎ ᖃᐃᑦᑎᔭᐅᒍᓂ 

ᐊᖏᕈᓐᓇᖏᑦᑐᖅ ᐋᒃᑳᕈᓐᓇᖏᑦᑐᖅ ᑖᓐᓇ 

ᑐᑭᓯᑦᑎᐊᖂᖤᖅᐸᕋ. 

ᐃᒪᐃᓕᐅᓚᐅᕆᑦᑎᑑᕋᓱᒍᓐᓇᑐᐃᓐᓇᖅᑐᖅ. ᐅᓇ 

ᐊᐱᖅᑯᑎᒐ ᐃᓱᒪᒋᔭᐅᓚᐅᖅᓯᒪᖏᓚᖅ ᑖᓐᓇ 

ᐱᔪᓐᓇᕐᓂᖃᓕᖅᑎᑕᐅᔪᓐᓇᕐᒪᖔᑦ ᑕᕝᕙᓂ  

ᓄᓇᓕᖕᓂ ᖃᐅᔨᒪᓛᖑᖕᒪᑦ ᑖᓐᓇ 

ᐊᑑᑎᖃᖏᑦᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐃ, ᖁᔭᓐᓇᒦᒃ 

ᐃᒃᓯᕙᐅᑕᖅ ᑖᒃᑯᐊ ᐃ ᑐᑭᓯᔪᖅ ᑕᐃᒫᒃ ᑖᓐᓇ 

ᐅᓂᒃᑳᒃᑲᓐᓂᐊᕐᔪᖕᒥ ᐃᓚᓯᒋᐊᕈᓐᓇᖅᑐᖅ 

ᐊᒻᒪᑦᑕᐅᖅ ᐊᑐᓕᖁᔨᓕᐅᕌᕐᔪᒍᓐᓇᖅᑐᖅ ᑭᓯᐊᓂ 

ᐊᖏᕈᓐᓇᖅᑐᖅ ᐋᒃᑳᕈᓐᓇᖏᑦᑐᖅ ᑖᒃᑯᓂᖓ 

ᑐᒃᓯᕋᐅᑕᐅᔪᓂᒃ ᒥᔅᑕ ᐱᒃᓴᓐ 

ᓇᓗᓇᐃᒃᑲᓐᓂᕈᓐᓇᖅᑕᖓ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᑖᓐᓇ 

ᒥᔅᑕ ᐃᓄᒃ ᐊᐱᖅᓱᖅᑐᖅ ᐃᓚᕿᑕᒫᕋᑖᕐᒪᑦ 

ᐅᖃᒃᑲᓐᓂᕈᒪᕙᓪᓚᐃᖕᒪᑦ. ᒥᔅ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒃᑳᓚᕋᑖᖅᐳᖓ 

ᐃᓕᖕᓄᑦ ᑐᑭᓯᑦᑎᐊᕋᒃᑯ ᑭᐅᔭᐅᔾᔪᑎᖓ 

ᐅᓂᒃᑳᕆᐊᓪᓚᒡᕕᐅᔭᕆᐊᖃᖏᒻᒪᕆᒃᑐᕐᓘᓐᓃᑦ 

ᖃᐅᔨᒐᒃᑯ. ᓇᓗᓇᐃᑦᑎᐊᕐᒪᒍ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᑦᑎᐊᕐᒪᒍ 

ᐋᒃᑳᓚᔾᔪᑎᒋᕋᑖᖅᐸᕋ ᑭᓯᐊᓂ ᐃᒪᓐᓇᕼᐊᒃ 

ᓇᓗᓇᐃᖅᓯᖃᑦᑕᖅᐳᖅ ᒐᕙᒪᒋᔭᕗᑦ 

ᐅᖃᖃᑦᑕᖅᖢᑎᒃ ᓄᓇᓖᒡᒎᖅ 

ᐱᔪᓐᓇᖅᓯᕙᓪᓕᐊᔭᕆᐊᓖᑦ ᓄᓇᓖᒡᒎᖅ 

ᐃᓱᒪᓕᐅᖃᑦᑕᓕᖅᐸᓪᓕᐊᔭᕆᐊᓖᑦ ᓄᓇᓕᖕᒥᓂ 

ᓈᒻᒪᒋᔭᒥᖕᓂ. ᒪᑯᐊᓗ ᓄᓇᓕᖕᓂ ᐱᓕᕆᔨᒻᒪᕆᒃᐳᑦ 

ᐱᕕᖃᖅᑎᑕᐅᔪᓐᓇᖅᐸᒐᑎᒃ. ᖃᐅᔨᒪᓛᑦ 

ᓄᓇᓕᖕᓂᒃ ᓄᓇᓕᖕᒥᓂᒃ ᐊᕙᑎᖓᓂ ᐃᓄᖏᓐᓂᒃ 

ᖃᓄᐃᓐᓂᖏᓐᓂᒃ ᖃᐅᔨᒪᔭᓛᑦ 

ᐱᕕᖃᖅᑕᐅᔪᓐᓃᖅᐸᒃᖢᑎᒃ. 

 

ᐊᓱᐃᓛᒃ ᑕᕝᕙᖔᕇᕋᒥ ᓇᒧᖓᖅᐸ ᑖᓐᓇ  

ᐸᐃᑉᐹᑯᓗᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ ᑭᒡᒍᓯᖓ ᑐᓴᕇᖅᑕᒃᓴᕆᔭᕋᓗᐊᓯ 

ᐅᖃᖅᑎᒃᑲᓐᓂᕈᓐᓇᕈᕕᐅᒃ ᒥᔅᑕ ᐱᒃᓴᓐ. 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐱᒃᓴᓐ. 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᑕᑎᖅᓯᒪᔪᖅ ᑕᕝᕙᓐᖓᑦ ᐆᒪᔪᓕᕆᔨᒧᑦ 

ᐊᕕᑦᑐᖅᓯᒪᔪᓂᑦ ᐊᖓᔪᖅᑳᕆᔭᐅᔪᒧᑦ 

ᑐᓐᓂᖅᑯᑕᐅᓕᕋᔭᖅᑐᖅ ᑕᕝᕙᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᒃᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᓲᑎᒋᔭᕋ ᐅᓪᓗᒥᓗᑭᐊᖅ ᑲᑎᒪᔅᓲᔭᓗᐊᕐᓂᑯᒧᑦ 

ᑐᓵᑦᑎᐊᕈᓐᓃᖅᐳᖓᓗᑭᐊᖅ, 

ᑐᑭᓯᐊᔪᓐᓃᖅᐳᖓᓗᑭᐊᖅ. ᑐᑭᓯᖅᑰᔨᖅᑲᐅᒐᓗᐊᕋᒪ 

ᓯᕗᓪᓕᕐᒥ ᐆᒪᔪᕐᓂᐊᖅᑎᒥᒡᒎᖅ 

ᐊᖑᓇᓱᑦᑐᓕᕆᔨᒃᑯᓐᓄᑦ, ᑐᑭᓯᑦᑎᐊᕐᓂᖏᑦᑐᖔ? 

ᑕᐃᒪᐃᓕᔪᒥᑦ ᑐᓴᓪᓚᑦᑖᕋᓱᒋᖅᑲᐅᒐᓗᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ 

ᑕᐃᒪᐃᓕᖓᖃᑦᑕᖅᑑᒐᓗᐊᖅ, 

ᑕᐃᒪᐃᓕᐊᖃᑦᑕᖅᑐᕐᖏᓛᒃ ᐆᒪᔪᕐᓂᐊᖅᑎᒥᑦ 

ᐊᒻᒪᓗ HTO-ᑯᑦ, ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᑖᒃᑯᐊ ᐅᖃᐅᓯᒃᓴᒥᓂᒃ ᐅᖃᕆᓪᓗᑎᒃ 

ᐊᖏᖅᑕᐅᔭᕆᐊᓕᒃ ᐅᓇ, 

ᐊᖏᖅᑕᐅᔭᕆᐊᖃᓐᖏᑦᑐᖅ ᐅᓇ 

ᑕᐃᒪᐃᓕᒐᓗᐊᖅᑎᓪᓗᒋᑦ, ᑭᓯᐊᓂ ᑕᐃᔅᓱᒧᖓ 

regional manager-ᖑᓂᕋᕋᑖᖅᑕᖓᓄᑦ 

ᐊᕕᑦᑐᖅᓯᒪᓂᒃᑲᓐᓂᖏᑕ ᑐᑦᑕᕐᕕᖓᓐᓄᑦ ᐊᒻᒪᓗ  

ᑕᐃᑲᓐᖓᑦ ᑕᕝᕗᖓ ᐊᓪᓚᕝᕕᒻᒧᑦ 

ᐊᖏᔪᖅᑳᒃᑯᕕᒻᒨᖅᑐᓂ, ᑕᐃᒪᐃᓕᖓᓲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓂᖏᓐᓂᓐᓂᑦ. 

 

ᐃᒃᑯᐊᖏᓛᒃ ᐊᖑᓇᓱᑉᐸᑦᑐᑦ ᑐᑭᓯᐅᒪᑦᑎᐊᖁᒐᒃᑭᑦ 

ᐊᑯᓂᐅᑎᑦᑎᓇᓱᑐᐃᓐᓇᖏᒃᑲᓗᐊᖅᑐᖓ. ᒥᓂᔅᑕᓗ 

ᐃᖅᑲᓇᐃᔭᖅᑎᓪᓗ ᐊᖏᖃᑎᒌᓚᐅᑲᓪᓕᑦ 

ᐊᐱᕆᓇᓱᒃᑲᓐᓂᓚᐅᓐᖏᓐᓂᓐᓂ? ᓇᓕᐊᖑᕙ 

ᓯᕗᓪᓕᖅ ᐅᖃᐅᓯᐅᖅᑲᐅᔪᖅ; ᐆᒪᔪᕐᓂᐊᖅᑎᒥᒃ 

ᓄᓇᓕᓐᓂᑦ ᐊᖑᓇᓱᑦᑎᓄᑦ ᐊᒻᒪᓗ 

ᐊᕕᑦᑐᖅᓯᒪᓂᕐᒥᒃ ᑲᒪᔨᐅᔪᓄᑦ, ᐅᕝᕙᓘᓐᓃᑦ 

ᐆᒪᔪᕐᓂᐊᖅᑎᒥᑦ ᐊᕕᑦᑐᖅᓯᒪᔪᓄᑦ ᑲᒪᔨᐅᔪᓄᑦ? 

ᑖᔅᓱᒥᖓ ᐊᖏᖃᑎᒋᖅᑳᓚᐅᑲᓪᓗᑎᑦ 

ᑭᐅᔭᐅᒍᒪᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᖏᖃᑎᒌᑦᑎᐊᕆᑲᐃᓐᓇᕐᓂᐊᕋᒃᑭᑦ. ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲ 

ᓯᕗᓪᓕᖅᐹᒥᑦ ᑕᕝᕙᓐᖓᑦ 

ᐊᖑᓇᓱᑦᑎᓃᓐᖔᖅᑕᕈᑎᒃ ᑎᑎᕋᖅᐸᒋᑦ 

ᐆᒪᔪᕐᓂᐊᖅᑎᖃᐃ ᐱᓪᓗᒍ ᑕᕝᕗᖓᖅᐸᑕ 

ᐆᒪᔪᕐᓂᐊᖅᑎᒧᑦ ᑖᓐᓇ ᑎᑎᕋᕐᕕᒋᓪᓗᓂᐅᒃ 

ᖃᓄᐃᓕᒐᓲᔭᕐᒪᖔᑕ ᐊᒻᒪᓗ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓅᕐᒥᑉᐸᑦ ᑖᒃᑯᐊ ᐃᓱᒪᒃᓴᖅᓯᐅᕐᒥᓗᑎᒃ 

ᑖᒃᓱᒪᑉ ᒥᒃᓵᓄᑦ ᐊᕕᑦᑐᖅᓯᒪᓂᒃᑲᓐᓂᐅᔫᑉ 

ᐊᖏᔪᖅᑳᖓᓐᓄᑦ, ᐊᐅᓚᑦᑎᔨᖓᓐᓅᖅᐸᑕ ᑕᐃᔅᓱᒪ 

ᑕᕝᕗᖓ ᐊᖏᔪᖅᑳᒃᑯᕕᓪᓚᑦᑖᒨᕈᓐᓇᖅᓯᒐᔭᖅᑕᖏᑦ. 

ᑐᑭᓯᓇᓐᖏᒥᑉᐸᑕ ᑖᒃᑯᐊ ᖃᓄᐃᓕᖓᒻᒪᖔᑕ 

ᑎᑎᖅᑲᑎᒍᑦ ᑐᑭᓯᑎᒋᐊᒃᑲᓐᓂᕈᓐᓇᖅᑕᕗᑦ, ᖃᓄᖅ  

ᑕᒪᒃᑯᐊ ᐊᐅᓚᓂᖏᑦ ᖃᓄᐃᓕᖓᒻᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᖏᖃᑎᒌᔅᓯᐊᕌᓐᓄᒋᕋᑖᕋᕕᒋᑦ. ᐊᖏᖃᑎᒌᒻᒪᑕ 

ᑐᑭᓯᓇᖅᑎᓪᓗᓂᓗ ᐊᓕᐊᓇᐃᑦ. 

 

ᑖᒃᑯᐊ ᓄᓇᓕᓐᓂᑦ ᐊᖑᓇᓱᑦᑐᓕᕆᔨᒃᑯᑦ 

ᑲᑎᒪᔨᖏᑦ ᖃᓄᐃᓕᐅᕈᓐᓇᖅᑎᒋᕙᑦ ᑖᔅᓱᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᓕᖓᒐᔭᖅᑑᔮᖅᑑᑎᒥᓂᒃ ᑖᒃᓱᒪ 

ᑐᒃᓯᕋᐅᑎᐅᔫᑉ ᐅᖃᕈᓐᓇᖅᑐᖅ 

ᐊᑐᓕᖁᔭᓕᐅᕈᓐᓇᕐᒥᔪᑦ ᐃᑲᔪᖅᓲᑎᒥᓂᒃ, 

ᐃᑲᔪᖅᓯᖏᔾᔪᑎᒥᓂᓪᓘᓐᓃᑦ ᑎᑎᕋᕐᓗᑎᒃ ᑕᕝᕘᓇ 

ᑐᒃᓯᕋᐅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᔪᖓ 

ᒥᑦᑎᒪᓕᖕᒥ, ᓲᕐᓗ ᓄᓇᓕᓐᒫᓂ ᐊᖑᓇᓱᖅᑐᐃᔨᒃᑯ 

ᑲᑎᒪᔨᖏᑦ ᑕᕝᕙᓂ ᐊᖑᓇᓱᒡᓂᓕᒫᒧ ᓄᓇᓕᐅ 

ᐃᓗᐊᓂ ᑲᒪᔨᒻᒪᕆᒋᔭᕗᑦ 

ᑐᑭᓚᐅᖅᑎᐅᔪᓐᓇᖏᒻᒥᔪᑦ, 

ᖃᐅᔨᒪᓂᖅᐹᕆᒐᓱᒃᑕᕗᑦ ᐊᖑᓇᓱᖕᓂᐅ 

ᐃᓚᓕᒫᖓᓂ ᓄᓇᑦᑎᓐᓂ. ᑕᐃᒪ ᑐᑭᓯᕗᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᐄ ᑕᐃᒫ ᑐᑭᓯᔪᖅ ᑐᑭᓯᓯᒪᔭᒥᑐᑦ 

ᑖᒃᑯᐊ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᑦᑎᐊᓚᐅᖅᐸᑕ 

ᑕᑯᓇᑦᑕᐅᑦᑎᐊᕈᓐᓇᕋᔭᕐᒪ ᑖᒃᑯᐊᓗ ᐃᓱᒫᓗᒋᔭᐅᔪᑦ 

ᑕᒡᕗᖓ ᓄᓇᓕᖕᓂ ᑕᑯᓇᑦᑕᐅᖃᓯᐅᔾᔭᐅᒐᔭᕐᒪᑕ 

ᐃᑲᔫᑎᖃᕋᔭᕆᓪᓗᑎᒡᓗ ᑖᒃᑯᐊ ᑮᓇᐅᔭᑦ 

ᑲᒪᒋᔭᕆᒐᑦᑎᒍ ᑕᕝᕙᖓᐃᓛ ᐊᖓᔪᖅᑳᖃᕐᕕᖏ 

ᑲᒪᒋᔭᐅᔪᖕᒪᑕ ᑕᕝᕙᓐᖓ. ᑖᒃᑯᐊ 

ᑭᖑᓪᓕᖅᐹᖑᒐᔭᖅᑐᑦ ᐊᖏᖅᑕᐅᓂᖓᓄ, 

ᐋᒃᑳᖅᑕᐅᓂᖓᓗᓪᓘᓐᓃ ᑭᓯᐊᓂ ᓄᓇᓕᖕᓃᖔᖅᑐᑦ 

ᑖᒃᑯᐊ ᐃᓱᒪᒋᔭᐅᔪᑦ, ᐃᓱᒫᓗᒋᔭᐅᔪᑦ 

ᐃᑲᔫᑎᖃᕋᔭᕐᒥᔪᑦ. 

 

ᑐᒃᓯᕋᖃᑦᑕᕐᓕᑦ, ᖁᒃᓯᕋᕆᐊᖃᕋᒥᒃ ᑕᕝᕙᓐᖓ 

ᐊᕙᑎᓕᕆᔨᒃᑯᑦ ᐊᐅᓚᑎᖏᓐᓂ ᑮᓇᐅᔭᓂᒃ 

ᐊᖏᖅᑕᐅᓂᐊᕋᓗᐊᕈᑕ, ᐊᖏᖅᑕᐅᓂᐊᓐᖏᑐᐊᕈᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐆᒪᔪᕐᓂᐊᑎᒃᑯ 

ᓄᓇᓕᖕᓂᒃ ᐅᖃᖅᐸᑕ ᐅᓇ ᐊᓂᖅᑕᐅᔭᕆᐊᓕᒃ, 

ᐅᓇᓗᓐᓃ ᐊᖏᖅᑕᐅᔭᕆᐊᖃᖏᑦᑐᖅ. 

ᖃᔅᓰᖅᓱᖅᒃᓗᓂ ᓇᓕᐊᖕᓄᑦ 

ᒪᓕᒃᑕᐅᒐᔪᓐᓂᖅᓴᐅᕙ, ᐊᕝᕙᐃᖅᓱᖅᒃᓗᒍ 

ᐅᓄᖕᓂᖅᓴᐃ ᐃᓱᒪᖏ ᐊᑐᖁᔭᐅᔪᑦ 

ᐊᑐᖅᑕᐅᖃᑦᑕᖅᐸᑦ ᐅᓄᖏᓂᖅᓴᐃᓪᓘᓐᓃ 

ᐊᑐᖅᑕᐅᖃᑦᑕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᓵᑦᑎᐊᒥᐅᑕᐅᖏᓐᓇᒃᑭᑦ 

ᑖᔅᓱᒪ ᒥᔅᑐ ᐱᒃᓴᓐ ᓂᐊᖁᒻᒥᐅᑕᕆᒻᒪᖔᒋᑦ 

ᑭᐅᑎᑦᑐᓐᓂᖅᐹ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ  

ᐱᒃᓴᓐ (ᑐᓵᔨᑎᒍᑦ) ᓂᐊᖁᒻᒥᐅᑕᕆᕕᒌᑦ? 

 

>>ᐃᓪᓚᖅᑐᑦ 

 

ᐱᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᖏᖅᑕᐃᓐᓇᐅᖃᑦᑕᖏᑦᑐ 

ᐋᒃᑲᖅᑕᐅᖃᑦᑕᖏᑦᑐᓪᓗ ᑭᓯᐊᓂ ᓈᓴᐅᑎ 

ᖃᕆᓴᐅᔭᕐᓃᖏᑦᑐᕈᓘᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐱᒃᓴᓐ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ ᐊᐱᕆᔪᓐᓇᕈᒃᑯ ᐊᕐᕌᒍᓄ ᑕᓪᓕᒪᓂ 

ᐊᖏᒍᖅᓯᒪᔪᓄᑦ ᑖᒃᑯᓂᖓ ᑕᑯᑎᑕᐅᔪᓐᓇᕈᑦᑕ 

ᐱᐅᔪᒻᒪᕆᐊᓘᒐᔭᕐᒥᔪᑦ, ᑕᐃᒃᑯᐊ ᐊᑐᖁᔭᐅᔪᑦ 

ᓄᓇᓕᖕᓂ ᖃᓄᖅ ᖃᔅᓯᓪᓘᓐᓃ 

ᖃᓄᐃᓕᐅᖃᑦᑕᖅᓯᒪᓂᖏ ᓇᐃᓴᐅᑎᖏ 

ᑕᑯᔪᒥᓇᐅᒐᓗᐊᖅ ᓂᕆᐅᒋᓂᐊᓕᖅᒃᓗᒋᓪᓗ. 

 

ᑭᓐᖑᓪᓕᖅᐹᒥᒃ ᐃᒃᓯᕙᐅᑕᖅ, ᑖᓐᓇ 

ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧ ᑲᒪᔨᐅᔪᖅ, 

ᐸᐃᑉᐹᖅ ᑕᑯᒍᓂᐅ ᐊᖏᖅᑎᐅᖅᑰᕐᒪᑦ, 

ᐋᒃᑳᖅᑎᐅᖅᑰᖅᒃᓗᓂᓗ. ᐋᒃᑳᖅᐸᑦ ᐱᔪᒪᓇᓲᑎᖕᓂᒃ, 

ᑕᐃᒪ ᐃᓱᓕᒃᑎᕗᖓ ᐱᕕᖃᕈᓐᓂᖅᐳᖔ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐋᒃᑲ, ᐋᒃᑳᖅᑕᐅᒐᓗᐊᕐᓗᑎᒃ 

ᐱᒋᐊᒃᑲᓐᓂᕈᓐᓇᖅᐳᖅ, ᑖᔅᓱᒧᖓ ᐊᖓᔪᖅᑳ 

ᑐᒡᓕᖓᓄᑦ ᑎᑭᒃᐸᑕ ᑕᒡᕙ ᑖᓐᓇ 

ᐋᒃᑲᑐᐃᓐᓇᕐᒥᒃᐸᑦ ᐱᕕᖃᕈᓐᓃᑕᐃᓐᓇᕋᔭᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑐ 

ᐋᒃᑳᖅᑕᐅᔪᕕᓂᕐᕕᓘᓐᓃ ᑕᑯᔪᓐᓇᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐋᒃᑳᖅᑕᐅᔪᕕᓃᑦ, 

ᐱᒋᐊᒃᑲᓐᓂᖅᓯᒪᒃᐸᑕ ᑕᕝᕗᖓ ᐊᖓᔪᖅᑳᖅ 

ᑐᒡᓕᖓᓄ ᑎᑭᐅᑎᒃᐸᑕ ᑖᓐᓇ ᑭᖑᓪᓕᖅᐹᒥ 

ᐃᓱᒪᓕᐅᕈᑕᐅᒐᔭᖅᑐᖅ ᑭᖑᓪᓕᖅᐹᒥᒃ 

ᐋᖅᑮᒐᔭᖅᑐᖅ ᑭᓯᐊᓂ ᐅᓂᒃᑳᕐᕕᐅᔪᓐᓇᕋᔭᖅᑐᖓ 

ᐅᓂᒃᑳᓂᑦ ᑕᑯᑎᑕᐅᔪᓐᓇᕋᔭᖅᑐᖓ 

ᖃᓄᐃᓕᖓᒐᔭᕐᒪᖔᑕ ᑕᒪᒃᑯᐊ ᑐᒃᓯᕋᖅᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᓄᒃ, ᐊᑕᐅᓯᕐᒥᒃ ᑎᑦᑕᑯᓗᖃᖅᑎᑉᐸᒋᑦ. ᒥᔅᑕ 

ᐃᓄᒃ. 

 

>>ᐃᓪᓚᖅᑐᑦ 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖅᐳᖓᓕ 

(ᐃᒡᓚᖅᑐᑦ). ᖁᔭᓐᓇᒦᒻᒪᕆᐊᓗᒃ ᒥᓂᔅᑕ ᑕᒪᑐᒥᖓ 

ᓇᓗᓇᐃᖅᓯᕚᓪᓕᕐᒪᑦ. ᐊᐱᖅᓱᓪᓚᑲᐅᔭᖃᑦᑕᕋᑕ 

ᑕᐃᒃᑯᐊ ᑐᓵᔪᓪᓗ ᑕᐃᒃᑯᐊᓗ ᑐᓴᐅᒪᔭᕆᐊᓖᑦ 

ᑐᓴᐅᒪᑦᑎᐊᖁᒧᑦ, ᑐᑭᓯᐅᒪᑦᑎᐊᖁᒧᑦ. ᑖᓐᓇ 

ᑭᓯᐊᓂ, ᐅᓇ ᐃᓱᒪᑖᕈᑎᒋᖅᑰᔨᓪᓗᒍ ᑖᒃᑯᐊ ᑭᒃᑯᑦ 

ᐱᓇᓱᒍᓐᓇᖅᐸᑦ ᑭᒃᑯᓪᓗ ᐱᓇᓱᒍᓐᓇᓐᖏᓚᑦ, 

ᖃᓄᐃᑦᑑᒃᐸᑦ, ᖃᓄᐃᑦᑑᓐᖏᑉᐸᓪᓘᓐᓃᑦ. 

 

ᐃᓱᒪᖃᓕᖅᐳᖓ ᑕᒻᒪᕐᓂᕈᒪ ᑕᒻᒪᕐᓂᐊᖅᐳᖓ, 

ᒥᓂᔅᑕ ᑕᑯᓇᒃᑲᓐᓂᕈᓐᓇᖅᐸᒍ ᑖᒃᑯᐊ 

ᐅᓂᒃᑳᖅᓯᒪᓂᖏᑦ. ᑖᒃᑯᐊ ᑎᑎᕋᖅᓯᒪᓂᖏᑦ 

ᐊᒃᓱᒻᒪᕆᐊᓗᒃ ᓂᕆᐅᒋᔭᖃᖅᑎᑦᑎᖅᑰᕐᒪᑕ 

ᐊᖑᓇᓱᒃᑎᐅᔪᓂᒃ ᐱᓗᐊᖅᑐᒥᑦ ᐱᕈᔪᖃᑦᑕᖅᑐᓂᒃ. 

ᓇᓗᓇᐃᖅᓯᒪᓂᖏᑦ, ᐅᖃᒃᑲᓐᓂᕐᓚᖓ ᒥᓂᔅᑕ 

ᐅᖃᐅᑎᔪᓐᓇᓐᖏᑕᕋᓗᐊᕋ 

ᖃᓄᐃᓕᐅᕆᐊᖃᕐᓂᖓᓂᑦ; ᓇᓗᓇᐃᖅᓯᓯᒪᓂᖏᑦ 

ᑕᑯᓇᒃᑕᐅᒃᑲᓐᓂᖅᐸᑕ ᐅᑯᐊ  

ᐊᑭᓕᐅᑎᖃᑐᐃᓐᓇᕆᐊᖃᖅᑰᖅᑐᖅ. ᒫᓐᓇ 

ᑭᓇᓕᒫᑦᑎᐊᖅ ᓂᕆᐅᖕᓂᖃᕐᒪᑦ, 

ᓂᕆᐅᖕᓂᖃᕆᐊᖃᖅᖢᓂᓗ 

ᓇᓗᓇᐃᒃᑲᓐᓂᕆᐊᖃᕋᓱᒋᔭᒃᑲ ᐊᒻᒪᓗ 

ᐅᕙᖓᑐᐊᑯᓘᒐᓗᐊᕐᓗᖓᐅᓐᓃᑦ 

ᐅᖃᐅᓯᕆᔪᓐᓇᕐᒥᔭᕋ. 

 

ᑭᓱᑐᐃᓐᓇᓕᒫᖅ ᖁᑦᑎᖕᓂᖅᐹᒧᑦ 

ᑎᑭᑦᑐᓐᓇᕆᐊᖃᕋᓱᒌᓐᓇᐅᔭᕋᒃᑯᓕ ᒥᓂᔅᑕ 

ᑎᑭᕋᑕᕐᓗᒍ ᐱᖅᑖᓪᓚᒡᓚᕆᒃᑕᕋ ᑖᓐᓇ 

ᐱᒻᒪᕆᐊᓘᑎᓪᓗᒍ ᐊᖑᓇᓱᑦᑎᓄᓪᓗ ᓄᓇᕗᒻᒥᐅᓄᑦ 

ᐅᓄᖅᑐᒻᒪᕆᐊᓗᖕᓄᑦ ᒥᓂᔅᑕᓘᓐᓃᑦ 

ᐱᕕᖃᓐᖏᑦᑐᖅ ᑕᑯᓇᒋᐊᒃᓴᖅ, ᐋᒃᑳᖅᐸᑦ 

ᑲᒪᔨᐅᔪᖅ, ᑕᐃᒪᓗ. ᑖᓐᓇ ᐃᓱᒫᓘᑎᒋᔭᕋ ᒪᑐᒪᓗ 

ᑭᖑᓂᖓᒍᑦ ᓴᖅᑭᒃᑲᓐᓂᕈᓐᓇᖅᓯᓐᓂᕈᒃᑯ 

ᐊᐱᖅᓲᑎᒋᒃᑲᓐᓂᕈᒫᖅᐸᕋ. ᖁᔭᓐᓇᒦᒻᒪᕆᐊᓗᒃ, 

ᐃᒃᓯᕙᐅᑖᖅ ᐱᕕᖃᖅᑎᒃᑲᓐᓂᖅᑲᐅᒐᕕᓐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᑖᓐᓇ 

ᐊᐱᖅᑯᑕᐅᖅᑰᓐᖏᑦᑐᓂ ᐃᓱᒪᒋᔭᔅᓴᐅᒐᔭᕐᓂᖓᓂ. 

ᒫᓐᓇ ᑲᔪᓯᒋᐊᒃᑲᓐᓂᕐᓂᐊᓕᕋᑦᑕ 

ᐊᑎᖁᑎᖃᕈᓐᓃᕋᒪ I-5-ᒥ, ᐊᕙᑎᓕᕆᔨᒃᑯᑦ 

ᐱᓕᕆᐊᖏᑦ ᐊᐅᓚᑕᐅᓂᖏᑦ ᐊᐅᓚᔾᔪᑏᑦ 

$19,669,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᐊᖏᕈᒪᕖᓐᖓᓕᖅᐱᓯ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. I-3-ᒧᐊᕐᓗᑕ. ᐱᓕᕆᕕᖓᓄᐊᕐᓗᑕ. 

ᓇᐃᓪᓕᑎᖅᓯᒪᔪᑦ ᐊᕙᑎᓕᕆᔨᒃᑯᑦ. ᑮᓇᐅᔭᖅᑐᕈᑏᑦ, 

ᐊᐅᓚᔾᔪᑏᑦ ᒪᑭᒪᐅᑏᓪᓗ $23,994,000. 

ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᓕᕆᕝᕕᐅᔪᖅ 

ᐊᕙᑎᓕᕆᓂᕐᒧᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᐱᐊᓂᒍᑎᓐᓂᒃ 

ᒫᓐᓇ ᓂᓪᓕᐊᕕᖃᖅᑎᑉᐸᒋᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐊᓗᒃ ᑖᒃᑯᐊ 

ᑲᔪᓯᑎᑕᐅᒻᒪᑕ ᑐᒃᓯᕌᕆᔭᕗᑦ ᐊᐅᓚᔾᔪᑎᒃᓴᑦ 

ᐊᕐᕌᒍᓕᒫᖅ ᐊᒻᒪᓗᑦᑕᐅᖅ ᐊᐱᖅᑯᓯᕆᔭᐅᕋᑖᖅᑐᑦ 

ᐅᖃᐅᓯᕆᔭᐅᔪᓪᓗ 

ᑕᑯᓇᑦᑕᐅᒋᐊᒃᑲᓐᓂᕈᓐᓇᕐᓂᐊᓕᕐᒥᔪᑦ.  

 

ᑕᐃᓐᓇ ᑭᖑᓪᓕᖅᐹᒥ ᐅᖃᐅᓯᕆᔭᐅᕋᑖᖅᑐᖅ 

ᒥᓂᔅᑕᒧᑦ ᑎᑭᑉᐸᑦ ᐃᓱᒪᓕᐅᕈᓐᓇᖏᒻᒪᖔᑦ 

ᐃᓱᒫᓗᒋᔭᐅᓂᐊᓐᖏᒻᒪᑦ; ᐃᒫᒃ ᓂᕈᐊᖅᑕᐅᓯᒪᔪᓂᑦ 

ᐱᓕᕆᐊᖑᔪᖅ ᓈᒻᒪᖏᔾᔪᑎᖃᓕᕈᓐᓇᕐᒪᑦ 

ᒥᓂᔅᑕᐅᔫᑉ, ᒥᓂᔅᑕᐅᓪᓗᖓ ᐃᓱᒪᓕᐊᕆᔭᐅᓯᒪᔪᒥᑦ 

ᓴᖑᑎᑦᑎᓇᓱᖃᑦᑕᓕᕐᓂᕈᒪ ᑖᓐᓇ ᒫᓐᓇ ᒪᓕᒐᖅᐳᑦ 

ᑕᐃᒪᐃᓕᖓᓂᖓᓄᑦ ᑕᐃᒪᐃᑦᑐᖅ.  

 

ᐃᓱᒫᓗᒋᔭᓯ ᐊᐱᖅᑯᓯᓯᓗ ᖁᔭᓈᖅᑕᐅᕙᓐᖏᑦᑐᑦ, 

ᐃᓛᒃ ᐱᓕᕆᐊᖑᒃᑲᓐᓂᕈᓐᓇᖅᓯᓂᐊᓕᕐᒥᔪᖅ ᐊᒻᒪᓗ 

ᑕᐃᒃᑯᐊ ᑕᑯᒋᐊᒃᑲᓐᓂᖁᔭᐅᔪᑦ ᑎᑎᖅᑲᑎᒍᓪᓗ 

ᑐᓴᒃᑲᓐᓂᓛᕆᕙᓯ ᐃᓚᖏᑦ 

ᐊᑕᖏᕋᓱᒃᑲᓗᐊᕐᒥᓗᒋᑦ. 

 

ᖁᔭᓐᓇᒦᒃ, ᑖᒃᑯᐊ ᑕᒫᓃᕋᑖᖅᑑᒃ ᑐᖓᓕᕋ, 

ᑐᒡᓕᒃᑲᓐᓂᕋ ᐊᒻᒪᓗ ᔪᐋᓐ ᐹᑯ ᐊᒻᒪᓗ ᒥᑭ ᓘᐃᔅ 

ᑕᕝᕙᓂ ᑮᓇᐅᔭᓕᕆᔨᕗᑦ ᐊᒻᒪᓗᑦᑕᐅᖅ 

ᐊᓪᓚᕝᕕᒻᒥᑦ ᐱᓕᕆᔨᒋᔭᕗᑦ ᐊᑐᐃᓐᓇᕋᑖᕐᒥᖕᒪᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᐊᒻᒪ 

ᐃᖅᑲᓇᐃᔭᖅᑏᒃᑭᒃ, ᖁᔭᓐᓇᒦᒃ, ᒫᓐᓇ ᐃᖅᓱᒃᑏ, 

ᐃᑲᔪᑲᐃᓐᓇᕈᓐᓇᕐᒥᒍᕕᒋᑦ ᑖᒃᑯᐊ. ᐊᓯᖏᓐᓂᑦ 

ᐱᓕᕆᐊᔅᓴᖃᖅᐸᓪᓕᐊᓂᐊᓕᕐᒥᒐᑦᑕ. 

ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒻᒧᑦ ᐅᖃᖅᑎ 

ᐃᑯᖓ ᓵᑦᑎᓐᓅᖁᔭᕋ ᒪᑐᐃᖅᓯᒍᑏᑦ 

ᐅᖃᐅᓯᕆᓂᐊᕐᒪᒋᑦ. ᐅᖃᖅᑏ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᒪᓕᒐᓕᐅᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᓴᖅᑭᒍᓐᓇᕋᒪ ᑲᑎᒪᕝᕕᑎᓐᓄᑦ 

ᐃᓕᔅᓯᓐᓄᑦ ᐅᓐᓄᒃ ᐅᖃᐅᓯᖃᓂᐊᕐᓗᖓ 2013-14 

ᐊᑐᕈᒫᓂᐊᖅᑐᑦ.  

 

2013-16-ᒥᓗ ᐸᕐᓇᐅᑎᒋᔭᐅᔪᑦ ᒪᓕᒐᓕᐅᕐᕕᐅᑉ 

ᐊᓪᓚᕕᖓᓂ. ᑖᒃᑯᐊ ᐊᑐᖅᑕᐅᒍᒪᔪᑦ 2013-14 

ᑮᓇᐅᔭᖅᑐᕈᑎᔅᓴᖏᑦ ᐊᐅᓪᓚᕕᑦᑎᓐᓄᑦ 

$21,025,000. 

 

ᑲᑎᒪᔩᑦ ᐃᖅᑲᐅᒪᔪᔅᓴᐅᕗᑦ ᒪᓕᒐᒃᓴᖅ 22 

ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᐊᑦᑑᕙ 

2011-ᖑᑎᓪᓗᒍ. ᑖᓐᓇ ᐱᖁᔭᔅᓴᖅ 

ᐊᑐᓕᖅᑎᑦᑎᕗᖅ ᐱᖁᔨᕗᕐᓗ ᑕᑲᒪᒃᑯᓂᖓ 

ᓇᒻᒥᓂᖅ ᓲᕐᓗ ᐱᓕᕆᕕᒻᒥ ᓂᕈᐊᕐᕖᑦ 

ᑭᒡᓕᒃᓴᖏᓐᓂ ᑲᑎᒪᔨᖏᓐᓂ. ᑖᒃᑯᐊ 

ᐃᔅᓯᕚᕈᑎᒋᔭᐅᔪᔅᓴᐃᑦ ᑲᑎᒪᔨᐅᔪᔅᓴᐃᑦ 19-ᓂᑦ 

22-ᖑᓐᓄᐊᕐᒪᑕ ᓂᕈᐊᕐᓇᑲᓐᓂᓕᕐᒥᑉᐸᑦ ᐊᑦᑑᕙ 

28 ᑕᕝᕙᓂ ᐊᕐᕌᒍᒥ. 

 

ᒪᓕᒐᓕᐅᖅᑎᕗᑦ ᑮᓇᐅᔭᖅᑐᕈᑎᖏᑦ 2013-14-ᒥᓗ 

ᐱᑕᖃᕐᒪᑕ ᓄᑖᓂ ᑮᓇᐅᔭᓂ ᐃᑲᔪᕈᑕᐅᓂᐊᖅᑐᓂ 

ᐊᖏᓪᓕᒋᐊᖅᑕᐅᓂᖏᓐᓄᑦ ᒪᓕᒐᓕᐅᖅᑎᒃᑯᑦ. 

ᑮᓇᐅᔭᑦ ᐊᒻᒪᓗᑦᑕᐅᖅ ᐊᑐᖅᑕᐅᓂᐊᖅᑐᑦ 

ᓄᑦᑎᖅᑕᐅᓂᐊᕐᓂᖏᓐᓄᑦ ᑕᒪᒃᑯᐊ ᑲᒪᒋᔭᐅᓂᖏᑦ 

ᒥᓂᔅᑕᐃᑦ ᑮᓇᐅᔭᖅᑖᕆᖃᑦᑕᖅᑕᖏᑦ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔨᒃᑯᓪᓗ ᒪᓕᒐᓕᐅᖅᑎᓄᑦ 

ᑐᓐᓂᐅᑕᐅᓂᐊᕐᒪᑕ. ᐊᒻᒪᓗᑦᑕᐅᖅ ᑮᓇᐅᔭᑦ ᑖᒃᑯᐊ 

ᐊᑐᖅᑕᐅᓂᐊᖅᑐᑦ ᐱᖓᓱᒃᑲᓂᕐᓂᑦ 

ᒪᓕᒐᓕᐅᖅᑎᑖᕈᑦᑕ ᐋᖅᑭᑦᑕᐅᓯᒪᓗᑎᑦ 2013-14-

ᒥᓗ ᐊᒻᒪᓗ ᐃᓕᑕᖅᓯᓯᒪᓪᓗᑕ ᖃᖓ 

ᓂᕈᐊᕐᓇᐅᓂᐊᐅᕐᒪᖔᑦ ᑕᕝᔭᓂ ᕿᑎᐊᓂ, ᐊᕐᕌᒎᑉ  

ᕿᑎᐊᓂ. 2014-15 ᑮᓇᐅᔭᖅᑐᕈᑎᔅᓴᐃᑦ ᐊᕐᕌᒍᒧᑦ 

ᓲᕐᓗ ᐋᖅᑭᓯᒪᒻᒪᑕ ᑮᓇᐅᔭᓂᑦ. 

 

ᖃᐅᔨᒪᔪᔅᓴᐅᒻᒪᑕ ᑖᒃᑯᐊ ᓄᓇᕗᑦ 

ᐱᓕᕆᑦᑎᐊᓂᕐᒧᑦ ᐃᓕᑕᕆᔭᐅᖃᑦᑕᕐᒪᑕ ᒪᓕᒐᖅ 

ᐊᑐᓕᕐᒪᑦ. ᒪᓕᒐᖅ ᐋᖅᑮᕗᖅ ᓄᓇᕗᒻᒥ 

ᑲᑎᒪᔨᖃᖅᖢᑎ ᐃᔅᓯᕙᐅᑕᕆᔭᐅᓪᓗᖓ 

ᐅᖃᖅᑎᐅᓪᓗᖓ ᒪᓕᒐᓕᐅᖅᑎᑯᓐᓂᑦ. ᑲᑎᒪᔨᐅᔪᑦ 

ᐃᓚᒋᔭᐅᖃᑕᐅᔪᑦ ᑖᓐᓇ ᐃᖅᑲᖅᑐᐃᔨ ᓄᓇᕗᒻᒥ 

ᐃᖅᑲᖅᑐᐃᕕᒻᒥ ᐊᒻᒪᓗ ᓄᓇᕗᑦ ᑐᓐᖓᕕᒻᒥ 

ᐊᖏᔪᖅᑳᕆᔭᐅᔪᖅ ᐊᒻᒪᓗ ᐃᑲᔪᖅᑕᐅᖃᑦᑕᖅᖢᑕ 

ᐊᓪᓚᑎᑦᑎᓐᓄᑦ. 

 

ᑕᒪᒃᑯᐊ ᐃᓕᓴᖅᓯᓂᖅ ᐱᒋᐊᓚᐅᖅᓯᒪᒻᒪᑕ 2012-ᒥ 

ᓄᓇᕗᒻᒥ ᐱᓕᕆᑦᓯᐊᓂᕐᒧᑦ ᑲᔪᓯᑦᑎᐊᖅᓯᒪᓪᓗᑎᑦ 

ᐃᖃᓗᓐᓂ ᐊᒻᒪᓗ ᑭᓐᖓᐊᕐᓂᑦ. ᐊᒻᒪᓗᑦᑕᐅᖅ 

ᑕᐃᒪ ᐃᓕᑕᕆᔪᒪᔭᒃᑲ ᑕᒪᒃᑯᐊ 

ᐱᑖᖅᑎᑕᐅᓚᐅᖅᑐᑦ ᐃᓚᒌᑦ ᑕᕝᕙᓂ ᐊᕐᕌᒍᒥ 

ᐊᑐᖅᑐᒥ ᐃᓕᑕᕆᔭᐅᓂᐊᖅᑐᑦ ᒪᑐᐃᖅᓯᒪᓕᖅᐳᑦ 

ᐊᒻᒪᓗᑦᑕᐅᖅ ᑕᐃᒪ ᑲᑎᒪᔨᓗᑦᑖᑦ ᖃᐃᖁᔭᐅᓯᒪᕗᑦ 

ᑕᐃᒪᓐᓇ ᐃᓕᑕᕆᔭᐅᓂᐊᖅᑐᓂᑦ ᑕᕝᕙᓂ ᐊᕐᕌᒍᒥ. 

 

ᒫᓐᓇᓵᖑᓚᐅᖅᑐᖅ ᐃᓕᑕᕆᔭᐅᓚᐅᖅᑐᖅ 

ᑭᓐᖓᕐᓂᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑏᑦ 

ᑕᐃᒪᓐᓇ ᑕᑯᒍᒪᓪᓗᑎᑦ ᑖᑦᓱᒥᖓ 

ᐃᖅᓱᒐᐅᖃᑦᑕᖅᑐᑎᒥᑦ ᐃᓕᓐᓂᐊᕐᓗᑎᓪᓗ ᖃᓄᖅ 

ᒐᕙᒪᐅᖃᑦᑕᕐᒪᖔᑕ. ᑕᐃᒪ ᓂᕆᐅᑉᐳᖓ 

ᐳᓚᕋᖅᑎᓐᓂᐊᕋᒃᑯ ᐃᖅᓱᑦᑕᐅᖃᑦᑕᖅᑐᖅ 

ᐃᑉᐱᐊᕐᔪᒻᒧᑦ, ᓴᓂᕋᔭᒻᒧᑦ, ᐃᒡᓗᓕᒻᒧᑦ, 

ᑕᓗᒃᔪᐊᒧᓪᓗ, ᐅᖅᓱᖅᑑᒧᑦ. 

 

ᓯᑕᒪᖓᓐᓂ ᑖᒃᑯᐊ ᐅᖃᖅᑎᐅᑉ ᑲᑎᒪᔨᓐᖑᐊᖏᑦ 

ᒪᒃᑯᑦᑐᓄᑦ ᐊᕐᕌᓂᐅᓚᐅᖅᑐᒥ ᐊᑐᖅᑕᐅᓚᐅᖅᐳᖅ 

ᑕᒪᓐᓇ ᐊᕐᕌᒍ ᒪᕐᕉᒃ ᐊᓂᒍᕌᖓᑕ 

ᐊᑐᖅᑕᐅᖃᑦᑕᕐᒪᑦ, ᐃᓕᓐᓂᐊᖅᑎ ᑕᐃᒪᓐᓇ 

ᐃᓕᓐᓂᐊᖅᑎᑕᐅᒍᓐᓇᖁᓪᓗᒍ  

ᖁᕕᐊᓱᑦᑎᑕᐅᖁᓪᓗᒋᓪᓗ. ᐅᑉᐱᕈᓱᑉᐳᖓ ᑕᒪᓐᓇ 

ᑕᒪᒃᑯᐊ ᖃᐅᔨᕚᓪᓕᓂᐊᕐᒪᑕ ᒪᓕᒐᓕᐅᖅᑎᑎᓐᓂᑦ 

ᐃᓕᖅᑯᓯᖏᓐᓂᓪᓗ ᑐᑭᓯᕚᓪᓕᕐᓗᑎᓪᓗ ᖃᓄᖅ 

ᒐᕙᒪᖃᕐᒪᖔᑦᑕ. ᑐᑭᓯᒋᐊᕈᑎᒃᓴᐃᑦ ᑖᒃᑯᓇᖓ 

ᒪᒃᑯᒃᑐᑦ ᑲᑎᒪᔨᖑᐊᖑᖃᑦᑕᕐᓂᖏ ᒪᓕᒐᓕᐅᕐᕕᐅᑉ 

ᖃᕆᑕᐅᔭᖓᓂ ᑕᑯᔭᐅᒍᓐᓇᖅᐳᖅ. 

 

ᖁᕕᐊᓱᒃᐳᖓ ᐅᓂᒃᑳᕈᓐᓇᕋᒪ ᐊᒡᓚᒡᕕᕗᑦ, 

ᑕᐃᒪᓐᓇ ᑲᔪᓯᖏᓐᓇᕐᒪᑕ ᒪᓕᒐᕐᓂᒃ 

ᐱᓕᕆᐊᖃᐃᓐᓇᕋᓱᐊᖅᑲᖅᖢᑎᒃ 

ᓴᖅᑭᑎᑕᐅᒋᐊᖃᖅᓯᒪᔪᓂᒡᓗ ᐊᕐᕌᒍᑕᒫᖅᓯᐅᑎᓂᒃ 

ᐊᓯᖏᓐᓂᒡᓗ. ᑖᒃᑯᐊ ᐅᖃᖅᑎᒧ 

ᑲᒪᒋᔭᐅᖃᑦᑕᖅᑐᓂᒃ ᐊᒻᒪᓗ ᑲᑎᒪᔨᓕᕆᓂᕐᒧ 

ᑲᑎᒪᔨᓄᑦ. 

 

ᑲᑎᒪᔩ ᖃᐅᔨᒪᖕᒪᑕ ᑮᓇᐅᔭᖅᑐᕈᑎᒋᓂᐊᖅᑕᕗᑦ 

ᑖᒃᑯᓄᖓ ᑲᒪᓯᓇᒋᔭᑦᑎᓐᓄᑦ, ᐊᔾᔨᒌᖏᑦᑐᓄᑦ 

ᒪᓕᒐᓕᐅᖅᑎᐅᒍᓂ ᑲᒪᒋᔭᐅᖃᑦᑕᕐᒪᑕ ᐊᖏᓛᖑᔪᖅ 

ᑕᒪᓐᓇ ᐊᑐᖅᑕᐅᓂᐊᖅᑐᑦ ᐃᓄᕌᕐᓂᕐᒧ ᓄᓇᕗᑦᒥ 

ᑕᒪᓐᓇ ᑲᒪᒋᔭᐅᔪᓐᓇᖁᓪᓗᒍ ᓂᕈᐊᕐᓇᐅᓂᐊᖅᑐᖅ.  

 

ᑕᒡᕙ ᐱᐊᓂᒃᐳᑦ ᐅᖃᐅᓯᒃᑲ ᐃᒃᓯᕙᐅᑖᖅ. 

ᖁᔭᓐᓇᒦᒃ. ᑲᑎᒪᔨᐅᖃᑎᒃᑲ ᐊᒻᒪᓗᑦᑕᐅᖅ 

ᐅᖃᐅᓯᖃᕈᓐᓇᕐᓂᐊᖅᐳᓯ ᐊᐱᖅᓱᖁᑎᖃᕐᓗᓯᓗ 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᑐᑐ, ᐱᓕᕆᔨᒃᓴᕐᓂᒃ ᑕᐅᓄᓐᖓᖃᑎᖃᕈᒪᕕ?  

 

ᐅᖃᖅᑎ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ ᑕᐃᒪ 

ᖃᓄᐃᒃᓴᖏᒃᑯᔅᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᑲᑎᒪᔩᑦ ᐊᖏᖅᐹ ᑖᒃᑯᐊ ᖃᐅᔨᒪᑎᖏᑦ 

ᑖᕗᖓᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ 

ᐃᓯᖅᑎᑲᐃᓐᓇᓚᐅᒃᑭᑦ ᐃᑲᔪᖅᑎᒋᓂᐊᖅᑕᖏᑦ. 

 

ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᖅᑎ, ᐊᑎᖏᒃ ᑕᐅᓗᒋᒃ 

ᑎᑎᕋᖅᓯᒪᔭᐅᓂᐊᕐᒪᑕ. 

 

ᐅᖃᖅᑎ (ᑐᓵᔨᑎᒍᑦ): ᑭᒃᑰᖕᒪᖔᑕ ᑖᒃᑯᐊ 

ᖃᐅᔨᑎᑕᐅᓚᐅᖅᑕ ᐃᒃᓯᕙᐅᑕᖅ ᐅᒡᕙ ᑖᓐᓇ 

ᖃᐅᔨᒪᔭᐅᑦᑎᐊᖅᑐᖅ ᑕᒡᕙᓂ 

ᑖᕙᓃᖃᑦᑕᖅᑑᒐᓗᐊᖅ ᐃᓂᒋᔭᕐᓂ ᔮᓐ ᑯᐊᒃ ᐊᒻᒪᓗ 

ᓴᐅᒥᓐᓂ ᑖᓐᓇ ᑮᓇᐅᔭᓕᕆᔨᕗᑦ ᒪᐃᒃ ᕌᕝᑐ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐊᐱᕆᒍᒪᔭᕋ ᑲᑎᒪᔨᕋᓛᓂ, ᐃᓛ ᑲᑎᒪᔩᑦ 

ᐊᐱᖅᑯᑎᒃᓴᖃᕐᒪᖔᑕ ᒪᑐᐃᕈᑎᓂᒃ ᐅᖃᖅᑎᒧᑦ 

ᑕᑯᓐᖏᓐᓇᒪ ᐅᖃᕈᒪᔪᓂᒃ ᑕᐃᒪ ᑲᔪᓯᓕᖅᑕ ᐊ-4-

ᒥᒃ, ᐊᑐᕈᒫᕐᓂᐊᖅᑐᓂ ᐊ-4, ᒪᓕᒐᓕᐅᕐᕕᖕᒥ 

ᐊᓪᓚᕝᕕᒃ ᑖᒃᑯᐊ ᐊᐅᓚᕈᑎᒃᓴᖏ ᑲᑎᒡᓗᒋᑦ 

ᐊᐅᓚᓂᕐᒧ ᐋᖅᑭᐅᒪᓂᕐᒧᓪᓗ $7,680,000. 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. A-5, ᐊᓪᓚᒡᕕᖓ 

ᒪᓕᒐᓕᐅᕐᕕᒃᑯᑦ ᐊᑐᖅᑕᐅᔪᒃᓴ ᑮᓇᐅᔭᐃᑦ 

ᐱᒡᒐᖅᑐᐃᓗᒋᑦ ᒪᓕᒐᓕᐅᖅᑎ ᑲᑎᓪᓗᒋᑦ. 

$9,465,000. (ᑐᓵᔨᑎᒍᑦ) ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: (ᑐᓵᔨᒃᑯᕕᓐᓃᖅᑐᖅ) ᖁᔭᓐᓇᒦᒃ. A-

6-ᒦᖕᒪᑕ (ᑐᒫᔨᒃᑰᓕᖅᑐᖅ) ᒪᓕᒐᓕᐅᖅᑎᒃᑯᑦ 

ᑎᑎᕋᕐᕕᖓᑦ. ᑖᒃᑯᐊ ᑲᒥᓯᓇᒐᓚᒋᔭᐅᔪᑦ 

ᒪᓕᒐᓕᐅᖅᑎᒃᑯᓐᓂᑦ ᑲᑎᓪᓗᒋᑦ ᐊᑎᖅᑐᒃᓴᐃᑦ. 

$3,880,000. ᐊᖏᖅᐱᓯᐅ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. A-3-ᒧᐊᕐᓗᑕ. ᑖᓐᓇ 

(ᑐᓵᔨᑎᒍᑦ) ᒪᓕᒐᓕᐅᕐᕕᐅᑉ ᐊᓪᓚᕝᕕᖓ ᑖᒃᑯᐊ 

ᐊᒡᒍᖅᑕᐅᓯᒪᔪᑦ ᐊᑐᖅᑐᒃᓴᐃᑦ ᑲᑎᓪᓗᒋᑦ 

ᐊᐅᓚᓂᕐᒧ ᐋᖅᑭᐅᒪᓂᕐᒧᓪᓗ. $21,025,000, 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᒪᓕᒐᓕᐅᕐᕕᖕᒨᓕᖓᔪᐃᑦ ᐱᔭᕇᕐᓂᕋᖔᕐᓗᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎ, 

ᒪᑐᒍᑎᒃᓴᖃᖅᐲ?.  

 

ᐅᖃᖅᑎ (ᑐᓵᔨᑎᒍᑦ): ᐄ, ᑕᐃᒪᓐᓇ 

ᐋᒡᒑᕈᓐᓇᖏᓐᓇᒪ ᒪᑐᒍᑎᒃᓴᖃᖅᑐᖓ ᐃᒃᓯᕙᐅᑕ? 

 

>>ᐃᓪᓚᖅᑐᑦ 

 

ᖁᔭᓐᓇᒦᕈᒪᔪᖓ ᑖᒃᑯᓂᖓ ᐃᖅᑲᓇᐃᔭᖅᑎᓂᒃ 

ᒪᓕᒐᓕᐅᕐᕕᖕᒥ ᑕᐃᒪᓐᓇ 

ᐋᖅᑭᒃᓱᐃᒐᓱᐊᖏᓐᓇᕋᓱᖃᑦᑕᕋᓗᐊᖅᑐᖓ 

ᑖᒃᑯᓂᖓ ᐱᔨᒃᓴᕋᕐᓂᕐᒧ ᒪᓕᒐᓕᐅᖅᑎᓄᑦ 

ᑲᑎᒪᔨᓄᑦ. ᐊᐅᓪᓚᑦᑎᐊᕈᓐᓇᖁᓪᓗᒋᑦ, ᑕᒡᕙᓐᖓ 

ᑐᓵᔨᓪᓗ ᐊᒻᒪᓗᑦᑕᐅᖅ ᑖᒃᑯᐊ 

ᑐᓴᐅᒪᑎᑦᑎᒍᑎᐅᖃᑦᑕᖅᑐᑦ ᑕᒡᕙᓂᓗ 

ᖁᓛᓂᒥᐅᑕᐃᑦ. ᖁᔭᓐᓇᒦᖅᐸᒃᑲᓗ ᑲᑎᒪᔩᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᖅᐸᒃᑲᑦᑕᐅᖅ ᑖᒃᑯᐊ ᐃᑲᔪᖅᑎᑎᑦ. 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ, 

ᐊᓂᑎᑲᐃᓐᓇᓚᐅᒃᑯᑦ ᐃᑲᔪᖅᑎᖏᑦ. 

ᒫᓐᓇ ᑲᑎᒪᔨᐅᔪᑦ (ᑐᓵᔨᑎᒍᑦ) ᑲᔪᓯᒋᐊᕐᓂᐊᕋᑦᑕ 

ᐱᔨᑦᓴᖃᕋᑦᑕ ᐃᓄᒃ, 

ᐃᒃᓯᕙᐅᑕᐅᑎᑲᐃᓐᓇᕐᓂᐊᕋᒃᑯ. 

ᑲᔪᓯᕙᓪᓕᐊᓂᐊᖅᑐᒍᑦ, (ᑐᓵᔨᑎᒍᑦ) ᒪᓕᒐᒃᓴᖅ 49 

ᑕᒡᕙᓃᒃᑐᖅ. ᒥᔅᑐ ᐃᓄᒃ. 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᒃᑯᑦ ᑲᑎᒪᔨᐅᖃᑎᒃᑲ. 

ᒫᓐᓇ ᐊᐱᕆᖅᑳᕐᓗᖓ ᐃᓕᔅᓯᓐᓄᑦ ᑖᔅᓱᒧᖓ 

ᒪᓕᒐᒃᓴᖅ, ᐱᖁᔭᒃᓴᖅ 49 ᐃᒻᒥᒃᑯᑦ 

ᑎᑎᖅᓱᖅᓯᒪᓂᖓ ᐱᓕᕆᐊᕆᔪᓐᓇᖅᓯᕙᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ 

ᐱᓯᒪᔭᐃᓐᓇᕆᖅᑰᕋᔅᓯᐅᒃ ᐱᖁᔭᒃᓴᖅ 49 

ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐱᖁᔭᒃᓴᖅ 2013-

14. ᐃᒻᒥᒃᑯᑦ ᑎᑎᕋᖅᓯᒪᓂᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᑯᓐᓈᕐᓗᑕ ᐅᕗᖓ 

ᒪᒃᐱᖅᑐᕋᖓᓄᑦ 2-ᒧᐊᓚᐅᑲᒋᑦᑎ. 

ᓇᓗᓇᐃᖅᓯᓯᒪᔪᖅ, ᓇᓗᓇᐃᔭᐅᑎ, ᓂᕈᐊᕐᓂᖅ, 

ᐊᐅᓚᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐋᖅᑭᒃᓯᒪᐅᑎᖏᓐᓄᑦ. ᑕᒪᒃᑭᕐᓗᒋᑦ 

ᐊᐅᓚᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐋᖅᑭᒃᓯᒪᐅᑎᖏᓐᓄᑦ. ᐅᕙᓐᓄᑦ ᑖᓐᓇ 

ᐅᓄᓗᐊᑲᓴᓪᓚᕆᒃᑐᖅ. ᑕᒪᒃᑭᕐᓗᒋᑦ 

ᐊᐅᓚᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐋᖅᑭᒃᓯᒪᐅᑎᖏᓐᓄᑦ $1,325,079,000. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ, ᐃᒻᒥᒃᑯᑦ 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 49 

ᐃᓗᐃᑦᑑᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒡᓗᒍ ᓇᐃᓴᐅᑎᓕᒃ 

62-(2), ᑲᑎᒪᔩᑦ ᐊᖏᖅᐱᓰ ᑖᓐᓇ ᐱᖁᔭᒃᓴᖅ 49 

ᒫᓐᓇᑲᐅᑎᒋ ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᐊᖏᓐᓂᑦᑎᓐᓂᑦ 

ᒫᓐᓇ ᕿᓚᒥᑯᓗᒃ 5-ᒥᓂᔅ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 20:19ᒥ ᑲᔪᓯᒃᑲᓂᖅᑐᑎᓪᓗ 

20:28ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᒋᐊᕈᓐᓇᖅᓯᒐᑦᑕ ᑲᑎᒪᔾᔪᑎᒃᓴᑎᓐᓂ. ᒫᓐᓇ 

ᐊᐱᕆᔪᒪᔭᕋ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ 

ᑕᑲᓄᖓ ᐊᐱᖅᓱᖅᑕᐅᕕᒻᒧᐊᕐᓗᓂ 

ᐱᒋᐊᖅᑎᑎᔾᔪᑎᒥᓂᒃ ᐅᓂᒃᑳᖁᓪᓗᒍ. 

 

ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᐊᐱᕆᔪᓐᓇᕈᒃᑭᑦ ᑖᒃᑯᐊ 

ᑕᒪᕐᒥ ᐱᓕᕆᐊᕆᓂᐅᔭᕋᑦᑎᒍ ᐊᑕᐅᑦᑎᒃᑯᑦ 

ᑭᖑᓕᕇᑐᐃᓐᓇᕐᓗᒋᑦ. ᐱᒋᐊᕈᑎᓐᓄᑦ ᐅᓂᒃᑳᑎᑦ 

ᒪᓕᒐᒃᓴᒧᑦ 47 ᐊᒻᒪᓗ 48, ᑭᖑᓕᕇᒃᑏᓐᓇᕐᓗᒋᒃ 

ᐅᓂᒃᑳᕆᔪᓐᓇᕈᕕᒋᒃ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 47 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 3, 

2012-2013 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᒪᓕᒐᒃᓴᖅ 48 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 1, 

2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᕐᕉᓐᓂ 

ᐃᓚᒋᐊᕈᑎᔅᓴᓂᒃ ᑮᓇᐅᔭᓄᑦ ᒪᓕᒐᒃᓴᓂ ᐅᓪᓗᒥ. 

 

 ᒪᓕᒐᒃᓴᖅ 47, ᐃᓚᒋᐊᕈᑎᔅᓴᐃᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᒪᓕᒐᖅ, ᓈᓴᐅᑖ 3, 2012-

13, ᐊᒻᒪᓗ 

 

 ᒪᓕᒐᒃᓴᖅ 48, ᐃᓚᒋᐊᕈᑎᔅᓴᑦ ᑮᓇᐅᔭᓄᑦ 

ᐊᑭᑐᔫᑎᓄᑦ ᒪᓕᒐᖅ, ᓈᓴᐅᑖ 1, 2013-14. 

 

ᒪᓕᒐᒃᓴᖅ 47, ᑲᑎᓪᓗᒋᑦ ᐃᓚᒍᐊᕈᑎᖃᓂᐊᖅᐳᑦ 

$34,798,000 ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

2012-13-ᒥᓗ ᐅᑯᓂᖓ ᐱᔾᔪᑎᖃᖅᖢᓂ: 

 

 $290,000 ᒪᓕᒐᓕᐅᕐᕕᒻᒧᑦ ᐊᑐᖅᑕᐅᔪᔅᓴᐃᑦ 

ᑖᒃᑯᓄᖓ ᐃᒻᒥᒧᑦ ᕿᒥᕐᕈᒡᒍᑎᒋᔭᐅᓚᐅᖅᑐᓂᑦ 

ᐃᒻᒥᒧᑦ ᒪᑭᑉᐹᓕᖅᑕᐃᓕᒪᓂᕐᒧᑦ; 

 

 $2.214 ᒥᓕᐊᓐ ᑮᓇᐅᔭᓕᕆᔨᒃᑯᓐᓄᑦ 

ᐊᑐᖅᑕᐅᔪᔅᓴᐅᓂᐊᕐᓗᑎᑦ ᓄᓇᕗᒥ ᓱᕈᓯᑦ 

ᑖᒃᓰᔭᐃᔭᕈᑎᒋᔭᐅᕙᑦᑐᑦ $2.055 ᒥᓕᐊᓐ 

ᐊᒻᒪᓗ ᑎᐹᓐᓄᑦ $159,000 

ᐊᓯᔾᔨᖅᑕᐅᓯᕐᒪᓂᖏᓐᓄᑦ ᑖᒃᑯᐊ 

ᑮᓇᐅᔭᓕᕆᔾᔪᑎᒋᔭᖅᐳᑦ; 

 

 $645,000 ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᓄᖅᓯᒋᐊᖅᑕᐅᓯᒪᓂᖏᓐᓄᑦ ᑮᓇᐅᔭᑦ 

ᐃᑲᔫᑎᒃᓴᐃᑦ ᑮᓇᐅᔾᔭᔅᓴᐅᑎᓪᓗ ᐃᓕᓐᓂᐊᕐᕖᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑕᐅᓂᖏᓐᓂᑦ ᐃᑲᔪᖅᑎᓄᑦ. ᑖᓐᓇ 

ᓄᑖᖅ ᐊᕐᕌᒍᒥ ᓯᑕᒪᓂ ᑲᑐᔾᔨᖃᑎᒌᓄᑦ 

ᐊᖏᕈᑕᐅᓯᒪᔪᖅ ᐃᖅᑲᓇᐃᔭᖅᑎᓄᑦ; 

 

 $24.9 ᒥᓕᐊᓐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᔨᒃᑯᓄᓪᓗ 

ᑮᓴᐅᔭᖃᖅᑎᑕᐅᒍᓐᓇᖁᓪᓗᒋᑦ ᐊᔾᔨᒌᑦᑐᓂ 

ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᐱᓕᕆᐊᔅᓴᓂᑦ; 

 

 $3 ᒥᓕᐊᓐ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᑎᕋᖅᑎᑯᓐᓄᓪᓗ, ᑐᓴᐅᒪᔾᔪᑎᒃᓴᐃᑦ ᐊᒻᒪᓗ 

ᓄᑦᑎᖅᑕᐅᖁᓪᓗᒋᑦ ᑮᓇᐅᔭᑦ ᑖᒃᑯᓄᖓ 

ᖃᕆᑕᐅᔭᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᑦ; 

 

 $3.749 ᒥᓕᐊᓐ ᐃᒡᓗᓕᕆᔨᕐᔪᐊᑯᓐᓄᑦ: 

 

o $3.045 ᒥᓕᐊᓐ ᑕᒪᒃᑯᐊ ᖃᐅᒻᒪᖅᑯᑎᓄᑦ 

ᐊᑭᓕᐅᑎᒃᓴᐃᑦ ᐃᒪᕐᒧᓪᓗ 

ᖃᐅᒻᒪᖅᑯᑎᓄᓪᓗ ᓄᓇᓕᓐᓂ 

ᐊᔾᔨᒌᖏᑦᑐᓂᑦ; 

 

o $704,000 ᑖᒃᑯᓄᖓ ᑮᓇᐅᔭᑦ 

ᓄᓇᓕᓐᓂ ᐃᓪᓗᓕᓪᕆᔨᒃᑯᓐᓄᑦ 

ᑮᓇᐅᔾᔭᔅᓴᐅᑎᖏᑦ 

ᐅᓄᖅᓯᒋᐊᓚᐅᖅᑕᐅᓂᖏᑦ ᓄᓇᕗᒻᒥ 

ᑖᒃᑯᐊ ᓯᑕᒪᓄᑦ ᐊᕐᕌᒍᓄᑦ 

ᐊᖏᖃᑎᒌᒍᑕᐅᔪᓂᑦ. 

 

ᒪᓕᒐᒃᓴᖅ 48, ᑲᑎᓪᓗᒋᑦ 

ᑮᓇᐅᔭᖃᖅᑎᑕᐅᒃᑲᓂᕐᓂᐊᖅᐳᑦ ᐃᓚᒋᐊᕈᑎᔅᓴᓂᑦ 

$5,295,000 ᐊᑭᑐᔫᑎᓄᑦ ᐊᑐᖅᑐᔅᓴᓂᑦ 201-14. 

ᐅᑯᐊᖑᓪᓗᑎᑦ: 

 

 $5.045 ᒥᓕᐊᓐ ᒪᓕᒐᓕᕆᔨᒃᑯᓐᓄᑦ 

ᑮᓇᐅᔭᖅᑕᖃᖁᓪᓗᒋᑦ ᐊᒥᒐᖅᓯᓚᐅᕐᓂᖏᓐᓄᑦ 

ᑐᐊᕕᕐᓇᑐᒃᑯᑦ. ᑕᒪᒃᑯᐊ ᐊᓄᓪᓚᔅᓰᕕᒻᒥ; 

 

 $250,000, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᐅᖁᐃ ᑲᑕᒃᑯᐊ 

ᐱᓕᕆᐊᕆᔭᐅᓚᐅᕐᓂᖏᓐᓄᑦ ᖃᐅᓱᐃᑦᑐᒥᑦ. 

 

ᑕᕝᕙ ᐱᐊᓂᒃᐳᑦ ᐅᖃᐅᓯᔅᓴᒃᑲ. 

ᐊᐱᖅᓱᖅᑕᐅᒍᓐᓇᓂᐊᖅᐳᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᕝᕗᖓ 

ᐊᐱᖅᓱᖅᑕᐅᕕᖕᒧᐊᖁᔨᕖᑦ ᐃᖅᑲᓇᐃᔭᖅᑎᓐᓃᒃ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᕐᕉᒃ ᖃᐃᖁᔮᒃᑲᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑎᒪᔨᐅᖃᑎᒃᑳ 

ᐊᖏᖅᐱᓯ ᑖᓐᓇ ᑕᕝᕗᓐᖓᖁᔨᑎᓪᓗᒍ 

ᐃᑲᔪᖅᑎᒋᓂᐊᖅᑕᒥᓂᒃ? ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᒃ ᐃᓯᖅᑎᑲᐃᓐᓇᒃᑭᑦ. ᖁᔭᓐᓇᒦᒃ 

ᐃᖅᓱᒃᑏ. 

 

ᒥᓂᔅᑕ ᐲᑕᓴᓐ ᑎᑎᕋᖅᓯᒪᑦᑎᐊᕐᓂᐊᕐᒪᑦ 

ᓇᓗᓇᐃᖅᓯᒪᓗᓂᓗ ᑖᒃᑯᐊ ᑭᐳᒦᖃᑎᒋᔮᒃᑭᒃ 

ᑭᒃᑰᖕᒪᖔᑎᒃ ᐅᖃᐅᑎᑲᐃᓐᓇᖅᑎᒍᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ ᔨᐊᑉ ᓴᐅᓐ, 

ᑮᓇᐅᔭᓕᕆᔨᕐᔪᐊᖑᔪᖅ ᑐᖏᓕᕆᓪᓗᒍᓗ 

ᑮᓇᐅᔭᓕᕆᓂᕐᒧᑦ. ᐊᒻᒪᓗ ᓴᐅᒥᓐᓂ ᐲᑕ ᑕᒨᑎ, 

ᑐᖏᓕᖓ ᐃᑲᔪᖅᑎᒪ ᐸᕐᓇᖕᓂᕐᒧᑦ 

ᐊᑐᐊᒐᓂᕆᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᑎᒃ. ᒫᓐᓇ ᑲᔪᓯᕙᓪᓕᐊᑎᓪᓗᑕ ᑖᒃᑯᓄᖓ 

ᐱᒋᐊᖅᑎᑎᔾᔪᑕᐅᖅᑲᐅᔪᓄᑦ ᐅᖃᐅᓯᒃᓴᑐᐃᓐᓇᕐᒥᑦ 

ᐱᑕᖃᖅᐹ? ᐱᑕᖃᖏᑉᐸᑦ ᑖᒃᑯᐊ 

ᐱᓕᕆᐊᕆᖅᑳᓚᐅᕐᓚᕗᑦ ᑮᓇᐅᔭᓄᑦ 

ᐊᑐᖅᑕᐅᔪᒪᔪᓄᑦ ᐃᓚᒋᐊᕈᑎᑦ ᓈᓴᐅᑎᓕᒃ 47, 

ᒪᑉᐱᖅᑐᕋᖓ 4. ᒪᑉᐱᖅᑐᕋᖓ 4, 

ᑲᔪᓯᒋᐊᕈᓐᓇᕋᑦᑕ. ᒪᓕᒐᓕᐅᕐᕕᐅᑉ 

ᑎᑎᕋᕐᕕᖃᕐᕕᖓ ᐊᐅᓚᓂᕐᒧᑦ ᐊᒻᒪᓗ 

ᐸᖅᑭᔭᑦᑕᐅᓂᕐᒧᑦ ᐊᖏᖅᑕᐅᒌᖅᓯᒪᓐᖏᑦᑐᑦ. 

ᒪᓕᒐᓕᐅᖅᑎᒃᑯᑦ ᐊᐅᓚᔾᔪᑎᒃᓴᖏᑦ ᑲᑎᓪᓗᒋᑦ  



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑕᐅᒍᑎᒃᓴᐃᑦ $290,000. (ᑐᓵᔨᑎᒍᑦ 

ᓄᖅᑲᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ ᒪᑉᐱᖅᑐᕋᖅ 

5. ᑲᑎᒪᔨᐅᖃᑎᒃᑲ ᐃᓄᑦᑎᑑᖓᔪᓂᑦ 

ᐱᓯᒪᓐᖏᓐᓇᒪ ᐅᑯᐊ ᖃᓪᓗᓈᑎᑑᖓᔪᑦ 

ᒪᓕᓚᐅᕐᓂᐊᕋᒃᑭᑦ. (ᑐᓵᔨᑎᒍᑦ) ᒪᑉᐱᒐᖅ 5, 

(ᑐᓵᔨᑎᒍᑦ ᓄᖅᑲᖅᑐᖅ) ᐋᖅᑭᐅᒪᔾᔪᑎᓪᓗ. 

ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᑦ 

ᐊᑭᓕᖅᓱᐃᔾᔪᑎᓕᕆᔩᑦ. ᑲᑎᑦᑐᒋᑦ 

ᐊᑭᓕᖅᓱᐃᔾᔪᑎᓕᕆᔩᑦ, $2,214,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ, ᒪᑉᐱᖅᑐᕋᖓ 

6 ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᔾᔪᑏᑦ 

ᐋᖅᑭᐅᒪᔾᔪᑏᓪᓗ. ᓯᕗᓂᐊᒍᑦ ᐊᔪᕈᓐᓃᖅᓯᒪᓐᖏᑦᑐᑦ 

ᐃᓕᓐᓂᐊᕆᐊᕆᐅᖅᑐᓄᑦ ᐊᒻᒪᓗ ᐊᔪᓐᖏᓐᓂᓖᑦ 

12, ᐊᐅᓚᔾᔪᑏᑦ. ᑲᑎᑦᑐᒋᑦ 

ᐃᓕᓐᓂᐊᕆᐊᕆᐅᖅᑐᓄᑦ ᐊᒻᒪᓗ ᐊᔪᓐᖏᓐᓂᓖᑦ 

12 ᐊᐅᓚᔾᔪᑏᑦ, $645,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ ᒪᑉᐱᖅᑐᕋᖓ 

7, (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᐊᖏᔪᖅᑳᖃᕐᕕᒃ, ᑲᑎᓪᓗᒋᑦ $511,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᓂᕐᒧᑦ. ᑲᑎᓪᓗᒋᑦ ᐃᓄᓕᕆᓂᕐᒧᑦ.. 

(ᑐᓵᔨᑎᒍᑦ ᓄᖅᑲᖅᑐᖅ) 

ᐱᒋᐊᖏᓐᓇᐅᔭᕆᐊᖃᕐᓂᕋᒪ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐃᓄᓕᕆᓂᕐᒧᑦ 

ᑲᑎᓪᓗᒋᑦ $3,212,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ 

ᐱᓕᕆᐊᕆᔭᐅᓂᖏᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᑲᑎᓪᓗᒋᑦ ᓇᓪᓕᐅᒃᑯᒫᓄᑦ ᐱᓕᕆᐊᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒋᑦ 

ᑕᕝᕙᓂ ᓈᓴᐅᑎᓕᒃ 3, ᑮᓇᐅᔾᔭᓴᐅᑎᑦ ᐃᑲᔫᑎᓪᓗ 

$8,000-ᖑᑦᑕᖅᑯᖅ ᐋᓐᓂᐊᕕᐅᑉ ᓯᓚᑖᓂᓯᐅᑎᑦ 

$3 ᒥᓕᐊᓐ, $4 ᒥᓕᐊᑲᓴᒻᒥᑦ ᐊᑭᑦᑐᕆᐊᕐᒪᑦ. 

ᑖᒃᑯᐊ ᓄᓇᕗᒻᒦᓐᖔᖅᑑᒐᓗᐊᑦ. ᑖᓐᓇᖃᐃ ᒥᓂᔅᑕ 

ᐅᓂᒃᑳᓪᓚᒍᓐᓇᖅᐳᖅ ᖃᓄᐃᓐᓇᒥ ᑖᒃᑯᐊ 

ᐊᑭᑐᓗᐊᑲᓪᓚᑦᑐᒥᓂᐅᒻᒪᖔᑕ ᐅᕝᕙᓗ ᐅᕝᕙ 

ᑕᐅᕙᓐᖓᑦ ᐊᑭᓕᒐᒃᓴᕕᓃᑦ ᑭᖑᓂᑯᕕᓃᓪᓗ ᐅᕝᕙ 

ᐅᑯᐊ ᖃᓄᐃᑦᑑᒻᒪᖔᑕᖃᐃ ᒥᓂᔅᑕ 

ᐅᓂᒃᑳᒐᓛᒍᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᕆᒻᒪᑦ. ᑖᓐᓇ ᐱᔾᔪᑎᖃᖅᑐᖅ ᑖᒃᑯᐊ 

ᐋᓐᓂᐊᕐᕕᓕᐊᖃᑦᑕᖅᑐᑦ, ᑖᒃᑯᐊ 

ᓯᕗᓪᓕᖅᐹᖑᓪᓗᑎᒃ ᐊᕐᕌᒍᒥ ᑕᐃᒪᓐᓇ 

ᐊᐅᔭᐅᓚᐅᖅᑐᒥ ᐅᓄᖅᓯᒋᐊᓚᐅᕐᒪᑕ 

ᐋᓐᓂᐊᕐᕕᓕᐊᖃᑦᑕᖅᑐᖅ ᖃᓪᓗᓈᑦ ᓄᓇᖓᓐᓄ 

ᑕᒡᕙ ᐅᑯᐊ 2,752-ᖑᓚᐅᕐᒪᑕ. ᑖᒃᑯᐊ ᐊᐅᓪᓚᖅᑐᑦ 

ᐊᒻᒪᓗᑦᑕᐅ ᐅᓄᒃᓯᒋᐊᖅᓯᒪᓪᓗᑎᒃ ᐊᒻᒪᓗᑦᑕᐅ 

ᐅᓄᖅᓯᒋᐊᖅᓯᒪᓪᓗᑎ ᑮᓇᐅᔭᑦ ᖃᓪᓗᓈ 

ᓄᓇᖓᓐᓅᓐᖓᓪᓗᓪᓗᑎᒃ 

ᐅᓄᖅᓯᒋᐊᖅᐸᓪᓕᐊᑐᐃᓐᓇᕐᒪᑕ. 

 

ᑖᒃᑯᐊ ᖃᐃᕙᓪᓕᐊᑐᐃᓐᓇᕐᒪᑕ ᐊᑭᓕᒃᓴᕗᑦ 

ᑕᐃᒪᓐᓇ ᓲᕐᓗ ᐊᑭᓖᒐᒃᓴᓂᒃ ᑕᐃᒪᓐᓇ 

ᐋᖅᑭᒃᓯᖃᑦᑕᕐᒪᑕ ᐊᕐᕋᒍᓕᒃᑖᒧᑦ ᑎᑭᓪᓗᒍ 

ᐊᑐᓚᐅᖅᒃᓗᑎ ᑮᓇᐅᔭᓂᒃ. ᑕᐃᒪ 

ᑕᖅᑭᑕᒫᖅᓯᐅᖃᑦᑕᖁᔭᕋᓗᐊᖅᐳ ᑭᓯᐊᓂ ᑎᓰᕝᕙ 

ᓄᓐᖑᐊᓂ 18 ᐳᓴᒥᒃ 35 ᐳᓴᒧᑦ ᑖᒃᑯᐊ 

ᐊᑭᓕᒐᒃᓴᐃ ᐱᓕᑕᐃᓐᓇᖃᑦᑕᕋᑦᑎᒍ 

ᐅᓄᖅᓯᒋᐊᖅᓯᒪᕗ ᑕᒪᓐᓇ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᑮᑦ ᐲᑕᓴᓐ, 

ᐅᑎᕐᓗᖓ ᐋᓐᓂᐊᖅᑐᓕᕆᓂᕐᒧ ᓇᓪᓕᐅᑯᒫᑦ 

ᐊᖏᖅᑕᐅᕙᒌᖅᓯᒪᖏᑦᑐᑦ ᑲᑎᒡᓗᒋᑦ 

ᐋᓐᓂᐊᖅᑐᓕᕆᓂᕐᒧ ᓇᓪᓕᐅᑯᒫᑦ $3,908,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ 

ᐋᓐᓂᐊᖅᑐᓕᕆᔭᐅᓂᕐᒧᑦ ᐊᖏᖅᑕᐅᕙᒌᖅᓯᒪᓐᖏᑦᑐ 

ᑲᑎᓪᓗᒋᑦ $1,521,000. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᖁᔭᓐᓇᒦᒃ. ᒪᒃᐱᕐᓗᒍ, 

ᒪᒃᐱᖅᑐᕋᖓ 8, ᐋᓐᓂᖅᑲᕐᓇᖏᑦᑐᓕᕆᓂᕐᒧ 

ᐊᐅᓚᓂᕐᒧ ᐋᖅᑭᐅᒪᓂᕐᒧᓪᓗ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ, ᐃᓱᐊᖅᓴᖅᑕᐅᓂᖏᑦ 

ᑲᑎᓪᓗᒋᑦ ᐃᓱᐊᖅᓴᐃᓂᕐᒧᑦ $15,748,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᑲᑎᒡᓗᒋᑦ 

ᐊᖏᖅᑕᐅᕙᒌᖅᓯᒪᓐᖏᑦᑑᑦ $24,900,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ ᒪᒃᐱᖅᑐᕋᖓ 

9, (ᑐᓵᔨᑎᒍᑦ) ᓄᓇᓕᖕᓂ ᒐᕙᒪᓕᕆᔨᒃᑯ 

ᐱᔨᑦᓯᕋᖅᑎᒃᑯᓪᓗ. ᐊᐅᓚᔾᔪᑎᑦ ᐋᐃᕿᐅᒪᓂᕐᒧᓪᓗ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᒐᕙᒪᒃᑯ 

ᐱᔨᑦᓯᕋᐅᑎᖏᑦ ᑲᑎᓪᓗᒋᑦ ᐱᔨᑦᓯᕋᐅᑎᖏ 

ᒐᕙᒪᒃᑯᑦ $3 ᒥᓕᐊᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ, ᒪᒃᐱᖅᑐᕋᖓ 

10 (ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 

ᐊᖏᖅᑕᐅᕙᒌᓯᒪᓐᖏᑦᑐᑦ ᓄᓇᕗᑦᒥ 

ᐃᒡᓗᓕᕆᔨᔾᔪᐊᒃᑯᑦ ᑲᑎᒃᕐᓗᒋᑦ ᓄᓇᕗᑦᒥ 

ᐃᒡᓗᓕᕆᔨᔾᔪᐊᒃᑯᑦ $3,749,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

2, ᒪᒃᐱᖅᑐᕋᖓᓂ 2 (ᑐᓵᔨᑎᒍᑦ) ᐊᐅᓚᔾᔪᑏᑦ 

ᒪᑭᒪᕐᕖᓪᓗ ᐊᐃᒍᖓ 1, ᐊᐅᓚᔾᔪᑏᑦ ᒪᑭᒪᐅᑏᑦ 

ᑮᓇᐅᔭᖅᑐᕈᑏᑦ $34,798,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓐᓇ ᑕᒡᕗᖓ 

ᒪᓕᒐᒃᓴᒧᑦ ᓇᐃᓴᐅᑎᓕᖕᒧ 47-ᒧᑦ 

ᑕᕝᕙᓃᑦᑐᒃᓴᐅᔪᖅ ᐸᐃᑉᐹᕈᑎᒃᑯᕕᒃᓯᓐᓂ. ᒪᓐᓇ 

ᐱᔪᓐᓇᕈᓯᐅᒃ ᑲᔪᓯᒋᐊᕐᓂᐊᖅᐳᒍ 

ᐱᓯᒪᔭᐃᓐᓇᕆᓕᕈᔅᓯᐅᒃ. ᐱᓯᒪᐃᓐᓇᕆᓕᖅᑰᕋᔅᓯᐅᒃ 

ᑲᔪᓯᒋᐊᓯᕗᖓ, ᒪᓕᒐᒃᓴᖅ 47 (ᑐᓵᔨᑎᒍᑦ) 

ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᒡᓗ ᓇᐃᓴᐅᑏ 

3, 2012-13. ᐃᒻᒥᒃᑯᑦ ᑎᑎᕋᖅᓯᒪᓂᖓ, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᐃᓚᒋᐊᕈᑎᖏᓐᓄᑦ ᐊᑉᐱᖅᑐᕋᖓ 2. (ᑐᓵᔨᑎᒍᑦ) 

ᐃᓚᒋᐊᕈᑏᑦ ᐅᓄᕐᓂᖏᑦ ᐊᕐᕌᒍ ᒫᔅᓯ 31, 2013  

ᐃᓱᓕᓪᓗᒍ. ᓂᕈᐊᕈᑦ ᐊᑕᐅᓯᖅ, ᐊᐅᓚᔾᔪᑏᑦ 

ᒪᑭᒪᐅᑏᓪᓗ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ, $34,798,000ᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑲᑎᓪᓗᒋᑦ ᐃᓚᒋᐊᕈᑏᑦ 

$34,798,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᓯ ᒪᑉᐱᖅᑐᕋᖓ 

1. ᐃᒻᒥᒃᑯᑦ ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ, 

ᑲᑎᒪᔩᑦ ᐊᖏᖃᑎᒌᑉᐱᑖ ᑖᓐᓇ ᒪᓕᒐᖅ, ᒪᓕᒐᒃᓴᖅ 

47 ᐃᓗᐃᑦᑑᓪᓗᒍ. ᐊᖏᖅᐸᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᓪᓗᒍ ᒪᓕᒐᖅ 

ᓇᐃᓴᐅᑎᓕᒃ 62-(2) ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 47 ᐅᖃᓕᒫᖅᑕᐅᔪᓐᓇᕐᓂᕋᓕᕐᓗᒍ 

ᐱᖓᔪᒋᔭᖓᓐᓂᒃ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 48, 

ᒪᑉᐱᖅᑐᕋᖓᓂ 4, ᐱᓯᒪᔭᐃᓐᓇᕆᖅᑰᕋᒃᓯᐅᒃ ᑖᓐᓇ. 

ᑲᔪᓯᒋᐊᓯᕗᖓ (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ 

ᐊᑭᑐᔪᖅᑐᕈᑏᑦ ᐊᐅᓚᑕᐅᕌᓂᒃᓯᒪᓐᖏᑦᑐᑦ. 

ᐃᑲᔪᖅᑕᐅᕖᑦ ᑲᑎᓕᒫᕐᓗᒋᑦ $5,045,000. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᑯᑖᕕᓂᐅᒐᓗᐊᖅ ᓇᐃᓈᕆᐊᕐᓂᐊᕋᒃᑯ. ᐅᓇ 

ᐊᐱᖅᑯᑎᒋᓂᐊᖅᑕᕋ, ᓇᐃᓪᓗᒍᑦᑕᐅᖅ 

ᑭᐅᓂᐊᕆᕗᖅ ᓱᒃᑲᔾᔫᒥᓂᐊᕋᑦᑕ.  

 

ᐃᒃᓯᕙᐅᑖᖅ, $700,000 ᐃᒃᑯᐊ 

ᐊᖏᖅᑕᐅᓚᐅᖅᓯᒪᒻᒪᑕ ᑕᐃᓐᓇ ᐃᑲᔪᖅᑕᐅᕕᒃ 

ᐃᖃᓗᓐᓂ ᓴᓇᔭᐅᒍᓐᓇᕐᓂᐊᕐᒪᑦ. 

ᖃᓄᐃᓕᖓᓕᕐᒪᖔᖅ ᑕᐃᓐᓇ 

ᐃᑲᔪᖅᑕᐅᕕᓕᐊᕆᔭᐅᓚᐅᖅᑐᖅ 

ᑎᑎᕋᐅᔭᖅᑕᐅᕌᓂᒃᓯᒪᒻᒪᖔᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ ᑕᒪᑐᒥᖓ 

ᐊᐱᖅᑯᑎᖃᕐᒪᑦ ᓇᐃᓈᖅᓯᖁᔨᖅᑲᐅᔪᕐᓗ. 

ᑎᑎᕋᐅᔭᖅᑕᐅᓂᖓ class b-ᒦᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Class 

b-ᒦᑉᐸᑦ ᑮᓇᐅᔭᖅᑐᒃᑲᓐᓂᕐᓂᐊᕈᓇᖅᑐᕐᖓᐃ? 

ᑎᑎᕋᐅᔭᖅᑕᐅᓂᖓ ᑕᐃᓐᓇ 

ᐊᑭᑦᑐᒃᑲᓐᓂᕐᓂᐊᕋᓱᒋᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑖᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ 

ᐃᓱᒪᓯᐅᖅᑰᔨᑐᐃᓐᓇᕐᒪᑦ, class a 

ᓇᓕᖅᑯᑕᖅᑕᐅᓯᒪᔪᑦ ᓈᒻᒪᑦᑎᐊᐸᓗᑦᑎᐊᓲᑦ ᐊᒻᒪᓗ 

ᑳᓐᑐᕌᔅᓴᓐᖑᖅᑎᑕᐅᑉᐸᑦ ᐊᑭᑭᓐᓂᖅᓴᐅᒍᓐᓇᖅᑐᖅ 

ᐅᕝᕙᓘᓐᓃᑦ ᐅᖓᑕᐅᑦᑎᒍᓐᓇᕆᓪᓗᓂ. ᑖᓐᓇ 

ᐊᐱᖅᑯᑏᑦ ᖃᑦᑎᑖᓚᑐᕋᔭᕐᒪᖔᖅ ᐱᔭᕇᖅᑕᐅᑉᐸᑦ 

ᓇᓗᔪᖓ, ᑭᓯᐊᓂ ᑳᓐᑐᕌᑦᑕᖓᑕ 

ᑎᑎᕋᖅᓯᒪᓂᖏᖓ ᒪᓕᓪᓗᒍ ᐊᑭᖃᕋᔭᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐅᑎᖏᑦ 48-ᒥ ᑳᓐᑐᕌᔅᓴᒥᒡᒎᖅ 

ᑕᖅᑲᐅᓐᖓᖅᓯᓚᐅᖅᑐᑦ ᑎᑎᕋᐅᔭᖅᓯᒫᓂᓕᖅᖢᓂᓗ 

ᑐᓐᓂᖁᑕᐅᓯᒪᓕᖅᑐᓂᓗ ᑖᓐᓇ ᑳᓐᑐᕌᖅ. ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᓵᖅᑕᕋ ᑖᑦᓱᒧᖓ 

ᒥᓂᔅᑕᕆᔭᐅᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᐲᑕᓴᓐ 

ᑐᑭᓯᓇᖅᓯᑎᒋᐊᒃᑲᓐᓂᕉ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. Class B-ᒦᒻᒪᑦ, ᐅᑯᐊ ᑎᑎᖅᑲᑦ 

ᐱᓯᒪᔭᒃᑲ ᑳᓐᑐᕌᕐᒥᓪᓗ ᑐᓐᓂᖁᑎᖃᖅᓯᖏᑦᑐᑕ 

ᓱᓕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ 

ᐸᕐᓇᐅᑏᑦ ᒪᑉᐱᒐᖅ 48, ᐅᖃᖅᓯᒪᒻᒪᑦ 

ᑳᓐᕌᔅᓴᓂᒎᖅ ᑕᖅᑲᐅᖓᖅᓯᓕᖅᑐᑦ,  

ᑐᓐᓂᖅᑯᑕᐅᓯᒪᓕᖅᑐᓂᓗ ᑳᓐᑐᕌᖅ ᓵᓐᑎᑯᓐᓄᑦ 

ᐃᖃᓗᒻᒥᐅᑕᐃᑦ ᒫᓐᓇ. ᐅᓇ ᑕᒻᒪᖅᓯᒪᒻᒫᑦ? 

ᐅᖃᓕᒫᖅᑕᒃᑲ ᐅᕝᕙᓘᓐᓃᑦ ᑕᒪᓐᓇ 

ᑐᑭᓯᓇᖅᓯᑎᑕᐅᒃᑲᓐᓂᓚᐅᕐᓕ ᑖᑦᓱᒧᐊ 

ᒥᓂᔅᑕᕆᔭᐅᔪᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᐲᑕᓴᓐ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᓪᓗᑯᑖᕌᓘᖅᑲᐅᒻᒪᑦ 7-ᒥᓂᑦ 

ᒫᓃᓐᓇᒪ ᑐᑭᓯᑦᑎᐊᖃᐅᖏᓐᓇᒪᖃᐃ 

ᐊᐱᖅᑯᑎᒋᔮᓂᑦ. 

 

ᐄ, ᑎᑎᕋᐅᔭᖅᑕᐅᓯᒪᓕᖅᑐᖅ 

ᐱᔭᕇᖅᑕᐅᕙᓪᓕᐊᓕᖅᖢᓂᓗ Class B-ᒦᒻᒪᑦ, 

Class A-ᒨᖅᐸᓪᓕᐊᓇᓱᓕᖅᑐᖅ. ᑕᐃᒃᑯᐊᓕ ᑭᓇᒧᑦ 

ᑐᓐᓂᖅᑯᑕᐅᓚᐅᕐᒪᖔᑦ ᑎᑎᖅᑲᓂᑦ 

ᐱᓯᒪᖏᑦᑐᖓᐅᒐᓗᐊᖅ ᑭᓯᐊᓂ ᒫᓐᓇ 

ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒻᒪᖃ ᑖᓐᓇᖃᐃ ᐊᐱᖅᑯᑦ ᐊᓯᐊᓄᑦ ᒥᓂᔅᑕᒧᑦ 

ᓴᖑᑎᒃᑯᒃᑯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ) 

ᒥᓂᔅᑕ ᓯᐅᑦᓴᒃ ᑭᐅᔪᓐᓇᖅᐱᐅᒃ? 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 

ᑐᑭᓯᓇᖅᓯᑎᒋᐊᕈᓗᒍ. 

 

ᑖᓐᓇ. ᐸᕐᓈᕆᔭᐅᕌᓂᖅᓯᒪᓕᖅᑐᖅ ᑮᓇᐅᔭᓪᓗ 

ᓴᓂᕐᕙᖅᑕᐅᓯᒪᓕᖅᖢᑎ class B-ᒦᑎᓪᓗᒍ  

ᑐᑭᓯᐅᒪᓂᕋ ᒪᓕᒃᖢᒍ, ᑮᓇᐅᔭᓕᕆᔨ ᐅᖃᖅᑲᐅᒻᒪᑦ 

10 ᐳᓴᓐ ᑕᒫᓂ ᐊᑭᑐᓂᖅᓴᐅᒍᓐᓇᖅᖢᓂ 

ᐊᑭᑭᓐᓂᖅᓴᐅᔪᓐᓇᖅᖢᓂ ᑭᓯᐊᓂ 

ᑎᑎᕋᐅᔭᖅᑕᐅᓯᒪᓂᖓ ᐱᔭᕇᖅᓯᒪᓕᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᖓᑕᐃᒪ ᑳᓐᑐᕌᔅᓴᖅ ᓴᓇᔭᐅᓂᐊᕐᒪᑦ ᑖᓐᓇ 

ᓴᖅᑭᑕᐅᓂᐊᖅᐸ ᐊᒻᒪᓗ ᖃᖓ ᑕᐃᓐᓇ 

ᓴᓇᔭᐅᒋᐊᓛᖅᐸ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᐲᑕᓴᓐ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅᑕ ᕋᒻᐴᓪᓗ ᐊᐱᖅᑯᑎᒋᔭᕐᓂᑦ. 

ᐅᑯᐊ ᓵᓐᓂᑦᑐ ᒪᓕᒃᖢᒋᑦ ᐱᔭᕇᖅᑕᕐᕕᖏᑦ ᒫᑦᓯ 

ᑕᒪᑐᒪᓂ ᑕᖅᑭᒥ class A ᓇᓕᖅᑯᑕᖅᑕᐅᓯᒪᓂᖓ 

ᐋᖅᑭᑕᐅᖅᖤᖅᐳᖅ ᒪᓕᒐᓕᕆᔨᒃᑯᓅᖅᑕᐅᓪᓗᓂ 

ᒫᑦᓯ 2013-ᒥ ᐃᔭᕇᖅᑕᐅᑉᐸᑕ ᑎᑎᖅᑲᑦ ᐃᐳᕈ 

2014-ᒥ ᐃᓪᓗᓕᐅᓂᐊᖅᑐᒧᑦ 

ᑳᓐᑐᕌᖅᑖᑎᑦᑎᓂᐊᖅᒍᑦ ᑕᕝᕙᐅᕗᖑᑯᐊ 

ᐱᔭᕇᖅᑕᐅᕕᔅᓴᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒫᓐᓇᕈᓘᓚᐅᖅᑐᖅ ᐱᕙᓪᓕᐊᔪᒃᑰᖅᑐᖃᓚᐅᖅᑐᖅ 

ᑖᓐᓇ ᓯᑎᖁᒡᒎᖅ ᐱᔪᓐᓇᐅᒻᒥᑦ ᓄᓇᒥᑦ 

ᐃᓱᒫᓘᑎᖃᕐᒪᑦ ᓴᓇᕕᐅᓂᐊᖅᑐᒥᐅᒐᓗᐊᖅ. 

ᓱᒻᒪᒃᑭᐊᖅ ᑳᓐᑐᕌᔅᓴᓂᑦ ᑐᓂᓯᓂᐊᖅᐸᑦ ᓄᓇ 

ᑕᒪᓐᓇ ᓇᓗᓈᕿᑎᓪᓗᒍ ᐊᑐᐃᓐᓇᐅᓂᐊᕐᒪᖔᑦ 

ᐅᕝᕙᓘᓐᓃᑦ ᐋᒃᑲ? ᒥᓂᔅᑕᒧᖅᑲᐃ ᑖᓐᓇ  

ᐊᐱᖅᑯᑎᒍᓗᒍ ᓯᕗᕙᓯᓗᐊᖅᑐᐊᓘᔮᕐᖓᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᐲᑕᓴᓐ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᑭᓯᑦᑎᐊᕐᒪᖔᑦ ᓇᓗᔪᖓ. ᓄᓇ 

ᓇᓗᓇᐃᖅᑕᐅᓯᒪᓕᖅᑐᖅ ᐃᑲᔪᖅᑕᐅᕕᐅᑉ 

ᖃᓂᒋᔮᓂᖢᓂ, ᐊᑐᖅᑐᐊᖅᑕᐅᓇᔭᖅᖢᓂ ᑕᐃᓐᓇ 

ᓄᓇᖓ ᓄᓇᕗᑦ ᒐᕙᒪᒃᑯᓐᓄᑦ. ᓄᓇᐅᑉ ᐊᑭᖓ 

ᐃᓕᖃᓯᐅᔾᔭᐅᓯᒪᔪᖅ. 

 

ᒪᓕᒐᓕᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᓯᒪᓕᖅᑐᑦ 

ᓄᓇᓕᐸᐅᔭᒃᑯᓐᓂᑦ, ᐸᕐᓈᕆᔭᐅᕙᓪᓕᐊᑎᓪᓗᒍ 

ᑖᓐᓇ ᐃᑲᔪᖅᑕᐅᕕᓕᐊᕆᔭᐅᓂᐊᖅᑐᖅ ᐊᒻᒪ 

ᐃᒡᓗᓕᐅᕐᓂᐊᓂᕐᒧᑦ ᐱᔪᓐᓇᐅᑏᑦ ᑎᓯᐱᕆ 18-ᒥ 

ᐱᔭᐃᓚᐅᖅᑐᑦ. ᑎᓯᐱᕆ 4-ᒥ 

ᐊᑐᐃᓐᓇᐅᓚᐅᓐᖏᒻᒪᑕ ᒫᔅᓯ 12, 2013-ᒥ 

ᐱᓕᑕᐃᓐᓇᓚᐅᖅᑕᕗᑦ ᐃᓱᒫᓘᑎᒋᔭᐅᓚᐅᕐᒪᑦ 

ᑖᓐᓇ ᐃᑲᔪᖅᑕᐅᕕᒃ.  

 

ᐃᒃᓯᕙᐅᑖᖅ, ᑖᓐᓇ ᒫᓐᓇ ᐃᑲᔪᖅᑕᐅᕕᐅᑉ 

ᖃᓂᒋᔮᓄᑦ ᐃᓕᒍᑦᑎᒃᑯᑦ ᐊᑲᐅᓂᖅᓴᐅᓂᐊᖅᑐᖅ, 

ᑕᐃᒃᑯᐊ ᐅᐊᑦᑎᔭᐅᓗᐊᕆᐊᖃᓐᖏᑦᑐᑦ 

ᑕᕝᕗᓐᖓᖅᑕᐅᓂᐊᕐᒪᑕ. ᐊᒻᒪᓗ ᑕᐃᓐᓇ 

ᒪᒃᑯᑦᑐᒃᑯᕕᒃ ᑕᐃᓐᓇ ᑕᑉᐹᓃᒻᒥᔪᖅ ᐊᒻᒪᓗ 

ᐊᕐᓇᓄᑦ ᐊᓄᓪᓚᒃᓰᕕᒃ ᑖᒃᑯᐊ ᑲᑎᓐᖓᑎᓪᓗᒋᒃ, 

ᖃᓂᒌᑎᓪᓗᒋᖏᓛᒃ ᐊᑲᐅᓂᖅᓴᐅᓂᐊᖅᑐᖅ 

ᐃᑲᔪᖃᑎᒌᒍᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᐅᒪᓂᕋ ᒪᓕᑦᑐᒍ ᐃᓪᓗᓕᐅᕈᓐᓇᕐᓂᕐᒧᑦ 

ᐱᔪᓐᓇᐅᒻᒥᑦ ᓱᓕ ᐱᓚᐅᓐᖏᑦᑐᑦ. 

ᑲᑎᖃᑎᒋᔭᐅᔪᒪᓯᒪᔪᑦ ᑲᑎᒪᔾᔪᑎᒋᔭᐅᓂᐊᕐᒪᑕ 

ᐃᓱᒫᓘᑎᒋᔭᖏᑦ ᐱᔾᔪᑎᒋᓪᓗᒋᑦ ᑕᐃᓐᓇ 

ᒥᕝᕕᑦᑕᐅᖅ ᓴᓇᔭᐅᒃᑲᓐᓂᕐᓂᐊᕐᓂᖓ 

ᐃᓱᒪᒋᔭᐅᔭᕆᐊᖃᕐᒪᑦ. ᑲᑎᒪᓯᒪᓕᖅᐱᓰ ᓯᑎᒃᑯᓐᓂᑦ 

ᐅᕝᕙᓘᓐᓃᑦ ᑲᑎᒪᓛᕐᓂᐊᕈᓇᖅᐱᓯ 

ᓯᕗᓂᒃᓴᖅᑎᓐᓂᑦ ᖃᖓᑭᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᓪᓗ ᖁᔭᓐᓇᒦᒃ. 

ᑲᑎᒪᓂᐊᖅᑐᓂᒃᑯᐊ ᖃᐅᑉᐸᑦ ᓯᑎᒃᑯᑦ, ᑭᒃᑯᑦ 

ᑕᐃᑲᓃᓐᓂᐊᕐᒪᖔᑦ ᓇᓗᔪᖓ ᖃᓄᐃᓗ 

ᐃᓗᓕᖃᐅᖅᑎᒋᔪᒥᑦ ᐅᖃᐅᓯᖃᕐᓂᐊᕐᒪᑕ, ᑭᓯᐊᓂ 

ᑕᒪᒃᑯᐊ ᐃᓱᒫᓘᑕᐅᔪᑦ ᓴᖅᑭᑕᐅᓂᐊᕈᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓐᓂᐊᕈᑎᒃ ᑖᒃᑯᐊᓗ ᓄᓇᓕᐸᐅᔭᐃᑦ ᓄᓇᒥᑦ 

ᑐᓂᓯᔪᒪᓐᖏᑉᐸᑕ ᖃᓄᖅ ᐊᓯᐊᓂᒃ ᓄᓇᒥᑦ 

ᐊᑐᐃᓐᓇᖅᑕᖃᕆᕚ ᐋᒃᑳᖅᑕᐅᓐᓂᕈᔅᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐊᓂᑦ ᓄᓇᒥᑦ 

ᓇᓗᓇᐃᖅᓯᓯᒪᓐᖏᑦᑐᒍᑦ. ᐃᒃᓯᕙᐅᑖᖅ, 

ᓯᕗᓪᓕᐅᑎᓯᒪᔭᕗᑦ ᐃᓂᓕᐅᖅᑐᕐᔪᐊᒻᒪᕆᐊᓘᒻᒪᑦ 

ᑕᐃᑲᓂ ᐃᑲᔪᖅᑕᐅᕕᒻᒥ 

ᐊᑦᑕᕐᓈᕿᔾᔪᑎᒋᔭᐅᔪᓐᓇᖅᑐᓂᓗ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑎᒍᔭᐅᓯᒪᔪᓄᑦ. ᑖᓐᓇ 

ᓯᕗᓪᓕᐅᑎᓯᒪᓪᓚᕆᑦᑕᕗᑦ ᒐᕙᒪᐅᓪᓗᑕ. 

ᐃᓂᓯᐅᓗᐊᕐᓂᖏᓐᓄᑦ ᐃᓪᓗᓕᐅᕈᒪᔪᑦ 

ᑭᖑᕙᖅᑎᑕᐅᓐᓂᖅᐸᑕ ᑖᓐᓇ ᓴᓇᔭᐅᓂᖓ 

ᐊᒃᓱᕈᕐᓇᖅᓯᒋᐊᓪᓚᒃᑲᓐᓂᕐᓂᐊᖅᑐᖅ. 

ᐃᖅᑲᐅᒪᓂᓐᓂᑦ ᑕᐃᒪᐃᓕᖓᐃᓐᓇᕐᒪᑦ, 

ᐃᓂᓯᐅᓐᖏᓐᓇᕐᒪᑕ ᓯᕗᓪᓕᐅᔾᔭᐅᓯᒪᓪᓚᕆᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᓇ ᐊᑭᕋᖅᑐᕋᓱᓐᖏᑕᕋ ᓴᓇᔭᐅᔭᕆᐊᓕᒃ. ᓄᓇ 

ᑖᓐᓇ ᐃᓱᒫᓘᑎᒋᔭᕋ ᐃᒫᖅᑲᐃ ᐊᐱᖅᑯᑎᒋᒍᒃᑯ: 

ᓄᓇᓕᐸᐅᔭᒃᑯᑦ ᓄᓇᑖᖅᑎᑦᑎᖏᑉᐸᑕ ᓄᓇᑉ 

ᐊᓯᐊᓂ ᕿᓂᓕᕈᑦᑕ ᓄᓇᒥᒃ 

ᑭᖑᕙᐅᑎᒋᔭᐅᑐᐃᓐᓇᕆᐊᖃᖅᐹ ᓴᓇᔭᐅᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦᓗ ᖁᔭᓐᓇᒦᒃ. ᐃᓛᒃ 

ᓯᕗᓂᒃᓴᒥᑦ ᑕᑯᔪᓐᓇᖏᓐᓇᒪ 

ᐱᓕᕆᐊᕆᓯᒪᑯᑖᓕᖅᑐᒍ. ᐃᓚᖏᓂᒃᑯᐊ ᑲᑎᒪᔩᑦ 

ᐃᓱᒫᓘᑎᖃᕐᒪᑕ ᖃᐅᑉᐸᑦ ᑲᑎᒪᓂᐊᕋᑦᑕ 

ᐃᓱᒫᓘᑎᒋᔭᐅᔪᑦ ᑕᐃᒃᑯᐊ  

ᓇᓗᓇᐃᔭᕈᓐᓇᕐᓂᐊᖅᑕᒃᑲ ᓄᓇᓕᐸᐅᔭᒃᑯᓐᓄᑦ 

ᐊᒻᒪᓗ ᖃᓄᖅᑑᕈᑎᒋᔭᐅᓕᕐᓗᓂ 

ᓯᕗᒧᐊᑉᐸᓪᓕᐊᓂᐊᕋᑦᑕ, ᑕᒪᓐᓇᓗ ᐱᕐᔪᐊᖅ 

ᐱᒋᐊᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓂᔅᓴᐃᓐᓇᖅ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᒐᓛᑲᐃᓐᓇᕈᒪᒐᒃᑯ ᐅᕙᓂ ᓈᓴᐅᑏᑦ 

ᑎᑎᕋᖅᑕᐅᒪᓚᐅᖅᑐᑦ $5 ᒥᓕᐊᒥ ᐃᓚᔭᐅᒻᒪᑕ. 

ᐊᓯᖏᓐᓂᑦ ᐅᓇ ᐊᑕᐅᓯᑐᐊᖅ ᖃᐃᑕᐅᔪᕕᓂᖅ 

ᒪᓕᒐᓕᕆᔨᒃᑯᓐᓃᓐᖔᖅᑐᖅ ᐅᕝᕙᓘᓐᓃᑦ 

ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒃᑯ ᒥᔅᑕ ᓯᐊᓪ 

ᐊᐱᖅᑯᑎᒋᔭᖓ. ᐅᓇ ᐸᕐᓇᐃᓂᕐᒧᑦ ᐃᓪᓘᓗ 

ᑎᑎᕋᐅᔭᕐᓂᖓᓄᑦ ᑳᓐᑐᕌᒥ ᑐᓂᓯᓯᒪᓐᖏᓐᓇᑦᑕ 

ᐃᓪᓗᓕᐅᕐᓂᐊᖅᑐᒥᑦ. ᒪᓕᒐᓕᕆᔩᑦ ᒥᓂᔅᑕᖓᓐᓄᑦ 

ᑭᐅᔭᐅᔪᒪᑉᐸᑦ ᑭᐅᔪᓐᓇᖅᑕᖓ, ᑭᓯᐊᓂ ᐅᑯᐊ 

ᐊᑐᖅᑐᒃᑕᐅᑕᐅᓯᒪᔪᑦ ᐸᕐᓇᐅᑕᐅᓂᖓᓄᑦ 

ᑎᑎᕋᐅᔭᖅᑕᐅᓂᖓᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᓂᔅᑕ 

ᓯᐅᑦᓴᒃ, ᑭᐅᔭᖑᔭᓚᐅᕆᓪᓖ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᓱᓕᔪᖅ 

ᐸᕐᓇᐃᓂᕐᒧᑦ ᑎᑎᕋᐅᔭᕐᓂᕐᒧᓪᓗ 

ᑳᓐᑐᕌᑎᑦᑎᓯᒪᓐᖏᑦᑐᒍᑦ ᐊᒻᒪᓗ ᐅᓇ  

ᑖᓐᓇᑐᐊᑦᑎᐊᖅ ᐊᕐᓇᐃᓂᕐᒧᑦ, 

ᑎᑎᕋᐅᔭᕐᓂᕐᒨᖓᔪᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᓐᓂᑦ ᑲᒻᐸᓂᒃᑲᓂᕐᓂᑦ ᐱᔪᒪᔪᖃᓚᐅᖅᐹ 

ᑎᑎᕋᐅᔭᕐᓂᕐᒧᑦ ᐸᕐᓇᐃᓂᕐᒧᓪᓗ ᐊᑐᖅᑐᔅᓴᓂᑦ 

ᐅᕝᕙᓘᓐᓃᑦ ᖃᓄᖅ ᐋᖅᑭᑦᑕᕕᓂᖅ ᑕᐃᓐᓇ 

ᑐᐱᓐᖑᐊᕈᓘᔮᖅᐸᓪᓚᐃᔫᓇ. ᐊᓯᐊᓂᒃ ᓴᓇᔪᒪᔪᓂᒃ 

ᑐᒃᓯᕋᖅᑐᖃᓚᐅᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᕆᒻᒪᒍ. ᐅᓇ ᓴᓇᔭᐅᔪᒪᔪᖅ ᑐᐱᐅᔾᔮᖏᑦᑐᖅ 

ᑐᐊᕕᕐᓇᖅᑐᖅᓯᐅᑕᐅᑐᐃᓐᓇᕐᓂᐊᖅᑐᖅ 

ᒪᑭᒪᐃᓐᓇᕐᓂᐊᖅᑐᓂᓗ 

ᐊᑐᖅᑕᐅᓚᐅᑲᑐᐃᓐᓇᔾᔮᒍᓐᓃᕐᒪᑦ. ᐊᓯᐊᓂᒃ 

ᐆᑦᑐᖅᑐᖃᓚᐅᕐᒪᖔᑦ ᓇᓗᔪᖓ 

ᓴᓇᔪᒫᕐᓂᐊᖅᓯᒪᔪᒥᑦ. ᐅᓇ ᒪᓕᒐᓕᕆᔨᒃᑯᑦ 

ᒥᓂᔅᑕᖓ ᖃᐅᔨᒪᔪᖅ ᑕᐃᒪᐃᓕᖓᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒪᑉᐱᖅᑐᕋᖓᓂ 4, (ᑐᓵᔨᑎᒍᑦ) ᑎᒍᔭᐅᓯᒪᔪᓕᕆᔩᑦ. 

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᑲᑎᓕᒫᖅᑐᒋᑦ 

ᐃᑲᔪᖅᑕᐅᕕᒻᒧᑦ $5,045,000. (ᑐᓵᔨᒃᑰᕈᓐᓃᖅᑐᖅ) 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑏᑦ  

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑐᑦᑕᕐᕕᒻᒥ 

ᑲᑎᓕᒫᕐᓗᒋᑦ $250,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᑉᐱᖅᑐᕋᖓ 

2, (ᑐᓵᔨᑎᒍᑦ) ᐅᐃᒍᖓ 1, ᐊᑭᑐᔪᖅᑐᕈᑏᑦ, 

ᐊᑭᑐᔪᖅᑐᕈᑏᑦ ᐃᓚᒋᐊᕈᑎᖏᑦ $5,295,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 

ᓇᐃᓴᐅᑎᓕᒃ 48, ᐸᐃᑉᐹᖁᑎᖃᕐᕕᒃᓯᓐᓃᑦᑐᖅ 

ᑎᒍᑲᐃᓐᓇᖅᓯᐅᒃ ᐱᓕᕆᐊᕆᓂᐊᓕᕐᒥᒐᑦᑎᒍ. 

ᒪᓕᒐᒃᓴᖅ 48. ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ, 

ᑲᔪᓯᒋᐊᓚᐅᕐᓚᖓ. (ᑐᓵᔨᑎᒍᑦ) ᒪᓕᒐᒃᓴᖅ 48, 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᓄᑦ ᒪᓕᒐᖅ, 

ᓇᐃᓴᐅᑎᓕᒃ 1, 2013-14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒥᒃᑯᑦ 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᑉᐱᑲᐃᓐᓇᕐᓗᒍ 

ᒪᑉᐱᖅᑐᕋᖓ 2. (ᑐᓵᔨᑎᒍᑦ) ᐃᓚᒋᐊᕈᑏᑦ ᐊᕐᕌᒍ 

ᒫᔅᓯ 31, 2014-ᒧᑦ ᐃᓱᓕᕝᕕᓕᒃ. ᓂᕈᐊᕈᑦ 2, 

ᐊᑭᑐᔪᖅᑐᕈᑎᒃᓴᐃᑦ ᑲᑎᓕᒫᕐᓗᒋᑦ, ᐊᑭᑐᔪᖅᑐᕈᑏᑦ 

$5-ᒥᓕᐊᓐ 295-ᑕᐅᓴᓐ. ᑲᑎᓪᓗᒋᑦ ᐃᓚᒋᐊᕈᑏᑦ 

$5-ᒥᓂᐊᓐ 295-ᑕᐅᓴᓐ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᑉᐱᖅᑐᕋᖓ 

1. ᐃᒻᒥᒃᑯᑦ ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐃᓗᐃᑦᑑᓪᓗᒍ ᐱᖁᔭᒃᓴᖅ 48 

ᓈᒻᒪᒋᓂᕋᖅᑐᒍ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒡᓗᒍ ᒪᓕᒐᖅ 62(2), 

ᑲᑎᒪᔩᑦ ᐊᖏᖅᐱᓰ ᑖᓐᓇ ᒪᓕᒐᒃᓴᖅ 48 

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᒍ ᐱᖓᔪᒋᔭᖓᓐᓂᒃ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐱᔭᕇᕐᒪᑎᒃ, 

ᒥᓂᔅᑐ ᐲᑕᓴᓐ, ᒫᓐᓇ ᐱᔭᕇᖅᐸᓪᓕᐊᔾᔪᑎᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ, ᖁᔭᓐᓇᒦᕈᒪᔪᖓ ᐃᓕᔅᓯᓐᓂᓪᓗ 

ᑲᑎᒪᑐᐃᓐᓇᖅᑐᓂᑦ ᒪᓕᒐᒃᓴᖅ 47, 48 

ᐱᓇᓱᐊᕈᓯᐅᖃᑖᖅᑐᓂ ᑭᖑᓪᓕᕐᓂᒃ ᐊᒻᒪᓗ 

ᐊᐱᖅᑯᑎᒋᓯᒪᔭᑦᑎᓐᓂᑦ ᐅᓪᓗᑯᑖᖑᒐᓗᐊᖅᑎᓪᓗᒍ 

ᐅᓪᓗᒥ. 

 

ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᖁᑎᒃᑲ 

ᑮᓇᐅᔭᓕᕆᔨᒃᑯᓐᓂ 

ᐊᐱᖅᓱᖅᑕᐅᕕᖕᒦᖃᑎᒋᖅᑲᐅᔭᒃᑲ ᐊᒻᒪᓗ 

ᖁᔭᒋᔪᒪᓪᓗᒋᑦ ᐃᑲᔪᖅᑏᒃᑲ ᐃᓄᓕᕆᔨᒃᑯᓐᓂᑦ 

ᐳᓛᕐᕕᖕᒦᑦᑑᒃ, ᑐᖏᓕᕋ ᐲᑕ ᒫ ᐊᒻᒪᓗ ᐱᐅᓪ ᓃᔅ 

ᑮᓇᐅᔭᓕᕆᔨᐅᓚᐅᐱᓪᓚᒃᑐᖅ, 

ᐊᑐᐃᓐᓇᐅᑦᑎᐊᖅᑲᐅᖕᒪᑎᒃ ᒫᓐᓇ ᐅᓐᓄᒃ 

ᐊᐱᖅᑯᑕᐅᔪᖃᖕᓂᐊᕐᓂᖅᐸᑦ ᐋᓐᓂᐊᖅᑐᓕᕆᓂᕐᒧᑦ. 

ᖁᔭᓐᓇᒦᖅᐸᒃᑲ ᑕᐃᒃᑯᐊᓕᒫᓪᓗ ᐱᓕᕆᕕᒻᒦᑦᑐᑦ 

ᐊᒃᓱᕈᑦᑎᐊᓚᐅᕐᒪᑕ ᑮᓇᐅᔭᓕᕆᑎᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᐲᑕᓴᓐ. (ᑐᓵᔨᑎᒎᕈᓐᓃᖅᑐᖅ) ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ. ᑲᔪᓯᕙᓪᓕᐊᖏᓐᓂᑦᑎᓐᓂᑦ 

ᐃᖅᓱᒃᑎ ᐅᑯᐊ ᐃᖅᑲᓇᐃᔭᖅᑎᖏᑦ ᑕᐅᓄᖓ 

ᐊᓂᑎᑲᐃᓐᓇᒃᑭᑦ. ᑲᔪᓯᕙᓪᓕᐊᓗᑕ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᔪᒪᒐᒪ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐱᒋᐊᖅᑎᑦᑎᔾᔪᑎᒥᒃ ᒫᓐᓇ ᓴᖅᑭᑦᑎᔪᖃᕐᒪᑦ ᑖᓐᓇᓗ 

ᐅᖃᕐᕕᒋᔭᐅᔪᓐᓇᕋᓂ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑎᒥᒃ ᓈᒻᒪᒃᓴᖅᑐᑦ ᐃᓵᓪᓕᑦ. 

ᓈᒻᒪᒃᓴᓐᖏᑦᑐᑦ. ᐊᑕᐅᓯᖅ. ᓂᕈᐊᓐᖏᑦᑐᑦ. ᑲᔪᓯᔪᖅ. 

ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᖅᐳᖓ 

ᐅᖃᖅᑎᒧᓪᓗ ᐅᓂᒃᑳᓐᓂᐊᕐᓗᖓ. 

 

ᐅᖃᖅᑎ: ᖁᔭᓐᓇᒦᒃ ᐃᖅᓱᒃᑎ (ᑐᓵᔨᑎᒍᑦ): 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ 

ᐱᓕᕆᐊᖃᖅᓯᒪᖕᒪᑕ ᒪᓕᒐᒃᓴᒥᒃ 47, 48 ᐊᒻᒪᓗ 

49 ᐱᔭᕇᖅᐸᓪᓕᕐᓂᕋᖅᖢᑎᒡᓗ. ᐊᒻᒪᓗ, 

ᒪᓕᒐᒃᓴᐃᑦ 47, 48, 49 

ᐅᖃᓕᒫᖅᑕᐅᔪᓐᓇᖅᓯᖕᒪᑕ ᐱᖓᔪᒋᔭᖓᓐᓂᒃ. 

ᐊᒻᒪᓗ, ᐅᖃᖅᑎ, ᐱᒋᐊᖅᑎᑦᑎᕗᖓ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ, 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 49 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 49, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) 

ᒪᓕᒐᖅ, 2013-2014, ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. 

ᑲᔪᓯᕗᖅ. ᒪᓕᒐᒃᓴᖅ 49 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖃᓕᖅᐳᖅ 

ᐊᖏᖅᑕᐅᔪᓐᓇᖅᓯᓪᓗᓂᓗ. 



ᓇᒡᒐᔾᔭᐅ, ᒫᑦᓯ 18, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒃᑯᑦ 

ᑐᒃᑐ ᑲᑎᒪᕕᒻᒥ 9:00-ᒧᐊᖅᐸᑦ. 

 

ᑲᑎᒪᔾᔪᑎᔅᓴᐃᑦ ᒫᑦᑎ 19-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 52 

 ᒪᓕᒐᒃᓴᖅ 57 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 53 

 ᒪᓕᒐᒃᓴᖅ 54 

 ᒪᓕᒐᒃᓴᖅ 55 

 ᒪᓕᒐᒃᓴᖅ 56 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᓂᐊᓕᕐᒥᔪᖅ ᐊᐃᕝᕕᓐᖑᕋᓱᓐᓂᖓᓂ, ᒫᑦᓯ 

19-ᒥ, 1:30-ᒧᐊᖅᑎᓪᓗᒍ ᐅᓐᓄᓴᒃᑯᑦ. ᑕᐃᒪ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 21:11ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 18, 2013 

Nunavut Maligaliurvia  

Legislative Assembly of Nunavut 
 Assemblée législative du Nunavut 

 

 

ᐅᑎᖅᑎᓪᓗᒋᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 
 
 
ᐊᐱᖅᓱᖅᑐᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ) 
       

ᐊᐱᖅᓱᖅᑕᖅ:  ᒫᓂᑲ ᐃᐅᓪ, ᒪᓕᒐᓕᐅᖅᑎ 

   ᒥᓂᔅᑕᒋᔭᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
 

ᓇᐃᓴᐅᑖ:  WQ 025-3(3) 

 

ᐅᓪᓗᖓ:  ᕕᑉᕗᐊᕆ 26, 2013 

 

ᒥᒃᓵᓄᑦ:  ᑎᓕᓯᑲᐅᑎᒋᓃᑦ ᐊᑖᓂ 18 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᖓᑎᒍᑦ 
 

 

 

1. ᐊᐱᖅᑯᑎ: ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, 

ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ 

ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ ᓄᓇᕘᑉ ᐊᖓᔪᖅᑲᐅᑎᖏᑦᑕ 

ᑲᑎᒪᔨᖏᓐᓄᑦ ᐅᑯᓄᖓ ᐊᕐᕌᒎᔪᓄᑦ:  

 
a. 1999-2000 
b. 2000-01 
c. 2001-02 
d. 2002-03 
e. 2003-04 
f. 2004-05 
g. 2005-06 
h. 2006-07 
i. 2007-08 
j. 2008-09 
k. 2009-2010 
l. 2010-11 
m. 2011-12 

n. 2012-13 (ᐅᓪᓗᒥᒧᑦ)? 



 

 

ᑭᒡᒍᓯᖅ: 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ : 

a. 1999-2000 ᐊᕐᕌᒍᐊᓂ: 

 

1999-2000 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 64 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

48-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 75 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 25 ᐊᖑᑎᑦ 

ᑎᓕᔭᐅᓪᓗᑎᒃ ᐊᒻᒪᓗ 39 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ 

ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 8 

ᐃᓕᖅᑯᓯᓕᕆᔨᒃᑯᑦ 3 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 7 

ᐃᓕᓐᓂᐊᕐᓂᓕᕆᔨᒃᑯᑦ 11 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 12 

ᒐᕙᒪᓕᕆᔨᒃᑯᑦ 3 

ᑮᓇᐅᔭᓕᕆᔨᒃᑯᑦ 9 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 0 

ᐃᖅᑲᓇᐃᔭᖅᑐᓕᕆᔨᒃᑯᑦ 3 

ᒪᓕᒐᓕᕆᔨᒃᑯᑦ 6 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 1 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 1 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 5 

ᐊᑯᓐᓂᖓᓂ ᐊᖓᔪᖅᑲᐅᑎᑦ 15 

ᐱᔪᓐᓇᓪᓚᕆᒃᑐᑦ 8 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 27 

ᐊᒡᓚᒃᕕᓕᕆᔩᑦ 9 

 
 



 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

b. 2000-2001 ᐊᕐᕌᒍᐊᓂ: 
 

2000-2001 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 105 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

51-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 49 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 46 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 59 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 12 

ᐃᓕᖅᑯᓯᓕᕆᔨᒃᑯᑦ 5 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 5 

ᐃᓕᓐᓂᐊᕐᓂᓕᕆᔨᒃᑯᑦ 3 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 23 

ᒐᕙᒪᓕᕆᔨᒃᑯᑦ 7 

ᑮᓇᐅᔭᓕᕆᔨᒃᑯᑦ 26 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 5 

ᐃᖅᑲᓇᐃᔭᖅᑐᓕᕆᔨᒃᑯᑦ 4 

ᒪᓕᒐᓕᕆᔨᒃᑯᑦ 9 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 0 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 6 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
  

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 11 

ᐊᑯᓐᓂᖓᓂ ᐊᖓᔪᖅᑲᐅᑎᑦ 26 

ᐱᔪᓐᓇᓪᓚᕆᒃᑐᑦ 2 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 48 

ᐊᒡᓚᒃᕕᓕᕆᔩᑦ 18 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

c. 2001-2002 ᐊᕐᕌᒍᐊᓂ: 
 

2001-2002 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 67 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

44-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 66 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 26 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 41 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
  

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 7 

ᐃᓕᖅᑯᓯᓕᕆᔨᒃᑯᑦ 5 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 5 

ᐃᓕᓐᓂᐊᕐᓂᓕᕆᔨᒃᑯᑦ 5 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 16 

ᒐᕙᒪᓕᕆᔨᒃᑯᑦ 1 

ᑮᓇᐅᔭᓕᕆᔨᒃᑯᑦ 7 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 9 

ᐃᖅᑲᓇᐃᔭᖅᑐᓕᕆᔨᒃᑯᑦ 0 

ᒪᓕᒐᓕᕆᔨᒃᑯᑦ 12 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 0 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 0 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 3 

ᐊᑯᓐᓂᖓᓂ ᐊᖓᔪᖅᑲᐅᑎᑦ 9 

ᐱᔪᓐᓇᓪᓚᕆᒃᑐᑦ 4 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 44 

ᐊᒡᓚᒃᕕᓕᕆᔩᑦ 7 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

d. 2002-2003 ᐊᕐᕌᒍᐊᓂ: 
 

2002-2003 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 99 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

73-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 74 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 36 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 63 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 3 

ᐃᓕᖅᑯᓯᓕᕆᔨᒃᑯᑦ 11 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 7 

ᐃᓕᓐᓂᐊᕐᓂᓕᕆᔨᒃᑯᑦ 2 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 9 

ᒐᕙᒪᓕᕆᔨᒃᑯᑦ 5 

ᑮᓇᐅᔭᓕᕆᔨᒃᑯᑦ 17 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 27 

ᐃᖅᑲᓇᐃᔭᖅᑐᓕᕆᔨᒃᑯᑦ 4 

ᒪᓕᒐᓕᕆᔨᒃᑯᑦ 10 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 1 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 3 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 11 

ᐊᑯᓐᓂᖓᓂ ᐊᖓᔪᖅᑲᐅᑎᑦ 23 

ᐱᔪᓐᓇᓪᓚᕆᒃᑐᑦ 8 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 42 

ᐊᒡᓚᒃᕕᓕᕆᔩᑦ 15 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

e. 2003-2004 ᐊᕐᕌᒍᐊᓂ: 

 

2003-2004 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 77 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

63-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 82 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 27 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 50 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 1 

ᐃᓕᖅᑯᓯᓕᕆᔨᒃᑯᑦ 4 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 7 

ᐃᓕᓐᓂᐊᕐᓂᓕᕆᔨᒃᑯᑦ 1 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 7 

ᒐᕙᒪᓕᕆᔨᒃᑯᑦ 6 

ᑮᓇᐅᔭᓕᕆᔨᒃᑯᑦ 6 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 25 

ᐃᖅᑲᓇᐃᔭᖅᑐᓕᕆᔨᒃᑯᑦ 4 

ᒪᓕᒐᓕᕆᔨᒃᑯᑦ 11 

ᒪᓕᒐᓕᕆᕝᕕᒃᑯᑦ 1 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 2 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 2 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 6 

ᐊᑯᓐᓂᖓᓂ ᐊᖓᔪᖅᑲᐅᑎᑦ 10 

ᐱᔪᓐᓇᓪᓚᕆᒃᑐᑦ 8 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 40 

ᐊᒡᓚᒃᕕᓕᕆᔩᑦ 13 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

f. 2004-2005 ᐊᕐᕌᒍᐊᓂ: 

 

2004-2005 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 87 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

81-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 93 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 30 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 57 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 5 

ᐃᓕᖅᑯᓯᓕᕆᔨᒃᑯᑦ 4 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 6 

ᐃᓕᓐᓂᐊᕐᓂᓕᕆᔨᒃᑯᑦ 5 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 2 

ᒐᕙᒪᓕᕆᔨᒃᑯᑦ 5 

ᑮᓇᐅᔭᓕᕆᔨᒃᑯᑦ 11 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 28 

ᐃᖅᑲᓇᐃᔭᖅᑐᓕᕆᔨᒃᑯᑦ 3 

ᒪᓕᒐᓕᕆᔨᒃᑯᑦ 14 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 2 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 2 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 7 

ᐊᑯᓐᓂᖓᓂ ᐊᖓᔪᖅᑲᐅᑎᑦ 13 

ᐱᔪᓐᓇᓪᓚᕆᒃᑐᑦ 3 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 56 

ᐊᒡᓚᒃᕕᓕᕆᔩᑦ 8 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

g. 2005-2006 ᐊᕐᕌᒍᐊᓂ: 
 

2005-2006 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 69 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

68-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 99 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 22 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 47 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
  

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 3 

ᐃᓕᖅᑯᓯᓕᕆᔨᒃᑯᑦ 2 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 6 

ᐃᓕᓐᓂᐊᕐᓂᓕᕆᔨᒃᑯᑦ 6 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 2 

ᒐᕙᒪᓕᕆᔨᒃᑯᑦ 5 

ᑮᓇᐅᔭᓕᕆᔨᒃᑯᑦ 4 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 15 

ᐃᖅᑲᓇᐃᔭᖅᑐᓕᕆᔨᒃᑯᑦ 4 

ᒪᓕᒐᓕᕆᔨᒃᑯᑦ 18 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 1 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 3 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 3 

ᐊᑯᓐᓂᖓᓂ ᐊᖓᔪᖅᑲᐅᑎᑦ 10 

ᐱᔪᓐᓇᓪᓚᕆᒃᑐᑦ 3 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 35 

ᐊᒡᓚᒃᕕᓕᕆᔩᑦ 18 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

h. 2006-2007 ᐊᕐᕌᒍᐊᓂ: 
 

2006-2007 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 112 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

110-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 98 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 31 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 81 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 6 

ᐃᓕᖅᑯᓯᓕᕆᔨᒃᑯᑦ 1 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 7 

ᐃᓕᓐᓂᐊᕐᓂᓕᕆᔨᒃᑯᑦ 12 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 5 

ᒐᕙᒪᓕᕆᔨᒃᑯᑦ 3 

ᑮᓇᐅᔭᓕᕆᔨᒃᑯᑦ 8 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 33 

ᐃᖅᑲᓇᐃᔭᖅᑐᓕᕆᔨᒃᑯᑦ 9 

ᒪᓕᒐᓕᕆᔨᒃᑯᑦ 20 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 5 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 3 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 8 

ᐊᑯᓐᓂᖓᓂ ᐊᖓᔪᖅᑲᐅᑎᑦ 6 

ᐱᔪᓐᓇᓪᓚᕆᒃᑐᑦ 12 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 59 

ᐊᒡᓚᒃᕕᓕᕆᔩᑦ 27 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

i. 2007-2008 ᐊᕐᕌᒍᐊᓂ: 
 

2007-2008 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 137 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

132-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 96 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 42 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 95 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 5 

ᐃᓕᖅᑯᓯᓕᕆᔨᒃᑯᑦ 2 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 4 

ᐃᓕᓐᓂᐊᕐᓂᓕᕆᔨᒃᑯᑦ 6 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 4 

ᒐᕙᒪᓕᕆᔨᒃᑯᑦ 5 

ᑮᓇᐅᔭᓕᕆᔨᒃᑯᑦ 9 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 43 

ᐃᖅᑲᓇᐃᔭᖅᑐᓕᕆᔨᒃᑯᑦ 11 

ᒪᓕᒐᓕᕆᔨᒃᑯᑦ 34 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 7 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 7 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 3 

ᐊᖓᔪᖅᑲᐅᑎᒻᒪᕇᑦ 2 

ᐊᑯᓐᓂᖓᓂ ᐊᖓᔪᖅᑲᐅᑎᑦ 10 

ᐱᔪᓐᓇᓪᓚᕆᒃᑐᑦ 11 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 86 

ᐊᒡᓚᒃᕕᓕᕆᔩᑦ 25 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

j. 2008-2009 ᐊᕐᕌᒍᐊᓂ: 
 

2008-2009 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 70 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

60-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 86 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 18 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 52 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
  

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 2 

ᐃᓕᖅᑯᓯᓕᕆᔨᒃᑯᑦ 4 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 1 

ᐃᓕᓐᓂᐊᕐᓂᓕᕆᔨᒃᑯᑦ 6 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 4 

ᒐᕙᒪᓕᕆᔨᒃᑯᑦ 4 

ᑮᓇᐅᔭᓕᕆᔨᒃᑯᑦ 7 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 19 

ᐃᖅᑲᓇᐃᔭᖅᑐᓕᕆᔨᒃᑯᑦ 6 

ᒪᓕᒐᓕᕆᔨᒃᑯᑦ 14 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 2 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 1 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 2 

ᐊᖓᔪᖅᑲᐅᑎᒻᒪᕇᑦ 0 

ᐊᑯᓐᓂᖓᓂ ᐊᖓᔪᖅᑲᐅᑎᑦ 4 

ᐱᔪᓐᓇᓪᓚᕆᒃᑐᑦ 3 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 48 

ᐊᒡᓚᒃᕕᓕᕆᔩᑦ 13 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

k. 2009-2010 ᐊᕐᕌᒍᐊᓂ: 
 

2009-2010 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 52 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

46-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 88 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 16 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 36 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 6 

ᐃᓕᖅᑯᓯᓕᕆᔨᒃᑯᑦ 1 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 5 

ᐃᓕᓐᓂᐊᕐᓂᓕᕆᔨᒃᑯᑦ 7 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 1 

ᒐᕙᒪᓕᕆᔨᒃᑯᑦ 2 

ᑮᓇᐅᔭᓕᕆᔨᒃᑯᑦ 7 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 18 

ᐃᖅᑲᓇᐃᔭᖅᑐᓕᕆᔨᒃᑯᑦ 0 

ᒪᓕᒐᓕᕆᔨᒃᑯᑦ 3 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 2 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 0 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 1 

ᐊᖓᔪᖅᑲᐅᑎᒻᒪᕇᑦ 2 

ᐊᑯᓐᓂᖓᓂ ᐊᖓᔪᖅᑲᐅᑎᑦ 5 

ᐱᔪᓐᓇᓪᓚᕆᒃᑐᑦ 4 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 35 

ᐊᒡᓚᒃᕕᓕᕆᔩᑦ 5 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

l. 2010-2011 ᐊᕐᕌᒍᐊᓂ: 
 

2010-2011 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 31 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

26-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 84 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 11 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 20 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
  

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 6 

ᐃᓕᖅᑯᓯᓕᕆᔨᒃᑯᑦ 1 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 0 

ᐃᓕᓐᓂᐊᕐᓂᓕᕆᔨᒃᑯᑦ 9 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 2 

ᒐᕙᒪᓕᕆᔨᒃᑯᑦ 0 

ᑮᓇᐅᔭᓕᕆᔨᒃᑯᑦ 1 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 6 

ᐃᖅᑲᓇᐃᔭᖅᑐᓕᕆᔨᒃᑯᑦ 1 

ᒪᓕᒐᓕᕆᔨᒃᑯᑦ 5 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 0 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 0 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
  

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 0 

ᐊᖓᔪᖅᑲᐅᑎᒻᒪᕇᑦ 3 

ᐊᑯᓐᓂᖓᓂ ᐊᖓᔪᖅᑲᐅᑎᑦ 3 

ᐱᔪᓐᓇᓪᓚᕆᒃᑐᑦ 3 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 15 

ᐊᒡᓚᒃᕕᓕᕆᔩᑦ 7 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

m. 2011-2012 ᐊᕐᕌᒍᐊᓂ: 
 

2011-2012 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 46 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

38-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 83 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 18 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 28 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 5 

ᐃᓕᖅᑯᓯᓕᕆᔨᒃᑯᑦ 2 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 3 

ᐃᓕᓐᓂᐊᕐᓂᓕᕆᔨᒃᑯᑦ 6 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 0 

ᒐᕙᒪᓕᕆᔨᒃᑯᑦ 3 

ᑮᓇᐅᔭᓕᕆᔨᒃᑯᑦ 5 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 6 

ᐃᖅᑲᓇᐃᔭᖅᑐᓕᕆᔨᒃᑯᑦ 5 

ᒪᓕᒐᓕᕆᔨᒃᑯᑦ 9 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 0 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 2 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 1 

ᐊᖓᔪᖅᑲᐅᑎᒻᒪᕇᑦ 3 

ᐊᑯᓐᓂᖓᓂ ᐊᖓᔪᖅᑲᐅᑎᑦ 10 

ᐱᔪᓐᓇᓪᓚᕆᒃᑐᑦ 3 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 24 

ᐊᒡᓚᒃᕕᓕᕆᔩᑦ 5 

 
 



 

 

 

ᐊᕕᒃᑐᖅᓯᒪᓪᓗᑎᒃ ᐱᓕᕆᕝᕕᖏᑎᒍᑦ, ᑯᐃᓐ ᑭᒡᒐᖅᑐᖅᑎᖏᓐᓄᑦ, ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᔪᐃᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐊᒻᒪᓗ ᓄᓇᕗᒻᒥᑦ ᓄᓇᑖᕈᑎᓂ ᐊᖏᖃᑎᒌᖕᓂᒃᑯᑦ ᐃᓚᒋᔭᐅᔪᑦ 

ᖃᓄᐃᓕᖓᓂᖏᑦ, ᖃᔅᓯᑦ ᑎᓕᔭᐅᑲᐅᑎᒋᓯᒪᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᖏᖅᑕᐅᓚᐅᖅᐳᖅ 

ᓄᓇᕘᑉ ᐊᖓᔪᖅᑲᐅᑎᖏᑦᑕ ᑲᑎᒪᔨᖏᓐᓄᑦ ᐅᑯᓄᖓ: 

n. 2012-2013 ᐊᕐᕌᒍᐊᓂ: 
 

2012-2013 ᐊᕐᕌᒍᐊᓂ, ᐊᖓᔪᖅᑲᐅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ 23 ᑎᓕᔭᐅᑲᐅᑎᒋᔪᓂᑦ. ᑖᒃᑯᓇᓐᖓᑦ, 

15-ᖑᓪᓗᑎᒃ ᓄᓇᕘᖅᑖᖃᑕᐅᓯᒪᔪᑦ – 65 ᐳᓴᓐᑎᐅᓪᓗᑎᒃ ᑎᓕᔭᐅᔪᑦ ᐊᕐᕌᒍᐊᓂᑦ. 8 ᐊᖑᑎᑦ ᑎᓕᔭᐅᓪᓗᑎᒃ 

ᐊᒻᒪᓗ 15 ᐊᕐᓇᐃᑦ ᑎᓕᔭᐅᓪᓗᑎᒃ. ᐊᒻᒪᓗᑦᑕᐅᖅ ᐅᑯᐊ ᐱᓕᕆᕝᕕᐅᔪᑦ ᑎᓕᓯᓚᐅᕐᒥᔪᑦ ᐊᕐᕌᒍᐊᓂᑦ: 
 

ᐱᓕᕆᕝᕕᐅᔪᐃᑦ/ᑐᑦᑕᕐᕕᒋᔭᐅᔪᐃᑦ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᓄᓇᓕᖕᓄᑦ ᒐᕙᒪᐃᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 7 

ᐃᓕᖅᑯᓯᓕᕆᔨᒃᑯᑦ 0 

ᐱᑕᖃᐃᓐᓇᖅᑎᑦᑎᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 2 

ᐃᓕᓐᓂᐊᕐᓂᓕᕆᔨᒃᑯᑦ 0 

ᓴᓇᔪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 2 

ᒐᕙᒪᓕᕆᔨᒃᑯᑦ 1 

ᑮᓇᐅᔭᓕᕆᔨᒃᑯᑦ 2 

ᐋᓐᓂᐊᖃᖕᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 1 

ᐃᖅᑲᓇᐃᔭᖅᑐᓕᕆᔨᒃᑯᑦ 4 

ᒪᓕᒐᓕᕆᔨᒃᑯᑦ 1 

ᒪᓕᒐᓕᕆᕝᕕᒃᑯᑦ 0 

ᓄᓇᕗᒻᒥᑦ ᓯᓚᑦᑐᓴᕐᕕᒃᑯᑦ 1 

ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ 1 

ᐃᓄᓕᕆᔨᒃᑯᑦ 1 

 

ᑎᓕᔭᐅᑲᐅᓯᒋᓯᒪᔪᐃᑦ ᐊᕕᒃᑐᖅᓯᒪᒋᕗᑦ 6-ᓄᑦ ᐃᖅᑲᓇᐃᔮᑎᒍᑦ ᐋᖅᑭᒃᓱᖅᓯᒪᓪᓗᑎᒃ: 
 

ᐃᖅᑲᓇᐃᔮᑦ ᓇᓕᐊᖑᓂᖓ ᑲᑎᓕᒫᖅᖢᒋᑦ ᑎᓕᔭᐅᑲᐅᑎᒋᓯᒪᔪᑦ 

ᐊᐅᓚᑦᑎᔩᑦ 3 

ᐊᖓᔪᖅᑲᐅᑎᒻᒪᕇᑦ 3 

ᐊᑯᓐᓂᖓᓂ ᐊᖓᔪᖅᑲᐅᑎᑦ 5 

ᐱᔪᓐᓇᓪᓚᕆᒃᑐᑦ 2 

ᐱᔪᓐᓇᖅᓯᕙᓪᓕᐊᓇᓱᒃᑐᑦ 10 

ᐊᒡᓚᒃᕕᓕᕆᔩᑦ 0 

 
 
 

 



 

 

ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 27-3(3) 
 

ᐅᓪᓗᖓ: ᕕᕝᕗᐊᓕ 27, 2013 

 

ᐊᐱᕆᔪᖅ: ᕌᓐ ᐊᓕᐊᑦ, ᒪᓕᒐᓕᐅᖅᑎ (ᖁᑦᑎᒃᑐᖅ) 

 

ᐊᐱᕆᔭᖅ: ᑖᓂᐊᓕ ᓲᓴᒃ, ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

 

ᐱᔾᔪᑎᓕᒃ: ᖃᑦᓯᐅᓂᖏᑦ ᐅᑎᖅᑕᖃᑦᑕᕐᓂᖏᑦ ᒪᒥᓴᐃᒍᑎᐅᔪᓪᓗ ᐱᓕᕆᐊᑦ 
 

1.  ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯᑦ ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ ᑎᒍᔭᐅᓯᒪᓚᐅᖅᐸᑦᑦ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᑲᖏᖅᖠᓂᕐᒥ ᒪᑭᓴᕐᕕᖕᒥ, ᐃᓚᕗᑦ ᒪᒥᓴᕐᕕᖓᓂ ᐊᒻᒪ ᐃᖃᓗᐃᑦ 

ᒪᒃᑯᒃᑐᑦ ᐃᓱᒪᖅᓱᕐᓇᓐᖏᑦᑐᒃᑯᕕᖓᓐᓂ? 
 

ᕕᕝᕗᐊᓕ 26, 2013-ᒧᑦ, ᖃᑦᓯᐅᓂᖏᑦ ᐃᓐᓇᐃᑦ ᒪᒃᑯᑦᑐᐃᓪᓗ ᑎᒍᔭᐅᓯᒪᔪᑦ ᓄᓇᕗᒻᒥ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒥ, ᑲᖏᖅᖠᓂᕐᒥ ᒪᒥᓴᕐᕕᖓᓂ, ᐃᓚᕗᑦ ᒪᒥᓴᕐᕕᖓᓂ, ᐊᕐᓇᐃᑦ ᐃᑲᔪᖅᑕᐅᕕᖓᓂ, ᐃᖃᓗᓐᓂᓗ 

ᒪᒃᑯᑦᑐᓄᑦ ᐃᓱᒪᖅᓱᓐᖏᑦᑐᒃᑯᕕᖓᓂ ᐃᒪᓐᓇᑎᒋᐅᓚᐅᖅᑐᑦ: 

 

ᐊᓄᓪᓚᑦᓰᕕᒃ (ᓄᓇᕗᑦ) ᑎᒍᔭᐅᓯᒪᔪᑦ 

ᖃᑦᓯᐅᓂᖏᑦ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 83 

ᑲᖏᖅᖠᓂᕐᒥ ᒪᒥᓴᕐᕕᒃ 13 

ᖁᕐᓗᖅᑑᖅ ᐃᓚᕗᑦ ᒪᒥᓴᕐᕕᒃ 6 

ᓄᓇᕗᒻᒥ ᐊᕐᓇᓄᑦ ᐃᑲᔪᖅᑕᐅᕕᒃ 5 

ᐅᑭᐅᑭᑦᑐᓄᑦ ᐃᓱᒪᖅᓱᓐᖏᑦᑐᒃᑯᕕᒃ 8 

 

2. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯᑦ ᐊᓄᓪᓚᒃᓰᕕᖕᒦᑦᑐᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᕐᓂᕐᒥᖕᓂᒃ ᐅᑕᖅᑭᕙᑦ? 

 

ᕕᕝᕗᐊᓕ 26, 2013-ᒧᑦ, 73 ᐊᓄᓪᓚᑦᓰᕕᒻᒦᑦᑐᑦ ᓄᓇᕗᒻᒥ ᐃᑲᔪᖅᑕᐅᕕᓐᓃᑦᑐᑦ ᐅᑕᖅᑭᔪᑦ 

ᐃᖅᑲᑐᖅᑕᐅᕕᑦᓴᒥᓐᓂᒃ. 
 

3. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᖅ ᐊᑯᓂᐅᑎᒋᔪᖅ ᑎᒍᔭᐅᓯᒪᔪᖅ ᐅᑕᖅᑭᖃᑦᑕᕆᐊᖃᖅᐸᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓚᐅᓐᖏᓐᓂᕐᒥᓂ? 
 

ᕕᕝᕗᐊᓕ 26, 2013-ᒧᑦ, ᕿᑎᐊᒎᖅᑐᒥᒃ ᖃᓄᑎᒋ ᑭᓇᑐᐃᓐᓇᖅ ᑎᒍᔭᐅᓯᒪᔪᖅ ᐃᖅᑲᖅᑐᖅᑕᐅᕕᑦᓴᒥᓂᒃ 

ᐅᑕᖅᑭᔪᖅ ᓄᓇᕗᒻᒥ ᖃᓄᑎᒋ ᑎᒍᔭᐅᓯᒪᓛᕐᒪᖔᖅ ᓇᓗᓇᐃᖅᑕᐅᓚᐅᓐᖏᓐᓂᖓᓂ ᐅᓪᓗᐃᑦ 71-ᕈᔪᐃᑦ. 
 

4. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᐃᓐᓇᐃᑦ ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 
 
 



 

 

ᕕᕝᕗᐊᓕ 26, 2013-ᒧᑦ, ᐊᓄᓪᓚᑦᓰᕕᓐᓄᑦ ᐅᑎᖅᑕᖃᑦᑕᖅᑐᑦ ᐊᖑᑎᓄᑦ ᐃᓐᓇᕐᓄᑦ ᑎᒍᔭᐅᒋᐊᓕᓐᓄᑦ ᓄᓇᕗᒻᒥ 

74 ᐳᓴᓐᑎᕈᔪᖏᑦ. 
 

5. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᒪᒃᑯᒃᑐᑦ ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

ᕕᕝᕗᐊᓕ 26, 2013-ᒧᑦ, ᐊᓄᓪᓚᑦᓰᕕᓐᓄᑦ ᐅᑎᖅᑕᖃᑦᑕᖅᑐᑦ ᐊᖑᑎᓄᑦ ᒪᒃᑯᑦᑐᓄᑦ ᑎᒍᔭᐅᒋᐊᓕᓐᓄᑦ 

ᓄᓇᕗᒻᒥ 66 ᐳᓴᓐᑎᕈᔪᖏᑦ. 

6. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᐃᓐᓇᐃᑦ ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

ᕕᕝᕗᐊᓕ 26, 2013-ᒧᑦ, ᐊᓄᓪᓚᑦᓰᕕᓐᓄᑦ ᐅᑎᖅᑕᖃᑦᑕᖅᑐᑦ ᐊᕐᓇᐃᑦ ᐃᓐᓇᐃᑦ ᑎᒍᔭᐅᒋᐊᓕᓐᓄᑦ ᓄᓇᕗᒻᒥ 

43 ᐳᓴᓐᑎᕈᔪᖏᑦ. 

7. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᐊᕐᓇᐃᑦ ᒪᒃᑯᒃᑐᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

ᕕᕝᕗᐊᓕ 26, 2013-ᒧᑦ, ᐊᓄᓪᓚᑦᓰᕕᓐᓄᑦ ᐅᑎᖅᑕᖃᑦᑕᖅᑐᑦ ᐊᕐᓇᐃᑦ ᒪᒃᑯᑦᑐᐃᑦ ᑎᒍᔭᐅᒋᐊᓕᓐᓄᑦ ᓄᓇᕗᒻᒥ 

13 ᐳᓴᓐᑎᕈᔪᖏᑦ. 

8. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ ᐃᓐᓇᐃᑦ ᐊᓄᓪᓚᒃᓯᐊᕆᔭᐅᔪᑦ? 

ᕕᕝᕗᐊᓕ 26, 2013-ᒧᑦ, ᐅᑯᐊ ᐃᑲᔫᑏᑦ ᖃᓄᐃᓕᐅᖅᑎᑦᓯᒍᑎᐅᔪᓪᓗ ᐊᑐᐃᓐᓇᐅᑎᑕᐅᕙᑦᑐᑦ ᐃᓐᓇᕐᓄᑦ 

ᐊᓄᓪᓚᑦᓯᖅᑕᐅᔪᓄᑦ ᓄᓇᕗᒻᒥ: 

(i) ᐃᒻᒥᒃᑯᑦ ᑲᑎᓐᖓᓪᓗᑎᓪᓗ ᐃᓅᓯᓕᕆᔭᐅᔾᔪᑎᖃᖅᐸᑦᑐᑦ ᐃᓱᒪᓕᕆᔨᒧᑦ ᐃᓐᓇᒻᒪᕆᓐᓄᓪᓘᓐᓃᑦ (ᓲᕐᓗ 

“ᐱᓂᕐᓗᑦᑕᐅᒍᑎᒥᓂᖏᓐᓂᒃ ᐃᓅᓕᓯᒪᒍᑎᖃᕐᓂᖅ”, “ᑭᒃᓵᕐᓂᖅ ᕿᒪᑦᑕᐅᓯᒪᓂᕐᓗ”, ᑲᑕᒃ 

ᐱᓕᕆᐊᖅ ᐃᓱᒪᓕᕆᓂᕐᒧᑦ”). 

(ii) ᓂᖓᖅᑕᐃᓕᖃᑦᑕᕐᓂᖅ (ᓲᕐᓗ “ᐊᐃᑉᐸᕇᑦᓯᐊᕐᓂᖅ”, “ᐃᓅᓯᕐᒥ ᐱᔪᓐᓇᐅᑎᖃᓕᕐᓂᖅ”, 

“ᐊᓯᐊᒎᖓᒍᑕᐅᒍᓐᓇᖅᑐᑦ ᓂᖓᖃᑦᑕᕐᓂᕐᒧᑦ”). 

(iii) ᖁᓄᔪᕐᓂᐊᖅᑕᐃᓕᒪᓂᖅ (ᓲᕐᓗ “ᐊᖑᑏᑦ ᑲᑐᔾᔨᖃᑎᒌᖏᑦ”). 

(iv) ᐃᓕᖅᑯᓯᑐᖃᕐᓂᒃ ᐃᓕᓐᓂᐊᖅᑎᑕᐅᓂᖅ ᐱᔪᓐᓇᕐᓂᖅᑖᖅᐸᓪᓕᐊᓂᕐᓗ (ᓲᕐᓗ “ᓄᓇᒧᑦ 

ᓅᑎᑕᐅᖃᑦᑕᕐᓂᖅ”, ᓄᓇᓕᕋᓛᓅᖃᑦᑕᕐᓂᖅ). 

(v) ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᓂᖅ (ᓲᕐᓗ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᓂᕐᒧᑦ 

ᐃᓅᓯᓕᕆᔭᐅᓂᖅ ᐊᒻᒪᓗ “ᐃᒥᐊᓗᖃᑦᑕᕈᓐᓃᕋᓱᐊᕐᓂᖅ”). 

(vi) ᐅᑉᐱᕐᓂᕐᒨᖓᔪᑦ (ᓲᕐᓗ ᑐᑦᓯᐊᖅᑎᑕᐅᖃᑦᑕᕐᓂᖅ). 

(vii) ᐃᖅᑲᓇᐃᔭᖅᑎᑕᐅᖃᑦᑕᕐᓂᖅ (ᓲᕐᓗ “ᓄᓇᓕᓐᓂ ᐃᖅᑲᓇᐃᔭᖅᑏᑦ”, ᑰᖃᕐᕕᒻᒥ, ᓴᓇᕕᒻᒥ 

ᓴᓇᒋᐊᖅᑎᐅᖃᑦᑕᕐᓂᕐᓗ). 

(viii) ᐃᓕᓐᓂᐊᖅᑎᑕᐅᓂᕐᒧᑦ ᐱᓕᕆᐊᑦ (ᓲᕐᓗ ᐃᓕᓐᓂᐊᕈᑎᖏᓐᓂᒃ ᐊᓐᖑᑎᒋᐊᕐᓂᖅ 

ᐃᓕᓐᓂᐊᕐᕕᐊᓗᒻᒥᑎᑐᑦ ᐱᔭᕇᕈᑎᑖᕋᓱᐊᕐᓂᖅ). 

(ix) ᑭᐱᓐᖑᐃᔭᖅᑕᐅᖃᑦᑕᕐᓂᖅ (ᓲᕐᓗ ᐱᓐᖑᐊᕐᕕᒻᒥ, ᐊᓐᓂᑭᑦᑐᖃᑦᑕᕐᓂᖅ, ᐱᓱᕋᔮᖃᑦᑕᕐᓂᖅ)*. 

(x) ᓴᓇᐅᒐᓕᐅᖃᑦᑕᕐᓂᖅ (ᓲᕐᓗ ᒥᖅᓱᒐᓕᕆᓂᖅ, ᓴᓇᓐᖑᐊᖃᑦᑕᕐᓂᖅ, ᓂᔾᔭᐅᓯᔭᖃᑦᑕᕐᓂᖅ). 

(xi) ᓄᓇᓕᓐᓂ ᐃᑲᔪᕆᐊᖃᑦᑕᕐᓂᖅ (ᓲᕐᓗ ᖃᔪᖅᓱᕐᕕᒻᒥ, ᓄᓇᓕᓐᓂᓗ ᓴᓗᒻᒪᖅᓴᐃᖃᑦᑕᕐᓂᖅ. 

 

*(ᐊᑐᐃᓐᓇᐅᓐᖏᑦᑐᖅ ᒫᓐᓇ ᐊᓯᖏᓐᓄᑦ ᐊᑐᖅᑕᐅᓯᒪᓂᖓᓄᑦ ᐱᓐᖑᐊᕐᕕᖓᑦ) 
 

9. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ ᒪᒥᓴᐅᑎᓂᒃ, ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ ᒪᒃᑯᒃᑐᑦ ᐊᓄᓪᓚᒃᓯᐊᕆᔭᐅᔪᑦ? 

ᕕᕝᕗᐊᓕ 26, 2013-ᒧᑦ, ᐅᑯᐊ ᐃᑲᔫᑏᑦ ᖃᓄᐃᓕᐅᖅᑎᑦᓯᒍᑎᐅᔪᓪᓗ ᐊᑐᐃᓐᓇᐅᑎᑕᐅᕙᑦᑐᑦ ᒪᒃᑯᑦᑐᓄᑦ 

ᐊᓄᓪᓚᑦᓯᖅᑕᐅᔪᓄᑦ ᓄᓇᕗᒻᒥ: 



 

 

(i) ᐃᒻᒥᒃᑯᑦ, ᐃᓚᒌᓪᓗ, ᑲᑎᓐᖓᓪᓗᑎᓪᓗ ᐃᓅᓯᓕᕆᔭᐅᔾᔪᑎᖃᖅᐸᑦᑐᑦ ᐃᓱᒪᓕᕆᔨᒧᑦ 

ᐃᓐᓇᒻᒪᕆᓐᓄᓪᓘᓐᓃᑦ (ᓲᕐᓗ “ᐃᓴᒃᓯᒪᒋᑦ ᐃᓅᓯᕐᒥᒃ”, “ᑕᓯᐅᖅᑎᒌᑦ”). 

(ii) ᓂᖓᖅᑕᐃᓕᖃᑦᑕᕐᓂᖅ (ᓲᕐᓗ “ᐊᐃᑉᐸᕇᑦᓯᐊᕐᓂᖅ”, “ᐃᓅᓯᕐᒥ ᐱᔪᓐᓇᐅᑎᖃᓕᕐᓂᖅ”, 

“ᐊᓯᐊᒎᖓᒍᑕᐅᒍᓐᓇᖅᑐᑦ ᓂᖓᖃᑦᑕᕐᓂᕐᒧᑦ”). 

(iii) ᐃᓕᖅᑯᓯᑐᖃᕐᓂᒃ ᐃᓕᓐᓂᐊᖅᑎᑕᐅᓂᖅ ᐱᔪᓐᓇᕐᓂᖅᑖᖅᐸᓪᓕᐊᓂᕐᓗ (ᓲᕐᓗ ᐃᓄᒃᑎᑑᕆᐅᖅᓴᓂᕐᒧᑦ 

ᐃᓕᓐᓂᐊᖅᐸᑦᑐᑦ, “ᐃᓄᐃᑦ ᐃᓕᖅᑯᓯᖏᓐᓂᒃ ᐱᒋᐅᖅᓴᑎᑕᐅᕙᑦᑐᑦ”, “ᐆᑦᑐᕋᐅᑕᐅᓂᖅ 

ᐃᓕᓐᓂᐊᕆᐊᕐᓂᕐᒧᑦ ᐊᐅᓪᓛᖅᓯᒪᓗᑎᒃ”). 

(iv) ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᓂᖅ (ᓲᕐᓗ ᐋᖓᔮᕐᓇᖅᑐᓂᒃ ᐊᔪᓕᕈᑎᖃᖅᓯᒪᓂᕐᒧᑦ 

ᐃᓅᓯᓕᕆᔭᐅᓂᖅ ᐊᒻᒪᓗ “ᐸᓖᓯᒃᑯᑦ ᐋᖓᔮᕐᓇᖅᑐᓂᒃ ᐃᓕᓐᓂᐊᖅᑎᑦᓯᒍᑎᖓᑦ”). 

(v) ᐅᑉᐱᕐᓂᕐᒨᖓᔪᑦ (ᓲᕐᓗ “ᐅᑉᐱᕐᓂᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᖅ” ᐊᒻᒪᓗ ᑐᑦᓯᐊᖅᑎᑕᐅᖃᑦᑕᕐᓂᖅ). 

(vi) ᐃᖅᑲᓇᐃᔭᕆᐅᖅᓴᖅᑎᑕᐅᓂᖅ (ᓲᕐᓗ “GC North ᐊᒻᒪᓗ Nova Construction ᒪᒃᑯᑦᑐᓄᑦ”, 

ᐃᓕᓐᓂᐊᕐᕕᐊᓗᒻᒥᑎᑐᑦ ᐱᔭᕇᕈᑎᑖᕋᓱᐊᕐᓂᖅ). 

(vii) ᑭᐱᓐᖑᐃᔭᖅᑕᐅᖃᑦᑕᕐᓂᖅ (ᓲᕐᓗ ᐱᓐᖑᐊᕐᕕᒻᒥ, ᐊᓐᓂᑭᑦᑐᖃᑦᑕᕐᓂᖅ, ᐱᓱᕋᔮᖃᑦᑕᕐᓂᖅ)*. 

(viii) ᓴᓇᐅᒐᓕᐅᖃᑦᑕᕐᓂᖅ (ᓲᕐᓗ ᒥᖅᓱᒐᓕᕆᓂᖅ, ᓴᓇᓐᖑᐊᖃᑦᑕᕐᓂᖅ, ᓂᔾᔭᐅᓯᔭᖃᑦᑕᕐᓂᖅ). 

(ix) ᓄᓇᓕᓐᓂ ᐃᑲᔪᕆᐊᖃᑦᑕᕐᓂᖅ (ᓲᕐᓗ ᖃᔪᖅᓱᕐᕕᒻᒥ, ᓄᓇᓕᓐᓂᓗ ᓴᓗᒻᒪᖅᓴᐃᖃᑦᑕᕐᓂᖅ. 
 

*(ᓄᓇᓕᓐᓂ ᒐᕙᒪᒃᑯᑦ ᐃᓕᓐᓂᐊᕐᕕᓐᓂᓘᓐᓃ ᐱᓐᖑᐊᕐᕕᖏᑦ ᐊᑐᐃᓐᓇᐅᒐᐃᑉᐸᑕ) 
 

10. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓐᓇᐃᑦ ᑎᒍᔭᐅᓯᒪᔪᑦ? 

ᕕᕝᕗᐊᓕ 26, 2013-ᒧᑦ, ᒪᓕᒐᓕᕆᔨᒃᑯᑦ ᖃᐅᔨᓴᕈᑎᖃᖃᑦᑕᖅᑐᑦ ᐊᑑᑎᖃᑦᓯᐊᕐᒪᖔᑕ ᐱᓕᕆᐊᖏᑦ ᐃᓐᓇᕐᓄᑦ 

ᑎᒍᔭᐅᓯᒪᔪᓄᑦ ᓯᑕᒪᐅᓕᖓᔪᑎᒍᑦ. 

(i) ᖃᐅᔨᓴᖃᑦᑕᕐᓂᖅ ᐊᐅᓚᑕᐅᓂᖏᓐᓂᒃ 
 

ᐃᓅᓯᓕᕆᔭᐅᔾᔪᑎᓕᒫᑦ ᐊᐅᓚᑕᐅᕙᑦᑐᑦ ᖃᐅᔨᒪᔨᑕᓪᓚᕆᓐᓄᑦ ᐱᓕᒻᒪᑦᓴᖅᓯᒪᔪᓄᑦ 

ᐊᐅᓚᑦᓯᒍᓐᓇᓂᕐᒧᑦ ᐊᑐᓂᑦ ᐃᓅᓯᓕᕆᔾᔪᑎᐅᔪᓂᒃ ᖃᐅᔨᓴᖅᑕᐅᕙᑦᑐᑎᓪᓗ 

ᐊᐅᓚᓂᖃᑦᓯᐊᖅᓯᒪᒻᒪᖔᑕ. ᐱᓕᕆᐊᑦ ᖃᐅᔨᓴᖅᑕᐅᕙᒻᒥᔪᑦ ᑐᓴᕆᐊᕐᕕᖃᖃᑦᑕᓂᒃᑯᑦ ᐊᑐᓂᑦ 

ᐱᔭᕇᖅᑕᐅᓕᕋᐃᒻᒪᑕ. ᐊᑐᓂᑦ ᐊᓄᓪᓚᑦᓰᕖᑦ ᑲᑎᒪᓂᖃᖅᐸᑦᑐᑦ ᐊᕐᕌᒍᑕᒫᑦ 

ᐅᖃᐅᓯᖃᕐᓂᐊᕐᓗᑎᒃ ᐃᑲᔫᑎᐅᒋᐊᓕᓐᓂᒃ ᖃᓄᐃᓕᐅᖅᑎᑦᓯᒍᑎᐅᒋᐊᓕᓐᓂᓪᓗ 

ᐊᑑᑎᖃᖁᓪᓗᒋᑦ ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ ᐃᑲᔫᑏᓪᓗ ᐊᓯᔾᔨᖅᑕᐅᖃᑦᑕᖁᓪᓗᒋᑦ 

ᑐᕌᖓᓕᖅᑎᑕᐅᑦᓯᐊᖁᓪᓗᒋᑦ. 

 

(ii) ᖃᐅᔨᓴᖃᑦᑕᕐᓂᖅ ᐅᓗᕆᐊᓇᖅᑐᒦᒍᑎᖃᕐᓂᖏᓐᓂᒃ  

 

ᐅᓗᕆᐊᓇᖅᑐᒦᒍᑎᖃᕐᒪᖔᑕ ᖃᐅᔨᓴᖅᑕᖏᓐᓇᐸᑦᑐᑦ ᑎᒍᔭᐅᓯᒪᔪᑦ 

ᐊᓄᓪᓚᑦᓯᖅᑕᐅᓂᓕᒫᖏᓐᓂ. ᓯᕗᓪᓕᖅᐹᒥ ᖃᐅᔨᓴᖅᑕᐅᕙᑦᑐᑦ ᑎᒍᔭᐅᓯᒪᔪᖅ ᐃᓯᑐᐊᖅᑲᑦ 

ᐃᑲᔪᖅᑕᐅᕕᒻᒧᑦ ᐱᕈᔭᒍᑎᒥᓂᖏᑦ ᒪᓕᑦᑐᒋᑦ, ᐃᓚᒋᓕᐅᔾᔭᐅᕙᑦᑐᑎᓪᓗ ᑎᒍᔭᐅᓯᒪᔫᑉ 

ᖃᓄᐃᒍᑎᖏᑕ ᐊᐅᓚᑕᐅᓂᖓᓄᑦ ᐸᕐᓇᐅᑎᓄᑦ. ᑖᒃᑯᐊ ᓄᐊᑕᐅᓯᒪᔪᑦ ᐊᑐᖅᑕᐅᕙᑦᑐᑦ 

ᓈᒻᒪᓈᖅᑐᓂᒃ ᐃᓂᑖᕆᐊᖃᕐᓂᖏᓐᓄᑦ ᑎᒍᔭᐅᓯᒪᔪᑦ ᐊᓄᓪᓚᑦᓰᕕᓐᓂ ᒪᓕᑦᑐᒋᑦ 

ᐅᓗᕆᐊᓇᑐᐃᓐᓇᕆᐊᖃᕐᓂᖏᑦ ᐃᒻᒥᒧᑦ ᐊᓯᒥᓄᓪᓗ. ᐅᑎᖃᑦᑕᑐᐃᓐᓇᕆᐊᖃᕐᓂᖏᑦ 

ᐃᓚᒋᓕᐅᔾᔭᐅᕙᒻᒥᔪᑦ ᑎᒍᔭᐅᓯᒪᔫᑉ ᖃᓄᐃᒍᑎᖏᑕ ᐊᐅᓚᑕᐅᓂᖓᓄᑦ ᐸᕐᓇᐅᑎᖏᓐᓄᑦ. 
 

(iii) ᖃᐅᔨᓴᖃᑦᑕᕐᓂᖅ ᐱᔭᕆᐊᓕᖏᓐᓂᒃ 
 

ᑎᒍᔭᐅᓯᒪᔪᑦ ᖃᓄᐃᒍᑎᖏᓐᓄᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ ᖃᐅᔨᓴᖅᑕᐅᖃᑦᑕᖅᑐᑦ 

ᐊᐅᓚᑦᓯᔨᒧᑦ ᐃᑲᔪᖅᑕᐅᕕᒻᒥᓗ ᐃᖅᑲᓇᐃᔭᖅᑎᓄᑦ, ᓈᒻᒪᓈᖅᑐᒃᑯᑦ ᐊᓄᓪᓚᑦᓰᕕᒻᒥ 

ᐃᓂᖃᕋᓗᐊᕐᒪᖔᑕ ᐊᑐᓂᑦ ᑎᒍᔭᐅᓯᒪᔪᖅ ᐃᑲᔪᖅᑕᐅᕕᓐᓂ ᒪᓕᑦᑐᒋᑦ 

ᐅᓗᕆᐊᓇᑐᐃᓐᓇᕆᐊᖃᕐᓂᖓ ᐃᑲᔪᖅᑕᐅᒍᑎᖃᕆᐊᖃᕐᓂᖓᓗ. ᐊᔾᔨᒋᓐᖏᑦᑐᓂᒃ  



 

 

ᖃᐅᔨᓴᖅᑕᐅᕙᑦᑐᑦ ᐊᑐᓂᑦ ᑎᒍᔭᐅᓯᒪᔪᑦ ᐃᑲᔪᖅᑕᐅᒍᑎᒋᒋᐊᓕᖏᓐᓄᑦ. ᒪᓕᑦᑐᒋᑦ 

ᐃᑲᔪᖅᑕᐅᒍᑎᒋᒋᐊᓕᖏᑦ, ᐊᓄᓪᓚᑦᓰᕖᑦ ᐊᑐᐃᓐᓇᐅᑎᑦᓯᒐᓱᐊᖅᐸᑦᑐᑦ ᑎᒍᔭᐅᓯᒪᔪᓄᑦ 

ᐃᑲᔪᖅᑕᐅᒍᑎᐅᒍᓐᓇᖅᑐᓂᒃ. 

 

(iv) ᖃᐅᔨᓴᖃᑦᑕᕐᓂᖅ ᐃᑲᔪᕐᓂᖃᕐᒪᖔᑕ 

 

ᒪᓕᒐᓕᕆᔨᒃᑯᑦ ᖃᐅᔨᓴᖅᐸᑦᑐᑦ ᐃᑲᔪᕐᓂᖃᑦᓯᐊᕋᓗᐊᕐᒪᖔᑕ ᐃᓅᓯᓕᕆᔾᔪᑎᖏᑦ ᓯᕗᕐᖓᒍᑦ 

ᑭᖑᓂᐊᒍᓪᓗ ᐊᐅᓚᑦᓯᔨᖓᑦ ᑎᒍᔭᐅᓯᒪᔪᓂᒃ ᖃᐅᔨᓴᖅᐸᑦᑐᓂ. ᖃᐅᔨᓴᖅᑕᐅᒋᐊᖅᐸᑦᑐᑦ 

ᐱᓗᐊᖅᑐᒥ “ᐊᖑᑏᑦ ᑲᑐᔾᔨᖃᑎᒌᖏᑦ” ᐊᒻᒪᓗ “ᐊᓯᐊᒎᖓᒍᑕᐅᒍᓐᓇᖅᑐᑦ ᓂᖓᖃᑦᑕᕐᓂᕐᒧᑦ” 

ᐱᓕᕆᐊᒃ. ᑎᒍᔭᐅᓯᒪᔪᓂᒃ ᐊᐅᓚᑦᓯᔨᐅᔪᑦ ᐃᓚᒋᓕᐅᔾᔨᕙᑦᑐᑦ ᐊᓂᑎᑕᐅᓂᐊᖅᑎᓪᓗᒋᑦ 

ᐸᕐᓇᐅᑎᖏᓐᓄᑦ ᑎᒍᔭᐅᓯᒪᔪᓕᒫᓄᑦ ᐱᕋᔭᒃᑲᓐᓂᑦᑕᐃᓕᖃᑦᑕᖁᔭᐅᓪᓗᑎᒃ. 

11. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, ᐃᓅᓯᓕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᒪᒃᑯᒃᑐᑦ ᑎᒍᔭᐅᓯᒪᔪᑦ? 

ᕕᕝᕗᐊᓕ 26, 2013-ᒧᑦ, ᒪᓕᒐᓕᕆᔨᒃᑯᑦ ᖃᐅᔨᓴᕈᑎᖃᖃᑦᑕᖅᑐᑦ ᐊᑑᑎᖃᑦᓯᐊᕐᒪᖔᑕ ᐱᓕᕆᐊᖏᑦ ᒪᒃᑯᑦᑐᓄᑦ 

ᑎᒍᔭᐅᓯᒪᔪᓄᑦ ᓯᑕᒪᐅᓕᖓᔪᑎᒍᑦ. 

(i) ᖃᐅᔨᓴᖃᑦᑕᕐᓂᖅ ᐊᐅᓚᑕᐅᓂᖏᓐᓂᒃ 
 

ᐃᓅᓯᓕᕆᔭᐅᔾᔪᑎᓕᒫᑦ ᐊᐅᓚᑕᐅᕙᑦᑐᑦ ᖃᐅᔨᒪᔨᑕᓪᓚᕆᓐᓄᑦ ᐱᓕᒻᒪᑦᓴᖅᓯᒪᔪᓄᑦ 

ᐊᐅᓚᑦᓯᒍᓐᓇᓂᕐᒧᑦ ᐊᑐᓂᑦ ᐃᓅᓯᓕᕆᔾᔪᑎᐅᔪᓂᒃ ᖃᐅᔨᓴᖅᑕᐅᕙᑦᑐᑎᓪᓗ 

ᐊᐅᓚᓂᖃᑦᓯᐊᖅᓯᒪᒻᒪᖔᑕ. ᐱᓕᕆᐊᑦ ᖃᐅᔨᓴᖅᑕᐅᕙᒻᒥᔪᑦ ᑐᓴᕆᐊᕐᕕᖃᖃᑦᑕᓂᒃᑯᑦ ᐊᑐᓂᑦ 

ᐱᔭᕇᖅᑕᐅᓕᕋᐃᒻᒪᑕ. ᐃᑲᔫᑎᑦᓴᐃᑦ ᖃᐅᔨᓴᖅᑕᐅᕙᑦᑐᑦ ᑐᓴᕆᐊᕐᕕᖃᖃᑦᑕᕐᓂᒃᑯᑦ 

ᐱᔭᕇᕐᓂᐊᓕᖅᑎᓪᓗᒋᑦ ᐃᑲᔪᕈᑎᐅᔪᑦ. ᐱᐅᓂᖏᑦ ᐱᓕᕆᐊᑦ ᖃᓄᐃᓕᐅᖅᑎᑦᓯᒍᑎᐅᔪᓪᓗ 

ᖃᐅᔨᓴᖅᑕᐅᕙᑦᑐᑦ ᐊᕐᕌᒍᑕᒫᑦ ᐊᑐᕋᓗᐊᕐᒪᖔᑕ ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ ᐃᑲᔫᑎᐅᔪᓪᓗ 

ᑐᕌᖓᓕᖅᑎᑕᐅᑦᓯᐊᖁᓪᓗᒋᑦ. ᐃᓱᒪᖅᓱᓐᖏᑦᑐᒃᑯᕕᒃ ᐃᓅᓯᓕᕆᔨᒥᒃ ᑐᓴᕆᐊᕐᕕᖃᐃᓐᓇᖅᑐᒥᒃ 

ᐊᓯᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ ᑲᓇᑕᒥ ᒪᓕᒃᑲᓗᐊᕐᒪᖔᑕ ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ 

ᖃᐅᔨᓴᕈᑎᒥᓂᐅᔪᓂᒃ. 

(ii) ᖃᐅᔨᓴᖃᑦᑕᕐᓂᖅ ᐅᓗᕆᐊᓇᖅᑐᒦᒍᑎᖃᕐᓂᖏᓐᓂᒃ 
 

ᒪᒃᑯᑦᑐᓄᑦ ᐃᓱᒪᖅᓱᓐᖏᑦᑐᒃᑯᕕᒃ ᐊᑐᐃᓐᓇᐅᑎᑦᓯᕙᑦᑐᖅ ᐊᔾᔨᐅᓐᖏᑦᑐᒥᒃ ᐊᕙᑎᒥᒃ ᒪᒃᑯᑦᑐᐃᑦ 

ᑎᒍᔭᐅᓯᒪᔪᑦ ᐃᓚᐅᖃᑕᐅᑎᑕᐅᕙᑦᑐᑎᒃ ᐃᓅᓯᓕᕆᔾᔪᑎᓄᑦ ᐃᔾᔪᐊᖅᑕᐅᑦᓯᐊᕈᓐᓇᖅᑐᓂᓪᓗ 

ᐊᑐᐃᓐᓇᐅᑎᑦᓯᓂᒃᑯᑦ ᑕᐃᒪᓐᖓᓕᒫᖅ. ᐊᒥᓲᓂᖏᓐᓄᑦ ᐃᓱᒪᖅᓱᓐᖏᑦᑐᒃᑯᕕᒻᒥ ᐃᖅᑲᓇᐃᔭᖅᑏᑦ 

ᒪᒃᑯᑦᑐᐃᓪᓗ ᑎᒍᔭᐅᓯᒪᓂᖏᑦ ᖃᑦᓯᐅᓂᖏᑦ ᒪᓕᑦᑐᒋᑦ ᐃᓅᓯᓕᕆᔨ ᐃᖅᑲᓇᐃᔭᖅᑏᓪᓗ 

ᐋᖅᑭᑦᓱᐃᕙᑦᑐᑦ ᐊᑕᖏᖅᑐᓂᒃ ᐃᑲᔪᖅᑕᐅᒍᑎᒋᒋᐊᓕᖏᓐᓄᑦ ᖃᐅᔨᓴᕈᑎᓂᒃ ᐊᑐᓂᑦ ᒪᒃᑯᑦᑐᓄᑦ 

ᑎᒍᔭᐅᓯᒪᔪᓄᑦ. ᐊᑐᓂᑦ ᒪᒃᑯᑦᑐᐃᑦ ᑎᒍᔭᐅᓯᒪᔪᑦ ᖃᐅᔨᓴᖅᑕᐅᕙᑦᑐᑦ ᐃᓯᑐᐊᕋᐃᒻᒪᑕ 

ᐊᓄᓪᓚᑦᓰᕕᒻᒧᑦ ᐊᑕᖏᖅᑐᒥᓪᓗ ᖃᓄᐃᓐᓂᖓᓄᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐋᖅᑭᑦᓱᐃᕙᑦᑐᑎᒃ, 

ᐸᕐᓇᐅᑎᖃᕈᓐᓇᕐᓂᐊᕋᒥᒃ ᒪᒃᑯᑦᑐᖅ ᐊᓂᑎᑕᐅᓂᐊᓕᖅᑲᑦ ᖃᓄᐃᓕᖓᒋᐊᖃᕈᑎᓂᒃ. 
 

(iii) ᖃᐅᔨᓴᖃᑦᑕᕐᓂᖅ ᐱᔭᕆᐊᓕᖏᓐᓂᒃ 
 

ᒪᒃᑯᑦᑐᐃᑦ ᖃᐅᔨᓴᖅᑕᐅᕙᑦᑐᑦ ᐊᔾᔨᒌᓐᖏᑦᑐᓂᒃ ᐱᓕᕆᔾᔪᓯᖃᖅᑐᑎᒃ ᐃᓅᓯᓕᕆᔾᔪᑎᖃᖅᑐᑎᓪᓗ. 

ᐊᒥᓲᓂᖏᓐᓄᑦ ᐃᓱᒪᖅᓱᓐᖏᑦᑐᒃᑯᕕᒻᒥ ᐃᖅᑲᓇᐃᔭᖅᑏᑦ ᒪᒃᑯᑦᑐᐃᓪᓗ ᑎᒍᔭᐅᓯᒪᓂᖏᑦ 

ᖃᑦᓯᐅᓂᖏᑦ ᒪᓕᑦᑐᒋᑦ ᐃᓅᓯᓕᕆᔨ ᐃᖅᑲᓇᐃᔭᖅᑏᓪᓗ ᐋᖅᑭᑦᓱᐃᕙᑦᑐᑦ ᐊᑕᖏᖅᑐᓂᒃ 

ᐃᑲᔪᖅᑕᐅᒍᑎᒋᒋᐊᓕᖏᓐᓄᑦ ᖃᐅᔨᓴᕈᑎᓂᒃ ᐊᑐᓂᑦ ᒪᒃᑯᑦᑐᓄᑦ ᑎᒍᔭᐅᓯᒪᔪᓄᑦ. ᐃᓅᓯᓕᕆᔨ 

ᐊᐅᓚᑦᓯᕙᑦᑐᖅ ᐊᔾᔨᒌᓐᖏᑦᑐᓂᒃ ᐃᓕᓴᕆᔭᐅᓯᒪᔪᓂᒃ ᐃᓅᓯᓕᕆᔾᔪᑎᓂᒃ 

ᐱᑦᓯᐊᓕᖅᑎᑦᓯᒐᓱᐊᖃᑦᑕᓂᕐᒧᑦ (ᖁᓄᔪᕐᓂᐊᖅᑐᓕᕆᓂᖅ, ᓂᖓᖃᑦᑕᖅᑐᓕᕆᓂᖅ,  



 

 

ᖁᐊᖅᓵᖅᓯᒪᓂᕐᒧᑦ, ᐊᓯᖏᓪᓗ) ᑐᓐᖓᕕᖃᖅᑐᑎᒃ ᐊᔾᔨᒌᓐᖏᑦᑐᓂ ᖃᐅᔨᓴᕈᒥᓂᐅᔪᓂᒃ ᓲᕐᓗ 

ᐱᑦᓯᐊᖅᑎᑦᓯᓕᕋᓱᐊᕐᓂᕐᒧᑦ ᑐᑭᓯᐅᒪᑎᑦᓯᒐᓱᐊᕐᓂᒧᓪᓗ ᐃᓅᓯᓕᕆᔾᔪᑎᒃᑯᑦ. ᒪᒃᑯᑦᑐᐃᑦ ᑎᒍᔭᐅᓯᒪᔪᑦ 

ᐃᓚᐅᖃᑕᐅᕙᑦᑐᑦ ᑎᓕᔭᐅᒍᑎᒋᓯᒪᔭᖏᓐᓄᑦ ᐃᑲᔫᑎᓄᑦ ᑎᒍᔭᐅᓯᒪᓂᓕᒫᖏᓐᓂ, ᑕᐃᒪᓕ 

ᐊᓂᑎᑕᐅᓯᒪᓕᖅᑎᓪᓗᒋᑦ ᑐᑭᓯᒋᐊᕈᑎᓂᒃ ᓄᐊᑦᓯᖃᑦᑕᕐᒥᔪᑦ. 

(iv) ᖃᐅᔨᓴᖃᑦᑕᕐᓂᖅ ᐃᑲᔪᕐᓂᖃᕐᒪᖔᑕ 

 

ᑭᖑᓂᖓᒍᑦ ᐃᑲᔫᑎᐅᔪᑦ ᒪᒃᑯᑦᑐᓄᑦ ᑎᒍᔭᐅᓯᒪᔪᓄᑦ ᐊᐱᖅᓱᕈᑎᐅᕙᑦᑐᑦ ᖃᐅᔨᒐᓱᐊᖅᑐᑎᒃ 

ᐃᑲᔫᑎᐅᔪᖅ ᐊᑑᑎᖃᑦᓯᐊᕐᓂᕐᒪᖔᑦ ᑐᕌᖓᓂᖃᑦᓯᐊᕐᓂᕐᒪᖔᕐᓗ. ᐃᑲᔫᑎᐅᔪᑦ ᐋᖅᑭᒋᐊᖅᑕᐅᕙᑦᑐᑦ 

ᑭᐅᔾᔪᑎᖏᑦ ᒪᓕᑦᑕᐅᓪᓗᑎᒃ ᐃᑲᔪᕐᓂᖃᕐᓂᒪᖔᑕᓗ ᑎᒍᔭᐅᓯᒪᔪᓄᑦ, ᐃᓚᒋᔭᐅᓪᓗᑎᒃ 

ᐃᓕᖅᑯᓯᓕᕆᓂᕐᒨᖓᔪᑦ. ᐊᓄᓪᓚᑦᓰᕖᑦ ᐃᓚᐅᖃᑕᐅᑎᑦᓯᒐᓱᐊᖅᐸᑦᑐᑦ ᒪᒃᑯᑦᑐᐃᑦ ᑎᒍᔭᐅᓯᒪᔪᑦ 

ᐃᓚᖏᓐᓂᒃ ᓄᓇᖅᑲᑎᖏᓐᓂᓪᓗ ᐃᑲᔪᖅᑕᐅᔾᔪᑎᖃᖅᑎᓪᓗᒋᑦ, ᐃᓚᐅᖃᑕᐅᑎᑕᐅᓪᓗᑎᒃ ᒪᒃᑯᑦᑑᑉ 

ᐊᓂᑎᑕᐅᓛᕐᓂᖓᓄᑦ ᐸᕐᓇᐅᑎᖏᓐᓂ ᐅᑎᖅᑕᑐᐃᓐᓇᖃᑦᑕᖁᓇᒋᑦ ᐱᕋᔭᖃᑦᑕᓂᕐᒧᑦ. 

12. ᐊᐃᕐᕆᓕ 1, 2012 ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯ ᐳᓴᓐᑎᖏᓐᓃᑦᑐᑦ ᐃᓐᓇᐃᑦ 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

ᐃᐳᕈ 1, 2012-ᒥᒃ ᕕᕝᕗᐊᓕ 26, 2013-ᒧᑦ, 61 ᐳᓴᓐᑎᖏᑦ ᐃᓐᓇᐃᑦ ᑎᒍᔭᓯᒪᒋᐊᓖᑦ ᓄᓇᕗᒻᒥ 

ᐃᓚᐅᖃᑕᐅᓯᒪᔪᑦ ᐃᓅᓯᓕᕆᔭᐅᔾᔪᑎᓄᑦ. 

13. ᐊᐃᕐᕆᓕ 1, 2012 ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯ ᐳᓴᓐᑎᖏᓐᓃᑦᑐᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

ᐃᐳᕈ 1, 2012-ᒥᒃ ᕕᕝᕗᐊᓕ 26, 2013-ᒧᑦ, 100 ᐳᓴᓐᑎᖏᑦ ᒪᒃᑯᑦᑐᐃᑦ ᐊᓄᓪᓚᑦᓯᖅᑕᐅᔪᑦ ᓄᓇᕗᒻᒥ 

ᐃᓚᐅᖃᑕᐅᖃᑦᑕᖅᓯᒪᔪᑦ ᐃᓅᓯᓕᕆᔭᐅᔾᔪᑎᓄᑦ. 

14. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ ᐃᓐᓇᐃᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ?  

 

ᕕᕝᕗᐊᓕ 26, 2013-ᒧᑦ, ᐃᑲᔪᖅᑕᐅᕕᓕᕆᔨᒃᑯᑦ ᐊᒥᒐᖅᓯᓂᖏᓐᓄᑦ ᐱᓕᕆᔾᔪᑎᑦᓴᓂᒃ ᖄᒃᑲᓐᓂᖓᒍᑦ 

ᐃᑲᔪᖅᑕᐅᒍᑎᑦᓴᓄᑦ ᐊᓂᑎᑕᐅᓯᒪᓕᖅᑐᓄᑦ ᐃᓐᓇᕐᓄᑦ ᑎᒍᔭᐅᓯᒪᔪᒥᓂᕐᓄᑦ. ᐃᑲᔪᖅᑕᐅᕕᒻᒥ ᐃᑲᔫᑎᓄᑦ 

ᐸᕐᓇᐅᑎᑦ ᐊᑐᓕᖁᔨᖃᑦᑕᖅᑑᒐᓗᐊᑦ ᑭᖑᓂᐊᒍᑦ ᐃᑲᔪᕆᐊᖅᑕᐅᒋᐊᖃᕐᓂᖏᓐᓂᒃ ᓇᓖᕌᕈᑎᑦᓴᓂᓪᓗ 

ᑎᒍᔭᐅᓯᒪᔪᒥᓂᕐᓄᑦ. ᒪᒃᑯᑦᑐᖅ ᑎᒍᔭᐅᓯᒪᔪᒥᓂᖅ ᐱᕋᔭᑦᑕᐃᓕᑎᑕᐅᑉᐸᑦ ᐅᕝᕙᓗ ᒪᓕᒋᐊᓕᖃᖅᑎᑕᐅᓗᓂ 

ᐊᓂᑎᑕᐅᒍᑎᖓᑎᒍᑦ, ᓄᓇᓕᓐᓂ ᐃᑲᔪᖅᑕᐃᕕᓕᕆᔩᑦ ᐃᑲᔪᖃᑦᑕᖅᑐᑦ ᐃᑲᔪᖅᑕᐅᒋᐊᓕᓐᓂᒃ ᐊᑐᖃᑦᑕᖁᓪᓗᒋᑦ 

ᐃᑲᔫᑎᑦᓴᓂᒃ ᓄᓇᓕᖏᓐᓂ. 

15. ᕕᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, ᐃᓅᓯᓕᕆᔭᐅᔾᔪᑎᓂᒃ ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ ᒪᒃᑯᒃᑐᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ? 

 

ᕕᕝᕗᐊᓕ 26, 2013-ᒧᑦ, ᐃᑲᔪᖅᑕᐅᕕᓕᕆᔨᒃᑯᑦ ᐊᒥᒐᖅᓯᓂᖏᓐᓄᑦ ᐱᓕᕆᔾᔪᑎᑦᓴᓂᒃ ᖄᒃᑲᓐᓂᖓᒍᑦ 

ᐃᑲᔪᖅᑕᐅᒍᑎᑦᓴᓄᑦ ᐊᓂᑎᑕᐅᓯᒪᓕᖅᑐᓄᑦ ᒪᒃᑯᑦᑐᓄᑦ ᑎᒍᔭᐅᓯᒪᔪᒥᓂᕐᓄᑦ. ᐃᑲᔪᖅᑕᐅᕕᒻᒥ ᐃᑲᔫᑎᓄᑦ 

ᐸᕐᓇᐅᑎᑦ ᐊᑐᓕᖁᔨᖃᑦᑕᖅᑑᒐᓗᐊᑦ ᑭᖑᓂᐊᒍᑦ ᐃᑲᔪᕆᐊᖅᑕᐅᒋᐊᖃᕐᓂᖏᓐᓂᒃ ᓇᓖᕌᕈᑎᑦᓴᓂᓪᓗ 

ᑎᒍᔭᐅᓯᒪᔪᒥᓂᕐᓄᑦ. ᒪᒃᑯᑦᑐᖅ ᑎᒍᔭᐅᓯᒪᔪᒥᓂᖅ ᐱᕋᔭᑦᑕᐃᓕᑎᑕᐅᑉᐸᑦ ᐅᕝᕙᓗ ᒪᓕᒋᐊᓕᖃᖅᑎᑕᐅᓗᓂ 

ᐊᓂᑎᑕᐅᒍᑎᖓᑎᒍᑦ, ᓄᓇᓕᓐᓂ ᐃᑲᔪᖅᑕᐃᕕᓕᕆᔩᑦ ᐃᑲᔪᖃᑦᑕᖅᑐᑦ ᐃᑲᔪᖅᑕᐅᒋᐊᓕᓐᓂᒃ ᐊᑐᖃᑦᑕᖁᓪᓗᒋᑦ 

ᐃᑲᔫᑎᑦᓴᓂᒃ ᓄᓇᓕᖏᓐᓂ. 



 

 

ᐅᐃᒍᑦ 
 

ᓄᓇᕗᒻᒥ ᒪᓕᒐᓕᐅᕐᕕᐅᑉ ᒪᓕᒐᖏᑦᑕ 

ᐋᖅᑭᒋᐊᖅᑕᐅᖁᔭᐅᓂᖏᓐᓄᑦ ᐊᑐᓕᖁᔭᑦ 

 

 

ᐊᑐᓕᖁᔭᖅ ᓈᓴᐅᑎᓕᒃ 1:  

ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᓕᐊᕕᓂᖏᓐᓄᑦ 

 

 ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒪᓕᒐᖅ ᓈᓴᐅᑎᓕᒃ 91 ᐋᑭᖅᒋᐊᖅᑕᐅᖁᓪᓗᒍ ᐃᒫᒃ (ᓄᑖᑦ ᒪᓕᒐᑦ 

ᕿᕐᓈᖓᔪᑦ): 

 

(6) ᒥᓂᔅᑕᐃᑦ ᑲᑎᒪᔨᖏᑦ ᐱᔪᒪᒍᑎᒃ ᑭᐅᔾᔪᑎᓂᒃ ᑐᓐᓂᖅᑯᑎᖃᕈᓐᓇᖅᑐᑦ ᑎᑎᕋᖅᑎᒧᑦ, 

ᐅᑯᐊ ᓇᓗᓇᐃᖅᑕᐅᓯᒪᓗᑎᒃ: 

 

a) ᐱᕕᖃᒃᑲᓐᓂᕆᐊᕐᓂᕐᒥᓂᒃ; 

b) ᑭᓱᒥᒃ ᐱᔾᔪᑎᖃᖅᖢᑎᒃ ᑭᖑᕙᕆᐊᖁᔨᖕᒪᖔᖏᑦ; ᐊᒻᒪ 

c) ᑭᐅᔾᔪᑖ ᐅᓪᓗᖅ ᖃᖓᐅᓕᖅᐸᑦ ᑐᓂᔭᐅᓂᐊᕐᒪᖔᖓ. 

 

(7) ᐅᓪᓗᖅ ᓇᓗᓇᐃᖅᑕᐅᓯᒪᔪᖅ ᒪᓕᒐᕐᓂ ᓈᓴᐅᑎᓕᒃ 91(6)(c) ᑭᖑᕙᕆᐊᖁᔨᓂᖓᑕ 

ᐅᓪᓗᖓᓂ ᐅᓪᓗᑦ 30 ᑐᖔᓂᐅᔭᕆᐊᓕᒃ.  

 

(8)  ᑭᐅᔾᔪᑏᑦ ᑭᖑᕙᕆᐊᖅᑕᐅᔪᒪᓂᖏᑦ ᒪᕐᕉᒃ ᐅᖓᑖᓅᕆᐊᖃᓐᖏᓚᖅ 

ᑖᔅᓱᒥᖓᔅᓴᐃᓐᓇᖅ ᐅᓂᒃᑳᓕᐊᕕᓂᕐᓂᒃ ᐱᔾᔪᑎᖃᖅᐸᑕ. 

 

ᐊᑐᓕᖁᔭᖅ ᓈᓴᐅᑎᓕᒃ 2: ᐅᖃᐅᓯᒃᑯᑦ ᐊᐱᖅᓱᕐᓇᖅ 

 

 ᑲᑎᒪᔨᕋᓛᑦ ᐊᑐᓕᖁᔨᕗᑦ ᒪᓕᒐᖅ ᓈᓴᐅᑎᓕᒃ 39(4) ᐋᖅᑭᒋᐊᖅᑕᐅᖁᓪᓗᒍ ᐃᒫᒃ (ᐋᖅᑭᒋᐊᖅᓯᒪᔪᖅ 

ᒪᓕᒐᖅ ᕿᕐᓈᖓᔪᑦ): 

 

(4) ᒥᓂᔅᑕ ᑭᐅᒃᐸᑦ ᐅᖃᐅᓯᒃᑯᑦ ᐊᐱᖅᑯᑕᐅᔪᒧᑦ, ᒪᕐᕈᐃᓐᓈᖕᓂᒃ ᐃᓚᒋᐊᕈᑏᖕᓂᒃ 

ᐊᐱᖅᑯᑎᖃᒃᑲᓐᓂᕈᓐᓇᖅᑐᑦ ᒪᓕᒐᓕᐅᖅᑏᑦ ᐊᑐᓂ, ᐃᓚᒋᐊᕈᑎᖏᓪᓗ 

ᑖᔅᓱᒧᖓᔅᓴᐃᓐᓇᖅ ᐊᐱᖅᑯᑎᒋᖅᑲᐅᔭᖓᓅᖓᓗᑎᒃ.  

 



 

 

ᐊᑐᓕᖁᔭᖅ ᓈᓴᐅᑎᓕᒃ 3: ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

 

 ᑲᑎᒪᔨᕋᓛᑦ ᐊᑐᓕᖁᔨᕗᑦ ᒪᓕᒐᖅ ᓈᓴᐅᑎᓕᒃ 43(5) be amended as follows (ᓄᑖᑦ 

ᕿᕐᓈᖓᔪᑦ): 

 

(5)  

ᒪᓕᒐᓕᐅᖅᑎ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᓂᒃ ᓴᖅᑭᑦᑎᒃᐸᑦ ᓵᑕᒃᓴᐅᓂᐊᖅᐳᖅ ᐃᓗᓕᖏᑦ 

ᑕᐃᒫᑦᑎᐊᖑᓐᖏᑉᐸᑕ ᓈᒻᒪᓐᖏᑉᐸᑕᓘᓐᓃᑦ. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ 

ᐃᓗᓕᖃᕆᐊᖃᓐᖏᓚᑦ ᐸᓯᑦᓯᔾᔪᑕᐅᔪᓐᓇᖅᑐᓂᒃ, ᓴᒡᓗᓯᒪᔪᓂᒃ, ᑲᑕᒃᑎᕈᑎᓂᒃ, 

ᐱᐅᓐᖏᓕᐅᑎᒃᓴᓂᒃ ᐱᔾᔪᑎᒃᓴᖃᓐᖏᑦᑐᓂᒡᓘᓐᓃᑦ ᐅᖃᐅᓯᖅᑕᓂᒃ 

ᐸᓯᑦᓯᒍᑎᓂᒡᓘᓐᓃᑦ ᐃᓄᖕᒧᑦ ᒐᕙᒪᒃᑯᓐᓄᓪᓘᓐᓃᑦ ᐃᖅᑲᓇᐃᔭᖅᑎᒧᑦ ᑭᓇᐅᓂᖓᓂᒃ 

ᖃᐅᔨᒪᐅᔪᓐᓇᖅᑐᓂᒃ. 

 


